
Yusan Shiir Chichamen

MATEU
aarmia nu

Jesukristu weatri
(Ruikas 3.23-38)

1jesukristu weatri ju diniawai. Tura ashi nankaamas ti uunt weat Tawitcha Apradmsha
diniawai. 2 Apradma uchiri Isak. Tura Isaka uchir{ Jakup. Jakupa uchirisha Jutd ni
yachijiai. 3 Tura Jutd uchirin Paresan tura Sarancha Tamar jurermiayi. Paresa uchirisha
Esrum, nuna uchirisha Aram. 4 Nuna uchirfsha Aminiatdp. Nuna uchirisha Nasun.
Nuna uchirisha Sarmun. > Sarmunka uchirincha Plusan Raap jurermiayi. Puusa uchirin
Uwitian Ruut jurermiayi. Uwitia uchirisha Isai. ¢ Nuna uchirisha uunt akupin Tawit.
Uunt akupin Tawitia uchirincha Sarumdnkan Patsepa jurermiayi. Patsepasha emka
Uriasa nuweeyayi.

7 Sarumunka uchiri Rupuam. Nuna uchirisha Apias. Nuna uchirisha Asa. 8 Asa
uchirisha Jusapat. Nuna uchirisha Juram. Nuna uchiri Usfas. ° Usfasa uchiri Jutam. Nuna
uchiri Akas. Nuna uchiri Esekias. 10 Esekiasa uchiri Manasés. Nuna uchiri Amun. Nuna
uchiri Jusfas. 11 Jusfasa uchiri Jekunias ni yachi armia nyjai. Nuj Papirinianmaya shuar
Israer shuaran mesetjai nupetkar Papirinia nunkanam achirar jukiarmiayi.

12 Nu ukunmanka Jekunfasa uchir{ Saratiar akiiniamiayi. Tura nuna uchir{ Surupapir.
13 Surupapira uchiri Awiut. Nuna uchir{ Iriakim. Nuna uchiri Asur. 14 Asura uchir{ Satuk.
Nuna uchiri Akim. Nuna uchir{ Eriut. 15 Eriuta uchiri Ereasar. Nuna uchiri Matan. Nuna
uchiri Jakup. 1¢Jakupa uchirf Jusé Mar{ dishriya nu. Marisha Jesusan jurermiayi. Nu
Jesuska shudran uwemtikiartin asa Kristu tu anaikiamuiti.

17 Tuma asamtai Apradmnumia Tawitnium Jesusa weatri katurse (14) diniawai. Taw-
itniumiasha Papirinianam jukimiunma nuisha katurse weat diniawai. Papirtinianam
jukimiunmayasha Kristunam ataksha katurse diniawai.

Jesukristu akiiniamu
(Riikas 2.1-7)

18 Jesukristu akiiniamu jinis dmiayi. Ni nukur{ Mar{ Jusejai anajmanairuyayi. Tura
tsanfatsain Yusa Wakan{ ajaprumtikiamiayi. 19 Ajaprukmataisha Jusé Marin iniatsaatsuk
nin ajapatniun enentdimpramiayi. Tura ti pénker asa aya iniaisatniun wakerimiayi
aents nékainiatsain. 20 Nuna tu enentdimia pujdi, mesekranam Yusa suntari tar{
chicharuk timiayi “Juséd, ame weatrum Tawitchakait. Tuma asam Marijiai nuatnaikiatin
ashamkaip. Uchin jurertatna nuka Yusa Wakaniniuiti. 2! Uchin dishmankan takustatui
tura nuna naari JESUS anaikiattame. Ashi ni shudrin ni tunaariya uwemtikkiartin asa
Jesus anaikiatniuiti” timiayi.

22 Yus ni etserniurijiai yaunchu timia nu uminkiati tusa nu tirunamiayi. Juna
damtikramiayi:

23 “Nuwa natsa ajapruktatui tura uchin takustatui. Nuna ndarisha Emanuér anainiakta-
tui,” Tu darmaiti.

24 Jusesha mesekranmaya shintiar Yusa suntari timia ndnisan Marin nuatkamiayi.
25 Tura uchin jureatsain tsaninchamiayi. Tura jurermatai uchin Jesus anaikiamiayi.

2

Ti neka apach Jesusan egkarmiania nu
1Jutfa nunkanam Pirin pépru ana nuj Jesus akiiniamiayi. Nuisha nd nunka akupniuri
Irutisauyayi. Akiiniamtai ti neka apach nantu titainmaaniya Jerusarén péprunam
tdarmiayi. 2 Taar inintruiniak “;Israer shuara tunt akupniuri tui akiiniait? tiarmiayi.

Nantu tdtainmaani pujaati ni yaari wdinkiamji. Tura tikishmatratai tusar winiaji”
tiarmiayi.

3 Trutis nuna antuk nushda enentdimpramiayi. Tuma asamtai ashi Jerusarénnumia
shuarsha antukar nushaa enentdimprarmiayi. 4Irutis nuikia ashi Israer-patri uuntrin-
cha tura yaunchu akupkamun jintinniuncha untsukarmiayi. Tura Kristu akiiniatniurin
inintrusmiayi. 5 Tutai chichainiak “Jutfa nunkanam Pirin pepru ana nui akiiniatniuiti,
tiarmiayi. Yaunchu Yusnan etserin tu daruiti:
¢ “Jutfa nunkanam, Pirin pepru, ishitidpchich ana nuya nekas uunt akupin winittiawai.

Nii ashi Israer shuaran, Wii shuar dsarmatai, pénker wéinkiattawai,” tawai Yus.”
Tu tiarmiayi.

7 Nuna tufniakui Irutis ti neka apachin tusan, urutia yaa emka wainkiamarum
tusa aniasarmiayi. 8 Nuya Pirinnum akupeak “Nui werum uchi pénker inintrusrum
wainkiatarum. Tura wainkiarum ujatkatarum. Wisha werin tikishmatuutaj” timiayi.

9-10 Tutai ti neka apach wearmiayi. Tura yaa, yajaya wdinkiarmiania nu, tuke
eem wémiayi. Tura yaan wdinkiar ti wararsarmiayi. Tura nu yaa uchi pujumia
nui ejeniarmiayi. 1! Jed wayawar uchincha ni nukuri Marijiai wéinkiarmiayi. Tura
uchin tikishmatrarmiayi. Nuya ni kajuntriyan kurincha, mird kunkuinniasha, chikich
kunkuinniasha stsarmiayi. 12 Nuyd mesekranam Yus “Irutisaini weerap” tutai chikich
jintianam waketkiarmiayi.

Ejiptunam pisaamu

13 Ti neka apach waketramtai Yusa suntari mesekranam Jusen ujakmiayi. “Nantakim
uchi ni nukurfjiai Ejiptu nunkanam jukim nui pujusta. Irutis uchin maataj tusa eaktatui.
Tura ukunam ankant ajasmatai ujaktajme” timiayi.

14Tutai Jusé kurat shintiar nd kashik uchincha nukurijiai Ejiptunam jukimiayi. 1> Irutis
jdatsain nuj pujusarmiayi. Ejiptunam pujusmatai Yus yaunchu timia nu uminkiamiayi.
lis, Ytsnan etserin aak timiayi:

“Ejiptunmayan winia Uchirun untsukmajai.”
Tu darmiayi.

Irutis uchin mdawarat tusa akupkamu

16 Trutissha ti neka apach nin ananka yaja waketran nekaa ti kajekmiayi. Ti kajek
ashi dishmanchin Pirinnumsha tura yantamach pujuarmia nunasha maawaarat tusa
akupkamiayi. Ti neka apach ujakmia nuna enentdimias ashf jimiard uwin takakun tura
nud uchichin maawarat tusa akupkamiayi. 17 Nuka Yusnan etserin Jeremias aarmia nu
uminkiamiayi. Juna darmiayi:

18 “Ramd nunkanam ti Gutainiak uur ajainiawai. Raker ti uutu asa atsankrachminiaiti ni
uchiri jékarmatai.” Tu darmiayi.

19 Tura Irutis jakamtai Yusa suntari mesekranam Jusen ujakmiayi. 20 “Uchin maataj
tiarmia nuka jdkarai. Yamaikia ataksha uchi ni nukurijiai jukim Israer nunkanam
waketkitia” timiayi. 2! Tutai Jusé nantaki uchincha nukurijiai jukin Ejiptunmaya Israer
nunkanam waketkimiayi. 22 Tarasha Irutisa uchiri Arkirdu Jutia nunkanam uunt akupin
ajasun nekda nuji wétinian ardnkdmiayi. Mesekranmasha ujakma asa nui pujutsuk
Kariréa nunkanam wémiayi. 23 Nui jed Nasarét péprunam pujusmiayi. “Nasarétnumia
atatui” Yusnan etserin yaunchu tu etserkamu nujai uminkiamiayi.

3

Imiakratin Juan atsamunam etserkamiania nu
(Mdrkus 1.1-8; Riikas 3.1-9, 15-17; Juan 1.19-28)
1Nuya imiakratin Juan Jutia nunkanam aents atsamunam etserki tdmiayi. 2 “Enentaim
yapajidtarum. Tsawant ishichik ajasai Yus juj akupin ajastin.” Tu etserkamiayi.
3Nt Juankan yaunchu Yusnan etserin Isayas juna darmiayi:
“Shuar atsamunam aents untsumui. Untsumuk “Atum{ enentdi Uunta jinti iwiartur-
tarum tura naka awajsatarum” tawai.” Tu darmiayi.

4 Nu Juansha kamiyu ure najantramun entsauyayi. Emenmamkesha nuapeyayi. Tura
yutai-titikridtsnasha chinijiai yduyayi. > Tura Jerusarén péprunmaya shuarsha tura ashi
Jutfa nunkanmaya shuarsha Jurtan entsanam matsamiarmia nt shuarsha mash judnkan

tariarmiayi ni chichamen anturkatai tusar. ¢ Tura ni tunaarin paant etserkarmatai Juan
Jurtan entsanam imiainiarmiayi.

7 Juansha Pariséuncha Satuséuncha imiatti tusa wininian wdiniak timiayi “Napia da-
niutirmincha, ;ya atumniasha ti asutniatniunmaya uwempratniuncha ujatmakmarum?
timiayi. Asutidtin tsawant ishichik ajasai. 8 Tuma asamtai enentaim yapajidmuitkiuinkia
pénker wekaamurmijiai paant iniakmastarum. 9 Atumsha “Iikia Apradm weeaitji” tu
enentdimtumasairap. Nujai uwemprashtatrume. Yus wakerakka ju kayan Apradman
tiranki najankainti, timiayi. 10 Numi ajaktinia dintsan kampuwdrin jacha atuttsamuiti.
Tura numi pénker nereatsna nuka tsupikia jinium apeamu drtatui. 1 Wikia aya entsajain
imiajrume atumi enentdj yapajidwakrumin. Antsu winia ukurui winiana nuka pénker
awajtamsataj tusa imiantinia danis tura jia danis Yusa Wakanin enketramprattarme.
Wijiai nankaamantu asamtai wikia tsuntsumpruan ni sapatrinkisha atitrachminiaitjai.
12 Aruusa nerejai tdruinia dintsan atatui. Awajtiutairin achikiuiti tura nujai saepen
awajtittiawai. Tura neren pénker ikiustatui, antsu saepenka jinium apeattawai. Nu jisha
tuke kajinchaiti.” Tu timiayi Juan.

Juan Jesusan imiaimiu amia nu
(Mdrkus 1.9-11; Rukas 3.21-22)

13 Nuy4 Jesus Kariréa nunkanmaya winis Jurtan entsanam tamiayi Juan imiatti tusa.
14 Juansha emka nakitiak Jesusan timiayi “Ame winia imiatminiaitme. TUrutamniaiti-
atmesha jurukamtai winia tarutnium?” timiayi.

15 Tura Jesus timiayi “Antsan asati yamaikia. Nunisrik ash{ Yus akupkamu umirkat-
niuitji.” Tutai Juan iniaisamiayi. 16 Tura Jesus imiani entsaya jiinkimtai nayaimp'
uranmiayi. Tura Yusa Wakani ydmpitsa dintsan Jesusan tarimiayi. Niisha wainkidmiayi.
17 Tiramtai nayaimpinmaya Yus chichaak “Juka winia Uchiruiti. Ti aneamuiti. Ti shiir
enentaimtajai” timiayi.

4

Uunt iwianch Jesusan anankataj timiania nu
(Mdrkus 1.12-13; Riikas 4.1-13)

1 Nu tirunamtai Yusa Wakan{ Jesusan iwianchjai nekapmamtiksattsa aents atsamu-
nam jukimiayi. 2 Nui kuarenta (40) tsawant, kdshisha tsawaisha yurumtsuk pujak
tsukarmiayi. 3 Nui uunt iwianch Jesusan nekapsataj tusa tari timiayi “Nekas Yusa
Uchirinkiumka ju kaya apatuk najanata.”

4 Tutai Jesus timiayi “Yus-Papinium darmaiti:

“Aents aya apatkujain iwiaaku pujuschamniaiti. Antsu Yus tdman enentdimtuiniak
nekas iwiaaku pujusartatui” tawai” timiayi.

5 Tutai uunt iwianch Jerusarén péprunam juki Yusa Uunt Jee chdikin iwiak ¢ timiayi
“Nekas Yusa Uchirinkiumka juya akaikim iniaata. Kame Yus-Papinium darmaiti:

“Yus ni suntarin akatar akiptirmaktatui. Nawemin kayanam ajiintsumnin wenkurmak-
tatui” tawai” timiayi.

7 Tutai Jesus timiayi “Nunisan Yus-Papinium darmaiti:

“Ame Uuntrum Yus “Nekapsataj” tiip” tawai” timiayi.

8 Ataksha uunt iwianch naint yaki wédjakmanum iwiakmiayi tura nuyéa ashi nunkan-
maya péprun shiira nuna iniaktusmiayi. ° Tura timiayi “Winia tikishmatrurakminkia
juna mash amastatjai.”

10 Tutai Jesus timiayi “Werumta, uunt iwianchi. Yus-Papinium aarma awai:

“Ame Uuntrum Yusak tikishmatrata tura Ninki shiir awajsata” tawai” timiayi.
11 Tutai uunt iwianch Jesusan ikiuak wémiayi. Turamtai Yusa suntari tariar atsuma-
murin sisarmiayi.

Jesus Kariréa nunkanam etserkamiania nu
(Mdrkus 1.14-15; Ruikas 4.14-15)

12 Juan sepunam enketui taman antuk Jesus Kariréa nunkanam wémiayi. 13 Tura
Nasarét péprunam pujutsuk Kaperndum péprunam we pujusmiayi. Kaperndumsha
Kariréa antumianka kdnmatkariin pujumiayi. Ti yaunchusha Jakupu uchiri Sapurinsha
tura Niptarisha nu nunkanak nui pujustaitsar achikiaruyayi. 14 Jesus nuna turamtai
yaunchu Yusnan etserin Isayas aarmia nu uminkiamiayi. Juna darmiayi:

15 “Sapurunsha Niptarisha nayaantsanam tijiuch Jurtan entsa amainini nunkan
achikiarmiayi. Nuka Kariréaiti Israer-shuarcha matsatainia nui. 1 Nu aents
kiritniunam pujuiniayatan ti tsdapninian wéinkiarmiayi. Jakatniunam pujuiniai
tsdapin tsdapnirmiayi.” Tu darmaiti.

17 Nuy4 Jesus étseruk timiayi “Tunaarum enentdimturum enentdim yapajidtarum. Ju
nunkanam Yus akupkatin tsawant ishichik ajasai.”

Jesus kuatru aents namakan achinian ni unuiniamuri ajasarat tusa achikmiania nu
(Mdrkus 1.16-20; Riikas 5.1-11)

18 Jesus Kariréa antumianka kdnmatkarin wesa jimiard dentsun nudmtak yachinniun
wainkidmiayi. Chikichik Antresauyayi, chikichcha Semunkauyayi. Nu Semun ninisan
Pitru ndartiniuyayi. Namakan achin d4sar namakan nekajai nankiak yujaarmiayi. 1°Nuna
Jesus wainkiar tiarmiayi “Nemartustarum. Turakrumin shuarsha Yusna arti tusan yamai
namak achiarmena ninisan shuaran-eau awajsatjarme.” 20 Tutai ni nekarin ikiukiar Nin
nemariarmiayi.

21Nuyd ishichik wésan ataksha nudmtak yachinniun wéinkidmiayi. Jakupu Juanjai mai
Sepetéu uchiri drmiayi. Niisha kanunam enkemsar ni nekarin ni aparijiai iwiarainiak
pujuriarmiayi. Tura Jesus “Nemartusta” tutai 22 nu chichamaik kanuncha tura aparincha
ikiukiar Jesusan nemariarmiayi.

Jesus untsuri shuaran jintintiamiania nu
(Ruikas 6.17-19)

23 Ash{ Kariréa nunkanam Jesus Israer-shuar iruntainiam etserki wémiayi. Yus ju
nunkanam akupkatin chichaman etserkamiayi. Tura untsuri sunkurjai jdinian ashi
tsudrmiayi. 24 Ash{ Siria nunkanam Jesus tsudkratman nekaawar ashi ndnkamas
sunkurjai wditin armia nuna Jesusan tsuarti tusa itiariarmiayi. Ashf jaancha, najaimi-
ancha, yajauch wakantrukuncha, wauruncha, tampemaruncha Jesus tsudrmiayi. 25 Tura
untsur{ shuar Jesusan nemariarmiayi. Kariréa nunkanmayasha, Tekapurisnumiasha,

Jerusarén péprunmaygsha, Jutia nur_lkanmaygsha, Jurtan entsa amainiygsha Jesusan
nemariarmiayi.

5

Ndinnium Jesus etserkamu

1 Jesus untsuri shuar kdunkarun wdéiniak ndinnium waka nui pujusmiayi. Tura ni

unuiniamurisha taar pujusarmiayi. 2 Nuya Jesus junis unuiniamiayi.
Warastin ainia nu
(Ruikas 6.20-23)

3 “Ame wakanim atsumamu nekamarum kakaram ajasrum warastarum. Tuma
asarum Yus akupeamunam pachiinniuitrume. *4 Kintuts pujarum nu warastarum.
Yus atsantamprattarme. > Péejchach enentdimtumarmena nu warastarum. Yus ashi
nunkan amastatrume. © Eseer wekasataj tusa aya kitiamarum nu warastarum. Yus
imiktamprattarme. 7 Waitnenkratniutiram warastarum. Yus waitnentramprattarme.
8 Pénker enentdimniutiram warastarum. Yus wéinkiattarme. ° Chicham iwiarin &rum nu
warastarum. Yusa uchiri turamartatui. 10 Pénker tirakrumin yajauch awajtamainiakui
warastarum. Yus akupeamunam pachiiniuitrume. 1! Wii shuar asakrumin katsekra-
mainiakuisha, itit awajtamainiakuisha, tura ashi tsanumprutmainiakuisha warastarum.

12 Nunisan yaunchu Yusnan etserin armia nunasha turawarmiayi. Turamtai shiir
enentaimkiuram warastarum. Nayaimpiniam ti pénker akinkiattarme’ timiayi.

Ju nunkanam dtum tsdapninia dintsarum tura weeya dintsarum drume
(Mdrkus 9.50; Rukas 14.34-35)

13 ‘Atumka ju nunkanam wee ana dintsanketrume. Tura wéeaitiat jeakchaitkiunka
michuiti. ;Nusha itiur yudmniak ati? Antsu antraiti. Tuma asamtai aa najatai tepet
tusar ajapashtinkiait’ timiayi.

14‘Atumka ju nunkanam shiripkia dintsanketrume. Ndinniumka pepru ttumkachmini-
aiti. 15 Nunisan shiripik ekeemakam kajunnum enkeatsme. Antsu yaki{ sukdatsmek ashi
jeanam ana nu paant atf tusam. 1¢ Ntnisan atumsha Yusjai pénker turamu paant ati.
Tura ashi aents nuna iisar niisha Yus Apan shiir awajsartatui’ timiayi.

Yaunchu akupkamun pachis Jesus unuiniamiania nu

17 *‘Muisais akupkamuncha tura yaunchu Yudsnan etserin etserkarmia nuna antar
awajsattawai” turutiirap. Antsu nuna Wikia umiktaj tusan tdwitjai. 18 Nekasan
tdjarme. Ashi tdrunatniua nu amuatsain nu akupkamu ishichkisha yapajniashtatui.
Nayaimpisha tura nunkasha tuke amdatsain nu akupkamusha amuukashtatui. 1° Nu
asamtai shuar chikichik akupkamun, yipichuch ana nunaksha, umirchakka tura chikich
shuaran umirkashtinian unuiniakka Yus nekas akupin paant ajastatna nui ni shuar uunt
achattawai. Antsu ashi shuar akupkamun umfana nu tura chikich shuaran umirkatniun
unuiniana nusha Yus nekas akupin paant ajastatna nui, nu shuarka uunt 4tatui. 20 Tuma
asamtai Yus akupeamunam pachiinkiataj tdkumka Pariséujai nankaamas tura akupkamu
jintinniujai nankaamas eseera wekasatniuitrume’ timiayi.

Kajeamun pachis Jesus unuiniamiania nu
(Ruikas 12.57-59)

21 ‘Yaunchu tiniu armia nu antichukaitrum: “Mankartuawairap. Mankartana nuka
asutnidtniuiti” tiniu drmiayi. 22 Tura Wisha tdjarme: Shuar ni yachin aya kajerakka
nusha asutnidtniuiti. Ni yachin kitsekea nuka akupniunam junaktiniaiti. Tura ni yachin
“netsé” tdkunka jinium akupnakminiaiti.

23 ‘Tuma asamtai Yus susataj tusam wakerakum tura ame yatsum amin itit enen-

iwiarata. Turam waketkim Yus suam nu susata.’

25 ‘Shuar tuntnum juramkuinkia jintian wesam niijiaj iwiarata Guntnum ejetamtsain.
Turachakminkia duntnum surutmaktatui tura niisha suntarnum surutmaktatui tura
sepunam enketmattawai. 26 Tura nekas tajai, nui enkemamka ashi rearchisha akik-
machkumka jfinkishtatme’ timiayi.

Tsanirmatniun pachis Jesus unuiniamiania nu

27 *Yaunchu tiniu armia nu antichukaitrum: “Tsanirmawaip.” 28 Tura Wisha tajarme:
Shuar nuwan tsanirmataj tu iiska nujkia ni enentdin tsanirmayi.’

29 ‘Tuma asamtai ame jiimi tunaanum yajauch awajtamkuinkia ukuinkiam yajé ajap-
ata. Ashi ame ayashim jinium esaatsain aya chikichik ayashmi muchitmari emesratin
pénkeraiti. 30 Ame ewejmesha untsuurmetiat tunaanum ajunmakuinkia tsupikiam
yaja ajapata. Ashi ame ayashim jinium esaatsain aya chikichik ayashmi muchitmari
emesratin pénkeraiti.’

Nuwa ajapatniun pachis Jesus unuiniamiania nu
(Mateu 19.9; Mdrkus 10.11-12; Riikas 16.18)
31 ‘Nanisan yaunchu tiniu drmiayi: “Shuar ni nuarin ajapatniun wakera nuka pap{
najana susati.” 32 Tura Wisha tdjarme: Shuar ni nuarin tsanirmachun djapeakka nuwan
tsanirmamtikiaiti. Tura ajapamujai nuatnaiyakka nuka tsanirmaiti.’

Jesus aya nekasa nu titinian unuiniamiania nu

33 ‘Nunisan yaunchu tiniu drmiayi: “Yusa naari pachisan turattajai” tdkumka nekas
takamtsuk umiktiniaitme.” 3437 Tura Wisha tdjarme: Ayatik “Ee” tdkumka tura
“Atsd” tdkumka waitrutsuk nuke titid. Tdmena nu nekas umiktaj takum ame nu
arant pachistiniaitkiumka nuka yajauchiiti, iwianchnumiaiti. Ti nekas tajai tusam
nayaim pachischatniuitme. Nuka Uunt Yus pujutainti. Nunkasha pachischatniuiti
Yusa tarimtairi asamtai. Jerusaren péprusha pachischatniuiti Uunt Akupin pujutai nui
asamtai. Muukmesha pachischatniuitme. Chikichik intiashkesha ptjusha mukusasha
awajsachminiaitme. Ayatik nekasa nu p4chitsuk titia.’

likkiatniun pachis Jesus unuiniamiania nu
(Ruikas 6.29-30)

38 “Yaunchu tiniu armia nu antichukaitrum: “Shuar mdanikiar jii apujtukka niisha
apujtuktiniaiti. Tura nai akarkasha ni naisha akarkatniuiti.” 3% Tura Wisha tdjarme:
Yajauch shuar taritrairap. Antsu ame yapimin ijiutmamtai datd yapimsha tsankatkata.
40 Tura pushirmin jurutramkitiaj takuisha sakurmesha susata. 4! Tura kdarkancha
chikichik kirumitruk jurutkitia tdramkui dmeka jimiard kirumitru ejeeta. 42 Seatmana
nu susata. Ikiatmakuisha pachitsuk ikiasta.’

Nemasri aneetniun Jesus unuiniamiania nu
(Ruikas 6.27-28, 32-36)

43 ‘Ntnisan tiniu armia nu 4dntichukaitrum: “Ame shuarum aneeta tura nemasrumka
kajerkata.” 44 Tura Wisha tdjarme: Nemasrum aneetarum. Yajauch chichartamna
nusha shiir awajsata. Nakitramana nusha nawamkata. Tura katsekramainiana nu tura
yajauch awajtamainiana nusha Yus dujtusarta. 45> Atumsha nu turakrum atumi{ Apari
nayaimpiniam pujana nu turana ditkiasrumek tirarme. lista, Yus yajauch shuarnumsha
pénker shuarnumsha tsdapin awajmatkiatsuk. Nunisan yumincha yajauch shuar
pujuiniamunmasha pénker shuar pujuiniamunmasha yatumtiktsuk. 46 Aya atumin
anenmainia nuke aneakmesha ;yaki akirmakat? Yajauch shuarsha nuna tirin diniawai.
47 Aya ame yatsumek shiir chichaakmeka ;wari pénkerak tiram? Yus-shuarchasha nuna
tdrin diniawai. 48 Nu asamtai atumi Apar{ Yus nayaimpiniam pujana nujai métek ti
pénker atiniaitrume.’

6

Pénker turatniun Jesus unuiniamiania nu

1‘Ash{ {imiainiain aya shuar iirsarti tusarum Yusna nu takasairap. Tu takaakrumn-
inkia Yus Apa nayaimpiniam pujana nu penké akirmakchattarme. 2 Nu asamtai shuar
atsuma nu yaiyakmeka ashi shuar ujakairap. Anankartin ainia nuka iruntainmasha tura
pepru jint{ wekasasha ashi {imiainiain shiir tdrajai tusar nuna tdrin diniawai. Junasha
“pénker turawai” tu enentdimturarti tiniu dsar Yus akfatsain aya tu enentdimturmajain
akinkiaruiti, nekas tajai. 3 Antsu dtumka atsumainia nu yaiyakmeka penké tukam tdrata.
Chikichkisha nu ydinman nekaashti. 4 Uukam trakminkia ame Apa Yus uukman wainia
nu, nuna akirmaktatui.’

Yus dujsatniun Jesus unuiniamiania nu
(Riikas 11.2-4)

5 ‘Atumsha Yus dujeakrumsha dntar chichamtin ainia nunis aujsairap. Nu shuarka
iruntainmasha tura pepru jintisha shuar iirsarti tusa wajakiar Yusan 4ujin diniawai.
Nekasan tdjarme, Yus akiatsain aya nu iismajain akinkiaruiti. ¢ Tura ame Yus dujeakmeka
ame kudrturmin wayam waiti epenim nui amek ame Apa Yus dujsata. Nuna ame Apa Yus
uuka turamu waitma asa akirmaktatui.’

7 ‘Yus dujeakmesha dntram esaram dujsaip. Yusan nékainiatsna nuka “Esaram
dujeakuinkia Yus anturtuktatui” tu enentdimainiawai. 8 Niijiai métek ajasairap. Atumka
seatsrumnin Yus Apa dtum atsumamun nékawai. ° Nu asamtai Yus dujkuram junis
titiniaitrume:

‘Aparu Yus, nayaimpiniam pujamna nu, ii Aparinme. Ame ndarmincha shuar dntar
pachischarti. 10 Ash{ dentsnum ame akupkatin tsawantrum wari jeati. Ame
wakeramuram nayaimpiniam umikma ana nunisan ju nunkanmasha uminkiati.
1 Aparu, il yurumkari ashi tsawant amasta. 12 Tura winia nemasrun tsankurajna
ndnismek, Aparu, winia tunaaru tumashrisha tsankurturta. 13 Tunda wakeruktin
tsankatrukaip. Antsu ashi tunaanumia uwemtikrurta. Tuke ashi aents akup-

kamniaitme. Nunisam Amesha tuke ti kakarmaitme. Tura ti shiiraitme. Tuma
asakmin seajme. Nuke ati.’

14 ‘Amesha chikich shuar yajauch awajtamka nu tsankureakminkia Yus
Apa nayaimpiniam pujana nu amincha tsankurtamprattawai. 15 Tura chikich
tsankureachkumninkia Yus Apasha ame tunaarmincha tsankurtamprashtatui.’

[jiarmatniun pachis Jesus unuiniamiania nu
16 ‘[jlarmarum Yus dujkurmesha wake mesekrum susuntrairap. Anankartin shuar
chikich shuar “ijiarmaiti” tu enentdimtursarti tusa tuma diniawai. Nekasan tdjame,
Yuska akiatsain aya nujai akikma diniawai. 17 Antsu dmeka ijiarmamsha pénker
temashmaram pénker jaupmitia. 8 Shuar ijiarmaiti tu enentdimturmasarain. Aya Yus
Apak nekaattawai. Tura asa akirmaktatui.’

Kuitian pachis Jesus unuiniamiania nu
(Ruikas 12.33-34)

19-20 ‘Ju nunkanmaya kuit ikiaunkatniujai nankaamas nayaimpiniam kuit ikiaunkata.
Juinkia kayaa yudchakait tura mash meseatsuk. Tura kasasha waya kasamtsuk. Antsu
nayaimpinmanka kayaasha yuatsui tura mash meseatsui tura kasasha waya kasamtsui.
Z1Kuitrum ana nui enentdimtustatme. Tuma asam nayaimpiniam ikiaunkata.’

Ayashi tsdapnintri
(Ruikas 11.34-36)

22 ‘Ame jimijiai tsdapin amiin wayamniaiti. Tuma asamtai ame jiimi pénkeraitkiuinkia
amijin tsaapin waya tuke tsaapniiti. 23 Antsu ame jiimi yajauchitkiuinkia tsdapin amiin
wayachmin asamtai tuke kiritin dtatui. Nunisan yajauchia nu wakerakmeka pénkera nu
ame enentdimiin wayachmin asamtai tuke kirit ajastatui. Nu kiritcha imia yajauchiti.’

Yussha kuitsha mdimtek enentdimtuschamniaiti
(Ruikas 16.13)

24 *Shuar jimiard Guntrin umirkatniun tujintiawai. Chikichan wakerak chikichnaka
nakitrattawai. Chikichan umiruk chikichnaka umirkashtatui. Nunisan 4tumka Yussha
kuitcha maimtek enentdimtustin tujinkiattarme.’

Yus ni uchirin pénker wdinkiaiti
(Riikas 12.22-31)

25 ‘Tuma asamtai tdjarme: Wariniak yuataj wariniak umartaj tura wariniak entsartaj
tusarum nuke enentdimsairap. Yus iwiaaku dtinian amasu asa yurumkancha amascham-
niakait. Tura ju ayashniasha najana asa entsataincha amaschamniakait. 26 Chinkisha
enentdimpratarum. Yak{ nanamainiak yurumkan arakmainiatsui. Tura juuk yurumkan
ikiuiniatsui. Tuma ain Yus Apa nayaimpiniam pujana nt Yusak dyureatsuk. Atumsha
chinkia ni nankaamaschakaitrum. 27 Nu arantcha ti enentdimkiumsha ;nujai tsakartat-
mek?’

28 ‘Nuikia jurukamtai entsartincha timia enentaimprum? lista, kukujsha takachuitiat
tura najanchaitiat 2° ti shiirmach diniawai. Yaunchu uunt akupin Sarumun ti shiir
iwiarmamniuitiat kukujia timianchauyayi. 30 Iis, nupa yamai tsakaawai tura kashin
aents tsupikiar jinium epeenawai. Tuma ain Yus ti shiir dentseatsuk. Nuna tura asa
atumniasha nd pénker waitmakchattawak. ;Urukamtai Yus nekas enentaimtatsrum?
31-32 Jy nunkanam ana nu pachikiairap. Chikich shuar, Yasan nékainiatsna nu, warin
yuattaj' warin umartataj' warin entsartataj' nuna ti pachiiniawai. Tura atumsha tu
enentaimsarum weerap. Ame Apa nayaimpiniam pujana nu ame atsumamurmin

nékawai. 33 Tuma asamtai Yusjai shiir wekasatin tura Yus akupkamu ana nu umiktin
emka enentdimsatarum. Turakrumninkia atsumamurmin Yus suramsattawai. 34 Kashin
dtatna nujai itiurchat enentdimsairap. Kashinkia nushda itiurchatrijiai tsawarchat-
tawak. Yamai tsawanta jujai maakchakait.’

7

Chikich sumamtikiawairap
(Ruikas 6.37-38, 41-42)
1‘Chikicha tunaari ti enentdimtusairap. Nunisan Yus atumi tunaari iirtamsashtatui.
2 Chikich wérik sumamtikiatin enentdimkiumninkia Yus ndnisan sumamtikramattawai.
Tura ame chikicha tdramuri nekapmarmena nt nekapkajain amincha nekapmarmat-
tawai. 3 Tuma asamtai jitiurtsuk atumi jiin numi enketna auk fitskesha atumi yachf jiin
tsuat enketusha iyarum? 4 Ame jiimiin numi tuke enketajsha ;itiurtsuk ame yatsumi
jiiya tsudtan jurustajme tame? 5 Antar shuard, ame ydintaj tdkumka emka ame jiimiin
numi enketna nu jusata. Nuya paant iistatme yatsumi jiin tsuat enketna nu jurustin.’
6 ‘Ti shiira nuka yawd stsashtiniaiti. Nuna nakitrar amincha esatmichartimpiash.
Kuitrumsha kuchi stsashtiniaiti. Aya najatrachartatuak.’

Yus seakmin suramsattawai
(Ruikas 11.9-13; 6.31)

7 “Yus seakrumin suramsattawai. Eakrumka wainkiattarme. “Winiajai” takurmin
awaintiamattarme. 8 Seana nunaka suiniawai. Eana nuka wdainiui. “Winiajai” tuinia
nunaka awainiawai.’

9 ‘Ame uchiram apatkun seatmakui ;kayaash stsaintiam? 10 Tura namakan seatmakui
(napiash stsaintiam? 11 Nuikia atum yajauchitirmesha atumi uchir{ pénker ana nu tuke
stuchakaitrum. Nuna nankaamas nuikia seakrumninkia atumi Apari nayaimpiniam
pujana nu pénker ana nuna suramsashtatuak.’

12 Jinaka Muisaissha Yusnan etserniusha akupenawai: “Chikich dmin tdrutati tusa
wakerakmeka amesha ndnismek turatd.” Tu akupenawai.’

Wankaram jintiasha tura yupikiach jintiasha
(Rutkas 13.24)

13-14 *Wankaram jintia awai. Wayatniusha ydpichuchiiti. Nuisha untsuri wéiniawai.
Tura nusha menkakatniunam jeawai. Turasha chikich jintia awai. Nusha yupikiach asa
itiurchataiti. Wayatniurisha yupikchiiti. Nui ishichik wainiawai. Tura nusha iwiaaku
pujustinnium jeawai. Tuma asamtai tuke iwiaaku pujustaj tdkurmeka yupipitin jintia
achiktarum.’

Nerejai numi nekaatainti
(Ruikas 6.43-44)

15 ‘Aneartarum. Wditruiniak “Wi Yusnan étserjai” tuinia nu frunui. Patatek murikiua
ainis ydpichuch ainiawai tura ni enentdin nekas tunt-yawa dinis diniawai. Patatek
shiir chichainiawai tura ni enentdin yajauch piakuiti. 16 Atumsha tdramujai nin nekaat-
niuitrume. Naranmaya shuiya juukchamniaiti. ; Tsachiksha kushinkiapen nerektatuak?
17 Nunisan pénker numia nu tuke pénkeran nereatsuk. Tura yajauch numia nu yajauchin
nereatsuk. 18 Pénker numi yajauchin nereatsui. Nunisan yajauch numi pénkeran
nereatsui. 19 Yajauch numi ajakar tsupirar jinium apeashtinkiait. 2° Tuma asamtai
widitrin ainia nuka tdramujai nekanattawai.’

Ashikia Yus akupeana nui jeachartatui
(Riikas 13.25-27)

21 ‘Aya winia Apar nayaimpiniam pujana nuna wakeramurin umirin ainia nuke Yus
akupeamunam pachiinkiartatui. Chikichka “Uunta, Uuntd” turutainiayat nayaimpiniam
jeachartatui. 22 Amuukatin tsawant jeamtai untsur{ turutiartatui “Uuntd, Uunta, ame
ndaram pachisar ashi nunkanam etserkachmakaji. Ame ndarmesha pachisar yajauch

wakancha jiiki akupkamji. Tura ame ndaram pachisar aentsti tujintiamu tdramji”
turutiartatui. 23 Nui chichainiakui “Werumtarum. Penke nékachuitjiarme. Aya
yajauchitrume” titiatjai.

Pénker ukurma tura yajauch ukurma
(Ruikas 6.47-49; Mdrkus 1.22)

24 ‘Shuar winia chichamprun antuk umirkanka nu shuar ti pénker enentaimniuiti.
Niisha ju shuarjai métekete. Jea jeamuk kayanam ukurmai. 25 Tura yumi ti yutuk
entsa nujankruamai tura nase ti kakaram umpuimiai. Tamain pukukachmai ni ukurmari
kayanam ukuamu asamtai. 26 Tura shuar winia chichamprun antuk umirtukchanka
ju shuara nunisan enentdimchaiti. Jea jeamuk ndikminiam ukurmai. 27 Tura yumi
yutuk entsa nujankruamai tura nase ti kakaram umpuimiai. Tdmakui jea mash saanaki
iniaamai” timiayi Jesus.

28 Jesus nuna tinia amukmatai ashi shuar ti enentdimprarmiayi. 2°“Yusa kakarmarijiai
unuitiamtsujik. Israer-shuara jintinniurinkia ninis unuiniainiatsui” tiarmiayi.

8

Jesus tunamarun tsuarmiania nu
(Mdrkus 1.40-45; Ruikas 5.12-16)
1 Jesus muraya tdmatai untsuri shuar Nin nemariarmiayi. 2 Nui shuar tunamaru
Jesusan jearin tikishmatramiayi. Tura timiayi “Uuntd, wakerakmeka tsudramniaitme.”
3 Tutai Jesus uwejéjai antin “Wakerajai. Pénker ajasta” timiayi. Tutai tunamaru ni
tunamarmari pénker ajasmiayi. 4 Tura Jesus timiayi “Pai, penké etserkaip. Ayatik Israer-
patri iniakmamsam Muisais timia nu susata ashi shuar nekaawarti tusam.”

Jesus suntara uchirin tsuarmiania nu
(Ruikas 7.1-10)

5 Jesus Kaperndum péprunam wayamtai apachi suntara kapitidntri Nin tarimiayi.
6 “Uuntd, timiayi. Winia uchir tampemaru jed tepes ti wait ajda tepawai” timiayi.

7 Jesussha “Ayu, winin tsuartajai” timiayi.

8 Tutai kapitian timiayi “Uuntd, Ame ti nankaamaku asam winia jearuf wayachmini-
aitme. Ayatik “Pénker ajésti” tdkumin winia uchir pénker ajatrustatui. ¢ lista, winiasha
akuptuiniatsuk tura wisha suntaran akupenatsjak. Juna “Wetd” takui wéawai. Tura
chikichnasha “Winiti4d” tutai winiawai. Tura takartinian “Ju tiratad” tutai umiawai.”

10 Kapitidn nuna tutai Jesus ti enentdimiuk Nin nemarainian timiayi “Nekasan
tajarme, Israer-shuar Yusan timiatrus enentdimtin atsawai. ! Maa, yajaya untsuri shuar
Yus akupeana nui jeawar Apradmjaisha Isakjaisha Jakupjaisha iruntrar yurumawartatui.
12 Tura Israer-shuar YUsnum jeamnia ainiayat aa kiritniunam ajapnawartatui. Nuj ti

uutin tura ti waitsatin atatui.”
13 Nuy4 Jesus kapitidnin chicharuk “Jeemiin waketkitia. Nekas enentdimtusu asakmin

uchiram pénker ajatramsattawai” timiayi. Taramtai ni uchir{ nu chichamtaik pénker
ajatsamiayi.

Jesus Pitru tsatsarin tsudrmiania nu
(Mdrkus 1.29-31; Ruikas 4.38-39)
14 Jesus Pitru jeen we Pitru tsatsarin tsuemujai jaa tepan wdinkiamiayi. !5 Tura ni
uwején antinmatai tsuemun michatramiayi. Tura nuwa nantakin ash{ ajamsarmiayi.

Jesus untsuri jdinian tsudrmiania nu
(Mdrkus 1.32-34; Ruikas 4.40-41)

16 Kashi ajasmatai yajauch wakantrukarun Jesusan itiariarmiayi. Tura nu yajauch
wakanin chikichik chichamjai chicharas jiiki akupiarmiayi. Ashi jainiancha tsuararmi-
ayi. 17 YGsnan etserin Isayas “li pimpirmarincha ii sunkurincha jurutramkimiaji”
yaunchu timia nu uminkiati tusa nu tdrunamiayi.

Jesus nemarsatin
(Ruikas 9.57-62)
18 Shuar untsuri Jesusan kdutkarmatai “Entsa amain katintai” timiayi.
19Nuj Israer-shuara jintinniuri Jesusan tarf timiayi “Uunt4, Amin p4chitsuk nemarsat-
niun wakerajme.”
20 Tutai Jesus timiayi “Kujanchmasha ni waarin takaktsuk. Chinkisha pasunken
takaktsuk. Tura Wi Yasnumiaitiatan tepestiniur atsawai.”
21Nin nemarniusha timiayi “Uunta, emka winia aparun iwiarsan ikiuuttajai.”
22Tura Jesus “Nemartusta, timiayi. Wakannium jaka ainia nu jakan iwiarsarti” timiayi.

Nasesha entsasha Jesusan umirkarmiania nu
(Mdrkus 4.35-41; Rukas 8.22-25)

23 Nuy4 Jesus ni unuiniamurijiai uunt kanunam enkemdamiayi. 24 Nui nase ti kakaram
umpuimtai antumian ti tamparintin ajasmiayi. Tura entsa kanunam yarana pidkmiayi.
Tuma ain Jesus kanunam kanar tepemiayi. 25 Nuya ni unuiniamuri kurashim Jesusan
ishintiarar tiarmiayi “Uuntd, wayaji. Kakaram ajachkumninkia jakattaji.”

26 Jesus timiayi “;Urukamtai timid ashamarum, Yus enentdimtutskesha?” Nuya
wajaki nasencha entsancha chicharkamiayi. Tutai mash miaaku ajasmiayi. 27 Nuna fisar
ni unuiniamuri ti enentaimsarmiayi. Tura tiarmiayi “Jusha ;war{ dentsuit? Nasesha
entsasha Nin umirainiatsuk” tiarmiayi.

Jatara nunkanam Jesus yajauch wakantrukun tsudrmiania nu
(Mdrkus 5.1-20; Ruikas 8.26-39)

28 Nuya Jesus entsd amaini katin Jatara nunkanam jeamiayi. Nui jimiara shuar yajauch
wakantruku tuke iwiartainium pujd Jesusan tariarmiayi. Mai yajauch wakantruku dsar
ti kajen armiayi. Tuma asamtai shuar nu jintianam nankaamachu armiayi. 2° Niisha
jeatsain in amukratkataj tusamek taum?” tiarmiayi. 30 Nui arant kuchi untsurf
shushunmak yujaarmiayi. 3! Yajauch wakancha Jesusan seainiak “Jiiki akupkartakmeka
kuchiniam wayatin tsankatkartukta” tiarmiayi.

32 Tutai Jesus “Pai, wetarum’ timiayi. Yajauch wakancha shuara enentdiya jiinkiar
kuchiniam enkemadwarmiayi. Taramtai kuchi waurkiar arau utsanamiayi. Nuya entsa
iniankar jakerarmiayi.

33 Kuchi wéinniusha nuna ashamkar péprunam tseke wéarmiayi. Nuj jeawar ash{
tarunamun etserkarmiayi. Yajauch wakantrukun pénker ajasmancha etserkarmiayi.
34 Nuyd ashi nd peprunmaya shuar Jesusan inkiuntai tusar ashinkiarmiayi. Tura
inkiunkar ni nunkeya waketkiti tusar seawarmiayi.

9

Jesus emearun tsudrmiania nu
(Mdrkus 2.1-12; Rukas 5.17-26)

1 Nuya Jesus kanunam enkemar antumian amaini katinmiayi. Tura nuji ni péprurin
Kaperndumnum jeamiayi. 2Nuj jeamtai shuar emearu jaan patak yanakin ejeetiarmiayi.
“Tsudrtatui” nekas tu enentdimtuinia dsarmatai Jesus jaan timiayi “Uchird, kakaram
ajasta. Ashf ame tunaarum tsankuramuiti.”

3 Takui Israer-shuara jintinniuri yajauch enentdimprar “Juka Yusan ti yajauch
chicharui” tiarmiayi.

4Tu enentdimainian Jesus nekaa tiarmiayi “; Urukamtai imid yajauch enentdimprum.
5 Tua imid yupichuchit. Shuara tunaarin tsankuratin yupichuchikiait. Tura emearun
“Nantakim wekasata” titin ydpichuchikiait? © Wi Aents Ajasua nuchakaitiaj. Ju
nunkanam Wi tunaan asakatratniuitjai. Watsek, nu nekaatarum tusan juna iniakmas-
tatjai.” Nuna tinia emearun “Wajaktia, tepetairam jukim jeemiin wetd” timiayi. 7 Tutai

emearu tsuamar nantaki ni jeen wémiayi.  Tura nuna ashi aents wéinkiar Yus kakarman
shudran susa asamtai ashamkar Yusan shiir enentaimtusarmiayi.

Jesus nemartusat tusa Mateun achiawai
(Mdrkus 2.13-17; Rukas 5.27-32)

9 Nuya Jesus wémiayi. Nui wesa Mateun kuit jautainium pujan wainiak “Nemartusta”
timiayi. Tutai Mateu nuna ikiuak Jesusan nemarmiayi.

10 N ukunmasha Mateu jeen yurumuk pujai yajauch armia nu Israer-shuar untsurf
kdunkar Jesusa unuiniamurijiai irunar yurumiarmiayi. 11 Pariséusha nuna fisar Jesusa
unuiniamurin aniasarmiayi “;Urukamtia atum{ Uuntri kuitia achinjajsha tunaarinniu-
jaisha irunar yuruma?”

12 Tura Jesus nuna antuk timiayi “Pénker ainia nuka tsudkratniun atsumainiatsui.
Antsu jainia nu tsudkratniun atsumainiawai. 13 Werum ju aarma unuimiutarum:
“Murik maam Winia surusum nujai “mdakete” tatsujai. Antsu waitnenkartutain waker-

ajai,” Yus-Papinium tu darmaiti.
Wikia “pénkeraitjai” tuinian untsuktaj tusan tachaitjai. Antsu tunda shuar ni enentdin
yapajiawarat tusan tawitjai” timiayi.
[jiarmatniun Jesusan aniasarmiania nu
(Mdrkus 2.18-22; Ruikas 5.33-39)

14Nuyd imiakratin Juanka unuiniamuri Jesusan tariar aniasarmiayi. “; Urukamtai iikia
tura Pariséusha ijiarmaj' tura ame unuiniamurmeka ijiarmainiatsu?” tiarmiayi.

15 Jesus ayak timiayi “Nuatma nampernum ipiaamu ainia nu jajakra uutu wayam-
niakait? Yamdi-nuatu pujakui tutchamin diniawai. Nunisan Wi pujakui ijiarmashtin
diniawai. Tura tsawant jeattawai nuatua dintsan Wi junaktatjai. Antsu nuikia ijiar-
mawartatui’ timiayi.

16 ‘Mamuru pushi{ jaanakmatai yamaram tarach anujtukchatniuiti. Tdramka nijiam
yamaram tarach sumpeak mamushan chinkid nuna nankaamas jaaktatui. 17 Nijiamanch
yamai nawar nuap najanamu arutnum yaraachminiaiti. Tiramka karfak nuap najana-
mun ijiakratniuiti, nijiamchisha ukaratniuiti, tura nuap najanamusha yajauch ajastini-
aiti. Antsu yamaram nijiamanch yamaram nuap najanamunam yaraatniuiti. Nu tdramka
nijiamchisha nuap najanamusha mai pénker artatui.”

Jesus Jairu nawantrincha tura chikich nuwancha tsudrmiania nu
(Mdrkus 5.21-43; Ruikas 8.40-56)

18 Jesus nuna tai Israer-shuara uuntri Jesusan tarf tikishmatar timiayi “Winia nawan-
tur jarutkayi, tura Ame winim ewejmijiai antintrukakminkia ataksha nantaktiatui.”
19 Tutai Jesus ni unuiniamurijiai wajakiar niijiai wearmiayi.

20 Tura jintid weenaji nuwa tuse (12) uwitin numpd djapeak wditias puju asa Jesusa
ukurini amainian ni pushirin antinmiayi. 2! “Ayatik ni pushirin antinnaka pénker
ajastatjai” tu enentaimpramiayi. 22Nuna nekda Jesus ayantar nuwan timiayi “Shiir enen-
tdimprata, nawantru. Yus shiir enentdimtusu asam pénker ajasume.” Nu chichamtaik
ni jAamuri pénker ajasmiayi.

23 Nuyd Jesus uunta jeen jeamiayi. Tura nui charaatum ajainiancha tura jakan
iwiarsatai tusar péeman umpuiniancha wainiak 24 timiayi “Aa jlintratarum. Nuwachikia
jékachai antsu aya kanarai.” Penké jakan nékayat turatta nuna neka asa “aya kanarai”
timiayi. Takui aents Nin wishikrarmiayi. 25 Tura nuna ashf jiir Jesus jed waya nuwachin
uwejnum achik iniantkimiayi. Tdram nantakmiayi. 26 Nu tdramu ashi nu nunkanam
etsernarmiayi.

Jesus kusurun jimiaran tsudrmiania nu
27Nuya Jesus wéakui jimiara shuar jii kusuru untsumki weriarmiayi. “Uuntd, ii Uuntri
Tawit ame weatrum asamtai in waitnenkarturta” tiarmiayi. 28 Jesus jed wayamtai jii
kusuru tariarmiayi.
Tura Jesus aniasar “;Juna tiramniaiti tarutrumek?” timiayi.

Niisha “Ee, Uunta” tiarmiayi.

29 Tufniakui Jesus ni jiin antinkiar timiayi “Atum nekas enentdimtarmena ndnisan
tdrunati.” 30 Nujai jii pénker ajasarmiayi. Nuya Jesus “Etserkairap. Shuar penké
nekdwarajn” timiayi. 3! Tdmaitiat jiinkiar Jesus tiramun ashi nu nunkanam etserkarmi-
ayi.

Jesus chichachun pénker awajsamiania nu
32 Nuya wenaj shuar yajauch wakantruku chichachun Jesusan itiariarmiayi. 33 Tura
Jesus yajauch wakanin jiiki awemamtai nu chichachu chichakmiayi. Ashi nuna fisar ti
enentdimprarmiayi. Tura tiarmiayi “Yaunchusha Israer nunkanam jujai métek tdramu
penké atsuwiti.” 34 Antsu Pariséuka yajauch enentdimtuiniak tiarmiayi “Nu shuar
iwianchi uuntri kakarmarijiai yajauch wakanin jiiki akupeawai.”

Jesus shuaran waitnentawai

35 Jesus ashi péprunam we ni iruntairin waya “Yus akupeana nuj enkemdatarum” tu
etsermiayi. Tura ashi ndnkamas sunkurjai jdiniancha tsudrmiayi. 3¢ Shuaran fisar murik
wainchatia ndnis pimpikiar tura kintuts pujuinia asamtai waitnentrarmiayi. 37-38 Nuya
ni unuiniamurin timiayi “Ju aents Yus-Chicham ujaktiniaitji Yus-shuar ajasarat tusar.
Nu takat ti nikap awai tura takarin ishichik diniawai. Nu takatka juuktinia dintsankete.
Juuktin tsawant jeamtai takau tdasmatai takamtikin ujaktin 4tsuk takaun akupkat tusa.
Atumsha nunisrumek Yus seatarum ni shuarin akupak dentsun jaukarat tusarum.”

10

Jesus tuse (12) unuiniamurin achikmiayi tuke nemarsatniun
(Mdrkus 3.13-19; Riikas 6.12-16)

1 Nuyd Jesus tuse (12) unuiniamurin achik Yusa kakarmarin stsarmiayi yajauch
wakanin shuara enentdiya jiiki akupkatniun. Nudnisan ash{ sunkurjai jainian tsuarar-
tinian susamiayi.

2 Ju 4iniawai Jesus tuse (12) unuiniamurin achikiarmia nu: Emka Semun nudnisan
Pitru ndartiniuyayi. Nuya ni yachi Antres. Nuyd nudmtak yachintin Jakupusha Juansha,
Sepetéu uchiri armia nu. 3 Nuya Jiripi, Parturumi, Tumas, Mateu. Mateusha kuitian
achiniuyayi. Arpeu uchir{ Jakupusha. Ripfu ntinisan Tateu ndartiniuyayi. 4 Asump'
Semunsha nuy4 Jutas Iskaritti Jesusan ukunam surukmia nu. Nu tuse (12) achikma
armiayi.

Jesus ni unuiniamurin etserkarti tusa akupkarmiania nu
(Mdrkus 6.7-13; Ruikas 9.1-6)

5Nu tuse (12) unuiniamurin Jesus junis chicharak akupkarmiayi. “Israer-shuarcha
matsatmanum weerap. Samaria nunkanam péprunam weerap. © Antsu Israer-shuar
murikiua dinis Yusaiya wdaakaru ainia nu weritiarum. 7 “Tsawant ishichik ajasai Yus ju
nunkanam akupin ajastin” tu etserki wetarum. 8 Tunamarusha chikich sunkurjaj jainia
nusha tsuartarum. Jakasha iniantkitiarum. Yajauch wakancha shuara enentaiya jiiki
awematarum. Nu turatin kuitchajaj kakaram susamuitrume, tuma asamtai atumsha ashi
antrarmek taratarum.’

9 ‘Kurisha ashf kuitcha jukiirap. 10 Uyuncha jukiirap. Sapatcha tura ushukrustincha
jukiirap. Antsu chikichik pushi jukitiarum. Takau asakrumin yurumkan ajampramsartin
diniawai.’

11 ‘Péprunam jearmesha pénker shuar wdinkiarum nui wayarum tuke nuin pujus-
tarum. 12 Nu jeanam wayamsha “Ju jea shiir at{” titid. 13 Nekas pénker shuaraitkiunka
shiir ajasarti. Antsu nu shuar pénker itiarmachkunka shiir ajascharti. 14 Tura ndnkam-
san atumin awaintiamainiachkuinkia anturtamainiachkuinkia nuya jfinkitiarum. Nu
shuar yajauch dsarmatai jiinkirum atumi naweya nunka japimiarum ikiuktiarum. Ni
tunaari aents nekaawarat tusarum tiratarum. 1> Nu shuaran nekapsatin tsawant jeamtai

Yus asutidshtatuak. Sutum péprunmaya shuara nankaamas Kumura péprunmaya
shuarnasha nankaamas Yus asutidttawai nu shuaran’ timiayi.

Yajauch awajsatniun ujakmiania nu

16 ‘Aneartarum. Wisha murik yawanum akupkatniua dintsanak akupeajrume. Tuma
asamtai shiir nawamkartin dyatrum aneartarum. 17 Yajauch shuarjai aneartarum.
Akupniunam juramkiartatui. Israer-shuar iruntainiam asutiamawartatui. 18 Wii shuar
asakrumin uuntnumsha tura nuya akupniunmasha juramkiartatui. Nunisrum akupni-
uncha tura Israer-shuarchancha winia chichamur ujaktatrume. 1° Tura akupniunam
surutmakakrumnisha wariniak titiaj tu enentdimprairap. Nui uuntjai chichaakrumin
Yus titinian jintintramattarme. 20 Nuinkia atum enentdimmiajai chichaschattarme
antsu atum{ Apari Yusa Wakan{ atumin chichamtikramsattarme.’

21 ‘Shuar ni yachincha mdawarti tusa suruktatui. Apasha ni uchirin surukartatui.
Uchisha ni aparin mdawarti tusa surukartatui. 22 Tura W{i shuar asakrumin mash
muijramkartatui. Tura tuke katsuntea nu uwemprattawai. 23 Chikichik péprunam
yajauch awajtamainiakui chikich péprunam pisartarum. Wi Aents Ajasuitjai. Tuma asan
nekasan tdjarme, dtum Israer-shuar mashi ujatsrumnin wantinkiattajai.’

24 ‘Unuiniamuka nin unuiniana nuna nankaamaschaiti. Takarniusha ni uuntri
nankaamaschaiti. 25 Unuiniamuka nin unuinia nujai métek ajaska maak. Takarniusha
ni Guntrijiai métek ajaska maak. Wdtsek, Winia atumi Guntrin “Iwianchi uuntri”
tdrutainiakui atumniasha nuna nankaamas yajauch turamtatui.’

Yiisak ashamkatniuiti
(Riikas 12.2-9)

26 ‘Tuma asamtai aentska ashamkairap. Ashi uukma nu paant nekanattawai.
27 Ishishmasan kiritniunam ujaajrumna nu, tsawdi kakantrarum etserkatarum. 28 Aya
ayashin main ainia nu ashamkairap. Wakanin mdachmin diniawai. Antsu wakanniasha
ayashniasha mai jinium emesramnia asamtai Yus ashamkatarum.’

29 Jimiard chinki penké ishichik kuitjai surukmin diniawai.  TuUmaitiat Yus
tsankateachkuinkia nunkad jaka iniainiatsui. 30 Ame intiashmisha mash nekapmarmaiti.
31 Nu asamtai jakatin ashamkairap. Yusjai dtumka ti untsuri chinkijiai nankaamas
pénkerchakaitrum.’

Jesus natsantrashtiniaiti
(Ruikas 12.8-9)
32 ‘Ashi shuar ashi fimiainiain Winia natsantruiniatsna ninaka Winia Apar yak{
nayaimpiniam pujana nui natsantrashtatjai. 3> Antsu shuar {imiainiain Winia natsantra
ninaka Wisha yaki nayaimpiniam winia Apar pujana nui natsantrattajai.’

Jesusa chichamejai shuar akannartatui
(Ruikas 12.51-53; 14.26-27)
34‘Ashi shuar nawamnaikiar shiir pujusarat tusan ju nunkanam téchaitjai. Nuna tdrat
tusarum enentdimturairap. Antsu wi tamaajai shuar pénker ajasarmatai yajauch shuar
nin nakitrartatui. 35 Shuar ni aparin nakitrattawai. Nuwasha nukurin nakitrattawai.
Najatisha tsatsarin nakitrattawai. 3¢ Tuma asa shuar ni shuarijiai nemasrintin artatui.’
37 ‘Shuar ni aparincha nukurincha Wijiai nankaamas aneakka Wii shuar dchamniaiti.
Nunisan ni uchirincha nawantrincha nankaamas aneakka Wii shuar 4chamniaiti. 38 Tura
ashi wéitsatniun surimiatsuk ni krasrin yanaki juki nemartachkunka Wii shuar 4cham-
niaiti. 3 Aya ju nunkanam pénker pujustaj tana nu ni iwiaakmarin emesrattawai. Tura
Winia anentu asa ju nunkanam pénker pujustinian pachiatsna nu tuke shiir pujustatui.’
Akinkiatin
(Mdrkus 9.41)
40 ‘Atumin itiaarma nuka Winia itiaarui. Tura itiaarea nuka Winia akuptukmia
nunasha itiaawai. 4! Ydsnan etserniuncha Yusnumia winid asamtai itiaakka etserin
akinkidttana nujai métek akinkidttawai. Pénker shudrnasha pénker asamtai itiaakka

pénker shuar akinkidttana nujai métek akinkidttawai niisha. 42 Uchincha Wii shuar

asamtai entsd michan shikirak sdsanka imia nekas nusha akinkidttawai.” Tu timiayi
Jesus.

11

Imiakratin Juan Jesusai shuaran akupkamiania nu
(Ruikas 7.18-35)

1Tura tuse (12) unuiniamurin Jesus tinia akupkar Niisha nii nunka péprunam we Yus-
Chichaman jintfak etserkamiayi.

2 Tura Juan sepunam enkemas Kristu tdramun antukmiayi. Antuk ni unuiniamurin
jimiaran Jesusai akupkamiayi. 3 Tura Jesusan aniasarmiayi “;Nekas ame Kristu Yus
akupkamu tatinia nukaitiam. Kame chikichak nakastataj?”

4 Tutai Jesus timiayi “Waketkirum ashi dntarmena nusha waintrumna nusha Juan
ujaktarum. 5 Kusurusha wéinmainiawai. Shutuapsha wekainiawai. Tunamarusha
pénker ajainiawai. Empekarusha antuiniawai. Jakarusha nantainiawai. Tura kuitrin-
chanmasha uwempratin chicham ujakmaiti. Nu ujaktarum. ¢ Tturasha yawetsuk Winia
tuke shiir enentdimturna na shuar shiir atatui.” Jesus nuna tutai waketkiarmiayi.

7 Waketkiarmatai shuar kdunkarun Jesus Judnkan pachis dujmatmiayi. “Shuar at-
samunmasha jwar{ werimiarum? Pintiu nase umptiam attiu we juni we ajana nuka ;fistai
tusarumek wémarum? Kame Juankka nt shuarchaiti. 8 Nuikia ;war{ werimiarum. Shuar
pénker iwiarmampra {istai tusarmek wémarum? Wari, pénker iwiarmampraka uunta
jeen pujuiniatsuk. ° Nuikia ;war{ werimiarum. Ydsnan etserniuk werimiarum? Maa,
tarachmashiuram. Tdrasha Juankka yaunchu etserniu nankaamas enentdimtustiniaiti.
10 Yaunchu Yus-Papinium darmaiti:

“Winia akatramurun amiini emka akupeajai ame jintimin iwiarat tusa.”

Juan nu akatramuiti. 1! Nekasan tdjarme, shuar imiakratin Juanjai nankaamas uunt
atsuwiti. Tuma ain Yus akupeamunam pachiinia nu shuarnaka, nekasmianchancha,
Juanjai nankaamas shiir enentdimtustiniaiti. Tuma asamtai nui pachiinkiatin enentdim-
pratarum.’

12 ‘Kakaram shuarka imiakratin Juan tdmia nu tsawantnumia Yus akupeamunam ti
pachiinkiatniun wakeruiniak kakarmajai pachiinkiatniun enentdimiainiawai. 13 Juan
pujumia nd yaunchu ashi Ydsnan etserin armia nusha tura Muisais akupkamusha
Yus akupin ajastinian etserkarmiayi. 14 Yaunchu Ydsnan etserin “Kristu tdatsain
Erfas tatiniaiti” timiayi. Tura nekaatin wakerakrumka Juan nu Erfasaiti. 15> Antuktin
jeakrumka nekaatarum.’

16 ‘Ju dentsnasha ;jwarijiai métek nakumkataj? Uchijiai métek diniawai. Ni aijiai
iruntrar nakurustaj tdyatan tuiniawai 17 “Nadmpera ainis nakurustaitsar peem umpuarji
tarasha jantsemdchurme. Nuyd iwiarsatniua ainis nakurustaitsar fwiareakur kan-
tamtai kantamadji tarasha atum tutcharme.” 18 Atumsha nunisaitrume. Kame Juan
ndkap yurumtsuk nijiamchincha umutsuk wekaimiayi. Tumakui dtumka “Yajauch
wakantrukuiti” timiarme. 1° Nuyd Wisha Aents Ajasu tdmajai. Tura yurumeakui tura
Umakui “Ti yurumin ti nampenaiti. Ashiyajauch shuaran amikrinti” tirutrume. Watsek,
wi tiramujai Yus nekas nékamu nekanattawai.”

Yajauch péprunmaya shuaran chicharkamiania nu
(Ruikas 10.13-15)

20 Nuyad tujintiamun tiramiania nd peprunmaya shuaran pachis Jesus chicharkamiayi.
Tuma ain nuyé shuar ni enentdin yapajidcharu asamtai juna chicharkamiayi.

21 “Wiinkiat4, Kurasin péprunmayatiram, Petsaitia péprunmayatirmesha. Nuj aents
tujintiamun ti tdraitjai. Tiru péprunmasha Setun péprunmasha nu tujintiamu tura-
muitkiuinkia yaunchu ni enentdin yapajidwaraayi. Tdrawar kintuts pujutai pushin
entsarar yunkunim ajakiaraayi. 22 Tura Wisha tdjarme, nekapsatin tsawant jeamtai Yus

atumin ti asuttiamattarme. Tirunmaya shuaran nankaamas tura Setunnumia shuaran
nankaamas asuttiamattarme.’

23 ‘Tura atumsha Kaperndum péprunmayatirmesha, ashi nankaamas nankaamantu
ajastin enentdimtumarme. Antsu ashi emestamprartatui. Atumiin aents tujintiamun
ti turaitjai. Sutuma péprunam nu tujintiamu tdramuitkiuinkia nu pepru yamaisha
tuke aayi. 24 Tura Wisha tdjarme, nekapsatin tsawant jeamtai Yus Sutumanmaya shuar
nankaamas atumin asuttiamattarme.”

“Winin ayampratarum” timiania nu
(Ruikas 10.21-22)

25 Nuya Jesus timiayi “Shiir enentdimtajme, Aparu, ashi nayaimpisha nunkasha
Uuntrinme. Tuma asam Ame tram nu ti unuimiaru enentdimtumainia nuya tukuitme
antsu uchichia dinis nankaamantu enentdimtumainiatsna ni shuar paant awajtusuitme.
26 Ame, Aparu, nunis wakera asam tdraitme.’

27 ‘Winia Apar ashi surusuiti. Wisha ni Uchir{ asamtai Winia nékarui. Tura chikich
Winia nekas nekarainiatsui. Yus Apancha Wiki nékajai. Tura Wi wakeraj nt shuaran
winia Aparun paant awajtajai. Nu shuarsha winia Aparun nékainiawai. 28 Ashi
pimpikniutirmesha itiurchat pujarmena nusha Win{ winitiarum. Tdrakrumninkia
ayamtikrattajrume. 2% Wi kajechu asan tura péejchach enentdimin asamtai Wini
winirum unuimiartarum. Winia chichamur dntakrum umiakrumninka atumi wakani
ayamprattawai. 30 Atumin akuptaj nu turatin ydpichuchiiti. Kdarkasha Wi sdajrumna
nu wampuchiiti” timiayi Jesus.

12

Jesusa unuiniamuri ayampratin tsawantai trikiu neren pakaarmiania nu
(Mdrkus 2.23-28; Ruikas 6.1-5)
1 Nuya Jesus ayampratin tsawantaj ajanman ajapenin nankaamamiayi. Ni unuini-
amurisha tsukarar trikiu neren majusar yuki wekasarmiayi. 2 Pariséu shuarsha nuna
wainkiar Jesusan aniasarmiayi “lista, ame unuiniamuram ayampratin tsawantaj tdratin

surimkiamua nuna turuiniawai.”
3 Tutai Jesus timiayi “Yaunchu uunt akupin Tawitcha tura nemarniusha tsukamainiak

tdrawarmia nu dntichukaitrum. 4 Yusa Uunt Jeen wayd Yus iniaktusma tantan yudmi-
ayi. Nu tantasha aya Israer-patrik yuatin asamtai Tawitniasha tura ni nemarin ana
nunasha suritkiamuyayi. Timain ylawarmiayi. > Muisais akupkamunam aarma nu au-
jsachukaitrum. Israer-patrikia ayampratin tsawantaj takainiayatan nusha tunaachuiti.
6 Nekas tdjarme, yamai Yusa Jeen enentdimtustinia nuna nankaamas Winiaka Aents
Ajasuitjiana nu, nekas enentaimtursatniuitrume. 7 Yus-Papinium tawai:

“Murik maam Winia surusum nujai “maakete” tatsujai. Antsu waitnenkartutain waker-

ajai.”

Nu chicham nekas nékaitkiurmeka yamdi tirarmena ninisrum tunda tirachu dntrarum
sumamtikiachaintrume. 8 Wi Aents Ajasu asan ayampratin tsawantan Uuntrintjai.”

Shuara uwejé jakan Jesus tsudrmiania nu
(Mdrkus 3.1-6; Ruikas 6.6-11)

9Jesus nuya wé Israer-shuar iruntainiam wayamiayi. 10 Nui shuar dmiayi ni uwejé jaka.
Tura Jesusan dntar nekapsatai tusa wakeruinia dsar aniiniak “; Ayampratin tsawantaj jaa
shuar tsuarminkiait?” tiarmiayi.

1 Tutai Jesus timiayi “Atumsha atum{ murikri ayampratin tsawantai waanam akaiki
iniamtai jusatai tusarum wéchaintrupash. 12 Antsu shuarka murikjai nankaamaschakait.
Tuma asamtai ayampratin tsawantajsha pénker ana nu tiramniaiti.” 13 Tinia iniais
aishmankan uwejé jakan timiayi “Uwejém takuitia.” Tutai uwejé takui chikich uwejéjai
métek pénker ajasmiayi. 14 Nuna tiramtai Pariséu shuarsha aa jiinkiar Jesus itiurak
maawaintiaj’ tusar chichaman najatiarmiayi.

Isayas Jesusnan timia nu uminkiamiayi
15 Jesus nin maatniun nekaama nuy4 jiinkimiayi tura wéakui untsuri shuar nemari-
armiayi. Untsur{ jdiniancha tsudmiayi. 16 Tsuar “etserkairap” tinia akupiarmiayi.

17 Yaunchu Yusnan etserin Isayas timia nu uminkiati tusa tirunamiayi. Niisha juna

darmiayi:

18 “Jyiti Wi achikmaj nu. Niisha Wi tdjana nuna umin asamtai ti aneakun Niijiai waraajai.
Winia Wakantru kakarmarin takamtsuk susattajai. Tiramtai winia uwempratin
chichamprun ashi Israercha nunkanmasha etserkattawai. 19 Jiakchattawai
tura kakaram chichaschattawai. Winia anturtukarat tusa péprunam weak
untsukchartatui. 20 Akupin ajatsuk shuar pintiu punua ninis pimpiru ainia nuna
kupitsuk ydintatui. Nunisan shuar ji yama ikiapdmu dinis kakarmachu ainia nuna
ikiajniatsuk ikiakdrtatui. Tura ashi nupetak ti pénker kakaram akupin ajastatui.
21 Tura Israer-shuarchasha Nin nekas enentdimtusartatui.”

Jesusan “iwianchi uuntri kakarmarijiai tirawai” tiarmiania nu
(Mdrkus 3.19-30; Riikas 11.14-23; 12.10)

22 Nuya Jesusan shuar yajauch wakantrukun itiariarmiayi. Nu shuar jii kusurusha
chichachusha dmiayi. Tura Jesus tsudrmatai paant fimsamiayi tura chichakmiayi.
23 Nuna wdinkiar shuar shiir enentdimprar tiarmiayi “; Tawitia uchir{ pampanku inian-
namu uwemtikkiartin tatinia nudshit?”

24 Tura Pariséu shuarsha nuna antukar yajauch enentdimtuiniak tiarmiayi “Juka
iwianchi kapitidntrin Pirsepin umirniuiti. Tuma asa nuna kakarmarijiai yajauch
wakanin jiiki akupeawai.”

25 Jesus tu enentdimainian neka asa timiayi “Nu nunkanmaya shuar nuamtak ka-
jernaiyakuinkia nt nunka wari meserchattawak. Nunisan nuamtak shuar ni shuar-
jai médnainiakka amunaikchartatuak. 26 Nunisan fwianch nuamtak jiiki akupnaini-
akka mdanaikiar warik amuukashtatuak. 27 Kame Wi Pirsepu iwianchi kakarmarijiai
iwianchin jiiki akupeakuinkia atumf{ uchirisha ;jyana kakarmarijiain jiiki akupena? Ni
tdramurijiaj atum awajirma nekamatarum. 28 Wi Yusa Wakan{ kakarmarijiai yajauch
wakanin jiiki akupea asamtai atumsha Yusa akupeamuri atumjin jeartamarmena nu
nekaatniuitrume.”

29 ‘Iista. Shuar kakaram shuara kuitrin kasarkatin wakerakka emka kakarman
jinkia aya tdran ni jeen waya kasarkamniaiti. Wi iwianchin jfikmiajai uunt iwianch
nupetkamua nu nekaamniaiti.’

30 ‘Wijiaj tsanin pujatsna nuka winia nemasruiti. Ninisan Winia ydintsuna nu aya
itiurchat najateawai.’

31‘Tuma asamtai tdjarme, Ashi shuar tunaa tiruinia nusha yajauch chichainia nusha
tsankuratin awai. Antsu Yusa Wakanin yajauch chicharin ainia nuka tsankurashtiniaiti.
32Winiasha Aents Ajasuitjiana nuna yajauch chichartuinia nt shuarsha tsankuramniaiti.
Tura Yusa Wakanin yajauch dujmatainia nuka penké tsankurachminiaiti. Ju nunkan-
masha tura ukunmasha tsankurnarchattawai’ timiayi.

Ni nerejai numi nekaamniaiti
(Ruikas 6.43-45)

33 “Yutai numi pénkeran nereawai. Tseas numisha yajauchin nereawai. Ni nerejai
numi nekaamniaiti. Nuniskete atumjai. 34 Tseas wenunniutirmesha, ;atumsha itiurak
imid yajauchitirmesha pénker chichamsha chichastarum? Shuar ni enentdin enen-
tdimna nuna chichaawiti. 35 Pénker shuar pénker enentdimiu asa shiir chichaawiti.
Tura yajauch shuar yajauch enentdimiu asa yajauch chichaawiti. 36 Tura Wisha téjarme,
nekapsatin tsawant jeamtai ashi enentdimtsuk chichakma nuna Ydsan paant ujakarta-
tui. 371is, ame chichammijiai nekanattarme. Pénker chichakuitkiumka sumamashtatme.
Tura pénker chichakchaitkiumka sumamattame.”

Nu shuar yajauch dsar iniakmamun seawarmiania nu
(Mdrkus 8.12; Rukas 11.29-32)

38 Pariséu shuarsha Israer-shuara jintinniurisha Jesusan chicharuk “Uuntd, ame
Ydsaiyaitjai tusam nayaimpinmaya kakarmajai iniakmamu tdrata, iisha wainkiatai”
tiarmiayi.

39 Tutai Jesus timiayi “Shuar yajauch tura Ydsan enentdimtachu dsar nayaimpinmaya
iniakmamun seainiawai. Tuma asamtai, dyatik yaunchu Junas tirunamu iniakmastini-
aiti. 40 Junas menaintiu kashi menaintiu tsawantcha namaka ampujen enkemsamiayi.
Nudnisnak Wi, Aents Ajasu asan, menaintiu kashi menaintiu tsawantcha nunka jakan
tepestatjai. 4! Junas Niniwi péprunmaya shuaran Yus-Chichaman etserkamtai nu
shuar ni tunaarin enentdimtusar ni enentain yapajidwarmiayi. Tura jui yamai Junasa
nankaamas etserin pujawai. Wiitjai nusha, tura anturkachuitrume. Tuma asamtai
nekapsatin tsawant jeamtai Niniwinmaya shuar juya shuaran simamtikiawartatui.’

42 “Yaunchu nuwa yajaya shuaran tunt akupniuriyayi. Nu nuwa Sarumun ti neka
asamtai nin anturkataj tusa tarimiayi. Tura jui yamai Sarumunjai nankaamas anturkam-
nia pujawai. Nusha Wiitjai. Tuma asamtai nekapsatin tsawant jeamtai nu nuwa juya
shuaran simamtikiawartatui’ timiayi.

Yajauch wakan jiiki akupkamuitiat wdketna nu
(Ruikas 11.24-26)
43‘Shuara enentdiya yajauch wakan jiinkin yumi penké ydtatsna nui wéawai. Tura nui
pénker pujustinian wdinkiach ataksha waketkitniun enentdimiui. 44 “Wi jiinkimiaj nui
waketkittiajai” tawai. Tura waketki shuara enentdin pénker iwiaramu tura ankantan
enkemdwartatui. Tdrunamtai nu shuar nuiki nina nankaamas yajauch ajastatui.
Nunisan juya shuar tdrunawartatui” timiayi Jesus.

Jesusa yacht, Jesusa nukur{
(Mdrkus 3.31-35; Ruikas 8.19-21)
46 Jesus nu shuarjai tuke chichaak pujai ni nukurisha ni yachisha tariarmiayi. Tura aa
aa wajasar chichastaj turamainiawai” tiarmiayi.
48 Chichaman ujakmia nuna Jesus timiayi “; Ya ainia winia nukursha winia yatsursha?”
49 Nuya ni unuiniamurin iniakmas timiayi “Ju diniawai winia nukur tura winia yatsursha.
50 Ashi shuar winia Apar nayaimpiniam pujana nu wakeramun umiiniana nu winia yatsur
winia umar winia nukur diniawai” timiayi.

13

Untsuri métek-taku chichamjai Jesus unuiniamiania nu

(1) Atsaamin atsaampramiayi
(Mdrkus 4.1-9; Ruikas 8.4-8)

1 Nu tsawantai Jesus ni jeeya jlinkin antumianka kdnmatkarin pujusmiayi. 2 Tura ti
untsur{ shuar kdunkarmatai kanunam enkemar nui pujusmiayi. Shuarsha antumianka
kdnmatkarin pujusarmiayi. 3 Turunawarmatai untsuri métek-taku chichamjai unuini-
amiayi. “Atsaamin atsaamprataj tusa jlinkimiai, timiayi. 4 Atsaamki wesa arakri jintia
pisunmasha iniaarmai. Tura chinki tariar yuawarmai. 5 Chikichcha kaya frunmanum
iniaarmai. Nunka ishichik asamtai wérik tsapainiarmai. © Tura nantu etsantramtai
pénker kankdprarcharu asa sukuam kdararmai. 7 Chikichcha janki nupanam iniaarmai.
Tura janki warik tsakar nupetak ajakramai. 8 Chikichcha pénker nunkanam iniaarmai.
Nusha pénker nerekar chikich siansha (100) nerekarmai. Tura chikichcha sesenta (60)

nerekarmai. Tura chikichcha trainta (30) nerekarmai. 2 Kuishim 4kuinkia antuktarum”
timiayi.

“; Urukamtai aya métek-taku chichamjai jintiam?” aniasarmiania nu
(Mdrkus 4.10-12; Riikas 8.9-10)

10 Nuyd ni unuiniamurin Jesusan taruntar aniiniak “;Urukamtai aya métek-taku
chichamjai ju shuar unuiniam?” tiarmiayi.

1 Tutai Jesus timiayi “Urukuk ju nunkanam Yus akupin ati, nuka yaunchu nekanach-
miayi. Tura yamaikia Yus ashf nuna atumin paant iniakturmawai. Antsu chikich nuna
nekaachmin diniawai. 12 Kame nikap takakna nu shuar nt nukap patatnaktatui tura ti
nukap takustatui. Antsu ishichik takakna nuka ishichik takakuk juruktiniaiti. Nunisan
Yusna ti nekarum nd niukapka ydpichuch nekaattarme. Tura ishichik nékarum warik
kajinmatkittiarme. 13 Tuma asamtai aya métek-taku chichamjai unuiniajai. Na shuarka
finiayatan wdinidiniatsui. Antuiniayatan 4ntachua ninis nékainiatsui. Timainiak Winia
nekarainiatsui. 14 Nujai yaunchu Yusnan etserin Isayas timia nu uminkiaiti. Juna timiayi:
“Ti antayatrum anturkashtatrume. Wadiniatrumsha nekaashtatrume. 15 Ju shuara

enentdi katsuram dsar pénkera nuna nakitiainiawai. Nu asamtai pénker antuini-
atsui, jiisha pusd dinis diniawai. Tdrachkunka paant nekaawarainti, tura nekas
antukarainti, tura enentdijiai enentdimias Winia tsuarat tusa tarutiarainti.”
16 Tura dtumka paant wainkia asarum pénker anta asarum shfiraitrume. 17 Nekasan
tdjarme, untsur{ Yisnan etserniusha tura pénker shuarsha dtum yamai waintrum nuna
wainkiatniun wakeruiniayatan wainkiacharmiayi. Tura dtum yamdi dntarme nuna
antuktinian wakeruiniayatan antukcharmiayi’ timiayi.

Jesus atsaampramu chichaman paant jintintiamiania nu
(Mdrkus 4.13-20; Ruikas 8.11-15)

18 ‘Ayu, antuktarum. Atsaampramu chichaman paant jintintiatjarme. 1° Arak jintia
pisunam iniaararma nuka shuar Yus-Chichaman adntayatan ni enentdin ikiuiniatsna
nditi. Tura fwianch nu Yus-Chicham ni enentain atsaampramu ainis antukman kajin-
matkiawai. 20 Arak kaya frunmanum iniaarma nuka shuar Yus-Chichaman antuk waras
umirainia nuiti. 2! Tura ntkap kankaprurcharu dsar katsuiniatsui. Antsu itiurchatan
inkiuiniak tura Yus-Chichaman wakeruinia dsarmatai chikich yajauch aujmatam warik
iniaisar ikiuiniawai. 22 Arak jank{ nupanam iniaarma nuka shuar Yus-Chichaman antuk
emka umirniua nuiti. Tura ju nunkanam {runna nuna tuke péchiniak ni kuitrincha
ti enentdimtuinia dsarmatai ashi Yus-Chichaman enentdimtamun ntpeteawai. Tuma
asamtai nu dentsnum Yus-Chicham atsaampramu nereatsui. Yus-Chicham ni enentdin
takasma atsawai. 23 Tura 4arak pénker nunkanam iniaarma nuka shuar Yus-Chichaman
antuk pénker umirainia nuiti. Tura pénker nerenawai. Chikich sian (100) nerekarma

nunis chikichcha sesenta (60) nerekarma nunis chikichcha trainta (30) nerekarma nunis
diniawai” timiayi Jesus.

(2) Yajauch nupa trikiunam atsaamkamu

24Jesus ataksha ju métek-taku chichaman dujmatsamiayi. “Shuar Yus akupeamunam
pachiinkiartin jdnisaiti. Shuar pénker arakan, trikiun ni nunken araamai. 25 Tura ashi
kanararmatai nemasri kashi taa trikiu arakmanum yajauch nupan aratak ikiukmiai.
26 Trikiu tsapakar nereakui nuya yajauch nupasha nushda nereku asa ti paant ajasmai.
27 Nuna {isar takainia nu ni Guntrin werf{ tiarmai “Uunta, ;pénker arak araachmakam.
Itiura jusha yajauch nupasha tsapakuit?”’

28 ‘Tutai nérentin timiai “Winia nemasur arakuiti.

‘Takui ni takarniuri tiarmai “; Yajauch nupan uwerat tusam wakeramek?”’

29 “Tutai timiai “Atsa, uwerairap. Yajauch nupa uweaj tukamarum trikiu uweniirum.
30 Iniaisatarum. Antsu métek tsakakti. Juuktin tsawant jeamtai winia takartinian emka
yajauch nupan uwer irumar jinkiawarat tusan akupkartatjai. Tura desawartatui. Tura
trikiu neren juukar pénker ikiusarat tusan akupkartatjai” timiai” timiayi Jesus.

7

(3) Mustasa jinkidi
(Mdrkus 4.30-32; Riikas 13.18-19)

31 Jesus ataksha métek-taku chichaman dujmatsamiayi. “Shuar Yus akupeamunam
pachiinkiartin mustasa jinkiaiya dintsankete. Shuar pénker nunken araamai. 32 Mustasa
jinkidikia imid uchichiitiat tsapai tsakaakka ashi numichijiai nankaamas uunt ajawai. Ti
uunt asamtai chinki ni kanawen pasunmainiawai” timiayi Jesus.

(4) Karin enketatin
(Ruikas 13.20-21)
33 Nunisan chikich métek-taku chichaman dujmatsamiayi. “Shuar Yus akupeamunam
pachiinkiartin karinia dintsankete. Nuwa nijiamchiniam karinia enkea mashi pachimi-
awai. Tura nu mash karimtikiawai” timiayi.

Jesus aya métek-taku chichamjgin jintintiamiania nu
(Mdrkus 4.33-34)
34-35 Ashi nuna Jesus métek-taku chichamjai dujmatsamiayi. Yaunchu Ydsnan etserin
timia nu uminkiati tusa tiramiayi. Etserin juna darmiayi:
“Métek-taku chichamjai dujmattiatjai. YAmankamtaiknumia nékashtain etserkattajai”
tu darmiayi.
Nu asamtai aya métek-taku chichamjain dujmatmiayi Jesus.

Jesus yajauch nupa trikiunam atsamkamun paant awajsamiania nu

36 Nuyd shuaran ikiukin Jesus jed tdmiayi. Taramtai ni unuiniamuri tariar “Yajauch
nupa dujmatmena nu paant awajsata” tiarmiayi.

37 Tutai Jesus timiayi “Wi Aents Ajasuitjai. Wi pénker arakan atsaamkaitjai. 38 Ashi
nunka aja dintsaiti. Pénker jinkiai Yus-shuaran Yus akupea nuna nakumeawai. Yajauch
nupa iwianchna ainia nuna nakumeawai. 3° Tura fwianch ii nemasri asa yajauch nupan
arakuiti. Tura nunka amiamunam Yusa suntari arakan jluktinia dintsan shuaran yaru-
aktatui. 40 Yajauch nupa irur jinium desatniua danis nunka amdamunam tarunattawai.
41-42 Nuj Wi Aents Ajasu asan winia suntarun akupkattajai. Tura ashi tunaan tdruinia
nunasha tura chikichan tunaanum ttsuinia nunasha mash irurar jinium apeawartatui.
Nuisha ti Gutin ti wéitsatniusha atatui. 43 Antsu pénker turuinia nuka ti shiir wincha
ajasar ni Apar{ akupeana nui etsa ninis tsdapnin ajasartatui. Wats, kuishim atsuk.
Antukta,’

(5) Kuit wdinkiamu

44 ‘Shuar Yus akupeamunam pachiinkiatin kuit nunka uukma dintsankete. Shuar nu
kuitian wdiniak nuin ataksha uukmai. Tura ti waras waketki nu kuit niiniu at{ tusa ash{
ni takakman suruk nu nunkan sumakmai.’

(6) Kaya shiirmach ti kuitia nu
45 ‘Shuar Yus akupeamunam pachiinkiatin jinisaiti. Shuar kayachin ti shiirman eak
wekaana dintsankete. 46 Tura kayan ash{ nankaamas kuit jeean wainiak waketki ashi
takakna nuna suruk nu kayan niiniu at{ tusa simawai.’

(7) Neka

47 ‘Shuar Yus akupeamunam pachiinkiartin jinisaiti. Shuar nekajai namakan achia
dintsankete. Nekan nayaantsanam ajuntak niishda namakaim achfawai. 48 Tura
nekanam nemarmatai kukar jiiki, nui pénker namaknasha chankinnium chumpini-
awai. Tura yajauch namaknaka ajapenawai. 4% Nunisan dtatui nunka amiamunam.
Yusa suntari taar Yus-shuaran tura iwianch shuaran akantrattawai. 5° Tura iwianch
shuarnaka uunt jinium apeattawai. Nuisha ti Gutin ti wéitsatin 4tatui.” Nuna ashi ni
unuiniamurijiai &ujmatsamiayi Jesus.

Yamdi nekaamujaisha tura yaunchu nekaamujgisha Yus-shuaran ydintiniaiti
51Jesus nuna tinia amuk “;Ju mash antukurmek?’ timiayi.
Tutai ni unuiniamuri “Ee, Uunta, ashi antukji” tiarmiayi.

52 Tuiniakui Jesus timiayi “Shuar ashi Yusnan pénker unuimiaruka aents kuitriniua
aintsankete. Ni ikiutairiya yamarmancha yaunchu sumakmancha jusamniaiti. Nunisan
nu shuar yamai nékamujajsha tura yaunchu nékamujaisha Yus-shuaran yaintiniaiti.”

Jesus Nasarétnum waketkimiania nu
(Mdrkus 6.1-6; Ruikas 4.16-30)

53 Jesus nu métek-taku chichaman dujmatas amuk nuyad wémiayi. 54 Tura ni péprurin
Nasarétnum jed Israer-shuar iruntainiam wayd unuiniamiayi. Tura nuy4 shuar antukar
t{ enentaimprarmiayi. Tura “;Jusha tui imid unuimiaruit, tiarmiayi. Itiurak aents
tujintiamun tdramniait? 55 Juka karpintiru uchirinchukait. Nukurisha Marichukait.
Tura ni yachisha Jakupu, Jusé, Semun, Jutas diniatsuk. 56 Tura ni umaisha iijiai frutra
pujuiniatsuk. ;Nuikia itiura mash neka?” tiarmiayi. 57 TUrawar Jesusan itiurchat
enentdimturarmiayi.

Turamtai Jesus chicharuk “Yusnan etserniun ashi shuar pénker anturainiawai, antsu
aya nuna nunkeyanka ni shuarinkia nin anturainiatsui” timiayi. 58 Tura nt shuar Jesusan
enentdimtuiniachu asamtai aentsti tujintiamun aya ishichik tiramiayi.

14

Imiakratin Juan jakamu
(Mdrkus 6.14-29; Ruikas 9.7-9)

1Kariréa nunkanam Erutis akupniuyayi. Tura Jesus tGramuncha antukmiayi. 2 Tura ni
{frutramurin timiayi “Nuka imiakratin Juan jakamunmaya nantaki tdrawai auka. Tuma
asa aents tujintiamun tirawai” timiayi. Kame Erutis Juankan maa asa timiayi.

3-4 Akupin Erutis ni yachi Jiripi nuwen Jirutiasan akintrukmatai Juan Erutisan “Ame
yatsumi nuw¢ akintrukchatniuitme” timiayi. Tutai Erutis Juankan achik jirujai jinkid
sepunam enkeatarum tusa akupkamiayi. ° Niisha Juankan mdataj tukama aentsun
ashamiarmiayi. Ash{ aents “Juan Yusnan etserniuiti” enentdimtuiniakui ashammiayi.
6 Tura akupin Erutis akiiniamu tsawantri jeamtai nii ndmpertin Jirutfasa nawantri ash{
ipiaamu pujuiniamunam jantsemamiayi. Turamtai Erutis shiir enentdimtak 7 “Ame ashi{
wakeram nu seattia, timiayi. Nekasan amastatjai, Yussha iirui” timiayi.

8 Tutai nu nuwach emka ni nukuri akatramu asa Erutisan chicharuk “Imiakratin
Juanka muuké tsupikiam amamkunam enkeram surtstad” timiayi.

9 Tutai Erutis wake mesekmiayi. Turasha “nekas Yus iirui” tiniu asa tura ni amikrisha
antukaru asamtai umikmiayi. 19 Ni suntarin sepunmayan Juanka muuken tsupik itiarti
tusa akupkamiayi. 1! Turaamamkunam itiar nuwachin sisarmiayi. Tura niisha ni nukur{
susamiayi.

12 Nuyd Juanka {rutramurj tariar ayashi jukiar iwiarsarmiayi. Turawar Jesusan
ujauwearmiayi.

Jesus senku mir (5000) dishmankan ayuramiania nu
(Mdrkus 6.30-44; Ruikas 9.10-17; Juan 6.1-14)

13 Jesus nuna antuk Ninki ni unuiniamurijigin kanunam enkemar arant aents at-
samunam wémiayi. Turasha nuna aents nekaawar kukarak weriarmiayi Jesusan.
14 Kanunmaya jiiniaj tukama untsuri dentsun wdinkiamiayi. Tura wdiniak waitnen-
trarmiayi. Tura jainiancha tsudrarmiayi. 1> Kiakui ni unuiniamuri Nin tariar tiarmiayi
“Kiawai, Uunta. Tura shuar tijiuch pujaaka atsawai. Ju aents akupkarta. Péprunam wear
sumak yuuwearti” tiarmiayi.

16 Tutai Jesus timiayi “; Urukamtaik wearat? Antsu atumek ayuratarum.”

17 Tutai tiarmiayi “Iikia takaktsuji. Aya senku (5) tantachik jimiarchik namakchijiain
takakji.”

18 Tufniakui Jesus “Wats, nu itiartitiarum” timiayi. 1° Tinia aents chirichriniam
pujusarti tusa akupkamiayi. Nuyd senku (5) tantancha jimiar namaknasha achik

nayaimpiniam f{imias Ydsan yuminsamiayi. Tura puur ni unuiniamurin aents ayu-
ratarum tusa susarmiayi. 20 Ash{ yuruméawar jémararmiayi. Tura nuyasha puunaruka
tuse (12) chankin tidrmiayi. 2! Nuj yurumdwarmia nusha nuwasha uchisha nekapmatsuk
senku mir (5000) aya dishman drmiayi.

Jesus entsd pdtatek wekasamiania nu
(Mdrkus 6.45-52; Juan 6.16-21)

22 Nuy4 Jesus ni unuiniamurin kanunam enkemprarum amain émaa ajatarum tusa
akupkarmiayi. Niisha dentsun akupkarmiayi. 23 Akupkarsha naint waka Yusan 4uju-
miayi. Kashisha nuj Ninki tuke pujumiayi. 2% Tura antumian t{ wankaram asamtai
kanu ajapén ajasmatai nase tukumma entsa tamparukmiayi. 25> Tsawaana ai nii tuke
wenaj Jesus entsd patatek wekas pujuiniamunam jeamiayi. 2¢ Tura ni unuiniamuri
entsa patatek wekaan wdinkiar ti sapijmiakarmiayi. Tura ashamainiak “wakanchashit”
tiarmiayi.

27 Tuiniakui Jesus tiarmiayi “Kakaram ajastarum. Wiitjai. Ashamprukairap.”

28 Takui Pitiur chicharuk timiayi “Uunta, Ametkumka nui wekasa jeatin untsurkata.”

29 Takui Jesus timiayi “Wats, winitid.”

Tutai Pitiur kanunmaya akaikin Jesus wajana nui jeataj tusa entsa patatek wekasami-
ayi. 30 Tura ti nasen ndsentun nekda ashamkamiayi. Ashama asa entsd wayamiayi. Tura
“Uuntd, achirkata” tu untsummiayi.

31 Nu chichamtaik Jesus uwejnum achik jaak “Maa, Yus imid ishichik enentdim-
tuschamek” timiayi. 32 Tura kanunam enkemawarmatai nasesha menkakamiayi.

33 Tiramtai kanunam enkemarmia nusha Jesusan tikishmatar chicharuk “Nekas ame
Yusa Uchirinme” tiarmiayi.

Jesus Jinisaritniumia shuaran tsudrmiania nu
(Mdrkus 6.53-56)
34 Tura amainj katinkiar Jinisarit nunkanam jearmiayi. 3> Tura nuya aents Jesusan
nekaawar nu nunkanam ashi ujanairarmiayi. Trawar jaancha ni pujamunam itiariarmi-
ayi. 3 Ni pushirinkisha antintai tusar seawarmiayi.

15

Shudran yajauch awajeana nuna Jesus jintintiamiania nu
(Mdrkus 7.1-23)

1 Nuyd Jerusarén péprunmaya Pariséusha yaunchu akupkamu jintinniurisha Jesusan
tariar aniasarmiayi 2 “;Urukamtai ame unuiniamuram ii uuntri yaunchu jintintrarmia
nuna uminiatsu? Iis, ikijmiatskesha yurumdiniawai” tiarmiayi.

3 Tuiniakui Jesus aniasarmiayi “;Urukamtai atumsha Yus akupkamu umirtsuk aya
aents akupkamu umiirum? 4Iis, Yus tichamkia:

“Ame apa, nukusha shiir enentdimtustarum.” Tura “Shuarsha ni aparincha nukurincha
katsekka nu shuar jakati” tichamkia.

5-6 Antsu dtumka tdrume “Shuar ashi niiniu {runna nuna mash “Yudsnaiti” takui nuikia

nujai ni aparincha nukurincha ydinchamniaiti, tirume. Nin ydintinian nakitiak ayatik

“Ash{ winia diniana nu Yusna asamtai ydinchamniaitjame” titiniaiti” tirume. Nunisrum

tédkuram Yus akupkamu iniaisarum aya aents akupkamu umiirume, timiayi. 7 Antra

chichamtiniaitrume. Yusnan etserin Isayas yaunchu nekas atumin dartampramiayi
juna:

8 “Ju aents ni wenejai shiir awajtuiniawai, tura ni enentai jeachat pujuiniawai. ° Tura
tukeneasan shiir awajtuiniawai. Aentsu chichamen jintintiainiayat “Yusa
chichamente” tuiniawai.” Tu darmiayi” timiayi Jesus.

10 Tinia shuaran untsuk tiarmiayi “Ju antukrum pénker nekaatarum. 1! Aents ytana
nuka shudran yajauch awajsashtatui. Antsu wenunmaya jiinia nuka shudran yajauch
awajeawai” timiayi.

12 Nuya ni unuiniamuri Jesusan tariar “Maa, Pariséu ame chichammin antukar ti
itiurchat enentdimprarai” tiarmiayi.

13-14 Tuiniakui Jesus timiayi “Ikiuktiarum. Kusuru dintsan diniawai. Tura kusuruncha
jintintiainiawai. Mai kusuru dsar mai waanam akaiki iniaawartatui. Wats, ajanam nupa
dintsan ainiawai. Tura ash{ winia Apar nayaimpiniam pujana nu araachmaka takamtsuk
uwé ajapamu atatui” timiayi Jesus.

15 Takui Pitiur Jesusan timiayi “Nu métek-taku chicham paant awajsata.”

16 Tutai Jesus timiayi “; Atumsha nekaachurmek. 17 Enentaimprachurmek? Ash{ we-
nunam wayaana nu wakenam wéatsuk. Tura nuyd iniankastiniaiti. 18 Antsu wenunmaya
jiinia nu enentdinmaya jiiniu asa dentsun yajauch awajeawai. 1° Enentdinmaya ashi ya-
jauch enentdimsatin jiiniainiawai. Mankartuatniusha, chikicha nuwé kasamkatniusha,
tsanirmatniusha, kasamkatniusha, wéitruatniusha, yajauch dujmatsatniusha 20 ashi nu
ainiawai nekaska shudran yajauch awajeana nu. Tura ikijmiatsuk yurumatniuka shudran
ni enentdjn yajauch awajeatsui” timiayi.

Nuwa Israer-shuarcha Jesusan enentdimtusmiania nu
(Mdrkus 7.24-30)

21 Jesus nuyd jiinki Tiru péprunmasha Sitiun péprunmasha wémiayi. 22 Tura nu
nunkanmaya nuwa Jesusan tarf{ timiayi “Uunta, uunt akupin Tawit ame weatrum asamtai
winia waitnentrurta. Nawantur yajauch wakantruku asa ti wéitrutawai” timiayi.

23 Tura Jesus aikchamiayi. Tura ni unuiniamuri tariar “Awemata, tiarmiayi. Tuke
untsumki apapétmaji” tiarmiayi.

24 Nuy4 Jesus timiayi “Aya Israer-shuarnum menkakaru dinia nuna eaktinian Yus
akuptukuiti.”

25 Tarasha nuwa tikishmatar timiayi “Uunta, waitnentrurta.”

26 Tutai Jesus timiayi “; Uchi apatkuri jurukir yawa susamniakait?” timiayi.

27 Tutai nuwa timiayi “Nekas, Uunta, tame. Tura yawasha ni aentsri yurumainiakui
nunkd iniaarun yuiniatsuk.”

28 Takui Jesus timiayi “Maku, nekas Winia enentdimtursaitme. Ame wakeram ndnisan
at{” timiayi. Tura nu chichamaik ni nawantri pénker ajasmiayi.

Jesus untsuri jdinian tsuararmiania nu
29 Jesus nuya jiinki Kariréa antumianka kdanmatkarin waketkimiayi. Tura naint
waka nui pujusmiayi. 30 Nui untsur{ aents Nin tariar shutuapnasha kusuruncha
chichachuncha tsupirkamuncha chikich jdiniancha itiariarmiayi. Tdrawar nawenam
aeprusarmiayi. Tdram tsuararmiayi. 3! Nuna {isar chichachusha chichainiakui, tsupirka-
musha pénker ajainiakui, shutuapsha pénker wekainiakui, kusurusha wainmainiakui, ti
shiir enentaimprarmiayi. Yus ni dentsrin Israeran ydinmatai shiir yuminsarmiayi.

Jesus kuatru mir (4000) dishmankan ayuramiania nu
(Mdrkus 8.1-10)

32Nuy4 Jesus ni unuiniamurin untsukar tiarmiayi “Ju aentsun waitnentainiajai. Wari,
menaintiu tsawant Wijiai yurumtsuk yujainiatsuk. Ayurtsuk ni jeen akupkachminiaitjai.
Jintia pimpiki wéitsartatui.”

33 Ni unuiniamuri tiarmiayi “Tdrasha, Uunta, jshuar atsaasha tuyan yurumak imia
sumaktaj' ju aents ayurawartincha?”

34Jesus aniasarmiayi “; Urutma tanta takakrum?”

Tutai niisha “Siati (7) tanta nuy4 ishichik namak takakji” tiarmiayi.

35 Nuya aents nunka pujusarti tusa akupkamiayi. 3¢ Tura siati tantan achik na-
maknasha achik nuyd Ydsan yuminsamiayi. Tura puur aents ayuratarum tusa ni
unuiniamurin susamiayi. 37 Ashi yurumdwar jémararmiayi. Tura puunaru siati chankin
tidrmiayi. 38 Tura nui yurumawaruka nuwasha uchisha nekapmatsuk aya dishmankak
kuatru mir (4000) drmiayi. 39 Nuyd Jesus dentsun akupak kanunam enkemar Maktara
nunkanam wémiayi.

16

Pariséusha Satuséusha iniakmamurin Jesusan seawarmiania nu
(Mdrkus 8.11-13; Ruikas 12.54-56)

1Pariséusha tura Satuséusha Jesusan nekapsatai tusar tariarmiayi. Tdrawar “Ame YU-
saiyaitkiumka kakarmarmijiai nayaimpinnmaya iniakmasta, iisha wéinkiatai,” tiarmi-
ayl.

2 Tutai Jesus timiayi “Atumka “Kapaaku péetar kintiamkui kashin esatrurtatui”
tiniuitrume. 3 Tdrasha “Te ajas kapaaku péetar tsawaakui yumi yajauch atatui”
tiniuitrume. Tura nekasaiti. Maa, atumka nayaim fisrum ju nunkanam tdrunattana nu
nékarme. Antsu Yus yamdi jd nunkanam tura nuka nékatsrume. Antraitrume. 4 Aents
yajauch asar tura Yusan enentdimtachu dsar kakarmajai iniakmamun wakeruiniawai.
Tdrasha ayatik Junas tirunamia nuke iniakmastiniaiti” timiayi. Tinia ikiuak wémiayi.

Pariséusha Satuséusha jintintiainia nu aneartiniaiti
(Mdrkus 8.14-21)

5 Tura entsd amaini katinkiar ni unuiniamuri tantan jikitniun kajinmatkiarmiayi.
6 Nuyé Jesus timiayi “Wdinkiatarum, Pariséusha Satuséusha wakaprutai takakainia
ndjaisha aneartarum.”

7 Tutai ni unuiniamuri tiarmiayi “li tanta itiachakrin tatsuk.”

8 Jesus nuna antuk timiayi “; Urukamtai tanta itiachji tunaiyarum. Yusa kakarmari
kajinmatkintrumek. ° Senku tantajai tdramiaj nu kajinmatkintrumek. Senku mir (5000)
dishmankan ayuramtai untsuri chankin tidrmia nu enentdimtsurmek. 10 Tura siati
tantajai kuatru mir (4000) dishmankan ayuramtai nuna ishichik chankin tidrmia nu
kajinmatkintrumek. ! Itiurak imid nékatsrum? Wi Pariséu wakaprutairisha Satuséu
wakaprutairisha aneartarum tdkun penké tantan tatsujai” timiayi. 12 Nuna Jesus
takui ni unuiniamurisha nekaawarmiayi. Penké tantaa wakaprutairin tichamiayi antsu
Pariséusha Satuséusha unuiniatairin timiayi.

Pitiur Jesusan Yus anaikiamun paant ujakmiania nu
(Mdrkus 8.27-30; Ruikas 9.18-21)

13 Tura Sesaria-jiripiunam jeawar Jesus ni unuiniamurin aniasarmiayi “Aents Ajasuit-
jiana juna ;yaiti turutainiawa Winia?”

14 Niisha ayak tiarmiayi “Chikich, imiakratin Judnkaiti turamainiawai. Chikichka,
Erfasaiti turamainiawai. Chikichcha Jeremiasaiti, chikichcha chikich aents Yusnan
etserniuiti turamainiawai” tiarmiayi.

15 Tutai nincha aniiniak “; Atumsha yaiti tarutrum?” timiayi.

16 Semun Pitrusha “Ametme Kristu, Yus Anaikiamu. Nekas iwiaaku Yusa Uchirfnme”
timiayi.

17 Tutai Jesus timiayi “Shiiraitme Junasa uchiri Semunka. Nunaka aents ujatmakchaiti
antsu winia Apar nayaimpiniam pujana nu ujatmakmatai nekaam tame. 18 Tura
Wisha tdjame, ame Pitruitme, kayach tutaim. Nu kayanam jea jeamtinia dintsan
Yus-shuaran ekenin tsakatmartatjai. Tdramtai jdkatniusha tura Yusa nemasrisha nu
jeamman pukukchattawai. 19 Yus akupeamu yawincha amastatjai. Ju nunkanam
jinkiatniusha atfatniusha amasmaiti. Tuma asamtai ame ju nunkanam suritiam nu
nayaimpinmasha suritniaktatui. Tura ju nunkanam tsankateam nu nayaimpinmasha
tsankatnaktatui” timiayi. 20 Nuna tinia Jesus ni unuiniamurin Kristuitiaj nu etserkairap
tinia akupkarmiayi.

Jesus Nin mdatniun etsertumakmiania nu
(Mdrkus 8.37-9.1; Rukas 9.22-27)
21 Nuya Jesus juna unuiniatan napkammiayi. “Wi Jerusarénnum wétiniaitjai.
Nui Israer-shuara Guntrisha, Israer-patri Guntrisha, Israer-shuara jintinniurisha ti
waitkiarsartatui. Nuyd mantuawartatui tirasha menaintit tsawantaj nantaktiatjai.”

22 Takui Pitiur arantach juki chicharuk timiayi “Uunta, nuka penké achatniuiti.
Aminkia tarutmacharminiaiti.”

23Jesus ayanmatar Pitrun timiayi “Werumta, Satandsa. Yajauch awajtame. Ameka Yus
wakeramu enentdimtsume. Antsu ju nunkanam enentdimainia dinis enentdimme.”

24Nuy4 Jesus ashi ni unuiniamurin timiayi “Shuar Winia nemartustaj tusa wakerakka
ni wakeramurin iniais ni krusi yanaki Winia nemartusti. 2> Shuar ayatik pénker pujustaj
takunka nu shuar uwemtsuk jakattawai. Antsu jdkatniuitkuisha pénker pujustinian
enentdimtsuna nu shuar nekas iwiaakman wainkiattawai. 26 Wats, shuar ashi ju
nunkanam frunna nuna sumakka tura nujai ni wakani émeseak ;itiurak pénker pujustin?
Shuara wakanf emesramu ;ash{ ju nunkanam frunna nujai iwiaramniakait? 27 Wi Aents
Ajasu asan, winia Aparu kakarmarijiai tura ni suntarijiai tana ashi shudran ni takasmajai
métek akiktatjai. 28 Paant tdjarme, shuar jui wajainia ju jatsuk Wi akupin ajasmatai
waitkiartatui” timiayi.

17

Jesus nushd iira ajasmiania nu
(Mdrkus 9.2-13; Ruikas 9.28-36)
1Nuy4 sais (6) tsawant nankaamasar Pitruncha, Jakupuncha, tura ni yachj Juannasha
niniak jukiar Jesus ndinnium yaki wakamiayi. 2 Nui Jesus nushda iira ajattsarmiayi. Ni
yapisha etsaya dinis wincha ajasmiayi. Ni pushirisha ti puju jiitsumir ajasmiayi. 3 Nuisha
Muisaisnasha Erfasnasha Jesusjai chichainian wdinkiarmiayi. 4 Nuya Pitiur Jesusan
timiayi “Uunta, ti shiir pujaji jui. Wakerakminkia menaint d4akmaktai, Aminiu chikichik
tura chikich Muisaisnasha, tura chikichcha Erfasna.” > Tura Pitiur tu auju wajai yurankim
ti puju amuamiayi. Tura nu yuranminmaya chichaman antukarmiayi. “Juka winia
aneamu Uchiruiti, timiayi. Nin ti shiir enentdimtajai. Nii pénker anturkatarum” timiayi.
Tu chichasmiayi Yus. ¢ Nuna ni unuiniamuri antukar ti ashamkar pakea ajakiarmiayi.
7 Turunawarmatai Jesus tdriar antin “Ashamkairap, nantaktiarum” tiarmiayi. 8 Tura
pankainiar {imiaj tukama aya Jesusan wainkiarmiayi.
9 Nuyd nainniumia akainiak Jesus tiarmiayi “Atum fisurmena nu penké etserkairap.
Wi Aents Ajasu asan jakamunmaya nantaatsain etserkairap’ timiayi.
10 Nuyé ni unuiniamuri Jesusan aniiniak “; Urukamtai in jintintramin “Kristu taatsain
Erias emka tétiniaiti” tuinia?” tiarmiayi.
U Tuiniakui Jesus dikmiayi “Nekas Erfas tatiniaiti. Tura nii mash iwiarattawai. 12Kame

nekas Erfas tawiti tura nin nekaacharmai. Antsu aents wakeriarmia nuna turawar
yajauch awajsarmiayi. Nunisan Winiasha, Aents Ajasu ain, wditkiarsartatui.” 13 Nuna

takui ni unuiniamuri imiakratin Judnkan dujmatui, tu enentdimprarmiayi.

Jesus iwianchin jiiki akupkamiania nu
(Mdrkus 9.14-29; Ruikas 9.37-43)

14 Ataksha aents matsatmanum jeawarmatai shuar Jesusan tari tikishmatramiayi.
15 Tura timiayi “Uuntd, winia uchir waitnentrutrata. Wainchi tukum ti waitniuiti.
Jiniumsha patamniuiti. Entsasha iniainaiti. 1© Ame unuiniamurmincha itiarjiai tdrasha
tujinkiarai.”

17 Takui Jesus ashi timiayi “Maa, Yus penké enentdimtichuitrume.  Imia
umichuitrume. ;Wi atumin katsuntu ajatniukaitjiarum? Wats, uchi itiartitiarum’
timiayi. 18 Itiarim Jesus yajauch wakanin jiiki akupkamiayi uch{ ayashinia. Turamtai nu
chichamaik pénker ajasmiayi.

19 Nuya urum ni unuiniamuri Jesusjai ninki pujusar dujmatainiak “;Urukamtai ya-
jauch wakan jfiktin iikia tujinkiamaji?” tiarmiayi.

20Tuiniakui Jesus tiarmiayi “Yus nekas enentdimtachu asarum tujinkiarme. Timaitiat
nekasaiti mustasa jinkiai timid uchichitiat ti uunt tsakaatsuk. Nunisan Yus ishichkisha

enentaimtakrumka nu naint ékemkata tutai nu naint tirunattawai. Penké tujinkiash-
tatrume Yus nekas enentdimtakrumka. 2! Kame nu yajauch wakan jiiki akupkatniuka
ijjlarmam Yus aujsatniuiti.”

Ataksha Jesus ni jdtniun ujakmiania nu

(Mdrkus 9.30-32; Ruikas 9.43-45)

22 Jesus ni unuiniamurijiai Kariréa nunkanam wekas juna ujakarmiayi. “Wi Aents
Ajasu asan, aentsnum surunkattajai tura mantamnattajai. 23 TGrutawarmatai menaintic
tsawantai nantaktiatjai.” Tura ni unuiniamuri nuna antukar ti kintuts enentaimprarmi-
ayi.

Jesus ankantaitiat akiktinia nuna akikmakmiania nu

24 Jesus ni unuiniamurijiai Kaperndum péprunam jeawarmiayi. Tura kuitian achin
Pitrun tariar aniasarmiayi “; Atumi uuntri Israer-patrin akiktinia nuna akinkiait?”

25 Tutai Pitiur “Ee” timiayi.

Tura Pitiur jed wayd chichaatsain Jesus emka timiayi “Chikich nunkanmaya akupin
Jyana kuitrijiain takainia. Ni shudriniunkek atantainia. Antsu yajaya shudrnan
atantainiatsuk. Nekaschak, Semunk4?”

26 Tutai Pitiur “Nekas yajaya shudrnan atantainiawai” timiayi.

Jesus timiayi “Nuikia ni shuari ankant diniawai. lisha ndnisrik nu akiktin ankantaitji.
27 Tarasha itiurchat enentdimprarain tusar akiktai. Ame tsau jukim entsa wetd. Tiram
emka namak japikim iwiankam nuj kuit wéinkiattame. Nu jukim Winiasha dminiusha
akikmakta.”

18

“;Ya imid nankaamantuit?” tunaiyarmiania nu
(Mdrkus 9.33-37; Ruikas 9.46-48)

1 Nu tsawantai ni unuiniamuri tariar Jesusan aniasarmiayi “Yus akupeamunam
pachiinia nu ;ya imia nankaamantu aminiait?”

2 Nuna tufniakui Jesus uchin untsuk ajapen awajtusar 3 timiayi “T{ nekasan tdjarme,
atumi enentdimtairi yapajiarum uchia dinis ajachkurmeka Yus akupeamunam pachi-
inkiachminiaitrume. 4 Nu asamtai ju uchia dinis péejchach enentdimtumana nuka Yus
akupeana nui nekas nankaamantu ajasminiaiti. 5 NG arantcha Winia anentuk uchin
itiaana nu shuar Winiasha itiaareawai’ timiayi.

Tsuumainti yajauch tirumtikiatin
(Mdrkus 9.42-48; Riikas 17.1-2)

6 ‘Shuar ju uchin Winia umirtana nuna tunaanum ajuarmatainkia nuna turatsain
niisha kuntujén kayajai jinkiar nayaantsanam ajapen kunanam ajunmaitkiunka maak
ainti, timiayi. 7 Ju nunkanam tunda iniaatai {frunuk tuke itiurchataiti. Antsu shuar
chikichan tunaanum ajuarka ti itiurchatan inkiuntatui’ timiayi.

8 ‘Nu asamtai ame uwejem tura nawem tunaanum ajunmatniuitkiuinkia tsupikiam
ajapata. Kame muntuch pujustin tura ukunam nayaimpiniam wétin pénkeraiti.
Antsu kajinkiashtin jinium takamtsuk jeatniuka imid yajauchiiti. ° Nunisan ame jiimi
nayaimpiniam wétin pénkeraiti. Antsu jinium mai jiintiuk wétin imia yajauchiiti’
timiayi.

Murik menkaaka dujmatsamu
(Ruikas 15.3-7)

10 ‘Uchi ainia nu nakitrairap. Yusa suntari nin wéinkiatniua nu winia Aparuij tijiuch
pujuiniawai. 11 Kame wi Aents Ajasu asan, menkaakarun eaktajtsan tawitjai.’

12 ‘Enentdimpratarum. Shuar sian (100) murikiun takakuitiat chikichik menkakamtai
untsuri menkakacharun ndinnium matsaak, menkakan eaushtatuak. 13 Wdinkiasha

untsuri menkakacharua nujai nankaamas waraschattawak. 14 Ndnisan atumi Apar{
nayaimpiniam pujana nu, nu uchi chikichkisha menkakacharti tawai’ timiayi.

Yus-shuarti tsankurnairatin
(Ruikas 17.3)

15 ‘Chikich Yus-shuar dmin yajauch tarutmakuinkia nii werim 4ujsata. Tura amechik
werim ame yatsumjai chichasta. Anturtamkuinkia ame yatsum ydinkiume. 16 Tura
anturtamchakuinkia nuyd chikichik shuar jimiara shuarsha jukim ataksha weritia.
Taram ataksha dujnaisatarum, niisha paant nekaawarat tusam. 17 Tarasha yatsum tuke
antachkuinkia Yus-shuar iruntainiam iwiainiakta. Tdrasha yatsum tuke dntachkuinkia
Yus-shuarcha ndnisan enentdimtusta nu shuar.’

18 ‘Nekasan tajarme, ju nunkanam suritiam nu nayaimpinmasha suritniaktatui. Tura
ju nunkanam tsankateam nu nayaimpinmasha tsankatnaktatui.’

19 ‘Nunisnak tajarme, ju nunkanam pujusrum jimiara Yus-shuartiram métek enen-
tdimprarum winia Apar nayaimpiniam pujana nu seakrumninkia wakerarmena nuna
suramsattarme. 2° Jimiar menaintiusha Yus-shuar Winia enentdimturuk iruntrarmatai
Wisha nui niijiai pujajai” timiayi Jesus.

21 Takui Pitiur weri Jesusan aniasmiayi “Uuntd, winia yatsur yajauch awajtakui
Jurutma tsankuratniuitiaj. Sidtikik tsankuratniuitiaj?”

22Jesus aiyak “Siatik tatsujme, antsu iniannatsuk tsankuratniuitme” timiayi.

Takakmau tsankurachun pachis dujmatsamiania nu

23 Tuma asa Jesus Yus akupeamunam pachiinkiaru tsankurnairartiniaiti tusa ju
métek-taku chichaman dujmatuk timiayi, “Uunt akupin takarin tumashin akirkarat
tusa untsukarmai. 2% Yama nankamuk ti nukap tumashmakua nuna untsukmai. Akik-
makchamnia ti tumashmakuyi. 25 Tura nu takakmau kuitri atsakui uunt akupin “Yajasma
aitkiasrum nuartiuk uchirtiuk ashi waririntiuk suruktarum, timiai. Nu kuitjaj akirkati”
timiai.

26 Tutai nu takakmau uunt akupniun tikishmatar seak timiai “Uunta, waitneasam
ndkarsatd. Auka, mash akiktatjame.” 27 Uunt akupin waitnentar mash tsankur ankant
akupkamai. 28 Tura nd chichamaik nt takakmau jiinki ni ain inkiunmai. Nu aisha
nin ishichik tumashiiyi. Tura tsékenki suwenam achik chicharuk timiai “Wari akirkata

tumashitmena nu.”
29 Tura ni ai nin tikishmatar timiai “Waitneasam nakarsata. Auka, mash akiktatjame”

timiai. 30 Turasha nakitramai. Antsu tsankurtsuk sepunam enkeamai ashi akirkat{
tusa. 3! Chikich takakmau nuna wdinkiar ti kintuts enentdimtuiniak uunt akupniun
ashi etsertukarmai. 32 Nuna antuk uunt akupin untsuk itid timiai “Yajauchiitme.
(Winia “waitnentrurta” tirutkumin tsankurachmakjam? 33 Amesha nunismek ame
aim tsankuratniuitme” timiai. 34 Tinia uunt akupin kajekmai. Tura ashi tumashin
akikmatsuk asutniati tusa suntarnum surukmai.” 35 Jesus nuna dujmatas amuak timiayi
“Nunisan winia Apar nayaimpiniam pujana nu atumin tirutmattarme atumi yachji nekas
enentdijiai tsankureachkurminkia.”

19

Jesus nuwd ajapatniun dujmatsamiania nu
(Mdrkus 10.1-12; Ruikas 16.18)
1Jesus nuna tinia ikiuak Kariréa nunkanmaya wémiayi. Tura Jurtan entsa amain Jutia
nunkanam jeamiayi. 2 Untsur{ aents nemariarmiayi tura jainiancha pénker awajsamiayi.
3 Nui Pariséu Jesusan nekapsataj tusar aniasarmiayi “;Shuar ni nuwen itiurchat akui
ajapamniakait?”
4 Tutai Jesus timiayi “;Atumka Yus-Pap{ 4ujsachukaitrum? Y4dmankamtaik Yuska
shuaran dishmankan nuwancha najanamiayi tawai. > Tuma asamtai dishman ni aparin
ni nukurin ikiuki ni nuwejai tsanin chikichik ayashtinia ainis ajasartatui, tu darmaiti,

timiayi. ® Tuma asa jimiarcha antsu chikichik ayash diniawai. Tuma asamtai shuar Yus
apatkamia nuna, aents akankashtiniaiti’ timiayi.

7 Takui tiarmiayi “Nuikia jurukamtai papi 4arar nuwa ajapatniun Muisais
tsankatkamia?”

8 Tutai Jesus tiarmiayi “Timid antichu asakrumin nuwa ajapatniun tsankatkamiayi.
Tarasha émkaka ndnischauyayi. ° Wi tdjarme, shuar ni nuwen chikichjai pujuschan
ajapeakka tura chikichan nuatkunka tsanirmayi. Chikich dishmansha nuwa ajapamun
nuatkanka nusha tsanirmayi” timiayi.

10 Takui ni unuiniamuri tiarmiayi “Nuikia dishman ni nuwé penké ikiukchamniaitk-
iuinkia nuatkachminiaiti.”

11 Jesus tiarmiayi “Nu chichamnaka mash antukchamin diniawai. Antsu Yus nuna

umiktin susamua nuke antukmin diniawai. 12 Chikich chikich nuatkachmin ainiawai.
Chikich nuatkachmin akiiniawaru ainiawai. Chikichcha aentsjai nudtkachmin najanaru

diniawai. Chikichcha nuatainiatsui Yus akupeamu takatan takastinian. Juna antuktinian
jedka antukti.”

Jesus uchin shiir awajsamiania nu
(Mdrkus 10.13-16; Riikas 18.15-17)

13 Nuy4 Jesusan uchin itiariarmiayi. Nin antin Ydsan dujtusarat tusar wakeriarmiayi.
Taruiniakui ni unuiniamuri chicharkarmiayi. 4 Taruiniakui Jesus timiayi “Uchi Win{
winitin tsankatkatarum. Suritkiairap. Kame ju uchia aintsan péejchach dinian nunak
Yus akupkamniaiti.” 15 Tinia uchin miniakas nuya wémiayi.

Kuitrintin Jesusjai chichasmiania nu
(Mdrkus 10.17-31; Riikas 18.18-30)

16 Shuar natsa Jesusan tarin aniasmiayi “Uuntd, pénkeraitme. Tuma asam turuttia
;warinia turakna tuke iwiaaku atataj?’ timiayi.

17 Tutai Jesus nin enentaimtikrataj tusa timiayi “;Urukamtai pénkeraitme tGrutam.
Shuar pénkerka atsatsuk. Aya Yuskechukait? Wats, tuke iwiaaku pujustaj tdkumka
akupkamu umirkarta.”

18 Tutai shuar “;Tuna nekas umirkatniuitiaj?” timiayi.

Takui Jesus timiayi “Mankartuawaip, tsanirmawaip, kasamkaip, chikich shuar
tsanumpruraip, 19 ame apa nukusha umirkatd, ame shudrum ame ayashim aneamna

nudtiksamek aneeta.”

20 Tutai natsa timiayi “Ntnaka tchichik mash umiki tsakaruitjai. Nuyasha ;war{
tdatrusa?” timiayi.

21Takui Jesus timiayi “Nekas pénker ataj tdkumka, weme ame kuitrum kuitrincha ainia
nu stsartd. Tura nayaimpiniam kuitrintin ajastatme. Nuyd Winia nemdartdstd” timiayi
Jesus. 22 Tura natsa nuna antuk kintuts wémiayi ti kuitrintin asa.

23 Nuyd Jesus ni unuiniamurin tiarmiayi “Nekasan tdjarme, kuitrintin Yus akupea-
munam pachiinkiatin ti itiurchataiti. 24 Ataksha tajarme, kamiriuka kawai nankaamas
uunt asa auja jiin wayachminiaiti. Ndnisan kuitrintin Yus akupeamunam pachiinkiatin
ti itiurchataiti.”

25Ni unuiniamuri nuna antukar antdu ajarmiayi. Turawar aniniainiarmiayi “;Nuikia
yaki uwempramniait?”

26 Tuiniakui Jesus ashf fisar timiayi “Aents uwempratniun nekas tujintiainiawai antsu
Yuska ashi tujintiatsui.”

27 Nuyé Pitiur timiayi “Uuntd, iikia ash{ ikiukchajik Amin nemarsatai tusar. ;Warin
wdinkiattaj' iisha?”

28 Jesus timiayi “Nekasan tdjame, ukunmanka ju nunka yamaram ajastatui. Aents
Ajasu asan, Wisha nui, uunt akupin ajastatjai tura atumsha winia nemartusutirmeka
Wijiai métek akupin ajastatrume ashf Israer-shuar akupkatin. 29 Tura shuar ni jeencha,
yachincha, umaincha, aparincha, nukurincha, nuarincha, uchirincha, tura nunkencha

Winia anentu asa ikiukin wekaakka, nu shuar nii ikiukmia ninisan yamaisha ti untsur{
wainkiattawai tura ukunmasha tuke shiir pujustatui Yusjai. 3° Untsuri yamdi penkeri
diniana nu ukunam ukunmaani pujusartatui, tura yapajidwar yamai ukunmaya diniana
nu ukunam emka pujusartatui’ timiayi Jesus.

20

Jesus takarniun pachis dujmatsamiania nu

1“Yus akupeamunam pachiinkiatin junisaiti. Nunka nérentin ni araamurin jiuktaj
tusa kashik iniartaj tusa jiinkimiayi. 2 Chikichik tenariu kuit jean tsawant takamtsuk
akiktajrume tusa chichas ni araamun jauktinian akupkarmiayi. 3 Nantu takuntaisha
ataksha jiinki shuar yujan wdiniak 4 timiai “Atumsha winia arakur jauktin yaintki-
atarum. Shiir akiktajrume.” Tutai wearmai. 5 Ataksha tutupin ai nuyd dankdsha jiinki,
ndnisan tinia akupkarmai. ¢ Ataksha nantu patamsaj jiinkimiai. Tura shuaran yujan
wainiak “; Urukamtai takakmatskesha dani pujarum?” timiai.’

7“Warf, iincha iniatmainiatsji” tiarmai.’

‘Tuiniakui timiai “Atumsha winia nunkarui takautarum. Pénker akiktajrume.”

8 ‘Kirit ajatekidj takatrin wéinniun timiai “Takatan takasaru untsukam akikiarta.
Kiarai nankamawaru emka akikiarta. Tdram kédshik nankamawarujai amuktd” timiai.
9 Takui nantu patamsa ai nankamawaru wayawarmatai chikichik tenariu kuit jean ashi
akikiarmai. 1 Mash umintramtai nuy4 emka nankamawaru wayawar “nuna nankaamas
achikchatjiash” tu enentdimsarmai. Tura chikichik tenariu kuit jean achikiarmai.

11 Achikiar nérenniun itiurchat enentdimturarmai. 12 Tura tiarmai “likia ashi tsawant
nantujai waitsachjik. Ju shuarsha nantu patamsa aj nankamawaruka penké ishichik

13 Tutai nérentin chikichkiniak iniakmas timiai “Umpd, penké kasartsujme. Kashik
chikichik tenariu kuit jed chichasar iijiai iwiarachjik, timiai. !4 Pai, ame kuitrum
achikiume. Nantu patamsai takasuncha amijiai métek akiktinian wakerajai. 15> Warf,
winia kuitrujai wi wakeramun turachminkaitiaj. Antsu wi tsanka asamtai ;jyajauch
enentaimturmek?” timiai.’ .

16 ‘Nunisaiti Yus-shuarnum. Embkaru dinia nu uku artatui. Tura ukuya &iniana
nu, emka artatui. Untsur{ ipiaamu diniawai tura ishichik achikma &iniawai.” Tu
dujmatsamiayi Jesus.

Jesus ataksha ni jdkatniurin etserkamiania nu
(Mdrkus 10.32-34; Ruikas 18.31-34)

17 Jesus Jerusarénnum jintid wesa ni unuiniamurin akankin tiarmiayi 18 “Iistarum,
Jerusarénnum wéaji. Nuisha Israer-patri Guntrin tura ni jintinniurincha Winia surutkar-
tatui. Nuisha, wi Aents Ajasu ain, “mantamnati” tdrutiartatui. 1° Tura apachnium
surutkartatui. Nui katsekrukar, awattiar krdsnum mdawarti tusar tdrutawartatui.
Turasha jakayatan menaintit tsawantaj nantaktiatjai” timiayi.

Jakupu tura Juanka nukuri Jesusan seamiayi
(Mdrkus 10.35-45)

20 Nuya Jakupusha Juansha, mai Sepetéu uchiri, nukurijiai tariar Jesusan tikishma-
trarmiayi. Tura nukur{ Jesusan waitnentrutrarat tusa seamiayi. 2! “;War{ wakeram?”
timiayi Jesus.

Tutai nuwa timiayi “Ame uunt akupin ajastatmena nui winia uchir chikichik untsuur-
numaani chikichcha menaanmaani akupkarti tusam apujsarta.”

22 Takui Jesus tiarmiayi “Atum seatrumna nu nékatsrume. ;Wi wiitsattajna nujai
métek turamniakaitrum? Wi waitsatniun yapa umartinia dinis umartiniaitjai. Nunisan
waitsatniujai imiaitniua dintsan imiantiniaitjai. ;NG pininnumia umarminkiaitrum.
Nunisan imianminkiaitrum?”

Tutai “Pachitskea” tiarmiayi.

23 Tuiniakui Jesus timiayi “Ayu. Winia pininkruiya umartatrume. Wi imiantiatjana
nujai imiantiatrume. Antsu Wijiai tsaninkia pujustinniaka Wikia fischatniuitjai, antsu
winia Apar iwiarturu dinia nuna nui apujsattawai” timiayi.

24 Chikich tias (10) unuiniamuri nuna antukar nu jimiaran kajerkarmiayi.
25 Timainiakui Jesus untsukar tiarmiayi “Ju nékarme, apachniumka kapitian ajasar
ni shuarin nérenniua dinis ti akupenawai. Ni Guntrisha waantu enentdimsar
“wiitjai akupniun” tu enentdimtikiainiawai. 26 Antsu atumjainkia nunis dchatniuiti.
Nankaamaku ajastaj takunka chikicha yaintri atiniaiti. 27 Ame kapitidntrum ajastaj
takunka ashi shuara yaintri ajasti. 28 Wisha Aents Ajasuitiatan, Winia ydintkiarat tusan
tachaitjai antsu shudran ydintaj tusan tawitjai. Untsur{ shuaran tunda tumashrin
akikmatkataj tusan jakatniuitjai. Nuna tarimjai” timiayi Jesus.

Jimiar jii kusurun Jesus tsudrmiania nu
(Mdrkus 10.46-52; Riikas 18.35-43)

29 Jirikiti péprunmaya wénakui untsurf aents Nin nemariarmiayi. 30 Nuj jintia yantam
jimiar jii kusuru pujuarmiayi. Jesus wéawai taman antukar kakantar untsukarmiayi.
“Uuntd, uunt akupin Tawitia Uchirinchukaitiam. Waitnentrurta” tiarmiayi.

31 Tuiniakui “Takamatsatarum” tiarmiayi.

Tutaisha nt nankaamas untsumkarmiayi. “Uuntd, Tawitia Uchirid, waitnentrurta”
tiarmiayi.

32 Tuiniakui Jesus wajas jii kusurun untsukar aniasarmiayi “; War{ itiurtukat tusarum
wakerutarum?”

33 “Uuntd, iimtiai tusar wakeraji” tiarmiayi. 34 Tufniakui Jesus nin waitnentrar ni jiin
antinkiarmiayi. Nu chichamaik {imiar niisha Jesusan nemariarmiayi.

21

Jesus Jerusarénnum wayamiania nu
(Mdrkus 11.1-11; Ruikas 19.28-40; Juan 12.12-19)

1Jerusarénnum nuntumsar Petpajai péprunam jeawarmiayi. Nusha Uriwiu ndinnium
ayamchiiyayi. Nuj jeawar Jesus ni unuiniamurin jimiaran akupeak timiayi 2 “T{jiuch
péprunam wérum umpuuru umpuuruchijiai jinkiamu wadinkiattarme. Nu atiarum
itartitiarum. 3 Tura aents “Urukamtai ditkiarum” tiramkurminkia “Uunt wakerawai,
tura warik awainkittiawai” titiarum” timiayi.

4 Tura nusha yaunchu Yudsnan etserin aarmia nu uminkiati tusa timiayi. Jdnis
darmiayi:

5 “Ashi Israer-shuarnum ju etserkatarum:

“listarum, atumi Akupniuri, péejchach ajas umpuuruchiniam ekeemak winitramprume.
Péejchach asa kdarak dintstai umpuuru uchirin ekeemak winitrdmtatrume,”
titiarum.” Tu darmaiti.

6 Tutai nu jimiar unuiniamuri wear Jesus timia ninisan tirawarmiayi. ?Umpuuruchin
nukurtiuk itiarmiayi. Tura ni pushirin aitkiaram Jesus entsamkamiayi. 8 Shuar untsur{
dsar ni wéamunam pushirin aitkiarmiayi. Chikichcha nuka jurukar ni wéamunam
deprurarmiayi. 2 Shuar untsuri eem wearmia nusha tura uku winiarmia nusha kakantar
untsumiarmiayi. “Juna weatri uunt akupin Tawit asamtai nankaamakuiti. Yusa
naariin winiana ju ii Uuntrinti. Shiir ati. Nayaimpinmasha Yus shiir awajsatai.” Tu
untsumiarmiayi.

10 Jesus Jerusarénnum wayamtai ash{ shuar ti enentaimainiak “;Jusha yait?” tiarmi-
ayi. 11 Chikichcha “Ydsnan etserin Jesusaiti, tiarmiayi. Nasarét pepru Kariréa nunkan-
mayaiti” tiarmiayi.

Yusa Uunt Jeen suruktinian Jesus surimkiamiania nu
(Mdrkus 11.15-19; Rukas 19.45-48; Juan 2.13-22)

12Nuya Jesus Yusa Uunt Jeen waya kuitian suruiniak tura simainiak pujan akdprami-
ayi. Kuitian yapajinia misarincha ayanturmiayi tura yampitsa sdruinia kutankrincha
ndnisan ayanturmiayi. 13 Nuya timiayi “Yus-Papinium darchamukait,

“Yusa Jeenka Yus aujtai jéaiti.” Antsu dtumka kasa matsamtaiya ndtikiarme” timiayi.

14Nuj Yusa Jeen jii kusurarusha shutuapsha Jesusan tariarmiayi. Turamtai tsudrarmi-
ayi. 15 Tura Israer-shuar pétrisha tura Israer-shuara jintinniurisha aents tujintiamun
Jesus tdrakui fisar kajerkarmiayi. Nu arantcha uchi Yusa Jeen “Juna weatri uunt
akupin Tawit asamtai nankaamakuiti” untsumainiakui Jesusan ti kajerkarmiayi. 16 Tura
tiarmiayi “;Ju uchi tuinia nu antamek?”

Tutai Jesus “Ee, 4ntajai, timiayi. Atumka Yus-Pap{ juna tana juka 4ujsachukaitrum.
Junis tawali,

“Uchisha kuirchisha Yusa ndarin imid shiir awajtusarat tusa Yus tsankatkaiti.” Tu
darmaiti.
17 Nuna tinia ikiuiniak Jerusarénnumia jiinki Petania péprunam we nuj kanarmiayi.
Jesus iikiu numin yuminkramiayi
(Mdrkus 11.12-14, 20-26)

18 Kashin tsawaar Jerusarénnum waketas Jesus tsukaarmiayi. 19 likiu numi jintid
yantam wajan wainiak akaktajtsa werimiayi. Tura wer{ aya niminiak wainkiamiayi.
Tdra numin timiayi “Atakka nerekchattame.” Takui nu chichamaik kdarmiayi.

20 Nuna wainiak ni unuiniamurj ti enentaimprar aniasarmiayi “; Urukaku imia warik
jaka?”

21 Tuiniakui Jesus tiarmiayi “Nekasan tdjarme, Yus nekas enentaimtakrumka, “nekas-
pash tdrat” tachakrum iikiun tdrajna nusha tiramniaitrume. Tura nu arantcha nu naint
“fkemtam nayaantsanam inianta” tutai tdrunattawai. 22 Ash{ Yus 4ujeakum seamna nu,
Yus nekas enentdimtakum seakmeka, wéinkidttame” timiayi.

Yusa kakarmarijigi Jesus takasmiania nu
(Mdrkus 11.27-33; Riikas 20.1-8)

23 Yusa Uunt Jeen Jesus wayd unuiniamiayi. Turai Israer-patri uuntri tura Israer-
shuara Guntrisha Jesusan tariar aniasarmiayi “;Yana chichamejai ju tiram. Ya ju
tdratniuncha akuptamkait?” tiarmiayi.

24Tutai Jesus tiarmiayi “Wisha aniastaj tusan wakerajrume. Ju dirkakrumninkia Wisha
yana chichamejaj tdraj nuna ujaktatjarme. 25> Wats, ;ya imiakratin Juankan akupkamia.
Yusak, aentsuk, ya akupkamia?”

Tutai nudmtak tunainiarmiayi. “Yus akupkamiayi” tdkurninkia “;urukamtai enen-
tdimtichuitrum?” tdramtatji. 26 Kame “shuar akupkaiti” tdkurnisha ash{ aents manta-
mattaji. Warf, ashi niisha Juan Ydsnan etserniuyi tuiniatsuk” tiarmiayi. 27 Nuy4 Jesusan
“Nékatsji” tiarmiayi.

Tutai Jesussha afiniak “Watsek, Wisha nanisnak akuptukua nuna ujakchattajrume”
timiayi.

Jimiard uchi tiarmia nuna dujmatsamiania nu

28 Jesus unuiniak tiarmiayi “Enentdimpratarum. Shuar uchin jimiaran takakuuyi.
Nuna chikichkin chicharuk timiai “Uchird, arakur juuktin yamai wetd.”

29 “Tutai uchi “Atsa, nakitiajai” timiai. Tayat urum enentdimiar takaumai.’

30‘Nuy4 apari chikichnasha werf ntnisan timiai.’

‘Tutai uchi “Apawa, pachitsuk wetajai” timiai, tirasha wéchamai.’

31¢;Tha ni apar{ wakeramun umirkama?” timiayi Jesus.

Tutai “Emkaa nu” tiarmiayi.

Tuiniakui Jesus timiayi “Nekasan tdjarme, yajauch shuar ainia nu tura tsanirma ainia
nusha atumka pachiintsrumnin nii emka Yus akupeamunam pachiinkiartatui. 32 Iis,
imiakratin Juan pénker wekasatniun etserkamiayi, turasha antukchamarme. Antsu

yajauch shuar ainia nu tura tsanirma ainia nu umirkarmiayi. Nusha wéinkiaitiatrum
atumi tunaari enentdimturchamarme’ timiayi.

Yajauch takaun dujmatsamiania nu
(Mdrkus 12.1-12; Ruikas 20.9-19)

33 Ju chikich dujmatmasha antuktarum. Nunké nérentin uwa ajan ajammai. Tura
wenuimiai. Uwa neketaincha najanamai. Kumpin jeancha najanamai. Tura mash
pénker iwiar shuar wditrukarti tusa apujkimiai. Tura ninkia yajd nunkanam wemai.
34 Tura jauktin tsawant jeamtai juuk nakak akuptdrkarti tusa chikich takarniuri akup-
kamai. 35 Tura nui pujuinia nu, akupkamun achikiar chikichnaka katsumkar, chikich-
nasha mdaawar, chikichnasha kayajai tukurar mdawarmai. 3¢ Tarawarmatai nérentin
takarniun nuna nankaamas akupramai. Ataksha nui pujuarmia nu ndnisan trawarmai.
37 Amtiamunam ni uchirin akupeak “Winia uchir asamtai umirkachartimpiash” timiai.
38 Turasha nu takau nérenniu uchirin wéinkiar “Nuna apar{ jakamtai juna mashi
jukishtatuak, tiarmai. Maatai, turar ii nérentin ajastai” tiarmai. 3° Tiar achikiar arant
jukiar nui mdawarmai.” 40 Tinia Jesus aniasarmiayi “Nunkd nérenniuri taa nu takaun
(itiurkatin?” timiayi.

41 Tutai tiarmiayi “Nu shuar ti yajauch dsarmatai waitnentsuk maawartatui. Tura nu
ajan chikich takaun neren akanak nin susamnia nuna apujsattawai” tiarmiayi.

42 Tuiniakui Jesus timiayi “Atumka Yus-Papikia ;penkek 4dujchaitrum? Junis darmaiti:
“Jea jeamin utsankarmia nu kaya ashi kayajai nankaamas apujsamuiti. Ninaka ii Uuntri

Yus turaiti. lisha fisar ti enentdimtaji.” Tu darmaiti.
43 Tuma asamtai tajarme, Yusna frunna nu wainkiatarum tusa suramsamuitiat atumiya
junas chikich aents stunastatui. Niisha awantukiartatui. 44 Tura shuar nu kayan
tukumainia nuka kupintrartatui. Tura nu kaya shuarnum iniarka tsai tsai awajsattawai
auka” timiayi Jesus.

45 Israer-patri uuntrisha Pariséusha Jesus dujmatman antukar “in tdramji” tusar
achiktaj tiarmiayi. 46 Tura ashi aents “Jesus Ydsnan étserui” tuinia dsarmatai nin
ashamkarmiayi.

22

Métek-taku chichamjai nuatnaiyamun Jesus dujmatsamiania nu

1 Jesus ataksha dujmatuk juna timiayi: 2 “Yus akupeamunam pachiinkiartin junis
enentdimpramniaiti. Uunt akupin ni uchiri nuiteakui nampermamai. 3 Turak ni
takarniurin ipiaamautarum tusa akupkarmai. Tura ipiaamusha nakitrarmai. 4 Ataksha
chikich takarniuncha ipiaamakrum ju titiarum tusa akupkarmai. ““Mash yurumkan
iwiarajai, tawai, titiarum, timiai. ‘“Waakasha mdatarum tusan akupkarjai, tawai.
Ajaermancha mdatarum tusan akupkajai, tawai. Ashi nuatnaiyamunam winiarti,” tawai”
titiarum” timiai. > Tdmaitiat nd ipiaamusha nakitrarmai. Chikichik ni nunken wemai.
Chikichcha kuitian suruktinian wemai. ¢ Chikichcha ipiaakratniun achikiar yajauch
awajsarmai, tura chikichnaka mdawarmai. 7 Tdramtai uunt akupin ti kajek, ni suntari
mash maatarum tdrarum ni jee mash ekeemaktarum tusa akupkarmai. & Nuya ataksha
ni takarniurin akupkamai. “Nuatnaikiatin jisat mash iwiaramuiti, timiai. Tura nu
ipiaamu winichmin armai. ° Tuma asamtai pepru jint{ werum ashi shuar ndnkamas
waintrum nu ipiaatarum” timiai. 10 Takui takarniuri jiinkiar pepru jintin wajainian,
yajauch shuarnasha pénker shuarnasha, ash{ ipiaawarmai. Taramtai jea pidkmai.’

11 ‘Nuya uunt akupin ipiaamun f{isartaj tusa wayamai. Nui shuaran pénker iwiar-
mamprachun wainkiamai. 12 Tura timiai “Ump4, ;urukamtai nuatnaiyamunam entsatai
pushi entsatsuk wayam?” Tutai nu dishman tdkamtak pujusmiayi. 13 Nuya uunt akupin
yurumka ajaaman timiai “Achikrum nawenmasha uwejnumsha jinkiarum aa jfikrum
kiritniunam ajapatarum. Nuisha ti Gutin ti wéitsatin atatui” timiai. 14 Kame untsur{
ipiaamu diniawai antsu ishichik achikma diniawai.”

Uunt akupin Sésar akiktinia nu
(Mdrkus 12.13-17; Riikas 20.20-26)

15 Nuyd Pariséu chichaman najatawar uyumtikiatai tusar tiarmiayi. 16 Turawar ni
shuarincha tura akupin Erutisa nemarniurisha Jesusan akuptukarmiayi. Kame akupin
Erutis uunt akupin Sésara kuitri wainin asamtai nu apachniasha akupkarmiayi. Niisha
jeariar Jesusan tiarmiayi “Uuntd, amesha nekas chicham chichaame. Nu nékaji. Chikich
shuar tuinia nu antutsuk nekasam Yus-Chicham jintfame. Shuar shiir enentdimturarat
tusam jintfatsme, tiarmiayi. 17 Tuma asamtai ju nekaatai tusar wakeraji. ;Uunt akupin
Sésar akikminkiait?” tiarmiayi.

18 Jesus ni yajauch enentaijiai anfam nekaa tiarmiayi “Aya shiir chichamtiniaitrume.
;Urukamtai uyumatkiarkatin wakerutarum? timiayi. 1° Wats, Sésar akiktinia nt kuit
itiartitiarum.” Takui chikichik kuitian itiariarmiayi. 20 Nuna iis Jesus aniasarmiayi “;Jui
yana yapimpiait tura yana naari darmait?”

21 Tutai “Uunt Sésarna” tiarmiayi.

Tuiniakui Jesus chicharuk tiarmiayi “Nuikia uunt Sésarna nu, Sésar susatarum. Tura
Yusna nusha Yus susatarum” timiayi. 22 Tura nuna antukar ti enentdimprarmiayi. Tura
ikiuiniak wearmiayi.

Jesusan jakamunmaya nantaktinian aniasarmiania nu
(Mdrkus 12.18-27; Ruikas 20.27-40)

23 Nu tsawantajk Satuséusha Jesusan tariarmiayi. Satuséuka jakamunmaya nan-
takchatniuiti tuiniawai. Nuna tiniu 4sar juna Jesusjai &ujmatsarmiayi. 24 “Uuntd, Muisais
juna dartampramiaji, “dishman uchin yajutmatsuk jakamtainkia ni yachi nu nuwan
nuatak ni yachin yajutmétrati,” tu darmiayi, tiarmiayi. 25 Ayu, {i shuarnum siati (7)
yachintin armiayi. Iwiajri nuatak uchin yajutmatsuk jakamiayi. Tura wajen ni yachin
ikiurkimiayi. 26 Tura niisha nuatak uchin yajutmatsuk jakamiayi. Tura chikichcha
nunisan jakamiayi. Tura chikichcha siati armia nu ashi nuatkar jdkarmiayi. 27 Nuya
nuwasha jakamiayi. 28 Jakamunmaya nantakiar jyaki nekas ni aishri ati? Ashi nin
nuatkacharmakia” tiarmiayi.

29 Tuiniakui Jesus timiayi “Yus-Chichamsha nékachkuram tura Yusa kakarmarisha
nékachkuram nantaktin atsawai tdkuram ti awajiarme. 30 Nekaatarum. Jakamunmaya
nantakiaruka nuatkachartatui. Antsu Yusa suntari nayaimpiniam pujuinia ndnisar
nuartichu pujusartatui. 3! Turasha jakamunmaya nantakiartatna nu nekaatajtsa wak-
erakrumka ju enentdimsatarum. Muisais aarma nu dujsachukaitrum. Junisan darmiayi:
32 “Wiitjai Apradma Yusrintjai, Isaka Yusrintjai, Jakupu Yusrintjai.” Tu darmiayi.
Watsek, Yuska jakd Yusrinchuiti. Antsu iwiaaku ana nuna Ydsrinti, timiayi. Iis, nu shuar
imia yaunchu jakaruitiat Yusjai iwiaaku pujuiniak nantakmin diniawai” timiayi. 33 Ash{
aents nuna antukar nu jintintiam ti enentdimprarmiayi.

Yus akupkamu imid enentdimtustinia nu
(Mdrkus 12.28-34)

34 Satuséu Jesusan aiktinian tujinkiarmatai Pariséu nuna antukar iruntrarmiayi.
35 Tura chikichik Pariséu jintintin asa Jesusan uyumtikiataj tusa aniasmiayi 3¢ “Uuntd,
;taa Yus akupkamu imia nankaamas enentaimtustiniait?”

37 Tutai Jesus timiayi “Juiti: “Ame Ydsrum ashi enentdimjai aneeta. Ash{ ame
wakanmijiajsha tura tuke enentdimtusam aneeta.” Tu darmaiti, timiayi. 38 Nditi emka
ashi akupkamu nankaamas enentdimtustinia nu. 39 Chikichcha jujai métek-taku awai.
Nusha tawai: “Ame frutramuram ame ayashim aneamna nutiksamek aneata.” 4% Nu
jimiar akupkamu umirkam ashi Muisais akupkamia nusha tura ashi Ydsnan etserin
unuiniararmia nusha umirkattame” timiayi.

Kristu Tawit weeaitiat Yusa Uchirinti
(Mdrkus 12.35-37; Ruikas 20.41-44)

41Tura Pariséu tuke irunar pujuiniakui 42 Jesussha aniasarmiayi “Kristu tutai ; ya weed
atiniait. War{ enentdimtarum atumsha?”

Takui “Tawit weed atiniaiti” tiarmiayi.

43 Tuiniakui Jesus tiarmiayi “Nuikia jurukamtai Tawit, Yusa Wakani “titia” tutai,

Kristun “winia Uuntur” timia? Iis, Tawit juna timiayi:

44 “Uunt Yus winia Uuntrun juna timiayi: “Akupin pujutainium, winia untsuuruini,
pujusam nakarsata. Ashi ame nemasrumin nupetkan Amin umirtamkarti tusan
amastatjai” timiayi Yus.” Tu timiayi Tawit.

45 Watsek, Tawit Kristun “winia Uuntur” tajsha ;itiurak ni pampanmari 4ti?” timiayi

Jesus. 46 Nuna takui penkesha dikcharmiayi. Turawar atakka uyumamtikiatai tusar

aniascharmiayi Jesusan.

23

Jesus Pariséuncha Israer-shuara jintiniurincha “yajauchitrume” timiania nu
(Mdrkus 12.38-40; Ruikas 11.37-54; 20.45-47)

1Jesus ni unuiniamurincha tura ash{ shudrnasha tiarmiayi 2 “Israer-shuara jintinni-
urisha tura Pariséusha Muisais akupkamun paant ujatmainiawai. 3 Tuma asamtai tuinia
nu umirkatarum. Turasha ni tdruinia nu jumamkiirap. Nu shuar shiir chichainiayat
nushda tdrin diniawai. * Ti itiurchat ana nuna akupeenak ti emeram entsaktinia
dintsan dentsun apujtuiniawai. Turasha chikichik uwejéjaisha ishichkisha takuitniun
nakitiainiawai. 5 Aya shuar f{irsarti tusar ashi tiruiniawai. Ash{ shuar pénker enen-
tdimturarti tusar Yus-Papin nijiaincha tura kunturincha ti wankaram awajsar anujak
yujainiawai. Tura nu arantcha pushiri sasariarman ashi shuarjai nankaamas esaram
awajas wekainiawai. ® Nampernumsha pénker iwiaramunam pujustinian wakeruiniawai.
Iruntainmasha nankaamantu ajasa pujustinian wakeruiniawai. 7 Jintia wekainiaksha
ashf aents dujtuiniak “Jintinkiartinid” turutiarti tusa wakeruiniawai’ timiayi.

8 ‘Turasha 4atumka ashi shuar “Jintinkiartinid” turutiarti tusa enentdimsashtini-
aitrume. Atumka nudmtak yachintrume. Atumka chikichik jintinkiartin ni naari Kristu
takakrume. Nu asamtai “Jintinkiartinid” tdramcharmin 4iniawai. ° Ju nunkanmasha
shuar “Apard” tiirap. Chikichik nayaimpiniam pujana nu atumi{ Aparinti. 10 Atumi
uuntri aya Kristuk asamtai “Uuntrd” tiramcharmin diniawai. 1! Antsu atum frutkamun-
maya uunta nuka peejchach 4tiniaiti. 12 Shuar nankaamantu ajastaj takuinkia Yus nin
péejchach awajsattawai. Antsu péejchach ana nuna Yus nin nankaamaku awajsattawai’
timiayi.

13 ‘Maa wéinkiatdrum jintinniutirmesha, Pariséutirmesha. Antrarum shiir chicham-
tiniaitrume. Yus akupeamunam wayatin waiti epenniuitrume. Atumsha wayatsuk
chikichcha wayataj tuinia nusha suritniuitrume.’

14 ‘Maa wdinkiatdrum jintinniutirmesha, Pariséutirmesha. Antrarum shiir chicham-
tiniaitrume. Wajé jee atankiirum aents enentdimturarain tusarum ti esaram Yus
aujtiniaitrume. Turin asarum atum ti asutniatniuitrume.’

15 ‘Maa wdinkiatdrum jintinniutirmesha, Pariséutirmesha. Antrarum shiir chicham-
tiniaitrume. Nunkanmasha nayaantsanmasha yaja wekainiuitrume chikichtk shuar
win{ nemartusat tusarum. Tura atumi nemari ajasmatai atumjai nankaamas tunda
sumamamnia awajearme.’

16 ‘Wainkiatdrum d4tumka.  Jintinkiartiniaitiatrum nékachu asarum kusurua
diniuitrume. Ju jintfarme: “Shuar nekasan tajai tusa Yusa Jeen pachiakka nii tana nuna
umitsuk ikiukminiaiti. Antsu nekasan tajai tusa Yusa Jeen kuri ana nuna péachiakka
ti nekas umiktiniaiti” tiniuitrume. 17 Nétsetrume. Ydusjainkia ashi kuri dntrachukait.
Antsu Yusa Jeen {runna nuka aya nuin ikiusma asa Yusna ajasuiti. Tuma asamtai
kurijiai nankaamas Yusa Jee enentdimtustiniaiti. Enentdimcha asarum kusurua inin
waakuitrume. 8 Nu arantcha tiniuitrume: “Shuar nekasan tajai tusa naman-maar-Yus-
sitain pachiakka nii tana nuna umitsuk ikiukminiaiti. Antsu Yus-sutainiam naman

patasman pdachiakka ti nekas umiktiniaiti” tiniuitrume. 1° Nétsetrume. Penké naman
Yusjai antrachukait. Aya Yus-sutainiam patasma asa nu naman enentdimtuschatniukait.
Enentdimcha asarum kusurua dinin waakuitrume. 20 Enentdimpratarum. Shuar nekasan
tajai tusa Yus-sutain pachiakka aya sutainiak pdachiatsui antsu sutaincha tura nui
patasmancha mai-metek pachiawai. 2! Nunisan shuar Yusa Jeen pachiakka aya nunak
pachiatsui antsu Yus nu jeanam puji asamtai nunasha pachiawai. 22 Ndnisan shuar
nayaimpin pachiakka Yus pujutainchsetrume. Penké naman Yusjai dntrachukait. Aya
Yua tura Yus nuj pujana nunasha pachiawai.’

23 ‘Maa wéinkiatarum jintinniutirmesha, Pariséutirmesha. Antrarum shiir chicham-
tiniaitrume. Kumintsu nukesha, anisa nukesha, menta nukesha tias (10) akantram
chikichik akankamu Yus stiwitrume. Nuka pénkeraiti, ikiukchatniuiti. TuUramaitiat
nekas pénker tdratniua nu turutsuk ikiuwitrume. Yus nekas enentdimtustincha, wait-
nentdimturtincha tura tuke pénker tiratniusha enentdimtsuk ikiuwitrume. 24 Atumka
jintinkiartiniaitiatrum nékachu asarum kusuru diniuitrume. Kutanam yajasmach
enketu wéinkiurmeka juwitrume. Turayatrum kamiriu wainkiurmeka kawai nankaamas
uunt ain takamtsuk kdjawitrume.’

25 ‘Maa wéinkiatarum jintinniutirmesha, Pariséutirmesha. Antrarum shiir chicham-
tiniaitrume. Atumka tsapasha pininsha initiaani nijiatsuk aya pétatek nijiawitrume.
Nunisrum patatek shiir awajmamniuitrume tura enentdiminkia kasamkatniusha tura
chikichna wakeruktincha nujai pidkuitrume. 26 Kusuru ainiuitrume, Pariséutirmea.
Antsu emka initiaan] tsapasha pininsha nijiaktarum. Tarakrumninkia patatkesha mai
pénker dtatui. Nunisrum atumsha atumi enentdin ana nu shiir awajsarum patatkesha
shiir atatrume.’

27 ‘Maa wéinkiatarum jintinniutirmesha, Pariséutirmesha. Antrarum shiir chicham-
tiniaitrume. Iwiarsamu pujujai yakarar shiir awajsamua diniuitrume. Aani shiir
diniawai. Tura initkia jakd ukunchijiai pidkuiti. 28 Ninisaitrume atumsha. Chikich shuar
fismaka ti shiira diniuitrume. Turasha atumi enentdinkia ashi muijmiai pidkuiti.’

29 ‘Maa wéinkiatarum jintinniutirmesha, Pariséutirmesha. Antrarum shiir chicham-
tiniaitrume. Yaunchu Ydsnan etserin iwiarsamunam dtumka shiir enentdimtakrum jea
jeamkaitrume. Tura pénker shuar yaunchu jakarusha shiir enentdimturtaj tusarum ni
iwiarsamu shiir awajearme. 30 Turakrum ju tiniuitrume: “likia yaunchu ii weatrijiai
pujaitkiurkia Ydsnan etserin mdatin ydimkiachaaji.” 3! Nujai ti paant chichaarme
atumsha. “Ii weatri Yusnan etserniun maawar tunda tdrin armiayi” tdrume. Tura
“Ydimkiachaaji” tdyatrum, atumsha métek tdrin asarum “Niijiai méteketji” tarume.
32 Wats, atumi weatri nankamawarmia nu atum amuktatrume’ timiayi Jesus.

33 ‘Napia diniuitrume. Shuar aya yajauch awajniuitrume. Tdmatirmesha Yus tunda
shuaran jinium akupkartatna nuya ;itiurak uwempratarum? 34 Untsur{ shuaran akup-
tuktatjarme. Yusnan etserniuncha, ti nekancha, jintinkiartinniasha akuptuktatjarme.
Tura atumsha chikich maattarme, chikichcha krisnum ajintruarum maattarme, chi-
kichcha iruntai jeanam asutidttarme, tura chikichcha ashi nunkanam aintrattarme.
35 Nu tura asarum pénker shuara numpé puarma nujai dtum sumamattarme. Ya-
mankamtaik Apir ti penker shudraitiat mdamuyayi. Tura ukunam Perekiasa uchir{
Sakarfas atumi uuntri Yusa Jee dmanum naman-maar-Yus-sutai ajapén aténkamunam
maawarmiayi. Wats, Apir mdamunmaya Sakarias mdamunam ashi pénker shuar ti
untsur{ mdamujai sumamattarme. 3¢ Nekasan tdjarme, yamai pujuinia nd shuar ashi
nujai sumamawartatui’ timiayi Jesus.

Jerusarénnumia shuaran Jesus aneak uutmiania nu
(Ruikas 13.34-35)
37 ‘Jerusarénnumiatirmed, Ydsnan etserin mdiniaitrume. Yus akatar akupturmak-
masha kayajai tukuram méiniaitrume. Ttrin d&rumnin waitnentajrume. Atash ni uchirin
weaana aitkiasnak weartinian wakerimjarme, tura nakitramarme. 38 listarum. Ame

pépruram ajapamuiti. 3° Tura “Yusa ndariin winiana nu, shiir at{” titiatrumna nu
tsawant jeatsain penké waitkiashtatrume. Nuna tdjarme” timiayi Jesus.

24

Yusa Uunt Jee saanaktinian Jesus ujakmiania nu
(Mdrkus 13.1-2; Rukas 21.5-6)

1 Jesus Yusa Uunt Jeenia jiinki weai ni unuiniamuri nin tariar Jean iniaktusar
dujmatsarmiayi. 2 Tura Jesus tiarmiayi “Nu mash yamai waintrume. Tura nekasan
tajarme ukunmanka mash saanaktiatui. Chikichik kayaksha ekentramuri atsuttawai”
timiayi.

Amuamu tsawant nekaatin
(Mdrkus 13.3-23; Rukas 21.7-24; 12.22-24)

3 Nuya Uriwiu ndinnium wear ninki nui pujusar ni unuiniamuri Jesusan aniasarmiayi
“;Nusha urutaik tdrunat'. Tura ame tatincha tura nunka amuukatin tsawant jeakuisha
warijiain nekaattaji? Nu ujatkata” tiarmiayi.

4 Tuiniakui Jesus timiayi “Aneartarum, anankramawairap. 5 Untsur{ shuar winia
ndarun pachisar “wi Kristuitjai” tiar untsuri shuaran anankawartatui. ¢ Ti untsuri meset
chicham antuktatrume tdrasha sapijmiakairap. Nunisan 4tiniaiti nunka amuatsain.
7 Apachcha chikich nunkanmaya apachjai mdaniawartatui. Tura ti tsukasha étatui.
Sunkursha ti pampartatui. Uusha ti uurkartatui. Nuka untsur{ nunkanam ashi
tdrunawartatui. 8 Nujai ti waitsatin aya yama nankamui’ timiayi.

9 ‘Nuyd atumniasha yajauch awajsarti tusa surutmakartatui. Tura mantamawartatui.
Tura winia naar pachia asakrumin ashi shuar muijramkartatui. 10 Nu tsawantai untsur{
shuar Yusan iniaisartatui. Tirawar nuamtak muijniainiak surunairartatui. ! Untsur{
shuar waitruiniak “wi Ydsnan etserniuitjai” tiartatui. Tarawar untsuri shudran nushaa

enentdimtikrartatui. 12 Tura tunda ti dkui nuamtak anenaichartatui. 13 Tura shuar ashi
nuna tuke katsuntra nu uwemprattawai. 14 Ashi aents nekaawarat tusa Yus-Chicham

ashi nunkanam etsernaktatui. Tiramtai amuukatin tsawant jeattawai” timiayi.

15 Shuar juna dujea nu enentdimprati. Kame Jesus timiayi “Yusnan etserin Taniar
muijmiamtik tuke emesratin ana nuna yaunchu aar etserkamiayi. Nuka Yusa Jeen
wantinkiamtai 16 ash{ shuar Jutia nunkanam frunna nu, muranam pisararti. 17-18 Ti warik
pisartin asamtai shuar jea yaki pujaksha tura shuar ajanam wekaakusha jed waketki
wariri jukitiaj tichati. Antsu nuyan waérik pisarti. 1° Nu tsawantai nuwa ajamtincha
tura kufrchin takaku ainia nusha ti wditsartatui. 20 Ayampratin tsawantaisha tura
michd nantutincha nu pisartin tsawant 4chati tusarum Yus seatarum. 2! Maa, nu
tsawantaj ti waitsatin atatui. Ti ydunchusha ninisan wiitsatin atsuuyayi. Ukunmasha
atsuttawai. 22 Nu waitsatin ti esarmaitkiuinkia chikichkisha uwemprachainti. Tura Yus
nu waitsatniun warik amumtikiattawai. Shuar Niiniu ajasarat tusa achikma ainia nu
uwemprarat tusa warik amumtikiattawai’ timiayi.

23 ‘Tura atumin “Juiti Kristu,” tuiniakuisha tura “Nui pujawai” tuiniakuisha an-
turkairap. 2% Untsuri shuar Kristuitjai tusar wantinkiartatui. Untsurisha “Yisnan et-
serniuitjai” tiartatui. Tura shudran anankataj tusar aents tujintiamun iniakmasartatui.
Tura ti kakarman tdruiniak Yus-shuarnasha anankamin diniakuinkia anankawarainti.
25 Tirunatsain nuna emka ujaajrume. 26 Tuma asamtai “Iis, Kristu nui aents atsamunam
pujawai” tiramainiakuisha nui wéerap. “Jui dumak pujawai” tuiniakuisha anturkairap.
27Nunisan Gumkan tachattajai. Peem péetuk ti wéarik ashi nunkanam wéinkiachminkiait.
Ndnisnak wi Aents Ajasuka winiakun paant wantinkiattajai. 28 Wats, jaka tepaana nui
chuan kdutkachartatuak’ timiayi.

Kristu tdtintri
(Mdrkus 13.24-37; Ruikas 21.25-33; 17.26-30, 34-36)
29 ‘Ti waitsatin nankaamasmatai ti wérik tsawdi nantu kajinkiattawai. Tura kash{
nantusha etsantrashtatui. Yaasha ashi muchitrattawai. Nayaimpiniam kakaram ainia

nusha peantrartatui. 30 Nuikia Wi Aents Ajasuka, titiniur paant dtatui. Tura ashi
nunkanmaya aents Wi winiai waitkiar asuttiamattaji tusar tutiartatui. Wisha ti kakaram
tura Yusa wincharijiai yuranminiam winidi wditkiartatui. 3! Yusa suntarin kachu
kakaram umpuartarum tinia akupkamtai nu suntar ashi nunkanmaya ashi Yts-shuaran,
Yus achikma dsarmatai, irurartatui’ timiayi.

32 Tikiu numiri nakumea nu nekaatarum. Ni nuken eteakui “esat nantu jeatemayi”
tatsurmek. 33 Nunisan ash{ ju wainkiurmeka “amuukatin tsawant nekas jeatemayi”
titiniaitrume. 34 Nekasan tdjarme, yamai aents pujuinia nu amdatsain ashi tdrunattawai.
35 Nunkasha nayaimpisha amuukartatui antsu winia chichamur amuukashtatui’ timiayi.

36 ‘Tura nu tdrunatin tsawant nekanachminiaiti. Yusa suntarisha nékainiatsui. Wisha
Yusa Uchirintiatnak nékatsjai. Antsu aya winia Aparuk nékawai’ timiayi.

37 ‘Wi téatiniur jeamtai yaunchu Nuai pujumia nd tsawantin tirunamia nunisan
atatui. 38 Nu tsawantin, tuke amaartsain, aya junisan aa asamtai yurumuk umarar
pujuarmiayi. Nuatnainiarmiayi. Ni nawantrincha nuatmamtikiarmiayi. Tura tuma
pujuiniai Nuai uunt kanunam enkemamtai 39 nu aents tuke nékainiatsain ama amaarak
mash amuukarmiayi. Nunisan atatui Wi ttin jeamtaj. 4% Nu tswantaik jimiard shuar
ajanam pujuttawai. Chikichik junaktiatui tura chikichkia ikiunkittiawai. 4! Nunisan
jimiard nuwa shana nekeak pujuttawai. Chikichik junaktiatui chikichcha ikiunkittiawai’
timiayi.

42 ‘Nu asamtai atumsha iwiarnarum pujustarum. Nekaachminiaiti uruk aintsuk
taritjiarum. 43-44 Tuma asamtai aneara pujustarum. Wi nekaachmanum tétin jinisan
enentdimpramniaiti. Shuar ju kashi kasa tatinian nekaanka kdnutsuk kasa tdawai tusa
iwiarnar ndkasainti. Nunisrum aneara pujutarum.’

Pénker takamtikniuncha yajauch takamtikniuncha Jesus dujmatsamiania nu
(Ruikas 12.41-48)

45 ‘Shuar pénker uminian tura pénker enentdimniun dujmatsattajai. Nuna uuntri
yaja irauweak “Yurumadtin jeamtai winia takartin ayuratarum” tichanpiash. 46 Nu
takamtikniuncha ni uuntri taa takatrin timiatrusan turan tarinkia shiir enentdimtu-
sainti. 47 Nekasan tdjame, umin asamtai ni uuntri ashi ni waririn wéitrikat tusa takatan
susattawai. 4849 Antsu Guntur wau tdchattawai tusa takamtikin ni uuntri ydintrin
yajauch awajeak tura takatsuk aya yurumdtniun tura nampektinian wararkunka nu
takamtikin yajauchiiti. 5° Turaj ni uuntri aya aneachma taa nu takamtikniun, yajauch
asamtai, 51 ti kakaram asutiattawai. Yajauch shuar pujuinia nui akupkattawai. Nuisha ti
waitiak ti Guttiatui’ timiayi Jesus.

25

Jesus tias (10) nuwan dujmatsamiania nu

1*Yus akupeamunam pachiinkiatin junis 4tatui. Nuatnaikiatin jisat akui tias nuwa
natsa kantiran akaawar nudtkattana nu dishmankan inkiun jed itiatai tusar wearmai.
2 Senku nuwa enentdimcha armai. Tura chikich senku nuwa enentdimin armai.
3 Enentdimcha arma ni nuwa aya akaamunak juiniak amuukamtai yaraatniun asuitin
jukicharmai. 4 Antsu chikich senku niwaka akaamuncha juiniak tura ataksha amuukam-
tai yaraatniun asuitin jukiarmai. > Tura jiinkiarmatai nuatkatin dishman wari taachkui
kari pujakui kanararmai. ¢ Nuyéa kashi ajapén shuar untsumuk “Pai nuatkatin winiawai.
Werirum inkiuntarum” timiai. 7 Tu untsumun antukar nantakiar kantiran akaatai tusar
pujursarmai. 8 Nuya senku nuwa enentdimcha arma nu, chikich nuwa enentdimniun
tiarmai “Incha atumi asuitiri ishichik ajamprusaitia. Ii kantirisha kajiniawai.”

9 ‘Tutai chikich senku nuwa tiarmai “Atsa, warf{ incha jeartamchattaji. Tura atumnia
penké jeashtatui. Nekaska surutainium werum sumaka utumtarum” tiarmai.’

10 “Tura nuyda senku nuwa enentdimcha arma nu, asuitian sumak utitiai tusar wéarai
ukunam nuatkatin dishman tamai. TUramtai enentdimin nuwa arma nuka nuatnaikiatin

nampernam nuatkatniujai wayawarmai. Turamtai wéitin epeniarmai. 1 Tura epeniarai
enentdimcha nu tdarmai. Tura tiarmai “Uunt4, waiti uratritia.”

12 *Ty untsumainiakui nu uunt kajerak chichak “Cha, ;jyatsukaitrum? Penké nékat-
sjarme” tiarmai.” 13 Jesus nuna dujmatas umik timiayi “Aents Ajasuitjai tura tatin
tsawantrusha tura uruk ain tataj nusha nékatsrume. Tuma asarum tuke iwiarnarum
pujustarum’ timiayi.

Kuit susamun dujmatsamiania nu

14‘Nunisan Wi tatin junisaiti. Shuar chikich nunkanam wéak, ni takarniurin untsukar
ni kuitrin akanak sdsarmai. 15 Chikichkiniak senku mir (5.000) kuitian susamai.
Chikichnasha jimiard mir (2.000) kuitian susamai. Tura chikichnasha chikichik mir
(1.000) kuitian susamai. Nii takastin jearma nujai métek stisarmai. Tura ikiuak yaja
wemai. 16 Takarin senku mir kuitian achikmia nujai takakmas ataksha senku mir kuitian
patakmai. 17 Chikichcha ninisan jimiara miran achikmia nujai takakmas ataksha jimiara
miran patakmai. 18 Tura chikich shuar ni uuntri kuitrin chikichik miran achikmia nuna
waa taur uukmai.’

19 ‘Nuyd ukunam nu shuara uuntri tdmai. Tura kuitian sukiarma nujai itiurkarmakit
tusa untsukarmai. 20 Emka senku mir kuitian achikmia nu tamai. Nuyd ni Guntrin chikich
senku mir patakman suak timiai “Uuntd, senku mir kuit surusmame. Pai, atak senku
miran patasmajai.”

21 ‘Takui ni uuntri timiai “Ti pénker takakmauwitme. Nekas uminiaitme. Ishichki-
jiaisha ti pénker takakma asakmin ti nikap yamaikia amastatjai. Wini wayam wijiai ti
shiir warasta” timiai.’

22 ‘Nuyé chikich shuar jimiard miran achikmia nu tari timiai “Uuntd, jimiard mir
surusmame. Pai, ataksha jimiard miran patasmajai.”

23 ‘Takui ni uuntri timiai “Ti penker takakmauwitme. Nekas uminiaitme. Ishichki-
jiaisha ti pénker takakma asakmin ti nikap yamaikia amastatjai. Win{ wayam wijiai ti
shiir warasta” timiai.’

24 ‘Nuya chikich shuar chikichik miran achikmia nu tari timiai “Uuntd, ti ka-
jen asakmin tura araachiatam tura atsaamprachiatam jaurtuktarum tiniu asakmin
25 sapijmiakun ame kuitrumniaka nunkd tdutran dukmajai. Pai, jufiti ame surukmiam
nu” timiai.’ )

26 ‘Takui ni uuntri timiai “Ameka yajauchiitme. Aya nakiitme. Wi araachiatan
tura atsaamprachiatan jaurtuktarum tiniuitme tdrutsumek. 27 Tu enentdimkiumka
jurukamtai kuit-iruntainiam ikiurtuschamam? Nuikia wi taakun patasan achikidajai”
timiai. 28 Nuna tinia nui wajainian tiarmai “Ju shuar chikichik mir kuit atankirum tias
mir kuitian takaka nu susatarum. 29 Kame nukap takakna nd shuar ataksha patatnastatui
tura ampiniartatui. Antsu ishichik takakna nusha ishichik takakuitiat jurunkittiawai.
30 Ju umichu shuarsha aa kiritniunam ajapatarum. Nuj ti wditiak ti Guttiatui” timiai”.
Tu dujmatsamiayi Jesus.

Akantratin dtatna nu
31 Jesus dujmatuk timiayi ‘Aents Ajasuitjiana nu ashi akupin ajasan Yusa suntari

énkekma winittiajai. Tura Uunt Akupin asan shiir pujutairui pujustatjai. 32 Tiramtai
ashi nunkanmaya aents Winia irunturartatui. Tdrunawarmatai akantrartatjai. Murikiu
wdainin kachurtinian tura kachurtichujai akanea nutisanak shuaran akantrattajai.
33 Tura kachurtichunka, pénkera nuna, untsuuruini awajsartatjai. Tura kachurtin-
niaka, yajauchia nuna, menaaruini awajsartatjai. 34 Turan nekas Uunt Akupin asan
untsuuruinj wajainian titiatjai “Atumniaka winia Apar shiir awajtamsaitrume. Wi
akupeajna nui winitiarum. Yus nunkan najanamia timianaik 4tum nuj warastinian
tsankatramkamiarme. 35 Kame Wi tsukama wekai ayurtuamiarme. Kitiama wekaisha
umartin surusmiarme. Wait aja wekaisha itiaararum ajamprusmiarme. 3¢ Pushir
atsaisha dtumka surusmiarme. Jaa tepaisha firdimiarme. Sepunam enketaisha tarum
firdimiarme” titiatjai. 37 Tutai untsuuruini wajainia turutiartatui “Uuntd, ;urutia

tsukamd wekaamnisha ayuramaj'. Urutid iisha kitiama wekda wainkiarsha umartincha
amasmaji. 38 Tura urutia wait ajd wekaamnisha tura pushiram mamurmataisha iisha
amasmaj'. 3% Urutia iisha jaa tepamin tura sepunam enketmin wainkiarsha winitir
{imiaji?” turutiartatui.’

40 ‘Turutainiakui Wi Uunt Akupin asan tiartatjai “Nekasan tdjarme, ashi ju wii shuar
péejchachisha waitnentramarum nu Winia anentakum tdraitrume” tiartatjai’ timiayi.

41 ‘Wi Uunt Akupin asan menaaruini wajainian tiartatjai “Atumsha yaja wetarum.
Yajauchijiai yuminkramuitrume. Yus uunt iwianchi ni suntarijiai tuke kajinkiashtin
jinium apeatniua nui wétatrume atumsha. 42 Atumka Wi tsukamai ayurtuachmarme.
Kitiamajsha umartin suruschamarme. 43 Wait aja wekaisha ikiatrachmarme. Pushirun
imiamprajsha entsartin suruschamarme. Jaa tepajsha tura sepunam enketaisha firaich-
marme” tiartatjai.’

44 *Tutai niisha turutiartatui “; Urutia, Uuntd, tsukamakmesha, kitiamakmesha, wait
ajaknisha, pushiram imiampramsha, jaakmesha, tura sepunam wait aja pujamnisha fisha
winitir ydinchamaji?” turutiartatui.’

45 ‘Wi Uunt Akupin asan tiartatjai “Nekasan tajarme, Ashi Wii shuar, péejchachisha
waitnentrachmarum nui Winiasha tarutachuitrume” tiartatjai. 46 Nu shuarka tuke wéit-
satniunam weartatui. Tura Yus achikma ainia nusha tuke iwiaaku Yusjai pujustinnium
weartatui” timiayi Jesus.

26

Jesus achiktin chichaman jurusarmiania nu
(Mdrkus 14.1-2; Ritkas 22.1-2; Juan 11.45-53)

1Jesus ash{ nuna tinia umik ni unuiniamurin tiarmiayi 2 “Atumsha nékarme, Paskua
jisat jeatin jimiarchik tsawant ajasai. Nui Wi Aents Ajasu asamtai krisnum mdawarti
tusar surutkartatui” timiayi.

3 Nuya Israer-patri uuntrisha Israer-shuara jintinniurisha Israer-shuara tuntrisha
Kaipiasa jeen aarin iruntrarmiayi. Kaipiassha Israer-patri uuntriyayi. 4 Nui anankatin
chichamjai Jesus achikiar maatai tusar chichaman jurusarmiayi. 5 Tura tiarmiayi
“Jistatin turachminiaiti aents téetet ajarain tusar.”

Nuwa Jesusan kunkuinian ukatramiania nu
(Mdrkus 14.3-9; Juan 12.1-8)

¢ Jesus Petania péprunam pujus tunamaru Semunka jeen pujumiayi. 7 Nui pujai
nuwa ti kuit jed kunkuinian arapastru tutai kaya najanamunam piakun itiamiayi. Tura
Jesus misanam yurumdtaj tusa pujan tari nu kunkuinian ukatramiayi. 8 Turamtai ni
unuiniamuri nuna fisar kajerkar tiarmiayi “;Urukamtai au kunkuin imid kuitniasha
dantrasha wasurea? ° Antsu ti kuitjai suruk shuar kuitrincha ainia nuna yaitskesha”
tiarmiayi.

10 Jesus tuinian anturak tiarmiayi “;Urukamtai ju nuwa yajauch enentdimtarum?
Tdrutana ju ti pénkeran turayi. 1! Kuitrincha tuke atumjai pujushtatuak. Antsu Wikia
atumjai tuke pujushtatjai. 12 Ju nuwa kunkuinjai ukatrurai juka, Wi iwiarnastin asamtai
aitkiarayi. 13 Nekasan tdjarme, ashi nunkanam uwempratin chicham etsernakui tuke ju
nuwa pachinias etsernaktatui. Turamtai ni tiramuri kajinmankishtatui” timiayi.

¢

Juitas Jesusan surukmiania nu
(Mdrkus 14.10-11; Ruikas 22.3-6)

14 Nuy4d Jesus tuse (12) unuiniamunmaya chikichik ni naari Jutas Iskariiti Jesusan
suruktaj tusa Israer-patri uuntriin wémiayi. 15 Tura jeari timiayi “Jesusan achikia amakui
jurutmd akirkaintrum?” Takui trainta (30) kuitian akikiarmiayi. 1€ Nu akikiam Jatas
itiurak Jesusan susaraintiaj tu enentaimias wekaimiayi.

Kristu jakamu enentaimtustin ndmper
(Mdrkus 14.12-25; Riikas 22.7-23; Juan 13.21-30; 1 Kurintiunam 11.23-26)

17Wakapruachu tantan yurumadinia nd ndmper yama nankamkui Jesusa unuiniamuri
tariar aniasarmiayi “; Tui paskua ndmper iwiaarakrin yurumattam?” tiarmiayi.

18 Tuiniakui Jesus timiayi “Péprunam wetarum. Nuj chikichik shuara jeen jearum
titiarum “Uunta chichaak “Winia tsawantur ishichik ajasai. Tuma asan paskua nam-
peran winia unuiniamurjai ame jeemiin yurumatjai” tawai” titiarum” timiayi. 1° Tutai ni
unuiniamurj wear Jesus timia nuna umikiar paskua nampertin yurumatniun iwiararmi-
ayi.

20 Tura kashi ajasai Jesus ni tuse (12) unuiniamurijiai misanam yurumuk pujumiayi.
21 Nuj yurumainiaj Jesus tiarmiayi “Nekasan tajarme, dtum pujarmena juya chikichik
Winia surutkattawai.”

22 Nuna takui ti kintuts enentdimprar mai anf awajiarmiayi “Uunta, ; widshitiaj?”

23 Mai tu awajenam Jesus tiarmiayi “Wi ni pininnuman jimiartukan yuajna ju Winia
surutkattawai. 24 Wi Aents Ajasu asan Yus Chicham tana nujaji métek tirunattajai.
Turasha shuar Winia surutkattana nuka ti asutniatin asa akiinmainchu ajakuiti” timiayi.

25Nuy4 Jutas suruktaj tana nu Nin timiayi “Uunta nuikia ; widshitiaj?”

Takui Jesus timiayi “Ee, nekas dmetme.”

26 Tura yurumuk pujuiniaj Jesus yurumkan achik Ydsan yuminsamiayi. Tura puur ni
unuiniamurin suiniak timiayi “Ju yuatarum. Juka winia ayashruiti.” 27 Nuya pininkian
achik Ydsan yuminsamiayi. Tura suiniak tiarmiayi “Jusha ashi umartarum. 28 Juka winia
numparuiti. Tura winia numpar pudrmatai, yamaram chicham nekas uminkiattawai
tawai. Tura pudrmatai untsuri shuara tunaarin tsankurattawai. 2 Tura ataksha atum
Yus akupea nui jeatsrumnin ju uwa yumirin umarchattajai. Tura tsawant jeamtai
atumjai Yus akupeana nui yamarman umartatjai” timiayi Jesus.

Pitiur natsantratniua nuna Jesus ujakmiayi
(Mdrkus 14.26-31; Rukas 22.31-34; Juan 13.36-38)

30 Yts-kantan kantamawar umikiar Uriwiu ndinnium wearmiayi. 3! Nui Jesus timiayi
“Ju kashi d&tum Winia ash{ natsantrurtatrume. Kame Yus-Papinium darmaiti “Murikiu
wainniun mantuattajai tGram murik pisarartatui.” Tu darmaiti. 32 Tura nantakin Kariréa
nunkanam Wi émkattajai 4tum wéatsrumin.”

33 Takui Pitiur timiayi “Chikich natsantramainakuisha wikia tdrashtatjai.”

34 Tutai Jesus timiayi “Nekasan tdjame, ju kashi atash shiniatsain menaintiti nat-

santrurtatme.” .
35 Pitiur timiayi “Maa, Amijiai métek mantuiniakuisha penkesha natsantrashtatjame.”

Ashi ni unuiniamuri ninisan tiarmiayi.

Jesus Jitsemani ajanam Yusan dujsamiania nu
(Mdrkus 14.32-42; Ruikas 22.39-46)

36 Nuya Jesus ni unuiniamurijiai Jitsemani ndartin ajanam jed timiayi “Jui pujusrum
ndkarsatarum. Aranta ai wena YUusan dujsatjai.” 37 Tinia Pitruncha tura mai Sepetéu
uchiri juki wémiayi. Nuisha ti kintuts enentdimiuk wake mesekmiayi. 38 Nuyd
Jesus timiayi “Ti kintuts jakamnia enentdimjai. Atumsha jui pujusrum Wijiai métek
iwida pujutarum.” 3° Tinia Jesus arantach we nui tikishmar tsuntsuma Yudsan dujeak
timiayi “Winia Apar, Wi tdrunatniua nu nushda iwiaramniaitkiuinkia ju wditsatniua
nu tsankatrukaip. Tura Wi wakeraj nuniska dchati antsu Ame wakeram nunis ati” dujuk
timiayi.

40 Nuyd ni menaintiu unuiniamuri pujuiniamunam waketki kandu pujuinian jeariar
Pitrun timiayi “Atumka chikichik draksha Wijiai iwida pujutin ;tujinkiarmek? 4! Iwida
pujusrum Yus dujsatarum. Tunda nupettamkairap. Enentdimin ti wakeriniaitrume
tdrasha ayashim pimpiruiti.”

42Tinia ataksha we Yisan dujeak timiayi “Winia Apart, Wi imid nekasan wéitsatniuitk-
iuinkia nujkia Ame wakeramna nu ati.” Tu dujsamiayi.

43 Nuyd ataksha taa ni menaintiu unuiniamuri tarimiayi. Tura kari ti nupeteam
ataksha kandu pujuarmiayi. 44 Timainiakui nin ikiukin ataksha dujmia ninisan Ydsan

4ujsataj tusa waketkimiayi. 45 Aujas umik ni unuiniamuri pujamunman wémiayi. Tura
tiarmiayi “Antsu yamaikia kanarum ayampratarum. Ura jeayi. Wi Aents Ajasu ain,
tunaarintin shuarnum surunkatin jeayi. 46 Wari nantaktiarum. Wéartai. Sdrutna nu
winiawai” timiayi.

Jesusan achikiarmiania nu

(Mdrkus 14.43-50; Rukas 22.47-53; Juan 18.2-11)

47 Jesus tu chichai Jutas tdmiayi. Nusha ni unuiniamuriyayi. Nujaisha untsuri shuar
puniajaisha tura numijiaisha winiarmiayi. Nu shuaran Israer-patri uuntrisha Israer-
shuara tuntrisha akupka drmiayi. 48 Jutas, Jesusan sura, tuke Jesusaj jeatsuk nu shuaran
tiarmiayi “Wi miniakkan mukunattajna nuiti. Nu achiktarum.” 49 Nu asamtai Jesusan
tarf “Winiajai Uunta” tinia mukunamiayi.

50 Takui Jesus timiayi “Amikru, jwar{ winitiam?” Nuya achikiar Jesusan jukiarmiayi.

51Nui chikichik Jesusa tsanfakmari ni puniarin ukuiniak shuara kuishin tsupirkamiayi.
Nu shuarsha Israer-patri uuntri takarniuriyayi. 52 TUramtai Jesus timiayi “Puniarum
enkeata. Ashi puniajai mdanainia nusha puniajai mantamnashtatuak. 53 Wi wak-
eraknaka winia Aparun timid untsur{ suntarin seakui pachitsuk akupturkainti. ;Nu
nékatsmek? °* Tura nuna tdramtainkia Yus-Chichamnum tana nu uminkiachainti”
timiayi.

55 Nuna tinia Jesus nu shuaran tiarmiayi “Atum kasd achiktaj tawa nutiksarum
puniajaisha numijiaisha tarutniurme. Kame ashi tsawantaj Yusa Jeen atumjai pujusan
Yus-Chichaman etsermiajai. Nuisha achirkachmarme. 3¢ Antsu yamaikia yaunchu
Yusnan etserin dararmia nu uminkiat{ tusarum jutikrarme.” Tu timiayi Jesus.

Nuyé ni unuiniamuri Jesusan Niniak ikiuiniak pisararmiayi.

Israer-patri uuntriin Jesusan jukiarmiania nu
(Mdrkus 14.63-65; Ruikas 22.54-55, 63-71; Juan 18.12-14, 19-24)

57 Shuar Jesusan achikiarmia nusha Kaipiasai jukiarmiayi. Nusha Israer-patri uun-
triyayi. Nuisha Israer-shuara jintinniurisha Israer-shuara uuntri armia nusha irunar
matsamarmiayi. 58 Tura Pitiur drantak Jesusan nemarkin uuntri jeen aari jeamiayi. Tura
suntarjai tsanin pujusmiayi Jesusan itiurkartin tusa.

59 Tura Israer-patri Guntrisha Israer-shuara tuntrisha tura ashi naamka uunt armia
nusha Jesusan wait-chichamjai simamtikiatai tusar dujmatiarmiayi. ©° Untsur{ shuar
antar tsanumpruiniakuisha maatin chichaman nekaracharmiayi. Nuyd jimiard shuar
tsanumpruiniak ¢! tiarmiayi “Ju dishman chichaak “Yusa Uunt Jeen yumpuaran ataksha
menaintii tsawantin jeamminiaitjai,” tu chichamai” tiarmiayi.

62 Nuy4 Israer-patri uuntri wajaki Jesusan timiayi “; Aimtsumek. Turamainia nusha
anturmammek?” 63 Tdrasha Jesus tuke dimchamiayi. Tumakui Israer-patri uuntri
chicharuk “Nekas iwiaaku Yusa ndariin tdjame nekasa nu tdchakminkia Yus firmastatui.
;Ame Kristukaitiam. Yusa Uchirinkaitiam? Paant etsérkatd” timiayi.

64 Tutai Jesus timiayi “Ee, ame tdmena nuitjai. Tura ataksha atumin tdjarme, wi
Aents Ajasu asan ti kakaram Yusa untsuurini pujai waitkidttarme. Tura yuranminiam
winiajsha wéitkidttarme” timiayi.

65 Nuya Patri uuntri nuna antuk ti kajek ni pushiri jaak timiayi “Ju dishman ni
chichamejai Ydsan nekas yajauch chicharniuiti. Nuyasha ;war{ atsumaj'? Atumsha
Yusan yajauch chicharu antukcharumek. ¢ ;Waritia enentaimprum?”

Tutai “Sumamayi. Mantamnati” tiarmiayi. ©7 Tiar usukiawarmiayi yapiniam. Tura
awattiarmiayi.

Chikichcha yapiniam awati wishikiainiak tiarmiayi % “Ame Kristuchukaitiam. ;Ya
awattama? fitsuk nekaata.” Tu chichariarmiayi.

Pitiur Jesusan natsantramiania nu
(Mdrkus 14.66-72; Ruikas 22.56-62; Juan 18.15-18, 25-27)

69 Nu tumain Pitiur aa pujai nuwa chikichik jeari timiayi “Amesha ju Kariréanmaya
Jesus tutaijiai wekaichamkam.”

70 Tutai Pitiur ash{ antuiniamunam timiayi “Nékatsjai. ;Warittsuk chichaam?”

71 Nuna tinia jfinkitiaj tusa wéai chikich shuar wéiniak nui pujuinian tiarmiayi “Au
dishmansha Nasarétnumia Jesusjai wekainiuiti.”

72 Tutai Pitiur ataksha timiayi “Nekasan tdjarme, ju dishmankan penké nékatsjai.”

73 Arusan nui pujuarmia nu Pitrun tariar tiarmiayi “Nekas amesha aujai wekaimiame.
Warf, chichammijiaj paantaiti.”

74 Tutai Pitiur “nekas Yus {irui” taku timiayi “Nu dishmankan penké nékatsjai.” Nuna
tai atash shiniukmiayi. 75> TUramtai Pitiur Jesus nuik timia nuna enentdimpramiayi.
“Atash shiniatsain menaintit natsantrurtatme” timiayi Jesus. Pitiur nuna enentaimiar
jiinki we ti Gutmiayi.

27

Piratui Jesusan jukiarmiania nu
(Mdrkus 15.1; Rukas 23.1-2; Juan 18.28-32)
1 Kashin tsawarmatai Israer-patri uuntrisha Israer-shuara Guntrisha Jesus maatai
tiarmiayi. 2 Tiar Jesusan jinkiawar apachi uuntrin Punsiu Piratuj jokiarmiayi.

Jutas mdamamiania nu

3 Jatas Jesusan suruk tura mdatai tuinian antuk enentdimiar trainta kuitian Israer-
patri uuntrincha Israer-shuara tuntrincha awantukiarmiayi. 4 Tura timiayi “Nu dishman
tunaarinchan maatarum tusan surukan wi sumamajai.”

Takui tiarmiayi “Nusha fijiaisha warf urukatin. Nuka amek fischatniukaitiam.” 5 Tinia
Jutas nui Yusa Uunt Jee kuitian utsan ikiuak nuya we kajempramiayi. ¢ Nuyd Israer-
patri uuntri nu kuitian jaukar tiarmiayi “Ju kuit shuar sumakma asamtai Yusa kuitrijiai
irurchamniaiti.” 7 Tura nuamtak dujmatsar “nunka sumaktai” tiar Nuwe Najantai
nunkan sumakarmiayi yajaya shuar nuj iwiarsatniun. 8 Shuar sumakma kuitjai sumakma
asamtai yamaisha Numpa Nunka tuke tufniawai. 910 Nujai yaunchu Yusnan etserin
Jeremias timia nu uminkiamiayi:

“Uunt Yus turutmia ninisan tirawarmiayi. Israer-shuar trainta kuitian seawarmatai
nuna akantrar nujai Nuwe Najantai nunkan sumakarmiayi.” Tu darmiayi.

Piratu Jesusan aniasmiania nu
(Mdrkus 15.2-5; Ritkas 23.3-5; Juan 18.33-38)

UJesusan apachi Guntriin ejeniarmatai nii aniasmiayi “;Nekasmek Israer-shuara uunt
akupniurintiam?”

Tutai Jesus “Ame tamena nuitjai’ timiayi.

12 Nuyé Israer-patri untrisha Israer-shuara tuntrisha simamtikia Jesus pachis-
chamiayi. 13 Nuyd Piratu timiayi “Ash{ yajauch chichartamainia nu janturmammek?”
14Tdtaisha Jesus penké dimkiachmiayi. Tmakui akupin ti enentdimiar titinian nekaach-
miayi.

Piratu Jesusan “mantamnati” timiania nu
(Mdrkus 15.6-20; Ruikas 23.13-25; Juan 18.39-19.16)

15 J{sat tsawantin apachi uuntri Israer-shuar shiir enentdimprarat tusa sepunam
enketun shuar wakeramun jiiki ankant akupniuyayi. 16 Nui sepunam tunda shuar
Parapds ndartin pujumiayi. Ashi shuar nékarmiayi. 17 Tuma asamtai Piratu Israer-
shuar iruntrarun aniasmiayi “; Yana ankant akupkat tusarum wakerarum. Parapdsnak
akupkattaj; Kristu tutai Jesusnak akupkattaj?” timiayi. 18 Kame Israer-shuar antar
kajerainiak ni itiarmian nekaamiayi.

19 Tura Piratu nuna inintrak pujai ni nuari chichaman akuptukmiayi. “Ju pénker
dishman simamtikiatniujai pachiinkiaip. Mesekranam nii ditkiatniun nekaan waitsan
tsawarjai” timiayi.

20 Trasha Israer-patri Guntrisha Israer-shuara tuntrisha “Parapds ankant wetf, tura
Jesus mantamnati” titiarum tusar shuaran akatrarmiayi. 2! Apachi akupniuri ataksha
aniasarmiayi “Ju jimiard dentsun jyana ankant akupkat tusarum wakerarum?”

Tutai “Parapds” tiarmiayi.

22 Tutai aniasarmiayi “Jesusnasha. Yusa Anaikiamuri Kristu tuinia nunasha, ;ititirkat-
taja?”

Tutai ashi “Krisnum mdata” tiarmiayi.

23 Tuiniakui Piratu tiarmiayi “; War{ yajauchinia tarait?”

Tutai kakantar untsumuk “Krisnum maatd” tiarmiayi.

24 Tura Piratu Jesus uwemtikrachminiaitkiui antsu ashi shuar charaatum ajainiakui
entsa uturtitiarum tusa seamiayi. Tura ashi {imiainiain ikijmiak timiayi “Ju pénker
dishman mdatniunam wikia pachiintsujai. Antsu atumek fistarum.”

25 Tutai ashi shuar tiarmiayi “Iik ii shuarijiai ju dishman maatin fistaji.”

26 Nuya Piratu Parapasan ankant akupkamiayi. Tura Jesus asutidrum krisnum
maatarum tusa akupkamiayi. 27 Nuya akupin pujutai jeanam akupniu suntari Jesusan
jukiar ashi suntaraim irunturarmiayi. 28 Tura pushiri aitkiar akupin entsatain kapaaku
pushin dentsrarmiayi. 2° Mduknimsha tawaspan janki najanamun etsemtikiarmiayi.
Tura karisun akupniu numiria daniun untsuurini ataksarmiayi. Tarawar wishikiainiak
tikishmatrar tiarmiayi “Israer-shuara uunt akupniurinme.” 30 Tiar usukiarmiayi. Tura
karisun jurukiar miuknum awatiarmiayi. 3! Tura nukap wishikrar kapaaku pushin
aitkiar ni pushirin dentsrarmiayi. Nuya krdsnum maatai tusar jukiarmiayi.

Jesusan kriisnum mdawarmiania nu
(Mdrkus 15.21-32; Rukas 23.26-43; Juan 19.17-27)

32 Jesusan juki wésar Serini nunkanmaya shuaran, ni naari Semun, Jesusa krusrin
jurukit tusar achikiarmiayi. 33 Nuyad Kurkutanam ejeniarmiayi. Kurkutaka, shuar
chichamjainkia, muuka ukunch tdtainti. 34 Nui Jesusan umutai yapdjai pachimpra
najanamun aartaj tusar sisarmiayi. Tura Jesus apas iis umarchamiayi.

35 Krasnum ajintrurar suntar yaki Jesusa pushirin jukit tusar nakurusar awakmakua
nuna susarmiayi. Ntjainkia yaunchu Yusnan etserin darmia nu uminkiamiayi:

“Winia entsarmarun akantrarmiayi tura nakurusar awakmakua nuna winia pushirun
stsarmiayi.” Tu darmiayi.

36 Nuya wainkiatai tusar pujursarmiayi. 37 Tura urukamtai mdamuit ashi aents
nekaawarti tusa darman muuknumaani anujtukarmiayi. JUITI JESUS, ISRAERA UUNT
AKUPNIURI
Tu darmauyayi.

38 Ntnisan Niijiai métek jimiard kasa chikichkin untsuurnumani tura chikichnasha
menaanmani krdsnum mdaawarmiayi. 3% Shuar nui nankaamainiak muuke peatar
wishikiainiak 40 tiarmiayi “Ame Yusa Uunt Jee saakim menaintit tsawantin jeamtatjai
tichakaitiam. Nekas Yusa Uchirinkiumka krisnumia akaikim uwemprata” tiarmiayi.

41 Nunisan Israer-patri Uuntrisha, Israer-shuara jintinniurisha, Pariséusha,
Israer-shuara Uuntrisha, Jesusan wishikiainiak nuamtak tiarmiayi 42 “Chikichnaka
uwemtikraiti tura Ninkikia uwemtsui. Israera Uunt Akupniurintkiunka krdsnumia
akaikimtai nekas enentdimtustatji. 43 “Ytsan nekas enentdimtiniaitjai” tawai. Watsek,
Yus nekas Nin aneakka uwemtikrati. “Wi Yusa Uchirintjai” turamchamkaj” tiarmiayi.
44Kasd shuarsha Niijiai ajintruamu armia nusha Nin wishikrarmiayi.

Jesusa jakamuri
(Mdrkus 15.33-41; Rukas 23.44-49; Juan 19.28-30)

45 Nuya tutupin aj tee ajasmiayi. Tarunayat ataksha aanku tsdapin ajasmiayi. 46 Nuni
ai Jesus kakantar untsumkamiayi. “Eri, Eri, rama sapaktani’ timiayi. Nusha shuar
chichamjainkia “Yusrd, Yusrd, jurukamtai ajapa ikiurkiniam?” tawai. 47 Shuar nui
wajarmia nusha nuna enentdimtsuk antukar tiarmiayi “Yaunchu Yusnan etserniun

Erfasan untsuawai.” 48 Tura chikichik tsékenki we uruchin itiamiayi. Tura churuinian
ajamper sapapjai ijid mukunati tusa susamiayi. 4° Tura chikichcha wishikeak tiarmiayi
“Inidisatd, Erias tarf uwemtikratpiash.”

50 Jesus ataksha kakantar untsumak nuyéd jakamiayi. 5! Nu chichamaik Yusa Uunt
Jee tarach ajamu yakiiniya achik nunkaani tseu jaanakmiayi. Nunkasha durkami-
ayi. Kayasha jakukarmiayi. 52 Nunisan iwiarsamusha uraniarmatai untsur{ Yus-
shuar jakarusha nantakiarmiayi. 53 Nusha emka Jesus nantakmiatai niisha nan-
takiar iwiarsamun ikiukiar Yusa péprurin Jerusarénnum wayawarmatai untsuri shuar
wainkiarmiayi.

54 Nuyd suntar Jesusan wainkiarmia nusha tura ni kapitidntrisha nunka durkamtai
nuyd chikichcha ashammai ajasmatai ti sapijmiakarmiayi. Tura tiarmiayi “Ju dishman
nekas Yusa Uchirinti.”

55 Nujsha nuwa Jesusan nemariarmia nu, arant wajasar, ii wajaarmiayi. Nusha
Kariréanmaya pataatukiar Jesusan yainki ejeniarmiayi. 56 Nujaj Maktaranmaya Marisha,
Sepetéu nuwésha, tura chikich Marisha armiayi. Chikich Marikia Jakupuncha tura
Jusencha nukurfyayi.

Jesus iwiarsamu
(Mdrkus 15.42-47; Ruikas 23.50-56; Juan 19.38-42)

57 Kiarai shuar ti kuitrintin Arimatéu péprunmaya ni naari Jusé tdmiayi. Nusha
Jesusan enentdimtiniuyayi. 58 Nii Piratui we Jesusa ayashin seamiayi. Nin susarat tusa
Piratu akupkamiayi. 5° Tiram Jusé Jesusa ayashin krusnumia jusa ti pénker tarachjai
penuarmiayi. ¢ Tura kaya waa tdurmanum yamaram amia nuj iwiarsamiayi. Ni
iwiarsatin tdumtikramunam Jusé iwiarsamiayi. Iwiaras kaya uuntjai etektuk ikiuak
wémiayi. °! Nujsha Maktaranmaya Marisha tura chikich Marisha iwiarsamunam naka
ii pujuarmiayi.

Jesus iwiarsamun suntar wdinkiarmiania nu

62 Nu kiarain ayampratin tsawantna mash iwiarnakui Israer-patri duntrisha
Pariséusha Piratui wearmiayi. 63 Tura tiarmiayi “Uuntd, nu wditrin dishman iwiaaku
pujus “Menaintiu tsawant jakan nantaktiatjai” tiniuyi. ¢4 Nu asamtai iwiarsamunam
menaintiu tsawant suntar wdinkiarat tusa akuptukta. Ni unuiniamuri kashi tariar
tura ni ayashin kasamkar “Pai, nantakni” shudran tiarain. Jujainkia nuna nankaamas
shudran anankawarainti” tiarmiayi.

65 Tutai Piratu tiarmiayi “Nuj suntar takakrume. Werum iwiarsamu urakchamnia
pénker wéinkiatdrum.” 66 Tutai wear iwiarsamun urankashti tusar etektukma inkiun-
manum serajai yakarar ni darmarin anujtukarmiayi. Tura suntarnasha awajtukiarmiayi.

28

Jesusa nantakmiari
(Mdrkus 16.1-8; Ritkas 24.1-12; Juan 20.1-10)

1 Ayampratin tsawant nankaamasmatai tumintin yama tsawaana ai Madktaranmaya
Marisha chikich Marijiai iwiarsamu iyutai tusar wearmiayi. 2 Tumai Yusa suntari
nayaimpinmaya iwiarsamun tarf kaya atutkamun urak nuj pujusmiayi. Tadmakui nunka
ti durkamiayi. 3 Yusa suntarisha peemia timiatrus winchauyayi. Pushirisha ti puju
duyayi. 4 Tura iwiarsamun wdiniarmia nd suntarsha nuna wainkiar ashamainiak ti
kurankarmiayi. Jaka dinis ajasarmiayi.

5> Nuya nayaimpinmaya suntar nuwan timiayi “Ashamkairap. Jesus krdsnum
maawarmia nu eatsrumek. ¢ Juinkia pujatsui. Nii timia nunisan nantakniuiti. Pai,
depsarma nu fitiarum. 7 Warik wérum ni unuiniamuri “Jesus jakamunmaya nantakni
tura wari Kariréanam wétatui. Nui werirum wdinkidttarme” titiarum. Wats, nunak
tdjai” timiayi. 8 Tutai nu nuwa iwiarsamunmaya warik jfinkiar ashamainiayat ti
warasar tseke waketkiarmiayi ni unuiniamurin ujaktai tusar. ° Tumaj Jesus wantin-
tiukarmiayi. Tura “pujarmek” takui Jesusan tariar tikishmatrar nawencha miniakrusar

shiir awajsarmiayi. 10 Taram Jesus tiarmiayi “Ashamprukairap. Werum winia yatsur
yjatruktarum. Kariréanam wearti. Nui wear waitkiartatui. Tu ujaktarum” timiayi.

Suntar etserkarmiania nu
11 Nuwa wéarmatai iwiarsamu wainin suntarsha péprunam wéar Israer-patri Guntrin

ashi turunamun ujakarmiayi. 12 Niisha nuna antukar Israer-shuara Guntrijiai dujmat-
satai tusar wearmiayi. Aujmatsar suntaran ti kuit akikiar 13 tiarmiayi “Atumsha ét-
serkuram “Kashi kanararin ni unuiniamuri taar Jesusa ayashin kasamkarmai” titiarum.
14 Tura akupin 4tum kanarman nekamtaisha niijiaj ii iwiarattaji atumin yajauch awaj-
tamsain tusar” tiarmiayi.

15 Nuya suntarsha kuitian achikiar tiarmia nuna timiatrusan titiai tusar wéarmiayi.
Tura tuke yamaisha Israer-shuar tu turunaiti tuiniawai.

Jesus ni unuiniamurin akatar akupkamiania nu
(Mdrkus 16.14-18; Ruikas 24.36-49; Juan 20.19-23)

16 Nuyd ni auntse (11) unuiniamuri Kariréanam wéarmiayi. Tura Jesus timia nd
nainnium jeawar 17 nuj Jesusan wdinkiar tikishmatrarmiayi. Kame chikichka Jesusashit
tuiniayat Nin wdinkiar tikishmatrarmiayi. 18 Nuyd Jesus tfjiuch tantd timiayi “Ashi
nayaimpinmasha nunkasha akupkatniun kakarman surusuiti. !° Tuma asamtai ashi
nunkanam werum ash{ shuar jintintiarum Wii shuar awajsatarum. Turarum Yus Apa
ndarijiai, Yus Uchi ndarijiai, tura Yus Wakani ndarijiai imiaitiarum. 20 Ashi atumin
Wi akatramajrum nu nuatiksarmek umiktin unuiniartarum. Tura ju nekaatarum: Tuke
tsawantaj ikiutsuk atumjai pujuttajai” timiayi Jesus.

Yusan Shiir Chichamen

MARKUS
daarmia nu

Imiakratin Juanka etserkamuri
(Mateu 3.1-12; Ruikas 3.1-9, 15-17; Juan 1.19-28)

1Jui Jesukristunu shiir chicham ndankameawai. Jesukristu Yusa Uchirinti.

2Yuska imiakratin Juankan pachis ni etserniurin Isayasan ti yaunchu ni Papiriin juna
damtikramiayi:

“lisiana, ame wéamurmin emka wet{ tusan winia akatramurun akupeajai. Niisha ame
jintimin iwiarattawai. 3 Niisha aents atsamunam untsumuk juna titiatui: “Uunta
jinti iwiarturtarum; naka awajsatarum.”

Nuke darmaiti.

4 Wats, aents atsamunam imiakratin Juan imiaittsa pujus étseruk, ““tunaarun Yus
asakatrurat” tusarum, enentaim yapajiarum imiantiarum” timiayi. > Anturkatai tusar
ashf Jutfa nunkanmaya shuar tura Jerusarén peprunmaya shuarsha Niin tariarmiayi.
Taar, ni tunaarin ujakarmatai, Juan Jurtan entsanam imiainiarmiayi.

6 Juansha kamiriu ure najantramun entsauyayi. Emenmamkesha nuapeyayi. Tura
chinijiai yutai-titikriatsnasha yuuyayi. 7 Niisha dentsun ujaak timiayi “Wijiainkia
nankaamas ana nu winia ukurui winittiawai. Niisha nekas ii Uuntri asamtai, wikia
tsuntsumpruan ni sapatri jinkiamurinkisha atitrachminiaitjai. 8 Wikia entsajain aya
ayashmin imiaajrume, antsu Ninkia imiantinia danis Yusa Wakani atumi enentdin
enketramprattarme” timiayi.

(1345

Juan Jesusan imiaimiania nu
(Mateu 3.13-17; Ruikas 3.21-22)

9 Juan dentsun imiak pujurainiaj, Jesuska Nasarét pepru Kariréa nunkanam ana nuyd
jiinki Juankan tarimiayi. Tura Juan Jurtan entsanam Jesusan imiaimiayi. 10 Nuin,
Jesus entsaya jiiniuk, nayaimpin uranniun wéinkiamiayi. Tura Yusa Wakanin ydmpitsa
ndnin najanar Niin taarun wdinkiamiayi. 1! Tura nayaimpinmaya chichaamun juna
antukmiayi, “Ameka winia aneamu Uchiruitme. Amin shiir enentdimtajme.”

Uunt iwianch Jesusan anankataj timiania nu
(Mateu 4.1-11; Ruikas 4.1-13)
12 Nuyd warik Yusa Wakanf Jesusan atsamunam jukimiayi. 13 Tura nuj, yajasma
yujamunam, kuarenta tsawant pujumiayi. Nui pujai uunt iwianch Satanas naartin

Jesusan nekapsataj tusa pujurmiayi. Tiramtai Jesusan wainkiatai tusar nayaimpinmaya
suntar tariarmiayal.

Kariréa nunkanam ni takatrin Jesus nankammiania nu
(Mateu 4.12-17; Ruikas 4.14-15)

14 Ukunam, Juankan sepunam enkeawarmatai, Jesuska Kariréa nunkanam Yusa
akupeamurin pachis shiir chichaman etserki tamiayi. 1> “Tsawant jeayi. Shuarnum
Yusa akupeamuri jeatemai. Tuma asamtai, yaunchu enentdimsamuram yapajidrum,
Uwempratin Chicham umirkatarum” tu etserkamiayi.

Jesus namakan achinian ni unuiniamuri ajasat tusa kuatru achikmiania nu
(Mateu 4.18-22; Ruikas 5.1-11)

16 Jesus Kariréa antumianka kdnmatkariin wekas, namakan achinian Semunnasha ni
yachj Antresnasha nekan ajuntuk pujuinian wainkiamiayi. 17 Wainiak “Nemartustarum,
timiayi. Namak achiarmena nutiksanak dentsun-eau Yusna arti tusan awajsatjarme”
timiayi. 18 Tura nuyanka ni nekarin ajapa ikiuiniak Jesusan nemarsarmiayi.

19Nuyasha Jesus ishichik arantach wesa, Sepetéu uchirin Jakupun ni yachin Judnnasha
kanunam ni nekarin apda pujuinian wainkiarmiayi. 20 Wdiniak, nemartusta tusa
untsukarmiayi. Tutai ni aparincha, ni apari takarniurincha kanunam ikiuiniak Jesusan
nemarsarmiayi.

Jesus iwianchin dishmannumig jiiki akupkamiania nu
(Ruikas 4.31-37)

21 Nuya Kapernaum péprunam jeawarmiayi. Nui Israer-shuara ayampratin tsawantri
jeakui Jesus Israer-shuar iruntainiam waya Yus-Chichaman unuiniamiayi. 22 Tura ni
jintinniuri jintintiarmia nuna iniankas uunt chichamjai Jesus jintfakui ni chichamen
anturkar ti enentdimprarmiayi. 23 Nuisha nu iruntainiam aishman iwianchruku amiayi.
Niisha untsumuk 24 “; Warf{ itiurtamkattsamea incha taum, Nasarétnumia Jesusa? Wikia
nékajme. Ametme Tunaartichu Ytsaiya winiamna nu. In emestamprataj tusam
tachamek” timiayi.

25 Tutai, Jesus kakantar chicharuk “Takamdatsatd. Ni enentdiya jiinkitia, tdjame”
timiayi.

26 Tutai fwianch dishmankan ukurak ajakninkiar untsumak kakaar aa jiinkimiayi.
27 Nuna wainkiar, ashamkar nuamtak aniniaisarmiayi. “;Ausha warinkit. Yamaram
chicham wari chichamait? Ju Jesuska timid kakaram asa imia iwianchin akupeatsuk.
lisiana umirainiatsuk” tiarmiayi. 28 Tura ti warik nu tirunamu ash{ Kariréa nunkanam
antunkamiayi.

Jesus Semunka tsatsarin tsudrmiania nu
(Mateu 8.14-15; Ruikas 4.38-39)

29 Nuyd Israer-shuara iruntai jeenia jiinki Jesuska Jakupujai Juanjaisha we, Semun
ni yachi Antresjai pujuarmia nui jeawarmiayi. 30 Semunka tsatsari tsuer peaknum jaa
tepemiayi. Nunaka warik Jesusan ujakarmiayi. 3! Nuinkia Jesus wer{ uwejnum achik
iniantkimiayi. Tura nu chichamaik michatramiayi. Michatar, pénker ajas, Jesusnasha ni
nemarniurincha ayurawarmiayi.

Untsuri jaan Jesus pénker awajsarmiania nu
(Mateu 8.16-17; Ruikas 4.40-41)

32 Nu tsawantaj kiarai, ashf jdinian, iwianchrukuncha Jesusan itiariarmiayi. 33 Tura
ashi nt péprunmaya shuar taar waitiniam Jesusan kdutkarmiayi. 34 Untsur{ shudran
chikich sunkuraim jainian Jesus tsuararmiayi. Tura iwianchruku armia nuna enentdiyan
iwianchin jfirkiarmiayi. Jesuska fwianch nékamu asa, winia ndarun antar pachisarain
tusa suritkiarmiayi.

Kariréa nunkanam Jesus Yus-Chichaman etserkamiania nu
(Ruikas 4.42-44)

35 Nuy4 kashin kdshik tsawaatsain Jesus nantaki Ytsan dujsataj tusa jiinki atsamunam
wémiayi. 3¢ Tura Semun ni amikrijiai Jesus wemaanum wéarmiayi. 37 Nin wéinkiar “Ashi
shuar Amin eatmainiawai” tiarmiayi.

38 Tutai Jesus chichaak “Chikich péprunmasha arantach wetai. Nuj Yusa chichame
etserkatai; nuna turattsan tawitjai” timiayi.

39 Nuna ti ashiKariréa nunkanam Israer-shuar iruntai jeanam etseras wekaimiayi; tura
ndnisan iwianchniasha jiiki akupkini wekaimiayi.

Tunamaru shuaran Jesus tsudrmiania nu
(Mateu 8.1-4; Ruikas 5.12-16)
40 Taramtai, ti tunamaru shuar Jesusan seatajtsa tarimiayi. Taa tikishmatar timiayi
“Wakerutakmeka tsuaratin tujintratsme.”
41 Jesus nin waitnentak uwejejai antinmiayi. Antin “Wakerajme. Pénker ajasta”
timiayi. 42 Nu chichamaik, Jesus chichakmatai, ni sunkuri menkakamiayi. Tura pénker
ajasmiayi. 43 Tdrunamtai Jesus kakantar chicharuk 44 akupeak “Wdinkiatd, ndnkamsam

etseraip, timiayi. Antsu weme, Israer-patrirmin iniakmamsata. Turam ashi aents
ame pénker ajasmarumin nekaawarat tusam, Muisais aar akupkamiania nu umikiam
sisatin ana nu susata” timiayi. 45 Tura etserkaip tdmaitiat, jiinki ni tirunamurin
mash etseramiayi. Tura nuna etserka asamtai, péprunam, aents frunmanum wétinian

Jesus nakitramiayi, antsu aa atsamunam pujumiayi. Tura ashi nunkanmaya Jesusan
tariarmiayi.

2

Jesus emearun pénker awajsamiania nu
(Mateu 9.1-8; Ruikas 5.17-26)

1 Kaperndum péprunam Jesus ukunam ataksha wémiayi. Jeamtai, ni jeen pujan
nekaawarmiayi. 2 Tuma asamtai shuar warik ti untsuri kdutkarmiayi. Ti untsur{ asamtai,
jea piakmiayi; waitinmasha ankantchauyayi. Jesuska Yus-Chichaman nu aentsun ujaak
pujurmiayi. 3 Nuinkia ni amikrin emearun kuatru shuar tampumpruawar jikiar Jesusan
itiariarmiayi. 4 Tura jeawar, untsur{ shuar {runu dsamtai jed wayatniun tujinkiarmiayi.
Tuma asar, yakinini wakar jea urakar, dankawar, tampunam ni amikrin Jesus pujamu-
nam awaintiuawar itiararmiayi. > Tura niisha Jesus nekas tsuartatui tu enentdimmiarin
Jesus nekda emearun chicharuk, “Uchirt, ame tunaarumka tsankuramuiti” timiayi.

¢ [sraer-shuara jintinniurisha nuna antdu pujuarmiayi. Tura ni enentéijiai enentaim-
sar, 7“;Jusha urukamtai emearun tu chichara? Ydsan imia yajauch chicharui. Warf, yaki
tunaan asakarminiait; aya Yusak tunaan asakarchamniakait” tu enentaimsarmiayi.

8 Jesuska ni enentdimmiarin nekarawar “;Urukamtia atum tu enentdimprum? timi-
ayi. 9 Emearu, tunaarum tsankuramuiti titinjai, emearu, wajakim tampuram entsakim
wekasata titinjai ;tud imid yupichuchit? 10 Wats wi, Aents Ajasu asan Yusa kakarmarijiai
shuara tunaari tsankuramniaitjiana nuna paant iwiaintiuktajrume” timiayi. Nuna tinia
emearun chicharuk 1 “Wajaktia, tdjame; tGram tampuram jukim jéemiin wetd” timiayi.
12Nu chichamaik emearu wajaki, tampurin juki, ashi {imiainiain j{inkimiayi.

Nuna tirunamtai ashi ashamkarmiayi. Tura “jutikiamu penké wainchaitji” tiar Yusa
naarin uunt awajsarmiayi.

Jesus Riwin untsukmiania nu
(Mateu 9.9-13; Riikas 5.27-32)

13 Nuya ukunam Jesus antumiannum waketkimiayi. Tura ashi shuar kdunkarmatai
jintintiawarmiayi. 14 Tura jintintiawar amuk, akupin akitiai jeanam nankaamak, Arpeu
uchirin Riwin pujan wdinkiamiayi. Wainiak “Nemartusta” timiayi. Tutai Riw{ wajaki
Jesusan nemarsamiayi. 15 Chikich tsawant, Riwisha Jesusan ni jeen itiaamiayi. Tura
untsuri kuitian-juu shuarsha, yajauch shuarsha Jesusjai ni unuiniamurijigisha ashi
nuim misanam pujuarmiai. 16 Tura kuitian-juu shuarsha yajauch shuarsha Jesusjai
irunar yurumainian wéinkiar, Pariséu jintinniurisha Israer-shuara jintinniurisha Jesusa
unuiniamurin aniasarmiayi. “; Urukamtai ame tuntrum Jesus, kuitian-juu shuarjai tura
yajauch shuarjaisha yuruma?” tiarmiayi.

17 Jesus nuna antuk timiayi “Jaachu shuar tsudkratniun atsumainiatsui. Antsu jaa ana
nu tsudkratniun atsumainiawai. Wats, “pénkeraitjai” tuinia ni shuaran untsuktajtsan
tachaitjai; antsu “tunaitjai” tuinia nd shuaran Winia ajasat tusan untsuktajtsan tawitjai”
timiayi.

Yurumtsuk Yus dujsatniun Jesusan aniasarmiania nu
(Mateu 9.14-17; Ruikas 5.33-39)

18 Juanka unuiniamurisha Pariséu unuiniamurisha yurumtsuk Yusan 4ujiarmiayi.
Tumakui chikich shuar Jesusan tariar chicharainiak, “Juanka unuiniamurisha, Pariséu
unuiniamurisha yurumtsuk Yusan aujainiatsuk; ;ame unuiniamurmeka urukamtai
yurumtsuk dujainiatsu?” tiarmiayi.

19 Tutai Jesus chichaak, “;Nuatma nampernum ipiaamu ainia nu ijiarmawartiniak
ainia? Yama nuatu pujakui ni amikri warainiak ijiarmachartin ainiawai. Nuinisan winia
unuiniamur, Wi pujakui, warainiak yurumtsuk pujuschartin diniawai. 20 Tura tsawant
jeattawai, Winia jurukiartin. Nuinkia winia unuiniamur ijiarmawartatui’ timiayi Jesus.

21 Tura nuyd juna timiayi ‘Mamuru pushi jaanakmatai yamaram tarach anujtukchat-
niuiti. Tdramka nijiam yamaram tarach sumpeak mamushan chinkid nuna nankaa-
mas jaaktatui. 22 Nijiamanch yamai nawar nuap najanamu arutnum yaraachminiaiti.
Turamka wakaprua kariak nuap najanamu ijiakratniuiti. Tura nijiamanch ukarattawai.
Nuap najanamu yajauch ajastatui. Antsu yamaram nijiamanch yamaram nuap najana-
munam yaraatniuiti” timiayi.

Trikiu neren yuawarmiania nu
(Mateu 12.1-8; Ruikas 6.1-5)

23 Chikich ayampratin tsawantaj Jesus ajanman ajapén nankaamarmiayi. Tura ni
unuiniamuri trikiu neren majukiar wearmiayi. 24 Nuna wainkiar Pariséu Jesusan
chicharainiak “;War{, urukamtai ame unuiniamuram ayampratin tsawant takastin
surimkiamu aisha takainia?” tiarmiayi.

25 Tutai Jesus timiayi “Ii uuntri Tawitia tiramuri Yus-Papinium dujsachukaitrum.
Niisha ni nemarniurisha tsukamainiak, ni yurumkari atsakui, tirawarmia nu 4u-
jsachukaitrum. 26 Apiatdr Yusnan pujurniu uuntri pujai Uunt Tawit Yusa Jeen wayami-
ayi. Tura Tawitkia, patri nankaamas uunt asa, patrichuitiat, iniaktusma tantan, aya
patri yutainiak, yuamiayi; tura ni nemarniurincha ajamsamiayi. Nu dujsachukaitrum,
timiayi. 27 Ayampratin tsawantai tirashtinian umirkashtimpiash tusa Yuska aentsun
najanachmiayi. Antsu aents ayamprarat tusa Yus ayampratin tsawantan tesamiayi.
28 Wisha, Aents Ajasu asan imia ayampratin tsawantan Nerenniurintjai” timiayi.

3

Uweje jakan Jesus tsudrmiania nu
(Mateu 12.9-14; Ruikas 6.6-11)

1 Ataksha chikich tsawantai Israer-shuar iruntainiam Jesus wayamiayi. Nui shuar ami-
ayi, ni uweje jaka. 2 Tura tundan turayi titiai tusar wakeruiniak “ayampratin tsawantai
tsuartimpiash” tusar, Pariséu shuarsha Jesusan ii pujuriarmiayi. 3 Nuinkia Jesus uweje
jaka shuaran chicharuk “Ajapén wajasta” timiayi. * Nuinkia mamikmaun chicharuk
“; Ayampratin tsawantaj pénker turatin yajauch turatniujaj tud imid pénkerait. Shuar
uwemtikratin maatniujai tud imié pénkerait?” timiayi.

Nuna takui niisha pachischarmiayi.

5Tura Jesus kajek nin fiyarmiayi; tura ni enentdin kitsuram dsarmatai kuntuts enen-
tdimsamiayi. Tura shudran chicharuk “Uwejem iniakmasta” timiayi. Iniakmasmatai ni
uweje jaruku ataksha pénker ajatsamiayi. ¢ Nuya Pariséu shuar jiinkiar, Jesus maami
tusar Erutis shuarjaj dujmatsarmiayi.

Untsuri shuar Jesusan kdutkarmiania nu
7Nuya Jesus ni unuiniamurijiai antumiannum wémiayi. Kariréa nunkanmaya untsuri
shuarsha Jesusan nemariarmiayi. 8 Untsuri nunkanmayasha kaunkarmiayi. Jutfa
nunkanmayasha, Jerusarén péprunmayasha, Itiumia nunkanmayasha, Jurtan entsa
amainiasha, Tiru tura Setun pepru pujuinia nid nunkanmayasha, untsuri shuar ni
tdramurin nekaawar, Jesusan kautkarmiayi. © Untsur{ kdunkar chanuntawarain tusa
Jesus ni unuiniamurin kanuram iniandastarum tusa seamiayi. 10 Kame untsuri shuaran
Jesus nuik tsuaru asamtai, jaa shuar nuji kdunkarmiania nu Jesusan antintaj tusar
shitianainiakui nuna seamiayi. !! Tura iwianchrukusha Jesusan wainkiar tikishma-
trarmiayi. Untsumainiak “Ame nekas Yusa Uchirinme” tiarmiayi. 12 Tura nuna

etserkairap tusa Jesuska kakantramiayi.

Jesus tuse shuaran anaikiarmiania nu
(Mateu 10.1-4; Ruikas 6.12-16)

13 Nuyd Jesus ndinnium wakamiayi. Tura anaikiatniun wakerimia nd shuaran
unuiniartinian tuse shudran anaikiarmiayi. 5 Tura sunkur tsudrtinian, iwianchcha jiiki
akupkatniun ni kakarmarin sisarmiayi ni shuaran. 16 Ju shudran anaikiamu 4drmiayi:
Semun, Jesus chikich naarin Pitiur apujtusmiania nu; 17 Sepetéu uchiri Jakupu, ni patai
Juansha; ipiamtajai métek kakaram dsarmatai nuna mai “Puanérjis” naari susamiayi.
Nusha shuar chichamjainkia “ipiamta nuke” tawai. 18 Nuya Antressha, Jiripi, Parturumt,
Mateu, Tumas, Arpeu uchir{ Jakupu, Tateu, d&sump Semun, 19 Jutas Iskariati. Jesusan
ukunam surukmia nd Jatasauyayi. Anaik amukmatai jed waketrarmiayi.

Yusa Wakanin yajauch chicharna nu
(Mateu 12.22-32; Ruikas 11.14-23; 12.10)

20 Waketkiarmatai, ti untsur{ shuar taarmatai takatri ti akui, yurumatniun jeacharmi-
ayi. 21 Jesusa shuarisha nuna nekaawar Jesus ti itiurchat pujus waurtsuash tu enentaim-
sar jukitiai tusar nu jeanam jeariarmiayi.

22Nuyd Israer-shuara jintinniuri Jerusarénnumia tdarmiania nu, Jesusan dujmatainiak
“Pirsepu enkea asa iwianchrukuiti. Tuma asa uunt iwianchi kakarmarijiai iwianchin jiiki
akupeawai” tiarmiayi.

23 Tutai Jesus winitiarum tusa nin untsukmiayi. Tura enentdimtikrataj tusa juna
timiayi: “;Iwianch Satanaskesha itiur ajapmamatin? 24 Chikichik nt nunkanmaya shuar
nudmtak kajernaiyakuinkia, nu nunka wari meserchattawak. 25> Nuamtak shuar ni
shuarijiai kajernaiyakuinkia nu shuarsha amunaikchartatuak. 26 Ntnisan ; Satanaskesha
ni suntarijiai mdaniakka itiurak tuke pujusarat? Amunaikiartatui. 27 Ndnkamas
shuar kakaram shuara jeen wayd, nérenniun jinkiatsuk ni kuitrin kasarkachminiaiti.
Antsu nérenniun jinkid ni kuitrin kasarkamniaiti. 28 Nekas tdjarme, shuar tunda
ashf tdruiniana nuka tsankuramniaiti. Winiasha winia Aparnasha yajauch dujmatusha
tsankuramniaiti. 2% Antsu Yusa Wakanin yajauch dujmatna nuka tsankurachminiaiti;
antsu nu shuar ninki tuke sumamattawai.” 30 “Jesuska iwianchrukuiti” tuiniakui Jesus
nunf timiayi.

Jesusa yachi Jesusa nukur{
(Mateu 12.46-50; Ruikas 5.19-21)

31 Nuya ni yachi ni nukurfjiai taar aa wajasar, Jesusan untsukat tusa akupkarmiayi.
32 Shuar Jesusan téntak pujuarmia nu tiarmiayi “Iis, nukusha, yatsumsha aa wajasar
untsurmainiawai.”

33 Tutai Jesus chichaak “Ya ainia winia nukursha yatsursha” timiayi. 34 Nin téntakar
pujuarmia nuna iis “Jditi winia nukurka, yatsurka, timiayi. 3> Shuar Yusa wakeramurin
uminiana nu winia yatsuruiti, winia umaruiti, winia nukuruiti” timiayi.

4

Atsaamin atsaampramiania nu
(Mateu 13.1-9; Ruikas 8.4-8)

1 Nuy4 jiinki antumianka yantamen Jesus ataksha unuiniartinian juarkimiayi. Tura
untsur{ shuar iruntrarmatai, kanunam enkempramiayi. Shuarsha antumianka kaan-
matkarin pujuarmiayi. 2 Jesuska métek-taku chichamjaj ti jintintidrmiayi. Jintintiuk
juna timiayi: 3 “Antuktarum. Atsaamin atsaamprataj tusa jiinkimiai. 4 Atsaamkui
ni arakri jintid iniararmai. Chinki yakiya kdutkar yuawarmai. 5 Chikichcha kaya
frunmanum iniararmai, nunka ishichik dmanum. Tura nunka ishichik asamtai
warik tsapainiarmai. © Tura etsa etsantar sukudm kankape atsd asamtai kdararmai.
7 Chikichcha janki nupanam iniararmai. Jankisha tsapainiar kankar ajakrarmai; tiram
nerekcharmai. 8 Chikichcha pénker nunkanam iniararmai. Tura tsapainiar nerekarmai,

chikich trainta, chikich sesenta, chikich sian nerekarmai. ° Kuishim dkuinkia antuk-
tarum” timiayi.

(Mateu 13.10-17; Ruikas 8.9-10)

10 Untsur{ wearmatai, ishichik Niijiai juakarmiania nu, ni tuse unuiniamurijiai ani-
asarmiayi “; Ame jintintiamna nusha warimpiait?” tiarmiayi.

11 Tutai Jesus chichaak “Yuska ni akupeamurin atumin paant nekamtikramattsa
wakerutmarme. Antsu chikich shuarka aya métek-taku chichamjaj jintintidwartatui.
12 finiayatan wdinkiacharat tusa, antukarsha nekaacharat tusa, umirtsuk ni tunaari
tsankurnacharat tusa turattawai’ timiayi.

(Mateu 13.18-23; Ruikas 8.11-15)
13 Tura timiayi ‘Wi jintintiajrumna nd métek-taku chicham nekaachurmek. Nu
nékachkurmeka ;itiurak chikich métek-taku chichamsha nekaatarum? 14 Atsaamniua
nuka Yus-Chichaman étserna nuna nakumui. 15 Jinkidi jintid iniaarua nuna chikich

shuar dntuiniamun nakumui. Nu shuar chichaman antuiniawai. Tura antukarmatai
Satands warik tar{ ni enentdin atsaampramun jurawai. 16 Chikich shuar antuiniamu

kayanam atsaampramua nuniskete. Niisha chichaman antukar wérik warainiak umik-
tasa wakeruiniawai. 17 Tura ni kankape atsakui, aya ishichik katsuiniawai. Tura ukunam,
Yus-Chichaman wakeruiniakui shuar kajeram tura chikich itiurchatan wéinkiar Yusaiya
kanainiawai. 18 Chikich dntuiniamuka jank{ nupanam atsaampramua ntniskete. Nu
shuar Yus-Chichaman dntuiniawai. 1° Antuiniayat ju nunkanam ana nuna ti pichiniawai.

Tuma &sar kuitian tura shiirmachin ti takustinian wakeruiniawai. NU wakeramu ni
enentdin Yus-Chicham ana nuna kankar emenkatui. Tuma asamtai nerektinian tujin-

tiainiawai. 20 Tura chikich dntuiniamusha pénker ninkanam atsaampramua niniskete.

NuU shuarsha Yus-Chichaman antukar umiiniawai. Tura nerenawai, chikich shuar
trainta, chikich shuar sesenta chikich shuar siansha nerenawai.’

Uukma ana nu paant nekanattawai
(Ruikas 8.16-18)

21 Nuya Jesus juna timiayi ‘;Shuar shiripkin ekeemak itid pitiaknum enkeattawak.
Peaknum wakenam ikiustatuak? Atsd. Antsu misanam ekentsashtinkiait. 22 Nunisan
ashi uukma ana nu ukunam paant nekanattawai. Tura ndnisan yamadi ishishmasa
chichasmasha ukunam paant nekanattawai. 23 Kuishim dkuinkia antuktarum.” 24 Tura
nuyd timiayi ‘Antarmena nu esetrarum enentdimsarum antuktarum. Urutd pénkerak
enentdimsatarum, nunisan Yuska dmin nekaatniun suramsattarme, tura nt ndkap
patatramsattarme. 25 Tuma asamtai shuar nidkap takakna nu patatnastatui. Antsu
chikich shuar ishichik takakuk jurunkittiawai.’

Yusa akupeamuri junisaiti
26 Nuyd Jesus chichaak juna timiayi ‘Yusa akupeamuri junisaiti. Shuar jinkiain
atsaampratniua nuniskete. 27 Jinkidin atsaamar, untsuri kanar, tsawar, uruksanpi tusa
ndkawai. Tura itiura tsapainia ninaka nékatsui. 28 Kame jinkidi nunkanam init aku
ninki tsapaatsuk; emka nukareawai, nuya tuyureawai tura nujamar katsuawai. 2% Tiruna
kdakmatai jauktin tsawant jeayi tusar juiniawai.’

(Mateu 13.31-32; Ruikas 13.18-19)

30 Ataksha Jesus timiayi ‘;Yusa akupeamuri warijiaink! nakumkataj. Warijiaink!
métek-takuit? 3! Mustasa jinkiai araamua nujai métek-takuiti. Nu jinkiaisha ash{
nankaamas ishitiupchichiti. 32 Tura araam tsapdi ashi nankaamas uunt ajawai; tura
tsenkeakmarisha kdmpuram asamtai nui mikintranam chinkisha shiir ayamainiawai.”

(Mateu 13.34-35)

33 Ndnisan Jesus untsuri métek-taku chichamjai Yus-Chichaman ujaamiayi. Nii
nekaatniun jearmia nunak ujaamiayi. 34 Chikich shuaran aya métek-taku chichamjai
ujaamiayi; antsu ni unuiniamurijiai Ninki pujus ashi paant jintintrarmiayi.

Nasencha, entsancha Jesus imijidnmia nu
(Mateu 8.23-27; Riikas 8.22-25)

35Nu tsawantai etsa akaikimtai Jesus ni unuiniamurin chicharainiak “Entsa amain kat-
intai” timiayi. 3¢ Tutai kanunam enkemprarmiayi. Chikich shuarnaka kaanmatkanam
ikiukiar Jesusan kanunam pujan jikiarmiayi. Chikich kanunmayasha atampriarmiayi.
37 Tura nasesha ti nasenkatasa nankammiayi; chichimi kanunam yardnd pidktasa
ajamiayi. 38 Jesuska kanu senkarin atamprus kandu tepemiayi. Tura, ni unuiniamuri
Jesusan ishintiak chicharuk “Uunta ii wayajnia juka pachitmatsmek” tiarmiayi.

39 Tutai Jesus nantaki nasen kakantramiayi. Entsancha chicharuk “Takamatsata.
Miaku ajasta” timiayi. Tutai nasesha menkakamiayi, entsasha miaaku ajasmiayi.
40Tarunamtai Jesus ni unuiniamurin chicharainiak “; Urukamtai ashamarum? Itiura Yus
nekas enentdimtatsrum” timiayi. 4! Tura imid ashamainiak “;Maa jusha yait? Nasesha
entsasha nin umirainiatsuk” tunaiyarmiayi.

5

Jataranmayan iwianchrukun Jesus tsudrmiania nu
(Mateu 8.28-34; Ruikas 8.26-39)

1Nuyd antumian amaini Jatara nunkanam jeawarmiayi. 2Jesus kanunmaya jiinkimtai
dishman iwianchruku, shuar jakda iwiartainiumia warik taa Jesusan inkiunmiayi. 3 Nu
shuar iwiartainium tuke pujuyayi. Tura jirujainkia nin jinkiaatniun tujinkiarmiayi.
4 Jirujai nawenmasha, uwejnumsha tuke jinkiau drmiayi. Turamaitiat jinkiaarman
tsuriar tepet-tepet awajmiayi. Tura ti kakaram asamtai nin nupetkachminiuyayi. > Tuke
tsawaisha kashisha, iwiartainiumsha murasha kayajai ijiumak untsumuu wekainiuyayi.
6 Tura yajayan wainiak Jesusan tseke tarimiayi; tura tikishmatramiayi. 7-8 TGrunamtai
Jesus chicharuk “Iwianchid, ni enentaiya jiinkitia, tdjame” timiayi.

Takui fwianch kakantar chichaak “;Winiasha urukamtai tarutnium, Uunt Nankaa-
maku Yusa Uchirj Jesusa? Yus iirmanum waitkiarsaip, tajame” timiayi.

9 Takui Jesus timiayi “; Ame ndarmesha yait?”

Tutai niisha ayak “Untsuri dsar wikia Untsuri-suntar tu anaikiamuitjai” timiayi.

10 Nuna ti amik, nu nunkanmaya akuptukain tusa Jesusan ti seamiayi. 1! Nuisha
nainnium nuntumas untsuri kuchi shushunmak matsamarmiayi. 12 Tuma asamtai,
kuchiniam enkemdtin tsankatrukta tusar Jesusan seawarmiayi.

13 Tuiniakui Jesus “ayu” timiayi. Takui fwianch dishmankajnia jiinkiar kuchiniam
enkemdwarmiayi. Kuchisha ti untsuri, jimiard mir (2.000) dchiawash. Ashi mash
ndnatanam iniaawar antumiannum iniankarmiayi. Nuisha entsa kiakar jakerarmiayi.

14 Tarunamtai kuchin wdinin pisarar péprunmasha shuarnumsha nuna etserarmi-
ayi. Tuma asamtai iyutai tusar ashintiukarmiayi. !> Tirawar Jesusai jeawarmiayi.
Jeawar dishman yaunchu iwianchrukun yamaikia pénker ajasun pushirin entsar pujan
wdinkiarmiayi. Wadinkiar ashamkarmiayi. 16 Tura waketkiar kuchi tdrunamuncha
iwianchruku pénker ajasmancha mash etserkarmiayi. 17 Tuma asamtai ni nunkeya jiinki
wetd tusa seawarmiayi. Jesus kanunam enkemamtai dishman nuik iwianchruku amia nu
Jesusan chicharuk 18 “Wi Amijiai tuke tsaninkian wekasatjai” timiayi.

19Tura ninaka Jesus suritkiamiayi. “Antsu ame jeemiin, aminiurmjin weme, ashi Uunt
Yus turutma nu tura waitnentrampra nusha ujakarta” timiayi.

20 Tutai dishmansha wémiayi. Tura antsu Tekapuris nunkanam Jesus nin pénker
awajsamia nuna ashi shuaran ujakmiayi. Nu nunkanmaya shuarka nuna antukar ti
enentaimprarmiayi.

Jimiard jaan Jesus tsudrmiania nu
(Mateu 9.18-26; Riikas 8.40-56)

21 Ataksha Jesus kanujai katinmatai, aents untsuri Nin irunturarmiayi. Jesuska
antumianka kdanmatkari wajamiayi. 22 Tura Israer-shuar iruntai jea ndampruku, ni
naariJairu, tdmiayi. Taa, Jesusan wdiniak, piniakum tepersamiayi. 23 Piniakumar ti seak,
“Winia nawantur jarutui. Winitid, tiram pénker ajasat tusam uwejmijiai antintrukta.
Nuinkia jarutkashtatui” timiayi.

24 Tu timiatai Jesus niijiai wémiayi. Tura untsuri shuar wena asar Nin chanuarmiayi.

25 Nui pachitkia nuwa ti jaa wémiayi. Niisha tuse uwi numpan ajapeak wditias
pujuyayi. 26 Ti untsur{ tsuakratin nincha iisu armiayi. Tura iyamsha ti wiéitias pujuyayi.
Tura ni kuitrincha ash{ ajapaitiat tsuamarchauyayi; antsu tsuamsha nu arant ajauyayi.
27Nu nuwasha, Jesus tiramun antuku asa, ni ukuurini amainian ni pushirin antinmiayi.
28 “Wi aya ni pushirin antinnaka pénkerapi ajasaintjia” tu enentdimiar tiramiayi. 2° Tura
Jesusa pushirin antin nt chichamaik numpa 4japman menkakamiayi. Pénker ajasman
ayashiin nekapramiayi. 30 Tura nuin Jesuska, ni kakarmarijiai tsuarman nekapmam-
pramiayi. Tura nuna nekaa, ayantar chichaak “;Yaki winia pushirun antintruka?”
timiayi.

31 Tutai ni unuiniamuri tiarmiayi, “Untsuri Amin antinmainiasha jurukamtai “yaki
winia antintkia” tame?”

32 Tura Jesus, yaki turuta tusa ashi {impramiayi. 33 Nuinkia nuwasha, ni ayashin
tdruna nuna nekaa, ti ashamak kuraimiayi. Tura Jesusan jeari tikishmatramiayi. Tura ni
tdrunamurin ashi paant ujakmiayi. 34 Takui Jesus nin chicharuk “Nawantru, Winia nekas
enentdimtursa asakmin, pénker awajtamsaitme. Shiir wetd, tura tuke pénker pujusta”
timiayi.

35 Tura Jesus nuna tuke chichas pujaj, iruntai jea uuntri jeenia tariarmiayi. Tariar
chicharainiak “Ame nawantrum jakayi. ;Urukamtai Unuikiartin tuke itit awajsatam?”
tiarmiayi.

36 Tura Jesuska, nii tiarmia nuna antayat, ndnaka pachitsuk, iruntai jea uuntrin
chicharuk “Ashamkaip; dyatik nekas enentdimtursata’ timiayi. 37 Tura Niijiai wétinian
aya Pitruncha, Jakupuncha ni yachi Juanjai tsankatkarmiayi. 38 Iruntai jea uuntri jeen
jeawar, dentsun charaatum ajainian, Gutainian untsumuk ajainiancha Jesus wdainki-
amiayi. 3° Tura nuwach penké jakan nékayat, wayd nin chicharuk “;Urukamtai timia
tutrum, tura wa wa ajarum? Nuwach jakachai, antsu kanarai” timiayi.

40 Nuna takui wishikrarmiayi. Tura Jesus ashf jiir akupkarmiayi. Ayatik nuwachi
aparin, nukurincha tura Niijiai tdaruncha nuwachi tepamurin jukimiayi. 4! Tura
wayawar Jesuska nuwachi uwejen achik timiayi “Taritia kumi.” Nusha shuar chicham-
jainkia “nawantra nantaktid” tawai. 42 Nuwach tuse uwi takakuya nu, na chichamaik
nantaki wekasamiayi. Tiramtai nuj pujuarmiania nu ti enentdimprarmiayi. 43 Jesuska
chichaak “Atumsha penké etserkairap’ timiayi. Tura “nuwach ayuratarum” timiayi.

6

Jesus Nasarétnum pujusma

(Mateu 13.53-58; Rikas 4.16-30)

1 Jesus nuyd jiinki ni nunken waketkimiayi. Ni unuiniamurisha nemariarmiayi.
2 Nuisha ayampratin tsawant jeamtai Israer-shuar iruntainiam wayd unuiniamiayi.
Tura Jesusan anturkarmiania nu ti enentdimsarmiayi. “;Jusha tui unuimiaruit. Ni
nekaatniurincha yaki susait. Tura aentsti tujintiajnia nuna Niisha itiurak tura? 3 Jusha
karpintiruchukait; Marfi uchirinchukait. Ni yachisha Jakupusha, Jusesha, Jutassha,
Semunsha nékatsjik. Tura ni umajsha jui iijiai pujuiniatsuk” tiarmiayi. Tdrawar Nin
nekas enentdimtustinian tujinkiarmiayi.

4 Tarasha Jesus nin chicharuk “Ydsnan etserniun chikich nunkanmayanka shiir
anturainiawai. Antsu ni nunkeyanka, ni shuarsha anturainiatsui” timiayi.

5 Tura nuisha, ni nunkenkikia aentsti tujintiamun tiratniun tujinkiamiayi. Antsu
jaancha aya ishichik ni uwejejai antin tsudrmiayi. © Tura nekas enentdimtacham
“;urukamtai nusha?” tu enentadimsamiayi.

Nuyasha chikich péprunam waya, chikich péprunam wayéa Yus-Chichaman unuiniakn{
wekaimiayi.

Yus-Chicham etserkatarum tusa Jesus ni unuiniamurin akupkarmiania nu
(Mateu 10.5-15; Ruikas 9.1-6)

7 Tuse unuiniamurin untsuk jimiarchik jimiarchik werum Yus-Chicham etserkatarum
tusa akupkarmiayi. Tura iwianchin nupetkarat tusa ni kakarmarin sisarmiayi. 8 Tura
chicharuk “Jintid yurumatniusha jukiirap, uyuntrumiincha kuitcha enkearum jukiirap.
Antsu aya danik mashtun jukiirum wetarum. 9 Sapat uwekatarum, tura entsartincha
jimiar jukiirap, timiayi. 10 Tura jea wayarmena nuin pujustarum; puja-pujakuarum
nuyd chikich peprunmasha wetarum. !! Tura ndnkamas aents atumin awaintiamaini-
achkuisha, anturtamainiachkuisha, nuy4 jlinkirum, nu shuar yajauch diniawai tusarum,
atumi nawe nunka akakekrum ikiuktiarum. Kame Yus dentsun nekapsattana nu
tsawant jeamtai, nu shuarnaka asutiattawai. Sutuma péprunmaya shuarjai tura Kumura
péprunmaya shuarjai nankaamas nin asutiattawai” timiayi Jesus.

12 Nuya Jesusa unuiniamuri jiinkiar enentdi yapajiar Ydsai enentdimtumartinian
etserkarmiayi. 13 Tura iwianchruku enentdiya iwianchin jiirki akupkarmiayi, tura
asuitijiai yakarar untsurf jainian tsuararmiayi.

Juanka jakamuri
(Mateu 14.1-12; Ruikas 9.7-9)

14Jesusa ndarin tura ni tiramurin ashi aents dujmatin dsarmatai, uunt akupin Erutis
nuna antukmiayi. Erutiska “Imiakratin Juan jakamunmaya nantakni. Tuma asa ti
kakaram takaawai” timiayi. 1% Tura chikich shuar “Eriasaiti” tiarmiayi. Chikichcha
“Yusnan etserniuiti, yaunchu etserniuya nikete” tiarmiayi. 16 Erutis nuna antuk
“Nekas Juankaiti. Ni muuken tsupiktinian akupkamiaj nu, jakamunmaya nantakniuiti”
timiayi. 17-19 Kame Uunt akupin Erutis, ni yachj Jiripi nuarin nuatkamiayi. Nu nuwa
naari Jirutiasaiti. Juansha uunt akupniun Erutisan chicharuk “Yatsumi nuari akin-
trukchatniuitme’ timiayi. Tutai nuwa Jirutias Judnkan ti kajerkamiayi. Tura Judnkan
madataj tusa wakerimiayi. Tdrasha uunt akupin Erutis nuna surimkiamiayi. Antsu Juan
achikrum sepunam enkeatarum tusa akupkamiayi. 20 Juansha tuke enentdijiai Yusa
jintin wekainiuyayi. Erutis, ni esetar enentdimniun neka asa Judnkan ashamak Jirutfas
wakeramurin tirawain tusa suritkiamiayi. Kame Erutis Juan étserman nékachuitiat
antuktinian wakerimiayi.

Zjjrutias, itiurak maawaj tu pujai, uunt akupin Erutis, ni akiiniamu tsawantri jeamtai,
ni suntarincha, Kariréa nunkanmaya tuntrincha, kuitrintin armia nunasha untsukar,
namperan najanamiayi. 22 Nuisha Jirutiasa nawantri waya jantsemamtai Erutis tura
niijiai nampernum matsamarmia nusha shiir enentdimsarmiayi. Turamtai uunt akupin
nuwachin chicharuk “Ame wakeram nu seattia. Wi amastatjai. 23 Nekas tdjame, ashi ame
seatmena nunaka amastatjai. Wats, seatkumninkia takakjana nuna jimiapetek nakakan,
amastatjai” timiayi.

24 Tutai nuwach jiinki ni nukurin Jirutfasan chicharuk “; Wariniak seattaj?” timiayi.

Tutai “Imiakratin Juanka muuke seata” timiayi.

25 Nu chichamaik nuwach wari wayad Erutisan chicharuk “Yamaikia uunt amamkunam
Juanka muuken wakerajai” timiayi.

26 Nuna takui uunt akupin ti kuntuts enentdimpramiayi. Tura nii tiniu asa ni amikri
matsatainia nu antukaru dsarmatai surimkiatniun tujinkiamiayi. 27 Tuma asa uunt
akupin Juanka muuke itiata tusa ni suntarin warikmas akupkamiayi. 28 Tiramtai suntar
wari we, sepunam Juanka muuken tsupikmiayi. Tsupik, amamkunam itid, nuwan

susamiayi. Taram achik ni nukurin susamiayi. 29 Juan maamun antukar ni unuiniamuri
ni ayashin iwiarsatai tusar jukiarmiayi.

Senku mir dishmankan Jesus ayuramiania nu
(Mateu 14.13-21; Ruikas 9.10-17; Juan 6.1-14)

30 Tura Jesusa unuiniamuri Nii akupkarma nu, ataksha waketki kdunak irunturarmi-
ayi. Ashi nii tirawarmia nuna, unuiniararmia nunasha ujakarmiayi. 3! Tura untsur{
shuar tdiniakui, niisha ankant ajastinniasha yurumatniuncha tujinkiarmiayi. Tuma
asamtai Jesus chichaak “Iijiai wemi aents atsuiniamunam; nui ishichik ayamprarmi”
timiayi. 32 Nuya Jesus ni unuiniamurijiai kanunam enkemprar, aents atsuiniamunam
jeatai tusar jlinkiarmiayi. 33 Turasha shuar ni wéenan wdinkiarmiayi. Tura “Jesusaiti”
tiarmiayi. Tuma dsar ashi péprunmaya untsuri shuar tseke ashintiukar, ni jeatniunam
ndkakarmiayi. 34 Jesus kanunmaya jiinki ti untsuri aents iruntrar matsatun wainkiami-
ayi. Murik pénker wdinchataiya niinisan matsatu dsarmatai Jesus nin waitnentrarmiayi.
Tura ndkap unuiniararmiayi. 3> Nuy4 kiakui ni unuiniamuri Jesusan tariar chicharainiak
“Atsamunam pujatsjik; tura yamai kiatsuk. 3¢ Shuar wari akupkarta. Tijiuch péprun-
masha, shuarnumsha wearti, ni yurumkari sumarmakarat”” tiarmiayi.

37 Tutai Jesus chichaak “Atumek ayuratarum” timiayi.

Tutai “lisha ju shuar ayuratai tusar, jjimiara sian kuitjai yurumak sumaktai tusar
wétinkiaitiaj'?” tiarmiayi.

38 Tura Jesus ni unuiniamurin chicharainiak “Tanta takakrum nu iistarum ;jurutmak
aa?” timiayi.

Tutai nekapmarar chichainiak “Tantaka sénkuchikiiti, tura namaksha jimiarchikiiti”
tiarmiayi.

39 Tutai Jesus timiayi “Ju shuar chirichriniam pujusarti tusar akupkatarum.” 40 Ankant
ankant sian siansha, senkuenta senkuenta iruntrar matsamsarmiayi. 4! Jesuska senku
tantancha, jimiar namaknasha jusa, yaki nayaimpinmaanj fimias Ydsan yuminsami-
ayi. Tura yurumkan pdurmiayi. Puur ni unuiniamurin sisarmiayi. Namaknasha
puur susarmiayi, ashi shudran ajamsarat tusa. 42 Ashi yurumawar ejemararmatai,
43 puunaruncha, namak ampirmancha achikiar, tuse chankinian dimkiar jukiarmiayi.
44 Nu yurumkan ti untsuri yurumdwarmiayi. Aya dishmankak senku mir (5.000) drmiayi.

Jesus entsd pdtatek wekasamiania nu
(Mateu 14.22-27; Juan 6.16-21)

45 Nuyd Jesus ni unuiniamurin chicharainiak “Kanunam enkemprarum, katinkrum
amain émaa ajatarum, Petsaitia péprunam. Wisha ju shuaran aujsan ikiuktiatjai”
timiayi. 46 Shudran dujas ikiuki Yusjai chichastaj tusa ndinnium wémiayi.

47 Tura kirit ajasmanum kdnuka antumiannum ajapén nanammiayi. Jesuska ninki
juakmiayi. 48 Jesusa unuiniamurisha wia-wiantainiakua ti pimpikiarmiayi, nase
tukumma dsar. Nuna Jesus wainiak tsawartin ishichik ajasmatai entsa patatek wekas
nin jeariarmiayi. Tura nankaamaktiasa wea niinisan wémiayi. 4°Jesus entsa wekaan ni
unuiniamuri wainkiar, wakanchashit, tu enentdimprarmiayi. Tarawar ti untsumkarmi-
ayi. 50 Ashi wainkiar ti ashamkarmiayi. Tura Jesus warik nin chicharuk “Kakaram
ajastarum, wiitjai Jesus; ashamprukairap” timiayi. 51-52 Nuinkia entsaya kanunam
waka enkempramiayi. Turamtai nasesha majaantmiayi. Ni unuiniamurinkia enentaj
kiritia dintsan 4sarmatai Jesus yurumkan nukap awajsamia nuna paant nekaatniun
tuke tujinkiarmiayi. Tuma dsar yamai tdrunamu itiurak aankia tusar ti enentaimprar
sapijmiakarmiayi.

Jinisaritniumia shudran Jesus tsudrmiania nu
(Mateu 14.34-36)
53 Nuyanka katinkiar, Jinisarit ninkanam jeawarmiayi. Jeawar kanun ajujniarmiayi.
54 Kanunmaya jlintrarmatai, nu nunkanmaya shuar Jesusan nekaawarmiayi. 5 Tura
“Jesus pujawai” tdman antukar, ash{ jeanmaya jaan ni peakrintiuk Jesus pujamunam

itiaarmiayi. 56 Tura Jesus wekaak wémia nuisha, péprunmasha, shuar matsatmanumsha,
ishichik matsatkamunmasha jaan itiariar jintid deprusarmiayi. Tdmainiak Jesusan
pushirmin antintaj tusar seawarmiayi. Tura ashi antinkiarmia nuka pénker ajasarmiayi.

7

Jesus Pariséun dujmatsarmiania nu
(Mateu 15.1-20)

1 Pariséusha, Israer-shuara jintinniurisha Jerusarénnumia Jesusan tariarmiayi. 2 Tura
Jesusa unuiniamurin ikijmiatsuk yurumun wéinkiar “Israer-shuara tdrutairin taruini-
atsui” tiarmiayi. 3 (Kame Pariséusha, tura ashi Israer-shuarsha, ni uuntri jintintia-
murin umikiar ti nikap ikijmiarar yurumin armiayi. 4 Péprunmaya tari “ikijmiatsuk
yurumadshtiniaiti” tiniu drmiayi. Tura ti untsuri ni uuntri tdirutairi ninisan drmiayi.
“Tsapancha, ichinnasha, jiruncha, peaknasha nijiakartiniaiti” tiniu drmiayi.) 5 Tuma
asamtai Pariséusha, Israer-shuara jintinniurisha Jesusan chicharainiak “;Urukamtai
ame unuiniamuram ii uuntri jintintramniuitiaj nuna tdruiniatsu. Urukamtai ikijmi-
atskesha yurumdinia?” tiarmiayi.

6 Tutai Jesus timiayi “Antar chichamtiniaitrume. Isayas yaunchu nekas atumin
dartampramiayi juna:

Ju aents ni wenejai Winia “ti pénkeraiti” turutainiawai, timiayi Yus, tura ni enentainkia
jeachat pujuiniawai. 7 Tura tukeneas Winia shiir awajtuiniawai. Aentsu chichame
jintiainiayat, “Yus-Chichamaiti” tuiniawai.”

Tu darmaiti. 8 Tura 4tum Yusa chichame iniaisarum, aentsu jintintiamuri umirkarum,

ichinnasha, tsapancha nijiaktin, tura chikich tdrutaisha dintsarmek untsuri tararme.

9 Turdkrum Yus-Chichamka tsukintiaani ikiusurme atumi uuntri chichame umirkatai

tusarum, 10 Kame Muisais yaunchu aar juna tichamka:

Ame apa nukusha shiir enentdimtustarum.

Tura ataksha darmiayi:

Shuarsha ni aparin, nukurincha yajauch chichareakka, nu shuar jakatniuiti.

11-12 Tyrasha atumka Pariséutirmeka, antsu ju tdrume: “Shuar ni aparin ni nukurin
chicharuk “Wi ydintinian takakjana nu Kurpanaiti” takuinkia, atumsha pénkeraiti,
aparincha nukurincha ydinchat{” tarume. (Kurpan tana nuka, Yus susamu, tawai.)
13 Nekaatarum, Pariséutiram. “If yaunchu uuntri chichame tuke umiki wétiniaitji” taku-
rum, Yus-Chicham penké dntar chichama ninin awajearme. Nunisrumek chikichcha
untsurf tararme.” Tu timiayi Jesus.

14Nuy4 ataksha Jesus ashi shuaran untsukar “Mash anturtuktarum, ashi nekaatarum,
timiayi. 15 Aaya ayashnium wayaana nu, shudran yajauch awajsachminiaiti; tura antsu
ni enentdjnia jiinia nu, yajauch awajsattawai. 16 Shuar nuna dntakka enentdimprati”
timiayi.

17 Nuy4d dentsun ikuiak, jea wayamtai, ni unuiniamuri aniasarmiayi “;Nu métek-taku
chicham warintiua?” tiarmiayi.

18 Tutai Jesus timiayi “Atumsha nékatsrumek. Pdantchakait; yurumak ydajnia nu,
enentdiniam wayachu asa, shudran yajauch awajsachminiaiti. 1° Antsu wakenam ways3,
nankaamas menkaatsuk” timiayi. Nuna taku, ashi yurumak pachitsuk yuamniaiti,
timiayi. 20 Nuyd timiayi “Shuara enentdjnia jiinia nu, yajauch awajsamniaiti. 2! Shuara
enentdinia, initia, yajauch enentdimsatniusha, tsanirmatniusha, natsa tsanirmatniusha,
shuar mdatniusha, 22 kasamkatniusha, chikichna wakeruktincha, pénkercha turat-
niusha, anankatniusha, natsantain é4tincha, yajauch enentdimtustincha, tsanumprat-
niusha, waantu enentdimtumastincha, netse turatniusha, ashi nuka initia wininiatsuk.
23 Ashi nu tunda ainia nu, shuara enentdinia jiiniu asa, shudran yajauch awajainiawai”
timiayi.

Serupinisianmaya nuwg Jesusan nekas enentdimtusmiania nu
(Mateu 15.21-28)

24 Tiru pepru, Setin péprusha Serupinisia nunkanam dmiayi. Nuka Israer-shuara
nunkenchauyayi. Nu nunkanam Jesus wémiayi. Tura jed, jed wayda pujusmiayi. Tura
nui pujamun nu nunkanmaya shuar nekarawarain tusa nakitmiayi; tirasha uumkatniun
tujinkiamiayi. 2> Warik nu nunkanmaya nuwa Jesus pujan nekaamiayi. Nu ntiwaka
nawantri iwianchrukuyayi. Tuma asa Jesusan tari ni nawen piniakum tepersamiayi.
26 Nu nuwa Israer-shuarcha, Serupinisianmayauyayi. Tdmaitiat, nawantru enentdiya
iwianchin jiirturkitia tusa Jesusan seamiayi. 27 Tutai Jesus nuwan chicharuk “Uchi emka
ejemararti. Uchi apatkuri atankir yawach susatin pénkerchaiti” timiayi.

28 Tutai nuwa ayak “Nekas, Uunta, tame. Tura yawachisha misanam wakenam pujuinia
nu, uchi apatkun yurumuk juyumak kdkeamun yuiniatsuk” timiayi.

29 Tutai Jesus timiayi “Pénker tame. Tuma asam, shiir wetd; ame nawantrumi
enentdiya iwianch jiinkiyi” timiayi.

30 Takui niisha wémiayi. Tura ni jeen jed, ni nawantrin fwianch jiinkimtai pénker ajas
peaknum tepan wainkiamiayi.

Jesus empekun tsudrmiania nu

31Jesus Tirunmaya jiinki Setun péprunam nankaamarkutak, Tekapuris nunkanmaani
nankaamaki, Kariréa antumiannum ataksha jeamiayi. 32 Nuj chichachu dmiayi, kuishin
empeku. Nu shudran Jesusan itiariar, ni uwejejai antinkiat tusar seawarmiayi. 33 Shuar
matsatmanumia Jesus nin akanki juki kuishin tsara uwejejai tsutsukruamiayi. Tura
usukia, nu shuara iniajn antintkiamiayi. 34 Tura nayaimpinmaani fimias sukaska mayati
“Epata” timiayi. Nuka, shuar chichamnumka “chinkiat{” tawai. 35 Nu chichamaik ni
kuishisha chinkiamiayi, iniaisha séermiayi. Tura paant chichasmiayi. 36 Tura Jesus
chicharainiak “Penké etserkairap” timiayi. Jesuska suri-suritiamaitiat, nu nankaamas
etseriarmiayi. 37 Tura ti enentdimprarmiayi. Enentdimprar, “Ju Jesus aya pénkeran
tarawai. Empekuncha dntumtikniaiti, tura chichachun chichamtikniaiti” tiarmiayi.

8

Kuatru mir shudran Jesus ayuramiania nu
(Mateu 15.32-39)

1 Nu tsawantdi shuar timia untsuri iruntrarmiayi. Yurumkari atsakui Jesus ni unuini-
amurin untsukar juna timiayi: 2 “Ju shuaran waitnentajai. Menaintid tsawant Wijiai
pujuinia dsarmatai ni yurumkari amuukachaik. 3 Tura ni jeen ayurtsuk akupeamka,
tsukariin jintia pimpikiartatui, yajaya kdunkaru dsar” timiayi.

4Tutai ni unuiniamuri chichainiak “Turasha jui atsamunam, ju aents ejemararat tusar
(tuya yurumkak wainkiattaj'?” tiarmiayi.

>Tutai Jesus nin aniasmiayi “; Urutmd tanta aa?”

Tutai “siati awai” tiarmiayi.

¢ Nuinkia ashi dentsun “nunka pujustarum” tiarmiayi. Tura tantan achik, Ydsan
yuminsamiayi. Tura puuk, dentsun ajamsatarum tusa ni unuiniamurin susamiayi. 7 Tura
uchich namaksha ishichik aan achik, Yusan yuminkias, ni unuiniamurin chicharuk
“Jusha shuar ajamsatarum” timiayi. 8 Turam ash{ yurumawar ejemararmiayi. Am-
pirma puunaruncha siati chankinnium dimkiarmiayi. 9 Kuatru mir (4.000) shuar
yurumawarmiayi. Yurumawar amikiarmatai, Jesus nin dujas akupkarmiayi. 10 Tura ni
unuiniamurijiai kanunam enkemprar Tarmanuta nunkanam wearmiayi.

Pariséu Jesusan iniakmasta tiarmiania nu
(Mateu 16.1-4; Riikas 12.54-56)
1 Pariséu Jesusjai aujmatsatai tusar tariarmiayi. Nekapsatai tusar wakeruiniak Nin
chicharuk “Nayaimpinmaya kakaram iniakmasta” tiarmiayi.

12 Tuiniakui Jesus kuntuts enentaimias, stkaska mayati “;Urukamtai, yamaiya aent-
stiram, nayaimpinmaya kakarman iniakmasat tusarum wakerarum? Nuka penké
sunaschattarme, paant tdjarme” timiayi.

13 Nuya nin ikiukiar ataksha kanunam enkemar amain katinmiayi.

Pariséu turamurijigi aneartarum, timiayi Jesus
(Mateu 16.5-12)
14Tura ni unuiniamuri yurumak jukitiai tukama kajinmatkiarmiayi. Kanunmanka aya
chikichik tantanak takaku armiayi. 15 Jesussha ni unuiniamurin enentdimtikiuk timiayi
“Wainkiatarum; Pariséusha Erutissha wakaprutain takakainia ndjaisha aneartarum”
timiayi.
16 Tutai ni unuiniamurisha tunaiyarmiayi “Tanta kajinmatkin asakrin nuna tdramtsu-
jiash” tiarmiayi.
17Tura Jesus nuna nekda chichaak “; Urukamtai aya yurumkak enentdimtarum? Tuke
nékatsrumek. Penké enentdimtsurmek. Atumi enentai tuke kiritkiait? timiayi. 18 Jimi
aisha itiura waintsurmea. Kufshim aisha itiura antatsrum. Ashi kajinmatkintrumek.
19 Nekaatarum, nuik, senku tantan ptiuran senku mir dishmankan ayurachmakaj. ;Tura
ampirma urutma chankinnium chumpiamarum?” timiayi.
Niisha tiarmiayi “Tuse chankinnium chumpiamji.”
20 Ataksha Jesus timiayi “Tura siati tantajai kuatru mir shuaran ayuramtai, ;jampir-
masha urutmd chankinnium chumpiamarum?”
Niisha “siati” tiarmiayi.
21 Tuma asamtai Jesus timiayi “;Itiura imia nékatsrum?”

Jesus kusurun fimtiksamiania nu

22 Nuy4 Petsaitia péprunam jeawarmiayi. Jeawarmatai, dishman jii kusurun Jesusan
itiariarmiayi. TUrawar antinta tusar seawarmiayi. 23 Tuma asamtai Jesus uwejnum achik
péprunam aani enkeki juki jiin usukijiai kuérmiayi. Tura uwejéjai antin “;{immek?”
timiayi.

24 Tutai kusuru {imi timiayi “Aentsun iiyajai, tirasha paantcha. Numi wekainian
daniun iiyajai” timiayi.

25 Nuy4d ataksha Jesus ni uwejéjai kusuru jiin antinmiayi. Tura kusurusha imambkes
iis, pénker ajas, ashi paant {impramiayi. 26 Jesus chichaak “Jeemjin weakum péprunam
wayawaip tura shuar ujakaip” timiayi.

Pitiur Jesusan “Yusa Anaikiamurinme” timiania nu
(Mateu 16.13-20; Ruikas 9.18-21)

27 Jesus ni unuiniamurijiai uunt pepru Sesaria-jiripiunam jeatsuk, tfjiuch uchich
péprunam irasarmiayi. Jintid wésar Jesus ni unuiniamurin chicharainiak, “;Yaiti
turutainiawa Winia?” timiayi.

28 Tutai niisha dimkiarmiayi “Chikich chichainiak, imiakratin Juankaiti, turamaini-
awai. Chikichcha, Erfasaiti, tura chikichkia, yaunchu Yisnan etserin nantakniua nuiti,
turamainiawai” tiarmiayi.

29 Tutai Jesus timiayi “Atumsha, ;waritrume. Yaitiaj?” timiayi.

Tutai Pitiur timiayi “Ameka Kristuitme; Ydsaiya akupkamuitme.”

30 Tutai Jesus chichaak “Penké etserkairap” timiayi.

Jesus ni jdkatniurin ujakmiania nu
(Mateu 16.21-28; Ruikas 9.22-27)

31 Unuiniak: “Wi Aents Ajasuitjiana ju ti wéitsatniuitjai. Israer-shuarti ii uuntrisha,
Patri Guntrisha, ii jintinniurisha Winia nakitrurar mantuawartatui. Turasha menaintiu
tsawant nankaamasmatai nantaktiniaitjai” timiayi. 32 Nunasha paant ujakmiayi.

Tura Pitrusha Jesusan arantach juk{ kakantramiayi. “Tu chichasaip” timiayi.

33 Tutai Jesus ayantmatar, ni unuiniamurin iis, Pitrun kakantar chicharuk “Satanésa,
werumta. Ameka Yusna ana nu enentdimtatsme, antsu aya dentsnak enentdimtame”
timiayi. 34 Nuna tuasua amik tura nui matsamarmia nunasha, ni unuiniamurin-
cha untsuk timiayi, “Shuar Winia nekas nemartustasa wakerakka ni wakeramurinkia
iniaisati; tura ni krusri yanaki nemartusti. 3> Kame shuar ju nunkanam aya ninki
anenmamkunka nu shuar ni iwiaakmarin emenkaktatui. Antsu Winia anentu asa
tura winia chichamprun anea asa, shuar aya pénker pujustinniak enentdimtsuna nu,
nekas iwiaakman wdinkiattawai. 3¢ Nekaata, shuar ashi ju nunkanam {runna nuna
sumaksha turasha ni wakani jinium wéakuisha, ;itiurak pénker pujusaint? 37 Shuarka
wakanin uwemtikrataj tusa wakerak ;jurutmak akikmakaint? 38 Antuktarum. Ya-
maiya aents Yusan nakitiar ajapawaru yajauch ainia nu fimiainiamunam shuar Winia
natsantrakuinkia tura winia chichampruncha natsantakuinkia, wi, Aents Ajasuitjiana
ju, winia Aparu kakarmarijiai tura nayaimpinmaya pénker suntarjai atak taakun, nd
shuaran natsantrattajai Wisha.” Tu timiayi Jesus.

1 Ataksha Jesus nin chicharuk, ‘Nekas tdjarme, shuar jatsuk Yus ni kakarmarijiai

timiayi.

Jesus nushda iira ajasmiania nu
(Mateu 17.1-13; Ruikas 9.28-36)

2 Nuya sais tsawant nankaamasmatai, Jesus Pitruncha, Jakupuncha, Judnnasha uunt
ndinnium jikiarmiayi. Nuisha Jesus nusha iira ajasmiayi. 3 Ni pushirisha ti puju jiitsumir
ajattsarmiayi. Nujai métek puju awajsatin ju nunkanam atsawai. 4 Turuna nui Erfas,
Muisaisjai wantinkiar Jesusjai chichainian wdinkiarmiayi. > Nuyasha Pitiur Jesusan
chicharuk “Uunt4, i jui pujustin ti pénkeraiti. Menaintiti 4akmaktai, Aminiu chikichik,
Muisaisna chikichik, Erfasnasha chikichik” timiayi. ¢ Jesusa unuiniamuri sapijmainiak,
Pitiur wariniak titi nekaachmiayi. Nékachu asa nuna timiayi.

7 Tura yurankim tara mikintiu awajsamiayi. Yuranminmaya chichaak “Juiti winia
aneamu Uchir. Nii anturkatarum” timiayi.

8 Nuyanka ni unuiniamuri ayantmar iiyaj tukamar aya Jesusnak wdinkiarmiayi.
Chikichkia atsuarmiayi.

9 Nuya nainniumia akainiak Jesus nin chicharuk “Wainkiarumna nu etserkairap. Wi,
Aents Ajasuitjiana ju jakamunmaya nantaatsain nu etserkairap” timiayi.

10 Tutai ni timian {miatrusan dukarmiayi. Tura “jakamunmaya nantaatsain tana nu,
(wariniak ta?” nuamtak tunainiarmiayi. 1! Tura Jesusan aniasarmiayi “;Urukamtai
Israerti ii jintinniurisha, Erfas emka tétiniaiti, tuinia?” tiarmiayi.

12 Tutai Jesus timiayi “Nekas Erfas ashi iwiarattsa emka tatiniaiti. ;Tura Aents
Ajasunun Yus-Papinium warintiua?

“Ti waitsattawai; Nin nakitrartatui.” Tu darmaiti.
13 Wi tdjarme, Erias nekas tdwiti. Tédmatai, shuar ashi ni wakeriarmia nuna nin
turawarmiayi. Yusa Papiriin Erfasa trunatniuri aarma amia timiatrusan tdrawarmiayi”
timiayi Jesus.

Jesus iwianchin jiiki akupkamiania nu
(Mateu 17.14-21; Ruikas 9.37-43)

14 Tura ni unuiniamuri matsatmanum atak waketuk, ti untsuri aents kautkar
Israer-shuara jintinniurisha niijiai tunai pujuinian wainkiamiayi. 15 Tura aencha,
Jesusan wainkiar warainiak, tsékenki weriar, dujsarmiayi. 16 Tirunawarmatai, Jesus
chicharainiak, “War{ tunaiyarum?” timiayi.

17 Tutai chikichik ayak “Uuntd, winia uchirun Amin itiarjame. Iwianchruku asa
chichachuiti. 18 Tdmakui iwianch enkemtakun paat ajiar depeawai; tiram uchisha saun

kaput apak nain kitetete awajeawai. Turam kakaakcha ame unuiniamurmin seamjai,
jlirtukti tusan, tarasha tujintrutkarai” timiayi.

19 Tutai Jesus timiayi “Yusan enentdimtichutirmea urutma tsawantak pujustaj atum-
jai. Urutma katsuntrataj! Uchi itiatarum” timiayi. 20 Takui uchin Jesusan itiariarmiayi.
Tura fwianch uchin enkemta Jesusan wainiak uchin ajakramiayi. Uchisha chichiptur
nunka iniaan péper-péper ajakin wenunam saun apakmiayi.

21 Trunamtai Jesus ni aparin aniasmiayi “; Urutd yaunchu dinkiait?”

Tutai ni apari timiayi “Uchichik dinkiaiti. 22 Tuma asa tuke jutikid pujurniuiti;
jiniumsha apeawai, entsa maataj tusa ajuaawai. Yaintrukminiaitkiumka waitneasam
yaintrukta” timiayi.

23 Tutai Jesus chicharuk “; Urukamtai, yaintrukminiaitkiumka, tame? Nekaata, shuar
Winia nekas enentdimturna nu ashf tiramniaiti” timiayi.

24Tutai uchi apari kakantar chichaak, “Uuntd, nekas enentdimtajme. Nekas enentaim-
tustinian tdasjana nu ydintkiata” timiayi.

25 Tura shuar untsuri kdunainian Jesus wainiak kakantuk “Empeku chichachu awajin
iwianchi jiinkitia, tdjame. J{inkim ataksha wayawaipia” timiayi. 26 Tura fwianch jiiniuk
untsumak uchin we-werkasa ajakar chichichiptu depkimiayi. Turam uchi jaka {mianis
tepemiayi. Turunamtai untsuri shuar “jakayi” tiarmiayi. 27 Tdmanak Jesus uwejen achik
awajkimiayi, tura uchi nantaki wajakmiayi.

28 Tura Jesus jed wayamtai, ninki pujusar, ni unuiniamurj aniasar “;Urukamtai iisha
jiiktin tujinkiamaj'?” tiarmiayi.

29 Tutai Jesus timiayi “Ju iwianchkia ijiarmar Yus dujkur jiikminiaiti” timiayi.

Jesus ataksha ni jdkatniurin ujakmiania nu
(Mateu 17.22-23; Ruikas 9.43-45)

30 Nuyd jfinkiar Kariréa nunkanmaani nankaamakarmiayi. Ni unuiniamurin unuinia
asa nu nankaamamun nekaawarain tusa Jesus nakitmiayi. 3! Unuiniak juna timiayi: “Wi
Aents Ajasuitiaj juna mantamnati tusar achirkar surutkartatui. Tura maamuitiatnak,
iwiarsamunmayan menaintid tsawantai nantaktiatjai” timiayi. 32 Tura nu chichaman
nekaacharmiayi. Nékainiachiat, anintrustinian arantukarmiayi.

“; Yaki imid nankaamantuit?”
(Mateu 18.1-5; Rukas 9.46-48)

33 Nuyd Kaperndum péprunam jeawarmiayi. Tura Jesus jed pujus ni unuiniamurin
aniniak, “;Atumsha jintid winisrum warf dujmatmiarum?” timiayi. 34 Tura natsarar
pachischarmiayi. Kame jintid wésar “iijiai ;yaki imid nankaamantu ajasat?” tu-
nainiarmiayi. 35 Ni unuiniamuri pachischarmatai, Jesus pujus ashi tuse unuiniamurin
irur chichaak “Shuar nekas nankaamantu ajastajtsa wakerakka, peejchachia nuke enen-
tdimtumar shuara ydintri at{” timiayi. 3¢ Tura uchin itida miniakas chichaak: 37 “Shuar
uchin winia naaruj shiir awajeakka Winia shiir awajtawai. Tura Winia akuptukua
nunasha shiir awajeawai” timiayi.

“Shuar in nakitramachkunka in pdchitkiawai”
(Riikas 9.49-50; Mateu 10.42)
38 Nuya Juan Jesusan chicharuk “Uunta, shuar ame ndarmin pachis iwianchin akupea
wainkiamji. Tura iijiai frutkachu asamtai nu turatin suritkiamji” timiayi.
39 Tutai Jesus timiayi “Antsu suritkiairap. Shuar winia ndarun pachis tujinkia-
mun tdrakka, nu shuar wari tsanumprutratniun tujinkiattawai. 4 Shuar in nakitra-
machkunka, in pachitkiawai, timiayi. 4! Winia nemarka asakrumin shuar yumiichinke-

sha ajampramkuka antar turatsui; akikma atatui’ timiayi.

(Mateu 18.6-9; Ruikas 17.1-2)
42 ‘Tura shuar ju uchin Winia umirtuinia nuna yajauchin tarumtikiamtainkia, ti
asutniattawai. Tuma asamtai uchin yajauchin tdrumtiktsain kuntujen kayajai jinkiar

nayaantsanam ajunmaka maak ainti. 43 Ame uwejmek yajauchin tdrumtikkramam-
niaitkuinkia tsupikta. Mai uwejtuk wditsatniunam jeatniujainkia chikichik uwejjai ju
nunkanam pujusar tuke iwiaaku pujustinnium jeatin ti shiiraiti. War{, wéitsatniun-
manka ji kajinkiashtin awai, 44 jakaru akarisha jdiniatsui tura jisha tuke kapaawai.
45 Nawemsha yajauchin tarumtikkramamniaitkuinkia nusha tsupikta. Mai nawentuk
waitsatniunam jeatniujainkia chikichik nawejai ju nunkanam pujusar tuke iwiaaku
pujustinnium jeatin ti shiiraiti. Wditsatniunmanka ji kajinkiashtin awai, 4¢ jdkaru
akarisha jdiniatsui tura jisha tuke kapaawai. 47 Jimisha yajauchin turumtikkramam-
niaitkuinkia ukuinkiata. Mai jiintiuk wéitsatniunam jeatniujainkia chikichik jiijiai ju
nunkanam pujusar Yus akupeana nuj jeatin ti shiiraiti; 48 waitsatniunmanka jdkaru
akarisha jdiniatsui tura jisha tuke kapaawai.

50 Weesha ti penkeraitiat michumarka, ;itiurak jea-jeat atink? Wats, wee jeakua
aintsarmek atumek shiir enentdimtunaistarum” timiayi Jesus.

10

Nuwg ajapatniun Jesus dujmatsamiania nu
(Mateu 19.1-12; Ruikas 16.18)

1 Jesus Kapernaumnumia jiinki, Jutfa nunkanam nankaamaki, Jurtan entsa amain
jeamiayi. Nui pujai, aents ataksha Nin irunturarmiayi. Iruntrarmatai tuke turin
asa ataksha unuiniamiayi. 2 Tura Pariséu Jesusan nekapsatai tusar wakeruiniak, Nin
chicharainiak “;Aishman ni nuar{ ajapatin tsankamkamukait?” tiarmiayi.

3 Tutai Jesus timiayi “;Muisais wariniak timia?”

4 Tutai “Papfjiai in ajapatniun tsankatramkamiaji” tiarmiayi.

5 Tutai Jesus timiayi “Atum{ enentai kdtsuram asamtai nu chichaman atumin tsanka-
tramkamiarme. ¢ Tura Yus yaimankamtaik ashi najanamia nuj, dishmannasha nuwancha
najanamiayi. 7 Tuma asamtai dishman ni aparincha nukurincha kanaki ikiuki, ni nuarijai
tsanintiniaiti. 8 Warf, dishman nuarijiai jimiaraitiat chikichik ajasartatui. Tuma asamtai
yamai jimiarchaiti, antsu chikichik ajasuiti. ® Tuma asa, Yus atsankiania nuna, aents
akankashtiniaiti” timiayi.

10 Tura urum jed wayawar, Jesusa unuiniamuri nu chichaman ataksha aniasarmiayi.
11 Tuiniakui Jesus timiayi “Shuar ni nuarin ajapa ikiuak chikichan nuatkanka, emka
nuarin yajauch awajas, ikiuak, tsanirmayi. 12 Nuwasha ni aishri ajapa ikiuak, chikichjai
niiniurtukka, niisha tsanirmayi” timiayi.

Jesus uchin shiir awajsamiania nu
(Mateu 19.13-15; Ruikas 18.15-17)

13 Antinkiarat tusar uchin Jesusan itiariarmiayi. Tdruiniakui Jesusa unuiniamuri
“itiairap” tiarmiayi.

14 Tura Jesus nuna wainiak, kajek juna timiayi “Uchi Winf{ winitin tsankatruktarum.
Suritkiairap. Iis, shuar ju uchia ninisan peejchach enentdimtumainia nu Yusa aku-
peamurin pachiinkiamniaiti. 15 Nuni asamtai tdjarme, uchi umiana ninisan Yusa
akupkamurin shuar umfachkunka nuna pachiinkiachminiaiti. 1 Nuya uchin miniakas,
“Yus ydinmakarti” timiayi.

Kuitrintin Jesusan dujsamiania nu
(Mateu 19.16-30; Rikas 18.18-30)
17 Ukunam, Jesus nuya weaj, shuar tseke Nin tarimiayi. Tar{ tikishmatar chicharuk
“;Uuntd, Amesha ti pénkeraitme. Tuma asam, turuttia, ;warinia tirakna tuke iwiaaku
atataj?” timiayi.

18 Tutai Jesus timiayi, “; Urukamtai Winia, pénkeraitme, tirutam? Shuarka chikichk-
isha pénkerka atsawai. Aya Yusak pénkeraiti. 1° Yus akupkamu nékatsmek. Ju dini-
awai: tsanirmawairap, mankartuawairap, kasamkairap, chikich shuar tsanumprurairap,
anankartuawairap, apasha nukusha umirkatarum. Nu diniawai” timiayi.

20Tutai kuitrintin chichaak “Uunta, niinaka tchichik mash umiki tsakaruitjai” timiayi.

21 Tutai Jesus iis waitnenmai timiayi “Chikichik tdasume. Weme ash{ dminiu ana
nu surukta. Turam nu kuit kuitrincha susarta. Tdrakum nayaimpiniam kuitrum
ikiaunkattme. Tdram winitia, krus yanaktinia dintsamek itiurchatrum ain nemartusta”
timiayi.

22 Tura kuitrintin nu chichaman antuk, wake mesek, kintuts enentdimiar wémiayi, ti
kuitrintin asa.

23 Nii wématai, Jesus ashi ni téntakmarin iis, ni unuiniamurin chicharuk, “Kuitrintin
ainia nu Yusa akupeamurin pachiinkiatin ti itiurchaiti” timiayi. 24 Takui ni unuiniamuri
nuna antukar niishda enentdimprarmiayi. Tdramtai Jesus timiayi “Uchiru antuk-
tarum. Shuar kuitriniak enentdimtuinia nuka, Yusa akupeamurin pachiinkiatin penké
itiurchataiti. 25 Uunt kamiriu auja jiin wayatin ana nd nankaamas, kuitrintin Yusa
akupeamurin pachiinkiatin itiurchataiti” timiayi.

26 Nuna antukar na arant niishda enentaimprarmiayi. “;Nuinkia yaki uwempramni-
ait?” tunaiyarmiayi.

27 Tura Jesus nin iisar chichainiak “Aents ninki tirachminiaiti, antsu Yus tiramniaiti.
Yuska ashi tiramniaiti” timiayi.

28 Nuya Pitiur Nin chicharuk “Iis, iikia ashf ikiukir némartsujik” timiayi.

29 Tutai Jesussha timiayi, “Nekas tdjarme, shuar Winia nemartak Yus-Chichamnasha
ipiampartasa wakerak ni jeencha, yachincha, umaincha, aparincha, nukurincha, nuarin-
cha, uchirincha, nunkencha uyumatsuk ikiuakka, 3° nu shuar ju nunkanam sian patatnas
jeencha, yachincha, umajncha, nukurincha, uchirincha, nunkencha, ju nunkanam
waéitiayat sunastatui. Tura ukunam, nunka amuukamtai, nu shuarsha jachatainium
tuke pénker pujustatui. 3! Tura untsuri shuar yamai penkeri ainia nu, ukunam
ukunmaani pujusartatui, tura fiksan untsuri shuar yamai ukunmaya ainia nu, ukunam
eem pujusartatui” timiayi Jesus.

Jesus ni jakatniuri ataksha ujakmiania nu
(Mateu 20.17-19; Ruikas 18.31-34)

32 Nuyé arak Jerusarénnum wéenak, jintiak wearmiayi. Jesuska émak wémiayi. Ni
unuiniamurisha niishda enentadimprarmiayi. Ashamainiayatan Jesusan nemarsarmiayi.
Tumainiai atak ni nekas unuiniamurin akankiar, ni tdrunatniurin ujakmiayi. 33 Ujaak
timiayi “Antuktarum, arak Jerusarénnum wéaji. Nui Winia, Aents Ajasuitjiana juna,
Patri uuntriincha, jintinniunmasha surutkartatui. Niisha apachnium mantamnati tusar
surutkartatui. 34 Nusha Winia wishikrurar, katsumprukar, usukruawar mantuawartatui.
Turamaitiathak menaintii tsawantai nantaktiatjai” timiayi.

Jakupu Juanjgi seawarmiania nu
(Mateu 20.20-28)
35 Sepetéu uchiri Jakupusha Juansha Jesusan taruntarmiayi. Taruntar “Uuntd, ii
seattajnia nu turak tusar wakeraji” tiarmiayi.
36 Tutai Jesus timiayi “; Warf itiurtukat tusam wakerutam?”
37 Tutai “Ame nupetmaktin tsawantrum jeamtai, iisha Amijiai pujustaitsar wakeraji,
wi untsuurumini, winia yatsursha menaarminj. Nu tsankatrukta” tiarmiayi.
38 Tura Jesus timiayi “Atum seatrumna nu nékatsrume. Wi umartatjana nu
umarminkaitrum. Tura Wi imiantiatjana ninisrum imianminkaitrum” timiayi.
39 Niisha tiarmiayi, “Tdramniaitji, pachitskea.”

Tuiniakui Jesus timiayi “Wats, Wi umartatjana nu umartatrume, tura Wi imiantiatjana
ndnisrumek imiantiatrume. 40 Tdrasha winia untsuuruini, menaruinisha atum pujus-
tinian Wikia susashtiniaitjarme, antsu Yus wakerana nu nuin apujsattawai” timiayi.

41Tura chikich tias unuiniamuri nuna anturkar Jakupuncha, Judnnasha ti kajerkarmi-
ayl. 42 Tura Jesus ni unuiniamurin irur timiayi “Ju nékarme; Yus-shuarchanum
akupniuitjai tuinia nu, waantu enentdimtumas, ni shudrin ti akupeawai; tura uunt ainia
nusha ashf shuar ti takamtikiainiawai. 43 Antsu atumjai ntinisan atsutniuiti. Atumka,
wi unuiniamutiram, uunt ajastaj tusarum wakerakrumka, ashi ydimin ajastiniaitrume.
44 Shuar atumf penkeri ajastajtsa wakerakka, takarniua nuke ajas, umirtamkati. 45 Wisha,
Aents Ajasuitjiana ju, shuar takartusarat tusan tachamjai, antsu ashi shuaran yaintaj
tusan tawitjai. Wisha jarukan shuaran uwemtikratajtsan tawitjai” timiayi.

Jesus Partimidsan tsudrmiania nu
(Mateu 20.29-34; Riikas 18.35-43)

46 Jesus ni unuiniamurijiai, tura chikich untsuri aentsjai Jirikit péprunam jeawarmi-
ayi. Nuya Jirikilnmayasha jfinkiar weenai, Timiasa uchir{ Partimids, kusuru amia
nu, jintid yantam kuitian seamu pujumiayi. 47 Niisha, Nasarétnumia Jesusaiti tdman
antuk, untsumuk “Uunt Jesusa, amesha Uunt Akupin Tawit weeachukaitiam, Yus
anaikiachmakaitiam. Winiaja waitnentrurta” timiayi.

48 Tura untsuri nui matsamarmia nu nin chicharainiak “Takamatsata” tiarmiayi.

Niisha nti nankaamas untsummiayi “Tawit weea Jesusa, winia waitnentrurta.”

49 Nuna antuk Jesus wajatas, chichaak “Untsuktarum” timiayi.

Takui shuar kusurun untsuiniak “Kakaram ajasta. Wajaktia; untsurmawai” tiarmiayi.

50 Tuiniakui niisha esekmatairin ajapa ikiuak wajaki Jesusan tseke tarimiayi.

51 Tura Jesus nin chicharuk “;Winia itiurtukat tusamea wakerutam?” timiayi.

Tutai kusuru chicharuk “Uunta, {imtiasan wakerajai” timiayi.

52TutaiJesus chichaak “Shiir wetd. Winia nekas enentdimtursa asam pénker ajasume”
timiayi. Tura nu chichamaik {impramiayi. Tura Jesusan nemarki wémiayi.

11

Jesus Jerusarénnum wayamiania nu

(Mateu 21.1-11; Ruikas 19.28-40; Juan 12.12-19)

1Wésar Jerusarénnum tura Petpajai péprusha Petania péprusha Uriwiu naint inkiuas-
mak dmanum jeawar, Jesus jimiard unuiniamurin ujuikimiayi. 2 Ujuiak timiayi “Aatunini
pépruchiniam werum nuin umpuuru uchich jinkiamu wdinkiattarme. Nu umpuuruka
tuke entsamprukchamuiti. Nu atiarum utitiarum. 3 Tura “;Urukamtia ditkiarum?”
turamainiakuisha, “ii Uuntri wakerawai” titiarum” timiayi. 4 Tutai wearmiayi. Tura
umpuurun wiitiniam aani jinkiamun, jintid yantamnum wajan wéinkiar atiawarmiayi.
5Nuj pujuarmia nu “; War{ aitkiarum. Urukamtai umpuuru atfarum?” tiarmiayi. ¢ Takui,
niisha Jesus timia nu ujakam suritkiacharmiayi. 7 Tura umpuurun Jesusan itiariar
pushirin umpuurunam awantkarmiayi. Turam Jesus entsamkamiayi. 8 Tura untsur{
shuarsha pushirin jintianam ayapar dinkiarmiayi. Chikichcha jintid yantamnumian
nukan juuk jintianam dintrarmiayi. ° Eem wearmia nusha, uku winiarmia nusha
warainiak “Jusanna” untsumkarmiayi. “Yusa naariin winiana nu imia pénkeraiti. 101i
uuntri Tawitia akupeamuri tatatna nu imid penker ati. Ii Yusri naari shiir ati.” Tu
untsumki wearmiayi. 1! Tura Jesus Jerusarénnum jeamiayi. Jed, Yusa Uunt Jeen
wayamiayi. Tura ashi iiyasua amik, kintiampraij tusa ni tuse unuiniamurijiai tijiuch
Petania péprunam wearmiayi.

Jesus iikiu numin yuminkramiania nu
(Mateu 21.18-19)
12 Kashin tsawar, Petanianmaya jintia wesa, Jesus tsukammiayi. 13 Tura arant wajan
itkiu numirin ntkenniun wéiniak, nereatsuash tusa iyumiayi. Tura nereshtairin asamtai

neren penké wainkiachmiayi. 14 Nuyd iikiu numin yuminkeak: “Ame nerem penké
yunaashti” timiayi. Ni unuiniamurisha nuna tdman antukarmiayi.

Yusa Uunt Jeen suruktinian Jesus suritkiamiania nu
(Mateu 21.12-17; Ruikas 19.45-48; Juan 2.13-22)

15Nuy4 atak Jerusarénnum jeawarmiayi. Nui Jesus Yusa Uunt Jeen waya suruktai tusar
pujuarmia nuna jiiki akupkatasa nankammiayi. Kuitian yapajin armia nuna misarin
tura yampitsan surin armia nuna kutankrincha ayanturmiayi. 1¢ Tura kdarak entsaki
Yusa Uunt Jeen nankaamaktinian suritkiarmiayi. 17 Nuya “Yus dujsatai tusar ash{ shuar
Yusa jeen wayamnia atatui” td aarchamukait Yusa Papiriin. Antsu dtumka Yusa jee
kasa matsamtaiya nutikiarme” timiayi. 18 Aents nui matsamarmia nu Jesusa chichamen
antukar ti enentdimprarmiayi. Tuma asamtai Israer-patri Guntrisha, Israer-shuara
jintinniurisha, nuna nekaawar, Jesusan ashamainiak mantamnati tusar chichaman
jurusarmiayi. 1 Nuyd kiakui Jesus Jerusarénnumia jiinkimiayi.

Iikiu numin kdarun wdinkiarmiania nu
(Mateu 21.20-22)

20 Kashin kashik nankaamainiak iikiu numin kankaptuk jaka wajan wéinkiarmiayi.
21 Tura Pitiur enentdimias Jesusan timiayi “Uunta, iista, iikiu Ame yuminkramam nu
kankaptuk kaarchaik.”

22 Tutai Jesus timiayi “Yus nekas enentdimtustarum. 23 Iis, nekas tdtsujrumek,
shuar “Yus nekas tdratpiash” tatsuk, tura “wi tdjana nuna Yus nekas turattawai” tu
enentdimsar, ju ndintian “jiinki nayaantsanam inianti” takuinkia, pachitsuk iniantatui,
timiayi. 24 Tuma asamtai tdjarme, ashi Yus dujkuram searmena nuna suramsattarme.
“Wi seajna nuna yamai takakjai” tu enentdimkiurmeka, wéinkidttarme. 25 Tura Yus
dujkuram pujarmena nu, kajernaiyamuram akuinkia tsankurndiratarum. Atumi Apar{
nayaimpiniam pujana nu atum{ tunaarin tsankurturti tusarum tdratarum. 26 Atumsha
tsankurnaiyachkurminkia, ninisan atumf{ Apari nayaimpiniam pujana nu atumf tunaar-
in tsankurtdmprashtatrume” timiayi Jesus.

Yusa kakarmarijigi Jesus takasmiania nu
(Mateu 21.23-27; Riikas 20.1-8)

27 Ataksha Jerusarénnum waketkiarmiayi. Jesus Yusa Uunt Jeen wekai, Israer-
patri Guntrisha, Israer-shuara jintinniurisha, Israer-shuara iruntai-jee tuntrisha Nin
kautkarmiayi. 28 Kqutkar Jesusan tiarmiayi ““; Yana kakarmarijiai ju tiram. Ame tiramna
nuna ya tsankatrama?” tiarmiayi.

29 Tuiniakui Jesus timiayi, “Chikichkiniak aniastatjarme. Airkatarum. Ttrakrumn-
inkia Wisha winia takastinian tsankatrukmia nuna ujaktatjarme. 30 Wats, turutiarum,
Jya Juan imiaitniun tsankatkama? ;Shuar tsankatkamka? ;Yus tsankatkamka?
Airkatarum” timiayi.

31 Tura niisha enentaimprar “Yus akupkaiti” takurninkia, “;urukamtia umirkachu-
ram?” turamchattajik. 32 Antsu “shuar tsankatkaiti” takurkia, ashi shuar ashamaji”
tunainiarmiayi. Ashi aents Juan nekas Yusnan etserniuiti, tu enentdimainiakui asham-
miarmiayi. 33 Nuyd Jesusan tiarmiayi “likia nékatsji.”

Tutai Jesus timiayi “Wisha ndnisnak yana kakarmarijiai takaaj nuna ujakchatta-
jrume.”

12

Yajauch takau armia nu
(Mateu 21.33-46; Riikas 20.9-19)
1Jesus ju métek-taku chichaman unuiniamiayi: “Shuar uwa ajan ajam wenuimiai.
Nuya uwa nekeetain najanamai. Tura kumpin jean najanamai. Najana takartusti
tusa shudran ikiuak ninkia jeachat wémai. 2 Neretai tsawant jeamtai, ni takarniurin
juukman akankat tusa akupkamai. 3 Tura ajanam takau arma nu, nu takarniun achik,

katsumkar, dyatik awainkiarmai. 4 Ataksha chikich takarniun akupkamai, tura nunasha
kayajai tukurar, miuknum katsumkar, katsekar awainkiarmai. 5 Tuma ain ataksha
chikichan akupkamai, tura nunasha mdawarmai. Ti untsurin akupramai. Chikichnasha
katsumkarmai, chikichan mdawarmai.

akupkamai. Akupeak “Winia uchirnaka shiir awajsartatui” timiai. 7 Tura ni uchiri
winian wainkiar, takau shuar nudmtak chichainiak “Juka aja nérenniu uchirinti. Watsek,
maatai; tiramka &jaka iiniu 4tatui” tiarmai. 8 Tusar achikiar mdawarmai. Ayashincha
ajanmaya ajapawarmai” timiayi.

° Tura nuyd aniasmiayi, “;Wats, war{ enentdimsarum; ajd nérenniuri itiurkattawa?
Jeashtanmayd4 taa, aja takainia nt shuaran amuktatui. Ni ajarincha chikichan ikiastatui.
10Ju, Yus-Papinium aarma ana nu dujsachukaitrum:

Kaya pénkernak, jeammin “yajauchiiti” tusar ajapawarmia nu ashi kayajai nankaamas
pénker apujsamuiti. 1! Nusha Yus turamuiti. Iisha fisar ti enentdimtaj.
Nuke darmaiti” timiayi.

12 Tura nd metek-taku chichamjai nin dujmatma asa achiktai tusar chichaman

jurusarmiayi. Timainiayat shudran ashamainiak Jesusan ikiuiniak wearmiayi.

Uunt akupin sdsatin tura Yus stisatin
(Mateu 22.15-22; Ruikas 20.20-26)

13 Tura wear, imiaamtikiar yaja chichakmatai ndjai yajauch titiai tusar Pariséu
shuarnasha, Erutisa nemarin shuarnasha akatar Jesusan akuptukarmiayi. 14 Tdram
Nin jeariar chicharainiak: “Uuntd, aents nakitiainiain tuke nekas chicham pachitsuk
chichaame, nu nékaji. Aents pétatek iiyatsme, antsu nekas Yusa jinti unuiniame.
¢ Waritia enentdimiam, ii kuitri uunt Sesar stsatin pénkerkait. Susattajik. Suritkiattajik?
Nu nekaatai tusar wakeraji” tiarmiayi.

15 Tura Jesus ni yajauch enentdimmiarin nekara “;Urukamtai Winia yajauch titi
tusarum wakerutarum? Kuit itiatarum, Wi {istaj” timiayi.

16 Tutai kuitian itiariarmiayi.

Jesus nuna iis timiayi, “;Juisha yana yapi tura yana naari darmait?” timiayi.

Tutai “Uunt Sésarna” tiarmiayi.

17 Nuyd Jesus timiayi “Uunt Sésarna ana nu susatarum; tUrarum Yusnaka Yus
susatarum” timiayi. Tura ni dimkiamurin antukar ti enentdimprarmiayi.

Aents nantaktinian Satuséu anintrusarmiania nu
(Mateu 22.23-33; Rutkas 20.27-40)

18 Nuisha Satuséu aents, jakamunmaya nantaktin penké atsawai tiniu armia nu,
Jesusan tariarmiayi. Taar Jesusan chicharainiak: 1°“Uunt4, Muisais juna datrampramiaji:
“Aishman ni nuari jireatsain jakamtainkia, yachin yajutmatrattsa, ni yachi nu wajen

nudatkatniuiti.”

20 Wats, siati yachi armiayi. Iwiairi nuwan nuatak yajutmatsuk jakamiayi. 21 Ni yachi
wajen akinkiamiayi. Nusha ninisan yajutmatsuk jakamiayi. Nuna yachisha nunisan
tura nuna yachisha nunisan tdramiayi. 22 Tura ashi siati patainman, patainman nu
nuwan nudtkarmiayi. Yajutmatsuk, yajutmatsuk jiiniawarmiayi. Tura ukunam nuwasha
jakamiayi. 23 Nuinkia nantaktin tsawantaj, nantakiarmatai, jyana nuarin ati? Ashf siati
nuatkacharmaka” tiarmiayi.

24 Tutai Jesus timiayi ““Jakamunmaya nantaktin atsawai” tatsurmek. Yusa chichame
tura Yusa kakarmari nékachu asarum awajiarme, timiayi. 2> Iimiatarum, aents jakamun-
maya nantakiarmatai, nuatnaikiatin atsuttawai, antsu nayaimpinmaya suntara nunis-
aran pujusartatui. 26 Tura jakamunmaya nantaktiniapitia tusarum nu nekaatin nekas
wakerakrumka Muisais aarmia nu enentaimtustarum. Yuska numichinmaya Muisaisan
chicharuk “wikia Apradma Isaaka tura Jakupu Yusrintjai” Yus timiayi. 27 Yaunchu jdkaru

ain, Yus nuna taku, ayashnium jakayat iwiaaku pujuinia nuna Yusrintjai, tawai. Nekas
jaka ainia nuna Yusrinchuiti. Nantaktin atsawai tau asarum awajirurme” timiayi Jesus.

Yus akupkamu imid pénker ainia nu
(Mateu 22.34-40)

28 Jesussha Satuséusha dujmatnainian Israer-shuara jintinniuri taa anturkamiayi.
Anturak, Jesus ti penker dimkiui, niisha Jesusan juna aniasmiayi: “;Yus akupkamu tua
imia pénkerait?’ timiayi.

29 Tutai Jesus timiayi “Jditi Yus akupkamu imid pénker: Antukta Israer shuara. 1i Yusri
Uuntaiti, tura Ninki nekas Yusaiti. 30 Tuma asamtai, tuke enentdimjai ti enentdimsam

Uunt Yus aneeta. Turam ame iwiaakmarmesha, kakarmarmesha Yus {iktusta. Nuiti
nekas pénker akupkamu, timiayi. 31 Nuyasha chikichcha awai, “ame ayashim aneamna

timiatrusmek ame {rutramurmesha aneeta.” Chikich nu nankaamas pénker akupkamu
atsawai’ timiayi.

32 Tutai jintintin timiayi “Ee, pénkeraiti, Uunta. Nékasmek tame. Chikichik Yus awai,
chikichkia atsawai. 33 Tura tuke enentdijiai ti enentdimsar, ii kakarmarisha Yus fiktusar
Nin aneakrikia, ii ayashi aneajnia nuinik ii frutramurisha aneatniuitji. Nusha ash{ Yus
sutai ana nujai nankaamas pénkeraiti’ timiayi.

34 Nuna tiniu asamtai Jesus ni pénker dimkian nekda “Ameja Yus akupeamunam
pachiinkiatin ishichik tdasume” timiayi. Tura nuya chikich shuar Jesusan aniastinian
arantukarmiayi.

Kristu tutai ;yana uchirimpait?
(Mateu 22.41-46; Rutkas 20.41-44)
35Jesus Yusa Uunt Jeen unuiniak pujumiayi. Tura chichaak “; Urukamtai ii jintinniuri
“Yus anaikiamu Kristun Tawitia shuari” tuinia?” 36 Tawit, antsu, Yusa Wakan{ aarta tutai,
Yus-Papinium juna darmiayi:
Uunt winia Uuntrun timiayi “Ame nemasrumin nupetkatin amuatsain winia untsuuru-
inini pujusta”.

37Kame Tawitkia, Kristun dujmatuk, “winia Uuntru” taisha, jitiura ni shuarisha atinki?”
timiayi Jesus. Tuma asamtai untsuri shuar nui matsamarmia nu ti shiir antukarmiayi.

“Israer-shuaran jintintin ainia nijai aneartarum” Jesus timiania nu
(Mateu 23.1-36; Ritkas 11.37-54; 20.45-47)

38 Jesus unuiniak timiayi, “Israer-shuara jintinniuri ainia nujai aneartarum. Ni-
isha waantu enentdimtumasar, esaram pushin entsarar wekasatajtsar wakeruiniawai.
Péprunmasha shuar shiir dujtusarat tusa wakeruiniawai. 3° Israer-shuar iruntainiam
penkeri pujutainium pujustinian wakeruiniawai. Nampernumsha penkeri pujutainium
pujustinniasha wakeruiniawai. 4° Tura wajé jeencha atantainiawai. Turawar aents
nekaracharat tusar ti esaram chichamjai Ydsan dujainiawai. Nincha chikichjai nankaa-
mas Yus asutiawartatui” timiayi.

Waje kuitrin susamiania nu
(Riikas 21.1-4)

41 Jesus Yusa Uunt Jeen kuit enketainiam naka pujus dents kuitrin chumpian
wdinkiamiayi. Untsur{ kuitrintin nikap enkeawarmiayi. 42 Nuya waje kuitrincha taa
jimiard uchich kuitian, reara dantsan, enkeamiayi. 43 Jesuska unuiniamurin untsuk
“Nekas tdjarme, ju waje kuitrinchaitiat, ashi enkeena nii nankaamas nukap enkeayi.
441is, kuitrinniusha nii ampirma nuna enkeenawai, tura antsu ju nuwa kuitrinchaitiat,
ampirmatsuk ni yurumatniurin takurmakman ashi enkeayi” timiayi.

13

Yusa Uunt Jeen yumpuntratniun Jesus ujakmiania nu
(Mateu 24.1-2; Riikas 21.5-6)



MARKUS 13:1 66 MARKUS 13:29

1'Yusa Uunt Jeenia Jesus jiinkimtai, unuiniamuri Nin timiayi “lisia, Uunta, kayasha ti
shiir diniawai. Jeasha imia duntchakait.”

2 Tutai Jesus timiayi “Ju imid uunt jea wdinmek. Kaya ekentramu au ashi mash
yumpuntrartatui” timiayi.

Amuukatin tsawantin uruku dtatna nu
(Mateu 24.3-28; Riikas 21.7-24; 17.22-24)

3 Nuya Uriwiu ndinnium wakar, Yusa Uunt Jee naka pujusar, Pitrusha, Jakupusha,
Juansha, Antressha, ninkimias Jesusan aniiniak 4 “Uunta, timiam nu, ;jurutia tdrunatta.
Nu tdrunatin jeakuisha itiura nekaattajia? Paant ujatmakta” tiarmiayi.

5 Tutai Jesus timiayi “Aneartarum, anankramawairap. © Nekaatarum, untsuri
winia naarun pachisar winiartatui. Chikich chikich “Wiitjai Kristu” taku, untsurin
anankawartatui. 7 Tura meset chicham dntakrumka, yajaya meset chicham dntakrumsha
sapijmiakairap. Nekas turunashtinkiait. Nujaisha amuukatin tsawantka tuke jeatsui,
timiayi. 8 Shuar chikich shuarjai mesetan najanawartatui; apachcha chikich apachjai
ndnisaran mesetan najanawartatui. Untsuri nunkanam gurkattawai. Tsukasha artatui,
charaatum ajamusha nunisan atatui. Tura nujai itiurchatka aya yama nankamui.’

9 ‘Timaitkui atumsha aneartarum. Akupin iruntainiumsha surutmakartatrume, tura
{i shuar iruntainmasha katsumpramkartatrume. Wii shuar asakrumin, kapitidnnium,
akupniunmasha juramkittiarme. Nuj jearum, Winia chichastatrume. 10 Nu tiruntsain
ashi dentsnum Yus-Chicham etsernaktiniaiti. 1! Atumin surutmaktasar juramaini-
akuisha, warintiajak tusarum ti enentdimsairap. Chichastin jeamtai, Yusa Wakani
jintintramattarmena nu titiarum. lis, atum{ enentdjjiaj tichattarme, antsu Yusa Wakanf
jintintiam titiatrume. 12 Nu tsawantin shuarsha ni yachin mantamnati tusa suruktatui.
Apasha ni uchirin suruktatui. Uchisha aparincha nukurincha kajerak, jakati tusa
suruktatui. Ndnisan untsuri shuar tirawartatui. 13 Nuinkia Wii shuar asakrumin ashi
nakitramprartatui. Tura shuar yawetsuk katsuntranka uwemprattawai” timiayi.

14 Nuy4 Jesus timiayi “Shuar juna dujeana nu nekaati. Ydsnan etserin, ni naari Taniar,
ti yajauch tuke emesin ana nuna yaunchu aar etserkamiayi. Nuka pujushtainiam pujan
wainkiurmesha, ashi Jutia nunkanam pujarmena nu, ndinnium pisartarum. 15 Jea yakiini
pujana nu akaiki wariri achiktajtsa, jeen wayashti. 16 Ajanam pujana nusha ni pushirin
jukitiajtsa waketkishti. 17 Tura ajamtin diniana nusha, kuirchin umuntsainia nusha,
nu tsawantin timia itiurchatan wainkiartatui. 18 Tuma asamtai dtum pisaarmena nui
yumitin achati tusarum Yus seatarum. 19 Nu tsawantinkia ti waitsatin 4tatui. Yama
nankamtaik Yus nunkan najanama nuisha, yamaisha ukunmasha timiu wiéitsatin penké
atsuttawai. 20 Tura Uunt Yus wditsatin tsawantan ishichik awajsattajai tichaitkuinkia,
uwempratin penké atsuinti. Tura ni shuarin anaikiamia nuna ydintajtsa wakerak,
nu tsawantan ishichik awajsattawai. 2! Nu tsawantai “jditi Kristu” tdramkuinkia
anturkairap. 22 Kame “Kristuitjai” dntar tuinia nu, tura “Ydsnan etserniuitjai” antar
tuinia nusha wantinkiartatui. Wantinkiar Yus anaikiamu shudrnasha anankatai tusar
wakeruiniak, ni kakarmarin iniakmainiak aentsti tujintiamun tdrartatui. 23 Tura 4tum
aneartarum, Aetak, tdruntsain ujakchajrumek’ timiayi Jesus.

Aents Ajasu tutai tdtintri
(Mateu 24.29-35, 42-44; Ruikas 21.25-36)

24 Jesus tuke unuiniak juna timiayi: ‘Tura nu wditsatin nankaamasmatai, etsaasha
nantusha etsantrashtatui. 25 Yaasha nayaimpinmaya kakekartatui, tura nayaimpiniam
kakaram ainia nu muchitrartatui. 26 Nuyasha ashi aents Winia waitkiartatui. Wi, Aents
Ajasuitjiana ju, ti kakaran, ti wincha ajasan, yuranminiam winiai wéitkiartatui. 27 Nui
nayaimpinmaya suntarun akupkattajai, Wii shuaran ashi nunkanmayan irurarat tusan.
Arakaaniya, nunkaaniya, ashi nunka ndnkatkamunmayan Wii shuaran irurartatui.’

28 ‘Tikiu numi nakumea nu nekaatarum. Ni chinkimpri punkak nuke jeakui, “ju
nunkanam esat jeatemai” tatsurmek. 2° Nunisrumek Wi tdjarmena nu wéinkiurmeka,



MARKUS 13:30 67 MARKUS 14:16

ni tatintri jeatemai tu nekaattarme. 39 Nekas tdjarme, yamai aents pujuinia nu kajin
amuiniatsain, ashi Wi tdjana nu tdrunatniuiti. 3! Nayaimpisha nunkasha amuukatniuiti.
Tura winia chichampruka amuukashtiniaiti. 32 Tura tsawantcha nekanachminiaiti.
Nayaimpinmaya suntarsha nékainiatsui; Wisha Yusa Uchirintiatan nékatsjai. Aya winia
Aparuk nékawai. 33 Atumsha anearum enentdimprarum Yus aujsa pujustarum, tsawant
nékachu asarum.’

34 ‘Tura Wikia ju shuarjai méteketjai. Ju shuarsha jeachat weak, ni jeen ikiuawai.
Tkiuak ni shuarin waitrukarti tusa apujas ikiuak ashi shuaran takatrin sGawai. Tura
wditin wéinniun, “ameja pénker wdinkiata” timiai. 35> Wikia nu jea nérenniua ndnisnak,
urutai tdtataj nékachu asarum anearum pujustarum. Kiaraimpiash, tura ajapkeash,
atash shiniukaimpiash, kdshikiash tatatjai. 3¢ Nérentin aya aneachmak taa, kantiu tepai
waitkiai tusarum aneartarum. 37 Wi atumin tdjana nu, ashi shudran tajai, anearum
pujustarum” timiayi Jesus.

14

Jesusan chichaman jurusarmiania nu
(Mateu 26.1-5; Rukas 22.1-2; Juan 11.45-53)
1Jimiarchik{ tsawant ajasmiayi paskua tutai ndmper jeatin. Paskua ndmpertincha
wakapruachu tantan yuatin ndmpernasha métek najanin armiayi. Israer-patri uun-
trisha, Israer-shuara jintinniurisha Jesusan anankar achikiar maatai tusar wakeriarmi-
ayi. 2 Turasha “Jista tsawantin turachmi, aents charaatum ajarain tusar” tiarmiayi.

Nuwa kunkuinian Jesusan ukatramiania nu
(Mateu 26.6-13; Juan 12.1-8)

3 Jesussha Petania péprunam tunamaru Semunka jeen misanam pujan, nuwa tarimi-
ayi. Nartu kunkuinian arapdstru tutai kaya najanamunam piakun itiamiayi. Nu kunkuin
ti kuitiaiti. Muti chuchuke kupik Jesusa muuken kunkuinian ukatramiayi. ¢ Tura
nuj pujuarmia nu, kajerar tunaiyarmiayi “;Urukamtai ju kunkuinian antar wasurea?
5 Junasha surakka, menaintid sian kuitnium surukminiuyi. Nu kuitcha kuitrinchan
sisanka maak” tiarmiayi. Tusa nuwan kajerkarmiayi.

6 Antsu Jesus chicharainiak “Iniaisatarum. ;Urukamtai au kajerarum? Winia shiir
tarutayi, timiayi. 7 Kuitrincha atumjai tuke fruntsuk. Wakerakrumka tuke pénker
awajsatniuitrume. Antsu Wikia atumjai tuke pujushtatjai. 8 Ju nuwa ashi nii tGramnia
ninaka umikiai. Wi jékatin jeatsain, iwiarsatin kunkuinian shiir ukatrurai. ° Nekas
tajarme, ashi nunkanam Yus-Chicham etsernaktatna nui, ju nuwa tdramurisha etser-
naktatui, nin kajinmatkiarain tusa” timiayi.

Jutas Jesusan suruktaj timiania nu
(Mateu 26.14-16; Ruikas 22.3-6)
10 Nuyd4 Jutas Iskariuti, Jesusa unuiniamurintiat, Israer-patri uuntrin werimiayi,
Jesusan suruktaj tusa. 1! Niisha nuna antukar, warasar “Kuit amastatji” tiarmiayi.
Jutassha Jesusan itiurak yupichuch tsankamkattaj tusa enentdimias wekaimiayi.

Jesusjai iruntrar yurumdwarmia nu
(Mateu 26.17-29; Ruikas 22.7-23; Juan 13.21-30; 1 Kurintiunam 11.23-26)

12Wakapruachu tantan yuatin jisat nankama tsawant tsawarmatai, paskua ndmpertin
ydatin murik mdatin jeamtai, Jesusa unuiniamuri iniasarmiayi “Paskuatin murikiu
yuUatin iwiaratai tusar jtui wétataji. Tui yurumattam?” tiarmiayi.

13 Tutai Niisha jimiara unuiniamurin akatar akupeak “Péprunam wetarum. Nui
dishman yumin juki wéa wainkiattarme. Nu dishman nemarsatarum. 14 Wayana nui
jed nérenniuri titiarum “Uunt tdramui, jwisha, unuiniamurjaj tui yurumattaj?” 15 Nu
nérentin, yaki pisunam uunt tesamunam ash{ iwiaramun iniakturmastatrume. Nuj jisat
ii najanatin iwiaratarum” timiayi. 16 Ni unuiniamuri wear, péprunam jeawar, Jesus timia
nunisan wainkiarmiayi. Tuma dsar paskua ndmperan iwiararmiayi.

17 Nuya kiakui Jesus ni tuse unuiniamurijiai wayawarmiayi. 18 Niisha misanam
pekaamak, yurumainiak pujusar, Jesus timiayi. “Nekas tajarme, chikichik shuar Wijiai
yurumna nu, surutkattawai.”

19 Nujai kuntuts enentdimprarmiayi. Chikich chikich Jesusan aniasar “wiashitiaj”
tiarmiayi.

20 Jesus timiayi “Ju misanam tuse irunar yurumprum nu, chikichik surutkattawai.
Wijiai pininnum yurumkan ayak yuana nuiti. 2! Nekas Wi, Aents Ajasuitjiana ju,
jakatniunam wéajai, darturma dintsanak. Tura dishman strutna nu ti wéitsattawai.
Niisha akiinmainchu ajakuiti” timiayi.

22 Yurumainiak Jesus Ytsan yuminkias, yurumkan achik, puuk, chicharainiak “Achik-
tarum, jusha winia ayashruiti” timiayi. 23 Pininnasha achik, Yusan yuminkias, ni
unuiniamurin sdsarmiayi. Ashi umararmiayi. 24 Umararmatai Jesus timiayi “Juiti
winia numpar, untsurin ydintajtsa pudrtinia nu. Nujai Yamaram Chichaman Yus
najanaiti. 2> Nekas tdjarme, uwa yumiri ataksha jui umarchattajai. Tura tsawant jeamtai,
ukunmasha, Yus akupeana nui yamarman umartatjai” timiayi.

Pitiur natsantratniua nuna Jesus ujakmiania nu
(Mateu 26.30-35; Riikas 22.31-34; Juan 13.36-38)

26 Yus-kantan kantdmawar, jiinkiar, Uriwiu ndinnium wearmiayi. 27 Nuinkia Jesus nin
tlarmiayi “Ju kashi 4tum natsantrurtatrume. “Murikiu wéinniun maattajai, tiramtai
murik tsakinmakartatui” tu aarchamukait. 28 Tura ukunam Wi nantakin atumin
Kariréanam émtuktiajrume” timiayi.

29 Tutai Pitiur chicharuk “Amin ashi natsantramainiakuisha, wikia natsantrashtat-
jame” timiayi.

30 Tutai Jesus timiayi “Nekas tdjame, ju kashi atash jimiara shiniatsain, natsantrur-
tatme. “Nunaka nékatsjai” menaintit turuttiatme” timiayi.

31 Tutai Pitiur kakaram chichaak “Amijiai métek mdantuiniakuisha, ninaka penké
tichattajai” timiayi. Ashi ni unuiniamuri ninisan tiarmiayi.

Jesus Jitsemani ajanam Yusan dujsamiania nu
(Mateu 26.36-46; Rikas 22.39-46)

32 Nuya Jitsemani ajanam wearmiayi. Jeawar Jesus ni unuiniamurin timiayi “Jui
pujustarum, Ydsan dujsatasa pujai”. 33 Pitrun, Jakupuncha, Judnnasha jukimiayi. Tura
Jesuska ti kuntuts enentdimiar wake mesek nekapsatasa nankammiayi. 34 Tura nin
chicharuk “Wi ti kuntuts enentdimjai, tura jakamnia nekapeajai. Jui iimia pujutarum”
timiayi. 35 Jesussha ishichik arantach we, nunka piniakumar tepes Yusan aujmiayi. “Ju
waéitsatin dtatna nu, tarutatniuitkuinkia iniaitiusta” tu seamiayi. 3¢ Tuke dujuk timiayi
“Apawd, ashi tujinchaitme. Pininnumia ashi umartinia dantsan ti nekapsatajna nu
waitsatniun, jurutkitia. Antsu Wi wakeraj nucha, ame wakeramuram tdrunati.” 37 Tura
ni unuiniamurin tarin, kandu tepenan wainkiamiayi. Pitrun timiayi “;Semunka ka-
namek. Kanutsuk ishichkisha iimia pujustin tujinkiamek? 38 Anearum Yus dujsatarum,
tunaanum iniaarajj tusarum. Atumi{ wakanjin kakarmaitrume, antsu atumi ayashiin
kakarmachuitrume” timiayi.

39 Ataksha we, nuik Ydsan dujsama ndnisan dujsamiayi. 40 Ataksha waketruki,
ni unuiniamurin kandu tepenan tarimiayi. Kari ti pujd asamtai, Jesusan dujsatniun
tujinkiarmiayi. 4! Jesus ataksha we, tari timiayi “Kanarum ayampratarum. Madakete.
Jeayi. Wi, Aents Ajasuitjiana ju, tunda shuarnum surukmaitjai. 42 Nantaktidrum, wemi.
lis, Winia surutna nu nuntumsai” timiayi Jesus.

Jesusan achikiarmiania nu
(Mateu 26.47-56; Riikas 22.47-53; Juan 18.2-11)
43 Jesus nuna chichda pujd unuiniamuri Jatas tarimiayi. Niijiai untsuri aents
punia takaku, tura numincha takaku kdutarmiayi. Israer-patri uuntri, Israer-shuara
jintinniuri, tura Israer-shuara Guntri akupkarma asa kdutkarmiayi. 44 Kduntsain

Jutas chicharainiak, “Wi mukunattaj dujkin nuiti Jesus. Achiirum, pénker emetarum
jukitiarum” timiayi. 45 Tura Jesusan tari, mukunuk dujas “Uuntd, Uuntd” timiayi.
46 Taramtai aencha Jesusan achikiar emetawarmiayi. 47 Tdruiniakui nui wajatusha
puniari tkuitsan, patri uuntri takarniurin awati ni kuishin tsupirkamiayi.

48 TGram Jesus dentsun timiayi “Kasakaitiaj. Puniajaj numijiai, kasd nutiksarmek
achirkatai tusarum tarutniurme. 4° Ash{ tsawant atumjai Yusa Uunt Jeen wayan
unuiniakun pujuchmakaj. Timaj nuj achirkachmarme. Tura Yus timia nu uminkiat tusa
ju turunayi.” 59 Nuinkia ni unuiniamuri Niniak ikiuiniak pisararmiayi.

Natsa pisarmiania nu

51Tura dishman nétsaach aya tarachin penumas Jesusan atamprimiayi. Tura natsaach

suntar achikiam >2 tarachrin ajapa ikiuak misa tsékenkimiayi.

Patri uuntriin Jesusan jukiarmiania nu
(Mateu 26.57-68; Riikas 22.54-55, 63-71; Juan 18.12-14, 19-24)

53 Patri uuntriin Jesusan ejeniarmiayi. Nuj Patri uuntrisha, Israer-shuara jintinni-
urisha, Israer-shuara uuntrisha irunturarmiayi. 54 Tura Pitiur {ikian nemarki Patri jeen
aach jed, Patri suntarijiai jinia anamuk pujumiayi. 55 Patri uuntri ashi naamka uunt armia
nujai iruntrar maatai tusar wakeruiniak shuar Jesusan tsanumprurat tusar eatkarmiayi.
Nu chichamjai mantamnati, tiarmiayi. Turasha wdinkiacharmiayi. 56 Tarasha untsur{
shuar Jesusan tsanumpruiniayatan yapajid yapajid chichainia 4sarmatai wainkiacharmi-
ayi. 57 Nuya chikich wajakiar waitruiniak juna tiarmiayi 58 “Yusa Uunt Jeen, aents jea-
marmia nuna yumpuntiatjai. Tiran menainti tsawantai, chikichan, aents jeamchamun
jeamtatjai” tau antukmaji” tiarmiayi. 5° Tura tuke yapajiawar tiarmiayi.

60 Nujsha Patri uuntri ajapén wajaki Jesusan chicharuk “; Aimsatin penké tujintiamek.
Warinia turamainia?” timiayi.

61 Tura Jesus takamtak dimtsuk pujumiayi.

Patri uuntri atak chicharuk “; Ame nekas Yusa Anaikiamurinkaitiam. Ii Yusri Uunt
tajinia nuna Uchirinkaitiam?”

62 Tutai Jesus timiayi “Ee, nuitjai. Winia, Aents Ajasu tutaintiajna nu Kakaram Yusa
untsuurini pujai waitkiattarme. Tura nayaimpinmaya yuranminiam winiai waitkiat-
tarme” timiayi.

63 Tutai Patri uuntri kajek, ni pushirin jaak timiayi “;Chikich titincha warf{ atsumaj'?
64Nii tana nujaj Yusan kdtsekeamu antukurme. ;Warintia enentdimprum?” timiayi.

Takui “jakamniaiti” ashi tiarmiayi. 5 Chikich chikich Jesusan usukidawarmiayi. Jiin
epetkar awatiar “;Ya ditkiarma? etserkata” tiarmiayi. Patri suntarisha yapiniam
awatiarmiayi.

Pitiur Jesusan natsantramiania nu
(Mateu 26.69-75; Rutkas 22.56-62; Juan 18.15-18, 25-29)

66 Nunaka tdruiniaj Pitru nunka, jea aani pujan, nuwa Patri uuntri takarniuriya
nu tarimiayi. ¢7 Niisha Pitrun jinia anamu pujan wainkiamiayi. Wdiniak, “Amesha
Nasaretnumia Jesusjai wekaichukaitiam” timiayi.

68 Tutai Pitiur chicharuk, “Nékatsjai. Ame tdmena nuna nékatsjai” timiayi. Tura aa
waitiainiam jiinkimiayi. Tumai atash shiniukmiayi.

9 Nu niwasha Pitrun ataksha wdiniak, shudran nui pujuinian timiayi “Jditi ni shuari.”

70 Tura ataksha “atsa” timiayi.

Ishichik arusan, shuar nui pujuarmia nu ataksha Pitrun chicharuk “Nekas ni shuar-
inme. Kariréanmaya shudrchakaitiam. Auya shuara nuni chichaame” tiarmiayi.

71 Tutai Pitrusha kakantar chichaak, “Ju dishmannaka 4tum tarumna ninaka nékats-
jai. Widitrakuinkia Yus firsati” timiayi. 72 Nuya ataksha atash shiniukmiayi. Pitrusha,
Jesus nuik timian enentdimmiayi. Iis, Jesus nuik tichamka “Atash jimiar shiniatsain,
ame, ninaka nékatsjai, menaintiu turuttiatme” tichamka. Pitru nuna enentdimias ti
tutmiayi.

Jesusan Piratuf ejeniarmiania nu
(Mateu 27.1-2, 11-14; Ruikas 23.1-5; Juan 18.28-38)

1 Tura kashin kdshik Patri uuntri, Israer-shuara Guntrijiai, Israer-shuara jintinni-
urijiai, ashi naamka armia nujai irunturar, chichaman jurusarmiayi. Tdrawar Jesusan
jinkiamun apach kapitidn Piratuiin ejeniarmiayi. 2 Ejeniarmatai Piratu aniasmiayi
“; Amesha Israer-shuara Uuntrinkaitiam?”

Tutai Jesussha “Amek tame” timiayi.

3 Nuy4 Patri uuntri ti tsanumprurarmiayi. 4 Ataksha Piratu aniasmiayi “;Aimsatin
penké tujintiamek? Ti untsuri etserturmainiatsuk.” 5 Tura Jesus nunasha dikchamiayi.
Tumakui Piratu ti enentdimpramiayi.

Jesusan, mantamnati, tiarmiania nu
(Mateu 27.15-31; Ruikas 23.13-25; Juan 18.38-19.16)

67 Shuar dmiayi, ni naari Parapas. Niisha ni shuarijiai meset amanum, shuaran maa
asamtai sepunam enkeamuyayi. Tura ndmper tsawantai Piratu sepunmaya chikichik
shuarnak jiiki akupniuyayi, aents seawarmia nuna. 8 Nuisha untsuri shuar Piratun
kéautkar tiarmiayi “Ame ju ndmpertin tuke tiramna nu turata. °-10 Patri uuntri Jesusan
kajeraru asar surukarmiayi. Piratusha, nuna nekaa chicharainiak “Israer-shuartiram
¢(atumi akupniurin jiiki akupkattajak? ;Nu wakerarmek?” timiayi.

1 Tutai Patri uuntri dentsun chichainiak ““Antsu Parapas jiikim akdapkatd” titiarum”
tiarmiayi.

12 Tutai Parapdsan seawarmatai Piratu ataksha chicharainiak “Jesusnasha, dtum ii
akupniuri tarumna nuna, jitiurkattaja?” timiayi.

13 Ataksha ni kakantar tiarmiayi “Krusnum mantamnati.”

14 Piratusha nin tiarmiayi “; Warf tunaana turiniait?” timiayi.

Takui niisha nd nankaamas kakantar tiarmiayi “Krdsnum mantamnati.”

15 Tuma asamtai, aents shiir enentéimprartl’ tusa, Piratu tunda shuaran, Para-
pasan jiiki akupkamiayi. Tura Jesusnasha katsumkarum krusnum ajintrurtarum tusa
suntaran tsankatkamiayi. ¢ Tiniu asamtai suntar Jesusan jukiar, kapitidni jeen
awayawarmiayi. Nu jea naari Piritidriuiti. Turawar untsur{ suntaran untsukarmiayi.
17 Ashi kdunkar, pushin kapaanniun Jesusan dentsrarmiayi. Tawasap janki najanamun
etsenkrumtikiarmiayi. 18 Nuisha Jesusan dujsar “Shiiraitme, Jesusd, Israer-shuara
akupniuriya” wishikiainiak tiarmiayi. 1° Muuknumsha sapapjai awatiarmiayi; nuya
usukiawarmiayi, tirawar antar tikishmatrarmiayi. 20 Tura Jesusan wishikrar amukar,
kapaantin pushin aitkiar, ni pushirin dentsrarmiayi. Tdrawar krdsnum ajintrurtai tusar
jiikiarmiayi.

Jesusa jakamuri
(Mateu 27.32-44; Riikas 23.26-43; Juan 19.17-27)

21 Semun Serini nunkanmaya shudrauyayi. Arijantruncha, Rupuncha apariyayi.
Semunkan takatnumia winian suntar emetawarmiayi, Jesusa krusrin yanaki jukiti tusar.
22 Jesusnasha Kurkuta ndinnium jikiarmiayi. Kurkuta, shuar chichamjainkia, muuka
ukunch naint, tutainti.

23 Jeawarmatai, karfa, mira kunkuinjai pachimprar aartaj tusa susarmiayi Jesusan.
Tarasha umarchamiayi. 2425 Nantu yaki jatemsamtai krdsnum ayapar ajintrurar
ikiusarmiayi. Tarawar suntar yaki jukit tusar nakurutaijiai nakurusar Jesusa pushirin

yaruakarmiayi. 26 Urukamtai mdamuit, ash{ aents nuna nekaawarat tusa, ni krdsrin ju
aarmauyayi: ISRAER SHUARA AKUPNIURI

27Nu nadinnium jimiara kasa shuaran Niijiai mdawarmiayi. Chikichik Jesusa untsuurini
krasnum, chikichik ni menaarini krdsnum maawarmiayi. 28 Yus-Papinium aarma ana

nujai uminkiauyayi. Nui “tunaa shuarjai nekapmarmauyayi” tu darmaiti.

29 Shuar nankaamainiak, muuke pearar, Jesusan katsekainiak tiarmiayi “lisia, ame-
sha, “Yusa Uunt Jeen yumpuntiatjai, tura menaintiti tsawantaj ataksha jeamkattajai”
tichakaitiam, tiarmiayi. 30 Amek krisnumia akaikim uwemprata.” 3! Ndnisan Patri uun-
trisha, Israer-shuara jintinniurisha Jesusan wishikrar chicharnaisarmiayi “Chikichan
uwemtikraitiat, Ninki uwempratniun tujintiawai. 32 Yusa anaikiamuri Kristuashit,
ii akupniuriniashit, tiarmiayi. Wats, yamai krasnumia akdikitf, iisha nu fisar Yus-
shuar ajastai” wishikiainiak dntar nuna tiarmiayi. Jesusjai krisnum ajintruamusha Nin
wishikiarmiayi.

(Mateu 27.45-56; Riikas 23.44-49; Juan 19.28-30)

33 Tutupin jeamtai ti kiritin ajasmiayi ashi nunkanam. Tura, nantu nunkaach
ajasmatai ataksha tsaapnirmiayi. 34 Nuin Jesus kakantar untsumuk timiayi “Iruf,
Iruf, rama sapaktani.” Nuka shuar chichamjainkia, “Yusrd, Yusrd, jurukamtai ajapa
ikiurkiniam?” tawai. 35 Shuar nui pujuarmia nu, nu chichaman nékachu 4sar, nuna
antukar “Erfasan untsiawai” tiarmiayi. 3¢ Chikichik shuar churuinian uruchjai ajamper,
sapapjai ijit mukunati tusa susamiayi. Tura timiayi “Wajastarum, Erfas Nin jukitiaj tusa
winishtimpiash. Iistai” timiayi.

37 Nuinkia Jesus kakaram untsumak jakamiayi. 38 Taramtai Yusa Uunt Jeen ejamu
ninki jaanakmiayi, yakiya nunkd. 3° Suntara kapitidntrisha Jesusan ayamtus wajamia
nu, Jesus kakaram untsumak jaamun iis timiayi “Nuka ti nekas Yusa Uchiriyayi.”

40 Nuwasha arant ii pujuarmiayi. Nu nuwajai Maktara péprunmaya Mari, chikich
Marisha, Sarumdisha pujuarmiayi. Chikich Marisha uchich Jakupuncha Jusencha
nukuriyayi. 4! Nu nuwaka, Kariréa nunkanam Jesus wekaimia nui, Nin nemarsar

yaintaitsar wekasarmiayi. Untsuri chikich nuwasha Jesusjai Jerusarénnum wear, nu
nuwajai arant ii pujuarmiayi.

Jesusan iwiarsarmiania nu
(Mateu 27.57-61; Riikas 23.50-56; Juan 19.38-42)

42 Kiatemamtai, ayampratin tsawant jeatsain, ndmper iwiaratin tsawant asamtai,
43 Arimiatfanmaya Jusé arantutsuk, kakaram ajas, Piratuf jed Jesusa ayashin seatajtsa
utuamiayi. Nu Jusencha ashf irunin ainia nu anturin drmiayi. Niisha Yus ju nunkanam
akupin ajasat tusa ndkasmiayi. 44 Tura Jesusa ayashin seam, Piratusha “wdrik jaka”
timiayi. Tuma asa suntara kapitiantrin untsurak “;Nekas jakayik?” timiayi. 45 Tutai
kapitidn “Ee” takui, Jesusa ayashin Jusen tsankatkamiayi. 46 Jusesha puju tarachin
pénkeran sumarak, Jesusa ayashin itiar depas penuarmiayi. Tura yamaram kaya
tdurmanum ikiusmiayi. lkius waitiniam kayan atutmiayi. 47 Tura Mdktaranmaya Marf,
Jusé nukuri Marijiai ni ikiuamun ii wajarmiayi.

16

Jesus nantakmiania nu
(Mateu 28.1-10; Rukas 24.1-12; Juan 20.1-10)

1Tura ayampratin tsawant nankaamasmatai, Mdktaranmaya Marisha, Jakupu nukur{
Marisha, Sarumdisha, kunkuinian Jesusa ayashin kuertai tusar sumakarmiayi. 2 Tura
kashin Tumintin, ti kashik, nantu ydma jiiniai, iwiarsamunam jeariarmiayi. 3 Wésar
chichainiak “Iwiarsamu widitiri kayancha ;yaki akanketramkattaj'?” tiarmiayi. 4Jear
uunt kaya akankekman wainkiarmiayi. 5 Iwiarsamunam wayawar, natsan esaram puju
pushin entsar, untsuurnumaani pujan wainkiar ti ashamkarmiayi. ¢ Timainiakui natsa
timiayi “Ashamkairap. Nasarétnumia Jesus kriasnum jakama nu éarme. Iniantkimiuiti.
Jui pujatsui. Wdtsek, ju ikiusmanum fistarum. 7 Turarum werum Pitrusha, chikich
unuiniamurisha ju ujaktarum. Kariréanam atumin émkiyi. Turammarumna ndnisan
tdruna wainkiattarme” timiayi. 8 Niisha ti ashamainiak purushniarar iwiarsamunmaya
tseke wearmiayi. Ti ashamainia 4sar, chikichkinkesha ujakcharmiayi.

Mdktaranmaya Marin Jesus wantintitikmiania nu
(Juan 20.11-18)

9 Emkaka Tumintin ti késhik Jesus nantaki, Mdktaranmaya Marin wantintitkmiayi. Nu
Marfa enentaiya siati iwianchin Jesus yaunchu ajapruyayi. 10-11 Marisha Jesusa nemari
kuntuts uutu matsatainian werf, “Jesus iwiaakui, imia wi wainkiajai” timiayi. Tamaitiat
anturkacharmiayi.

Jesus jimiard shuaran wantintiukmiania nu
(Ruikas 24.13-35)
12 Tura urum jimiara shuar Jerusarénnumia tsanin weenan, Jesus nushda iira ajas
tarimiayi. 13 Niisha Jesusan wainkiar waketkiar, unuiniamurin ujakarmiayi, tura ni
chichamencha anturkacharmiayi.

Jesus ni unuiniamurin akupkarmiania nu
(Mateu 28.16-20; Ruikas 24.36-49; Juan 20.19-23)

14 Nuyasha Jesusa auntse unuiniamuri misanam pekaamkar pujuinian Jesus tarimiayi.
“;Atumi enentdi urukamtai kdtsuram ainia, urukamtai Winia nekas enentdimtur-
sachuram?” timiayi. Ni nantakmiarin wainkiaru chichamen anturkacharu 4dsarmatai
kakantramiayi. 15> Nuyd chichaak “Ashi nunkanam wetarum. Tdrarum ash{ shuarnum
Yusa shiir chichame etserkatarum. 1¢ Shuar anturak imiani uwemprartatui. Shuar
antukcharka, tuke sumamawartatui. 17 Shuar winia ndarun pachis, Yusan nekas
enentdimtakka, juna tdrawartatui, Yusa kakarmarin iniakmastaj tusa: iwianchin jiiki
akupkartatui; chikich chichamjaji chichasarukamtai Winia nekas enentaimturtatui;
18 napincha achiksha, tseasnasha umaksha, jaa ajaschartatui. Jaa shuaran ni uwejejai
antin, nu shuaran pénker awajsartatui.” Tu timiayi.

Jesus nayaimpiniam wakamiania nu
(Riikas 24.50-53)
19Jesus chichas amukmatai, Yus nayaimpiniam jukimiayi. Truna Yusa untsuurini pu-
jusmiayi. 20 Ni unuiniamurisha jiinkiar, ashi nunkanam Yus-Chichaman etserkarmiayi.
Tura Uunt Yus nin ydinmiayi. Tura etserainiakui, ashi aents ni kakarmarin nekaawarat
tusa, aentsti tujintiamun turatniun susamiayi. Nuke atf.

7/ oo .
Yusan Shiir Chichamen
7
aarmia nu

1 Nekas iin{ Jesus turamia nuna “{miatrusan dartajai” untsuri aents tiarmi-
ayi. 2 Ydmankamtaikniumian {isarmia n shuar, tura Yus-Chichaman etserkatniun
yéinkiarmia nusha in unuitiamprarmia nutiksaran dartinian wakeriarmiayi. 3 Wisha
ndnisnak esetsaran enentdimsan, yaimankamtaikniumia nuna nekaamjai. Tuma asan
tdrunamia nuna imiatrusnak amincha datratajtsan wakerimjiame, winia Guntur Tiupiru.
4 Jintintramawarma nu nankaamas nekaata tusan wakerakun datjame.

Imiakratin Juanka akiiniatniurin ujakmiania nu

5 Jutfa nunkanam uunt akupin Erutis akupkamia na tsawantin Israer-shuar Ydsnan
pujurin dmiayi, ni naari Sakarfas. Niisha Aptias weeauyayi. Ni nuwesha Irisapit Arun
weeauyayi. Irisapitia duntrisha Israer-shuar Yusnan pujurin armiayi. © Yusjaisha
Sakarfassha Irisapitcha mai-metek pénker armiayi. Yus akupkamia nunasha umirin
armiayi. Tuma asamtai penkesha chikich nin yajauch chicharkatin atsuarmiayi. 7 Yusjai
pénker wekainiayat Irisapit jurechuyayi. Tdrasha mai duntach armiayi.

89 [sraer-shuar Yusnan pujurin chikich weeanmaya nuya chikich weeanam, ankant
ankant Yusa jeen takdu armiayi. Chikich tsawant, Sakarias weed takastin amia
nui, Sakarfaska kunkuinian ekeemaktaj tusa init wayatniuyayi. 10 Init kunkuinian
ekeemaj untsur{ aents aani matsamsar Yusan dujtak pujuarmiayi. 1! Sakarfas init pujai
kunkuin ekeematainiam untsuurnumaani aya aneachma nayaimpinmaya suntar wa-
jamiayi. 12 Nuna wajan wainiak Sakarfaska purushnairmiayi. 13 Tdrasha nayaimpinmaya
suntar chicharuk timiayi “Sapijmiakaip Sakariasa. Nekaata. Ame seamna nuna Yus
anturtamkayi. Tura ame nuwem Irisapit uchin takustatui. Nii akiiniamtai, “Juan”
anaikiata. 1415 Ame uchiram akiiniattana nuka Yusjaisha nankaamantu atatui. Tuma
asamtai akiiniamtai, amesha shiir enentdimsam warastatme. Tura chikich aents untsur{

warasartatui. Ame uchirmesha karia ainia nuna umarchattawai. Tura detak akiinchanak
Yusa Wakani p1m1utkattawa1, timiayi. 16 Tura ni shuarin Israer-shuar diniana nuna, ii

Uuntri Yusjai ataksha nawamtikiartatui. 17 Uunt Yusaiya akatramu 4tatui. Yaunchu
Yusnan etserin Erfas kakaram etserkamia ninisan niisha etserkattawai. Nujai shuaran
ni uchirfjiai nawamtikiartatui. Tura umichu dinia nuna eseer enentdimtikrartatui. Ni

Uuntri taakui ni enentdi iwiaramu arti tusa etserkattawai” timiayi nayaimpinmaya
suntar.
18 Nuna takui Sakarfas nayaimpinmaya suntaran timiayi “;Nunasha warijiain paant

nekaataj? Wisha nuarjai mai-metek ti Guntchichukaitiaj” timiayi.

19 Tutai nayaimpinmaya suntar timiayi “Wikia Kapriiraitjai, Yusa suntarintjai. Nii
akatturmatai chichastdjam tusan tura nu shiir chichaman ujaktdjam tusan tarijme,
timiayi. 20 Tdrasha wi tdjamna nu “nekasaiti” tu enentdimprachume. Tura asam uchiram
akiintsain muut ajastatme. Chichastin penké tujinkiattame. Tura wi tajana nu, tsawant
jeamtai tarunattawai.”

21 Nuna tumaj Yusa jeen aani pujusar, Sakarfasan nakas pujuarmiayi. “;Urukamtaik
init we imid menkaka?” tu enentdimprarmiayi. 22 Nuyda Sakarfas jiinkimtai, dujsartaj
tukamd tujinkiarmiayi. Sakarfaska, muut ajasu asa, aya Uwijmiasan chichamiayi.
Tumakui, Sakarfas init pujus Ytsai waimiakun nekaawarmiayi.

23 Yusa jeen takastin tsawantri amuukamtai Sakariaska ni jeen waketkimiayi. 24 Nuy4
ukunam ni nuarj Irisapit ajaprukmiayi. Tura senku nantutin aya jean pujusmiayi.
25 Jed pujus, “Aents wishikruiniakui natsantan jurutkitiaj tusa uchi takustinian Yus
tsankatrukai” tu enentdimpramiayi Irisapit.

Jesusa akiiniatniurin nayaimpinmaya suntar etserkamiania nu

26 Nu senku nantu nankaamasmatai Yus ni suntarin Kapriiran Nasarét péprunam
akupkamiayi. Nu pepru Kariréa nunkanam pujawai. 27 Nasarétnumia nuwan, naari
Mari, iyuti tusa akuptukmiayi. Nu ndwaka dishmanjai pujuchuyayi. Niisha Jusejai
nuatnaikiatsa anajmanair pujumiayi. Juseka uunt Tawit weeauyayi. 28 Wats, nayaimpin-
maya suntar Mar{ pujamunam waya timiayi “Yus pénker enentdimturma asamtai, dmin
winitjiame, Mariya. Yuska 4min nemartamuk ashi nuwa nankaamas pénker awajtamui”
timiayi.

29 Tura Marisha nayaimpinmaya suntaran wdiniak, chichaamun nékatsuk “Urukam-
taik tu chichda” tu enentdimpramiayi. 3° Nuyad nayaimpinmaya suntar chicharuk timiayi
“Mariya, sapijmiakaip. Yus shiir enentdimturmawai. 3! Antukta. Amesha ajapruktatme.
Turam Uchi takustatme. Nusha “Jesus” anaikiata. 32-33 Niisha uunt 4tatui. Nincha
“Uunt Nankaamaku Yusa Uchiri” tiartatui. Tura Uunt Yuska yaunchu Tawitian uunt
akupniuri awajsamia nunisan ame Uchirmin ame shuarumin Israer tutain Uunt akupin
awajsattawai. Ni akupeamurisha Yus susamu asa penké amuukashtiniaiti” timiayi.

34 Nayaimpinmaya suntar nuna tutai Mar{ timiayi “Nusha winia dishur atsaisha,
¢itiurak tirunataj?”

35 Tutai nayaimpinmaya suntar Marin timiayi “Yusa Wakan{ tarutramtatui. Tura yu-
ranmia nunisan Uunt Yusa kakarmari ijirmattawai. Nu tuma asamtai Uchi akiiniattana
nu Yusaiya asamtai, “Yusa Uchirinti” tiartatui, timiayi. 36 Tura Irisapit ame kand kaimia
nusha ninisan weamtanam ajaprukai. Iis, “jurechuiti” tiarmia nu, yamaikia sais nantu
pujawai ajamtin. 37 Yusjainkia itiurchatka penké atsawai” timiayi.

38 Tutai Mar{ timiayi “Yus wakeramun tdriniaitjai wikia. Ame tame nuna Yus waker-
ana nuna tdrutati, tajai” timiayi. Nuna timiatai nayaimpinmaya suntarka wémiayi.

Irisapitian Mar{ iyumiania nu

39-40 Nu tsawant Mar{ warikmas muranam Jutia nunkanam ni kana kain Irisapitian
iyutaj tusa wémiayi. Sakariasai jed, ni jeen waya, Irisapitian dujsamiayi.

41 Mar{ dujeamun antukmatai Irisapitia ampujén uchiri muchitkiamiayi. Tumaj Yusa
Wakan{ ni enentdin pimiutkamiayi. 42 Nuinkia kakantar chichaak Marin timiayi “Yus
amincha ti shiir awajtamsaiti. Tura Uchiram akiiniattana nusha Yus shiir awajsamuiti.
43 Kairua, ame winia Uuntru nukuri dminin, Yus winia ti waitnentra asa, dujsata tusa
dmin akuptamkachaik, timiayi. 44 Wari, wisha ame dujtamna nuna dntakui ampujrui
uchi waras muchitrutkayi. 4> Amesha Yus turdmiania nu umikiu asam shiir pujame. Yus
timia nu tdrunattawai auka” timiayi.

46 Nuna tinia iniaisamtai Marf juna timiayi:

“Wikia tuke enentairjai “Yus timid Uuntaiti” tajai. 47 Tura Uunt Yuska winia
Uwemtikruru asamtai ti waraajai. 48-4° Wisha péejchach ain ni wakeramurin
umiktajtsan wakerakui winia enentdimturayi. Tuma asamtai ash{ aents, “Mar-
incha Yus shiir awajsaiti” tuke turutiartatui. Yuska imid penker tura imid

kakaram ana nu winia ti uuntan tarutaiti. Tuma asamtai ash{ aents “Marincha
Yus shiir awajsaiti” turutiartatui. Nunaka yamai nankamamunak tuke turutd

ajartatui. 59 Tura Nin umirkatniun wakerana nunasha Yus tuke waitnentrartatui.
51Ti itiurchatan péchitsuk turaiti Nii. “Nankaamantuitjai” tu enentdimtumainia
nuna nupetkaiti. 52 Ashi akupin ainia nuna awakkaruiti. Tura tksan péejchach
ainia nuna uunt awajsaruiti. 53 Pénker ana nuna kitiamainiakui Yus pénk-
eran sUsaruiti. Tura antsu “ashi takakjai” tuinia nuna aya janik awajsaruiti.
54Israer-shuar Niiniu djinia ndinaka waitnentratniun kajinmattsuk yadinmakuitji.
55 Yaunchu ii Uuntri Apradman tura ni shuarnasha “tdrattajai” timia nuna
imiatrusan tuke turaiti.” Nuni timiayi Mari.
56 Marikia Irisapitjai menaintid nantu pujus ni jeen waketkimiayi.

Imiakratin Juanka akiiniamuri

57 Nuyasha ni jurertin tsawantri jeamtai Irisapitcha uchin dishmankan takusmiayi.
58 Tura ni shuarisha, ni frutramurisha “Irisapitian Yus ti shiir ydinmiayi” tuiniak, nin
iyuwearmiayi. Tura mai-metek warasarmiayi.

59 Israer-shuar tdrutai junisaiti: uchi akiiniamuri uchu tsawant jeamtai, shunichiri
nuapen tsupiktin awai, sirkunsisidn tutai. Yus nuna tu tiniu asamtai tuke turin drmiayi.
Wats, Irisapitia uchiri akiiniamurinia uchu tsawant jeamtai tsupirkatai tusar ni jeen
jearmiayi. Nuinkia ni apari naari Sakarfas anaikiataitsar wakeriarmiayi. ©° Tura ni
nukur{ timiayi “Atsa. Antsu ni naari Juan atatui.”

61 Tutai tiarmiayi “;Nusha urukamtia? Amée shuarumsha nu ndartincha awak’
tiarmiayi. 2 Nuinkia uchi aparin “; Warf anaikiatajtsam wakeram?” tusar aya iwejejain
iniasarmiayi.

63 Tutai uchi aparisha “Nakash surusta; dartaj tusan wakerajai” tusa aya awejejain
iniakmamiayi. Takui nakash susam, ni naari Judnkaiti, tu darmiayi. Nuna wdinkiar
“Ayawa urukakun ta” tu enentdimprarmiayi. ©4 NG chichamaik Sakarfas chichatsuk
pujamun chichakmiayi. Tura nuin Yusa ndarincha shiir awajsamiayi. 65 Nuinkia ni {ru-
tramurisha ashamkarmiayi; tura ashi Jutia nunka murd amia nui nu tirunamun ujakam
ashi nekaawarmiayi. ¢6 Nu tdrunamun antukar ti enentdimsarmiayi. Tura “ju uchin Yus
nekas pujurtsuk. Tuma asamtai uunt ajas jurukuk ati?” tu enentdimprarmiayi.

Sakarias Yus jintintiam timiania nu
67 Uchf apar{ Sakarias, Yusa Wakan{ pimiutkam tura Yus jintintiam, juna timiayi:

68 “Israer-shuart{ ii Yusri naari shiir awajsatniuitji. Ii Yusrisha tarutmaitji. Tura
uwemtikrampraitji. ¢° Yaunchu ii uuntri Tawit Yusa wakeramurijiai uunt akupin
achamkia. Tura ni ukurin ti kakaram Uwemtikkiartinian suramsaitji. 70-72 Yuska
ii nemasriya tura in nakitramainiajnia nuya uwemtikrampratniun enentdim-
samia nuna, yaunchu ni etserniurin pénker armia nuna ujakmiayi. “Winia ti
penker chichamprun tdjana nuna yapajitsuk umirkan tuke waitnentratajrume”
yaunchu ii Guntrin timiania nunasha ni etserniurin ujakarmiayi. Yaunchu nu
ujakma yamai iisha wainji. 73-7> Nu ujakman Yuska yamankamtaik imid yaunchu
ii uuntri Apradman tichamkia. Apradman ujakmia nu juiti: “Wi wakeraj nutik-
saran, Winia umirtukar pénker wekainia nuna ni nemasriya uwemtikrattajai.
Sapijmiatsuk winia tuke takartusarat tusan tdrattajai” Yus timiayi Apraaman.
lisha ni shuari asakrin, nuna taku incha tiramaji. 7¢ Tura amincha, uchiru,
“Uunt Yusna etserniuiti” turamartatui. Amesha ni tatintri iwiarataj tusam
Uuntaj émkim wétatme. 77 Ni shuari, ni tunaari tsankurnar uwemprarat
tusam tdrattame. 7879 Yuska ashi shuaran anea asa, incha waitnentramak ni
pujamunmaya ni tsdapnintrin suramsaitji. Ni enentdin kiritniunam wekainia
nuna, mesertinnium jeatema asarmatai, ni tsdapnintri jeat' tusa tdraiti. Tura
ashi incha ii enentdin imiatkinchanum wekasarm{ tusa turaiti.” Nuni timiayi

Sakarfas.
80 Uchisha tsakarmiayi. Tura Yusan nekaki-nekaki wémiayi. Israer shuarnum

etserkatin tsawantri jeatsainkia atsamunam pujuyayi.

2

Jesusa akiiniamuri
(Mateu 1.18-25)
1Wats, Juan akiiniamia n uwitin uunt akupin Akustu ashi nunkanam dentsun nekap-
marart{ tu chichakmiayi. 2 Nu nekapmartinian yaunchu tirushtain yamai turiarmiayi.
Siria nunkanam Seriniu akupin pujéi tirawarmiayi. 3 Ni naari dartaj tusa ashi shuar ni
nunkenin wétin armiayi. 4 Tuma asamtai Jusé Nasarét péprunmaya Kariréa nunkanam
amia nuya jiinki Pirin péprunam Jutfa nunkanam amia nui wémiayi. Juseka Tawit
weeanam akiinia asa, ni nekas nunkenka Pirinkauyayi. > Nu asamtai, ni ndarin dartaj
tusa Jusé wémiayi Marijiai. Marisha Jusé niweyayi. Tura tsanincharuyayi. Tumaitiat

Marisha Yusa Wakani kakarmarijiai ajamtiniuyayi. © Tura nui Pirinnum pujuiniai
Mari takustintri jeamiayi. 7 Nui iwiairin uchin dishmankan takusmiayi. Tura uchi
penutaijiaj penuar, waaka yurumtainiam depsamiayi. irar kanutainiam pujustin ankant
atsd asamtai tirawarmiayi.

Murikiun wdinniun nayaimpinmaya suntar Yus akatar akuptukmia nu

8 Tura Pirinnum tfjiuch murikiun wéinin kashi murikrin wéiniuk pujuarmiayi.
9 Timainiai nayaimpinmaya suntar murikiun wainin matsatainian wantintiukmiayi.
Tura YUsnumia tsdapnin ni matsatainiamunam etsantramiayi. Turunamtai murikiun
wainniuka ti ashamkarmiayi. 10 Tdrasha nayaimpinmaya suntar timiayi “Asham-
prukairap. Ash{ dentsnum ti warastin ati tusan ti penker chichaman itiarjiarme. 11 Juiti:
yamdi tsawantaj uunt Tawitia péprurin Pirinnum yaunchu Yus anaikiamu KRISTU
tutai, uwemtikramprataj tusa akiintiurmarme. Nu Uchisha ashi dentsun akupniuiti,
timiayi. 12 Tura jujai nekaattarme: uchi penutaijiai penuarma waaka yurumtainiam
tepd wainkiattarme. Nu wdinkiarum nekas juiti, tu nekaattarme.” 13 Nu chichamaik
nayaimpinmaya suntar ti untsuri, nayaimpinmaya kdunkarmiayi. Tirawar Yusa naarin
shiir awajainiak juna tiarmiayi:

14 “Nayaimpinmasha Yus nankaamantuiti tu enentdimtusarti. Tura ju nunkanmasha
Yusjai nawamnaikiaru ainia nu imiatkinchanum pujusarti.” Tu tiarmiayi.

15Tura Yusa suntari nayaimpiniam waketkiarmatai murikiun wéinin tiarmiayi “Wats,
Pirinnum warik wetdi. Nu tirunamu Yus turamajnia nu iyumi” tiarmiayi.

16 Nuna tiar warik wearmiayi. Tura Marincha Jusencha wéinkiarmiayi. Tura uchincha
waaka yurumtainiam tepan wdinkiarmiayi. 17 Wear nuna wdinkiar, nayaimpinmaya
suntar uchi tdrunamurin timia nuna etserkarmiayi. 18 Tura murikiun wéinin tiarmia
nuna antukaruka ti enentdimtusarmiayi. 1° Tdrasha Marikia ashi tirunamia nuna
ni enentdjjiainkia enentdimtu pujumiayi. 20 Tura murikiun wdinniuka antukarmia
nuna enentdimtusar, tura fisarmia nunasha enentdimtusar “Nayaimpinmaya suntar
ujatmakmajnia timiatrusan tdrunayi” tiarmiayi. Tuma dsar Yusa ndarin shiir awajsar
kantampruawar waketkiarmiayi.

Uchin Jesusan Yusa Uunt Jeen itiarmiania nu

21Tura uchi akiiniamu uchu tsawant jeamtai, ni tirutairin turin dsar, ni shunichiri nu-
apen tsupirkarmiayi. Tarawar Mar{ ajapratsain nayaimpinmaya suntar timia nutiksan
“Jesus” anaikiarmiayi. 22 Tura Muisais akiiniatniunam akupkamia nunisan, tsawantri
jeamtai, Yusa Uunt Jeen Jerusarénnum uchin Yus iiktustai tusar jikiarmiayi. 23 Kame
Yus-Papinium ju aarma awai:

“Ashi uchi iwiairi dishman akiinkiunka Yusna atatui.” 24 Tuma asamtai, Mari Yusa
Uunt Jeen waitsuk pujamu wayatniuri jeamtai, uchin Yus iist{ tusa Yusa Uunt Jeen
Jerusarénnum pujana nui itiarmiayi. Tura yampitsan jimiaran susarmiayi. Muisais
akupkamun umiiniak nuna tirawarmiayi.

25 Nu tdmai Semeun naartin dishman Jerusarénnum pujumiayi. Semednsha Yusa
Wakan{ pujurma asa pénker dishmankauyayi. Yusan nekas enentdimtiniuyayi. Yusa
anaikiamurijiai Israer-shuar ankant ajastin jeati tusa ndkauyayi. 26 “Winia anaikiamur
KRISTU tutai waintsuk jakashtatme” uunt Yusa Wakani tu jintintiamiayi. 27 Nt Semeun
Yusa Wakani “wetd” tutai, Yusa Uunt Jeen wémiayi. Tura ni tsawantai Muisais timia
ndnisan umirkatai tusar Marisha Jusesha uchin Jesusan Yusa Uunt Jeen itiariarmiayi.
28 Jtiariarmatai Semetn uchin jusa miniakas Ytsan dujuk juna timiayi:

29 “Yamaikia, Uunta, Amiin wi jeatin ankant at{, Turutmiamna nu {miatrusmek
umikiume. 30-31Ju Uchi ash{ aents uwemtikrartd tusam susamna nuna yamai imia
winia jiirujaj wainkiajai. 32 Israer-shuarcha ainia nu tsdapninium wekasarat tusa
akuptukmaiti ju Uchi. Tura Israer-shuar Aminiuram 4jinia nuna ashf aents shiir
enentaimtikrart{ tusam ju Uchi akuptukmaitji. Nuna wainkian shiir enentaimsan
jakatniuitjai.”

33 Tura Semetn Uchiniun tu chicharkui Jusesha Jesusa nukurisha ti enentdimprarmi-
ayi. 34 Semeunsha chichaak “Yus shiir enentaimturmasarti” nin timiayi. Nuyasha Marin
chicharuk timiayi “Nekaata. Ju Uchin Israer-shuartisha untsuri nakitrar iniarartatji.
Tura chikich Israer-shuartikia ju Uchin shiir enentdimtusar ti wararsartatji. Tura
Uchiram Yusa kakarmarin ti paant iniakmastatui. Tuma ain untsur{ Aun yajauch
chichariartatui. 35 Nujai shuar ni enentdin warinia enentaimia nu, paant atatui. Maaj,
ashi nu timakui, ijlumua ndnismek ame enentdimin ti waitsattame, Mariya.” Tu
chichasmiayi Semetn.

36 Nuwasha Ana naartin nui Yusa Uunt Jeen pujumiayi. Niisha Ydsnan etserniuyayi.
Ni aparisha Panuiruyayi tura Aser shuarauyayi nu nuwa. Niisha ti Guntchiyayi. Niisha
yama nuatnaikiamujaj siati uwi ni dishrijiai tsanin pujusarmiayi. 37 Tura wajemamiayi.
Tura uchenta kuatru uwi takakuyayi. Tura ninkia Yusa Uunt Jeenia jiintsuk kadshisha
tsawaisha tuke Yusan dujniuyayi. Tura yurumtsuk Ydsan dujniuyayi. 38 Semetn tuasua
amikmatai Anasha taa, Uchin wdiniak Ytsan yuminsamiayi. Tura Jerusarénnum Yus
uwemtikrampratai tusa nakarmia nuna dujkunka uchin dujmat wémiayi.

Nasarétnum waketkiarmiania nu
39 Nuya Yus timia nuna ashi trawar amikiar Kariréa nunkanam, kame nii pujumia nd
peprunam Nasarétnum Jusesha Marisha Uchisha waketkiarmiayi. 40 Uchi Jesus tsakaki,
kakaram ajaki tura ni nankaamas nekaki wémiayi. Tura Yus Nin ti shiir awajsamiayi.

Jesus Yusa Uunt Jeen turunamuri

41 Jusesha, Jesusa nukurisha tuke uwitin paskua ndmper jeakui Jerusarénnum weu
armiayi. 42Ni tarutairi tiruiniak, Jerusarénnum weak Jesusan tuse uwi jeamtai jukiarmi-
ayi. 3 Ndmper amuukamtai ni nukurfsha Jusesha nékachmanum Jesuska Jerusarénnum
judkmiayi. 44 Marisha Jusesha “wii shuarjai winiawai” tusa, ninaka eatsuk chikichik
tsawant wekasarmiayi. Nuya wdinkiataj tukamd, ni shuariin tura ni nékamunam
eakarsha, 45 wdinkiacharmiayi. Nuinkia Jerusarénnum ataksha waketrukiarmiayi, eaktai
tusar. 46 Tura menaintid tsawant eakar Yusa Uunt Jeen Yus akupkamun jintinnian
anturak anintra pujan wéinkiarmiayi. 47 Tura nuj ash{ Jesusan anturkarmiania nu, niisha
ti nékakui tura dimtanash ti pénker dimkiui, ti enentaimturarmiayi. 48 Ni aparisha
nukurisha tumaa pujan wéinkiar, ti enentdimprarmiayi. Tura ni nukuri chichaak timiayi
“Uchiru, jausha urukamtai itiurchat enentaimtikrurmam? Ame apasha wisha urukayik
tusar ti eakjame” timiayi.

49 Tutai Jesus timiayi “;Urukamtai eatrum? Winia Aparnan turatniuitjiana nuka
nékatsrumek” timiayi.

50 Tura timia ndnaka penké nekaacharmiayi. 5! Nuyd Jesus niijiai Nasarétnum
waketkimiayi. Ninkia tuke umiriarmiayi. Ashi nu tirunamun Marikia tuke enentdimtu
pujumiayi. 52 Jesuska tsakaki, tura nekaki wémiayi. Yussha tura aencha Nin shiir
enentaimtiarmiayi.

3

Imiakratin Juanka etserkamuri
(Mateu 3.1-12; Mdrkus 1.1-8; Juan 1.19-28)

1 Tipiriu uunt akupin pujamu kinse uw{ jeamtai, Jutia nunkanam Punseu Piratu akupin
pujumiayi. Tura Kariréa nunkanam Erutis akupin pujumiayi. Itiurea nunkanmasha
Trakuniti nunkanmasha ni yachi Jiripi akupin pujumiayi. Tura Apirinia nunkanam
Risanias akupin pujumiayi. 2 Tura nu uwitin Anassha Kaipidssha Israer-patri uuntri
pujuarmiayi. Nu uwitin Sakarfasa uchiri Juan atsamunam pujan Yusaiya chichaman
antukmiayi. 3 Nuya Jurtan entsanam supichik matsamarma nuna Juan wekaatusar juna
timiayi “Winia tunaarun Yus tsankurturat tusarum, enentai yapajidrum imiantiarum.”
Tu ujakmiayi. 4 Nu ujakman Isayas yaunchu juna darmiayi:

Atsamunam wekaana nu untsumun antuiniawai. Nii untsumuk juna tawai: Atumf
enentai Uunta jinti iwiarturtarum; naka awajsatarum. 5 Jdpaaka ainia nusha
dimkiamu arti. Naint ainia nusha paka awajsamu arti. Jintia apijiaru ainia
nusha naka jiikmia arti. Tura pujutrin ainia nusha métekrak paka awajsamu arti.
¢ Tarunamtai ashi nunkanmaya aents Ydsaiya uwempratin aan nekaawartatui.

7 Untsuri aents imiatit tusar tariarmia nuna Juan chicharainiak timiayi “Napia
daniutirmincha, ti asutniatin jeatemattana nuya uwempratarum tusa ;ya ujatmakuram?
timiayi. 8 “likia Apradm weeaitji, tuma asakrin Yus shiir enentdimturmaji” tu enen-
tdimtumasairap. Antsu enentdim yapajidmuitkiuinkia pénker wekaamurmijiai paant
iniakmastarum. Wari, Yus wakerakka, ju kayan Apradma shuarin pachitsuk najankainti,
timiayi. © Aneartarum. Numi ajaktinian kampuwdrin jacha atuttsamuiti. Numi pénker
nereatsna nuka ajakar jinium apeamu artatui” timiayi.

10 Tutai aentska enentdimprar “;Nuinkia itiurkatjik?” tiarmiayi.

1 Tutai Juan timiayi “Jimiara pushin takakna nu, takaktsuna nuna chikichan stsat-
niuiti. Yurumkan takakna nusha takaktsuna nuna ajamsatniuiti” timiayi.

12Junt akupniu kuitrin juu armia nt shuar imiantiaj tusar Juankan weriar aniasarmi-
ayi. “Uunta, ;iisha warf itiurkatjik?” tiarmiayi.

13 Tutai Juan timiayi “Kuit uunt akupin tana nu iniankasrum achikiairap.”

14 Suntarsha aniasarmiayi “Uunta, ;iisha warf itiurkatjik?”

Juansha timiayi “Ame kakarmarmijiai chikichna jurukip. Tura nin tsanumpruraip.
Tura uunt akupin akirmana niijain warasta” timiayi.

15“Ju Juan Yusa anaikiamurinchuashit” tu enentdimsar paant nekaataitsar ndkarmi-
ayi.

16 Tumai Juan timiayi “Wikia aya ayashmin entsanam imiajrume. Tura wijiai nankaa-
mas ana nu tatatui. Ni sapatrijinkiamurinkisha atitrachminiaitjai. Niisha taa, imiantinia
danis tura jfiya danis Yusa Wakanin enketramprattarme. 17 Shuar aruusan awajtia
ninisan, nusha yajauch ana nuna ajapa aya pénkernak jauktatui. Neren ikiustatui tura
yajauchinkia ji tuke kajinchatainiam apeattawai” timiayi.

18 Juan nu arant shiir chichaman dentsun ti nikap ujakarmiayi. !° Tura nuyasha
akupin Erutisan chicharkamiayi. Ni yachi Jiripi nuarin Jirutiasan kasarak nuatkui tura
chikich yajauchincha turakui chicharkamiayi. 20 Tura Erutis ninaka antutsuk chikich
yajauchin tiramiayi. Judnkan achik sepunam enkeamiayi.

Jesusa imianmiari
(Mateu 3.13-17; Mdrkus 1.9-11)

21 Nu turuntsain, Juansha ashi nd nunkanmaya dentsun imiak pujurainai Jesussha
imianmiayi. Niisha Yusan dujuk pujai nayaimpisha uranmiayi. 22 Tura Yusa Wakan{
yampits najanar paant tarurmiayi. Tura Yus nayaimpinmaya chicharuk “Amek winia
aneamur Uchiruitme; Amin ti wararjame” timiayi.

Jesukristu shuari
(Mateu 1.1-17)

23 Jesus trainta (30) uwi takaku asa ni takatrin nankamamiayi. “Jusé uchirinti”
tiniu armiayi. Jusésha Irfa uchiriyayi. 24 Irfsha Matata uchirfyayi; Matat Riwi{
uchiriyayi; Riw{ Mirkia uchiriyayi; Mirki Jana uchiriyayi. Jana Jusé uchiriyayi; 25 Jusé
Matatfasa uchiriyayi; Matatias Amusa uchiriyayi; Amus Najuma uchiriyayi; Najum Esr{
uchiriyayi; Esri Nakaia uchiriyayi; 26 Nakai Maata uchirfyayi; Maat Matatiasa uchiriyayi;
Matatfas Semai uchiriyayi; Semai Jusé uchiriyayi; Jusé Jutda uchiriyayi; 27 Jutd Juana
uchiriyayi; Juana Resa uchirfyayi; Resa Surupapira uchiriyayi; Surupapir Saratiira
uchiriyayi; Saratiir Ner{ uchiriyayi; 28 Neri Mirki uchiriyayi; Mirki At{ uchiriyayi; At{
Kusama uchiriyayi; Kusam Irmutama uchirfyayi; Irmutam Ira uchiriyayi; 2° Ir Jusué
uchiriyayi; Jusué Irieséra uchiriyayi; Iriesér Jurema uchir{yayi; Jurem Matata uchiriyayi;
30 Matat Riwi uchiriyayi; Riwi Semetnka uchiriyayi; Semedn Jutda uchiriyayi; Juta

Jusé uchiriyayi; Jusé Junanka uchiriyayi; Junan Iriakimia uchiriyayi; 3! Iriakim Mirea
uchirifyayi; Mirea Mainidnka uchirfyayi; Mainidn Matata uchiriyayi; Matata Natanka
uchiriyayi; 32 Natan Tawitia uchiriyayi; Tawit Isal uchiriyayi; Isai Upitia uchiriyayi;
Upit Puusa uchirfyayi; Puus Saramunka uchir{yayi; Saramun Naasunka uchiriyayi;
33 Naasun Aminiatapa uchiriyayi; Aminiatap Arama uchiriyayi; Aram Esruma uchiriyayi;
Esrum Paresa uchiriyayi; Pares Jutda uchiriyayi; 34 Jutd Jakupa uchiriyayi; Jakup Isaka
uchiriyayi; Isak Apradma uchiriyayi; Apradm Tarea uchiriyayi; Taré Nakura uchiriyayi;
35 Nakur Seruka uchirfyayi; Seruk Rakaua uchiriyayi; Rakau Pirikia uchiriyayi; Pirik
Epera uchiriyayi; Eper Sard uchiriyayi; 3¢ Sara Kainidnka uchiriyayi; Kainidn Arpaksata
uchiriyayi; Arpaksat Sema uchiriyayi; Sem Nuaia uchiriyayi; Nuai Ramikia uchiriyayi;
37 Ramik Matusarinkia uchirfyayi; Matusarin Enuka uchirfyayi; Enuk Jaritia uchiriyayi;
Jarit Maararfira uchiriyayi; Maararfir Kainianka uchiriyayi; 38 Kainian Enusa uchiriyayi;
Enus Seta uchiriyayi; Set Atanka uchiriyayi; tura Atan Yus najanamuyayi.

4

Jesusa nekapsamuri
(Mateu 4.1-11; Mdrkus 1.12-13)

1Jesusa enentdin Yusa Wakanf pimiutkamiayi. Jesussha Jurtan entsanmaya waketkim-
tai Yusa Wakan{ aents atsamunam jukimiayi. 2 Tura nujsha kuarenta tsawant pujusmiayi.
Tura fwianch Nin tunaanum ajuaraintiajtai tusa pujurmiayi. Nu kuarenta tsawantin
Jesus yurumtsuk puja asa ti tsukammiayi. 3 Nuinkia fwianch chicharuk “Amesha nekas
Yusa Uchirintkiumka ju kaya apatuk najanata” timiayi.

4Tutai Jesus timiayi “Yus-Papi tawai:
“Aya apatkujain shuar iwiaaku pujuschamniaiti. Antsu ashi Yus-Chicham tana nujai

nekas iwiaaku pujusminiaiti,”

tawai” timiayi.

5Turanuyd {wianch naint yaki wajakmanum juki, ashi nunka ainia nuna ju chichamaik
iniaktusmiayi. ©7 Tura chicharuk timiayi “Ash{ ju nunka wainmena nu winiaiti. Tura wi
wakerajna nd shuaran stsatniuitjai. Tuma asamtai tikishmatrurakminkia ju nunkanam
ashi akupkatniun susattajme. Tura nui ni wariri ainia nusha dminiu atatui” timiayi.

8 Tutai Jesus timiayi “Yus-Papi tawai:

“Aya Ninki Yus ame Uuntrum tikishmatram enentdimtustiniaitme.”
Tau asamtai, werumta, iwianchi” timiayi.

9 Ataksha fwianch Jesusan Jerusarén péprunam jukimiayi. Tura Yusa Uunt Jee yakiini
iwiak timiayi: 10 “Yus-Papf tatsuk:
“Yuska ni suntarin wdinkiatd tusa akupturmaktatui. 11 Kayanam ajintrain tusa wenkur-

maktatui.”
Tuma asamtai nekas Yusa Uchirinkiumka juyd akaikim iniaata” timiayi. 12 Tutai Jesus

aimiuk timiayi “Yus-Papf junasha tawai:
Yus ame Uuntrum nekapsataj tiip.”
13 Tuma asamtai fwianch penké tujintiak ishichik tsawant Jesusan iniaisamiayi.

Kariréa nunkanam Jesus ni takatrin nankamamiania nu
(Mateu 4.12-17; Mdrkus 1.14-15)

14 Jesus ni enentdin Yusa Wakan{ kakarmari pimiutkamu ajas Kariréa nunkanam
waketkimiayi. Nu nunkanam nankaamantu tGramurin dujmatiarmiayi. 1>Nu nunkanam
ashi péprunam Israer-shuar iruntai jea armia nui unuiniarmiayi. Tura anturkarmia nuka
ni naarin shiir awajsarmiayi.

Jesus Nasarétnum pujumiania nu
(Mateu 13.53-58; Mdrkus 6.1-6)
16 Ni tsakarmariin Nasarétnum Jesus wémiayi. Tura Israer-shuar ayampratin
tsawantin iruntai jeanam wayamiayi, tuke turin asa. Tura waya Yus-Papin 4dujsataj tusa

wajakmiayi. 17 Nuinkia Ytsnan etserin Isayasa darmarin sisarmiayi. Nuna urak, nuj juna

darman wainkiamiayi:

18 Yusa Wakan{ wini pujurtawai. Shuar warainiachun shiir chichaman ujaktinian
anaitiukuiti. Kantuts enentdimiar wake mesek pujuinian tsudrtinian akup-
tukuiti. Tura jii kusuruncha {imtiktinian, tura yajauch awajsamu ainia nuna
pénker awajsatniuncha, 1° tura Uunt Yus, shudran yaintin tsawantri jedn et-
serkatniuncha akuptukuiti.

20 Nu darman aujsua amik papin nukukmiayi. Tura iruntai jeanam yaimin pujan susa
iniais Ninkia etserkataj tusa pujusmiayi. Tura ashi shuar pujuarmia nu émamkes ii
pujuarmiayi. 2! Jesussha chicharuk timiayi “Yus-Chicham yamai antukurmena nu yamai
tsawantin tdrunayi.”

22 Jesusan ashi pénker dujmatiarmiayi. Tura Jesus ti shiir chichaakui ti enentdimprar
“JukaJusé uchirinchukait” tiarmiayi. 23 Tu enentdimiainiakui, Jesus chicharuk “Atumsha

shuar tl;lke tuinia nunisrumek, “,tsuékratnigitkiumka amek tsudmarta,” turuttiatrume.
Kaperndum péprunam aentsti tirachmin tiramamna nunismek juisha tdrata tusarum

nu turuttiatrume. 24 Turasha nekas tdjarme, Yusnan etserniun ni nunkenkikia nii tana
nuna anturainiatsui. 2°> Nuyasha tdjarme, Irfas pujumia nd tsawantin, menaintitc uw{
nankaamas yumi yutukcha asamtai ashi Israer ninkanam ti tsuka amia nui ti untsur{
waje irunmiayi. 26 Tuma ain nu wajen yainti tusa Yus Irfasan akuptukchamiayi. Antsu
chikich nunkanmaya wajen Sarepta péprunam pujumia nuna yainti tusa akuptukmiayi.
Sarepta pepru Sititin péprunam tijiuch pujawai. 27 Ntnisan ii nunkesha Iriséu pujumia
nu tsawantin ti untsuri tunamaru iruniarmiayi. Tura nunaka tsuarcharmiayi. Antsu
chikich nunka, Sirianmaya Naamankan tsuarmiayi” timiayi Jesus.

28 [sraer-shuarsha iruntai jeen pujuarmia nu, nuna antukar ti kajerkarmiayi. 2° Tura
wajatkiar Jesusan jiiki péprunmaya akupkarmiayi. Tura pepru amia nuj naint yak{
nankatkamunam, nuyd akaki ajuatai tusar jukiarmiayi. 30 Turasha Jesuska irunar
matsatainiamunman etempraktak jiinki wémiayi.

Iwianchrukun Jesus tsudrmiania nu
(Mdrkus 1.21-28)

31 Nuyd Jesus Kariréa nunkanam Kaperndum pepru amia nuji wémiayi. Tura Israer-
shuara ayampratin tsawantriin tuke etserki wémiayi. 32 Yusa kakarmarin takaku
asa nujai etserkamiayi. Tuma asamtai “Yusa kakarmarijiai unuitiamtsujik” tiar ti
enentdimprarmiayi.

33 Chikich tsawantaj dishman iwianchruku Israer-shuar iruntai jeanam pujumia nu
untsumuk timiayi, 34 “Inikiartusta. likia Aminkia pachistin nakitiaji. ;Warf, incha
amukratkataj tusam tdchamek? Wikia nékajme. Ameka ti penker Tunaarincha ntitme”
timiayi.

35 Tutai Jesus iwianchin kakantar chicharuk “Takamatsata. Ju dishman ikiuktia”
timiayi.

Tutai nu chichamaik iwianch dishmannumia jiinki weak nunka ajuant ikiukmiayi.
Turasha nekas yajauch awajtsuk ikiukmiayi.

36 Ashi pujuarmiania nu ti enentdimiar mai tunai ajarmiayi. “;Jusha war{ chichamait?
Ju dishman Yusa kakarmarijiai iwianchin jiiki awematsuk” tiarmiayi.

37 Tura ashi ni nunkanam Jesusa tiramurin dujmatiarmiayi.

Semun Pitru tsatsarin Jesus tsudrmiania nu
(Mateu 8.14-15; Mdrkus 1.29-31)

38 Jesussha Israer-shuara iruntai jeenia jiinki Semunka jeen wémiayi. Semunka
tsatsari tsuer ti jaamiayi. Ti jaakui Jesusan “tsudrturtd” tiarmiayi. 3° Jesussha jaa
tepan tsuntsumprua tsuemun “michatrata” timiayi. Tutai nt chichamaik nuwasha
michatramiayi. Nu chichamaik nantaki nincha ayurawarmiayi.



RUKAS 4:40 81 RUKAS 5:16

Untsuri jaan Jesus tsudrmiania nu
(Mateu 8.16-17; Mdrkus 1.32-34)

40 Etsa akaikin ai ni shuari ndnkamas sunkurjaj jaarmia nuna Jesusan ikiaatkarmiayi.
Jesussha jainian chikichkiniak chikichkiniak uwejéjai antinkiar tsudrarmiayi. 4! Ti
untsur{ iwianchruku armia nunasha iwianchrin jfirkiarmiayi. Jiinkiar iwianchkia
untsumainiak “Ameka Yusa Uchirinme” Jesusan tiarmiayi. Tura niisha “Jesuska Yusa
anaikiamurinti” tu nékainiakui Jesus kakantar chicharak itiatmamtikiarmiayi.

Kariréa nunkanam Jesus etserkamiania nu
(Mdrkus 1.35-39)

42 Kashin késhik tsawaak Jesus péprunmaya jiinki atsamunam Ninki wémiayi. Tura
wakeriarmiayi. 43 Timain Jesus timiayi “Yus ii enentdin akupkatajtsa wakera nu
shiir chichaman chikich péprunam matsatainia nunasha ujaktiniaitjai. Nu turata tusa
akupkamuitjai” timiayi. 44 Tuma asamtai Kariréa nunkanam Israer-shuar iruntai jeanam
Jesus tuke etserki wémiayi.

5

Namakan ti untsurin achikiarmiania nu
(Mateu 4.18-22; Mdrkus 1.16-20)

1 Chikich tsawantaj Jesus Jinisarit antumianka tutainium kdanmatkari pujai ti untsur{
shuar, Yusa chichamen antuktai tusar wakeruiniak Jesusai kdunkarmiayi. Antuktai tusar
wakeruiniak kae ajattsarmiayi. 2 Tura jimiard kanun antumiankan kdanmatkariin tepan
wainkiarmiayi. Ni nérenniurinkia jfinkiar ni nekarin nijia pujuinia asamtai kanuka
ankant drmiayi. 3 Tuma asamtai Jesus Semunka kanurfin enkempramiayi. Tura Semu-
nkan chicharuk “Ishichik ajapén juruktia” timiayi. Nuinkia kanunam enkemas dentsun
kdanmatkanam pujuinian unuiniamiayi. 4 Unuiniasua amik Semunkan chicharuk “Kanu
kunanam jukim neka aj ajunkatarum” timiayi.

5 Tutai Semun timiayi “Turasha, Uuntd, kdshisha tuke aju-junkuar tsawarji. Tarasha
penké achikchaji. Kame dankisha Ame tdmajai ajunkatjai” timiayi.

6 Tura ajunkar namakan ti untsurin achikiarmiayi. Taram nekasha jaanaki wémiayi.
7 Tuma asamtai ni frutkamurin chikich kanunam pujuinian uwejéjai “winitia, yaintki-
amniuram” tusar untsukarmiayi. Niisha tdarmiayi. Tdrawar jimiard kanunam métej
awajsarmiayi. Tura kanusha init wayastatuk ajamiayi. 8 Nuna tiramtai Semun Pitiur
Jesusan tikishmatar timiayi “Uunta, wikia ti tunaitjai. ;Wijiaisha itiurak pujustam?”
9 Semunsha ni frutkamurijiai namakan timia untsurin wéinkiar ashamkarmiayi. Tuma
asa Semunsha nuni timiayi. 10 Tura Sepetéu uchiri Jakupusha Juansha Semunjai
pujuarmia nusha ashamkarmiayi. Tura Jesus Semunkan timiayi “Ashamkaip. Yamaikia
namaka-achinia dintsamek aents-eau ajastatme.” 11 Nuyasha kanurin kukar jukiar, ash{
takakmarincha ikiukiar Jesusan nemarki wearmiayi.

Tunamaru dishmankan Jesus tsudrmiania nu
(Mateu 8.1-4; Mdrkus 1.40-45)

12 gkunam Jesus chikich péprunam pujaj tunamaru dishman taa Jesusan wdiniak
tikishmatar nunkd shushuma pankai Jesusan timiayi “Uuntd, wakerutakmeka pachitsuk
tsudramniaitme.”

13 Nuna tutai Jesus antin timiayi “Wakerajai. Tsuaajme.” Tura nu chichamaik
tunamarusha pénker ajasmiayi. 14 Ttrasha Jesus chicharuk “Ameka nu etserkaip,
timiayi. Antsu Israer-shuar Patrii werim ame pénker ajasmanum Muisdis akupkamia
ndnismek susata. Nujai ash{ shuar ame pénker ajasmarmin nekaawartatui” timiayi.

15 Tura Jesusa tdramuri ti etsernamiayi. Tdmakui untsur{ aents anturkataj tusar
kdutkarmiayi. Tura ni sunkurincha tsudmartaj tusar kdutiarmiayi. 16 Ndnisan Jesuska
aents atsuiniamunam we ni Aparin dujmiayi.

Emearun Jesus tsudrmiania nu
(Mateu 9.1-8; Mdrkus 2.1-12)

17 Chikich tsawantai Jesus unuiniak pujai Pariséu aents tura Israer-shuara jintin-
niurisha Kariréa péprunmayasha, Jutfa péprunmayasha tura Jerusarénnumiasha
kdunkarmia nu antdu pujuarmiayi. Jaa tsudrtinian Yusa kakarmarin takakuyayi Jesus.
18 Nuinkia emearun tampumprua kuatru shuar itiariarmiayi. Jesus pujamunam init
awayattsar wakeriarmiayi. 1° Tura shuar ti untsur{ piaku asamtai wayamnia atsumiayi.
Tumaitkui yakiini wear jean urakar, aents kae ajas matsatmanum Jesus pujamunam
emearun tampunam nend itiararmiayi. 20 Nin itiarmiania nu, Jesus Yusa kakarmarin
takakui, ti enentdimtamun Jesus nekda emearun timiayi “Ame tunaarum tsankura-
muitme.”

21 Nuinkia Israer-shuara jintinniurisha, Pariséusha ni enentain enentaimsar “;Jusha
yait Ytsa naarin yajauch awajtin? Wari, aya Yusak tunaan tsankurachminkiait” tu
enentdimsarmiayi.

22 Tura Jesus ni enentdimsamurin nekaa timiayi “;Urukamtai ti enentdimprarum
atum? 23 Nuinkia jwar{ imid ydpichuchit, tsudrtiniak, ni tunaari tsankuratniuk?
24 Wats, Aents Ajasu tutai Wisha tunaan tsankuratniun Yusa kakarmarin takakjai. Jujai
nekaatarum tusan wats itiurchat tdrumna nuna tdrattajai.” Nuya emearun chicharuk
timiayi “Amesha wajakim, tampuram achikiam ame jeemjin wet4.”

25 Nu chichamaik emearu niisha fimiainiamunman tampurin achik wajaki ni jeen
Yusan wararki wémiayi. 26 Tumakui ash{ shuar ti enentdimprar Yusa ndarin shiir
awajsarmiayi. Tura ashamainiak “aentsti tujinkiamu yamai wainkiaji” tiarmiayi.

Riwin Jesus untsukmiania nu
(Mateu 9.9-13; Mdrkus 2.13-17)

27 Ukunam Jesus wekas akupniu kuitrin-juu, naari Riwi, ni chikich naari Mateu, akupin
akitiai jeanam pujan wéinkiamiayi. Wdiniak “nemartusta” timiayi. 28 Tutai Riw{ wajaki
takakmarinkia ikiuak Jesusan nemarsamiayi.

29 Nuya ukunam Riwi namperan Jesusan najatamiayi. Tura untsur{ akupniu kuitrin-
juu tura chikich shuarsha kdunkar misanam pujuarmiayi. 3° Tura Pariséusha Israer-
shuara jintinniurisha Jesusan tsanumpruiniak Jesusa unuiniamurin tiarmiayi “; Maaj,
urukamtai atumsha akupniu kuitrin-juu ainia ntjaisha tura chikich yajauch shuarjaisha
iruntrarum yurumprum?”

31Tutai Jesus aimkiamiayi “Shuar jaachu pénker ainiana nu ;jtsuakratniun atsumaini-
awak? Antsu jaa ainia nu tsudkratniun atsumainiawai. 32 “Wikia pénkeraitjai” tuinia
nuna untsuktajtsan tachaitjai. Antsu yajauch shuar ni enentdin yapajid Winia ajasat
tusan untsuajai” timiayi.

Yurumtsuk Yus dujsatniun Jesusan aniasarmiania nu
(Mateu 9.14-17; Mdrkus 2.18-22)

33 Nuyéa Jesusan anfak tiarmiayi “Juanka unuiniamurisha, Pariséu unuiniamurisha
yurumtsuk Yusan dujainiatsuk. Tura ame unuiniamurmeka ;urukamtai ijiarma Yusan
dujainiatsu?” tiarmiayi.

34 Tutai Jesus timiayi “Nuatma nampernum, ;ipiaamu ainia nu ijiarmamniakait,
yamai-nuatu pujai? 35 Atsa. Wats Wisha ukunam junaktiatjai; nuinkia ijiarmatin atatui”
timiayi.

36 Tura junasha nujai métek-taku unuiniamiayi: “; Yamaram pushi tsupikiar nujai arut
pushiniam anujtukminkiait? Nu tiramka yamaram pushi yajauch ajasaintiui; tirasha
shiir anujkamu arut pushijiai mai metek yamaram wainkiachminiaiti. 37 Nunisan nijia-
manch yamai nawamu nuap najanamu arutnum yaraachminiaiti. Tiramka nijiamanch
karfak ijiakratniuiti; timak nijiamchisha nuap najanamusha mai metek menkainiawai.
38 Tuma asamtai nijiamanch yamdi nawamu yamaram nuap najanamunam yaraatniuiti.

Nu tdramka mai metek pénker atiniaiti. 3° Yaunchu nawamu timana nuka yamarman
nakitrattui. “Yaunchu nawamu imié penkeraiti” tidrtatui” timiayi Jesus.

6

Ayampratin tsawantai trikiu neren achikiarmiania nu
(Mateu 12.1-8; Mdrkus 2.23-28)

1 Ayampratin tsawantai Jesussha unuiniamurijiai araamunam wekasar, unuinia-
murisha trikiu neren majurkutak wekainiarmiayi; tura tishisar neren yuawarmiayi.
2 Nuna tdruiniakui Pariséu tiarmiayi “Maaj, atumsha ayampratin tsawantaj takaschat-
niua nuji, jurukamtai takaarum?”

3 Takui Jesus ayak timiayi “Yaunchu uunt akupin Tawitcha tura nemarniusha tsuka-
mainiak tGrawarmia nu dntichukaitrum. 4 Tawit Yusa Jeen way4d, Yus iniaktusma tantan
yudmiayi; tura nemarniuncha ajamsamiayi. Tura nu tantancha aya Israer-shuara Patriri
ydatin drmiayi. Tuma ain Tawitcha yajauchin tarutsuk achikmiayi, timiayi. > Wisha
Aents Ajasuitkiun ayampratin tsawantan Nérenniurintjai” timiayi Jesus.

Shuara uwejé jakaan Jesus tsudrmiania nu
(Mateu 12.9-14; Mdrkus 3.1-6)
¢ Chikich ayampratin tsawantai Israer-shuar iruntai jeanam Jesus waya unuiniartasa

nankamamiayi. Nui shuar uweje untsuuria nu jakaa pujumiayi. 7 Tura Israer-shuara
jintinniurisha, Pariséusha Jesusan “yajauch tarayi” titiai tusar wakeruiniak, “ju ayam-
pratin tsawantaj nu shuaran tsuartimpiash” tusar ii pujuarmiayi. 8 Tarasha Jesuska ni
enentdimmiarin nekariarmiayi. Timayat uweje jakaan chicharuk “Jui ajapén wajasta”
timiayi. Tutai dishman ajapén wajasmiayi. ° Nuinkia iruniarmiania nuna Jesus timiayi
“Enentdimpratarum. Ayampratin tsawantaj yajauch tdratin, pénker turatniujai ;jtud
pénkerait? ;Uwemtikratin, maatniujajsha tud pénkerait?” timiayi. 10 Nuya téntakarmia
nuna iis dishmankan timiayi “Uwejem takuitia.” Aishmansha uwején takuimtai nt
chichamaik pénker ajasmiayi. 1! Tura chikichkia ti kajerkarmiayi. Tarawar “Jesus war{
itiurkamniakit” tusar aniniaisarmiayi.

Tuse unuiniamun Jesus anaikiamiania nu
(Mateu 10.1-4; Mdrkus 3.13-19)

12 Nuyd Jesus Yusan dujsataj tusa ndinnium wakamiayi. Tura nu kashi Ydsan au-
aujkua tsawarmiayi. 13 Tsawarmatai unuiniamurin ikiankar tuse anaikiamiayi. “Winia
akatramuruitrume” timiayi. 1 Ju drmiayi: Emka, Semun chikich naari Pitiur apujtusmia
nu; tura nuya ni yachi Antres, Jakupusha, Juansha, Jiripisha, Parturumisha, 1> Mateusha,
Tumassha, Arpeu uchiri Jakupusha, Asump Semunsha, 16 Jakupu yachj Jutassha, tura
Jutas Iskaritti Jesusan ukunam surukmia nu. Nu tuse achikma armiayi.

Untsuri shuaran Jesus ydinkiarmiania nu

(Mateu 4.23-25)
unuiniamurisha, tura Jutfa nunkanmaya, tura Jerusarénnumia tura nayaantsanam
ayamach Tiru, tura Setun péprunmaya ti untsur{ aents antuktaitsar pujuarmiayi. Jesus
tsuarati tusar kdunkarmiayi. 18 Iwianchrukusha tsudmararmiayi. 19 Jesus tsuartinian
tujinkiachu asamtai ashi shuar antintaj tusar wakeriarmiayi.

Ndinnium Jesus etserkamu
(Mateu 5.1-12)
20 Ni unuiniamurin Jesus iis juna timiayi: Yusan atsumajai” tdrumna nu, Yus
akupeamunam pdchitkiaitrume; tuma asamtai warasminiaitrume.’
21 ‘Yamdi tsukamarmena nu ukunam ejemartatrume. Tuma asamtai warasmini-

aitrume. Yamai Gutrumna nu, ukunmanka wishirtatrume. Tuma asamtai warasmini-
aitrume.’

e

22 ‘Atumin nakitramprarmatai, ajapramawarmataisha, tura Winia Aents Ajasu tutaiya
nu shuar ajasuiti tusar tsanumprutmak katsekkramkarmataisha warasminiaitrume.’

23 ‘Tramtai nayaimpiniam ti shiir ana nu nikap sunastin atatui tu enentdimsarum
ti warastarum. Wari, ju shuara uuntri yaunchu Yusnan etserniun nutiksaran yajauch
awajsacharmakia.’

24*Tura kuitrinniutiram atumsha atumi{ waratairi aya yamaik waintrume. Ukunmanka

waraschattarme.’

25 ‘Atsumatsjai, tu enentdimprumna nu, ukunmanka atsumattarme. Nuinkia
waraschattarme. Yamai wishiarmena nu, ukunmanka waitiakrum tuttiatrume. Nuinkia
waraschattarme.’

26 ‘Ash{ aents atumin shiir awajtamkurmin aneartarum. Nujai waraschatniuitrume.

Wari nuna uuntri dntar-yusnan etserin armia nuna nuitiksaran yaunchu shiir awajsarmi-
ayi.’

Ii nemasri aneatniun Jesus unuiniamiayi

(Mateu 5.38-48; 7.12)

27 ‘Winia anturtarmena nuna juna tajarme: Ame nemasrum aneata, nakitramainia
nusha shiir awajsata; 28 yajauch chichartamainia nusha shiir enentaimtusarta; katsekra-
mainia nusha Yus aujtusarta. 2° Ame yapimin ijiutmamtai datd yapiruisha ijiuti tusam
iniaktusta; ame pushirmin jurutramkitiaj tuiniakuisha sdkurmencha jukiti tusam ini-
aisata. 30 Seatmana nu susata, tura dminiun jurutramainiakuisha ataksha awanturkitia
tiip. 31 Chikich winia turutati tusam wakeramna nutiksamek chikichcha tdrata.’

32 ‘Iista, aya atumin anenmainia nuke aneakmesha, ;nusha war{ pénkera tirarum?
Yajauch shuarsha nuna tirin diniawai. 33 Tura atumniasha pénker awajtamainia nuke
pénker awajkurmesha ;nusha warf pénkera tdrarum? Yajauch shuarsha nuna tarin
diniawai. 34 Awanturkimniaiti tu enentdimtarum nuke tkiakrumsha ;nusha wari pénkera
tdrarum? Yajauch shuar nuamtak yajauch shuarjai awanturkimniaiti tu enentdimsar
ikianainiawai. 35 Tura atumsha nemasrum aneatniuitrume, tura pénker turatniuitrume,
tura awanturkittiawai tu enentdimtsuk ikiastiniaitrume. Turakrumninkia Uunt Yus
pénker akirmaktatrume; tura ni uchirintjai tu iniakmastatrume. Yuska, “yuminsajme”
ticha nunasha tura yajauch shuarnasha shiir awajeawai. 3¢ Ii Apari waitnentramniua
natiksarmek atumsha waitnentratarum.’

Chikicha tiramuri ti enentdimtusairap
(Mateu 7.1-5)
37“Chikicha tiramuri ti enentdimtusairap. Nunisan Yuska atumf{ tunaarin iirtamsash-
tatui. Chikicha tunaarin “nuke asutniatniuiti” tiirap. Ninisan Yus atumin sumamtikra-
mashtatrume. Tsankurnairatarum. Nunisan Yus tsankurtamprattawai. 38 Chikichcha
susata. Nunisan Yus atumin suramsattarme. Niisha pénker nekapma, tura nikap ati
tusa teeka awajas tura patas nikap enkea emetsai amastatui. Atum chikich tirarmena
nutiksan atumniasha tarutmattarme.”
39 Tura nuyasha juna métek-taku chichaman ujakarmiayi: “Jii kusurusha ;itiurak
chikich kusuruncha jukimniait. Mai metek waanam iniaashtatuak? 40 Unuiniamua nu
unuiniana nuna nankaamas achatniuiti. Turasha niisha ti unuimiatar unuiniana nujai

métek nekaamniaiti.’
41 Ttiurtsuk atumi jiin numi enketna auk fitskesha atum{ yachi jiin tsuat enketusha

iiyarum? 42 Ame jiimiin numi tuke enketaisha ;itiurtsuk ame yatsumi jiiya tsuatan
jurustajme tame? jAntraitrume! Emka ame jiimiin numi enketna nu jusata. Nuinkia
paant wainkiattame yatsumi jiin tsuat enketna nu jurustin.’

Nerejai numi nekaatainti
(Mateu 7.17-20; 12.34-35)
43 ‘Pénker numi yajauchin nereatsui; tura yajauch numi pénkeran nereatsui.
44 Numisha ni neren nékanui. Tsachikniumiasha kushinkiap juukchamniaiti. Tura
naranmaya shuinia juukchamniaiti. 45 Nunisan pénker shuar ni enentdi pénker

asamtai pénkeran chichaawai; tura yajauch shuar, enentdi yajauch asamtai yajauchin
chichaawai. Pdantchakait. Enentdin pimiutkamu ana nuyan ni wenejai chichaawai.’

Jimiard jea ukurtin
(Mateu 7.24-27)

46 ‘Wi tdjana nu turachiatrumsha ;urukamtai Winia, Uunta, tarutrum? 47 Shuar winia
chichamprun dntuinia nu jea jeammajai métekete. Winia anturtuk umiana nu jujai
métekete: 48 Shuar jean jeamuk emka init taur kayanam ukurmai. Tura yumi ti yutuk,
entsa nujankrua tukummaitiat pukukachmai kayanam ukuamu asa. 4° Antsu Winia
anturtukiat umiatsna nuka jujai métekete: Shuar jean jeamuk aya naikminiam jeammai.

Tura entsa nujankrua tukumpram nu jeaka pukukamai. Tura mash sdantramai.” Tu
unuiniamiayi Jesus.

7

Suntara ydintrin Jesus tsudrmiania nu
(Mateu 8.5-13)
1Jesus dentsun unuiniasua amik Kapernaum péprunam wémiayi. 2 Nui RGmanmaya
suntara kapitiantri pujumiayi. Nu kapitidni takarniuri, ti aneamuri, jakamnia jaamiayi.
3 Tura Jesusan pachis dujmatainian antuk, ame shuarum Jesusan itiartiti tura winia
takarniun tsudrturti tusa Israer-shuara Guntrin akupkamiayi. 4 Niisha Jesusan weriar,
umirtukat tusa ti seainiak tiarmiayi “Ju kapitidn nekas yaintin pénkeraiti. >Niisha yajaya
apachitiat in shiir enentdimturmaji. Tura iruntai jean jeamtinniasha ninki chicharkaiti,
tura yayawai.”
amikrin akatar ju titiarum tusa Jesusan akuptukarmiayi. Niisha Jesusan chicharuk juna
tiarmiayi “Uuntd, antram wayataj tu enentdimsaip. Ame ti nankaamaku asam winia
jearui wayachminiaitme. 7 Tuma asakmin imia wiki Amjin jeatniun arantukjame. Ayatik
“pénker ajasti” tdkumin winia takarniusha pénker ajatrustatui. 8 Wi nékajai. Winia
uuntur winia akuptuiniawai. Tura wisha suntaran akupenajai. Nunasha wi “weta” takui
wéawai. Tura chikichnasha “winitid” tutai winiawai. Tura winia takartinian “ju taratd”
tutai umfawai.” Tu timiayi.
9Jesus nuna antuk ti enentdimias ni nemarainian timiayi “Nekas tajarme Israer-shuar
Ydsan timiatrus enentdimtinian wainchaitjai.”
10 Tura kapitiani akatramuri jed waketkiar, takarniuri pénker ajasun wainkiarmiayi.

Wajé uchirin Jesus iniantkimiania nu

11 Nuya ukunam chikich pepru Nain tutainium ni unuiniamurijiai tura chikich untsur{
aentsjai Jesus wémiayi. 12 Tura péprunam nuntumas jakaan iwiarsatai tusar juinian
wainkiamiayi. Jakda nukuri wéjeyayi, tura uchiri jakamia nichikiiyayi. Tura ti untsur{
nu peprunmaya nin nemarsarmiayi. 13 Jesus nu wajen wainiak tura waitnentar “dutip”
timiayi.

14 Nuinkia Jesus jakaa enkerman tarunt antinmiayi; nuna juiniasha wajasarmiayi.
Nuinkia Jesus jakaan chicharuk “Umpa nantaktia, tdjame” timiayi.

15 Tutai niisha nantaki pujus chichaamiayi. Tura Jesus ni nukurin “Jujd uchiram”
timiayi.

16 Tura matsamiarmia nu, nuna wainkiar ashamkarmiayi. Tura Yusa ndarin shiir
awajsarmiayi. Tura chichainiak, “YUsnan etserniuchukait Niisha. Ataksha Yusnan
etserin uunt ana nu tarutramji” tiarmiayi. Tura “Israer-shuarti Niiniu 4jinia nuna
yainmaktai tusa Yus tarutramji” tiarmiayi.

17 Tura ashi Jutfa nunkanmayasha tura ni frutkamu nunka drmia nuyasha Jesus
tdramia nuna nekaawarmiayi.

Imiakratin Juan sepunam pujak ni amikrin akatar Jesusan akuptukarmiania nu
(Mateu 11.2-19)

18 Juan ni {rutkamuri ujakam Jesus tiramun nekaamiayi. Nekda ni {rutkamurin
jimiaran untsukmiayi. 1 Tura Jesusai akupkarmiayi. “Atumsha Jesus aniastarum.
;Amesha nekas Kristu Yus akupkamu tétinia nikaitiam. Kame chikichak nakastataj'?
titiarum. Nu nekda ikiuutarum’ timiayi.

20 Tutai niisha Jesusan werf jeariar tiarmiayi “Incha imiakratin Juan akatar akup-
tamkaji. ;Amesha nekas tatinia nikaitiam. Chikichak ndkastataj'? Nu nekaatai tusar
wakeraji” tiarmiayi.

21 Wats, nii jeawarmia nui Jesus untsur{ jaan tsudrtasa pujurmiayi. Iwianchrukuncha
iwianchrin jiirki akupkatasa pujurmiayi. Tura kusuruncha fimtikmiayi. 22 Tuma
asa Jesus akatramun juna timiayi: “Waketkirum ash{ dtum antukurmena nusha,
wainkiarumna nusha ujaktarum. Kusurusha wainmainiawai; shutuap ainia nu pénker
wekainiawai; tunamarusha tsudmainiawai; empekusha dntuiniawai; jakaasha atak
iwiaaku ajainiawai; tura kuitrinchanumsha uwempratin chicham ujakmaiti. Juan nu
ujaktarum. 23 Yawetsuk Winia tuke shiir enentdimturna nt shuar shiir atatui” timiayi
Jesus.

24 Waketkiarmatai Jesus Judnkan pachis dujmatman antuk shuar matsamarmia nui
juna timiayi: “Shuar atsamunmasha ;jwar{ werimiarum. Pintiu nase umpiam attu
we juni we ajana nu iistai tusarmek wémarum? Juan nunischaiti. 2> Nuikia ;war{
werimiarum. Shuar pénker iwiarmampra fistai tusarmek wémarum? Wari, pénker
iwiarmampraka uunt akupniu jeen pujuiniatsuk. 26 Nuinkia ;war{ werimiarum. Ytsnan
etserniuk werimiarum? Maa, ni nankaamas wéinkiarme. 27 Yaunchu Yus-Chichamnum
ju darmaiti:

“Winia akatramurun amiini emka akupeajai ame jintimin iwiarat tusan.”

Juan nu akatramuiti. 28 Nekasan tdjarme, Yusnan etserin imiakratin Juanjai nankaamas
uunt atsuwiti. Tamaitiat Yus akupeamunam pdachinia nu shuarka nekas imianchaitiat,
Juanjai nankaamas 4tatui” timiayi. 2° Penké shuarsha, kuitian-juusha, Juan imiaimiujai
imianiarmia nu, Jesus timian antukar Yusa ndarin shiir awajsarmiayi. 3° Tdrasha
Pariséusha Israer-shuara jintinniurisha Yus ydintaj tdmaitiat Juan imiaamujai imiancha
asar nakitrarmiayi. 3! Nuinkia Uunt Jesus timiayi “Yamaiya dentstiram, warijiain
métek drum nuna paant titiatjarme. 32 Uchijiai métek drume. Ni aijjiai iruntrar
nakurustaj tukama tuiniawai “Ndmpera dinis nakurustaitsar peem umpuarji, tirasha
jantsemachurme. Nuyéa iwiarsatniua ainis nakurustaitsar fwiareakur kantamtai kan-
tamaaji, tdrasha atum tutcharme.” Tu tuiniawai. 33 Atumsha ndnisaitrume. Kame Juan
ndkap yurumtsuk dmutsuk wekaimiayi. Tdmakui dtumka “iwianchrukuiti” timiarme.
34 Nuyd Wisha Aents Ajasan tamajai. Tura yurumd dmakuisha “ti yurumin tura ti
nampenaiti; kame ashf yajauch shuaran tura kuitian-juu amikrinti” tirutrume. 3> Wats,
nekas neka ainia nu, Yusa nekatairin iniakmainiawai.” Tu timiayi.

Pariséu Semun ndartin Jesusan ni jeen ipiaamiania nu

36 “Win{ yurumditia” tusa Pariséu Jesusan ipiaamiayi. Tutai Jesus ni jeen weri
misanam pujusmiayi. 37 Nuinkia nu péprunmaya yajauch nuwa, Jesus Pariséu jeen yu-
rumattsa weyi tdman antuk, kayd mutinium kunkuin asuiti aimkiamun takuk{ jearmiayi.
38 Tura dutki Jesusa nawen pujuras neajkijiai nijiarmiayi. Tura intiashjjiai japirmiayi;
nuya nawenam mukuta kunkuinian ni nawen ukatramiayi. 3° Pariséu Jesusan ipiaamia
nu, nuna wainiak juna enentadimsamiayi: “Ju nekas Yusnan etserniuitkiunka, ju yajauch
nuwa dntiana nuna nekaawainti. Warf, niisha netse nuwachukait” tu enentdimsamiayi.

40 Nuinkia Jesus Pariséun chicharuk timiayi “Semunkd, dmin titiaj tusan wakerajai.”

Tutai Pariséu chichaak “Turuttid, Uunta” timiayi.

41 Tutai Jesus timiayi “Kuitian ikiamniun jimiara dishman tumashmakarmiayi. Chi-
kich kiniantus (500) tura chikichka aya senkuentak tumashmakmiayi. 42 Akiktin tsawant
jeamtai mai-metek takakcha drmiayi. Tuma asamtai kuitian ikiamin ni tumashrin
mai-metek asakatrarmiayi. Wats, turuttia ;tu dishmanka ikiamniun nekas aneamia?”
timiayi.

43 Tutai Semun timiayi “Enta, nikap tumashrin tsankuramia nu.”

44 Tutai Jesus timiayi “Nekas tame.” Nuinkia nu nuwan iis Semunkan timiayi “Ju
nuwa waintsumek. Ame jeemiin wayamtai winia nawer nijiartin entsa suruschamame;
antsu ju nuwaka nawerun neajkijiai nijiarturai, tura intiashjjiai japirturai. 4> Mukutam
dujtuschamame; antsu ninkia nawerun tuke mukutui. 4¢ Winia muukaruisha asuiti
ikiurtuschamame; antsu ninkia nawerui kunkuin asuitin ukatrurai. 47 Nu tuma asamtai
tajame, niisha Winia ti anentu asamtai ni tunaari untsuri ana nu tsankuramuiti. Tura
tunaar ishichik awai tau tsankuramu ana nuka ishichik anenkratniuiti.” Tu timiayi Jesus.

48 Nuinkia nuwan timiayi “Ame tunaarum tsankuramuitme.”

49 Tura chikich ipiaamu Jesusjai misanam pujuarmiania nu “;Jusha ya asan tunaancha
tsankurea?” nuamtak tunainiarmiayi.

50 Tura Jesus nuwan chicharuk ““Uwemtikiartiniaiti” tu enentdimturu asam uwem-
praitme. Shiir weta” timiayi.

8

Nuwa Jesusan ydinkiarmiania nu
1 Nuya untsuri péprunam Jesus wekaraktak Yus akupeana nuna shiir chichaman
etserkini wekaimiayi. Tura ni unuiniamuri tuse drmia nu nemarsarmiayi. 2 Yaunchu
untsuri nuwa jaa armia nuna tura iwianchruku armia nunasha Jesus tsudrarmiayi. Nu
nuwasha Nin nemarsarmiayi. Nusha ju drmiayi: Maktaranmaya Mari, siati iwianch
jiirkimiuyania nusha 3 tura uunt akupin Erutisa takarniuri Chusa nuwé Juancha, tura
Susancha; tura chikich untsuri ni takakmarin stsar Jesusan ydinkiarmiayi.

Atsaamin atsaampramun Jesus unuiniamiania nu
(Mateu 13.1-9; Mdrkus 4.1-9)

4 Untsur{ péprunmaya Jesusan iistai tusar jiinkiarmiayi. Tura untsur{ kdunkarmatai
ju métek-taku chichaman Jesus unuiniamiayi:

5 “Atsaamin atsaamprataj tusa jiinkimiayi. Atsaamki wesa jinkidi jintid iniaararmiayi.
Turunamtai weenak najakarmiayi. Nuyd chinki tariar yuawarmiayi. ¢ Chikich jinkiai
kaya frunmanum iniaararmiayi. Nu jinkiai tsapainiar, warik nantu sukuam kararmiayi.
7 Chikich jinkidi jankiniam iniaararmiayi. Tura jankisha jinkidisha mai-metek tsapainiar,
janki kankar ajakramiayi. & Tura chikich jinkidisha pénker nunkanam iniaararmiayi.
Tura tsapainiar, pénker nerekar chikichkia siansha (100) nerekarmiayi.” Tuasua amik
kakantar chichaak Jesus timiayi “Kuishim akuinkia antuktarum.”

(Mateu 13.10-17; Mdrkus 4.10-12)
9 Nuya ni unuiniamuri Jesusan aniak tiarmiayi “Ju métek-taku chicham tamena nu
(warintkumea tame?”
10 Tutai Jesus timiayi “Atumnia Yus ni akuptairin nekaachma ana nuna nekamtikram-
prume. Tura chikichnaka, wéiniainiayat kusurua ntnin art{ tusan, tura antuiniayat
nekaacharat tusan aya métek-taku chichamjai jintintiatjai,” timiayi.

Atsaampramu chichaman Jesus paant jintintiamiania nu
(Mateu 13.18-23; Mdrkus 4.13-20)
11‘Wats, ju nekaatarum, timiayi. Jinkidisha Yusa chichamen nakumui. 12Jintid iniaaru
tana nuka shuar aya dntana nuna nakumui. Ydsan nekas enentdimtus uwempracharti
tusa fwianch waérik taa nu chichaman ni enentdiyan jiawai. 13 Kayanam iniaaru tana
nuka shuar antuk waras umiana nuna nakumui. Tura nd shuar kankape atsd asamtai,
ishichik tsawantinin umikiar itiurchatan wéinkiar warik kanainiawai. 14 Jankiniam
iniaaru tana nuka tuke enentdijiai umfatsna nuna nakumui. Nu shuarsha dntuiniawai,
tdrasha ni wakeramurijiai wekainiawai. Ju nunkanman ana nuna ti pachiniakui, tura
kuitian ti wakeruiniakui, warastinniak enentdimtuiniakui, Yus-Chicham ni enentdin
takaatsui. Nujai kankarma &sar nerektinian tujintiainiawai. !5 Tura jinkidi pénker

nunkanam iniaaru tana nuka shuar antuk umiinia nuna nakumui. Niisha antukarmia
nuna pénker enentdimtusar, yawetsuk umirkar ti pénker nerenawai.’

Ashi iwiainiakma dtatui
(Mdrkus 4.21-25)

16 “; Shiripkin ekeemak nukuktinkiait? Peaknum waaptak ikiuschatniuiti. Antsu jea-
nam wiainiana nu paant wainkiarat tusa yaki ekentsatniuiti. 17 Nunisan ashi nekaachma
ananu paant atatui. Tura dukma ana nu nekanattawai. Tura iwiainiakma atatui. 18 Tuma
asamtai anearum pénker antuktarum. Shuar takakna nu patatsamnia atatui. Tdrasha
takaktsuna nu, takakjai tu enentdimtumana nuka jurunkittiawai.” Tu timiayi.

Jesusa nukurt, Jesusa yachi
(Mateu 12.46-50; Mdrkus 3.31-35)
19 Jesus pujamunam nukuri ni yachisha tariarmiayi. 20 Turamtai Jesusan tiarmiayi
“Ame nukusha yatsumsha aa wajasar untsurmainiawai.”
21 Tutai Jesus timiayi “Ee, nukuruiti, yatsuruiti, tura Yus tana nuna antuk umiana
nusha winia nukuruiti, winia yatsuruiti.”

Nasesha entsasha Jesusan umirkarmiania nu
(Mateu 8.23-27; Mdrkus 4.35-41)

22 Chikich tsawantai Jesus ni unuiniamurijiai kanunam enkemprar “Antumian amaini
wetai” timiayi. 23 Entsanam wesar Jesus kanarmiayi. Tura aya aneachma nase ti kakaram
nasentkui chichimi tampa tukumar kanun init awayastatuk awajmiayi. 24 Taram nuinkia
Jesusan ishintiainiak “Uuntd, iisha entsd wayaaji” tiarmiayi. Nuinkia Jesus nantaki
nasencha entsancha chicharkamiayi. N chichamaik nasesha menkakamiayi, tura
entsasha miaaku ajasmiayi. 25 Nuya ni unuiniamurin chicharuk “;Urukamtai Winia
enentaimtursachuram?” timiayi.

Tura niisha ashamainiak, ti enentdimprar “;Ausha war{ aishmankait? Nasesha
entsasha Nii chicharkam umirainiatsuk” tiarmiayi.

Jatara nunkanam Jesus iwianchrukun tsudrmiania nu
(Mateu 8.28-34; Mdrkus 5.1-20)

26 Kariréa nunka amaini Jatara nunkanam jeawarmiayi. 27 Kanunmaya Jesus jiinkimtai
nu péprunmaya dishman Nin taruntamiayi. Nu dishmansha yaunchu iwianchrukuyayi.
Misti wekas, je4 pujutsuk aents iwiarsamunam pujuyayi. 28-2° fwianchkia nu aishmankan
ti kakaram nupet wémiayi. Tura emetatai tusar uwejencha nawencha jirujai jinkid
wearmiayi. Turasha tujinkiarmiayi. Niisha jiruncha tsur{ wémiayi. Tura {wianch aents
atsamunam atsuk awemamiayi. Nu aishman Jesusan wdiniak tikishmatar kakantar
chicharuk “;Urukamtai winiisha tarutnium, Uunt Nankaamaku Yusa Uchiri Jesusa?
Winia wditkiarsaip tusan seajme” timiayi. fwianch niin pujurun Jesus jiiki akupeam tu
timiayi. 30 Jesus nu dishmankan anias “;yditiam?” timiayi.

Tatai nii chichaak “Wikia Untsurintjai” timiayi. Untsur{ fwianch niin pujurma asa
seawarmiayi Jesusan. 32 Nui ishichik arantach ndinnium untsuri kuchi shushunmak
yujaarmiayi. Tura {wianch chichainiak, “Antsu kuchiniam wayatin tsankatrukta”
tiarmiayi.

Tutai Jesuska “Ayu, wetarum” timiayi.

33 Nuna takui fwianch dishmannumia jfinkiar kuchiniam wayawarmiayi. Tdram
kuchisha ndnatanam akaiki iniaawar entsanam utsanawarmiayi. Tarunawar jakekarmi-
ayi.

34 Kuchin wdinniusha tirunan wdinkiar, ashamkar, péprunmasha tura arantcha
etserkatai tusar tseke wearmiayi. 35 Etserkarmatai, iyutai tusar untsuri shuar wearmiayi.
Tura Jesus pujamunam jeawar, iwianch jfintiukiarmia na dishmankan pénker ajas
pushi entsar Jesusa nawen pujan wainkiarmiayi. Tura ashamkarmiayi. 3¢ Iwianchruku
aishman tsudrman wainkiarmia nu yama taan ujakarmiayi. 37 Tura ti ashamainiak

Jatara nunkanmaya aents ashi Jesusan “Wetd” tiarmiayi. Tutai Jesus kanunam enkemar
wémiayi. 38 fwianch jfintiukiarmia nt 4ishman Jesusan, wisha ame wéamunam winitiaj
tusa seamiayi. Tutai Jesus nuna suritiak, 3° “Antsu ame jeemiin weme Yus dmin tirutma
nu ashi etserkata” timiayi. Tutai dishman we Jesus nin tiramia nuna ashi nu péprunam
etserkamiayi.

Jairu nawantrincha tura chikich nuwancha Jesus tsudrmiania nu
(Mateu 9.18-26; Mdrkus 5.21-43)

40 Tura Jesus katinki Kariréanam tat{ tusar nakas pujuarmiayi. Tuma asar Nii waketki
katinki tAmatai nu aencha warasar dujsarmiayi. 41 Tumai Israer-shuara iruntai jed uuntri
Jairu naartin tdmiayi. Nii taa, Jesusa nawen tikishmatar “Winia jearui waitneasam
winitritia” timiayi. 42 Ni nawantri chikichik amia nu, tuse uwi takaku, jakatasa pujakui
nuna timiayi.

Jesus “ayu” tinia weakui ti untsuri aents nemariarmiayi. Tura untsur{ shuar kae ajas
weena asar chanuawarmiayi.

43 Nuji nuwa pachitkia wémiayi. Niisha tuse uwi{ numpa ajapeak wéitias pujuyayi.
Tsudkratniua nuisha ni kuitrin ashi ajapaitiat tsudmarchauyayi. 44 Jesusa ukuriini
winid weantuk ni pushiri ndnkatramurin antinmiayi. Nuna tura na chichamaik numpé
ajapeamuncha pénker ajasmiayi. 45 Nuinkia Jesus chichaak “;Ya Winia antintkia?”
timiayi.

Tura “penkesha antinchajme” tuiniakui Pitiur ni tsaniakmarijiai Jesusan chicharuk
“Uuntd, ti untsur{ antinmasha, tura ti untsur{ chanunmainiasha ;itiura “ya Winia
antintkia” tame?” tiarmiayi.

46 Tutaisha Jesus timiayi “Nekas Winia antintkiayi. Winia kakarmarjai tsudrajna nuna
nékajai” timiayi.

47 Nuya nu nuwasha, nekarayapi tusa kuranki taa Jesusa nawen tikishmatramiayi.
Tura ashi aents dntuiniamunam urukaku antinkia tura itiura warik pénker ajasmia nuna
ujakmiayi.

48 Nuinkia Jesus nuwan timiayi “Nawantrd, shiir wetd. Winia nekas enentdimtursa
asam pénker ajasume.”

49 Jesus tuke chichas pujai uunt Jairu jea, ti untsuri antinmasha, turenia taa, Jdirun
timiayi “Ame nawantrum jakayi. Unuikiartin tuke itit awajipia” timiayi.

50 Tura Jesus nuna antuk tfmiayi “Ashamkaip. Ayatik Winia nekas enentdimtursata.
Turakmin nawantrum pénker ajastatui” timiayi.

Jakupun, Judnnasha tura nuwachi aparin nukurincha wayatniun tsankatkamiayi. 52 Ash{
tutainiak atakka wdinkiashtatjapi tu Gutiarmiayi. Tdmainiakui Jesus penké jakaan
nékayat timiayi “Uutirpa. Nuwachkia jékachai, antsu kanarai” timiayi.

53 Jakaancha urukaku ta tusar wishikrarmiayi. 54 Nuya Jesus nuwachi uwején achik,
kakantar chicharuk “Nawantru nantaktia” timiayi. 55 Tiram niisha jakayat atak iwiaaku
ajasmiayi. Tura nd chichamaik nantakmiayi; tirunamtai Jesus “ayuratarum” timiayi.
56 Nuwachi apari nukurisha ti enentdimprarmiayi. Tura Jesus “Ju tdramu penké
etserkairap” timiayi.

9

Jesus ni unuiniamurin etserkati tusa akupkarmiania nu
(Mateu 10.5-15; Mdrkus 6.7-13)

1 Ni tuse unuiniamurin ikiaanak ni chichamejaj iwianchrukun enentéiyan iwianchin
jiirki akupkatniun tura sunkurjai jaa tsudrtinniasha ni kakarmarin sisarmiayi. 2 “Yus
akupin ajastin ujaktarum, tura jaa tsudrtarum” tinia akupkarmiayi Jesus. 3 Nuya timiayi
“Wéakrum dyatik wetarum. Ushukrustincha, uyuncha, yurumkasha, kuitcha penké
jukiirap. Aya chikichik pushi jukitiarum. 4 Néankamas jeanam jearum wayarmeka

nuin pujustarum. Nuin pujusrumek chikich péprunam wéakrum jiinkitiarum, timiayi.
5 Tura atumin awaintiamatniun nakitiana ni péprunmaya jiinkirum nawemiya nunka
akakekrum ikiuktiarum. Awaintiamachma paant ati tusarum nu tdratarum” timiayi.

6 Nuyd jiinkiar ashi péprunam uwempratin chichaman ujakiar wearmiayi; tura ashi
péprunam jainiancha tsudkiar wearmiayi.

Erutis “Jesusan fistaj” timiania nu
(Mateu 14.1-12; Mdrkus 6.14-29)

7-8 Uunt akupin Erutis Jesus tdramun antukmiayi. Nu tiramun chikich shuarka “Juan
jakamunmaya nantaki tirawai” tu wearmiayi. Chikichkia, “yaunchu Yusnan etserin
Erfas wantiniak turawai” tu wearmiayi. Chikichkia, “chikich yaunchu etserin nantaki
tdrawai” tiarmiayi. Tuma asamtai Erutis penké nekaachmiayi. ° Tura timiayi “Wiki,
Juanka muuke tsupirkatarum, tichamkaj. Tuma aisha, jju shuar, ni tiramurj ash{ shuar
chichainia nusha yatsukait?” Tu enentdimiuk “iistaj” timiayi.

Senku mir dishmankan Jesus ayuramiania nu
(Mateu 14.13-21; Mdrkus 6.30-44; Juan 6.1-14)

10 Atak Jesusa akatramuri waketki taar ni tGramurin Jesusan ujakarmiayi. Nuinkia
aents atsamunam Petsaitia péprunam tijiuch weak nui jikiarmiayi. 1! Tura penké shuar
nuna nekaawar nemariarmiayi. Tiram Jesus nin shiir dujsamiayi. Tura Yusa akuptairi
pachis unuiniamiayi. Tura jaa armia nuna tsudrarmiayi.

12 Tura kiakui, tuse unuiniamu Jesusan wériar tiarmiayi “Uuntd, shuar akupkachmini-
ashit. Tijiuch péprunmasha, shtiarnumkesha wear ni yurumatniurin sumarmakarti, tura
kanartintrin wainkiarti. Jui pujajnia juinkia penké atsawai” tiarmiayi.

13 Tutai Jesus timiayi “Atumsha ayuratarum.”

Tutai chichainiak “lisha aya senku tanta tura namaksha jimiarchik takakji. Ju shuar
ayuratin sumaktai tusar wétiniaitji” tiarmiayi.

14 Ajshmansha ti untsuri senku mir (5000) jeed amiayi. Tura Jesus ni unuiniamurin
chicharainak ““senkuenta senkuenta kanaarum ankant ankant pujustarum,” titiarum”
timiayi.

15 Tirawarmatai ashi pujusarmiayi. 1 Nuya senku tantan tura jimiard namaknasha
Jesus achik, yakiini {imias YUsan yuminsamiayi. Nuyd ajamsarat tusa ni unuiniamurin
susarmiayi. 17 Ashi yurumédwar ejemararmiayi. Tura ampirman tuse chankinnium
dimkiarmiayi.

Jesus Yusa anaikiamurinti ujakma amia nu
(Mateu 16.13-19; Mdrkus 8.27-29)

18 Jesus ni unuiniamurijiai dentsnumia kanaki pujuarmiayi. Jesus Ydsan aujsua umik
ni unuiniamurin tiarmiayi “; Yaiti turutainia Winia?”

19 Niisha dimkiarmiayi, “Chikich “Imiakratin Juankaiti” turamainiawai; chikichcha
“Irfasaiti” tura chikichkia “yaunchu Yusnan etserin nantakniua nditi” turamainiawai”
tiarmiayi.

20 Tutai “Tura atumsha ;yaiti tGrutrum?” tiarmiayi.

Takui Pitiur chichaak “Ameka Yusa Anaikiamuri, Kristu tutai, nditme” timiayi.

21Tutai Jesus “Penké etserkairap” timiayi.

Ni jdkatniurin Jesus ujakmiania nu
(Mateu 16.20-28; Mdrkus 8.30-9.1)

22 Nuy4 Jesus timiayi “Wi Aents Ajasuitjiana ju ti waitsatniuitjai. Wii shuara uuntri,
tura ni Patriri Guntrisha tura ni jintinniurisha nakitrurar maantudwartatui. Turasha
iwiartusarmatai menaintiu tsawant jeamtai nantaktiatjai.”

23 Nuyad ashi dentsun chicharuk juna timiayi “Shuar Winia nekas nemartustajtsa wak-
erakka ni wakeramurinkia iniaisati. Tuke tsawant ni krusri yanaki nemartusti. 24 Kame
shuar ju nunkanam aya pénker pujustaj takunka nu shuar uwemtsuk jakattawai. Antsu

Winia anentu asa pénker pujustinniak enentdimtsuna ni shuarka nekas iwiaakman
wainkiattawai. 25 limiata, shuar ashi ju nunkanam ana nuna simakui tura jinium
wétin dkuisha ;itiurak pénker pujusat? 26 Wi Aents Ajasuitjiana ju Winiasha tura winia
chichampruncha shuar natsantraitkuinkia, winia wincharujai, winia Aparu wincharijiai
tura nayaimpinmaya pénker suntara wincharijiai atak tdaakun shuar natsantrurmia
nuna natsantrattajai Wi. 27 Tura shuar Yusa akuptairin waintsuk jakachartatna nu jui
pujuiniawai. Nuna nekas tdjarme” timiayi.

Jesus nushda iira ajasmiania nu
(Mateu 17.1-8; Mdrkus 9.2-8)

28 Nuna tuasua amik nuya chikich semanatin Ydsan dujsataj tusa Jesus ndinnium
wakamiayi. Pitiur, Jakupu, Juanjai nemariarmiayi. 2° Jesus auju pujus nushda iira
ajattsarmiayi. Ni pushirisha ti puju jfitsumir ajasmiayi. 3° Nuinkia jimiard aishman
Niijiai chichda wajarmiayi. Nuka Muisdis Erfasjai armiayi. 3! Niincha wincha jfitsumir
téntakarmiayi. Tura Jesus wditias Jerusarénnum jakatniurin amia nuna dujmatiarmiayi.
32 Pitiur ni tsaniakmarijiai kari ti pujainiain iwida pujuarmiayi. Tuma &sar Jesusan
tura jimiard dishmanjai jfitsumir ajas wajainian wdainkiarmiayi. 33 Tura nu dishman
Jesusan ikiuki weenai Pitiur Jesusan chicharuk “Uuntd, iisha ti shiir pujatsjik. Menaintiu
dakmaktai, Aminiusha, Muisaisnasha, Erfasnasha dakmaktai” timiayi. Tura Pitrusha
enentdimtsuk nuna timiayi. 34 Nuna chichda pujai yurankim tar{ kaput amuawarmiayi.
Tura yurankim amuam ti ashamkarmiayi. 3> Nuinkia yuranminmaya ju chichaamun
antukarmiayi: “Juka winia aneamu Uchiruiti. Nii anturkatarum.” 3¢ Chichaamun
antasua amikiar Jesus ninki wajan wainkiarmiayi. Nuinkia takamtak pujuarmiayi. Tura
wainkiarmia nuna penké etserkacharmiayi.

Uchi iwianchrukun Jesus tsudrmiania nu
(Mateu 17.14-21; Mdrkus 9.14-29)

37 Kashin tsawantai, ndinniumia tdarmatai, ti untsuri shuar Jesus inkiuntai tusar
wearmiayi. 3% Nu shuarnumia chikichik dishman Jesusan untsuak timiayi “Uunts,
waitneasam uchir firtastd. Uchirsha juchikiiti. 3° Iwianch achik ndpeteam niisha
nankamas untsumui. Tura chichichiptu ajas wenunmasha saun kaput apaawai. iwianch
nin tuke yajauch awajas ankant awajsatniun nakitiawai. 4° Timakui ame unuiniamurmin
iwianchin jfirtukit tusan seamjai. Tdrasha tujinkiarmai” timiayi.

41 Tutai Jesus timiayi “Yus enentaimtichutirmin, tutupnik wekaichatirmin jurutma
tsawanttsuk atumjai pujustaj. Urutmd katsuntratjatsuk? Uchiram jui itiata” timiayi.

42 Tura uchi winiaj {fwianch nunka ajuant chichichiptu depsamiayi. Tura Jesus
iwianchin kakantar chicharkamiayi. Tura uchin pénker awajas ni aparin awantuki
susamiayi. 43 Tura ashi pujuarmia nu ti enentdimprar “Yuska imid tuntchakait”
tiarmiayi.

Jesus ni jdkatniurin ataksha ujakmiania nu
(Mateu 17.22-23; Mdrkus 9.30-32)

Jesus turamun ti enentdimtu pujuiniaiJesus ni unuiniamurin timiayi 44 “Wi tdjarmena
ju pénker antuktarum. Winia Aents Ajasu tutain surutkartatui.”

45 Tura Nii timia nuna unuiniamuri nekaacharmiayi. Nekaawarain tusa paantcha
awajsamuyayi. Tura warinkit tusa anintrustinniasha arantukarmiayi.

“; Yaki imid nankaamantuit?”
(Mateu 18.1-5; Mdrkus 9.33-37)
46 Nuya ni unuiniamuri, yaki imia nankaamaku ati tusa, nuamtak mai tunai ajarmiayi.
47 Tura ni enentdimsamurin Jesus nekaamiayi. Tuma asa uchin achik ni pujamunam
itiamiayi. 48 1tia timiayi “Winia anentuk ju uchin shiir awajeana nuka Winiasha shiir
awajtawai. Tura Winia shiir awajtana nuka Winia akuptana nunasha shiir awajeawai.
Kame atum nankaamantuchu tarumna nu ti nekas nankaamantuiti’ timiayi.

(Mdrkus 9.38-40)
49 Nuy4 Juan timiayi “Uuntd, shuar ame ndarmin pachis iwianchin jiiki akupea nu
wainkidmji. Tura in pachitkiachu asamtai nuka suritkiamji.”
50 Tutai Jesus timiayi “Antsu suritkiairap. Shuar in nakitramachkunka in pachitki-
awai.

Jesus Jakupun Judnnasha chicharkarmiania nu

51 Jesus, nayaimpiniam waketkitniuri jeatemamtai, enentdimmia {miatrusan
Jerusarénnum we-wémiayi. 52 Wesa, kanartinian wéinkiarat tusa akatar émtikiarmiayi.
Tura niisha Samaria péprunam jeawarmiayi. >3 Tura Samarianmaya aentska,
Jerusarénnum wéenan nekaawaru dsar itiaatniun nakitrarmiayi. 54 Jesusa unuiniamuri
Jakupusha Juansha nuna nekaawar, Jesusan tiarmiayi “; Uuntd, Erfas yaunchu tiramia
nunisrik iisha tirat tusam wakeramek. Nayaimpinmaya ji tara Samarianmaya aentsun
amukarti, titiatjik?”

55 Tutai Jesus nin {isar kakantar chicharuk timiayi “Atumsha atumi enentdj urukukit
nuka nekamatsrume. 56 Wi Aents Ajasu dentsun emesrattsan tachaitjai. Antsu
uwemtikratajtsan tdwitjai” timiayi. Nuya chikich péprunam wearmiayi.

Jesus nemarsatin
(Mateu 8.19-22)

57 Jintid weenai, chikich dishman Jesusan chicharuk “Uuntd, tui wétatam nuisha
nemarsatjame” timiayi.

58 Tutai Jesus timiayi “Kujanchmasha ni wéarin takaktsuk. Chinkisha pasunken
takaktsuk. Tura Wi Yusa Uchirintiatan tepesan ayampratniur atsawai.”

59 Chikich dishmankan Jesus “Nemartusta” timiayi.

Tutai nii chichaak “Antsu, Uuntd, winia apar jakamtai, iwiarsa ikiuakun nemarsat-
jame. Nu tsankatrdaktd” timiayi.

60 Tutai Jesus timiayi “Jakaa ainia nu ni shuarin iwiarsatniunka enentdimtusarti. Tura
ameka weme Yus-shuar atin urukukit nu etserkata” timiayi.

61 Nuya chikich timiayi “Uuntd, nemarsataj tusan wakerajme. Turasha wii shuaran
emka dujsan ikiuweartaj tsankatruktad” timiayi.

62 Tutai Jesus timiayi “Shuar arayat ukunmaani apajas iimna nu, Yus akupeana nui
takaschamniaiti.”

10

Ni unuiniamurin setenta armia nuna Jesus etserkatarum tusa akupkarmiania nu

1 Nuyd ukunam chikich unuiniamurin setenta anaikiarmiayi Jesus. Tura jimiar
jimiaran apatak émkitiarum tusa ashi péprunam ashi nunkanam ni wétin amia nui
akupkamiayi. 2 Akupeak timiayi “Nekas tdjarme, Yus-Chicham étserkum, juuktinia
ndnisan, aents Yus-shuar awajsatin ti awai. Tura jyaki juukat, aya ishichik takaini-
asha? Tuma asamtai ni takarniuri akupkat tusarum Nerentin seatarum. 3 Wetarum.
Atumka murikiua ntninaitrume. Uunt yawa yujamua ntninnium tsuumai &munam
akupeajrume. *Yurumbkasha, kuitcha, sapatcha jukiirap; shuarjai jintid dujmamsatai
tusarum wajasairap. 5 Jea wayakrum emka ju titiarum: “Ju jeanam pujuinia nuna
Yus shiir awajsarti.” © Nérentin “Ee, nuna wakerajai” tdkuinkia tdrunattawai. Tura
“Atsd, wakeratsjai” takuinkia, “nuinkia tirunashti” titiarum. 7 Jed wayattarmena na
jeanman pujustarum. Tura ajampramsattarmena nu yuatarum. Wari, takaana nu
akinkiashtinkiait. Chikich jeanam nui werum nuj werum ajairap. 8 Awaintiamawartatna
nd peprunam jearmeka ajampramsartatna nu yuatarum. ° Jaa ainia nu tsudrtarum.
Turarum “Yus ju nunkanam akupin ajastin ishichik ajatemsai” nu peprunmaya shuar
titiarum, 10 Tksarmek itiaarmachartatna nd peprunam jearum, jintid wajasrum ju
titiarum, 11 “Yusna nakitra asakrumin, atumi péprurinia nunka ii nawen peema japirar
akakekji. Tdrashaju paant nekaatarum: Yus ju nunkanam akupkatin ishichik ajatemsai.”
12 Yusa nekapsatin tsawantri jeamtai nu peprunmaya shuaran ti asutidttawai. Yaunchu

Sutumanmaya shuaran asutidmia nujai nankaamas asutidttawai. Nunaka paant tajarme
timiayi.

(Mateu 11.20-24)

13 ‘Wdinkiatd, Kurasin péprunmayatiram. Wainkiatd Petsaitia péprunmayatirmesha.
Atumi pépruriin aents tujintiamun ti tdraitjai. Wari, yaunchu Tiru péprunmasha, Setun
péprunmasha nu tujintiamu tdramuitkuinkia yaunchu ni enentdin yapajidwaraayi.
Tarawar kdntuts pujutai pushin entsarar yunkunim ajakiaraayi. !4 Tura atumsha
aents tujintiamu tiramu wainiatrum yapajiachu asakrumin Tirunmaya tura Setunnumia
aentsjai nankaamas asutnidttarme. 15 Tura atumsha Kaperndumnumiatirmesha, “ti
nankaamantu ajasar nayaimpiniam jeattaji” tu enentdimtsurmek. Maaj, antsu jaka
matsamtainium jeattarme, auka” timiayi.

16 Tura Jesus ni unuiniamurin junasha timiayi: “Atumin anturtamainiakka Winiasha

anturtuiniawai; atumin nakitramainiakka Winiasha nakitruiniawai; tura nd arant, Winia
nakitrakka Winia akuptukua nunasha nakitiawai.” Ta dujas Jesus nin akupkarmiayi.

Setenta unuiniamu waketki tdarmiania nu
17 Ukunam nu setenta unuiniamu warasar waketki tdarmiayi. Tura chichainiak

“Uuntd, ame ndarmiin fwianch jiiki akupeam umirtamkamji” tiarmiayi.

18 Tutai Jesus timiayi “Ee, Wisha nayaimpinmaya peem peetna ninisan, uunt iwianch
Satandsan akaiki iniaan wainkiamjai. 19 Atumniaka winia kakarmarun susamjarme, napi
najarmasha titin najarmasha yajauch awajtamsairum tusan; tura ii nemasri kakarmari
nupetkatniuncha susamjarme. 20 Tdrasha fwianch umirtamkui nu enentdimsam wara-
sairap. Antsu atumi{ naari nayaimpiniam aarma aa asamtai warastarum” timiayi Jesus.

Jesus warasmiayi
(Mateu 11.25-27; 13.16-17)

21 Nuinkia ni enentdin Yusa Wakani waramtiksam Jesus juna timiayi: “Aparu, ashi
nayaimpijiai nunka Uuntrinme; tuma asam ju tdrunamu ti unuimiaru enentdimtumainia
nuyd uukuitme; antsu uchichia ninis nankaamantuchu enentdimtumainia nt shuar
paant awajtusuitme. Ee, Aparu, ninik wakerichmakum. Tuma asamtai shiir enentdim-
tajme, Apart” timiayi.

22 “Winia Apar ashi surusuiti. Wisha ni Uchiri asamtai Winia nékarui. Tura chikich
Winia nekas nekarainiatsui. Yus Apancha Wiki nékajai. Tura Wi wakeraj nt shuaran
winia Aparun paant awajtajai. Nu shuarsha winia Aparun nékainiawai.” Tu timiayi Jesus.

23-24 Nuya ni unuiniamurin iis timiayi “Wi tdjarme, untsuri Ydsnan etserniusha
tura uunt akupniusha atum yamai wdaintrum nuna wainkiatniun wakeruiniayatan
wainkiacharmiayi. Tura dtum yamdi dntarme nuna antuktinian wakeruiniayatan
antukcharmiayi. Tura Yus achirmaku asakrumin, waintrumna nu ti pénkeraiti” timiayi.

Samarianmaya dishman katsumkamun yainmia nuna Jesus unuiniamiania nu

25 Nuya akupkamun jintinkiartin Jesus warintiak chichakat tusa wajatki werimiayi.
Werf iniimiayi “Uuntd, wi tuke iwiaaku ataj takun ;warinia tdratniuitiaj?” timiayi.

26 Tutai Jesus ayak “;Yus-Papinium Muisdis darmanum waritia darmait. Waritia
enentaimiam?” timiayi.

27 Akupkamun jintinkiartin ayak timiayi “Juna tawai: Ti enentdimsam, tuke enen-
tdimjai Uunt Yus aneeta. Ame kakarmaram, iwiaakmarmesha Yus fiktusta. Tura ame
ayashim aneamna ninismek ame {rutramurmesha aneeta. Nuchakait” timiayi.

28 Tutai Jesus timiayi “Pénker dimsame. Nu turakmeka tuke iwiaaku atatme.”

29 Tutai akupkamun jintinkiartin ni anintramun kfishtumaktajtsa wakerak “Winia
{frutramursha ;ya ainia?” timiayi.

30 Takui Jesus timiayi “Jerusarénnumia jintia JirikiG péprunam jeana na jintianam
dishman wean, kasa dishman tariar ni waririn, pushirincha kasarkarmiayi. Tura
katsumkar maydi ashirak ajuantar ikiukiarmiayi. 3! Tura Israer-shuar Patri ukunman

winis nu dishmankan wainiak aya fikian iis ikiukmiayi. 32 Nuyd ukunam Patri yaintrisha
nu jintianam wesa, nu aishmankan wdiniak, dyatik iis ikiuak wémiayi. 33 Tura nuyd
Samaria nunkanmaya dishmansha nu jintianman wesa, nu dishmankan wdiniak ni
shudrinchunak wiéitnéntramiayi. 34 Nuya nu dishmankan weantuk ni numpamnamurin
asuitijiai tura winiujai tsuar jaanchjiai penuarmiayi. Tura ni kawairiin ekenak jukimiayi.
Tura frar kanutainiam juki ejé nu dishmankan pénker wainkiamiayi. 3> Tura kashin
tsawarmatai Samarianmaya dishman weak jimiara kuitian jusa jed nérenniurin susami-
ayi. Susa timiayi “Ju dishman pénker wditrukta. Tura wi amaajna ju tdasmataisha wi
waketkun akiktajme” timiayi. 3¢ Ayu, dmijiaisha, nu menaintiu diniana nu, ;jtud imid
nekas katsumkamun waitnentramia?” timiayi Jesus.

37 Takui akupkamun jintinkiartin chichaak “Ent4, katsumkamun wéitnentramia nda”
timiayi.

Tutai Jesus timiayi “Amesha weme ntnismek tdrata.”

Marta ni kaijiai Mari jeen Jesus pujusmiania nu
38 Nuya Jesus jintid wesa chikich péprunam jeamiayi. Nu péprunmaya nuwa naari
Marta ni jeen itiaamiayi. 3° Marta kaj amiayi ni naari Mari. Marisha unuiniamun
anturkataj tusa Jesusa nawen pujursamiayi. 40 Tura Martaka ni takatrin ti enentdimtak
Jesusan weantuk timiayi “Uuntd Jesusd, ;winia kair takatan winiak {iktursainia nuka
enentdimtsumek? Winia ydintd turuttia” timiayi.
41 Tutai Jesus timiayi “Maaj Marta, untsuri turatin ana nu ti enentdimsam itit
awajtamui. 42 Tura aya chikichik nekas tdratniuiti. Marikia nekas pénker ana nuna
achikiai. Nusha penké jurunkishtatui” timiayi.

11

Jesus Yus dujsatniun unuiniamiania nu
(Mateu 6.9-15; 7.7-11)

1 Chikich tsawantai Jesus Ydsan 4ujsataj tusa atsamunam pujumiayi. Aujsua amik-
matai ni unuiniamuri chikichik Nin timiayi “Uuntd, imiakratin Juan ni unuiniamurin
unuiniamia ninismek Yus dujsatin unuitiurta.”

2Tutai Jesus timiayi “Yus aujkuram ju titiarum:

Aparu Yus, nayaimpiniam pujamna nu, ii Aparinme. Ame ndarmincha shuar antar
pachischarti. Ashi dentsnum ame akupkatin tsawantrum wari jeati. Ame
wakeramuram nayaimpiniam umikma ana nunisan ju nunkanmasha uminkiati.
3 Apard, ii yurumkari ashi tsawant amasta. 4 Tura winia nemasrun tsankurajna
nunismek, Apard, winia tunaaru tumashrisha tsankurturta. Tunda wakeruktin
tsankatrukaip. Antsu ash{ tunaanumia uwemtikrurta.”

5-6 Nuya Jesus juna timiayi. “Wats, ju titidi. Kashi ajapén amikrum werishtameash.
Tura “Winia amikiur yajaya winia jearui yama tayi. Tura ajamsatniun penké takaktsujai.
Tuma asamtai amikru, menaintiu apatuk ajamprusta” tichatameash. 7 Tura nii init
pujusan chichaak “Warf, waitisha epenmiaiti, tura winia uchirsha wijiai ashi tepeenawai.
Itiur nantakniak amastaj. Itit awajtipia” turamchanpiash. @& Wats, paant tdjarme,
niisha amikrum asa, nantaki ikiatmastinian nakitiayat, itit awajtin tusa nantaki ashi
wakeramna nuna suramsattawai. ® Tuma asamtai tajarme: Yus seatarum; tdrakrumin
suramsattarme. Eakrumka wdinkiattarme. “Winiajai” tdkurmin awaintiamattarme.
10 Seana ndnaka suiniatsuk. Eana nuka wéintsuk. “Winiajai” tuinia ninaka awainiatsuk.’

11 ‘Wats, atum uchirtintiram, ame uchiram apatkun seatmakui ;kayaash susain-
tiam? Namakan seatmakui ;napfash stsaintiam? 12 Nujintian seatmakuisha ;titinkiash
sisaintiam? 13 Wari, atum imié yajauchitirmesha atumi uchiri pénker ana nu tuke
sichakaitrum. Atumi{ Apari nayaimpiniam pujana nu, seakrumninkia ni nankaamas ni
Wakanin suramsattawai.” Tu unuiniamiayi.

Jesusan “iwianchi kakarmarijigi tirawai” tiarmiayi
(Mateu 12.22-30; Mdrkus 3.19-27)

14 Shuar iwianchruku asa chichachu dmiayi. Nuna enentdiyan nu iwianchin Jesus
jiiki akupkamiayi. fwianch jiinkimtai chichachu chichasmiayi. Turamtai shuar nui
pujuarmia nu ti enentdimprarmiayi. 15 Tura chikich tiarmiayi “Juka iwianchi kapitiantri
Satandsan, ni chikich naari Pirsepiin umirniuiti. Tuma asa nuna kakarmarijiai iwianchin
jiiki akupeawai.”

16 Tura chikichkia, nekas Yasnumia taawashit tusar “Nayaimpinmaya kakaram ana nu
iniakmasam aents tujintiamu tirata” Jesusan tiarmiayi.

17 Tura Jesus tu enentdimiainian neka asa timiayi “Ntu nunkanmayan shuar nuamtak
kajernaiyakuinkia ni nunka wérik meserchattawak; nuamtak shuarsha ni shuarijiai ka-
jernaiyaksha amunaikchartatuak. 18 Winiaka “Pirsepd iwianchi kakarmarijiai iwianchin
jiiki akupeawai” taruttsurmek. Tuma asamtai tdjarme, uunt iwianch Satands naartin, ni
suntarijiai kajernaiyaksha ;itiur tuke kakaram atinki? 19 Tura Wi Pirsept kakarmarijiai
iwianchin jiiki akupeakuinkia, atumi shuarisha ;yana kakarmarijiain iwianchin jiiki
akupena? Niisha “iwianchi kakarmarijiai tdrichuitji” tuiniaisha ;itiura Winiasha,
“iwianchi kakarmarijiai turaiti” turutminiaitrum? 20Wikia Yusa kakarmarijiai iwianchin
jiikin akupeajai. Nu nekaarum Yus atumi enentain akupin ajasuana nu nékarme.’

21 ‘Kakaram dishman kiishtumaktajtsa iwiarnar wajas jeen wainkiui, ni wariri init
nupetkashtatuak. Tura kiishtumaktinian iwiar takakman jurawai. Tura kasamkdmun
ni amikrin stawai. Kakaram dishman iwianchin nakumeawai. Tura nujai nankaamas
kakaram dishman Winia nakumprawai. 23 lista. Winia nemartatsna nu winia nemasruiti.
Nudnisan Winia ydintsuna nuka aya itiurchat najateawai.’

Iwianch jiiki akupkamuitiat waketna nuna ujakmiania nu
(Mateu 12.43-45)

24 Nuya Jesus juna timiayi: ‘Shuara enentdiya fwianch jiinki ayamprataj tusa yumi
penké ydtatsna nui wéawai. Tura ayampratniun waincha asa ataksha waketkitniun
enentdimui. “Wi jiinkimiaj nuin waketkitjai” tawai. 25 Tura waketki pénker iwiaramun
tura ankant aan wainiui. 26 Nuna wainiak, ni ain siati iwianchin niijiai nankaamas
yajaunchin itia enkemawartatui. Turunamtai nu shuar nuiki nuna nankaamas yajauch
ajastatui.” Tu timiayi Jesus.

Nekas warastin
27 Shuar iruniarmia nuj Jesus nuna chichaa pujaj, nuwa untsumuk “Ame nukun Yus ti
yainkiai. Ni ampujén ame pujuschamkam. Amin amuntstamachmakam” timiayi.
28 Tutai Jesus timiayi “Antsu ni chichamen antukar umirainia nuna, nukurjaji nankaa-
mas Yus ti yainkiaru diniawai, tajai” timiayi.

(Mateu 12.38-42; Mdrkus 8.12)

29 Shuar untsur{ Niin kdunkarmatai Jesus timiayi “Yamaiya shuarka yajauch diniawai.
Yajauch dsar, chichartuiniak “Nekas Yusnumiaitkiumka aents tujintiamua nu tiram
Yusa kakarmari iniakmasta” turutainiawai. Ttrasha dyatik yaunchu Junas tdrunamujai
iniakmasmia nujain nekaatin diniawai. 3° Kame Junas tdrunamujai Niniwi péprunmaya
shuaran yaunchu Yus ni kakarmarin iniakmasmia nunisan yamaisha Aents Ajasu
tutainjiana nu Wi tirunamujai Yuska ni kakarmarin iniakturmastatrume. 3! Yaunchu
Sarumun uunt akupin pujaj Sepa ninkanmaya nuwa akupin Sarumunka chichamen
nekaataj tusa ti jeashtanmaya tamiayi. Tura yamaikia Sarumunjai nankaamas pujai
atumka anturtatsrume. Tuma asamtai Wi tdjarme, Yus ash{ shuaran nekapsattana nu
tsawant jeamtai nu nuwa, akupniun pénker anturka asamtai, Yus fimianum pénker
atatui. Antsu atumsha Winia anturtukcha asakrumin Yus fimianum yajauch atatrume.
32Tura Yusnan etserin Junas Niniwi péprunmaya shuarnum Yus Chichaman etserkamtai



RUKAS 11:33 96 RUKAS 11:52

nu shuar ni tunaarin enentdimtusar enentain yapajidwarmiayi. Tura jui yamai Junasjai
nankaamas etserin pujajai. jTuma asamtai nekapsatin tsawant jeamtai Niniwinmaya
shuar yamaiya shuar &rumna nuna sumamtikramattarme!’

Ayashi tsdapnintri
(Mateu 5.15; 6.22-23)

33 *;Shirikip ekeemakar duktinkiait? Pitiaknumsha enkeashtiniaiti. Antsu shuar
jea wayana nu paant {imsat tusar yaki ekensatniuiti. 34 Ame jfimijiai wainkiam nujai
wekasatin nekaattame. Tuma asamtai ame jiimijiai pénker ana nu wainkiumka pénker
wekasattame; antsu ame jiimijiai yajauch ana nu wéinkiumka, kiritniunam wekasatniua
nunisan yajauchiniam wekasattame. 35 Anearta. Enentdimin tsdapin ana nu kiritin
ajaschati tusam anearam wekasata. 3¢ Ame ayashmiin kirit ajatsuk aya tsaapniniaitk-
iuinkia, shirikip paant awajea ninisan ash{ paant wéinkiattame” timiayi.

Pariséuncha, Israer-shuara jintinniurisha “yajauchiitrume” timiayi Jesus
(Mateu 23.1-36; Mdrkus 12.38-40; Ruikas 20.45-47)

37Jesus chichasua amikmatai Pariséu shuar, winia jearui yurumaitia tusa untsukmiayi.
Tutai Jesus wayd misanam pujusmiayi. 38 Tura Israer-shuar ikijmiartin ana nuna tdrut-
suk aya pujakui Pariséusha nuna wéiniak “maa jurukamtia tura?” tu enentaimsamiayi.

39 Tura Uunt Jesus timiayi “Pariséutirmeka atumi yurumtairi aya pétatek nijiaktin
ti wakeriniaitrume. Atumsha nu yurumtaijiai méteketrume. Patatek pénker tirarme.
Tura atumf{ enentdinkia kasamkatniusha tura yajauchia nusha piakuiti. 40 jEnentdimchal!
Warf, ashi patatek wdiniaj' nuna Yus najanachmakia; tura init paantcha ana nunasha
Yusak najanachmakia. 41-42 Aneartarum, Pariséutirmesha. Aya nuka méntasha, anissha
tura aya apatkusha Yus stsatin ti enentdimprume. Nukasha tsuriasrum apatkusha
tias ana nuyd chikichik achikrum, Yusnaiti tatsurmek. Tura antsu nu turatin iniaitsuk
pénker wekasatniusha, Yus anenmarmena nusha pénker enentdimsatniuitrume. Wats
init, enentdimin ana nutiksarmek jusam susarta. Nuinkia ashi chamir atatui.’

43‘Tura aneartarum Pariséutirmesha. Yus dujtai jeanam penkeri pujutainium pujustin
wakerarme. Tura jintid aents {imiainiamunam ti shiir dujtusarat tusarum wakerarme.’

44 ‘Jintinniutirmesha, Pariséutirmesha mai-metek aneartarum. jAntar shiir chicham-
tinia! Iwiarsamu paantcha nuniniaitrume. Shuar nu nankaamaksha néajamiat nékatsui.
Nunisan shuar atumi chichame antukar yajauchia nuna nekartamtsurme.”

45 Nuikia Israer-shuara jintinniuri chikichik Jesusan chicharuk timiayi “Uuntd, nu
takum incha yajauch chichareame.”

46 Tutai Jesus timiayi “Atumsha jintinniutiram aneartarum. Atumj akupkamurijiai
kaarak ti kijin entsakchamnia siarme. Tura atumka ydintaj tusarum atum{ uwejejaisha
penké antiatsrume.’

47 ‘Aneartarum tajarme. Yaunchu atum{ uuntri Yusnan étserniun maawarmia nuna
iwiarsamuri dtum jeamniuitrume nu etserin ti pénker dsarmatai kajinmatkishtin.
48 Nu tdrakrum atumi uuntri tirawarmia nu, “yajauchichuiti” tarume. Wari, niisha
mdaawarmiayi, tura atumsha mdawarai tdyatrum niijiai méteketrume. Wari, Ytsnan
etserniu iwiarsamurin jeamkuram atumek sumamarme.’

49 ‘Atum{ tdramurin nekda Yus juna yaunchu timiayi: “Winia etserturniun tura
winia akatramurnasha njin akuptukartatjai. Taramtai chikichnaka maawartatui, tura
chikichnaka pataatukartatui.” 50 Tuma asamtai ashi ni etserniurin maamu ainia nuna,
yamaiya dentstirmin Yus sumamtikramattarme. Nunka najanamunmaya juki 5! yamai
imiajai maamu ainia nuna, kame Apir maamunmaya juki yamdi Sakarias maamua
timiajaj anintrustatui. Naman maar Yus sutai amanum tura Yus-jea amanum ajapén
atenkamunam mdawarmia nt Sakarfasan tajai. Nu tuma asamtai tajarme, ni etserniuri
maantamnawarmia nuna yamai matsatrumna nuatirmin aninmasartatui.’

52 ‘Jintinniutiram aneartarum. Waiti asakatniua ninisrumek nekas nekaatin surimi-
arme. Atumkesha nékatsrume. Tura nekaataj tana nusha suritiarme” timiayi.

53-54 Jesus nuna takui Pariséusha, jintinniusha ti kajerkarmiayi. Tura nii tana nujai
“yajauch tdrame” titiai tusar wakeruiniak untsur{ anintriarmiayi.

12

1 Nu tumai shuar ti untsur{ kdunkarmiayi. Ti kaunka 4sar nawen mai-najatnai
ajarmiayi. Tura Jesus ni unuiniamurin tdtan juarkimiayi. “Pariséu dntar chichamtin
diniawai. Nuka wakaprutaiya ndnisaiti. Wakaprutaikia nijiamanch yumirnium yama
enkeam pdantchaiti. Tura ukunam nekaamniaiti. 2 Nunisan ashi paantcha ana nu
iwiainiakma 4tatui. Uukma ana nusha nekaamu 4tatui. 3 Nu tuma asamtai, kiritniunam
timiarmena nusha tsawai tsaapin ajasmanum antunkattawai. Tura jea init pujusrum
ishishmasrum timiarmena nusha 4a ti paant etsernaktatui.’

Yusak ashamkatniuiti
(Mateu 10.28-31)

4‘Amikrutiram, aya ayashmin main ainia nu ashamkairap, tajarme. Ayashmin maa nt
arantka mdashtatui. 5 Tura ya nekas ashamkatniuitrum, nuna paant jintintiattajrume.
Ame ayashmi maa, nuyd dmin jinium akuptamkatniun tujintiatsna nu ashamkatarum.
Ee, Yus ashamkatarum, téj arme.’

¢ ‘Jimiara chinki ishitidpchich ishichik kuitjai surukchatniukait. Tdrasha Yussha nu
chinkin penké kajinmatkishtatui. 7 Wats, ashamkairap. Untsuri chinkijiai nankaamas
Yuska atumin enentdimturmarme. Wari, ame intiashmin mash Yus nekapmaruiti.’

(Mateu 10.32-33; 12.32; 10.19-20)

8 ‘Ashi shuar ashf{ {imiainiamunam Winia Aents Ajasu tutain, Winia natsantruiniatsna
ntnaka, Wisha Yusa suntari {imiainiamunam natsantrashtatjai; ® antsu shuar fimiainia-
munam Winia natsantrana ninaka Wisha Yusa suntari {imiainiamunam natsantrattajai.’

10 ‘Winia, Aents Ajasu tutain, shuar yajauch chichartakuinkia nusha tsankuramniaiti,
tura Yusa Wakanincha yajauch chicharkuinkia nuka penké tsankurachminiaiti.’

11 ‘Wats, Israer-shuar iruntai jeanmasha, tura Israer-shuar kapitidnniumsha, uunt-
numsha juramainiakui, aninmainiakuisha warintiajak tusam ti enentdimsaip. 12 Ame
dimkiatin jeamtai, Yusa Wakanj ame titiatmena nuna jintintramattawai,” tu timiayi.

Kuitiak enentdimtuschatniuitji

13 Chikich dishman Jesusan timiayi “Uuntd, ii apari ikiurtamkimiaj nuna yatsur
winiasha nakak surustf, titia” timiayi.

14 Tutai Jesus timiayi “Aishmanka, atumin nu tiratin anaikiamukaitiaj.”

15 Nuyd timiayi “Pénker enentdimsatarum. Nii takakna nijain shuar iwiaaku, dchat-
niuiti. Tuma asamtai kuitrintin ajastin aya nuke enentaimsaip.”

16 Nuya juna métek-taku chichaman unuiniak timiayi:

“Kuitrintin dishman ni ajariyan arakan ti nukap juukmai. 17 Tura “; Ti nukap asamtai
tuin ikiustaj. Itiurkatjak?” tu enentadimsamiai. 18 Wats, wi nékajai. Winia ikiutdi-jearun
ashiran nu nankaamas Guntan najanatjai. Tura nui ashi ikiustajai. 1° Nuinkia untsur{
uwitin shiir pujustinian ikiusman takustatjai. Tuma asamtai, ayampran, yuruman,
umaran shiir pujustatjai” timiai.’

20 “Tura Yus nin chicharuk timiai “Netse. Yamdi kashi jakattame. Nuinkia imid nikap
ikiusumna nusha jyana atata?” timiai” timiayi.

21 Nuy4 Jesus timiayi “Shuar ninki kuitrin ikiauntumna nu, ninisaiti. Tdrasha Yusjai
{ismaka kuitrinchaiti.”

Yus ni uchirin pénker wdinkiaiti
(Mateu 6.25-34)

22 Nuyad ni unuiniamurin Jesus juna timiayi: “Warf{ yuarik pujustaj' tura warin entsar-
taji tusarum nuke ti enentdimsairap. 23 Yus iwiaaku 4tinian amasu asa yurumkancha
amastatui. Tura ju ayashniasha najana asa entsataincha amastatui. 24 Chinkisha
enentaimsatarum. Niisha arakmainiatsui. Juuk yurumkan ikiuiniatsui. Tuma ain Yuska

ni yurumdtniurin tuke stawai. Atumsha chinkia nd nankaamaschakaitrum. 25 Tura
ya shuarak, ti enentdimtana nujai ni naya ajasminiait. 26 Kame yupichuch ana nusha
tarachminiaitiatrumsha, jurukamtai chikich ainia nusha ti enentaimtarum?’

27‘fist4, kukujsha takaachitiat tura najanchitiat ti shiirmach diniawai. Yaunchu akupin
Sarumdun ti shiir iwiarmamniuitiat kukujia timianchauyayi. 28 Iis, nupa yamai tsakaawai
tura kashin aents tsupikiar jinium apednawai. Tuma ain Yus ti shiir awajeatsuk. Nuna
tura asa atumniasha na pénker waitmakchattawak. ;Urukamtai Yus nekas enentdim-
tatsrum? 29-30 Ju nunkanam ana nu ti pachiirap. Chikich shuar, Yusan nékainiatsna nu,
warin yuataji, warin umartaji nuna ti pachiiniawai. Tura atumsha tu enentaimsairap.
Urukatjak, tiirap. Ame Apa nayaimpiniam pujana nu, ash{ atsumarmena nuna nékawai.

31 Antsu emka Yusna nu enentdimtustarum. Turakrumninkia atsumamna nuna Yus
suramsattawai.’

Kuitian pachis Jesus unuiniamiania nu
(Mateu 6.19-21)
32 ‘Winia murikrutiram ashamkairap. Untsurichuitrume. Tdrasha atumi Apari ni
akuptairiin pachitmaktasa ti wakerutmarme. 33-34 Kuitrum tui aa, nui tuke enen-

tadimtittiarme. Tume asamtai takakrumna nu surukrum atsumainia nu susatarum.
Nuka enketai arut ajatsna nui enkeatniua nuniskete. Turakrum nayaimpinmaya kuit

amuatsna nu fkiauwearme. Nuisha kasa nu kuitian kasamkataj tusa wayachminiaiti, tura
kayaasha nu kuitian ydatniun tujintiawai.’

Anearar wekasatniuitji

35-36 ‘Ju enentdimsatarum. Ni uuntri nuatnaikiatin ndmpernumia taa, “uraitia” takui,
takarniuri jinia ekeemakar warik urattiai tusar nakda pujuiniawai. Atumsha nunisrumek
Wi atumi Uuntri tdmatai, shiir itiaatai tusarum anearum wekasatarum. 37 Ni uuntri
taak iwida pujuinian wainkiarai nuka shiir pujuiniawai. Nu Guntak iwiar, “misanam
pujustarum” ni takarnjurin titiatui tura yurumkan susartatui. 38 Kashi ajapén taaksha
tura tsawaana ai taaksha ni takarniurin iwida pujuinian wéinkiuinka, nu takarin shiir
pujuiniawai. 39 Tura jusha nekaatarum. Jeenniua nu, kasa tatinian nékaitkiunka, iwida
pujusaayi. Kasa waya kasamkatniun suritkiaayi. 40 Atumsha ndnisrumek, anearum
pujustarum. Wi Aents Ajasu tutai aya aneachmanum tatatjai” timiayi.

Pénker takarin yajauch takarniujai
(Mateu 24.45-51)

41 Nuya Pitiur aniasmiayi “;Aya inkik unuiniartaj tusam nu métek-taku chicham
tdmek. Kame ashi nekaawarat tusamek tame?’ timiayi.

42 Tutai Jesus timiayi “Atumsha pénker takatan wéinniua ninisketrume. Takatan
wdinin ni uuntri takatrin takainia nuna, yurumatin jeamtai, ayurkamna nuiti ni untrin
shiir umirna nu, tura pénker enentdimtana nu. 43 Ni uuntri taa, takatrin timiatrusan
turan wainkiuinkia nu wéinniusha shiir enentdimsamniaiti. 44 Umirin asamtai, ni uuntri
ashi ni waririn wéitrukat tusa apujsattawai. Nuna paant tdjarme. 45 Tura nu takatan
wainniusha “Guntur wau tachattawai” tu enentaimias, ni uuntri takarniurin yajauch
awajeakuinkia tura ninki ti yurumd, ti umar nampeakuinkia, 46 nuinkia ni uuntri ni
nakachmanum aya aneachma taa ti asutidttawai. Umichu pujuinia nuj akupkattawai.’

47 ‘Takarin ni uuntri wakera nuna nékayat, iwiartsuk umitsuk pujakka ti awatramu

atatui, 8 Ttarasha takarin né,kachu asa, asutnidmnia turakka, ishichik, awatnartatui.
Nikap susamu ana ndnaka nikap seawartatui. Nukap ataksamu ana ndnaka ninisan

nankaamas seawartatui.’

Jesusjai shuar akannartatui
(Mateu 10.34-36)
49 Tijiai nekapsatniua nutiksanak nunkanam jinia ikiapartaj tusan tamajai. Tura
tdrunat tusan ti wakerajai. 50 Imiantinia ninisan itiurchat ukatruktatui. Nusha
warik amuukat tusan ti wakerajai. ! “Ashi shuar shiir pujusarat tusa tawiti” tu

enentaimturumek. Nuchaiti. Antsu shuar tesanairat tusan tawitjai. 52 Yamai jukimiutak
chikichik shuarnum senku ainia nu akannakartatui; menaintiu shuar ni shuarin jimiaran
nakitrartatui. Jimiarsha ni shuarin menaintiun nakitrartatui. 53 Apasha ni uchirin
nakitrattawai. Nunisan uchisha ni aparin nakitrattawai. Nukusha ni nawantrin
nakitrattawai, nawantrisha nukurin nakitrattawai. Tsatsarisha ni najatin nakitrattawai;
najatisha tsatsarin nakitrattawai.”
(Mateu 16.1-4; Mdrkus 8.11-13)

54Jesus dentsun chicharuk junasha timiayi “Atumsha nantu akaatainmaani kiarmatai
“yutuktatui” tatsurmek. Nusha nekas tdrume. 55 Tura anaarania nase ndsenkamtai
“séejik atatui” tdrume. Tura nekas tdrume. 56 Yuranminmasha nunkanmasha tdruna nu
nékarme. TUmaitiatrumsha ju tsawantai tirunattana nusha ;itiura nékatsrum? jMaaj,
antraitrume!”

Nemasrumjgisha nawamnaikiata
(Mateu 5.25-26)

57 ‘Tirasha pénker ana nusha jurukamtai atumek enentdimsarum waintsuram?
58 Jrutramuram Uuntnum joramkuinkia jintia wésamek “nuamtak iwiarartai” titia.
Tarachkumninkia akupniunam juramkittiame. Tura niisha suntarnum akuptamkat-
tame. Tura niisha sepunam enketmattawai. 5 Tura nekas tajai, nui enkemamka ashi
rearchisha akikmachkumka jfinkishtatme” timiayi.

13
[i enentdi yapajidtniuitji

1 Nu tsawantin chicham ujaktai tusar Jesusan tariarmiayi. Kariréa nunkanam
Israer-shuar ni waakarin mdawar Yus susatai tusar pujuiniaj, Piratu nin maa, nuna
numpen waaka numpejai pachimpramun ujakarmiayi. 2 Tura Jesus timiayi “;War{
enentdimsarum? Kariréanmaya dishman tdrumna nu, chikich Kariréanmaya dishmanjai
nankaamas yajauch dsar tirunawarai jtu enentaimprumek? 3 Atsa; atumi enentai
yapajidchkurmeka nunisrumek atumsha jakattarme. Nuna paant tdjarme, timiayi.
4 Tura tiasiuchu dishman yaki jea Seruf kupiniak iniaak nekenkarmiania nu, ;warf
enentdimtarum? Chikich Jerusarénnumia shuarjai nankaamas tunda dsar tirunawarai
Jtu enentdimprumek? > Atsa, tajarme. Atumi enentdj yapajidchkurmeka ninisrumek
atumsha jakattarme.”

Tikiu numi nereatsna nu

¢ Junasha Jesus métek-taku chichaman timiauyi. Juiti:

Shuar ni ajariin fikiu numin araamun takakuyi. Nerekchiash tusa iyumai. Turasha
nere atsumai. 7 Nuinkia ni ajarin wainniun timiai “Antukta, menaintiti uwitin juna nere
atai tusan waketrd pujajai; turasha penké wainkiachjai. Ajakta. ;Urukamtai antrash
wajastata?”

8 Tutai aja wainin timiai “Atsd, uuntd; ju uwitin wajast{. Wajamurin takarsatjai tura
pénker nunkan matsatkatjai. Nujai nerekchampiash. Tura tuke nereachkuinkia nuinkia
ajakta” timiai”, timiayi.

Nuwan punud kaarun Jesus tsudrmiania nu

10 Ayampratin tsawantai Israer-shuar iruntai jeanam Jesus unuiniak pujumiayi.
11 Nuisha nuwa pujumiayi. Nu nuwasha tiasitichu uwitin tuke jaa pujumiayi. Iwianch
nin yajauch awajas apuna tuke ikiaramiayi. Turamu asa pankai nakuenkataj tukama
penké tujinmiayi. 12 Jesus nuna wéiniak, chicharuk “Nawantrt, ame jaamurmiya ankant
ajasume” timiayi.

13 Nuna tinia ni uwejejai antinmiayi. Tura nd chichamaik nuwasha pankdi
nakuenkamiayi. Tura Yusa ndarin uunt awajsamiayi. 14 Tura Jesus ayampratin tsawantai
tsuaru asamtai, iruntai jea uuntri kajek iruntrarmia nuna timiayi “Sais tsawantin

takaschatniukait; ayampratin tsawantai tsudmartaj tusarum tachatniuitrume. Sais
tsawant ana nui tatiniaitrume.”

15 Tura Jesus timiayi, “jAntar chichamtinia! ;atumj waakarisha atumi umpuu-
rurisha yumi aartai tusarum ayampratin tsawantin atiarum juatsrumek? 1¢ Tura ju
nuwasha, atumj shuari Apradm shuarnumia akiiniaiti. Nii tiasiGchu uwf{ Satanas yajauch
awajsamujaj jinkiamuyayi. Nincha ayampratin tsawant ain yajauch awajsamunmaya
atfachminkiait” timiayi.

17 Jesus nuna takui ni nemasrisha natsaararmiayi. Tura penké shuar ni pénker
tdramurin wdinkiar warasarmiayi.

Mustasa jinkidi
(Mateu 13.31-32; Mdrkus 4.30-32)

18 Nuya Jesus timiayi “; Yusa akupeamuri warijiain métek-takuit? 1° Mustasa jinkidijiai
métek-takuiti. Mustasa jinkiaincha shuar ni ajariin araamiayi. Tsapdi, tsakaak, uunt
numi ajasmiayi. Ti uunt asamtai chinki ni kanawen pasunmarmiayi.”

(Mateu 13.33)

20 Tura junasha timiayi: “;Yusa akupeamuri warijiain métek-takuit? 2! Tanta
wakaprutaia métek-takuiti. Arinia nikap ana nui nuwa wakaprutain ishichik enkedmi-
ayi. Turam ashi wakapruamiayi.” Tu timiayi.

Yupikiach waiti
(Mateu 7.13-14, 21-23)

22 Jesus Jerusarénnum jeattsa weak untsuri peprunam waya unuiniarkutak wémiayi.
23 Weai chikich shuar aniasmiayi “Uunta, juwemainia nu ishichkikiait?”

24 Tutai Jesus timiayi “Yupikiach waitiniam wayataj tusam ti wakeritiarum. Kame
untsuri wayataj tusar wakeriartatui, tirasha tujinkiartatui, tdjarme. 25 Jed nérenniuri
waitin epenmiatai, atumsha aa wajarum nu, wéitiniam wajasrum untstiakrum “Uunt,
uratritia” titiatrume. Tdrasha “Nékatsjarme. ;Tuyantskaitrum?” turamtatrume.
26 Nuya atum titiatrume “Turasha, uuntd, iisha dmijiai yurumdmji, dmijiaji umarmaji.
Tura ii péprurincha unuiniamame.” 27 Turasha nii titiatui “Tuyantskaitrum, nékats-
jarme, tatsujrumek. Yajauch turintirmeka winiyanka kanaktiarum.”’

28 ‘Nuya Apraamsha, Isaksha, Jakupsha tura ashi Ydsnan etserin Yus akupeana nui
wayawaru wainkiarum tura aa ajapam pujusrum ti Gutkuram naim tasarara ajattarme.
29 Tura Yus akupeana nui, nantu tatainmaaniyasha nantu akaatainmaaniyasha, araki-
asha, nunkaaniasha taar, imia Israer-shuarchaitiat yurumatai tusar pujusartatui. Tura
atumsha, “Apradm shudraitjai” tdyatrum, wayashtatrume. 30 Nuisha yamai ukunmaani
ainia nusha emka artatui; tura yamai emka ainia nusha nuisha ukunmaanij artatui.”

Jerusarénnumaani Jesus wémiayi
(Mateu 23.37-39)

31 Nu tsawantaj Pariséu aents Jesusan tariar tiarmiayi “Erutis mantamattsa wakerut-
mawai. Tuma asamtai juyanka wetd.”

32 Tutai Jesus timiayi “Werum nu kujancham ju titiarum: “listd. Yamaisha ishichik
tsawant iwianchin jiikin akupkartajai; tdran jaancha tsudrartajai. Tura ukunam amuk-
tatjai.” 33 Tura Jerusarénnumaanj ishichik tsawant tuke wétiniaitjai. Yisnan etserin aya
Jerusarénnuman jakatniuiti.’

34*Jerusarénnumiatiram, Ytsnan etserin mdiniaitrume; tura Yus akatar akupturmak-
mania nusha kayajai tukurum madiniaitrume! Tuma ain atash ni shiamprin etektana
nunisnak Wisha weaktasan wakerimjiarme, tirasha nakitramarme. 35 listarum. Atum-
niasha Yus ajapramaitrume. Tura “Yusa naariin winiana nu, shiir at{” titiatrumna na
tsawant jeatsain penké waitkiashtatrume. Nuna tdjarme” timiayi Jesus.

14

Aishman eaak-jaan Jesus tsudrmiania nu

1 Ayampratin tsawantaj Pariséu uuntri jeen Jesus yurumattsa wémiayi. Tura chikich
Pariséu wariniak tdrat tusar ii pujuarmiayi. 2 Nui dishman eaak-jaa Jesus pujamunam
naka pujumiayi. 3Jintinniuncha Pariséuncha Jesus aniasmiayi “;War{ tarum? ;Ayam-
pratin tsawantai jaa tsudrminkiait. Tsudrchamniakait?” timiayi.

4 Tura niisha dimtsuk pujuarmiayi. Nuinkia jaan antin tsudrmiayi. Tura “shiir wetd”
timiayi. 5 Nuyda Pariséun chicharuk, “Atum{ umpuurarisha, waakarisha waa tdurmanum
akaiki iniamtai, ayampratin tsawant ain nu chichamaik juatsrumek” timiayi.

6 Takui dimkiatniun penké tujinkiarmiayi.

Nudtnaikiatin nampernum ipiaamu drmia nu

7 Ipiaamusha penkeri pujutainium pujustaitsar ti wakeruiniakui, Jesus nuna wéiniak
juna jintintramiayi:

8“Nuatnaikiatin nampernum penkeri pujutainium pujusaip. Nui pujakminkia, chikich
amijiai nankaamas penkéri tachatpiash.’

9 ‘Tura ipiatmania nu chichartamuk “Chikich iiktusta” turamchatpiash. Nuinkia
chikich nankatkamu pujutainium wéakum natsartatme. 10 Antsu ipiatmakmin,
nankatkamu pujutainium pujustd. Nuinkia ipiatmamnia nu chichartamuk “Amikru,
ameka jui penkeri pujutainium pujustd” turamtatui. Nujai chikich ipiaamu ainia nu,
“nekas penkerinti” turamartatui. 1! limiata, “penkerintjai” tu enentdimtuma nuka
péejchach awajnastatui. Tura i{mianchach enentdimtimana nuka waantu ajastiniaiti.”

12 Nuya Nin ipiaamua nuna chicharuk timiayi “Amesha yurumaiti tusam untsuk-
tajtsam wakerakmeka, ame amikrumsha, yatsumsha, ame shuarumsha, {frutramuram
kuitrintin ainia nusha ipiaawaip. Nii ipiaamka, ataksha tksan dmin ipiatmashtatuak. Nu-
jai akikma atatme. 13 Antsu yurumait{ tusam untsuktajtsam wakerakmeka, kuitrincha,
wekaicha, shutuapsha, kusurusha ipiaawarta. 14 Niisha akirmaktinian tujintiainiawai.
Pénker shuar nantakiartatna nuj akinkiattame. Nu tuma asamtai warastatme” timiayi.

Uunt namperan Jesus nekapmd chichasmiania nu

15 Nu misanam pujuarmia nuya, chikichik Jesus chichaamun antuk, Jesusan timiayi
“Yus akupeamunam pachiiniak, yurumkunka ti shiir ainti.”

16 Nuna takui Jesus juna jintintiamiayi: “Aishman namperan ndjanuk, untsur{ shuaran
taart{ tusa akatar akupkamai. 17 Yurumdtin jeamtai “Winitiarum, yurumadtin jeayi”
tu tiarta tusa ni takarniurin akupkamai. 18 Tura winichminiaitji tusar ashi ujakarmai.
Chikich timiai “Nunkan yamai sumarmakjai. Iyutaj tusa wéakun winishtatjai. Tsankur-
turti” timiai. 19 Tura chikich chichaak “Wisha tias waakan sumarmakjai. Nekapsatsan
wakerajai. Tuma asan winishtatjai. Tsankurturti” timiai. 20 Tura chikich chichaak
“Yamai nuatnaikiajai. Tuma asan winishtatjai” timiai. 2! Takarin waketki ni Guntrin ash{
nuna ujakmai. Nuna antuk niisha kajekmiayi. Tura ni takarniurin timiai “Ju péprunam
pénker jintianmasha tura uchich jintiachinmasha weme, kuitrincha tura wekaichasha,
shutuapsha, kusurusha itiaarta.” 22 Nuya ukunam ni takarniuri taa chicharuk “Uunt3,
ame turutmiamna nutiksanak tiramjai; tirasha tuke ankant awai” timiai.’

23 ‘Tutai ni uuntri chichaak “Jintianam weme, chikich jintiachiniam weme, widinmena
nu ashi awayawarta. Winia jearuj piakat tusan wakerajai. 24 Emka ipiaawarmajnia nuka
penké chikichkiksha wininkia yurumdchartatui, tajarme’ timiayi.”

Kristu nemarsatin yupichuchichuiti

25 Untsuri aents Jesusjai irunki wearmiayi. Niisha nuna apajas iis juna timiayi:

26 “Shuar ni aparincha, ni nukurincha, nuarincha uchirincha, yachincha, umaincha
Wijiai nankaamas enentdimtakka, tura shiir pujustinian wakerak Win{ winitniun naki-
tiakka winia unuiniamur ajaschamniaiti. 27 Ni wakeramurin ajakeak ni krusri yanaki
nemartatsna nu winia unuiniamur ajaschamniaiti.’

28 ‘Jea yaki jeamtaj tusam wakerakmeka, kuitian urutmak ajapawaintiaj tusam tura
urutmajaink! amukaintiaj tusam emka enentdimsashtatmek. 2° Turutsuk aya ukura

iniaisam amuktin tujinkiakminkia, nuna wdéiniainia nu, wishikiainiak juna tiartatui:
30 “Tiskua. Nu shuar jeamtinian nankamamiayi. Tdrasha amuktinian tujinkiamiayi.””’

31 ‘Tura uunt kapitidn chikich kapitidnjai mesetan najanatin 4chatpiash. Emka,
niisha pujus, tias mir (10.000) suntarjai painti mir (20.000) suntar winiana nuna nu-
petkaintjash tusa enentdimsashtatuak. 32 Tujintiakka, chikich kapitian jeachat pujaanak,
nawamnaikiatai tusa akatar akupkashtatuak. 33 Wats, “Kristu unuiniamuri ajastinjai, wi
takakjana juna war{ winia itiurtawa” tu enentdimsatniuitrume. Turachkurmeka winia
unuiniamur ajastin tujinkiarme.’

Wee michumarka yajauchiiti
(Mateu 5.13; Mdrkus 9.50)
34 ‘Weeka jeaku pénkeraiti. Tura michumarka ;itiurak atak pénker ati? 35> Wee
michumarka araakmatniunmasha yayaatsui. Tura tsuatnum ikiusmasha dntraiti. Aya
ajapatniukete. Kuishim dkuinkia antuktarum” timiayi.

15

Jesus murik menkakamu chichaman unuiniamiania nu
(Mateu 18.10-14)

1 Akupniu kuitrin-juu tura yajauch shuarsha Jesusan anturkatai tusar tart wearmiayi.
2 Tuma asamtai Pariséusha, Israer-shuara jintinniurisha Jesusan dujmatainiak “Jusha
tunda shuaran itiaawai tura niijiai yurumainiawai” tiarmiayi.

3 Nuna tuiniakui Jesus ju métek-taku chichaman jintintiawarmiayi:

4 “Shuar sian (100) murikiun takuschampiash. Nu sidnnumia chikichik menkakamtai
nuwintia nuiwinkia ni matsatmariin ikiuak, menkaka nuna ti eakchattawak. Waintsuk
iniaisashtatui. 5 Tura wdiniak yakainium awankek waras jeen wdketui. ¢ Tura jeen
jea ni amikrin, {rutramurincha ikiaanak “Wijiai warastarum. Murikiur menkaka nuna
wainkiajai” tawai. 7 Wats, nuwintia nuiwi pénker shuar akui nayaimpiniam warastin
awai. Tura antsu chikichik yajauch shuar ni enentdin yapajiamtainkia, ni nankaamas
warastin dtatui, tdjarme’ timiayi.

Kuit emenkakman Jesus unuiniamiania nu
8 ‘Nuya chikich enentdimsatai. Nuwa tias kuitian takakna nuna chikichik menkakam-
tai, wainkiataj tusa jinia ekeemak, jean japimiak émamkes eakchattawak. ® Tura wéiniak
ni amikrin, frutramurincha ikiaanak, “Wijiai warastarum. Kuit menkakamia nuna
wainkiajai” tawai. 10 Nunisan yajauch shuar ni enentdin yapajidmtai, Yusa suntari
matsatmanum ti warastin awai” timiayi.

Uchi ni apariin waketkitniun Jesus unuiniamiania nu

1 Nuya Jesus juna unuiniamiayi:

“Aishman jimiar4 uchin takakuyi. 12 Tura patatka uchi ni aparin timiai “Apaw4,
surustiniaitmena nu yamdi surusta.”

‘Tutai ni apar{ ni kuitrin jimiapetek nakak mai uchin susamai. 13 Ishichik tsawant
nankaamasai patatka uchi ni waririn irur juki jeachat chikich ninkanam wémai. Nuisha
nankamas yajauchin turak kuitrin ashi ajapamai. 14 Ni kuitri ashi amuuka ain nu
nunkanam ti tsuka dmai. Niisha ninisan tsukariin wditsamai. 15 Tumak takatan
eaktajtsa nu nunkanmaya apachjin werimiai. Nu dishmansha kuchirin waitrukta tusa
akupkamai. 16 Uchi ti tsukamak kuchi ukatramun niisha yudtajtsa ti wakerimiai. Turasha
penké sticharmai. 17 Tumaa pujus nuinkia enentdimpramai. “Winia aparui takau shuar
pénkeran ti yurumainiawai. Tura wikia jui tsukarui wéitiajai. 18 Wats, aparuf waketkitjai.
Tura aparun chicharkun “Apawé Yusjaisha dmijiaisha tunaan tdrajai, titiajai. 1° Ame
uchiram achamniaitjai yamaikia. Ame takarniurmea dantsanak ataj tusan wakerajai”
titiajai” tu enentdimsamai. 20 Tura wajaki ni apariin waketkimiai’ timiayi.

‘Tura ni aparfsha jeachat winian wéiniak waitnentramai. Apari tsékenki inkiun
miniakak mukundmai. 2! Nuinkia uchirisha timiai “Apawa4, Ydsjaisha dmijiaisha tundan
tdrajai. Ame uchiram achamniaitjai.”’

22 ‘Tarasha ni aparinkia ni takarniurin chicharuk “Ti penker pushi itiarum
dentsratarum, timiai. Tura uwejnum aweetaisha aweemtikiatarum. Tura sapatcha
aweemtikiatarum. 23 Tirarum waaka nueram ana nu maatarum. Namper najankur shiir
enentdimsar yurumdmi. 24 Warf, ju winia uchir jakaapitia tu enentdimsamjai. Turasha
iwiaakui. Menkakama nuna wdinkiajai.” Nuinkia ti warasarmai’ timiayi.

25‘Tumai iwidi uchikia takatnum pujumai. Tura waketuk, jed nuntumas jantsemdiniak
tdntuiyamun antukmai. 26 Nuinkia yaintri matsatun chikichkiniak untsuk “;Warim-
pait?” timiai.’

27*Tura nii chichaak “Ame yatsum tayi. Tdramtai ame apa waaka nueram maatai tawai,
ame yatsum pénker tau asamtai” timiai.

28 ‘“Tura iwiaj uchi kajek wayatniun nakitramai.’

‘Tuma asamtai ni apari jiintiuki “wayata” timiai.’

29 ‘Tura uchisha aparin chicharuk “Wisha dmin umirkun untsur{ uwitin ame takatru-
min turaitjai. Nunékame. Turasha winia amikrujai ndmper najanatin chiipiuksha penké
surichuitme. 30 Tura ju ame uchiram nuwajai yajauchin tirak ame kuitrumin wasurkania

nu tdmatai, waaka nueram mdachumek” timiai.’
31‘Takui apari chicharuk “Uchird, ameka wijiai tuke pujame. Tura wi takakjana nusha

ashi dminuiti. 32 Tura ame yatsum jdkaiti tu enentdimsamiaj nu iwiaakuiti. Menkaka nu
yamaikia wéinkiaji. Tuma asamtai nimper najanar waraschatniukaitiaji” timiai” timiayi.

16

Takatan wdinin

1Ju métek-taku chichamnasha Jesus ni unuiniamu7 ‘Tura nii chichaak “Ame yétsrin
unuiniamiayi.

“Kuitrintin dishmanka takatrin wdainniuri dmai. Tura nérenniun ujainiak “Ame
wainniuram ame kuitrumin ndnkamas ajapeawai” tiarmai.’

2 ‘Nuna antuk ni wéinniurin untsuk “;Warinia jusha turamainia? timiai. Yamaikia
winia wéinniur dchattame. Tuma asamtai winia kuitrujai itiurkamea nu iniaktursata”
timiai.’

3 ‘Tutai takatan wdinin enentdimsamai. “Maaj, wisha itiurkatjak, timiai. Nunka
taurtinniasha jeatsjai. “Kuit surusta” titinniasha natsamajai. 4 Winia takatur atsakui
yurumkan ajamprusarat tusan tiratajna nuna nekajai” tu enentdimsamai. 5 Nuya
nérenniun tumashmaku armia nuna ankant ankant untsukarmai. Emka tamia nuna
chicharuk “; Winia Guntur urutma tumashmakuitiam?” timiai.’

¢ ‘Niisha dimiuk “Asuitin sian taru tumashiitjai” timiai.’

‘Tutai takata wainin chicharuk “Pai. Papinium tumashrum ana nu jua: warikmasmek
pujusam, nu papi jaakam, chikich papinium aya senkuentachik aarta” timiai.’

7‘Nuya chikich tumashmaku tdmatai “; Amesha urutma tumashiitiam?” timiai.’

‘Tutai nii chichaak “Shana sian taru tumashiitjai” timiai.’

‘Tutai “Pai. Papinium tumashrum ana nu juiti. Chikich papinium aya uchentak aarta”
timiai.’

8 ‘Nuyd takata wdéinniu uuntri nuna nekda “Nii yajauch tdriniaitiat imid enen-
tdimniuiti” timiai’ timiayi.

Nuyéa Jesus timiayi ‘Yus-shuarjai nankaamas Yus-shuarcha aijiai ni tdratniuriniak
takainiak imid enentdimkia diniawai.’

9 Ju nunkanam anankatin atsuk. Tura kuitsha aya ju nunkanmayankete. Tuma
asamtai atumsha kuitrumjai “shuaran yaintaj” tu enentdimsatarum. Kuitjai yaintin
amuukamtai atumsha amuicha jeanam ipiaamu ataj tusarum tiratarum.”

10 ‘Shuar ishichik takakna nujai pénker tdarakka, nikap takakna nujaisha pénker turat-
tawai. Tura ishichik takakna nujai pénker turachkunka, nikap takakna nujaisha pénker



RUKAS 16:11 104 RUKAS 17:2

tdrashtatui. ! Tuma asamtai ju nunkanmaya anankartin kuitjai pénker tdrachkurmeka,
tuke 4tin ana nujaj takastincha jitiur takastarumek? 12 Takakme nuna Yus ikiatmasuiti.
Nujai pénker tirachkurminkia, atumnia atinia nuna ;itiurak suramsat?’

13 “Takarniuri jimiard Guntrintin ajastinian tujintiawai. Wari, chikichnaka aneak
chikichnaka nakitrashta tarattawai. Turya senkuentachik aarta” timiaituak. Chikichan
umiruk chikichnaka umirkashtatui. Yussha kuitcha mdi-metek enentdimtuschamni-
aitrume” timiayi Jesus.

14 Pariséusha kuitian anen armia nu, ashi ni tdman antukar Jesusan wishikrarmiayi.
15 Tumakui Jesus nin timiayi “Atumsha aents fimmianum pénker awajmamprume.
Turasha atum{ enentdincha Yus pénker nékawai. Kame winia “nankaamantuiti” turutit
tusa wakera nuna Yuska nakitiawai.’

Yaunchu etserkamu, yamdi etserkamu

16 Juan étsertsain Muisais aar akupkamia nunasha tura Yisnan etserin unuiniarmia
nunasha antuktin drmiayi. Tura yamaisha timianiaj ti shiir chicham awai. Yus akupeana
nui urukukit nuka paant etserkamuiti. Tura ashi shuar nui pachiinkiataj tusar ni
kakarmarijiain ti takainiawai.’

17 *Turasha yaunchu akupkamu ashi chicham uminkiatniuiti. Nu chicham uminki-
ashtinkia nayaimpisha nunkasha amukatniujai nankaamas itiurchataiti.’ *

18 ‘Aishman nuarin ajapa chikichan nuétkunka tsanirmawai. Tura nuwa ajapamu
niiniurtakka nusha ninisan tsanirmawai.’

Kuitrintin dishman Rdsarujai

19 ‘Aishman kuftrintin 4mai. Niisha imid shiir pushin ti kuit ainia nujai iwiarmam-
niuyi. Tura tuke tsawant yurumak ti kuit amia nujai namperan najanniuyi. 20 Tura
kuitrincha dmai ni naari Rasaru. Niisha kuchapruku tunamaruyi. Tuke tsawant kuitrin-
niu waitiriin pujuyi. 2! Ti tsukamak kuitrinniu misarinia kakekan yuattsa wakerimiai.
Tura yawasha ni kuchaprin nukatiarmai. 22 Kuitrincha jakamai. Jakamtai jaka shiir
pujutainium, Apradm pujumia nui nayaimpinmaya suntar jukiarmai. Kuitrinniusha
jakamai. Jakamtai iwiarsarmai. 23Jaka pujutainium waitias pujus, pankai {imias, Rdsarun
Apradmjai pujuinian wéinkiamai. 24 Wdiniak untsumuk “Apawa Apraama wiéitnentrurta,
timiai. Rdsaruka tsara uwejejai entsan uchupir winia iniairun imichturat akupturkata.
Wisha jui jinium pujusan ti waitiajai” timiai.’

25 ‘Tutai Apradm timiai “Uchirt enentdimprata. Ame nunkd iwiaaku pujusam ti shiir
pujumame. Antsu Rdsaruka nui ti yajauch pujumai. Tura niisha yamaikia jui dyamui tura
ameka wditiame. 26 Tura ni arant ndnata ti uunt awai. Tuma asamtai juya ai wétinian
wakeruiniayat tujintiainiawai. Tura aiya jui tatinian wakeruinia nusha tujintiainiawai.”’

27 ‘Nuinkia kuitrintin timiai “Nuinkia apawd Apraamd, juna seajme. Winia aparu
jeen Rasaru akupturkata. 28 Nuisha winia yatsur senku matsatainiawai. Niisha ju
waitsatniunam tacharat tusa ujakarti, tdjame” timiai.’

29 ‘Tutai Apradm timiai “Muisdis darman tura YUsnan etserin darman takakainiawai.

Nuna umikiarti.”’
30 “Tutai kuitrintin dimkiamai “Turasha apawa Apraamad, antsu jakamunmaya nantaki,

shuar we ujakam enentain yapajiawarainti.””’
31 ‘Tura Apraam timiai “Muisais darman tura Yusnan etserin darman anturaini-
achkunka jaka nantaki we ujakmasha antukchartatui” timiai.” Tu dujmatsamiayi Jesus.

17

Yajauch tirumtikiatin ti tsuumainti
(Mateu 18.6-7, 21-22; Mdrkus 9.42)
1Jesus ni unuiniamurin juna timiayi, “Aentsun yajauchin turumtikiattana nu tuke
atatui. Tura shuar ni ain tunaan wakerumtikna nu anearti. 2 Ju shuar uchich ainia

16:17 Mateu 19.1 ya senkuentachik aarta” timiai-12; Markus 10.1-12

nuna yajauchinium tdrumtikna nuna Yus imiad asutidttawai. Tuma asamtai nuna
tdratsain uunt kayajai kuntujnum jinkid nayaantsanam ajunkam maak ainti. 3 Turasha
atumek fimiastarum. Ame yatsum amin tunda trutmamtainkia chicharkata; tura niisha
“tsankurturta” tiramkuinkia tsankurata. 4 Chikichik tsawantinin siati tirutmamtai,
tura “tsankurturta, atakka tdrashtatjai,” siati tiramkuinkia, tuke tsankurata.”

Yus nekas enentdimtakrikia tujinkiashtatji
5 Jesusa unuiniamuri Nin chicharuk “Yus enentdimtajnia ni nankaamas enentaim-
tustin ydinmakta” tiarmiayi.
6 Tutai Jesus timiayi “Mustasa jinkidi ti ishitiipchich ana nunisan ishichkisha Yus
enentaimtaitkiurmeka, sikiumuru numi wajana nu, “Wajamurmjyanka ukuiniakam
nayaantsanam wajasta” tdkurmin nd numi umirtamkainti.’

Yusa takatri takasar “ti penker turaitji” tichatniuitji
7 ‘Atumi takarniuri arakmasua amik, waakancha iis tdmatai, ;nt chichamaik amesha,
“Winitid, yurumaitia” tiintmek? & Atsa. Antsu, “yurumak iwiarturata. Wi yurumatin
tura umartincha surusminiam iwiarnarta. Nuya ame yurumata.” Nu tichaintmek. ° Nii
taratin ana nunak tdratsuk. Tuma asamtai yuminsashtatme. 10 Atumsha nunisrumek
Yus tdramna nu ashi umikiam “ti penker turaitjai” tichatniuitme. Antsu “aya ii
tdratniuri ana nuke tura asar iikia antraitji” titiniaitme.” Tu timiayi Jesus.

Tias dishmankan tunamarun Jesus tsudrarmiania nu

11 Jesus Jerusarénnum wesa Kariréa nunka ikiuki Samaria nunkanam nankaamakmi-
ayi. 12 Tura péprunam jeamtai, tias dishman ripra sunkurjai tunamaru armia nu, arant
wajasarmiayi. 13 Tura untsumainiak “Uunt Jesusa, waitnentrurta” tiarmiayi.

14Jesus nin wainiak, “Patrii werirum iniaktumastarum” timiayi.

Tura wésar pénker ajasarmiayi. 15 Nuyd chikichik ni tsuamarman nekda kakantar
chichaki Yusa ndarin uunt awajki waketki Jesusan tarimiayi. 16 Yuminsataj tusa Jesusan
tikishmatar piniakumar tepesmiayi. Nu dishmanka Samarianmayauyayi.

17Nuna wdiniak Jesus timiayi “Tsudmaru tidschakait. ;Chikich nuiwisha tui pujuinia?
18 ;Ju yajaya aishman ninkik Yusa naari uunt awajsataj tusa waketki tai?” 19 Nuya
aishmankan timiayi, “Winia nekas enentdimtursa asam pénker ajasume. Wajakim shiir
weta” timiayi Jesus.

¢ Yusa akupeamuri urutaik ati?
(Mateu 24.23-28, 36-41)

20 Pariséu aents Jesusan anfak “;Yusa akupeamuri urutaik ati?” tiarmiayi.

Tutai Jesus timiayi, “Yusa akupeamuri paant wainkiachminiaiti. “Yamai nankamnayi”
tichamniaiti. 2! “Jui awai, nuisha awai” tichamniaiti. Wari, Yusa akupeamurinkia
atumiin pujawai” timiayi.

22 Nuyéa ni unuiniamurin chicharuk juna timiayi: “Tsawant jeattawai atumsha Winia
Aents Ajasu tutain “aya chikichik tsawantkesha Nii wainkiarkia mak” turuttiatrume.
Turasha tujinkiattarme. 23 Aents Ajasu tutai “jui pujawai, nuisha pujawai” tuiniakui
weriirap. Tana nu nemariirap. 24 Wi, Aents Ajasuitjiana nu tatinian tsawantur
jeamtai paant wéitkiattarme. Peem péetuk ashi nayaimpin tsdapnin awajna ninisan
wi taamu paant dtatui. 25 Tura nu turuntsain yamai pujuinia nu Winia nakitruiniakui
ti waitsatniuitjai. 26 Winia atak tatiniur jeamtai, yaunchu Nudi pujumia nd tsawantin
tdrunamia nunisan tdrunattawai. 27 Yurumawarmiayi, umararmiayi, nuatnaikiarmiayi,
ni nawantri nuatnakat tusa surukarmiayi. Tumada pujuiniai Nudi uunt kanunam
enkempramtai, amaarak nu aentsnasha mash amuukarmiayi. 28 Tura Sutuma péprun-
masha Rauta {rutramurisha ninisaran Yusa asutidtniuri enentdimtutsuk pujuarmiayi.
Yurumawarmiayi, umararmiayi, sumakarmiayi, surukarmiayi, ajancha ajamarmiayi,
jeancha jeammarmiayi. 2° Tura Raut Sutuma péprunmaya jiinkimtai asupri tutai

kaya keek yudtana dintsan nayaimpinmaya kakeetuk nu dentsun mash maawarmiayi.
30 Nunisan winia atak tatiniur jeamtai enentdimtsuk pujusartatui.’

31‘Nu tsawant jeamtai jea yakiini pujana nt shuar ni waririn achiktaj tusa akaikishti.
Jed wayashti. Tura kampunniunam wekaana nt shuar ni jeen waketkishti. 32 Rauta
nuari tdrunamu enentdimpratarum. 33 Aya ju nunkanmayan enentdimias “iwiaaku
ataj” tana nu ni iwiaakmarin emenkdktatui. Tura ju nunkanam ni iwiaakmarin
emenkana nu nekas iwiaakma ana nuna wainkidttawai. 34 Paant tdjarme. Nu késhitin
jimiard dishman nuu peaknuman kanuiu tepeartatui. Chikichik junaktiatui, chikichkia
ikiunkittiawai. 35 Jimiard nuwa mai-metek nekée pujuartatui. Chikichik junaktiatui,
chikichkia ikiunkittiawai. 3¢ Jimiard dishman kampuniunam wekainiartatui. Chikichik
junaktiatui, chikichkia ikiunkittiawai.” Tu timiayi.

37 Nuna antukar “Uunta ;tuj tirunatta?” tiarmiayi.

Tutai ni chichaak “Jaka tepana nuj chuan kdutkartatui.”

18

Shuar yawetsuk Yisan tuke dujsatniuiti

1 Shuar yawetsuk Yudsan tuke dujsatniua nuna unuiniartaj tusa Jesus ju métek-taku
chichaman timiayi:

2 “Chikich péprunam shuaran akupin amai. Nu dishman Yusnasha ashamchauyi;
shuarnasha pénker enentdimtichuyi. 3 Tura nd péprunam waje amai. Niisha shudran
akupniun chicharuk “Aishman winia yajauch awajtusmania nu firtusta” tusa tuke
waketri pujuyi. 4 Ydmankamtaikkia nin anturkatniun nakitmiai. Tura ukunam
enentdimias “Wisha Yusan ashamachiatnak shudrnasha pénker enentdimtichuitiatnak
ju waje tana nuna turattajai. > Warf niisha tuke taa itit awajtatsuk. Tuma asamtai nin
kajerkaij tusan warik turattajai” timiai” timiayi.

6 Nuya uunt Jesus timiayi “Shuaran akupin yajauchiitiat nuna timiai. 7 Tura Yus ti
pénker asa, ni achikmarin tsawaisha, kashisha untsuamka nd nankaamas anturkash-
tatuak. ;Yaitsuk menkakatuak? & Atsa, warik yainkiartatui, tdjarme. Tura Wi
Aents Ajasuitjiana ju atak tdmatai, ;shuaran tuke Winia nekas enentdimturainia nuna
wainkiatjash?” timiayi Jesus.

Pariséusha, kuitian-juuncha Yisan dujsarmia nu

9 “Pénkeraitjai” tu enentdimtumainiak chikichnaka yajauch enentdimtiarmia nuna
Jesus nekapmad chichasmiayi. Juna timiayi:

10“Timiard dishman Yusa Uunt Jeen Yus dujsatai tusar wearmai. Chikichkia Pariséuuyi,
chikichkia kuitian-juuyi. 11 Pariséusha wajaki Ydsan dujuk junis timiayi: “Yusra, chikich
dishman kasa, yajauch, tsanirmau ainia nujai métekcha asan yuminsajme. Tura ju
kuitian-juu wajana jdjaisha métekchaitjai. 12 War{, Ame akupkamna nuna iniankasan
wisha chikichik semanatinin jimiard tsawant ijiarman 4ujeajai; tura wi achiajna nuna
tidsnumia chikichkiniak Ydsnaiti tusan akankan stajai.” Tu timiai.’

13“Tura kuitian-juusha arant wajas, nayaimpinmaani pankai fimsatniunkesha natsaa-
mak, tsuntsuma, ni netsepen awati “Yusa, ti tunaitjai. Waitnéntrurtd” timiai.’

14 ‘Wats tajarme, nu kuitian-juu shuar Yus {immianum ni enentdi pénker awajnas
ni jeen waketkimiai. Tura Pariséuka tamia ndnisan waketkimiai. Nekaatarum. Shuar
nankaamantu enentdimtumana nuka péejchach awajnastatui. Tura antsu péejchach
enentdimtumana nu, nankaamantu awajnastatui” timiayi Jesus.

Uchisha Jesusna dminiaiti
(Mateu 19.13-15; Mdrkus 10.13-16)
15 Jesus antinkiarat tusar uchin itiariarmiayi. Tura Jesusa unuiniamurisha nuna
wainkiar suritkiarmiayi. 16 Tura Jesus nin untsukar timiayi “Uchi Wini{ winitin
tsankamkatarum, surimkiairap. Enentdimsatarum. Uchichia dintsan enentdimtumana

nd shudrak Yus ni enentdin akupin ajasminiaiti. 17 Uchi ni Guntrin umira ninisan shuar
Yusan umiachkunka Yus ni enentdin akupin ajaschamniaiti.” Tu timiayi Jesus.

Kuitrintin dishman Jesusjai dujmatsamiania nu
(Mateu 19.16-30; Mdrkus 10.17-31)

18 Shuara uuntri Jesusan tarf dujsamiayi. “Uuntd, amesha pénkeraitme. Tuma asam,
turuttia, ;warinia tdrakna tuke iwiaaku atataj?” timiayi.

19 Tutai Jesus, “;Urukamtia Winia, pénkeraitme, tirutam? Aents pénkerka atsawai.
Aya Yusak pénkeraiti. 20 Tura Yus akupkamu ana nu pénker nékame. Tsanirmawairap,
mankartuawairap, kasamkairap, tsanumprurairap, ame apasha, nukusha shiir enen-
tdimtustarum. Nusha nékame” timiayi.

21 Tutai dishman timiayi “Uuntd, tichichik mash umiki tsakaruitjai.”

22 Jesus nuna antuk “Chikichik taatramsai, timiayi. Ame takakmena nu ashi surukam
kuitrincha ainia nu susarta. Nuinkia nayaimpiniam kuitrum atatui. TGram nemartustaj

tusam winitia.”
23 Tura nuna antuk, nu dishman ti kuitrintin asa ti kuntuts enentaimpramiayi. 24 Tura

kuntuts enentdimpramtai Jesus nuna nekda “Kuitrintin ainia nu Yus akupeamunam
pachiinkiatin ti iturchataiti, timiayi. 2> Kamiriuka, uunt ana nu, auja jiin wayatin
itiurchataiti. Tura shuar kuitrin ti enentdimtana nu Yus akupeamunam pachiinkiatin
nd nankaamas itiurchataiti.” Tu timiayi.

26 Tura nuna antukarmia nu tiarmiayi “; Nuinkia yaki uwempramniait?”

27 Tutai Jesus timiayi “Aents tujintiainia nuna Yuska pachitsuk turamniaiti.”

28 Nuy4 Pitiur Nin chicharuk timiayi “Uuntd, iikia Amin nemarsataj tusar ii takak-
maaka ikiukji.”

29-30 Tutai Jesus timiayi “Shuar Yus akupeana nuna tirataj tusa ni jeen ikiuakka tura
ndnisan ni aparincha, nukurincha, yachinkisha, nuwenkesha, uchirinkisha ikiuakka
ju nunkanmasha nukap wdéinkiattawai nu shuar. Tura tuke iwiaaku pujustinniasha
wainkiattawai.”

Ataksha ni jdkatniurin Jesus ujakmiania nu
(Mateu 20.17-19; Mdrkus 10.32-34)
31Jesus ni tuse unuiniamurin akanki ikiaanak juna timiayi:
“Jerusarénnum jeatemaji. Juisha Jerusarénnum Winia, Aents Ajasu tutain, tirunatni-
urun Yusnan etserin yaunchu datrurarmia nu uminkiattawai. 32 Apachnium surutkar-

tatui. Turawar wishikrurgr, katsekrukar usukruawarltatui. 33 Awatiar mantudwartatui.
Tdramaitiatnak menaintid tsawantai nantaktiatjai” timiayi.

34 Tura Nii timiania nuna nekas tdrunattawai, ticharmiayi. Wariniak ta tusar
nekaacharmiayi.

Jirikiinmayga dishmankan Jesus fimtikmiania nu
(Mateu 20.29-34; Mdrkus 10.46-52)
35 Jesus Jirikit péprunam nuntumsai, nuj dishman jii kusuru, kuitian surusarat tusa
jintid pujumiayi. 3¢ Untsur{ aents nankaamainian antuk “;warinkit?” timiayi.
37 Tutai, “Nasarétnumia Jesus nankaamawai” tiarmiayi.
38 Kusurusha nuna antuk untsumuk “Jesusd, Uunt Kapitidn Tawit weeachukaitiam.
Tétiniuya ndchakaitiam. Winiaja waitnentrurta” timiayi.
39 Eemak wearmiania nu chicharainiak “takamatsata” tiarmiayi.
Tutaisha nt arant untsumuk “Tawit weeachukaitiam; winiaja waitnentrurta” timiayi.
40 Nuinkia Jesus wajas “itiatarum” timiayi. Tura nii tamatai, 4! “;Warf itiurtukat
tusamea wakerutam?” timiayi.
Tutai kusuru dimiuk “Uunta, {imtiasan wakerajai” timiayi.
42 Tutai Jesus chichaak “limtia. Winia nekas enentdimtursa asam pénker ajasume”
timiayi.

43Nu chichamaik kusuru {immiayi. Tura Yusa naari uunt awajki Jesusan nemarmiayi.
Tura ash{ aents nuna wainkiarmia nusha Yusa ndarin uunt awajsarmiayi.

19

Sakiu Jesusjai

1 Nuyad Jirikit péprunam waya nui wekaikini ajamiayi. 2 Nui kuitrintin dishman ni
naari Sakiu pujumiayi. Nu Sakiu kuitian-juu Guntriyayi. 3 Aents ti kdunkdmtai, Sakiu ti
sttarach asa, Jesusan fistaj tukama tujinkiamiayi. 4 Tuma asa Jesus nuke nankaamaktin
asamtai, eemki tsékinki sikiumuru numi wajamunam wakamiayi iistaj tusa. > Jesus
nui nankaamak pankdj fimias chicharuk “Sakiu wérik akaikitid. Ame jeemiin yamai
kanartiniaitjai” timiayi.

¢ Tutai Sakiusha warik akaiki, shiir enentdimias Jesusan itiaamiayi. 7 Ashi aents nuna
wainkiar “Maaj, Jesus tunda dishmanka jeen pujawai” tusa mai tunaim ajarmiayi.

8 Nuyé Sakfu wajaki Jesusan chicharuk “fistd Uunt4, wi takakjana juna jimiapetek
nakakan kuitrincha ainia nuna susartatjai. Tura waitruan chikichan kasarkaitkiuncha
menaintiu patatsan awainkittiajai” timiayi.

9TutaiJesus timiayi “Ju dishman Apradma shudrintiat yamadi niisha nfiniujaj uwempra
asa nekas Apradma shuari ajasuiti. 10 Wisha Aents Ajasu asan menkakaru ainia nuna
eakan uwemtikrartaj tusan tdwitjai.” Tu timiayi.

Kuitian nekapmd chichasmiayi

11 Nu aents Jesusan anturkarmia nu “Jerusarénnum jeawakrin Nii, Yus anaikiamu
asa, warik akupin ajastatui” tu enentdimsarmiayi. Tuma asamtai wésar Jerusarénnum
nuntumsarai, nuna enentdimsarain tusa Jesus juna métek-takun chichasmiayi:

12 “Ajshman penkeri amai. Nu 4ishmansha jeachat chikich ninkanam kapitidn
ndamkan tataj tusa wemai. 13 Tura wétsuk ni takarniurin tias armia nuna untsukarmai.
Tura ankant ankant kuit kurijiai nankaamas pénker armia nuna suiniak “Ju kuitjai wi
tdatsain takakmd ajatarum” timiai.’

14 “Tura ni nunkénia shuarka nakitiarmai. Tumainiak “nu dishman ii kapitidntri
ajasain tusar nakitiaji” nu titid tusar dishmankan akatrar akuptukarmai.’

15 “Tuma ain kapitidn ndamak ni nunkén waketki tamai. Taa “winia kuitrujai war{
tdrarum” titiaj tusa ni takarniurin kuitia sisarmia nuna untsukarmai.’

16 ‘Ni takarniuri emka chikichik taa “ame kuitrumjai takakmasan tias patasan achik-
majai” timiai.’

17*Tutai kapitidn chichaak “Pénker tirame. Ishichik susamjamna ndjaink! wi timiajna
timiatrusmek turame. Tuma asakmin tias péprun akupin awajsattajme” timiai.’

18 ‘Chikich taa “fistd Uuntd, ame kuitrumjai takakmasan senku patasan achikjai”
timiai.’

19 ‘Nunasha chicharuk “Amincha senku péprun akupin awajsattajme” timiai.’

20 ‘Nuya chikich taa “Uuntd, ame kuitrumin paniijiai ijian ikiusmajai. 2! Amesha
kakaram chichau asakmin, ikiuschiatam achin asakmin tura arakmachiatam juu asakmin
ashamkamjame” timiai.’

22 *Tutai kapitian timiai “Maaj, amesha ti yajauchiitme. Ame tamena nuke makur-
mawai. Wi kakaram chichau aisha, ikiuschiatan achin aisha tura araknasha arakmachi-
atan juu aisha, 23 nuinkia ;urukamtia kuit-ikiutainiam ikiuschamam? Nuinkia wi atak
tdakun patasan achikiaajna” timiai. 24 Tura nui wajarmia nuna chicharuk “Kuitian
takakmari juruktiarum; tirarum tias takakna nti shuar susatarum” timiai.’

25 ‘Tura niisha chichainiak “tirasha Uuntd, tias takakja” tiarmai.’

26 ‘Tutai kapitidn chichaak “Takakna nujai takaakuinkia patatnastatui tdjarme. Tura
takakna nujaj takaachkuinkia ishichik takakkuisha jurunkittiawai. 27 Tura winia nema-
sur kapitidn ajasain tusar nakitrurarmania nu itiatarum. Tura wisha {imiain maatarum”
timiai.” Tu timiayi Jesus.

Jerusarénnum Jesus wayamiayi
(Mateu 21.1-11; Mdrkus 11.1-11; Juan 12.12-19)

28 Nuna tuasua amik Jesus Jerusarénnumaanj wémiayi. 29 Petpajdi pepru tura Petania
péprusha Uriwiu ndinnium tijiuchiyi; nuj jeastatuk ajatemas ni unuiniamurin jimiaran
chicharuk, 30 “Tfjiuch péprunam wetarum. Turarum nui umpuuruch ekemtukchamu
jinkiamu wajd wéinkiattarme. Nu atfarum itiatarum. 3! Tura “;urukamtai atiarum?”
turamainiakuisha, “ii uuntri wakerawai” titiarum” timiayi.

32Tutai unuiniamuri wear, Jesus timia {miatrusan wainkiarmiayi 33 Tura umpuuruchin
atfakui nérentin chichainiak “; Urukamtai umpuuruchsha atiarum?” tiarmiayi.

34 Tutai unuiniamusha “Ii uuntri wakerawai” tiarmiayi.

35 Tura umpuuruchin Jesusan itiariarmiayi. Tdrawar ni pushirin umpuuruchiniam
awantkar Jesusan ekenkarmiayi. 36 Tura Jesus wétinnium ni pushirin jintianam ayaparar
dintrarmiayi. 37 Tura Uriwiu naint awankénamunam t{jiuch ajasarmatai untsurf aents
Jesusan nemariarmia nu warainiak kakantar untsumainiak aents tujintiamun untsur{
tdran wainkiaru dsar Yusa ndarin uunt awajsarmiayi. 38 “Yusa ndarfin winiana ju ii uunt
Akupniuiti. Nincha Yus shiir awajsati. Nayaimpiniam pujuinia nu shiir enentdimsar
Yusa naarin uunt awajsarti” tiarmiayi.

39 Tura Pariséu aents nui pachitra pujuarmia nu Jesusan chicharainiak “Uunta,
nemartamainia nu “takamatsata” tiarta” tiarmiayi.

40 Tutai Jesus timiayi “Nuinkia ju takamatsarmatainkia, kayasha untsumkarainti.
Nuna paant tdjarme” timiayi. 4! Jerusarénnum tijiuch ajatemas péprun wdiniak Gutuk
junis timiayi: 42 “Jerusarénnumia shudrtiram, ju tsawantinkesha shiir pujustintrum
nekaarmeka maak. Tdrasha yamaikia nekaatin nankaamasai. 43 Kame ti itiurchat
tsawant jeartamtatrume. Atumi nemasri nunkajai aa-tanishan tanishmarar ténta-
tramkattarme. Mesetan najatramattarme, tura datusha junisha mash drenmaktatrume.
44 Turutma nunkd ajunmartatrume. Tura atumiin pujuinia nuna maawartatui. Tura ashi
emesrarmatai ishichkisha kaya irumpramusha penké atsuttawai. Wi Yusa anaikiamurin
tarijrumna nu nekaachu asakrumin tdrutmattarme.” Tu timiayi.

Yusa Uunt Jeen suruktinian Jesus surimkiamiania nu
(Mateu 21.12-17; Mdrkus 11.15-19; Juan 2.13-22)

45 Nuy4 Jesus Yusa Uunt Jeen waya suruktasa pujuarmia nuna sumaktasa pujuarmia
nunasha jiiki awemarmiayi. 46 Turak juna timiayi:

“Yus-Papinium yaunchu aarma awai: “Winia jearka Yus aujsatin jeaiti” tu darmaiti.
Tdrasha atumka kasda matsamtaiya ndtikiarme” timiayi.

47 Tuke tsawantin Yusa Uunt Jeen Jesus uwempratin chichaman unuiniak pujai Israer-
patri Guntrisha, Israer-shuara jintinniurisha, tura pepru tuntrisha, itiur mamniakit
tusar ti enentdimsarmiayi. 48 Turasha ashi aents émamkes anturainiakui maatniun
tujinkiarmiayi.

20

Yusa kakarmarijigi Jesus takasmiania nu
(Mateu 21.23-27; Mdrkus 11.27-33)

1 Yusa Uunt Jeen Jesus uwempratin chichaman unuiniak pujai Israer-patri tun-
trisha, Israer-shuara jintinniurisha, Israer-shuara tuntrisha tdarmiayi. 2 Taar Jesusan
chicharainiak “;Yana chichamejai ju tdram? ;Ya ju tdratniuncha akuptamkait?”
tiarmiayi.

3 Tutai Jesus timiayi “Wisha aniastajrum tusan wakerajrume. 4 ;Ya Judnnasha
imiakrattia tusa akupkamia? ;Yusak? ;Aentsuk? Turuttiarum” timiayi.

5 Tutaisha niisha nuamtak warintiajik mai tunai ajarmiayi. ““Yus akupkaiti” tdkurn-
inkia, “;urukamtai enentaimtuscharum?” turamtatji. © Tdrasha “aents akupkaiti”
tékurnisha ash{ aents kayajai tukurmar mantamattaji. Warf “Juan Ydsnan etserniuiti”

tuiniatsuk” tiarmiayi. 7 Nuinkia Jesusan ainiak “lisha nékatsji, Juan imiakratinniasha
yatsuk akupkamia” tiarmiayi.
8 Tutai Jesus timiayi “Wisha nunisnak winia akuptukua nuna tichattajrume” timiayi.

Pénker-takachu armia nu
(Mateu 21.33-44; Mdrkus 12.1-11)

9 Nuy4 Jesus ju métek-taku chichamjai aentsun jintintiamiayi:

“Aishman ni ajariin uwa araa amuk, shuaran takartusti tusa ikiukmiai. Tura ninkia
wau tdchataj tusa jeachat wémai. 10 Tura juuktin tsawant jeamtai juukman akanak
jurumkit tusa takarniurin takau shuariin akuptukmai. Tura takarniurincha katsumkar
dyatik awainkiarmai. 1! Nuyd nérentin chikich takarniurin akupkamai; tura nunasha
ndnisan katsekkar, awatiar, sutsuk akupkarmai. 12 Nuyd ataksha chikichan akupkamai.
Tura nunasha takau shuar katsumkar akupkarmai.’

13 ‘Nuya ukunam aja nérenniuri “Itiurkatjak, timiai. Winia aneamu uchirun akupkat-
tajai. Nin wainkiar shiir enentdimtuschartimpiash” timiai.’

14 ‘Tqrasha takau shuar nuna wdinkiar, nuamtak chichainiak “Juka aja nérenniuri
ajastatui. Maatai. Nuikia aja iiniu dtatui” tiarmai. 15> Nuna tuiniak ajanmaya jiiki
maawarmai.’

Nuya Jesus aniasmiayi ‘Wats ;war{ enentdimsarum, ajad nérenniuri itiurkattawa?
16 Niisha taa, nu takau shudran mdawartatui. Tura ndnkanka chikichan susattawai”
timiayi.

Nuna anturkar “Yus ntinaka tsankatkashti” tiarmiayi.

17 Tura Jesus nin émamkes {isar timiayi “;Nuikia Yus-Papinium darma nu warintiua?
Ju darmaiti:

Kayan pénkernak jea jeamin “yajauchiiti” tusar ajapawarmia nu ashi kayajai nankaamas
pénker apujsamuiti. 18 Nu kayan tukumainia nuka kupintrattawai. Tura nu kaya
shuarnum iniarka nu shuaran tsai tsai awajsattawai. Tu darmaiti.

Pariséu achiktai tusar wakeriarmiania nu
(Mateu 21.45-46; 22.15-22; Mdrkus 12.12-17)

19 Israer-patri uuntri tura Israer-shuara jintinniurisha “nu métek-taku chichamjai
in turamji” tu nekaawar nuik! Jesusan achikiar emetatai tusar wakeriarmiayi. Tura
untsuri shuar Jesusan wakeruiniakui, ashamainiak tiracharmiayi. 20 Tura Kapitidnnium
suruktai tusar wakeruiniak mamikmau shuaran Jesusan akuptukarmiayi. Nu shuar
pénker shuara ninisan jeariar, Jesus nékatsuk yajauch chichakat tusar, aniastaj tusar
wearmiayi. Ni chichakmarijiai uuntnum suruktai tusar tirawarmiayi. 2! Tu enentaimsar
tlarmiayi “Uuntd, ame tuke nekas chicham chichaame, nu nékaji. Aents patatek
{iyatsme, antsu nekas Yusa jinti jintintiame. 22 Wats turuttia, ;RGmanmaya uunt akupin
ii kuitri akiktin pénkerkait? ;Akiktinkiait? ;Suritkiatniukait? Nu nekaatai tusar
wakeraji” tiarmiayi.

23 Tura Jesuska ni yajauch enentdimsamurin nekda chicharainiak, 24 “Kuit itiatarum.
JYana yapi tura yana naari jui darmait?” timiayi.

Tutai nii tiarmiayi “uunt akupniunu.”

25 Tutai Jesus timiayi “uunt akupniunu dtinia nu uunt akupin susatarum. Tura Yusna

atinia nu, Yus susatarum.”
26 Aents antamunam ni chichakmarijiai achiktinian penké tujinkiarmiayi. Antsu aya

{imprarmiayi tura takamtak pujusarmiayi.
Satuséusha achiktai tusar wakeriarmiania nu
(Mateu 22.23-33; Mdrkus 12.18-27)

27 Nuya Satuséu “jakamunmaya penké nantakchamniaiti” tuinia nu, Jesusan aniastai
tusar tariarmiayi. 28 Aniiniak tiarmiayi “Uuntd, Muisais juna dartampramiaji: “Aishman
ni nuari jareatsain jakamtainkia ni yachi nu wajen nudtkati, yachin yajutmatratsa.”
Tu darmaiti, tiarmiayi. 2° Wats, siati yachi drmai, tiarmiayi. Iwiairi nuwan nuatak
yajutmatsuk jakamai. 30 Ni yachi wajen akintiak, nuatak, niisha yajutmatsuk jakamai.

31 Nuna yachisha ndnisan nu wajen nudtkamai; tura ninisan ashf siati nuna pataink
nuatkarmai. Yajutmatsuk yajutmatsuk kajinkiarmai. 32 Tura ukunam nuwasha jakamai.
33 Nantaktin tsawantaj, nantakiarmatai, jyana nuarin ati? Ashi siati nudtkacharmaka”
tiarmiayi.

34 Tutai Jesus timiayi “Ju nunkanman nuatnaikiatin awai. 35 Tura nantakiar atak
iwiaaku dmin ainia nuka nuatnaikiachartatui. 3¢ Wari, jakashtin ainiatsuk. Nayaimp-
inmaya suntara dintsan ajasartatui. Tura nantakiaru asar Yusa uchiri ajasartatui.
37 Tura jakaru nantakiartin ainia nuna imia Muisais jintfamiayi. War{, numichiniam
ji wajai keamunan Yus niijiai chichaamun, Yus-Papinium Muisaiska darmiayi. Nu
darmanum Uunt Yus Apradma, Isaka tura Jakupu Ydsrinti, timiayi. NG dishman
yaunchu jédkaru ain “ni Yusrinti” timiayi. Nuna taku nantaktin awai tu jint{famiayi.
38 Kame jaka menkakatniunam pujuinia nuna Yudsrinchuiti. Tuma asamtai jakda Yusrinti
tichamniaiti. Antsu iwiaaku ainia nuna Yusrinti. Ashi Niiniun iwiaarkainiawai” timiayi.

39 Nuna antukar Israer-shuara jintinniuri “pénker tame, Uuntd” tiarmiayi.

40 Tura nuydnka aniastinian arantukarmiayi.

;Kristu tutai yana uchirimpiait?
(Mateu 22.41-46; Mdrkus 12.35-37)
41 Nuya Jesus timiayi “Yus anaikiamu Kristu tutaisha, ;itiura “Aya Tawit weeaiti”
tarum? 42 Wari, Sarmu papinium Tawit ninki juna tatsuk:
“Uunt winia Uuntrun “Akupin pujutainium Winia untsuuruini pujustd, timiayi. 43 Ame
nemasrumin nupeteatsain nui pujusta” timiayi.” T darmaiti.
44 Kame Tawitkia, Kristun chicharuk, “winia Uuntur” taisha, Jitiurak Kristu tutai
Tawitia pampanmar{ atinki?” Tu timiayi Jesus.

Israer-shuaran jintintin ainia nuyd aneartarum
(Mateu 23.1-36; Mdrkus 12.38-40; Ruikas 11.37-54)

45 Ashi aents Nin anturkatasa pujuiniai ni unuiniamurin Jesus juna timiayi:

46 “Israer-shuaran jintintin ainia nuyd aneartarum. Niisha esaram pushin entsarar
wekasataitsar wakeruiniawai. Tura jintia ti shiir dujtusarat tusar wakeruiniawai; tura
iruntai jeanam penkeri pujutainium pujustinian wakeruiniawai. Tura nampernumsha
uunt pujutainium pujustaj tusa wakeruiniawai. 47 Tirasha wajé jeencha atantainiawai.
Tarawar aents nekaracharat tusar ti esaram chichamjai Yusan 4dujainiawai. Nincha
chikichjai nankaamas Yus asutidwartatui.”

Waje ni kuitrin susamia nu
(Mdrkus 12.41-44)
1Yusa Uunt Jeen kuitrintin kuit enketainiam kuitian enkeenan Jesus wainkiamiayi.
2 Tura waje kuitrincha jimiard uchich kuitian, reara daniun, enkean wdinkiamiayi.
3 Wdiniak timiayi “Nekas tdjarme, ju waje kuitrinchaitiat, ashi enkeena nd nankaamas
nuikap enkeayi. ¢ Warf, chikichcha ampirma nuna enkeenawai. Tura niisha aya niichiniak
takurmakman ampirmatsuk ashi enkeayi.”

Yusa Uunt Jeen saanaktinian Jesus ujakmiania nu
(Mateu 24.1-2; Mdrkus 13.1-2)
5Yusa Uunt Jeen kaya shiirmach armia nuna tura chikich shiirmach susamu armia
nunasha chikich shuar dujmatuk pujuarmiayi. Nuy4d Jesus timiayi:
6 “Atum yamdi shiir wéintrumna nu ashi emesnartatui. Kaya ekentramusha mash
yumpuuntrartatui” timiayi.

Amuukatin tsawantin uruku dtata nu nekaatin
(Mateu 24.3-28; Mdrkus 13.3-23)

7 Nuya Jesusan chicharainiak “Uuntd, nusha jurutaik tdrunat'? ;Kame ju tdrunatin
jeatemamtaisha warijiain nekaattaji?” tiarmiayi.

8 Tutai Jesus timiayi “Aneartarum; anannawairap. Nekaatarum. Winia ndarun
pachisar, “wi Kristuitjai” tau ti untsuri jiintrartatui. “Nunka amuukatin jeayi” tu
etserkartatui. Tuiniakui anturkarum nemariirap. ° Tura meset chichamsha, kapitian
mesetan najanmasha antukrum sapijmiakairap. Nusha emka tirunatniuiti. Tdrasha nt
chichamaik amuukatin tsawant jeashtatui.’

10 Nuyd tuke chicharuk timiayi ‘Shuar chikich nunkanmaya shuarjai mesetnum ti
nekas maaniawartatui. ! Ti uurkattawai; untsuri nunkanam tsukasha, sunkursha ti
atatui. Nayaimpinmasha ti ashammai nankamas tirunattawai. Nujai Yus ni kakarmarin
iniakmastatui.’

12 “Tura ju tdruntsain atumin pataaturmakar achirmakartatui. Iruntai jeanmasha
makurmartai tusar juramkiartatui. Sepunmasha enketmattarme. Tura winia naar
pachia asakrumin, akupniunmasha, Guntnumsha juramkiartatui. 13 Nuinkia atu-
min tirutmakrumin wi tiramu etserkatin arutmattarme. 415 Tura atumi nemasri
nakitramainiak “wditiaiti” titinian tujinkiarat tusan, winia nekatairjai chichastinian
amastatjarme. Tuma asamtai “Jurakuisha warinia tiniak kfishtumaktaj tusan 4etak
enentdimsashtatjai” titiarum.’

16 ‘Tura imia atumi{ aparisha surutmakartatui. Atumi yachisha, atumi shuarisha
amikrumsha nunisaran surutmakartatui. Tura mdamunka maawartatui. 17 Tura Winia
ajasaru asakrumin ashi aents nakitramprartatui. 18 Tura penké ishichkisha yajauch
awajtamsachartatui. 19 Katsuntrarmeka iwiaaku atin wéinkiattarme.’

20 Ty pepru Jerusarénka aa tanishriin suntar téntakar matsatu wainkiurmeka, emes-
ratin jed nekaattarme. 2! Nuikia jui Jutia nunkanam pujuinia nu, ndinnium pisartin
diniawai; tura jui Jerusarénnum pujuinia nusha juyanka jiinki wétin ainiawai. Tura
ajanam pujuinia nusha, péprunam waketkishtin diniawai. 22 Nu tsawantincha Yus
asutidmun wdinkiartatui. YUs-Papinium nu tdrunatin yaunchu aarma nu uminkiattawai
nu tsawantin. 23 Nunkanam ti wditsatin dtatui. Tura ju aents ti asutniawartatui.
Tuma asamtai nuwa ajamtin ainia nusha, tura uchi kuirchin takakainia nusha imid
itiurchatan wdinkiartatui. 24 Tura juyd aents mesetnum jdkartatui. Tura chikichnaka
ashi nunkanam misaawar jukiartatui; tura yajaya apach, Yusnan enentdimtuiniatsna
nu, jui Jerusarénnum wayawar najakartatui. Nu tdratniunka Yus tsankatkana nuin
tarawartatui.’

Aents Ajasu tutai tdtintri
(Mateu 24.29-35, 42-44; Mdrkus 13.24-37)

25 ‘Nuinkia etsanmasha, nantunmasha, ydanmasha Yuska ni kakarmarin iniakmak
nushda tdrattawai. Nunkanmasha ashi aents pachim enentdimprartatui. Tura
nayaantsanam chichimi ti aku tantda ajakui ti ashamkartatui. 26 Tura tdrunatin ana
nuna enentdimsar mayaji ashinkiartatui. Wari, nayaimpiniam kakaram ainia nusha
peantrartatui. 27 Nuya Winia, Aents Ajasu tutain, yuranminiam ti shiir ajasan winiai
waéitkiartatui. 28 Nu tdrunatin nankamkui uwempratin jeatemayi tusarum kakaarum
shiir enentdimsatarum.’

29 Tura ju chichamnasha nekapmamiayi. ‘Ikiu numi tura ndnkamas numisha enen-
tdimsatarum. 30 Ju nunkanam ni nuké yama punkakmatai “esat jeatemayi” tatsurmek.
31 Ntnisan Wi tdjana nu wdinkiurmeka, Wi ju nunkanam akupin ajastin jeatema nu
nekaatarum.’

32 ‘Tura aents yamaf pujuinia nu jaatsain nusha ash{ tdrunattawai. Nunaka paant
tdjarme. 33 Nayaimpisha nunkasha amuukartatui. Tura winia chichampruka amuukach-
miniaiti. 3435 Nu tsawant aya aneachma jeattawai. Ashi aents ju nunkanam pujuinia nu,
nuna enentdimtsuk pujuiniaj jeattawai. Tuma asamtai atumsha anearum wekasatarum.
Yajauchiniam emetnarum, aya yurumdtniuk, aya umartiniak enentdimtusrum, ju
nunkanam ana nu ti wakerakrumninkia pénker enentdimsatin tujinkiattarme. Nu atsut{

tusarum tura nu tsawant aya awaktamkajj tusarum pénker wekasatarum. 3¢ Anearum
wekasatarum. Turunattana nuj katsuntrataj tusarum Yus aujsa pujustarum. Turarum
Aents Ajasu tutai fimmianum pénker ataj tusarum taratarum.”

37 Tuke tsawant tsawajsha Yusa Uunt Jeen Jesus unuiniamiayi. Tura kédshikia Uri-
wiu ndinnium we-wémiayi. 38 Tura tuke tsawant Yusa Uunt Jeen Jesus chichaamun
anturkatai tusar kashik tariarmiayi.

22

Jesus achiktin chichaman jurusarmiania nu
(Mateu 26.1-5, 14-16; Mdrkus 14.1-2, 10-11; Juan 11.45-53)

1 Wakaprutai enketaachma tanta yuatin ndmper, paskua tutai, jeatemamiayi.
2 Israer-shuara Patririsha Israer-shuara jintinniurisha dentsun ashamainia asar, itiurak
maawaintiaj! tusar ti enentdimsarmiayi.

3 Nuinkia Iskaridti Jatasan enentdin iwianch wéintiamiayi. N Jutaska Jesusa unuini-
amuriin pachitkiauyayi. 4Israer-patri Guntrin tura Yusa Uunt Jee kapitidn pujuarmia
nuna antukar warasar “kuit amastatji” Jutasan tiarmiayi. © Niisha “ayu” tinia, aents
nékachmanum suruktaj tu enentdimsamiayi.

Kristu jakamu enentdimtustin ndmper
(Mateu 26.17-29; Mdrkus 14.12-25; Juan 13.21-30; 1 Kurintiunam 11.23-26)

7 Wats, wakaprutai enketaachma tanta yuatin ndmper jeamiayi. Paskua tutainium
murikchin maatin drmiayi. & Tura Jesus Pitruncha, Judnnasha akupeak “Paskua tutai
namper iwiaratarum” timiayi.

9 Tutai niisha chichainiak “; Tuf iwiarat tusamea wakeram?” tiarmiayi.

10 Tutai Jesus juna timiayi “Péprunam wetarum. Jearum dishman yumin takaku wekda
wainkiattarme. NG dishman nemarsatarum. Tura jed wayaakui, 11 nd jea nérenniuri
chichareakrum “Uunt chichartamuk unuiniamurjai paskua yurumatin ; tui aa? turamui”
titiarum, timiayi. 12 Tdkurmin nu nérentin yak{ pisunam uunt kudrtun ashf{ iwiaramun
iniakturmastatrume. Nuj ii yurumatin iwiaratarum” timiayi.

13 Tutai niisha wear Jesus timiania timiatrusan wainkiarmiayi. Tura paskua namperan
nuj iwiararmiayi.

14 Yurumatin jeamtai ni unuiniamurijiai Jesus misanam pujusarmiayi.
15 Pujusarmatai, Jesus chichaak “Wisha jatsuk atumjai ju paskua najanatniun ti
wakerimjai, 16 atakka ju nunkanam atumjai najanashtin asan. Tura antsu Yus akupeana
nui jear atak najanattaji” timiayi.

17 Nuyé pininkian achik, Ydsan yuminkias, ni unuiniamurin timiayi “Ju pinin
achikrum sunaisatarum. 18 Atakka ju nunkanam uwa yumirin atumjai umarchattajai,
tajarme. Tura antsu Yus akupin ajastin jeamtai atak iijiai umartatji” timiayi.

19 Nuyasha yurumkan achik, Ydsan yuminkias puuk susarmiayi. Tura chicharainiak
“Juka winia ayashruiti. Winia ayashur atum pénker pujustinnium surunkattana nuiti.
Winia enentdimtursarum yuatarum” timiayi.

20 Tura yurumsua amikiarmatai pininkian achik, “Ju pinin winia numparun nakumea
asa uwempratin yamaram chicham najanamun nakumeawai. Winia humpar atumnian
puartamprattawai’ timiayi.

21 ‘Trasha winia surutkattana nu Wijiai métek ju misanam pujawai. 22 Kame Wi,
Aents Ajasuitjiana ju, Yus iwiaramua nutiksanak jakattajai. Tirasha Winia surutkana nu
nekaati. Ti asutniattawai” timiayi. 23 Nuna antukar “Wiashitiaj, yakit” tunaim ajarmiayi.

Nankaamantu ana nu
24 % Tijiai yaki imid nankaamantu aint?” tunaim ajarmiayi. 2% Tura Jesus timiayi “Ju
nunkanam akupin ainia nu, waantu enentdimtumasar akupenawai. Tura akupenakui

“pénker turin diniawai” tuiniawai. 26 Tura atumjainkia nuka atsuti. Antsu nankaa-
mantu ana nu, uchichia ndnik ajastiniaiti; akupeana nusha takarniua nunik ajastiniaiti.
27 Enentdimsatarum. Misanam pujus yurumna nu, yurumkan ajamana nujaj ;tud imid
nekas nankaamantuit? ;Yurumna nu nekas nankaamantuchukait? Tura Wisha atumin
yurumkan ajamna nunisnak pujajai.’

28 ‘Winia itiurchatrun wdinmiaj nui atumsha Wijiai tuke pujumarme. 29 Tuma
asakrumin akupin ajastinian winia Apar surusu asamtai Wisha nutiksanak akupkatniun
stajrume. Wi akupkatjana nui atumsha Wijiai yurumattarme, tura Wijiai umartatrume,
tajarme. 30 Tura akupin pujutainium pujusrum, Israer-shuar tuse frutkamu akupkat-
tarme tajai.” Tu timiayi.

Pitiur “atsd nékatsjai” titinian Jesus ujakmiania nu
(Mateu 26.31-35; Mdrkus 14.27-31; Juan 13.36-38)

31 Nuya Uunt Jesus timiayi, “Nekaatd, Semunkd. Trikiu neré tsatsamdtniua dintsan
Satands atumi enentdin pachim enentdimtikramprataj tusa seayi. 32 Tuma ain Yus
enentdimtustinian kajinmatkiin tusan Wisha Yisan seamjai. Tura Yusnum waketkim
ame yatsum ikiakdrarta” timiayi.

33 Tutai Semun timiayi “Uuntd, sepunam enketmainiakuisha wisha nemarsatajme.
Tura mantamainiakuisha métek jakatjai” timiayi.

34 Tutai Jesus timiayi “Pitrd, nekas tdjame, yamaik atash shiniatsain ame menaintit
natsantrurtatme” timiayi.

Itiurchat winiawai

35 Nuya Jesus timiayi “Wisha yurumkajainchu, kuitjainchu, sapatjainchu akupkamjar-
mena nuj ;jtaatramsamkarum?”

Niisha “Atsa penké tdatramsachmaji” tiarmiayi.

36 Tutai Nii timiayi “Antsu yamaikia yurumkan takakkunka takusti, kuitniasha
nunisan; tura puniancha takakchakka ni pushirin suruk punian sumakti. 37 Nekaatarum.
Yus-Papinium yaunchu aarma ana nu wi tirunamujaj uminkiattawai. Juiti aarma:
Yajauch shuarnum pachikiarmiayi.

Wari, Yus-Papinium ashi Winia aarma ana nu uminkiatniuiti.”
38 Tutai ni unuiniamuri tiarmiayi “Uuntd, jui jimiard punia awai.”
Tutai Niisha “Asati” timiayi.

Jitsemanti ajanam Jesus Yusan dujsamiania nu
(Mateu 26.36-46; Mdrkus 14.32-42)

39 Nuyd Jesus jiinkimiayi. Tura tuke tdrin asa Uriwiu ndinnium wémiayi. Ni
unuiniamurisha nemariarmiayi.

40 Aj jed nin chicharuk “Itiurchat winiakui iniarajj tusarum Yus dujsatarum” timiayi.
41 Tuasua amik arantach, kaya nankimiam jeana ndnik Jesus wémiayi. Tura Ydsan
dujsataj tusa tikishmarmiayi. 42 Tikishmar juna timiayi “Apawd, pininnum yapa
umartinia dntsan Wi wéitsattajna nu wakerakmeka jurutkitia. Tura Wi wakerajna nucha
antsu Ame wakeramna nu ati, tajai” timiayi.

43 Nuyd, ikiakdrtaj tusa Yusa suntari nayaimpinmaya tarimiayi. 44 Tura Jesus imid
waitias pujak nt kakaram Ydsan dujsamiayi. Tura ni searmarisha numpd dntsan nunkd
kitiawarmiayi.

45 Yisan aujsua amik wajaki ni unuiniamurin werimiayi. Tura kintuts enentdimmi-
arijiai ti pimpiki kantiu tepenan tarimiayi. 46 Nuinkia chicharainiak “; Urukamtai kaniu
teparum? Itiurchat winiakui iniaraij tusarum nantakrum Yus dujsatarum’ timiayi.

Jesusan achikiarmiania nu
(Mateu 26.47-56; Mdrkus 14.43-50; Juan 18.2-11)

47 Jesus tuke chichaa pujai, untsur{ shuar tdarmiayi. Tura nuni eemka Jesusa
unuiniamurjJutas naartin winimiayi. Tura Jesusan mukunatajtsa tarunmiayi. 48 Tdmatai
Jesus chicharuk “Jatasa, ;Aents Ajasu tutai mukunamek surutkattam?” timiayi.

49 Jesusjai pujuarmia nu, tdmamun wdéinkiar “; Uunt puniajai {jiuartatjik?” tiarmiayi.
50 Tura chikichik Patri uuntri takarniuri kuishin untsuurin tsupirkamiayi.

51Tura Jesus timiayi “Iniaisatarum.” Nuna tinia ni kuishin antin tsudrmiayi. 52 Nuya
Israer-patri Guntrin, Yus-jea Guntrincha, tura pepru tuntrincha, Nin achiktaj tusa tari-
armia nuna chicharuk “;Wisha kasakaitiaj. Urukamtai puniajaisha numijiaisha tarut-
niuram? 53 Nuik Yusa Uunt Jeen tuke tsawant atumjai pujumaj nui achirkachmarme.
Turasha atum kiritniumia kakarmajai nupetkatin yamai tsawantin tsankatkamuitrume”
timiayi Jesus.

Pitiur “Jesusnaka nékatsjai” timiania nu
(Mateu 26.57-58, 69-75; Mdrkus 14.53-54, 66-72; Juan 18.12-18, 25-27)
54 Nuinkia Jesusan achikiar emetawar Israer-patri uuntri jeen jukiarmiayi. Tura
Pitrusha fkian nemarki wémiayi. 55 Tura aach jinia ikiapararmiayi. Tdrawar anamuk

57 Tutai Pitiur chichaak “Nuwd, Nin nékatsjai” timiayi.

58 Tura arusan chikich nin wéiniak “Amesha Niin pachitkiaitme” timiayi.

Tutai Pitiur timiayi “Atsa. Wikia dinkia pachitkiatsjai” timiayi.
pujumiayi. Warf, niisha Kariréanmayanchakait” timiayi.

€0 Tutai Pitiur chichaak “Ame tdmena ninaka nékatsjai” timiayi. Nu chichamaik
Pitiur chichda pujaink' atash shiniukmiayi. ¢! Tura nuinkia Uunt Jesus Pitrun apajas
fismiayi. Tura “atash shiniatsain ame menaintiu natsantrurtatme” Uunt Jesus timia
nuna enentdimpramiayi. 62 Nuya Pitiur jiinki ti Gutmiayi.

Jesusan wishikrarmiayi
(Mateu 26.67-68; Mdrkus 14.65)
63 Aishman Jesusan wéiniarmiania nu ti wishikiainiak awattiarmiayi. ¢4 Jiin epetkar
yapiniam awattiar chicharainiak “Nekamata, ya awatama” tiarmiayi. ©5 Tura kat-
sekainiak ti untsuri chikichnasha ndnkamas tiarmiayi.

Uunt [runtainiam Jesusan ejeniarmiania nu
(Mateu 26.59-66; Mdrkus 14.55-64; Juan 18.19-24)

66 Tsawarmatai, Israer-shuara Guntrisha, Israer-patri tuntrisha, Israer-shuara jintin-
niurisha iruntrar ni iruntairiin ejeniarmiayi. Nui chicharainiak ¢7 “Paant titid. ;Yus
anaikiamu Kristu tutaia nikaitiam?” tiarmiayi.

Tutai Jesus timiayi “Wi “ee” tdkuisha, “nekasaiti” tichattarme. ¢ Tura Wi anfamsha
adirkashtatrume, tdrasha akuptukchattarme. ¢° Tura warik Wisha Aents Ajasuitjiana nu,
ashi nankaamaku ajasan, Yusa untsuurini pujustatjai” timiayi.

70 Tutai niisha tiarmiayi “; Nuinkia amesha Yusa Uchirinkaitiam?”

Tutai Jesus timiayi “Ee, Wfitjai, &tum Winia tdrutrum ndnisnak.”

71 Tutai niisha tiarmiayi “Wari, ;iisha chikich ujatkat tusar atsumajik? Imia ninki
chichaamu antukchajik” tiarmiayi.

Piratuf Jesusan jukiarmiania nu
(Mateu 27.1-2, 11-14; Mdrkus 15.1-5; Juan 18.28-38)

1 Nuyéd ashi Uunt iruntrarmia nu wajatkiar Rimanmaya akupin Piratui Jesusan
jukiarmiayi. 2 Nuj jeawar, Piratun chicharainiak “Ju dishman {i shuaran awajimtikiar
enentdimtikiainia nu nekaamji. Rdmanmaya uunt akupin Sésaran kuit akiktinian
suritramaji. Tura nu arant Ninki, akupin Kristu tutaintjai, tawai” tiarmiayi.

3 Tutai Piratu Jesusan chicharuk “; Ame Israer-shuara akupniurinkaitiam?” timiayi.

Tutai Jesus timiayi “Ee, nuitjai, ame tdmena nunisnak.”

4 Nuya Israer-patri Guntrincha tura aents nui iruntrarmia nunasha Piratu
chicharainiak “Ju dishman tunaan tiran penké wéinkiachuitjai, tajai” timiayi.

5 Tdrasha niisha ni kakantar chicharainiak “Antsu nekas ashi Jutfa nunkanmaya
aentsun ni unuiniana nujai akajenawai. Kariréa nunkanmaya nankaamas imiajaisha
tayi” timiayi.

6 Piratusha nuna antuk “Nu dishman ;Kariréanmayankait?” timiayi.

7 “Ee” tuiniakui, Erutisan akuptukarmiayi. Erutiska Kariréanmaya aentsun akupni-
uyayi. Tumaitiat nu tsawantin Jerusarénnum ishichik tsawant pujusmiayi.

8 Erutiska Jesusan fistaj tusa ti wakerimiayi. Jesusa tiramurin dujmatman ti antukmi-
ayi. Tuma asa, “Wi fimiaj aents tujintiamun tirashtimpiash” tusa Jesusan wainiak waras-
miayi. °Jesusan ti nukap aniasmiayi; tiramsha penké dimkiachmiayi. 1° Nuisha Israer-
patri Guntrisha, tura Israer-shuara jintinniurisha yajauchiiti tusar charaatum awajiarmi-
ayi. 11 Tura Erutissha ni suntarijiai Jesusan yajauch enentdimtuiniak Nin wishikiainiak
ti penker pushin, akupniu entsatairiya dnniun, dentsrarmiayi. Nuyasha Erutis ataksha
Piratuiin akupkamiayi. 12 Tiram nu tsawant Piratu Erutisjai nawamnaikiarmiayi. Kame
yaunchuka nemasnaikiau drmiayi.

Jesusan “mantamnati” tiarmiania nu
(Mateu 27.15-26; Mdrkus 15.6-15; Juan 18.39-19.16)

13 Nuya Israer-patri Guntrin aentsu Guntrijiai tura penké aentsjai Piratu ikiaanak
timiayi 4 “Ju dishman aentsu awajimtikiui tusarum itiartintrume. Tdrasha atum
{imprumnin anintrusan yajauch dtum tdrumna nuna penké nekarachjai. 1> Erutissha
nunisan yajauchin nekaachai. Warf, jui awainkichmaka. Nuikia paantchakait ju aishman
jakamnia tunaanka turichuiti” timiayi.

16-17 Tyraitiat tuke turutai asamtai, jisat jeakui sepunmaya chikichik dishmankan
Piratu ankant akupkatin dmiayi. Tuma asamtai, nii chichaak “juna asutidn awematjai”
timiayi.

18 Tura aencha iruntrar ti untsumainiak “Atsd; jucha. Ju nakitiaji. Antsu Parapds
akupkata” tiarmiayi. 1° Nu Parapdssha akupniun nakitiak mesetan najana asa tura
mankartin asa sepunam enkeamuyayi.

20 Piratuka Jesusan akupkattsa wakerak ataksha aentsun dujsarmiayi. 2! Turasha nu
arant untsumainiak “Atsd. Krdsnum mantamnati” tiarmiayi.

22 Tura ataksha Piratu chicharainiak “;Urukamtai. War{ tunaan turait? Jakamnia
tunaan turachiash tusan, aniasan penké nekarachjai. Asutidn akupkatjai” timiayi.

23 Tura niisha kakaram untsumainiak “Jesus mantamnati” tiarmiayi. Kame aencha
tura Patri Guntrisha ti untsumaina dsarmatai ni wakeramuri tsankatnakarmiayi. 24 Nii
wakeriarmia nuna Piratu “turattajai” timiayi. 25 Tuma asa Parapdsan, mesetan najanin
tura mankartin amia nuna akupkamiayi. Tura Jesusnaka ni wakeramun tdrawarti tusa
{iktusarmiayi.

Jesusan krusnum ajintrurarmiania nu
(Mateu 27.32-44; Mdrkus 15.21-32; Juan 19.17-27)

26 Jesusan jukitiasa pujuiniai Serini nunkanmaya Semun ni pépruriya Jerusarénnum
yama jeamiayi. Nin achikiar, Jesusa krusri ayantkar “ni ukuri weta” tiarmiayi.

27 Untsuri aents Jesusan nemariarmiayi. Tura untsuri nuwasha ti kuntuts enentdimi-
ainiak Gutkiar tura wa-wa ajakiar wearmiayi. 28 Tumainiakui Jesus nin iis, “Jerusarénn-
umia nuwatiram Winia enentdimtursarum Guttiirap. Antsu atumniak tura atumi uchiri
enentaimtusrum duttiarum. 2° Warf, ti iturchat tsawant jeawartatui. Tuma asamtai
“Uchirtichu ainia nu, ajaprukchana nu tura amuntsachu ainia nu, chikich aentsjai
nankaamas pénker pujuiniawai” tiartatui. 30 Nu tsawantaj aents chicharainiak “Ndint in
nekentmak yuturmaartai” tiartatui. 31 Wari, numi sameka dinis yajauch aya nankamna

ainsha ju itiurchat atsuk. Tura numi kukaru ainkiamtai itiurak nt yajauch tirunachat’.”
Tu timiayi Jesus.

32 Tura Jesusjai krdsnum maatai tusar jimiar yajauch aishmankan jikiarmiayi.
33 Karawir nain tutainium jeawar Jesusan krdsnum ajintrurarmiayi. Tura Jesusa
untsuurinj chikichik yajauch dishmankan tura ni menaarini chikich yajauch dishmankan
ndnisan krisnum ajintrurarmiayi.

34Tura Jesus krisnum ajintraku pujuram, chichaak “Apawa, tsankurarta. Nii ditkiainia
nuna nékainiatsui” timiayi.

Tura suntar pujuarmiania nu, yaki Jesusa pushiri jukit tusar nakurusarmiayi.
35 Péprunmaya aents ii wajatiarmiayi. Tura uunt armia nusha Nin wishikiainiak
“Chikichnaka uwemtikniuiti. Wats, yamai nekas Yusa anaikiamuri Kristu tutainkiunka
imia Ninki uwémprat{” tiarmiayi.

36 Suntarsha Nin wishikrarmiayi. Tariar churuinian aartai tusar awajiarmiayi. 37 Tura
chicharainiak “Amesha nekas Israer-shuara uunt akupniurinkiumka amek uwemprata”
tiarmiayi. 38 Tura muuknumaani, Kriaku chichamjai, RGmanmaya apach chichamjaisha
tura Israer chichamjaisha ju darar anujkamu dmiayi: JUITI ISRAER-SHUARA UUNT AKUPIN

39 Chikichik yajauch dishman nui ajintruamu amia nu kéatsekeak chicharuk “Ame-
sha nekas Yusa anaikiamurintkiumka amek uwemprata tura incha uwemtikramprata”
timiayi. 40 Tura chikich ni tsaniakmarin kakantar chicharuk “;Amesha Niijiai métek
asutnidtasa pujayatam, Yus ashamatsmek? timiayi. 4! Iikia yajauch asar wéitsatniuitji; ii
tunaari akikmakur wiitiaji. Antsu ju dishmanka yajauchin tarichuiti” timiayi.

42 Nuya Jesusan chicharuk “Amesha akupin ajasam winiasha enentdimtursata” timi-
ayi.

43 Tutai Jesus chicharuk “Nekas tajame, jakar shiir pujutainium yamai tsawant Wijiai
pujustatme” timiayi.

Jesusa jakamuri
(Mateu 27.45-56; Mdrkus 15.33-41; Juan 19.28-30)

44 Tutupin aj ashi nunkanam ti kirit ajasmiayi. Tura menaintii ura nankaamasu ain,
nantu nunkaach ajassha tuke kirit amiayi. 45> Tsawdi nantusha mushatmarmiayi. Tura
Jerusarénnum Yusa Uunt Jeencha tarach ajamu aa jimiapetek nakaakamiayi. 46 Nuya
Jesus untsumuk “Apawd, winia wakantrun Amiin ikiuajai” timiayi. Nuna tinia jakamiayi.

47 Suntara kapitidntri nu tirunamun wainiak, Yusa ndarin shiir awajeak “Jusha imid
nekas pénker dishmankuyi” timiayi.

48 Tura untsuri aents pujuarmia nu, nu tdrunamun wainkiar ti kuntuts enentdimi-
ainiak ni netsepen paat awatiar waketkiarmiayi. 4° Tura Jesusa amikrisha tura nuwa
Kariréanmaya Nin nemariarmia nusha ikian wajasar ii wajarmiayi.

Jesusan iwiarsarmiania nu
(Mateu 27.57-61; Mdrkus 15.42-47; Juan 19.38-42)

50 Naka enentdimin pénker dishman dmiayi ni naari Jusé. Arimatéa pepru Jutia
ninkanam ana nuyauyayi. Israer-shuara Uunt Iruntairin pachitkiauyayi. 5! Yus ju
nunkanam akupin ajasat tusa Jusé nakas pujumiayi. Tuma asa Uunt Iruntainium
Jesusan turawarmia nuna nakitmiayi. 52 Tuma asamtai Piratui we Jesusa ayashin
seamiayi. 53 Piratu “ayu” takui, Jesusa ayashin krisnumia jusa tarachjai penuar kaya
tdurmanum iwiarsamiayi. Nu tdurmanum chikich iwiarsachmauyayi. 54 Iwiaratin
tsawantaj, ayampratin tsawant tsawastatuk ajasmatai tdrunamiayi.

55 Tura nuwa Kariréanmaya jukiniutak Jesusan nemarsarmia nusha iwiarsamunam
weriar, Jesusa ayashj itiur ikiusmait nuna iisarmiayi. 5 lisar ikiuak ni jeen waketkiarmi-
ayi. Tura Jesusa ayashi mejeenin tusar kunkuinian iwiararmiayi. Tura ayampratin
tsawantai, Israer-shuar akupkamun umikiar ayamprarmiayi.

Jesus nantakmiania nu
(Mateu 28.1-10; Mdrkus 16.1-8; Juan 20.1-10)

1 Tumintin kashik kunkuinian iwiaramun jikiar nu nuwa Jesus iwiarsamunam weri-
armiayi. Tura chikich nuwasha atampriarmiayi. 2 Tura iwiarsamu kaya atutkamu urani
aan wainkiarmiayi. 3 Tura wayawar uunt Jesusa ayashin wainkiacharmiayi. 4 Wainkiachu
asar ashamkarmiayi. Tura “itiurkatjik” tiarmiayi. Tumai jimiara dishmankan pushin
wincharpatniun entsaru nin ayaamach wajainian wéinkiarmiayi. > Nuna wainkiar ti
sapijmiainiak tsuntsumawarmiayi. Tumakui nu dishman chicharainiak “;Iwiaakusha
urukamtai jakaanumsha earum? tiarmiayi. ¢Jui pujatsui. Antsunantakni. Nékatsrumek.
Niisha Kariréanam tuke pujus 7 “Wi, Aents Ajasuitjiana nu, yajauch aentsnum surunk-
attajai. Turan krisnum mantamnattajai. Tura menaintii tsawantaj nantaktiatjai”
turamchamkarum” timiayi.

8 Nuna takui Jesus timian enentdimprarmiayi. ° Tura iwiarsamunmaya waketki
taar, Jesusa unuiniamurin auntse armia nuna tura chikichnasha ashi nu tdrunamun
ujakarmiayi. 10 Jesusa unuiniamurin ujakarmia nu ju diniawai: Maktaranmaya Mari,
Judnasha, Jakupu nukuri Marisha, tura chikich nuwajai. ! Tura Jesusa unuiniamurisha
nuwa tuiniakuisha nekasaiti tu enentdimtsuk “wauruk tuiniawai” tiarmiayi.

12 Trasha Pitrusha jiinki Jesus iwiarsamunam tsékenki werimiayi. Jed, init iis,
aya tarachik tepenan wdinkiamiayi. Tura tdrunamia nuna ti enentdimiar ni jeen
waketkimiayi.

Emaus wetai jintianmaani turunamia nu
(Mdrkus 16.12-13)

13 Nu tsawantaik Jesusa nemarniuri jimiar Emads péprunam wéarmiayi. Emadska
Jerusarénnumia auntse kirumitru jed pujawai. 14 Tirunamia nuna chichaki wearmiayi.
wainkiariat nekaashtin asamtai yait nekaacharmiayi.

17We-wénakua Jesus chicharainiak “Jintiasha ;warf dujmatkirum wéarum? ; Urukam-
tai kiintuts enentaimprum?” timiayi.

18 Chikichik, Kreupas ndartin chicharuk “Jerusarénnum tiruna nuna ashi nékainiawai.
;Ameka amekek tirunamia nu nékachu pachitkiam?” timiayi.

19 Tutai Jesus timiayi “; War{ urukait?”

Tutai tiarmiayi “Entd, Nasarétnumia Jesusa tirunamuri taji. Niisha Yusnan etserin
asa Yusa kakarmarijiai chichasmiayi tura nuna kakarmarijiai takasmiayi. Ntinaka ash{
aents nékainiawai. 20 Tura ii Patriri uuntri tura ii pépruri uuntri “tunaa jakamnia turayi”
tusar “krdsnum mantamnati” tiarmiayi. 2! Tura ii Israer-aentstin uwemtikrampratin
tu enentdimsamji. Tura ni maamusha menaintid tsawant nankaamasai. 22-23 Tirasha ii
nuwa ni iwiarsamunam yamaf kashik weriar ni ayashin wainkiacharmai. Tura “Yusa
suntari wéinkiaji tura “Jesus iwiaakuiti” tdramji” tiarmai. Nuna tu ujatmakakrin
ti enentdimpraji. 24 Nuyd {i shuar iwiarsamun weriar, nuwa tiarmia timiatrusan
wainkiarmiayi. Tura Jesusnaka wéinkiacharmai.” Tu ujakarmai Jesusan.

25 Nuya Jesus nin chicharainiak “Enentdimchaitrume. Ashi Yusnan etserin tiarmia
nu wau enentdimtatsrume. 26 ;Yusa anaikiamuri, Kristu tutai, shiir awajnatsuk ti
waitsashtinkiait?” timiayi.

27 Tura nuya Yus-Papinium Muisdis aarmia nuya jukin ashi Ydsnan etserin ni
tdrunatniurin dararmia nuna jintintiatasa nankamamiayi.

28 Ayu, nii wearmia nd peprunam jeawarmiayi. Tura Jesuska nui nankaamaki wétaj
tau ajamiayi. 2° Tura niisha chicharainiak “Weep. lijiai pujustd. Wari, nantu akaikiyi,
kirit ajatemsai” tiarmiayi.

Tutai Jesus niijiai pujustaj tusa wayamiayi. 30 Tura niijiai irunar misanam pu-
jus, yurumkan achik, Yusan yuminkias nincha puuk stsarmiayi. 3! Nu chichamaik,

ni jii uranniva nunikiarmatai Jesusan nekaawarmiayi. Tura Niisha nt chichamaik
menkakamiayi. 32 Tura nu shuarsha mai tunai ajainiak “Jintia winis Niisha Yus-Papin
jintintramuk nekas ii enentdin shiir enentaimtikramprachmakaj?” tiarmiayi.

33 Nuyd, Emausnumia warik jiinkiar Jerusarénnum waketkiarmiayi. Nui Jesusa
unuiniamurin auntse armia nuna tura chikich shuar Jesusan nemariarmia nunasha
iruntrar pujuinian wdinkiarmiayi. 34 Auntse armia nusha tiarmiayi “Uunt Jesus nekas
nantakni. Semun Nin wéinkiaiti.”

35 Tutai niisha jintid tdrunamun ujakarmiayi. “Jesus yurumkan ajaamakui nui
nekaamji” tiarmiayi.

Ni unuiniamurin Jesus wantintiukmiania nu
(Mateu 28.16-20; Mdrkus 16.14-18; Juan 20.19-23)

36 Nuna dujmatuk pujuiniai Jesus aya aneachma ajapén wajas “Shiir enentdimsa-
tarum” timiayi.

37 Nuna antukar, ti sapijmiakar, wakanchashit, enentdimsarmiayi. 38 Tura Jesus
chicharainiak “;Urukamtai sapijmiakrum wakanchashit, tu enentdimsarum? 39 Winia
uwejrusha, nawersha firtustarum. Wikiitjai. Takarsa firsatarum. Wari, wakancha
ayashtinkiait, ukunchtinkiait” timiayi.

40 Nuna tinia ni uwejéncha nawencha iniaktusarmiayi. 4! Warainiayat sapijmiainia
asar, Niimpiashit tu enentdimtusarmiayi. Tuma asamtai, nin chicharainiak “;yurumak
takakrumek?” timiayi. 42 Takui, namaknasha, mishkincha susarmiayi. 43 TuraJesus nuna
achik niisha {imiainiamunman yuamiayi. 4 Tura nin tiarmiayi “Winia tdrutawarma
nuna, Wi atumjai nuik pujusan timiajrume. Nekas uminkiatniuyayi. Iis, wi tdrunatni-
urun Muisdis aarmia nusha, Yusnan etserin aarmia nusha, tura Sarmu papinium aarma
ana nusha ashf uminkiatniuyayi” timiayi.

45 Nuyd Yus-Papinium aarman jintintiawarmiayi. 46 Jintintiuk juna timiayi: “Yusa
anaikiamuri Kristu tutai jaka menaintid tsawantai jakamunmaya nantaktinia nu
yaunchuk darmauyayi. Tura Wi nd Kristuchukaitiaj. 47 Winia ndarun pachisar,
Jerusarénnumia nankama ashi nunkanam nu chicham etsernaktinia nu darmauyayi.
Shuar ni tunaari tsankurnarat tusar enentdin yapajidtniuiti. Tura tu etserkatniua nusha
yaunchu darmauyayi. 48 Tura wi tirunamu neka asarum etserkatniuitrume, timiayi.
49Tura winia Apar, winia Wakantrun susartatjai, turammarumna nuna akuptuktatjarme.
Tura nayaimpinmaya tdatsain jui Jerusarén péprunam pujustarum. Taa ni kakarmarin
suramsattarme.” Tu timiayi.

Jesus nayaimpiniam wakamiania nu
(Mdrkus 16.19-20)

50 Nuy4 Jesus Jerusarén péprunmaya jukiar Petania péprunam ejeniarmiayi. Tura nui
ni uweje takui, “Yus ydinmakarti” timiayi. 5! Nuna tu pujus, niiya kanakmiayi. Tura
nayaimpiniam junakmiayi. 52 Ni unuiniamurisha Nin imia shiir enentdimtusarmiayi.
Tura nuyd ti warasar Jerusarénnum waketkiarmiayi. 53 Tura Yusa Uunt Jeen pujusar
Yusa ndarin shiir awaji pujuarmiayi. Aukete.

Yusan Shiir Chichamen
JUAN
aarmia nu

Chicham aents ajasmiania nu

1 Ashi nankamamia nd yaunchu Yusa Uchir{ tuke pujuyayi. Niisha Yusan ti paant
awajeakui, Chicham timiniaiti. Chichamsha Yusjai pujuyayi. Chichamsha Yudsauyayi.
Nii najanachmaka penké atsawai. 4 Niisha iwiaaku atinia nérenniuti. Nu iwiaaku atincha
tsdapninia dinis Yusna ana nuna ash{ shuaran paant nekamtikiamniaiti. 5> Nu tsdaapnin
kiritniunam tsdapniawai. Tura kiritniusha tsdapninian ikiajniaktinian tujinkiaiti.

6 Aishman 4miayi, Yus akupkamu, ni naari Juan. 7 Niisha tsdapnin chichaman
etserkatajtsa tdmiayi. Nuna étseruk ashi umirkarat tusa tdmiayi. &Juansha nu tsdap-
ninchauyayi. Ayatik akupkamuyayi tsdapnin chichaman etserkat tusa. ° Nu tsdapninkia
nekas tsaapniniaiti. Ju nunkanam taa ashi shuaran enentdin tsaapniartiniaiti.

10 Chichamsha taramiayi ju nunkanam. Tura nunkasha ni najanamu ain, nunkaya
aents Nin nekaacharmiayi. 1! Tdmiayi ni nunkén tura ni shuarsha ni enentdin iti-
aacharmiayi. 12 Tuma ain chikich shuar Nin enentdimtuiniak ni enentdin itiaawarua
nuna Yusa uchiri ajastinian Yus tsankatkamiayi. 13 Niisha Yusa uchir{ ajasar ataksha
ntimpentin ayashimkiacharmai. Aentsniimia akiiniachu 4iniawai niisha. Aishman
wakeramujaisha akiiniacharmai. Antsu Yusnumia akiiniawaru dsar Yusa uchiri diniawai.

14N Chichamsha ayashtin ajas iijiai ndkap tsawant pujumiayi. Yusa anenkratairijiai
piakuyi. Aya nekasa nunak chichaamiayi. Nunisan ni pénkerin, aya Yusa Uchiri
chikichkia nu takusminia nuna iniakmamiayi. Nusha iisha paant wainkiaitji. 15> Juansha
Nin neka asa, étseruk timiayi “Jaiti wi timiaj nu: “Winia ukuruini winittiana nu wijiainkia
émkaiti. Maa, wi atsaisha tuke pujuyayi” tiniujai.” Tu etserkamiayi.

16 Chichamsha ti anenkartin asa ashi pénker ana nuna iniaitsuk suramji. 17 Yusa
akupeamurin Muisais yaunchu jintintraiti, antsu aneatniuncha tura ashi nekas ana
nunasha Jesukristu jintintraiti. 18 Chikichkisha Yisan penké wéinkiachuiti. Tura ni
Uchir{ chikichkia nu tuke Niijiai tsanfaku asa YUsan paant awajturmasuitji.

Imiakratin Juan Jesukristunun etserkamiania nu
(Mateu 3.11-12; Mdrkus 1.7-8; Riikas 3.15-17)

19 Jerusarénnumia Israer-shuar ni Patririncha Riw{-shuarjai Juankaji akupkarmiayi
yakit tusar.

20 Inintruiniakui paant ujakmiayi. “Wikia Kristuchuitjai” timiayi.

21 Takui ataksha aniasarmiayi “;Nuikia yaitiam. Yusnan etserin yaunchu amia na
Erfaskaitiam?” tiarmiayi.

Juansha “Atsa, nichaitjai” timiayi.

Nuy4d ataksha aniasarmiayi “Nuikia ; Ytsnan etserin tatinia nukditiam?” tiarmiayi.

Niisha “Atsd” timiayi.

22 Takui “;Nu arantcha yaitiam. In akuptamkajnia nusha warf titiataji. Warintia
enentdimiam?” tiarmiayi.

23 Juansha timiayi “Ydsnan etserin Isayas yaunchu timia nditjai. Niisha darmiayi
“Aents atsamu nunkanam shuar untsumui “Ii uuntri jinti naka awajsatarum,” tu
untsumui.” Ninaka Isayas daruiti. Tura wikia untsumna nu shuaraitjai” timiayi.

24Juanjai chichainiakka Pariséu akupkarma drmiayi.

25 Niisha tiarmiayi “Nuikia Kristuchuitiatmesha, Erfaschaitiatmesha, Yusnan etserin
tatinia ndchaitiatmesha ;jurukamtai imiakratam?” tiarmiayi.

26 Juansha timiayi “Wikia entsajain imiakratjai. Tura atum frutramunam shuar dtum
nékatsrumna nu wajaawai. 27 Niisha winia ukuruini winiayat wijiainkia ti nankaaman-
tuiti. Nii ti pénker asamtai wisha ni sapatri jinkiamurincha atitrachminiaitjai” timiayi.

28 Nuka Petapara peprunam tirunamiayi. Petaparasha Juan imiakratmia nuj Jurtan
entsa amain amai.

Jesus Yusa Murikrinti

29 Nuya kashin Juan Jesusan winian wdéiniak timiayi “listarum. Nuiti Yusa Murikri
ashi aentsu tunaarin juana nu. 39 Nuiti wi timiaj nu, “Winia ukurui winiana nu wijiainkia
nankaamantuiti. Tura wi atsaisha tuke pujuyayi” timiajai. 3! Wisha Nin nekaachmajai.
Tura ashf Israer-shuar Nin nekaawarat tusan imiakin tdmajai” timiayi.

32Nuya timiayi “Yusa Wakanin ydmpitsa ninin nayaimpinmayan taarun wéinkidmjai.
Tura ekemsamai. 33 Nu tdruntsain tuke Nin nekaachmajai. Tura Yuska winia imiakrat-
tinian akuptak turutmiai “Chikichik shuarnum Yusa Wakan{ tara ekemsa wainkiam,
nujai nekaattame. Yusa Pénker Wakanijiai imiakratniua nuiti” tirutmiayi. Tura nujai

Nin nekaamjai. 34 Yamaikia wainkia asan ti paant nékajai ti nekas Yusa Uchirinti” timiayi
Juan.

Jesusa unuiniamuri emka armia nu

35 Kashincha ataksha Juan nui wajasmiayi ni unuiniamuri jimiarjai. 3¢ Jesussha nui
nankaamakui Juan timiayi “listarum, Yusa Murikri duwiti.”

37 Juanka unuiniamuri nuna antukar mai Jesusan pataatukarmiayi. 38 Jesussha ukumur
{imias nu jimiaran wininian wainkidmiayi.

Tura timiayi “; Ya earum?”

Niisha “Uunta, ;tui pujam?” tiarmiayi.

39 Jesussha timiayi “Wats, iitiarum.”

Niisha wear ni pujutairin wdinkiarmiayi. Tura danku ajasmatai nu tsawantaj nui
kintiamprarmiayi.

40 Juanka chichamen antukar Jesusan pataatukaruka jimiar drmiayi. Chikichik
Antresauyayi. Niisha Semun Pitru yachiiyayi. 4! Antressha warik ni yachi Semunkan
eaktajtsa wémiayi. Tura wdiniak “Misfas wainkiaji” timiayi. Misfaska ni chichamen
“Kristu” tawai. Kristuka Israer-shuaran yainkiarat tusa Yus anaikiamuiti.

42 Nuya Antres ni yachi Semunkan Jesus pujamunam jukimiayi. Jesussha wdiniak
timiayi “Ametme Semun, Junasa uchir{. Turasha Sépas 4tatme.” Sépaska Israer-shuar
chichamnum kaya tawai. Tura Kriaku chichamnum nuka Pitruiti.

Jesus Jiripijiai tura Natanaérjai chichasmiania nu

43 Kashincha Jesus Kariréa nunkanam wétajtsa pujumiayi. Tura Jiripin wdiniak
“Nemartusta” timiayi.

44 Jiripisha Petsaitia péprunmayauyayi. Antressha Pitrusha nu péprunmayauyayi.
45 Nuya4 Jiripi Natanaéran eakmiayi.

Tura wdéiniak timiayi “Muisais Yus akupkamu papinium “Anaikiamu tatatui” tu
aarchamkia. Yaunchu Yusnan etserniusha ujakcharmakia. Nu shuar wéinkiaji. Jesusaiti,
Jusé uchiri. Nasarét péprunmayaiti.”

46 Natanaérsha timiayi “;Nasarétnumia pénker shuar aminkiait?”

Jiripisha “Winim {itid” timiayi.

47 Jesussha Natanaéran tijiuch winian wéiniak timiayi “Ju shuar iistarum. Ti pénker
Israer-shuaraiti. Penké anankartichuiti.”

48 Natanaérsha timiayi “;Itiur nékaram?”

Jesussha timiayi “Jiripi tuke untsurmatsain wéinkidjme ikiu numirin ejamkam wa-
jamin.,

49 Natanaér nuikia timiayi, “Uunta, nekas Yusa Uchirinme. Israer-shuar akupniuitme”
timiayi.

50 Tura Jesus timiayi “;Aya wi “Ikiu numirin ajamkam wajamin wainkidjme” takui
Winia enentdimturamek? Antsu nuna nankaamas nekaachmin ana nusha wainkiat-
tame” timiayi. 5! Nuyasha Jesus timiayi “Wi nekas tajarme, Aents Ajasu asan atumsha
nayaim uranmianum Yusa suntari Winin tara waka ajainia wéinkiattarme.” Tu timiayi.

2

Nuatnaikiatin jisat Kand péprunam dmiania nu

1 Menaintiu tsawant nankaamasmatai nuatnaikiatin jisat Kana péprunam amiayi.
Kand péprusha Kariréa nunkanmauyayi. Jesusa nukurisha nui pujumiayi. 2 Jesussha ni
unuiniamurisha nu nuatnaiyamunam ipiaamu armiayi.

3 Umutai amuukamtai Jesusa nukuri timiayi “Umutai amuukai. Penké takakainiatsui.”

4 Tura Jesus timiayi “Nukud, ;urukamtai Winia tdrutam? Inidititistd. Winia kakarmar
iniakmastin jeaatsui.”

5Nuyd umutain wdinmainia nuna ni nukur{ timiayi “Ashi ni tana nu umiktdrum.”

6 Nui kayajai najanamu yumi-yaraatai sais (6) 4miayi. Nu yaraatainmaya Israer-shuar
ni ewejéncha ni nawencha nijiamau drmiayi Yus shiir enentdimtursat{ tusar. Chikich
chikich yaraatainium uchenta (80) ritrusha, sian (100) ritrusha yumi wayamniauyayi.

7 Nuyéa Jesus umutain wainmaun “Ju yaraatai dimpratarum” timiayi. Takui mete
dimprarmiayi. 8 Aimprarmatai Jesus timiayi “Pai, ishichik shikikrum ndmper chicharu
suutarum.” Tutai natiksan tirawarmiayi.

9 Jista chicharusha nu umutai ajasun nekdpramiayi. Yaraatainmaya yumi jusamun
nekaachmai niisha tura umutai ajamau jusaru dsar nékarmai. Jista chicharusha
nuwatun untsuk 10 timiayi “Jistanmanka pénker umutain emka suiniatsuk. Tura
jémararmatainkia timianchan suiniatsuk. Tdrasha dmeka pénker umutai ikiusam yamai
jiikchamek” timiayi.

11 Jesus tdramu Kananum Kariréa nunkanam tdrunamiayi. Nujainkia Jesus emka ni
kakarmarin paant iniaktusmiayi. Nuna fisar ni unuiniamurisha Nin enentdimtusarmi-
ayi.

12 Nuy4 Kaperndum péprunam wémiayi. Ni nukurisha ni yachisha ni unuiniamurisha
nemariarmiayi. Nuisha untsuri tsawant pujusarmiayi.

Yusa Uunt Jeen suruktinian Jesus surimkiamiania nu
(Mateu 21.12-13; Mdrkus 11.15-18; Riikas 19.45-46)

13 Israer-shuara namperi, paskua tutai, ishichik ajasmatai Jesus Jerusarénnum wémi-
ayi. 14 Nuji jed Yusa Uunt Jeen sdruinian wdinkidmiayi. Turuncha murikniasha
yampitsnasha sdrin armiayi. Chikichcha ni misarin pujusar kuitian yapajiniancha
wainkidmiayi.

15 Nuna wainiak yaranken chapikmar asutkiartutain najana nujai ashi waakartiuk
murikrintiuk aa jiirmiayi. Kuitian yapajniu misarincha ayantar ni kuitrin nunka
utsankarmiayi. 1 Yampitsan surinniasha timiayi “Nuka juya jfitiarum. Winia Aparu Jeen
surutai jea najanawairap” timiayi.

17 Nuna fisar ni unuiniamuri yaunchu Yus-Papinium darman enentdimprarmiayi. Ju
darmaiti:

“Ame Jeem shiir at{ tusan ti wakerukuitjai.”

18 Nuikia Israer-shuara uuntri Jesusan aniasarmiayi “Juna tiramniaitjai tusam jwar{
kakarmak iniakmastatam?”

19 Jesussha timiayi “Ju Jea sdakiakrumin menaintit tsawantaf iniantaittiajai Wikia.”

20 [sraer-shuarsha tiarmiayi “Kuarentisais (46) uwitin juna jeamtinian pujursarmiayi.
Amesha menaintit tsawantai jeamtameash.” 21 Kame Jesus “Jea” chichayat ni ayashin
timiayi. 22 Tuma asamtai Jesus ukunam jakamunmaya nantakmiatai ni unuiniamuri
ni timian enentdimprar ni chichamencha tura yaunchu Yus-Papinium darmancha
“Nekasaiti” tu enentdimtusarmiayi.

Jesus ashi shuara enentdin nékawai
23 Paskua nampertin ti untsur{ Jerusarénnum pujuarmia nu, Jesus aents tujintiamun
tdramtai, nuna wéinkiar Nin nekas enentdimtusarmiayi. 24 Tuma ain Jesus ashi neka asa
ninkia enentdimtuscharmiayi. 25 Ninki ashi shuara enentain neka asa chikich ujatkat
tusa atsumchamiayi.

3

Jesus Nikiutémujai

1 Shuar dmiayi ni naari Nikiutému. Niisha Pariséu asa nii tuinia dintsan Yusnan
takauyayi. Niisha Israer-shuara uuntriyayi. 2 Niisha kashi Jesusaj irastajtsa wé timiayi
“Uuntd, shudran unuiniarat tusa Yus akiptamkaiti. Nu paant nékaji. Yusaiyanchuitki-
umka aentsti tujintiamu tiramna nu tujinkiaintme’ timiayi.

3 Jesussha timiayi “T{ nekas tdjame. Atak yamaram akiiniachuka Yus akupeamunam
pachiinkiashtatui.”

4 Tutai Nikiutému aniasmiayi “;Itiurak shuar uunta nu ataksha akiiniat. Ataksha ni
nukur{ ampujén enkempramniakait atak akiiniatniuna?”

5 Ataksha Jesus timiayi “Ti nekas tdjame. Shuar entsayasha tura Wakanniumiasha
akiiniachuka Yus akupeamunam penké pachiinkiashtatui. ¢ Ayashniumia akiinia nuka
ayashchakait. Nunisan Wakanniimia akiinia nuka wakanchakait. 7 Wi “atak yamaram
akiiniatniuiti” takui itiurchat enentdimpraip. & Nase enentdimpratd. Nase ndnkamsan
umpuawai. Amesha dntame tura tuyan winid tdrasha tuin weti nékatsme. Nuniskete
ashi Wakannidmia akiinia nu.”

9 Tuma asamtai Nikiutémusha atak anias “;Jusha itiurak dminiait?” timiayi.

10 Jesus aikmiayi “Ame Israer-shuara jintinniurintiatmesha jitiura nékatsmea? 11 Ti
nekasan tijame. Nekas nékakur chichaaji. fismajnia nusha ujaaji. Tuma ain ii
chichame dntatsrume. 12 Aya ju nunkanmaya tdramu ujaam antachkurmeka ;itiurak
nayaimpinmaya turamusha antuktarum?’

13 ‘Shuar chikichkisha nayaimpiniam waka atsawai. Aya Wiki, nayaimpinmaya taran
Aents Ajasu asan, tdraitjai. Tura Wikia nayaimpinmayaitjai. 4 Tura Winiasha, Aents
Ajasu ain, mantuawartatui. lis, yaunchu Israer-shuar atsamunam wekainiak napijiai
ti jainiakui tuke tsuamarti tusa Muisais napin jirti najana yaki numiniam awajaimiayi.
Nunisnak Wisha awajnitniuitjai. 15 Ndjainkia ashi Winia enentdimturna nuka jinium
wétsuk Yusai tuke iwiaaku pujustatui.”

Yuska ashi shuaran ti aneawai

16 Yuska ashi shuaran ti anea asa, ni Uchirin chikichik ana nuna shudran uwemtikrarat
tusa tsankatkamiayi. Ash{ shuar Nin enentdimtana nu, jinium wécharat tusa, antsu
Yusnum tuke iwiaaku pujusarat tusa ni Uchirin akipturmakmiaji. 17 Yus dentsun kajerak
jinium surukat tusa ni Uchirin akupkachmiayi. Antsu uwemtikrarat tusa akupkamiayi.

18 Yusa Uchirin enentdimtana nuka jinium penké surunkashtiniaiti. Tura Nin
enentdimtatsna nuka, Yusa Uchirin chikichik ana nuna enentdimtachu asa, pachitsuk
jinium surukmaiti. 19 Yusa Uchiri tsdapninia dintsan ii tunaari paant awajturmaji.
Nu tsdapnisha ju nunkanam tdraiti. Shuar tunda ti tura 4sar tsdapninian nakitrar
kiritniun wakeriarmai. Nuna tura 4sar jinium surunkaruiti. 20 Ash{ tunaan tdruinia
nuka tsdapninian muijiainiawai. Tirawar yupitiainiawai ni tunda tiramu paant ajasai
tusa. 2! Antsu ashi nekas tiratniun umiiniana nuka tsaapninian weantainiawai. Yus ni
enentdi pujuram tsdapninium takainiawai. Nuka ti paantaiti.

Imiakratin Juan ataksha Jesusnan chichasmiania nu
22 Nuyd Jesussha ni unuiniamurijiaisha Jutia nunkanam wear nui pujusar imiakra-
tiarmiayi. 23 Juansha Enun nunkanam, Sarim tijiuchia nuj, imiakratuk pujumiayi entsa
nui ntikap aa asamtai. Tura aents tdarmatai imiainiarmiayi. 24 Nusha Judnkan sepunam
enkenatsain tirunamiayi.

25Tura Juanka unuiniamuri Israer-shuarjaj jianaiktinian nankamawarmiayi. “; Ya imi-
akratma imia pénkerait?” tusar dujmatiarmiayi. 26 Juankaj inintrustai tusar wéarmiayi.
“Uunta, ame nuik Jurtan entsa amain pujakum shuar nui puja “nditi Yusa Murikri”
tichamkum. Yamaikia imiakratui tura ashi shuar Nin nemarainiawai” tiarmiayi.

27 Tutai Juan timiayi “Ash{ kakarmaka aya Yusaiyanchakait. 28 Wisha paant timiajai
“Wikia Kristuchuitjai antsu ni jintin iwiarat tusan emka akupkamuitjai.” Nusha
antukmarme. 29 Kame shuar nuwan nuatna nuna dishrinti. Nuatnaiyak dishman nuwejai
dujnainiakui, ni amikrisha nuna antuk ti waraatsuk. Wisha nunisnak aents Jesusai
wénakui ti waraajai. 30 Niisha tuke nankaamaku uunt ajastiniaiti antsu wikia tuke
timiancha ajastiniaitjai.” Juan tu chichasmiayi.

Nayaimpinmaya tara nu

31 Nayaimpinmaya tara nuka ashi nankaamakuiti. Nunkaya nuka, nunkaya asa ju
nunkanmayanak dujmatui. Nayaimpinmaya tara nuka ashi nankaamakuiti 32 tura nui
antukmancha {ismancha dujmatui. Turasha ni chichamen antuiniatsui. 33 Antsu ni
chichamen antana nuka “Yusa chichame imid nekasaiti” tawai. 34 Yus akupkamuka
Yusa chichamen étserui. Yuska ni Wakanin ementutsuk susa asamtai tu étserui. 3% Yus
Apa ni Uchirin anea asa ashi ana nuna iist{ tusa ataksaiti. 3¢ Shuar Yusa Uchirin
enentdimta nuka yamaram iwiaakmanum akiinia asa tuke Yusai shiir pujustiniaiti.
Antsu Yusa Uchirin enentdimtatsna nuka nu iwiaakmanum akiiniachuiti antsu Yus tuke
nin kajerkaiti.

4

Jesus Samaria nunkanmaya nuwgjai chichasmiania nu

1 “Jesus untsuri shuaran ni nemarin awajeawai; kame Juanjai nankaamas untsur{
imiaawai” taman Pariseu shuar antukarmiayi. 2 Nekaska Jesus imiakratchamiayi, antsu
ni unuiniamuri trawarmiayi. 3 Pariséu nu chichaman antukarman Jesussha nekda Jutia
nunkanmaya jiinki Kariréa nunkanam waketkimiayi.

4 Waketuk Samaria nunkanmaani nankaamaktiniuyayi. > Samaria nunkanam wéak
Sekar péprunam jeamiayi. Nu pepru jeastatuk Jakupa nunke dmiayi. Jakupsha nu
nunkan ni uchirin Jusen ti yaunchu susamiayi. ¢ Nuisha yumirmat dmiayi. Jakup
taurma asamtai “Jakupa yumirmatri” tiarmiayi. Tutupin jeamtai Jesussha pimpiki winis
yumirmat ayamach pujusmiayi. 7 Nui pujai Samarianmaya nuwa yumi shikiktajtsa
tdmiayi. Tura Jesus “Entsa surusta” timiayi. 8 Jesusa unuiniamurisha yurumkan
péprunam sumaktajtsa wéaru asamtai aya Jesusak pujumiayi.

9 Samarianmaya nuwa Jesusan timiayi “;Itiura Israer-shuaraitiatmesha Samarian-
maya nuwa ajsha entsa seatam?” Kame Israer-shuar Samarianmaya shuarjainkia penké
chichachu dsar nuna timiayi.

10Jesussha timiayi “Yus stiamu nékakmeka tura entsa surusta tdjam nusha nékakmeka
ame antsu seattinme tura Wikia iwiaaku entsan amasaintjai.”

11 Nuwasha timiayi “Uunta, entsasha ti initiaiti tura shikiktincha takaktsume. ; Tuyan
iwiaaku entsasha surustam? 12 1i uuntri Jakup ju yumirmatan taur juyanak niisha
ni uchirisha ni waakarfsha umararmiayi. Nuya ikiurtamkimiaji. ;Amesha Jakupjai
nankaamas kakarmakaitiam?”

13 Jesussha timiayi “Ash{ shuar ju entsan umarka ataksha kitiamtiatui. 14 Antsu Wi
siajna nu entsan umarka penké kitiamchattawai. Antsu nu entsa Wi susamuka ni
enentdin pukunia dintsan tuke pajamtiatui nujai tuke iwaaku pujustf tusa.

15 Tutai nuwa timiayi “Uuntd, winiasha nu entsa surusta. Wisha kitiamcha ataj. Tura
ju entsancha shikiktinian tachataj” timiayi.

16 Nuyasha Jesus timiayi “Aishrum untsukam utitia, turam jui tat4.”

17 Nuwasha “Winia dishur atsawai” timiayi.

Tutai Jesus timiayi “Maa, nekas tame. Aishrum atsawai. 18 Kame ame dishrum senku
(5) takusuitme. Yamai takakmena nusha ame 4ishrumchaiti. Nekas tame.”

19 Nuna antuk nuwasha timiayi “Uunta, ame Yusnan etserniuchukaitiam. 20 Ii
tuntrinkia tuke Samarianam pujuarmia nu ju nainnium Yusan tikishmatrarmiayi. Antsu
atum Israer-shuar d&rumna nu aya Jerusarénnum Yus tikishmatratniuiti tdrume.”

21 Jesus timiayi “Nuwd, enentdimsata. Tsawant jeattawai dtum ju ndinniumsha
tatsuk tura Jerusarénnumsha wétsuk Yus Apa tikishmatratin, 22 Atum tikishmatrum
nuka nékatsrume. likia tikishmatrajnia nu nékaji. Israer-shuarnumia Uwemtikkiartin
winiakui nékaji. 23 Tsawant winittiana nu yamai jeayi. Ashi shuar Yus Apan nekas tik-
ishmatainiakka tuke wakanjai tuke enentaijiaisha awajitsuk tikishmatrartatui. Nunisan
tikishmatrurat tusa wakerawai Yus Apa. 24 Yuska Wakaniiti tura ashi Nin tikishmatainia
nuka tuke wakanijiaj tura tuke enentdijiai awajitsuk tikishmatratin diniawai.”

25 Nuwasha timiayi “Anaikiamua nu tétiniaiti. Nusha Kristuiti. Niisha taa ash{
jintintramattaji.”

26 Jesus timiayi “Wiitjai. Amin chichaajmena nd Kristuitjai.”

27Nuin ni unuiniamuri taarmiayi tura nuwajai chichaa pujan wéinkiar ti enentaimpru-
rarmiayi. Tumaitiat “; War{ wakerakmea nuwajai chichaam?” titinian arantukarmiayi.
28 Nuyanka nuwa ni yumirin ikiuki péprunam we ashi dentsun timiayi 2° “Winiirum
fitiarum, shuar ashi wi tiramun tdruta nu. ;Juka Kristuittiya?” 30 Tutai péprunmaya
jlinkiar Jesus pujamunam wearmiayi.

31Jeainiatsain ni unuiniamuri seak tiarmiayi “Uunta, yurumata.”

32 Tura Jesus timiayi “Wi ytatniunka takakjai atum nékachman.”

33 Ni uniuniamurisha nuamtak anniasarmiayi “;Chikich shuar yurumak itiarim tat-
suash?” tiarmiayi.

34 Tura Jesus timiayi “Winia akuptukua nuna wakeramuri tirakun tura ni takatrin
takaakun Wijiainkia yurumdtniua dintsan ikiakéatui. 35 Atumka “Tuke kuatru nantu 4rak
juuktin taasai” tatsurmek. Tdarasha Wi tdjarme, shuar wininia nu iistarum. Yus-Chicham
ni enentdin araamuiti. Tura jauktin tsawant jeayi. 3¢ Arakan jliaka akinkiatniuiti.
Juukmataisha nu shuar uwemprar tuke iwiaaku pujusartatui. Nunisan arakan araana
nusha jliana nusha mai metek warasartatui. 37 Tiniu armia nuka nekasaiti: “Chikichik
araawai chikichcha jiawai.” 381is, chikich araakmamu jauktinian akupkaitjarme. Atum
araachiatrumek chikich takasmanum atumsha pachiintiukuitrume” timiayi.

39 Tura ndwaka péprunam jea “Ashi wi tGramun ujatkayi” takui untsur{ shuar Jesusan
ti shiir enentdimtusarmiayi. Niisha Samarianmaya shuar drmiayi. 40 Nu asamtai ash{
41NG shuar untsuri ni chichamen antukar Jesusan ti shiir enentdimturarmiayi. 42 Nuya
nuwan tiarmiayi “Yamaikia aya ame chichammijigin Jesus enentdimtatsji antsu imia
iisha ni chichamen anturkaji. Tura nékaji nekas Kristuiti, ashi shuaran Uwemtikin.”

Jesus akupniu takarniuri uchirin tsudrmiania nu

43 Jimiard tsawant nankaamasmatai Jesus Samaria nunkanmaya jiinki Kariréa
nunkanam wémiayi. 44 Kariréasha Jesusa nunke asamtai, ainsha Jesus timia dintsan
dmiayi: “Yusnan etserniun ashi shuar pénker anturainiawai antsu nuna nunkeyanka nin
anturainiatsui.” 45> Tuma ain Kariréa nunkanam jeamtai auya shuarsha Jerusarénnum
paskua ndmpernum wearu dsar tura ashi ni tiramun nui wainkia 4sar ti shiir awajsarmi-
ayi.

46 Nuya Jesus Kand péprunam atak tdmiayi. Nu péprunmasha nuik Jesus yumin umutai
awajsamiayi. Jesussha nui pujaj yaja péprunam Kaperndumnum akupniu takarin dmiayi.
Ni uchirisha jaa tepemiayi. 47 Niisha Jesus Jutfanmaya Kariréa nunkanam taman antuk
Jesusai wémiayi. Tura ni uchir{ jakatin tepakui ni jeen we ni uchirin tsuarat tusa Jesusan
seamiayi.

48 Jesussha timiayi “Aya aents tdrachminian tdrakui fisrum aya ngjain Winia enen-
taimtarme.”

49 Tura takarin timiayi “Uunta, winia uchir jaatsain wari winitia.”

50 Nuinkia Jesus timiayi “Jeemiin waketkitia. Yamaikia ame uchiram pénker ajasai.”
Tutai nt aishman Jesus tdman antuk wémiayi.

51 Ni jeen jedtemdmtai ni takarniuri inkiun tiarmiayi “Yamaikia uchiram pénker
ajasai.”

52 Apasha inintrusmiayi nantu urukaim pénker ajasma.

Niisha tiarmiayi “Yau, nantu pukuntamtai, tsuemun michatramai” tiarmiayi.

Nuna antuk uchi aparisha enentdimsamai. 53 Nantu pukunta ai Jesus “Ame uchiram
pénker ajasai” timia nuni ain michatraiti. Tuma asamtai niisha ashf ni shuarisha Jesusan
nekas enentaimturarmiayi.

54Jesus nu tdramujai ni kakarmarin jimiard iniakmasmiayi. Nunasha Jutfanmaya jiinki
Kariréa nunkanam jed tiramiayi.

5

Petesta amia nui tampemarun Jesus tsudrmiania nu

1 Nu nankaamasmatai, Israer-shuar namperan najanainiakui Jesus ataksha
Jerusarénnum waketkimiayi. 2 Jerusarén yama wayamunam murik wayatin waiti
tfjiuch amia nui entsa pajamtai jeammauyayi. Nu pajamtain Petesta tiarmiayi. Nuna
waitirisha senku (5) 4rmiayi. 3 Nui untsur{ jdiniak nunkanam tepearmiayi. Kusurusha
shutuapsha tampemakusha tepesar entsa miartukat tusa ndkasarmiayi. 4 Kame ni tétaj
taku Yusa suntari tduyayi entsan umuchkiattsa. Nuyanka emka shuar entsd waya nu ni
jéamuriya tsudmarmiayi. 5> Aishman traintitichu (38) uwi jaa tepd nuj dmiayi.

¢ Jesussha nu shuaran nui tepan wainkidmiayi. Tura untsuri uwitin jaa tepan nekaa
aniasmiayi “; Shiir ajastiniak wakeram?”

7 Tutai jaasha timiayi “Uunta, entsa muchitkiui ;winia yaki enkétdt? Kame wi
enkemataj tai chikich emka enkemadiniawai.”

8 Nuya Jesus timiayi “Nantaktia. Ame peakrum jukim weta.”

9 Nu chichamtaik dishman shiir ajasmiayi. Tura ni peakrin juki wémiayi. Nusha
ayampratin tsawantaj tdrunamiayi. 10 Tuma asamtai Israer-shuar shiir ajasun tiarmiayi
“Yamai ayampratin tsawantaiti. Peakrum jukishtiniaitme” tiarmiayi.

11 Aishmansha timiayi “Winia tsuara nu “Peakrum jukim wet4” turutni” timiayi.

12 Nuinkia aniasarmiayi “;Ya “Peakrum jukim wetd” tGramam?” tiarmiayi. 13 Tura
dishmansha Nin tsudrun nékachmiayi. Untsuri shuar nui aa asamtai tura Jesus weu
asamtai nin nekaachmiayi.

14 Atak Jesus Yusa Uunt Jeen dishmankan wainiak timiayi “Antukta. Yamaikia shiir
ajasume. Atak tunda tUrawaip; nu arant ajasdim” timiayi. 15 Nuinkia dishman Jesus
nin tsudrman nekda Israer-shuaran ujakmiayi. 16 Tuma asamtai ayampratin tsawantai
tdramtai Israer-shuar Jesusan maatai tusar aintrarmiayi. 17 Tura Jesus timiayi “Wina
Apar tuke yamaisha takawiti. Nunisnak Wisha takaajai.” 18 Tutai Israer-shuar nuna
nankaamas maatai tusa wakeriarmiayi. Ayampratin tsawantai takaakui kajerkarmiayi.
Tura nu arantcha “Yus winia Aparuiti” takui Yusjai métek enentdimtumawai tusar nu
arant kajerkarmiayi.

Yusa Uchiri tiramnia nu
19 Nuya Jesus timiayi “Ti nekas tdjarme, Yusa Uchirinkia ni enentdijiain takaatsui.
Antsu aya winia Apar takaana nuna fisan métek takaajai. Ashi winia Apar tiramun
Wisha ni Uchiri asan métek takaajai. 20 Ni Uchiri asamtai winia Apar anentui tura
ashf tura nuna iniakturui. Tura nuna nankaamas tujinkiamnian iniaktursattawai Wisha
tdratniun. Tura nuna tdrakui ashamkattarme. 2! Winia Apar jakamunmayan iwiaaku
ajasat tusa Ni wakerana nuna inianteatsuk. Nunisnak, ni Uchir{ asan, Wi wakeraj nuna

iwiaaku awdjsamniaitjai. 22 Winia Aparka simamtiktsui antsu shuar simamtikiatniun
ni Uchirin sdsaiti. 23 Tuma asamtai ashi shuar Yus Apan shiir awajainia dintsan ni
Uchirincha métek shiir awajsatin diniawai. Yus Apa ni Uchirin akupka asamtai, Uchin
shiir awajeatsna nuka Yus Apancha shiir awajeatsui’ timiayi.

24‘Ti nekasaiti. Winia chichamprun dntana nd shuarka Winia Akuptukun enentdimtak
ni iwiaakmarin tuke amuukashtinian takakui. Nu shuarsha ayashi iwiaakuitiat jdkauyi
antsu yamai nekas iwiaakuiti. Tuma asa sumamashtatui. 25 Ti nekasaiti. Tsawant
winittiana nu jeayi. Nu tsawant jaka ainia nu Wi untsumman antukar umirkarka iwiaaku
ajasartatui. 26 Iis, winia Apar iwiaaku awajsatniun takakui. Tura Winiasha, ni Uchir{
asamtai, iwiaaku awajsatniun surusuiti. 27 Nu arantcha wi Aents Ajasu asamtai, shuaran
simamtikiatniun surusuiti. 28 “Ju chicham itiurchataiti” enentaimprairap. Atak tsawan-
tai wi untsumman ashf{ jakaru ainia nu antukartatui. 2° Tura ashi iwiarsamunmaya
jlinkiartatui. Pénker tdrawarusha nantakiar tuke iwiaaku pujusartatui. Antsu tunaa
tdrawarusha nantakiar jinium surunkartatui’ timiayi.

“Jesus nekas Yisaiygiti” tu dujmatainia nu

30 ‘Imia Wiki takaatsjai. Antsu Yus tana nunisnak sumamtikeajai. Wi wakeraj
nuna enentdimtsuk antsu winia Apar wakera nuna wakerukan, Nii akupta asamtai,
awajitsuk sumamtikjai. 3! Aya Wiki “Ydsaiyaitjai” tdkunka winia chichamur antar
ainti. 32 Chikichcha awai. Niisha “Ytsaiyaiti” tarutui. Ni chichamesha imia nekasaiti.
33 Atumsha Juankai wi tiramu inintrusmarme tura nii timia nu nekasaiti. 34 Tuma
ain aents tdman atsumatsjai. Antsu Juanka chichame enentdimkiuram uwempratarum
tusan tdjarme. 35 Juansha jiya ninis keemai. Atumsha ishichik tsawantin nd tsdap-
ninnium warastin enentaimpramarme. 3¢ Tura Winia “Yusaiyaiti” tarutna nu, Juanjai
nankaamas pénkeran takakjai. Wi takasma nuiti. Winia Apar takastinian surusma
nuna takaakun nujai pdantaiti Yus Apa akupkamuitjai. 37 Winia Aparsha, akuptuku
asa, ayamprutui. Turasha dtumka ni chichamesha antukchaitrume tura wdintiash
wainkiachuitrume. 38 Yus Apa akuptukuiti. Tuma asamtai Winia enentdimturchakrum
winia Aparu chichamesha atumi enentdin wayachuiti. 3° Atumka Yus-Chicham yaunchu
aarma nuj iwiaaku atinian wainkiataj tusarum ti unuimiaruitrume. Nu chichamsha
Winian dujmatui. 40 Tuma ain nekas iwiaaku dtaj tusarum Winf tatin nakitiarme” timiayi.

41 “Shuar Winia “shfiraiti” trutainiakuisha nuna pachiatsjai. 42 Maa, Wi nékajrume.
Atumka Yus aneatsrume. 43 Winia Apar akuptukmatai tdwitjai tdrasha nakitrarme.
Antsu chikichka ni enentéijiain jeartamkuinkia nuka 4tum wakerarme. 44 Atumka
nudmtak “Shiir enentdimtursati” tu enentdimtunaiyarme. Tura Yus enentdimturma
nuka pachiatsrume. Ngjainkia jitiurak Yus enentdimtustam? 45 “Ii tunaarin Yusai
etserturmaktatji” turutiirap. “Muisais akupkamun umirkan uwemprattajai” tatsurmek.
Antsu Muisais aarma nujaj atumi{ tunaari etsernaktatui. 4¢Iis, Muisais Winia datrurmiayi.

Atumsha ni timia enentdimtakrumka Winiasha enentdimturaintrume. 47 Tura ni aarma
enentaimtachkurmeka ;itiurak wi tama enentaimtustarum?” timiayi Jesus.

6

Jesus senku mir (5.000) dishmankan ayurawarmiania nu
(Mateu 14.13-21; Mdrkus 6.30-44; Riikas 9.10-17)
1Nu nankaamasmatai Jesus Kariréa antumiannum amain katinmiayi. Nuantumiansha

Tipirias antumian tuiniawai. Jimiard ndartiniaiti. 2 Untsuri shuar Jesus ti jiinian
timid warik tsuan wainkiaru dsar Nin nemariarmiayi. 3-4 Israer-shuara paskuanamperi
ishichik ajasmatai Jesussha ni unuiniamurijiai ndinnium waka nui pujusmiayi. >Jesussha
untsur{ aents wininian wainiak Jiripin timiayi “Timia untsur{ shuar ayuratniusha ; tuyan
yurumak sumaktaj'?’ timiayi. ¢ Kame Jesuska Nii tirattana nuna neka asa Jiripi warittin
tusa timiayi.

7 Jiripisha nuya timiayi “Timid nukap kuitjai tanta sumakmesha ashi ishichik
susamsha jeachaintjia” timiayi.

8 Nuyd chikich unuiniamuri Antres, Pitru yachj, timiayi ® “Uchi jui senku (5) tantan
jimiard namakjai takakui. Ausha timid untsurinmasha jeatpiash” timiayi.

10 Nuyanka ““Ashi{ pujustarum” titiarum” timiayi Jesus.

Aishmansha nuwasha uchisha irunmiayi. Tura chirichri nikap aa asamtai nuisha
senku mir (5.000) dishman pujusarmiayi. 11 Jesussha nu tantan achik Yusan yuminkias
ni unuiniamurin susamiayi. Niisha ash{ nui pujuinian stisarmiayi. Namaknasha ninisan
ashi ni wakeriarmiania nuna sisarmiayi.

12 Jémararmataisha Jesus ni unuiniamurin timiayi “Ampirma jiukrum chankinnium
chumpiatarum. Wasdrndkain.” 13 Niisha senku (5) tantanmaya ampirman jaukar tuse
(12) chankinnium dimkiarmiayi.

14 Nu shuarsha Jesus tiramun fisar tiarmiayi “Ju nekas Yusnan etserin tatinia
ndchakait.” 15 Shuar Jesusan uunt akupin awajsataj tutai Jesus nekda Ninki ndinnium
wémiayi.

Jesus entsd pdtatek nanamas wekasamiania nu
(Mateu 14.22-27; Mdrkus 6.45-52)

16Kiakui Jesusa unuiniamuri antumiannum wearmiayi. 17 Kashisha Jesus tuke ticham-
tai uunt kanunam enkemdwar Kaperndum péprunam wéenak jiinkiarmiayi. 18 Tura nase
ti umpdakui chichimi ti wajaimiayi. 1° Ajapén ajasar Jesus entsa patatek nanamas tijiuch
winian wdinkiar ashamkarmiayi. 20 Tura Jesus “Wiitjai. Ashamprukairap” timiayi.
21Ntjainkia ti shiir warasar kanunam itiaawarmiayi. Tura nu chichamtaik ni wéamunam
jeawarmiayi.

Shuar Jesusan eak wekainiawai

22 Kashincha chikich shuar amain ayuramunam kanararu nekaawarmai. Jesusa un-
uiniamuri Jesusjainchu chikichik kanu amia nujai wéarun nekaawarmai. 23 Nuj chichak
matsatai Tipirias péprunmaya chikich kanu tdarmiayi. Yau Jesus Yusan yuminkias
tantan ayuramunam tfjiuch tdarmatai 24 nu shuar, Jesussha ni unuiniamurisha nui at-
suiniakui, nu kanunam enkemawar Kaperndum péprunam Jesusan edktajtsa wearmiayi.

Jesus apatkua dintsankete

25 Entsa amain Jesusan wainkiar aniasarmiayi “Uunta, jurutfa juisha timam?”

26 Jesussha timiayi “Ti nekas tdjarme. Aents tujintiamu nekda asarum éatsurme.
Antsu tanta yuarum jémaru asarum éatrume. 27 Juyd yurumak amuukatin asamtai
ti pachisairap. Antsu amuukashtin yurumak tuke iwiaaku pujustinian amaana nu
takarsatniuiti. N yurumkanka Wi, Aents Ajasu asan, susattajrume. Yus Apa nuna
taratniun surus “Juka shuaran Yainkiartiniaiti” tarutui” timiayi.

28 Tutai inintrusarmiayi “; Warf turatniuitiaj' Yus wakerana nu umiktin?”

29 Jesussha timiayi “Yus akupta asa Winia enentdimtursarat tusa wakerawai.”

30 Tutai aniasarmiayi “;Aentsti tujintiamuka war{ tdrattam ii fisar Amin nekas
enentaimtustin? Chikichcha tarata. 3! Yaunchu ii uuntri aents atsamunam mana yu-
rumkan nayaimpinmaya susamun yurumawarmiayi. Yus-Chichamnum nunik darmaiti:
“Nayaimpinmaya yurumkan Yus susamiayi.” Tu darmaiti” tiarmiayi.

32 Jesussha timiayi “Wi tdjana nu nekasaiti. Muisais atum{ Guntrin nayaimpinmaya
yurumkan sdsachmiayi. Antsu winia Apar yamdi nekas apatkun nayaimpinmaya
stramui. 33 Iis, Yusaiya apatkunka, nayaimpinmaya tdra nu stiramui tura nekas apatuk
asa ashf shuaran nekas iwiaakman siawai.”

34 Tutai “Uunta, nu apatuk tuke amasta” tiarmiayi.

35 Tura Jesussha timiayi “Wiitjai nu apatuk nekas iwiaakman stiana nu. Win{ winiana
nd shuar penké tsukamashtatui, tura Winia enentdimturna nusha tuke kitiaarchattawai.

36 Turasha wi tiramu wainkiurmesha winia chichamur enentdimtatsrume. 37 Ashi
shuaran winia Apar tsankatrukarmiania nu, Wii shuar ajasartatui. Winin winiana

nunaka penké nakitrashtatjai. 38 Wi wakeraj nuna tiratniun tachaitjai antsu Winia akup-
tukmia nuna umirkatniun tdwitjai. 3° Winia Apar akuptukuiti tura juna wakerawai. Ashi
winia tsankatrukman emenkatsuk amuukatin tsawantai iniantkiarat tusa wakerawai.
40 Yus Apa wakerana nu juditi. Ashi shuar Winia “Yusa Uchirinti” tu enentdimturkui
yamaram iwiaakman tuke takusat tusa wakerawai. Na shuarnaka amuukatin tsawantai
iniantkittiajai” timiayi Jesus.

41 Tura Jesus “Wiitjai, nayaimpinmaya apatuk akupkamu” takui Israer-shuar Jesusan
aujmatiarmiayi.

42 Tura tiarmiayi “Ju Jesuschakait, Jusé uchiriya nu. Iikia ni aparisha nukurisha
nékatsjik. ;Itiurak “Nayaimpinmaya téraitjai” ta?” tiarmiayi.

43 Jesussha timiayi “Tu dujmatrukairap. 44 Shudran winia Apar akupturkachuitk-
iuinkia penké weanturkachainti. Tura Winia akupturna nuna amuukatin tsawantaj
iniantkittiajai. 4> Ydsnan etserniu darmarin tawai “Ashi Yus jintintiamu artatui”.
Ndnisan ashi Yusa chichamen antukar unuimiatainiakka Winf tainiawai’ timiayi.

46 ‘Aya Wiki Yusaiya tau asan Yusan wdinkiaitjai. Chikichka penké wainkiachuiti. 47 Ti
nekas tdjarme. Winia enentdimturna nt shuarka yamaram iwiaakman amuukashtinian
takakui. 48 Wikia iwiaakman stiana nd apatkuitjai. 4°Iis, atum{ uuntri aents atsamunam
mand yurumkan yuawariatcha ashi jakarmiayi. 50 Antsu Wi tdjana nu apatkun shuar
ytakka jakachartatui. ! Wikia nayaimpinmaya iwiaaku apatkuitjai. Nu apatkun shuar
yuakka tuke iwiaaku dtiniaiti. Nu apatkun Wi susattaj nusha winia ayashruiti. Ashishuar
Yusai iwiaaku pujusarti tusan winia ayashrun susattajai” timiayi Jesus.

52 Nuyd nudmtak dujmattsar tiarmiayi “;Itiurak ni ayashinkesha ayurtamattaj'?”
tiarmiayi.

53 Jesussha timiayi “Ti nekas tdjarme, Wi Aents Ajasu asamtai winia ayashur yuat-
niuitrume. Winia ayashur ytachmeka tura winia numpar umarchamka nekas iwiaaku
pujatsrume. >4 Winia ayashrun ytana nuka tura winia numparun timakka yamaram
iwiaakman amuukashtinian takakui. Tura nu shuaran amuukatin tsawantai iniantkit-
tiajai. 55 Winia ayashruka nekas yurumkaiti tura winia numparsha nekas umutainti.
56 Winia ayashruncha ydaka tura winia numparnasha imaka Wijiai tsanin pujawai tura
Wisha nu shuarjai tsaninkian pujajai. 57 Yus Apa, Winia akuptukuka, nu iwiaakma
nérenniuiti. Tuma asamtai ni iwiaakmariin iwiaaku pujajai. Nunisan Winia yurakka
winia iwiaakmarui iwiaaku pujustatui. 8 Nayaimpinmaya apatkun tajai. Ju apatuk mana
yurumka dintsachuiti. Atum{ uuntri mand yurumkan yuawarsha ashf jakarmiayi. Antsu
ju apatkun shuar ytiakka tuke iwiaaku pujustatui” timiayi Jesus. 59 Nunaka Jesus Israer-
shuar iruntainiam unuiniarmiayi.

Iwiaaku chicham

60 Nu chichaman antukar Jesusa unuiniamuri chicharainiak “Nii tana nu ti itiurchat
asamtai ;yaki antukminiait?” tiarmiayi.

61 Jesussha ni 4ujmatman nekda timiayi “Atum “ju chicham itiurchataiti” tdrumek.
62 Watsek, Wi nayaimpiniam pujumiaj nui waketkimtaisha ;urukawaintrumek? 63 Warf,
aya wakanik iwiaakman suwaiti. Ayashkia penké dantraiti nekas iwiaaku awajsatniun.
Wi tdjana nujaj imia nekas wakankia iwiaaku awajsamniaiti” timiayi Jesus. ¢4 Tura Jesus
Nin enentdimtachun tura Nin suruktatna nunasha yaunchu neka asa ni unuiniamurin
timiayi “Atumfincha winia chichamprun enentdimtachu tuke awai. 65 Nu asamtai
timiajrume “Shudran winia Apar akupturkachmaitkiuinkia penké weanturkachainti”
timiajai” timiayi Jesus.
wekasacharmiayi. 67 Nuya Jesus ni tuse (12) unuiniamurin chicharainiak “;Atumsha
wétin wakerarmek?” timiayi.

68 Semun Pitrusha aikmiayi “Uunta, ;ydinin wetaji? Ame chichammijiain nekas
iwiaaku dminiaiti. ¢ Ame Kristu asam nekas iwiaaku Yusa Uchirinme. Nuka enentdim-
tusar ti paant nékaji” timiayi.

70 Jesussha timiayi “Ashi tuse (12) d&rumna nu achikiuitjiarme nekas Wii shuar ajastin.
Tuma ain atum({in chikichik iwianchiiti” timiayi. 7! Nuna taku Jutas Iskariatin, Semunka
uchirin, enentdimtus timiayi. Jutassha ni unuiniamurintiat Jesusan ukunam surukmiayi.

7

Jesusa yachisha Nin enentdimtuscharmiayi

1 Nu nankaamasmatai Jesus Kariréa nunkanam wekaimiayi. Jutia nunkanam
wéchamiayi Israer-shuara uuntri nui mdataj tutai. 2 Tura Israer-shuar aak aakmatai
namperi jeatemamtai 3 Jesusa yachj wishikiainiak tiarmiayi “; Urukamtai juisha pujam?
Jutia nunkanam wetd, aisha ame unuiniamuram tdram nuna fisarat. 4 Ashi shuar
nekaawarat takumka gukam tdrawaip. Ti tujintiamu tdriniaitkiumka ashi shuar {im-
mianum turatd” tiarmiayi. 5 Ni yachisha ishichkisha Nin enentdimtachu asar tiarmiayi.

6Tura Jesus timiayi “Winia tsawantur nampernum wétin jeatsui. Atumjainkia nanka-
mas tsawant wétin pénkeraiti. 7 Ju nunkanmaya aents atumniaka kajertamatsrume.
Antsu ni tunaarin etsertin asamtai Winiaka kajertuiniawai. 8 Atumka nampernum
wetarum. Wikia tsawantur jeachkui wéatsjai.” °Juna tinia Jesuska Kariréa nunkanam
judkmiayi.

Aak aakmatai nampernum Jesus timia nu

10 Ni yachj wearmatai Jesussha nampernum wémiayi. Tura nekarawarain tusa tumak
wémiayi. ! Israer-shuara Guntrisha ndmper irunturmanum eakar “Nu aishmansha
Jtuin puja?” tiarmiayi. !2 Ashi shuarsha Nin dujmatiarmiayi. Chikich “pénkeraiti”
tiarmiayi. Tura chikichcha “Pénkerchaiti. Aya anankartawai” tiarmiayi. 13 Tura Israer-
shuara Guntrin ashamainiak uuk dujmatiarmiayi.

14 Nampersha ajapén ajasmatai Jesus Yusa Uunt Jeen wayd shudran unuiniamiayi.
15]sraer-shuara Guntrisha nuna {isar ti enentdimsar chichaak “Jusha unuimiétrachiatcha
(itiurak imia neka?” tiarmiayi.

16 Jesussha timiayi “Wi unuiniajna nu winia chichampruchuiti antsu Winia akuptukua
Nunan unuiniajai. 17 Yus wakerana nuna shuar nekas umiktinian wakerakka winia
chichamprun nekaattawai. Nekas Yusnaitkiuinkia, nuna nekaattawai. Aya wi enen-
tdimmiajain chichaakuisha, nuna nekaattawai. 18 Ni enentdimmiajai chichaana nuka
ashf shiir enentdimtursarti tusa chichaawai. Antsu nin akupka nuna shiir awajsarti
tusa wakerak, nekas waitratsuk tawai. 19 Muisais Yusa akupkamurin atumi uuntrin
amaschamka. Tuma ain nu umitsuk mantuatin wakerutarme” timiayi Jesus.

20 Nu shuarsha tiarmiayi “Waurtsumek. ; Ya mantamataj tusa wakera?”

21 Jesussha timiayi “Ayampratin tsawantai chikichki tiramtai ti enentdimtsurmek.
22 Muisais ash{ tsupirnaktinian akupkachmiayi. Antsu ni uuntrinkia nuna akupka
diniawai. Tuma ain dtumka Muisais akupkamu umiktai tusarum ayampratin tsawan-
taisha uchi dishman tsdpirnaitrume. 23 Watsek, Muisais akupkamu uminkiati tusarum
ayampratin tsawantaisha uchi dishman tstpirkurmekaka ;urukamtai Wi ayampratin
tsawantaj dishmanka ayashi takamtsuk tsudrmatai kajertarum? 24 Shuar tirana nu fisam
warik simamtikiawaip. Antsu inintrdsam paant nekaam, nekasa nu enentdimtusta”
timiayi Jesus.

Jesus Yusnumia akupkamuiti

25 Nuyd Jerusarénnumia shuar tiarmiayi “Maatai tuinia nuchakait. 26 Tura nui
ashi antamunam étserui tura suntar pachiniatsui. ;Ii uuntrisha “Nekas Kristuiti” tu
enentaimtuiniawash? 27 Antsu nekas Kristu taa tuyan winid nekanashtatui tura ju
pujamuka ashi nékaji” tiarmiayi.

28 Jesus nuna antuk, Yusa Uunt Jeen waja kakaram chichaak timiayi “Winia nekararum
tuya winiaj nu nékarme. Kame ndnisrum enentdimprume. Tura winia enentairjai
tachaitjai antsu winia Apar akuptukuiti. Niisha ti nekas akupniusha dtumka nékatsrume.
29 Antsu Winia akuptukuitkiui aiya tau asan Wikia nékajai” timiayi. 3° Nuya sepunam

enkeataj tdyat achikcharmiayi ni tsawantri jeachu asamtai. 3! Tura untsur{ shuar Nin
enentaimtusar “Kristu ta ;nuna nankaamas aentsti tujintiamun taratpiash?” tiarmiayi.

“Edtkdttarme tura wditkiashtatrume” timiayi Jesus

32 Pariséusha Israer-patri Guntrisha Jesusnan timian antukar suntaran akupkarmiayi
Jesusan achikiar sepunam enkeawarat tusar. 33 Nuyd Jesussha timiayi “Aya ishichik
tsawant atumjaj pujustatjai. Nuya ataksha Winia akuptuku pujana nui waketkittiajai.
34 Atumka e4tkattarme tura Wi wéajna nui wéchamniaitkiuram waitkiashtatrume.”

35Israer-shuarsha nuamtak aniniaisarmiayi “;Jusha tui wéakuin iisha wainkiashtatajt.
Israer-shuar apachnium pujuinia nui we apachin unuiniartatuak. 3¢ Nii timia nu itiurkit.
“Atumka edtkattarme tura Wi wéajna nui wéchamniaitkiuram wéitkiashtatrume” tana
nu itiurkit?” tiarmiayi.

Yamaram iwiaakman siiana ni entsa
37 Jista amUamunam ti shiir najanawarmia nu tsawantai Jesus wajaki kakaram

chichaak timiayi “Shuar ni enentdin kitiamakka Winin taa umar kitiakén imikrati.
38 Winia enentdimturna nuka ni enentdiya entsa wa dintsan yamaram iwiaakman stiana
nu entsa jiinkittiawai.”

39 Nuna taku Jesus “Ashi Yusan enentdimtusarun Yusa Shiir Wakani susatniuiti”
timiayi. Tura nunisan Yus-Papiniumsha darmaiti. Antsu Jesus tuke nayaimpiniam
wéatsain Yusa Wakan{ shuar sisachmauyayi.

Shuarsha niishda niishda enentdimprarmiania nu

40 Chikich shuarsha nuna antukar “Ju nekas Yusnan etserin tatinia naiti” tiarmiayi.
41 Chikichcha “Juka nekas Kristuiti” tiarmiayi. Tura chikichkia Jesus Kariréanmayaiti
tu enentaimiainiak tiarmiayi “War{, ;Kariréa nunkanmaya Kristu aminkiait? 42 Yus-
Papinium paant tawai “Kristuka yaunchu uunt akupin Tawit weeanmaya akiiniatniuiti,
tawai. Tura Tawitia pépruriya Pirinnumia atiniaiti” tawai” tiarmiayi. 43 Tuma asamtai
shuar niishda niishda enentdimprar kanakiarmiayi. 44 Chikich aiya nuka “sepunam
enkeatai” tiarmiayi tdrasha tiracharmiayi.

Israer-shuara uuntri Jesusan enentdimtuscharmiania nu

45 Suntarsha waketkiarmiayi. Tura Pariséusha Israer-patri uuntrisha “; Urukamtai
itiachuram?” tiarmiayi.

46 Ssuntarsha tiarmiayi “Chikichkisha ju dishman chichaa 4anis chichaschaiti” tiarmi-
ayi.

47Nuy4 Pariséu tiarmiayi “Atumsha anannarume. 48 Pariséutisha uuntcha nuna enen-
tdimtuiniawash. 4° Penké shuarka yaunchu akupkamun nékachua nuka yajauchiniam
yuminkramu diniawai” tiarmiayi.

50 Nikiutémusha, kashi Jesusan tarimia nu, Pariséuitiat timiayi 5! “Ii shuartikia, shuar
ni tiramun etserkamu antutsuk simamtikiachminiaiti” timiayi.

52 Nuinkia niisha tiarmiayi “Wats, amesha Kariréanmayanchuashitiam. Yus-Chicham
aujsam nekaattame. Kariréanmaya Yusnan etserin penké tainiatsui” tiarmiayi.

Nuwga wdinmakman Jesusan itiariarmiania nu
53 Nuyd ashi ni jeen waketkiarmiayi.

1 Tura Jesuska Uriwiu ndinnium wémiayi. 2 Tura kashin tsawar Yusa Uunt Jeen atak
tamatai ashi shuar Nin kdutkarmiayi. Tirawarmatai Jesus pujus unuiniarmiayi. 3 Nuya
Israer-shuara jintinniurisha Pariséusha nuwan wainmakman Jesusan itiariarmiayi. Tura
ashi iruntramunam ajapén awajsarmiayi. 4 Tura Jesusan tiarmiayi “Uunta, ju nuwa
tsanirma puja achinkiayi. 5 Muisais akupkamunmasha nuna tdraka “kayajai tukurar
maatniuiti” tawai. jAmesha warintmea?” tiarmiayi. ® Aya mamikmar nekapsatai tusar
tiarmiayi. Nin sumamtikiatniun wakeriarmiayi.

Nuya Jesus tsuntsuma ni uwejéjai nunkd darmiayi. 7 Tura tuke infam wajaki timiayi
“Ayu, atumiiya tunda tdrichu dkunka kayan achik nin emka tukuti” timiayi. 8 Tura nuna
ti, ataksha tsuntsuma nunkd dimiayi.

9 Tura ni chichamen antukar ni enentdin sumamawar Uuntnumia juki chikichik
chikichik jiinki wéarmiayi.

Ashi wéarmatai Jesus Ninki nuwdjai judkmiayi. 10 Jesussha wajaki aya nuwanak
wiiniak timiayi “;Amin simamtikramainia nusha tuin pujuinia. Chikichkisha dwak?”
timiayi.

1 Niisha “Atsa, Uunta. Chikichkisha atsawai” timiayi.

Nuyé Jesus timiayi. “Ayu. Wisha simamtikiatsjame. Yamaikia weme atakka tunda
turawaip” timiayi.

Jesus tsdapninia dintsankete

12 Ataksha Jesus Yusa Uunt Jeen iruntrarun timiayi “Ju nunkanam Wi tsdapninia
dintsan shuara enentain tsdapniajai. Ashi Wijiai tsanin wekaana nu shuar ni enentéin
kiritniunam wekasashtatui antsu tsdapnin yamaram iwiaakman stiana nujai wekasat-

tawai.”
13 pariséu nuikia tiarmiayi “Ame pénkerum tau asam tdmena nu dantraiti.”

14Jesus timiayi “Tuyd winiaj tura tui weaj nu nékatsrume, tura Wikia nékajai. Tuma
asan winia pénkerun tdyatnak tdjana nu pénkeraiti. 1> Ju nunkanmaya aents enentdim-
miajai enentdimtakrum ti simamtikrume. Tura Wikia chikichkinkesha simamtiktsujai.
16 Tura simamtikkiunka awajitsuk turajai. lis, Wiki shuar tdramun pénkerashit tusan
enentdimtsujai antsu winia Apar Winia akuptukua nusha Wijiai métek shuar tiramun
nékawai. 17 Atumf{ akupkamuriin darmaiti: “Jimiara shuar mai nt chichamnak takuinkia
nu chicham nekasaiti.” 18 Watsek Wisha winia Aparsha mai métek taji. Winia Aparsha
akuptukuiti” timiayi.

19 Tutai “; Ame apasha tui puja?” tiarmiayi.

Jesussha timiayi “Atumka Winiasha winia Aparsha nékatsrume. Winia nékarkurmeka
winia Aparsha nekaawaintrume.” 20 Nuna Yusa Uunt Jeen Yusa kuitrin suinia nui
timiayi. Tuma ain sepunam enkeatniun achikcharmiayi ni tsawantri jeachu asamtai.

“Wi wéajna nui wéchamniaitrume’ timiayi Jesus

21 Jesus ataksha timiayi “Wikia wéajai. Atumsha eatkattarme tura wi wéamunam
wéchamniaitkiuram atumf tunaarijiain jakattarme.”

22 [sraer-shuarsha tiarmiayi “Wi wéamunam wéchamniaitrume” tutai, nuinkia maa-
matpiash” tiarmiayi.

23 Nuinkia Jesus timiayi “Atumka nunkayaitrume antsu Wikia nayaimpinmayaitjai. Ju
nunkayaitrume tura Wikia juyanchuitjai. 24 Tuma asamtai tdjarme “Atumi tunaarijiai
jakattarme.” Nekas Wi tdjana nuitjai. Tura nu enentdimtachkurmeka atumi tunaarijiai
jakattarme” timiayi.

25 Niisha aniasarmiayi “; Amesha yaitiam?”

Jesussha timiayi “Yaunchu tdjarme. 26 Nu arantcha atumin simamtikiatjarum tusan
ti timiniaitjai. Winia Apar akuptukua nuka tuke nekasa nuna tawai. Tura aya ni taman
antukan ash{ shuaran nunak tajai” timiayi. 27 Tuma ain ni Aparin dujmatman penké
nekaacharmiayi. 28 Tuma asamtai timiayi “Aents Ajasuitjiana ju, numiniam ajintruarum
yaki takuriakrumin nudjainkia nekarattarme. Wi tdjana nuitjai tura winia enentdirjain
takatsuk aya winia Apar unuitiurmanak tajai. 2° Winia akuptukua nuka tuke Wijigin
pujawai. Winia Apar wakeramun tuke shiir tarakui ikiurkichuiti” timiayi. 30 Tutai
untsuri shuar Nin nekas enentdimtusarmiayi.

Yus-shuarsha tura tunaanum emetamusha
31 [sraer-shuaran Nin shiir enentdimtusarmia nuna Jesus timiayi “Wi tdjarmena nu

yawetsuk tdrakrumka nekas winia unuiniamur atatrume. 32 Nujaisha timia nekas ana
nu nekaattarme tura nekas ankant ajastatrume” timiayi.

33 Niisha tiarmiayi “lisha Apradm weeaitji. Chikicha takarniur 4tai tusar penké
emetachmaitji. ;Urukamtai “Ankant ajastatrume” tame?” tiarmiayi.

34 Jesus timiayi “Timid nekasaiti, ashi shuar tunaan tdruinia nuka nu tunaajai
emetamuiti. Tuma asa takarniua ninisan ajasuiti. 3> Takarniusha ajapnamnia asamtai
Yus atumin ajapramamniaitrume. Tura Akupniu Uchirinkia ni Aparijiai tuke pujawai.
36 Tuma asamtai Akupniu Uchiri ankant awajtamsamtainkia imid nekas ankant pujusta-
trume. 37 Atum Apradm weeaitrume nékajai. Timaitiatrum winia chichamur dntachu
asarum mantuataj tdrume. 38 Winia Apar iniaktursamun dujmatjai. Atumka atumf{
uuntri timia tdrarme” timiayi.

39 Tutai niisha tiarmiayi “likia Israer-shuar asakrin ii Guntrinkia Apradmaiti” tiarmi-
ayi.

Tura Jesus timiayi “Nekas enentdimin Apradm weeaitkiurmeka nfiya ninis tirawain-
trume. 40 Nekas ana nuna Yus iniaktursamtai nuna ujakjarme, tuma ain mantuataj
tarume. Apradmka nunf tdrachmiayi. 4! Antsu atum{ uuntri tirana dintsarum tirarme”
timiayi.

Tutai niisha tiarmiayi “Warf, tsanirnumia akiiniachuitji. Ii uuntri Yuskete. Niisha ii
Aparinti.”

42Tura Jesus timiayi “Yus nekas atumi Aparintkiuinkia Winiasha anentintrume Ytsn-
umia tau asamtai. Wisha winia enentdimmiarjai jui tachaitjai antsu Yus akuptukuiti.
43 ;Urukamtai Wi tdjana nu imid nékatsrum? Wi tdjana nu nakitia asarum winia
chichamur 4dntatsrume. 44 Atumi aparinkia Gunt iwianchiiti. Tura niiniu asarum nii
wakera nu tirarme. Yadmankamtaiksha Gunt iwianchkia tuke mankartiniaiti. Nekas

ana nunasha nakitiawai tuke wéitrin asa. Waitraksha niiniunak chichaawai. Iis, waitia
uuntri asa tuke waitriniaiti. 4> Tura Wikia nekas takui 4tum enentaimturtsurme. 46 ;Yaki

chikichk{ tunaajaj simamtikruamniait? Nuikia Wi nekasa nuna tau aisha ;urukamtai
enentdimturtsuram? 47 Yus-shuarka Yus timian dntawai tura 4tum Ydsnachu asarum
Wi tdjana nu nakitiarme” timiayi.
Apradm akiintsain Jesus pujumiayi

48 Nuikia Israer-shuar tiarmiayi “Maa, ti nekas tatsujik “Ame Samarianmaya
shuaraitme. Tuke yajauch diniawai nusha. Nu arantcha iwianchrukuitme amesha” nekas
taji” tiarmiayi.

49 Jesussha timiayi “Iwianchrukchaitjai. Ayatik winia Aparun shiir enentdimtikiajai.
Tura dtumka yajauch chichartarme. 50 Wikia “shiir enentdimturarti” tatsujai tirasha

Yuska ash{ shuar Winia shiir enentdimturat tusa wakerawai. Niisha Yus asa ashi shuar
tdramun pénkerashit tusa nekaattawai. 5! Ti nekasaiti. Wi tdjana nuna enentdimta nt

shuarka penké jakashtiniaiti” timiayi.

52Nuinkia Israer-shuar tiarmiayi “Pai, yamaikia ti paant iwianch takakme. Apradmsha
ashi Ydsnan etserniusha jdkaruiti tura Ame “Wi tdjana nuna enentdimtaka penké
jakashtiniaiti” tatsumek tiarmiayi. 53 ;Nuinkia ii uuntri Apradm nankaamaskaitiam.
Niisha tura Yusnan etserniusha jdkacharuk dinia. Itiurak imid nankaamantu enentdim-
tumam?” tiarmiayi.

54 Jesussha timiayi “Wiki shiir enentdimtumaknaka penké dantraiti. Antsu Winia
shiir enentdimturna nu winia Aparuiti. Nusha dtumka “winia Ydsruiti” tArumna nuiti.
55 Nusha tdyatrum Nin nékatsrume. Wikia Nin nékajai. “Nin nékatsjai” tdkunka atumjai
métek waitrin dintjai. Tura Nin neka asan Nii tana nuna tuke tdriniaitjai. 56 Apradmka,
atumi uuntri, imid yaunchu jakaitiat Wi ju nunkanam tatinian wararas nakasmiayi. Tura
waitiak ti shiir warartusmiayi” timiayi.

57 Nuyé Israer-shuar Jesusan tiarmiayi “Warf, senkuenta (50) uw{ takaktsume timaiti-
atam Apradman wdainkidmjai tame.”

58 Jesussha timiayi “Ti nekas tdjarme, Apradmka pujatsain Wikia pujajai” timiayi Jesus.

59 Nuna takui kayan achikiar “Jesusan tukutai” tiarmiayi. Tura Jesus uumak ni
matsatmanum ajapénin weak Yusa Uunt Jeenia jiinki wémiayi.

Kusuru akiinian Jesus tsudrmiania nu

1Jesus ni unuiniamurijiaj wesa dishmankan kusuru akiinian wéinkiamiayi. 2Ni unuini-
amurisha aniasarmiayi “Uunta, jusha jurukamtai kusuru akiiniawit. Yana tunaarijiain
kusuru akiiniait. Niiniujaimpiash, apariniujaimpiash tirunawit?” tiarmiayi.

3 Jesus timiayi “Ni tunaarijiainchusha ni apariniujainchusha tarunaiti. Antsu Yus
ni ayashin tdratniua nu paant ati tusa turunaiti. 4 Tsawaikia takastiniaiti. Yamaikia
Winia akuptukua nuna takatrin tdratniuitjai. Kashi ajasmatai takastin atsuttawai. 5Jd
nunkanam pujakun shuara enentain tsdapnimtikratniuitjai” timiayi. © Nuna chichas
nunka usukmi nunkajai pachimiar kusuru jiin yakarmiayi. 7 Nuya chichaak “Siruf
pajamtai entsanam nijiamauta” timiayi. Siruisha nu chichamnum “akupkamu” tawai.
Kusurusha we nijiamar pénker {imiar tdmiayi.

8 Nuya ni frutkamurisha nuik wéinin drmia nusha tiarmiayi “Juka pujus tuke kuitian
seamniuya nuchakait.” ° Chikich “Ee, nikete” tiarmiayi. Chikichcha “Atsa, ndchaiti;
kame nuash tumainti” tiarmiayi.

Tura ninki “Ee, wiitjai” timiayi.

10 Tutai aniiniak “;Itiurak yamaikia fimiam?” tiarmiayi.

11 Niisha timiayi “Aishman Jesusa nu tsakusan jfirun yakartur “Siru{ pajamtai
entsanam nijiamauta” turutmiai. Takui wena nijiamaran paant iimpramjai” timiayi.

12 Tutai “Nu dishmansha tuin pujd” tiarmiayi.

Niisha “Cha, nékatsjai” timiayi.

Pariséu kusuru tsudrman inintrusarmiania nu

13 Nuy4 kusuru tsudrman Pariséunam jukiarmiayi. 14 Kame Jesus kusurun tsuarmia
nui ayampratin tsawantauyayi. !> Tuma asamtai Pariséusha itiurak fimnium tusar
aniasarmiayi.

Niisha timiayi “Jiiruin tsakusan yakaaramtai, nijiamaran paant iimjiai.”

16 Nuy4 chikich Pariséu shuarnumia nuamtak tunaiyar “Juna tsuaruka Yudsaiyanchuiti.
Kame ayampratin tsawantaj tdraiti” tiarmiayi.

Tura chikichcha “Tunda shuaraitkiuinkia junisan turatniun tujinkiaayi” tiarmiayi.
Nujai akannaikiarmiayi.

17 Tsudrmancha ataksha aniasarmiayi “Amin tsudrmarua nu ;jwar{ enentdimtam?”
tiarmiayi.

Tutai “Wikia “Yusnan etserniuiti” tajai” timiayi.

18 Tura Israer-shuar nekas kusuruitiat yamai {imiui tu enentaimtuscharmiayi Pariseu.
Tuma &sar ni aparincha untsukar 19 inintrusarmiayi “;Ame uchiram kusuru akiinia
tdrumna nukait. Itiurak yamaikia iimia?” tiarmiayi.

20Ni aparisha tiarmiayi “Ii uchirinkia kusuru akiiniama nu nékaji. 2 Tura iisha nékatsji
itiurak yamaikia iimia. ;Yatsuk pénker tsudruit? Niisha Guntchakait, nii aniastarum.
Ninki ujatmakarti” tiarmiayi. 22 Sapijmiak tiarmiayi. Israer-shuara Guntrinkia “Jesus
Yus akupkamu asa nekas Kristuiti” tuinia ninaka Israer-shuara iruntainmaya jiiki
akupnakti tiniu dsarmatai tsuarma apari ashamkarmiayi. 23 Nu asamtai ni apar{ “Niisha
tuntchakait, nii aniastarum” tiarmiayi.

24 Nuinkia Israer-shuara uuntri kusuru tsudrman ataksha untsuk tiarmiayi “Yus
{immianum nekasa nu titid, ju dishmankka tunaarinniuiti nékaji” tiarmiayi.

25 Tutai timiayi “Kame tunaarinchashit. Nékatsjai. Antsu junak nékajai. Yaunchu
kusuruitiatan yamaikia fimjiai.”

26 Ataksha aniiniak “;Itiurtdmkama. Itiur fimtikrammia?” tiarmiayi.

27 Niisha timiayi “Yaunchu tdjarme tura anturtatsrume. ;Urukamtai ataksha titi tusa
wakerarum. Niiniu ajastin enentdimprurmek?” timiayi.

28 Nuinkia katsekkar “Ameka nf shuarinme. Tura iikia Muisaisa shudrintji, tiarmiayi.
29 Yus Muisaisan akupkaiti iikia nékaji antsu nu aishman nékatsji. ;Tuyantskait?”
tiarmiayi.

30 Aishman tsuarma timiayi “;Ausha itiurtsuk dminiait? Winia fimtikrurma nu
atumka nékatsrume tuyankit. 3! Paant nékaji tunaarinniun Yus anturtsui. Tikishmatar
ni wakeramun tdruinia nunak anturui. 32 Ydunchusha kusuru akiinian tsudruka tuke
atsuwaiti. 33 Ju dishman Yusaiyanchuitkiunka penké tdrachaayi” timiayi.

34 Nuinkia tiarmiayi “Ameka tunaarintin akiiniaitiatmesha ;in jintintin 4taj tamek?”
Nuna tiar jiitki awemarmiayi.

Wakaniin kusurua nu

35 Kusuru tsuarman jiiki awemarma nuna Jesus nekaamiayi. Tura wdiniak “Yusa
Uchirfa nu enentaimtamek” timiayi.

36 Tsuarma timiayi “Uunta, turuttia wisha nekaan enentaimtustaj.”

37]Jesussha timiayi “Wainme. Wiitjai mijiai chichaajna nu.”

38 Tutai, tikishmatar “Uunta, enentdimtajme” Jesusan timiayi.

39 Nuyd Jesus timiayi “Shuara enentain nekaan, akantratajtsan tawitjai. Ni enentain
kusuru ain iimtiktinian tura ananmamuk “Yusnan nekaan paant iimjiai” tana nuna
ukusturtinian tawitjai” timiayi.

40 Tutai Pariséu shuar nui pujuarmia nu nuna antukar “; Nuinkia iikia kusurukaitiaji?”
tiarmiayi.

41Jesussha timiayi “Atum kusuruitkiurmeka atumf{ tunaari wainchakrum sumamachu
aintrume. Tura “paant iimjiai” tau asarum sumamaitrume” timiayi.

10
likia murikiua dintsar aji

1Jesus timiayi “Wi tdjana nu ti nekasaiti. Shuar murikiun takakna nu ni murikrin
wenuimiunam kashi ikiuawai. Tura murik wenuimiunam pujuiniakui yajauch shuar
murikiun kasamkatniun wakerakka wéitiniam wayachmin asa tanishnum waruk yaja
wayawainti. 2 Antsu murikiu wéinniuka wditiniam wayaawai. 3 Waiti wéinniuka nekas
murikiun wéinniun wditin uratui. Muriksha ni wéinniuri chichamen nékainiawai.
Niisha ashi ni murikrin chikichik chikichik ndarin anaitius untstiawai. Tura tsawaikia ni
murikrin jiiki ayurtainiam yarumui. 4 Tura ashi ni murikrin jiir émtuki wéawai. Murik-
sha ni chichamen dntuiniak untsuam nemarainiawai. 5 Chikich shuarnaka nékachu 4sar
nemarainiatsui. Antsu ni chichamen nékainiachu dsar pisainiawai.” ¢ Nu métek-taku
chichamnaka Jesus dujmatsamiayi tura shuar antukar nekaacharmiayi.

Pénker wdinniuka Jesusaiti

7NuydJesus timiayi “Ti nekasan tajarme. Wenuimiu wéitiri murik wainia nuka Wiitjai.
Shuarsha murikiu dintsar Win{ wayamin diniawai. 8 Wi tdatsain ashf tdaruka kasa diniak
winia shuarun kasamkatai tusa wakeriarmiayi. Tura winia murikiur W{i shuar ainiak
nu shuaran anturkacharmiayi. ° Wikia wéititjai. Ashi Winin wayaaka uwemprattawai.
Tura murikiua dintsan wenuimiunmaya jiinki pénker yurumdttawai tura atak waya
ayamprattawai’ timiayi.

10 ‘Kdsaka aya kasamkatniuncha mdaatniuncha emesratniuncha wakerawai. Antsu
Wikia yamaram iwiaakman tuke shiir atsumtsuk takusarti tusan tawitjai. 11 Wikia pénker
wainniuitjai. Pénker wainniuka ni murikrin uwemtikrartaj tusa jakattawai. 12 Antsu
aya kuitjai takauka ni murikrichu diniakui tura nekas wédinniuchu asa pénker waintsui.
Kame uunt yawa winiakui murikiun ikiuki pisaawai. Uunt yawasha murikiun achik
tsakinmawai. 13 Nu shuarsha akikiam takda asa murikiun enentdimtatsui. Nu asamtai
aya pisaawai’ timiayi.

14-15 ‘Wikia pénker wdinniuitjai. Winia Aparsha nékarui. Wisha Aparun néka-
jai. Nunisnak murikrun nékajai tura winia murikrusha nékarui. Wisha murikiun

uwemtikrataj tusan jakattajai. 16 Chikich muriknasha takakjai. Nusha ju wenuimi-
unmayanchu diniawai. Nunasha itiattajai. Nu muriksha Winia umirtukar ashi métek
matsamsar chikichik wenuimiunmaya ajasartatui tura chikichik wainin atatui’ timiayi.

17*Winia murikrun uwemtikrataj tusan jakattajai turan atak nantaktiatjai. Nu asamtai
winia Apar anentui. 18 Wi wakerakun jakattajai. Wi wakerachkuinkia chikichkia

mantuachminiaiti. Jékatniuncha tura nantaktinniasha winia Apar surusuiti” timiayi
Jesus.

19 Israer-shuarsha nuna antukar niishda enentdimprar kanakiarmiayi. 20 Untsur{
tiarmiayi “;Urukamtai dntarum wauruk tausha. Yajauch wakanin takaktsuk?” 21 Tura
chikichcha tiarmiayi “;Yajauch wakantrinniusha nunisan chichasminkiait. Yajauch
wakantrinniusha kusurun fimtikramniashit?” tiarmiayi.

Israer-shuarka Jesusan nakitiarmiania nu

22 Micha nantutin Israer-shuar Jerusarénnum namperan najanainiawai. Nu namper-
numsha Yusa Uunt Jee atak jeamman enentdimtuiniawai. 23 Jesussha Yusa Uunt Jee
dachiniam wekasamiayi Sarumdnka waitiria nui.

24Tsraer-shuarsha Nin téntakar tiarmiayi “; Ame nekas Kristukaitiam? Ju chichamaik
etserkata. ;Urukamtia nekas paant tatsum?” tiarmiayi.

25 Tutai Jesus timiayi “Yaunchu tiniu ain enentdimturachmarme. Winia Apar akup-
kamun takaajna nu ti paant awajtawai. 26 Tura atumka winia murikruchu asarum

enentdimturtsurme. 27 Wisha winia murikrun untsuam anturtuiniak nemartuiniawai.
Wisha winianak mash nékajai. 28 Tura yamaram iwiaakman tuke jdkashtinian stiajai. Nu

asamtai niisha menkakachartatui antsu Wi wainkia asamtai ; yaki jurutkit? 2°Winia Apar
murikiun surusuiti. Niisha ashi nankaamas kakaram asamtai ;yaki uwejéyan atankit?
30 Wisha winia Aparjaj iisha aya chikichkiitji” timiayi Jesus.

31 Tutai Israer-shuarsha atak kayan achikiar tukutaj tiarmiayi.

32 Jesussha timiayi “Winia Aparu kakarmarijiai ti untsuri pénkera nuna takasuitjai.
(Tujaimpia mantuattarum?”

33 Israer-shuarsha Nin tiarmiayi “Pénker tira asakmin mdataj tdtsuji antsu Yus
yajauch chicharkumin tdrattaji. Ameka shudraitiatam Yusa nuke enentdimtumame”
tiarmiayi.

34 Nuy4 Jesussha timiayi “Atum{ akupeamuriin Yus timia nu darmaiti: “Atum yu-
saitrume” tawai. 35 Kame Yus-Papinium aarma nu tuke nekaschakait. Tuma asamtai
ni chichamen antukarun Yuska “ytsaitrume” takui nuikia ti nekaschakait. 3¢ Niisha yu-
saitkiuinkia nuikia Yus Apa anaikia ju nunkanam akupkamu asan ti nekas Yuschakaitiaj.
Nujainkia wi “Yusa Uchirintjai” takui ;itiurak “Yusan yajauch chicharui” tirutrum?
37 Winia Apar tdramu tdrachkuinkia enentdimtursairap. 38 Tura nekas turakuinkia
enentaimtursatarum. Tura Winia nakitrakrumsha nuikia wi tGramu enentaimtustarum.
Nujainkia winia Apar Winin pujamu ashi nekaattarme. Nunisnak Wisha Niin pujajai.
lisha chikichkiitji.” 3° Tutai ataksha sepunam enkeatai tiarmiayi. Ttrasha Jesus
uwempramiayi.

40 Nuya Jesus Jurtan entsa amain wé yaunchu Juan imiakrattainium pujusmiayi. 41 Ti
untsuri shuar iyuwar tiarmiayi “Nekas Juanka aentsti tujintiamun tdrachiat ashi Jesus-
nan timia nu nekasaiti” tu tiarmiayi. 42 Nuisha untsuri Jesusan enentdimtusarmiayi.

11

Rdsaru jakamu
1 Petania péprunam aishman, ni naari Rasaru, jaa pujumiayi. Nu péprunam Mar{
ni kaijiai Martajai pujumiayi. 2 Niisha Rdsaru umai armiayi. Nu Marisha ukunmanka
kunkuinian sumak Jesusan kuer ni intiashijiai japirmiayi. 3 Tura Résaru jaakui ni umaj
Jesusan chichaman akuptuiniak tiarmiayi “Uunta, ame amikrum jaawai.”

4 Jesussha nuna antuk timiayi “Tuke jakataj tusa jaatsui. Antsu Yusa kakarmarisha
tura ni Uchir{ kakarmarisha ju sunkur tsudrmanum paant ati tusa jaawai.” > Jesus Mar-
tancha ni kaincha tura ni umaj Rdsaruncha nekas aneemiayi. ¢ Timaitiat Rasaru jaawai
taman antukiat ni pujamunam jimiarad tsawant pujusmiayi. 7 Nuya ni unuiniamurin
“Ataksha Jutia nunkanam wetdi” timiayi.

8 Tura ni unuiniamurisha tiarmiayi “Uunta, nuiksha Israer-shuar kayajai tukurmar
mantamatai ticharmaka. ;Nui ataksha wétai tamek?”

9 Jesussha ju métek-taku chichaman timiayi “Tsawaikia pdantchakait. Tsawai
wekaana nu paant asamtai tukumkashtatui. 10 Tura kashi wekaana nusha kirit asamtai
tukumkéttawai. Nunisan Wii tuke pujakun winia takatrun takastiniaitjai. Turaknasha
itiurchatan wainkiashtatjai.” 1! Nuydsha Jesus atak timiayi “Ii amikri Rasaru kanarai.
Wi ishintiartatjai.”

12 Tutai ni unuiniamuri tiarmiayi “Uunta, aya kanarka nuinkia pénker ajastatui.”
13 Jesuska Rdsaru jakamu nékayat “kanarai” timiayi. Tura ni unuiniamuri Rédsaru
kajinmakua dintsan kanarai enentaimprarmiayi.

14 Jesus nuikia ti paant timiayi “Rasaru yamaikia jakayi. 1> Tura nuji pujuscha asan
kuntuts pujatsjai. Jean tdrattajna nu fisrum ti nekas enentaimtursattarme. Nuna nekaan
shiir enentdimjai. Watsek, iyutai.” 1¢ Nuyd Jimiampramu Tumas chikich unuiniamuri

Iwiaaku dtinniasha jaka nantaktinniasha Jesus nérenniuiti

17 Nui taa, Résarun kuatru tsawant ikiusman wdinkiamiayi. 18 Petania pépruka
Jerusarénnumia menaintit kirumitru dinis tijiuchiiti. 1° Tuma asamtai untsuri Israer-
shuar Mértasha Marisha, ni umaj jakamtai uutkui atsankrataj tusa weriarmiayi.
20 Méartasha Jesus tijiuch ajasun nekda inkiuntajtsa wémiayi. Antsu Marikia jed pu-
jumiayi. 2! Tura Marta Jesusan inkiun timiayi “Uunta, Ame pujakminkia winia umar
jakachaayi. 22 Tura tuke nékajai ashi Yus seamna nuna sdramui.”

23 Jesussha timiayi “Ame umaimisha nantaktiatui.”

24 Méartasha timiayi “Nekas, ashi amuamunam jdkaru nantaktin tsawantaj nantaktia-
tui. Nuna nékajai.”

25 Nuya Jesus timiayi “Iwiaaku atinia nérentin asan Wikia iniantkartiniaitjai. Winia
enentdimturna nuka jakasha nantaktiatui. 2¢ Tura ashf iwiaaku pujana nusha Winia
enentaimturaka penke jdkashtatui. ;Nu nekasaiti tu enentaimtamek?”

27Niisha “Ee, Uunta, ame Yusa Uchirinme. Kristuitme, uwemtikkiartin ju nunkanam
tatinia nu” timiayi.

Jesus Rdsaru iwiarsamunam taa uutmiania nu

28 Martasha nuna ti, ni kai Marin untsuk dukan timiayi “Uunt jui taa untsurmawai.”
29 Marisha nuna antuk warik wajaki Jesusa iyuttsa wémiayi. 30 Jesussha péprunam
jeatsuk Marta inkiunmanum pujumiayi. 3! Mari wari wajaki wématai Israer-shuar
nu jeanam atsankrattsa pujuiniasha nuna fisar weriarmiayi. Iwiarsamunam duttiasa
wéatsuash tusa weriarmiayi. 32 Marisha Jesus pujamunam jea tikishmatar timiayi
“Uunta, Ame pujakminkia winia umar jakachaayi.”

33 Jesussha Marincha tura niijiai Gutuncha wdiniak wiéitnentaimta asa ti kuntuts
pujusmiayi. 34 Tura “Tui iwiarsamarum” timiayi.

Niisha “Uunta, iitia” tiarmiayi.

35 Jesussha Gutmiayi. 3¢ Israer-shuarsha “Ti aneatsuk” tiarmiayi. 37 Tura chikich
“Kusuru tsuaruchukait. Nii pujakuisha Rasaru jadkaampiash” tiarmiayi.

Rdsaru iniantkimiu
38 Jesussha ti kuntuts enentdimiar iwiarsamunam weankdmiayi. Ndinnium asa paka
taurma duyayi. Tura kaya atutkamuyayi. 3 Tura Jesus “Kaya jurustarum” timiayi.
Réasaru umaj Marta timiayi “Uunta, kuatru tsawant jakaiti. Mejeatsuk’ timiayi.

40Tura Jesus timiayi “Yus enentdimtakmeka Yusa kakarmari wainkiattame tichamka-
jam.” 41 Nuikia kayarin uratiarmatai Jesus nayaimpin iis timiayi “Aparu, Winia anturtak-
min yuminsajme. 42 Winiasha tuke anturtame tura ju shuaran pénker enentdimtikrataj
tusan tajai. Ame akuptukuitmena nuna nekarmawarti.” 43 Nuna tinia kakaram
untsuak “Résaru jiinkitia” timiayi. 44 Nujainkia penuarmartiuk jiinkimiayi. Yapinmasha
jaanchjiai ijiamuyayi. Tura Jesus “Atirtarum. Wéti” timiayi.

Jesusan achiktin chichaman jurusarmiania nu
(Mateu 26.1-5; Mdrkus 14.1-2; Rikas 22.1-2)

45 Untsurf Israer-shuar Marin nemariaru Jesus tiramun {isar enentdimtusarmiayi.
46 Tura chikichkia Pariséunam wear Jesus tiramun ujakarmiayi. 47 Nuna antukar
Pariséusha Israer-patri Guntrisha ashi naamka uunt armia nujai iruntrar tiarmiayi
“;Warf itiurkamniait? Nu shuarka aentsti tujintiamun ti taratsuk. 48 Aya junik
iniaiyakrinkia ashi shuar Nin enentdimtuschartatuak. Nuyd Rimanmaya apach taar
mesetan najanawartatui tura in amutmakar Yusa Uunt Jeencha emesrartatui.”

49 Nu uwitin Kaipias Israer-patri uuntriyayi. Niisha timiayi “Atumka nékatsrume.
50 ; Ashi Israer-shuar mesertin pénkerkait. Antsu aya chikichik shuar jdkatin pénker-
chakait?” timiayi. 5! Kaipiaska aya ni enentdimmiajain tichamiayi. Antsu nu uwitin
Israer-patri uuntri asamtai Yus nuna enentdimtikramiayi. Ntjainkia Israer-shuar Jesus
jaruktinian ujakmiayi. 52 Tura aya Israer-shuarnakcha antsu niijiaisha ashi nunkanam
Yus-shuar ajasarun irurtajtsa jakatniuyi. >3 Tuma asamtai nu tsawantinin Israer-shuara
uuntri Jesus maatai tusar aujmatsarmiayi.

54 Nu asamtai Jesus paant wantiniak Israer-shuarnum wekaichmiayi. Antsu Jutfa
nunkanmaya jiinki atsamu nunkanam Eprain pepru tfjiuch wémiayi. Tura nui pujus-
miayi ni unuiniamurijiai.

55 Israer-shuara namperi paskua ishichik jatemsamtai untsuri shuar yaja péprunmaya
Jerusarénnum kdunkarmiayi. Kame paskua jeatsain Muisais timia niinisan ni ayashisha
enentdisha iwiarnarat tusa wakeriarmiayi. 56 Jesusnasha eak yujarmiayi. Tura Yusa
Uunt Jeen pujusar nuamtak aniniaisar “;War{ enentaimiam. Jistanam tatimpiash?”
tiarmiayi. 57 Pariséusha Israer-patri uuntrisha akupainiak “Jesus pujd nekaamka
ujatkata” tiarmiayi. Jesusan sepunam enkeatai tusar tiarmiayi.

12

Marfi Jesusan kunkuinian kuérmiania nu
(Mateu 26.6-13; Mdrkus 14.3-9)

1 Paskua jisat jeatin sais tsawant ajasmatai Jesus Petania péprunam wémiayi. Jesus
jakamunmaya iniantkimia nd Rasaru nuin pujumiayi. 2 Jesus jeamtai ayurawarmiayi.
Réasarusha niijiai yurumdmiayi. Mdrtasha yurumkan iwiasmakmiayi. 3 Tura Marikia
kunkuinian ti kuitjai ritru ajapén sumak itiamiayi. Tura Jesusa nawen kuer ni intiashjjiai
japirmiayi. Jeasha nu kunkuinjai ti shiir kunkunmiayi. 4Jatas Iskariati, Semunka uchiri,
nui pujumiayi. Niisha Jesusa unuiniamurintiat ukunam Jesusan surukmiayi maawarat
tusa. Niisha timiayi > “;Urukamtai nu kunkuinian ti kuitjai surukchama kuitrinchan
sisatniun?” © Kame kuitrinchan enentaimtak tichamiayi. Antsu unuiniamu kuitrin
wainkia asa yupichuch kasamkamniuyayi. Tuma asa nuna timiayi.

7 Tura Jesus timiayi “Iniaisata. Wi iwiarnakui kuératniun sumak ikiurtusuiti.
8 Kuitrincha tuke atumjai fruntsuk. Antsu Wikia atumjai tuke pujuschattajai” timiayi.

Rdsaruncha mdataj tiarmiania nu
9 Israer-shuarsha Jesus Petania péprunam pujan antukar Jesus fistaitsar weriarmiayi.
Réasaruncha Jesus jakamunmaya iniantkimiua nusha iyutai tusar wearmiayi. 1° Tiramtai
Israer-patri uuntrinkia chichaman jurusarmiayi Rasaru maatai tusar. 1 Untsur{ Israer-
shuar Résaru iniantkimiun nekaawar Israer-patrin ikiukiar Jesusan enentdimtusarmiayi.
Tarawarmatai Rasaruncha maatniun wakerukarmiayi.

Jesus Jerusarénnum shiir wayamiania nu
(Mateu 21.1-11; Mdrkus 11.1-11; Ruikas 19.28-40)

12 paskua namperan pachiintiuktajtsa ti untsur{ shuar Jerusarénnum wearmiayi.
Kashin tsawar Jesus nt peprunam tatinian nekaawarmiayi. 13 Niisha tintiuki nuké dinis
nukan jlurar Jesusan inkiuntai tusar jlinkiarmiayi. Tdrawar untsumainiak “Shiir tati,
tiarmiayi. Yusa kakarmarijiaj winiana nu ti pénkeraiti. Israer-shuara uuntri asa shiir
atf” tu untsumiarmiayi. 14 Jesussha umpuurun wainiak entsamkamai. Nunisan darmaiti
Yus-Chichamnum:

15 “Seun péprunmaya shuara, ashamkairap. Atum{ Akupniuri umpuurunam entsamak
winiawai.”

16 Nu chichamaik Jesusa unuiniamuri nu tdrunamun nekaacharmiayi. Tura ukunam

Jesus nayaimpiniam shiir waketkimtai enentdimprarmiayi. Ash{ Jesusna aarma ndnisan

tarunamiayi.

17 Jesus Résarun iwiarsamunmaya iniantkimiun wainkiarua nt shuar nuna dujma-
tiarmiayi. 18 Tuma asamtai shuar Jesus nu tujintiamun tiramtai nekaawar Jesusan
inkiunktaj tusar jfinkiarmiayi. 19 Tura Pariséusha nuamtak tiarmiayi “Iis, penké
tujinkiaji. Maa iista, ashi shuar Nin nemarainiatsuk.”

Kriaku apach Jesusjai chichastinian wakeriarmiania nu

20 paskua nampernum Yus shiir awajsatniun Jerusarénnum weriaruka untsuri
nunkanmaya shuar drmiayi. Kriaku apachcha armiayi. 21 Niisha Jiripin weantukarmiayi.
Kame nu Jiripi Petsaitia péprunmayauyayi. Petsaitia péprusha Kariréa nunkanam
awai. Nincha Kriaku apach seainiak “Uunta, Jesusjai chichastaitsar wakeraji” tiarmiayi.
22 Jiripisha Antresan weri ujakmiayi. Nuyd niijiai métek tsaninkiar Jesusan weriar
ujakarmiayi.

23 Jesussha timiayi “Wi Aents Ajasuitjiana ju tsawantur jeayi. Tiramtai shiir awdjnas-
tatjai. 24 Wi tdjana nu ti nekasaiti. Jinkiaia dntsanketjai. Araachmaka ninki pujatsuk.
Antsu araamka tsapain jinkiaichiri kaushmariat nerek ti untsur{ ajatsuk. Nunisnak Wi
jakamtai ti untsuri shuar yamaram iwiaakman takusartatui. 25 Shuarsha jinkiaia nuke
aya ju nunkanam pénker pujustinian enentdimkiunka antar pujak nekas iwiaakmarin
emenkaktatui. Tura ju nunkanam pénker pujustinian enentdimtsuk jakatniuncha

ashamchaa nu shuarka nekas iwiaakman wdiniak tuke iwiaaku atatui. 26 Shuar winia
ataj takunka nemartusti. Turanka Wi pujajna nui Wii shuar tuke atatui. Ndnisan Wii

shuar winia takatrun takda nuna winia Aparsha shiir enentadimtustatui’ timiayi.

Jesus ni jakatniun étserui

27 ‘Yamaikia enentairuj ti itiurchat pujajai. ;Warittiajak. “Aparu, ju tirunatniunmaya
uwemtikrurta” titiajash? Antsu jd tdrunatniun tdwitjai. 28 Aparu, wi tiramujai ashi
shuar ame ndarmin shiir enentdimturarti” timiayi Jesus.

Tutai nayaimpinmaya chichaman antukarmiayi. “Winia ndarun shiir awajsaitjai tura
ataksha shiir awajsattajai” timiayi.

29 Shuarsha nui pujuinia “ipiamtachuashit” tiarmiayi. Tura chikichcha “Nayaimpin-
maya suntar Nin chichasai” tiarmiayi.

30Jesussha timiayi “Wi antuktinian chichaschayi antsu 4&tum nekaatarum tusa chicha-
sai. 31 Yamaikia nunkanam makumatin jeayi. Tura {fwianch ju nunkanam akupniua
nu nupetnak ajapnattawai. 32 Tura numiniam awajnaintai ashi nunkanmayanka shuar
enentdimturartatui” timiayi. 33 Juna taku krdsnum jakatniun ujakmiayi.

34 Shuarsha awajirar tiarmiayi “Yaunchu Yus akupkamu papiniumia dujsar nékaji.
Kristu tutai tuke jdatsuk iwiaaku pujustiniaiti. ;Itiurak nuikia “Aents Ajasu numiniam
awajnaitniuiti” tame? Aents Ajasuka Kristuchukait, Yus anaikiamu. Nuchaitkiuinkia
Aents Ajasuka yait?” tiarmiayi.

35 Nuinkia Jesus timiayi “Wi tsdapninia dintsanketjai. Tsdapnisha atumfin aya
ishichik tsawantin tsdapniartatui. Tsdapin ana juik wekasatarum kirit ajatsain. Kame
kiritniunam wekaana nusha nékatsui itiuranimpia wea. 3¢ Tsdapnin wdinkiuram nin

enentdimtustarum. Turakrum winia tsdapnintrui wekasattarme.” Jesussha nuna ti
wémiayi uumak pujustaj tusa.

Untsuri Israer-shuar Jesusan enentdimtuscharmiania nu

37 Jesus aentsti tujintiamun ti untsur{ tiramtaisha Nin enentdimtuscharmiayi.
38 Yasnan etserin Isayas yaunchu aarma uminkiatniuyi:

“Uunta, ;ya ii ujam antukuit. Yusa kakarmarisha yana iniaktusuit?” tu darmaiti.

39 Nuna uminiak Jesusan enentdimtuscharmiayi. Tura nu arantcha Isayas darmiayi:

40 “yus nin kusuru awajsaiti tura ni enentdincha katsuram awajsaiti. Ni jiijiai {imsain
tusa tura ni enentdjjiai nekaawain tusa tdraiti. Kame ni tunaari iisar enentdim-
tuiniakui Yus nin tsudrainti” tu darmaiti.

411sayas yaunchu Jesusan nayaimpiniam ti shiir pujan wainiak nuna timiayi.

42 Tuma ain untsur{ Israer-shuarsha tura ni uuntrinmayasha Jesusan nekas enen-
tdimtusarmiayi. Tura niisha Pariséun ashamainiak paant ticharmiayi. Israer-shuara
iruntairiya jiiki awetamaij tusa ashammiarmiayi. 43 Yus shiir enentdimtursati tutsuk
antsu shuar shiir enentdimtursati tusar tirawarmiayi.

Shuaran sumamtikiatniun tdchaitjai antsu uwemtikratniun tdwitjai, timiania nu

44 Jesus kakantar untsumuk timiayi “Winia enentdimturuk aya Winiak enentdim-
turtsui antsu winia Aparun Winia akuptukua nunasha enentdimtawai. 4> Winia
waitkiusha Winia Aparnasha wainui. 46 Wikia tsdapnin asan Winia enentdimturainia
nuka kiritniunam wekasain tusan ju nunkanam téwitjai. 47 Shudran sumamtikiatniun
tachaitjai antsu uwemtikratniun tawitjai. Tuma asamtai shuar winia chichamprun antuk
umfiachkunka sumamaiti. Tura Wikia sumamtikiachuitjai. 48 Winia nakitrur chicham-
pruncha enentdimtachuka sumamtikiamuiti. Wi timiaj nuka amuukatin tsawantaj nin
sumamtikiattawai. 4 Wi enentdimmiajain chichaatsjai. Winia Apar akattur akuptukuiti.
Tura chichastinia nuna surusuiti. 50 Wisha nékajai, ashi winia Apar akupeamuka
yamaram iwiaakman tuke amuukashtinian siawai. Tuma asamtai winia Apar tirutmia
nudnisnak tajai” timiayi Jesus.

13

Jesus ni unuiniamuri nawen nijiatramiania nu

1Paskua jisat jeatin chikichik tsawant ajasmatai Jesusa tsawantri jeatemayi. Turamtai
ju nunkan ikiuki ni Aparfin wétiniuyi. Jesussha nuna nekaamiayi. Ash{ Nfiniun ju
nunkanam pujuinian tuke anea asa amiamunmasha yapajitsuk tuke aneemiayi. 2 Nu
tsawantaisha murikiun ydatin d&rmiayi. Tura yurumatin jeatsain, uunt iwianch Semunka
uchiri Jatas Iskariuti enentdin Jesusan surukat tusa enentdimtikramiayi. 3 Tura Jesus
Yusaiya tau asa waketkitniuyi. Tura Yus Apa ashi mash susamiayi akupin ati tusa.
Jesussha nuna nekaa # chikich yurumuk pujuiniai wajakmiayi. Tura pushirin dimiak
awankéman emenmamamiayi. 5 Nuyd nijiaamatainium entsan yara ni unuiniamuri
nawen nijiatramiayi. Tura awankémjai japirmiayi. © Semun Pitrunam jeamtai Pitiur
timiayi “Uunta, ;Winia nawer nijiartaj tamek?”

7 Jesussha timiayi “Wi turajna nu yamai nékatsme tura ukunam nekaattame.”

8 Tura Pitiur timiayi “Penké winia nawer nijiarchattame.”

Jesussha timiayi “Wi nijiaachkuinkia Wijiai tsaninkia pujuschamniaitme.”

9 Tutai Semun Pitiur timiayi “Nuinkia, Uunta, aya nawerkechu antsu uwejrusha tura
muukarsha nijiatrurta.”

10TuraJesus timiayi “Yamai mainkia ayash{ shiir asamtai aya nawenin nijiamartiniaiti.
Atum{ enentdin ashi pénkeraitrume. Tdrasha ash{ shuarcha” timiayi. 11 Kame Jatas Nin
suruktinian nekda “ash{ shuarcha” timiayi.

12 Jesussha nijiar umik ni pushirin entsarmiayi. Tura atak pujus timiayi “; Atumsha
Wi tdrajna nu nekaarmek? 13 Wi atumi Uuntri asamtai nekas “Uunta” tdrutrume.
Nusha pénkeraiti. 14 Tura Jintinniuitiatan tura Uuntaitiatan atum{ nawen nijiarchajak.

Atumsha nunisrumek nuamtak ndwem nijiatnairatarum. 15 Atumin nekapruatsan
tdramjai. Atumsha ndnisrumek tdratarum. ¢ Ti nekasan tajai. Takarniuka ni uuntri
nankaamaschaiti. Akupkamusha akupea nuna nankaamaschaiti. 17 Nu nekaarum
tarakrumka shiir dtatrume.’

18 “Tura tdjana nuna ashi tatsujrume. Anaikiaitiaj ninaka Wi nékajai. Tura Yus-
Chicham uminkiatniuiti, nékajai. Ju aarmaiti:
“Wijiai yurumna nu winia nemasur ajasai.”
19 Nuka timatsain ujaajrume. Nuya tirunamtai Yusa Uchirintjai nusha paant nekaat-
tarme. 20 Wi tdjana nu nekasaiti. Shuar Wi akupeaj nuna shiir itiaakka Winiasha shiir
itiaarui. Tura Winia shiir itiaarna nusha Winia Akuptukuncha itiaawai” timiayi.

Jesus Jutas Nin suruktinian étserui
(Mateu 26.20-25; Mdrkus 14.17-21; Rukas 22.21-23)

21Nuna ti, Jesus ni enentdin ti itiurchat enentdimpramiayi. Tura paant timiayi “Nekas
tajai, chikichik jui atumjai pujana nu Winia surutkattawai.”

22 Tutai ni unuiniamuri nuamtak finiaisar “;Yanak ta?” tiarmiayi. 23 Chikichik

24 Tuma asamtai Semun Pitiur ni uwejéjai iniakmas “Aniasta, jyanak dujmata?”
timiayi.

25 Tutai Jesusan dyanmatsan aniasmiayi. “; Yait, Uunta?” timiayi.

26 Jesussha ayak “Tantan tiumnium ajunkan susattaj nuiti” timiayi. Ndjain tantan
tGumnium ajun Semunka uchirin Jutas Iskarittin susamiayi. 27 Tura wérik Jatas tantan
achikmatai fwianch ni enentain wayamiayi. Nuya Jesus timiayi “Turattamna nu warik
turata.”

28 Tura ashi nui yurumainiak pujuarmia nusha wariniak ta tusa nekaacharmiayi.
29 “Kuitrincha kuit susarta” titsuash tu enentdimprarmiayi. Tura chikichcha “namper-
num yurumatin atsumajnia nu sumakta” tatsuash, tu enentdimprarmiayi. Jutas kuitian
wdinin asamtai tu enentdimprarmiayi. 30 Jatas tantan yua kashi ajasmanum jiinkimiayi.

Yamaram akupkamu

31 Jatas jiinkimtai Jesus timiayi “Wi Aents Ajasu asamtai winia kakarmar yamaikia
paant atatui. Tura wi tiramujai Yusa kakarmarisha ti paant atatui. 32 Wi Yusa
kakarmarin paant awajeakui Wisha ni Uchiri asamtai winia kakarmarnasha Yuska warik
paant awajsattawai. 33 Uchichiru, atumjaj ti untsur{ tsawant pujuschattajai yamaikia.
Wi Israer-shuaran timiaj nutiksanak atumin tdjarme. Atumsha Winia edtkattarme tura
wi wéamunam winishtatrume. 34Ju yamaram akupeamun amaajai nuamtak mai anenai
ajatarum tusan. Wi atumin aneajrumna ndnisrumek atumsha nuamtak mai anenai
ajatniuitrume. 35 Anenaiyakrumninkia nujai ashi shuar “Kristu unuiniamuri diniawai”
taramartatui.

Pitiur Nin natsantratniun Jesus ujakmiania nu
(Mateu 26.31-35; Mdrkus 14.27-31; Ruikas 22.33-34)
36 Semun Pitiur Jesusan aniasmiayi “Uunta, jtua wéam?”
Jesussha timiayi “Wi wéajna nui yamaikia winichminiaitrume. Tura ukunam winit-
tiarme.”
37 Nuyé Pitiur timiayi “Uunta, jurukamtai yamaikia winichminiaitiaj? Amin yaintajt-
san jakataj tajai.”
38 Jesussha timiayi “;Nekasmek tdme? Ti nekas tdjame, atash shiniatsain Winia
menaintid natsantrurtatme” timiayi.

14

Jesus Yus-jintiaiti
1 “Kuntuts pujusairap. Yus enentdimtustarum, Winiasha enentdimtursatarum.
2 Winia Aparuf atum pujustin ti ankant awai. Tura nuna iwiarataj tusan Aparui wéajai,

nekasaiti. Nekaschaitkiuinkia jitiurak ujakaajrum? 3 Tura iwiaaran amukan ataksha
tatatjai. Tura tana yaruaktatjarme, wi pujamunam atumsha pujusik tusan. 4 Wi wéaj
nu nékarme tura jintiasha nékarme” timiayi Jesus.

5Tumas timiayi “Uunta, Ame weam nu nékatsji. ;Jintiasha itiurak nekaattaji?”

6 Jesussha timiayi “Wi nekas jintiaitjai. Wijiainchu wekaana nuka winia Aparui
jeatniun penké tujintiawai. Tura Wisha tuke nekas tiniu asan nekas ana nuna shudran
nékamtikiajai. Wisha shudran yamaram iwiaakman tuke amuukashtinian sawitjai.
7 Winia nékarkurmeka winia Aparsha nekaawaintrume. Yamaisha Nii wainkia asarum
nékarme” timiayi.

8 Nuinkia Jiripisha timiayi “Uunta, Apasha wainkiarka maak.”

9 Jesussha timiayi “Jiripi, atumjaj ti pujusu aisha ;tuke nékartsumek? Winia waitkia
nuka Winia Aparnasha wdinkiaiti. ;Itiurak, nuikia, “Apasha wdéinkiarka maak” tame?
10 Winia Aparjai tsaninkian pujakun tura winia Aparsha Wijiai pujakui tuke chikichkiitji.
(Nu nékatsrumek? Wi tajarmena nu Winia chichampruchuiti. Yus Apa Winf pujak ni
wakeramun takaawai. 1! Nekaatarum. Wisha winia Aparjai tsaninkia pujakur nekas
chikichkiitji. “Nu chicham itiurchataiti” enentdimkiurmeka wi tiramu nuikia enentdim-
pratarum. Wi tiramujai chikichik djinia nu pdantchakait. 12Wi tajarmena nu ti nekasaiti.
Winia enentdimturna nu Wi tirajna nuna tirattawai. Tura winia Aparuf wéakui nuna
nankaamas tujintiamun tdrattawai. 13 Ashi Winia enentdimtursarum seatrumna nuna
amastatjai. Nujainkia winia Apar shiir awajnastatui. 14 Winia enentdimtursarum
seakrumninkia ashf tdrattajai’ timiayi.

Jesus Yusa Wakanin akupkattawai

15 ‘Atumsha anentkurmeka winia chichamur umiktarum. 16 Tura wéakun winia
Aparun chikichan akupturmakti tusan seattajai. Niisha atumjai tuke pujak atsan-
tamprartatui. 17 Nusha Yusa Wakanfinti. Yus-shuarcha Nin nekaachmin diniawai.
Tuma asamtai ni enentdin wayachminiaiti. Antsu dtumka atumi enentdin pujakui Nii
nékarme. Niisha atum{ enentdin tuke pujustatui. 18 Mitiaikia aitkiasnak ikiukchatta-
jrume. Atum{in atak tatatjai. 1° Ishichik tsawant nankaamasmatai chikich shuar irunna
nu waitkiachartatui. Tura Wi iwiaaku asamtai atumka nu iwiaakmajai pujustatrume.
Tuma asarum waditkiattarme. 20 Tura nu tsawantai ju nekaattarme. Wisha winia
Aparjai tsaninkia pujakur chikichkiitji. Nunisnak Wisha atumjai tsaninkian pujajai.
Tura atumsha Wijiai tsaninkia pujarme. 2! Shuar Winia anentuka wi akupkamun nekda
umfiawai. Na shuarnaka winia Aparsha aneawai. Wisha nin aneajai tura nekarati tusan
iniaktustatjai.” Jesus nuna timiayi.

22 Chikich Jutas, Iskariatichu, timiayi “Uunta, jurukamtai ash{ shuarnum iniaktutske-
sha aya in iniaktustatam?”

23 Jesus timiayi “Winia anentuka tdjana nuna enentdimtawai. Winia Aparsha nu
shuaran aneattawai. Tura Wisha winia Aparnum nu shuarjai tsaninkia pujustatji.
24 Antsu Winia anentchaka tdjana nuna enentdimtatsui. Atum dntarmena nd chichamka
winiachuiti, antsu Yus Apa Winia akuptukua Ndnaiti’ timiayi.

25 ‘Atumjai tuke pujakun nuna tajarme. 26 Yus Apa ni Shiir Wakanin atumin yainmak
atsantamprarat tusa akupturmaktatrume. Wi seam tdrattawai. Nu Wakancha ashi Wi
ujakjarmena nuna atak enentdimtikramprar ashi unuitiamprartatui’ timiayi.

27 ‘Imiatkinchanum pujustarum. Imiatkinchanum pujajna nunisrumek pujustarum
tusan amaajai. Jd nunkanmanka warastin wainkiashtatrume. Antsu itiurchatnum pu-
jayatrumkesha Wijiai imiatkinchanum pujustatrume. Ashamtsuk pujustarum. Itiurchat
enentdimprairap. 28 Nuik timiaj nu antukmarme. Aparui wena atak atumiin tétatjai.
Winia Aparka Wijiai nankaamas Guntaiti. Tuma asamtai ti nekas anentkurmeka “Aparuf
wéajai” takui ashi warasaarme. 29 Nuka tdmatsain ujaajrume. TUrunamtai nuyd Winia
enentdimtursattarme” timiayi.

30 T4 nunkanmayan akupin winiakui atumjai nikap chichaschattajai yamaikia. Wi-
niaka nupettukchamniaiti. 3! Tura Wikia winia Aparun aneajai tura Nii akupturkama
nuna tuke tdrajai. Ashf shuar nuna nekaawarti tusa ashi tdrunatniuiti. Wajaktiarum.
Juya wetai’ timiayi.

15

Numi arakma dintsanketjai

1 ‘Winia iwiaakmarun amaakun numi arakma dintsanketjai. Wikia kampuintjai
atumsha kanawentrume. Winia Aparsha arakan wéiniua ndnisaiti. 2 Winia kanawer-
nasha nereatsna nunaka tsupik djapeawai. Tura nereana nunaka puruawai ni nukap
nerekat tusa. 3 Wi ujakjarmena nujai puruarmaitrume. 4 Numi kanawesha kampuin
4chitkiachkunka ninki nerekchamniaiti. Nunisrumek atumsha Winf 4chitkiachkurmeka
nerekchamniaitrume. Wi atumjai 4chitkiaj ninisrumek atumsha Wini tuke dchitkia
atarum’ timiayi.

5> ‘Wikia kampuintjai atumsha kanawentrume. Kampuinkia kanawen 4chitkia ndnis-
nak achiakjarme. Tura kanawe ni kampuinin achitkia ninisrum Winf achitkia atarum.
Tarakrumka nikap nerektatrume. Antsu Wijiainchuka pénker tdratin penké tujin-
tiarme. © Wini dchitkiachuka ajapam kukartatui. Kanawesha kukarmatai shuar irumkar
desawartatui’ timiayi.

7*‘Tuke Winf achitkiaitkiurmeka tura winia chichamprusha kajinmattsuk emetarmeka
4tum wakerarmena nu seakrumin amastatjai. 8 Atum ntikap nereakrumninkia ash{ shuar
“Nekas Jesusa unuiniamurinti” tdramartatui tura winia Aparnasha shiir awajsartatui.
9Winia Apar anenna nutiksanak Wisha atumin aneajrume. Winia aneamur tuke atarum.
10 Winia Aparu akupkamurin umiakun tuke ni aneamurintjai. Nunisrumek winia
akupkamur umiakrumka tuke winia aneamur atatrume’ timiayi.

11 ‘Wi waraajna dintsarmek warastarum tusan nuna tdjarme. Tura ti shiir warasta-
trume. 12Wi akupkamu juiti: “Wi aneajrumna nutiksarmek ash{ anenaitiarum.” 13 Shuar
ni amikrin ydintaj tusa jakanka ti anenkartichukait. 4 Wi akupeamu takaakrumka
atumsha winia amikruitrume. 15 Takarniuka ni uuntri takaana nuna nékatsui. Tuma
asamtai “winia takarniuruitrume” tatsujrume. Antsu ash{ winia Apar tdman ujaku
asan “winia amikruitrume” tdjarme. 16 Aya atumi enentdimsamurijiain Wii shuar
ajaschamarme. Antsu akatramur ajastarum tusan atumniaka achikjarme Wi. Winia
takatur takastiniaitrume. Turarum pénker tiratniuitrume nerektinia dintsarmek. Tura
nu nere amuutsuk tuke atiniaiti. Tuma asamtai winia Apar searmena nuna amastatui.
17 Jinaka akupeajrume: Nuamtak mai anenai ajatarum’ timiayi.

Yus-shuarcha Jesusnasha Niiniuncha nakitiainiawai

18 Ju nunkanmaya shuar Winia emka nakitrurar atumniasha nakitramarme.
19 Atumsha ju nunkanmaya shuaraitkiurminkia niiniua nttiksan anenmaintrume. Antsu
Wii shuar ajastarum tusan ju nunkanmaya achikmajrume. Tturamtai nekas ju nunkan-
mayanchuitrume yamaikia. Nu asamtai nu shuar nakitramainiawai. 20 “Takarniuka
ni uuntri nankaamaschaiti” tichamkajrum. Shuar Winia yajauch awajtusaru 4sar
atumniasha yajauch awajtamsartatui. Chikichcha umirtukaru dsar atumniasha umir-
tamkartatui. 2! Winia Akuptukun nékachu dsar Winia enentdimturkurmin yajauch
awajtamsartatui’ timiayi.

22 ‘Wi tana Yus-Chichaman nin ujakchamtainkia tunaanum sumamacharaayi. Antsu
ujakma dsar “Nékachkun turaitjai” tichamin diniawai. 23 Winia nakitruinia nuka winia
Aparnasha nakitiainiawai. 24 Aents penké tdrachman tdrachuitkiuinkia tunaanum
sumamacharainti. Antsu wi tiramun wéinkiaru diniayat Winiasha tura winia Aparnasha
nakitiainiawai. 25 Yaunchu Yus akupkamunam aarmaiti:

“Penké antar nakitrurarmai.”
Nu chicham uminkiati tusa tirunaiti’ timiayi.

26 ‘Tura atsapntamprattsa ydinmana nuna winia Aparuiya akuptuktatjarme. Ni-
isha tuke nekas tiniu Wakaniiti. Niisha Yusaiya taa atumin nekamtikramprattarme.
27 Atumsha yaunchu Wijiai pujusu asarum nekamtikiattarme’ timiayi.

16

1 ‘Atum kanartukairum tusan jinaka tdjarme. 2 Israer-shuar iruntainiumia jiiki
akuptamkattarme. Nu arantcha mantamainiaksha “Yusan shiir awajsattsan tdrajai”
tiartatui. 3 Nu shuar Winiasha tura winia Aparnasha nékachu asar tirutmawartatui.
4 Nunaka yamai tdjame. Tura tdrunamtai “nunisan atiniaiti” timiaj nu nekaarum
itiurchat enentdimprairap’ timiayi.

Yusa Wakan{ tirana nu

‘Atumjai tuke pujd asan ninaka yaunchu ujakchamajrume. 5 Antsu yamaikia waketjai
winia Akuptukmia nujai pujustaj tusan. Tuma din wéajna nu inintratsrume. © Antsu
nuna takui ti kuntuts enentdimprarme. 7 Tura Wi wématai atumjainkia nuna nankaa-
mas pénker dtatui. Iis, Wi wéaknaka atumin yainmaktinia nuna akupkattajai tura
wéachkuinkia tdchattawai. Nuka ti nekasaiti. & Yusa Wakan{ taa ashi ju nunkanmaya
aentsun ju menaintiun nekamtikiattawai. Ni tunaari aan nekamtikiattawai. Pénker
tunaajainchu wekasamniana nunasha nekamtikiattawai. Tura Yus tunaanum sud-

mamtikiamniana nunasha nekamtikiattawai. ® Winia enentdimturainiachu tundarintin
diniawai. 10 Winia Aparui wéketkui wditkiashtatrume. Tuma asamtai ashi shuar wi

pénker tunaajainchu wekaamun nekaawartatui. 1! Tura ju nunkanam akupniunka Yus
tunaanum simamtikia asa shuarnasha simamtikiamniaiti. Nuna paant nekaawartatui’
timiayi.

12‘Nu arantcha ndkap tfintjiarme tdrasha dtumka nekaachaintrume. 13 Yusa Wakani
ashinekas tiniu asa ashi nekasa nuna unuitiamprattarme. Ni enentdimmiajaj tichattawai
antsu winia Aparuf antukma nuna ujatmaktatui. Ukunam 4tatna nunasha ujatmaktatui.
14 Ashi Winian ujatmak Winia shiir awajtustatui. 15> Ashi winia Apar takakna nusha
Winiaiti. Nu asamtai “ashi Winian ujatmaktatui” tajai’ timiayi.

Kuntuts pujuiniayat ukunam warasartatui

16 “Ishichik pujusrum Winia wéitkiashtatrume. Nuya ataksha ishichik pujusrum
ataksha waitkiattarme. Wisha winia Aparuf wéajai” timiayi.

17 Nuyd ni unuiniamuri nuamtak aniniaisarmiayi “;Ju chichamsha warimpait?
“Ishichik pujusrum waitkiashtatrume tura ataksha ishichik pujusrum waitkiattarme
tura Aparui wéajai” tatsuk. 18 “Ishichik pujusrum” tana nusha jwarimpait? Nii tana
nu antatsji” tiarmiayi.

19 Jesussha nin aniastai tdman nekda timiayi “Ishichik pujusrum wditkiashtatrume
nuyd ataksha ishichik pujusrum waitkiattarme” timiajai. ;jNtchakait 4tum inintrustin
wakerarmena nu? 20 Ti nekas tdjarme: Atumka kintuts pujusrum dGuttiatrume tura Yus-
shuarcha wardsartatui. Tuma aink! 4tum kintuts pujayatrumek ukunam warastatrume.
211is, nuwasha jurertin tsawant jeamtai najaimiak wéitiatsuk. Tura uchin jurerka ti
waraak wditsamunka enentdimtsui. 22 Atumsha ndnisrumek yamaik kuntuts pujarme.
Tura atak fitjiarum tusan winiakui ti shiir atumf{ enentain warastatrume. Nu warastinian
jurutramkichminia diniawai.’

23 ‘Nu tsawantinkia penké ininsashtatrume. Ti nekas tajarme Winia enentdimtur-
sarum winia Apar searum nuna ashi amastatui. 24 Yamaisha Winia enentdimtursarum
winia Apar seachurme. Seakrumninkia amastatui ti shiir warasaruk tusa’ timiayi.

Jesus ju nunkanmayan nupetkaiti
25 ‘Métek-taku chichamjai nakumkan nuna timiajai. Tura ukunmanka nujaj chichat-
suk winia Aparnan paant ujaktatjarme. 26-27 Nu tsawantai atumka Winia enentaim-
tursarum winia Apar seattarme. Winia Aparsha atumin anea asamtai Wi Nin dujsatin
atsumashtatrume. Winia anentu asarum tura winia Aparufya taman enentdimtakrumin

Niisha anenmawai. 28 Winia Aparufya jfinkin ji nunkanam tawitjai. Yamaikia ju
nunkanmaya jlinkin ataksha Aparuf waketjai” timiayi.

29 Nuyéa ni unuiniamuri tiarmiayi “Yamaikia métek-taku chichamjainchu chichaame.
30 Mash nékaitme. Shuar Amin ininmatsain pénker dimkiatin nékame. Nu nekaar Ame
nekas Yasnumiaitme tu enentdimtaji” tiarmiayi.

31 Tura Jesus timiayi “;Nekasash enentdimtarum? 32 Ti warik atumka ashamkarum
niishaa tsakinmaktatrume tura Winiak ikiurkittiarme. Antsu winia Apar pujakui Wiki
pujatsjai. 33 Winia enentdimturkuram imiatkinchanum pujusarat tusan tdjarme. Ju
nunkanam ti wditsattarme. Tura Wi ju nunkanmayan nupetka asamtai warastarum”
timiayi Jesus.

17

Jesus ni unuiniamurin Yusan dujtawai

1 Nuna ti Jesus nayaimpinmaanj {imias timiayi “Aparu, yamai jeayi ame Uchiram
shiir awajsatin. Nunisan ame Uchirmisha pénker awajtamsattawai. 2 Ashi shuara
Akupniuri najataitme. Nujainkia Winia surusumna nd shuaran yamaram iwiaakman
tuke amuukashtinian sdsaitjai. 3 Aparu, chikich atsawai. Amek nekas Yusaitme. Wisha
Jesuskristuitjai Ame akuptukmamna nu. Nu asamtai ashi shuar nuna enentdimtak
yamaram iwiaakman tuke amuukashtinian takakui.’

4 ‘Ashi turatniun akuptukmamna nuna amukuitjai. Turan ju nunkanam shiir awaj-
saitjame. 5 Nuna tlramtai, Aparu, ti yaunchu ji nunka atsaisha Amijiai pujakui shiir
awajtusmamna ndnismek yamaisha shiir awajtusta.’

6 ‘Ashi ji nunkanmaya surusmamna nd shuaran Amin nekamtikiamjai. Aminiu
diniakui surusmame. Niisha ame chichammin umirtdmkaruiti. 7 Ashi Wi takaajna

nu Amek surusuitme. Niisha nuna nékainiawai. 8 Ame chichamem surusmam nuna
ujakam niisha umirtdmkaruiti. Ame akuptukakmin Amijiniya tawitjai. Nu nekasaiti tu

enentaimtuiniawai.’

9‘Nin yainkiarta tusan seajme. Ju nunkanmaya shuaran Amin enentdimturmainiatsna
nuna seattsujai. Antsu Ame surusmam nuna, Aminiu ajasarmatai, yéinkiarta tusan
seajme. 10 Ashi Winia ainia nuka Aminiuiti. Tura ash{ Aminiu ainia nuka Winia diniawai.
Winia pénkerusha ni tiramunam paant awajsaiti.’

11 ‘Wikia yamaikia jd nunkanam pujuschattajai. Tura nu shuarka jui pujuartatui.
Antsu Amijiaj pujustajtsan winiakui ashi surusumna nuka, Aparu, ti shiir asam ame
kakarmarmijjiai wdinkiata. Wisha Amijiai chikichik 4jinia ntnisan niisha ashf iruntrar
chikichik ajasarti. 12 Juj niijiai pujakun ame kakarmarmijiai ti pénker wainkiamjai.
Antsu Yus-Chichamnum aarma uminkiati tusa aya chikichik menkakaiti. Niisha tuke
emesnartinia nuiti.’

13 “Yamaikia Amiini winiajai. Tura jui tuke pujakun juna tdjame. Niisha Wi waraajna
nunisar ti shiir warasarat tusan tajai. 4 Wi ji nunkanmayanchuitjai. Niisha ninisan
ju nunkanmayanchu diniawai. Tuma asamtai ame chichammin Wi susamtai ji nunkan-
maya shuarka nin nakitiainiawai. 5 Jd nunkanmaya jfiki tusan seatsjame. Antsu iwianch
nin nupetkain tusan seajme. 1¢ Wi juyanchuitiaj dintsan niisha juyanchu ainiawai.
17 Ame chichammin ti nekasa nuna antuiniakui pénker awajsata. 18 Juya shuarnum
akuptukmam 4intsan Wisha nin chikich shuarnum akupeajai. 19 Aya Aminiunak takastaj
tusan enent4dimtimjai. Ttra asamtai niisha aya Aminiunak takastinian enentdimpratin
diniawai’ aujtak timiayi.

20 ‘Aya niiniunkeka seatsjame antsu ashi ni chichamen antukar Winia enentaimtursar-
tatna nusha ame yainkiarta tusan seajme. 2! Ashi niisha chikichkiniak enentdimtusarti
tusan seajme. Wisha Amesha, Aparu, chikichik 4jinia ninisan niisha lijiai iruntrar
chikichik ajastai tusar seajme. Wii shuar chikichik najanata tusan seajme. Nuya ju
nunkanmaya shuar akuptukuitmena nuna nekaawartatui. 22 Ame shiir awajtursamna
nunisnak Wisha nin shiir awajsaitjai. Iikia chikichik &jinia ninisan niisha chikichik

ajasarti tusan turaitjai. 23 Wi ni enentdin pujakui Amesha Winin pujakmin penké
chikichik ajasarti. Turamtai ashi shuar juna nekaawartatui: Ame akuptukuitme, tura
Winia anenmena dintsam nu shuarsha aneame. Wii shuar chikichik ajasmajai ashi shuar
nuna nekaawartatui.’

24 ‘Aparu, shuar surusmam nu, Wi pujustatjana nui pujusarti tusan seajme. Tura
ti shiir awajtusmamna nuna fisarti tusan nuna seajme. Ju nunka najanchamunman
tuke anentin asam ti shiir awajtusuitme. 25 Aparu, ti pénker dminin ju nunkanmaya
shuar nekarmainiatsui. Antsu Wi nékajme. Ju shuarsha ame akuptukman nékainiawai.
26 NU shuaran Amin nekarmawarti tusan jintintiaitjai. Tura nu arantcha jintintiattajai.
Nujainkia Wisha ni enentdin pujurkui Winia anenmena dintsan niisha anenkratin
ajasartatui” dujtak timiayi Jesus.

18

Suntar Jesusan achikiarmiania nu
(Mateu 26.47-56; Mdrkus 14.43-50; Ruikas 22.47-53)

1Jesussha nuna tinia amuk ni unuiniamurijiai Setrun entsd katin numi arakmanum
wémiayi. 2Jatassha Nin suruktajtsa pujumia nuka nu ajan nekaamiayi. Untsuri tsawant
Jesus ni unuiniamurijiai nui iruntramtai Jutas Jesusan nui wainkiatniun enentdimprami-
ayi. 3 Tura untsuri suntarjaisha Jesusan tariarmiayi. Pariséusha Israer-shuar Patri
uuntrisha suntarnasha Yusa Jeen wdiniuncha Jesusan achikiarat tusa akupkarmiayi.
Niisha machitniasha nankincha rdmparancha jiniasha jukiar weriarmiayi. 4 Jesussha
ashf atinia nuna neka asa jiintiuki “; Ya eaarum?” timiayi.

5> Niisha “Nasarétnumia Jesus” tiarmiayi.

Jesussha “Wiitjai” timiayi.

Jutassha Jesusan surukua nu niijiai pujuarmiayi. ¢ Tura Jesus “Wiitjai” takui ti
ashamkar dkumur waketainiak iniaararmiayi.

7 Ataksha Jesus “; Ya eaarum?” timiayi.

Niisha “Nasarétnumia Jesus” tiarmiayi.

8 Nuinkia Jesus timiayi “Wiitjai, tdjarme. Winia eatkurmeka Wii shuar ainia juka
waketkiarti” timiayi. © Jesus nuik aujuk “Winia Apar surusma nu menkakacharai”
timia nu uminkiati tusa Jesus “waketkiarti” timiayi. 1° Nuya Semun Pitiur machitian
jusa Marku kuishin untsuurnumaani tsupirkamiayi. Markusha Israer-patri uuntr{
takarniuriyayi. ! Tiramtai Jesus Pitrun timiayi “Machitrumka awainki ikiusta. Winia
Apar wiitsatniun surakuinkia ; wéitsashtinkaitiaj?”

Israer-patri duntriniam jukiarmiania nu
(Mateu 26.57-58; Mdrkus 14.53-54; Riikas 22.54)

12 Nuinkia apach suntarsha ni kapitidntrisha Yusa Jeen wainniusha Jesusan achikiar
jinkiawarmiayi. 13 Nuya Anasa jeen jokiarmiayi. Anassha Kaipiasa wearfyayi. Tura
Kaipias nu uwitin Israer-patri uuntriyayi. 14 Kaipiaska nuik “; Ashi Israer-shuar mesertin
pénkerkait. Antsu aya chikichik shuar jékatin pénkerchakait?” timia nuiti.

Pitiur Jesusan natsantramiania nu
(Mateu 26.69-70; Mdrkus 14.66-68; Ruikas 22.55-57)

15 Semun Pitiur chikich unuiniamujaj Jesusa uku weriarmiayi. Israer-patri uuntri nd
unuiniamunka nékauyayi. Tuma asamtai ni jeen jeawar, suntar Jesusjai aa tanishnum
wainiakui niisha wayamiayi. 16 Tura Pitiur aa waitiniam wajaamiayi. Turamtai chikich
unuiniamu jiinki wéitin wdinia nd nuwajai chichas Pitrun awayamiayi. Nui nékanu
asa yupichuch awayamiayi. 17 Waiti wainniusha Pitrun aniasmiayi “;Amesha nuna
unuiniamurinchukaitiam?”

Pitrusha “Atsa, ndchaitjai” timiayi. 18 Tsetsek asamtai suntarsha tura nuj takarniusha
jinia ikiaparar ni nawen anaak pujuarmiayi. Pitrusha nuj pachiiniak anamuk pujumiayi.

Kaipias Jesusan aniasmiania nu
(Mateu 26.59-66; Mdrkus 14.55-64; Riikas 22.66-71)

19]sraer-patri uuntri Jesusan aniasmiayi “Ame unuiniamurmesha ;ya ainia. Tura war{
nin jintintiaitiam?”

20 Jesussha timiayi “Ashi {imiainiajin tuke etserniuitjai. Israer-shuar iruntain-
masha Yusa Uunt Jeencha Israer-shuar irunainia nui arantutsuk tuke etserkaitjai.
21 ;Urukamtai Winia inintiam? Winia chichamprun antukua nu aniastarum. Wi timian
nii ujatmakarti. Wi timiancha niisha nékainiatsuk.”

22 Jesus nuna takui Yusa Jeen wainiua nu nui puja Jesusan yapiniam awati timiayi
“;Nunisan nekas tuntnum chichastinkait?”

23 Jesussha timiayi “; Warinmampa yajauch aa? Turuttia. Tura tdjana nu pénkeraitk-
iuinkia jurukamtai awattiniam?” 24 Nuya Anas Jesusan jinkia Kaipias takaamunam
akupkamiayi Kaipias Patri uuntri asamtai.

Pitiur ataksha Jesusan natsantramiania nu
(Mateu 26.71-75; Mdrkus 14.69-72; Riikas 22.58-62)
25 Tuke Anasa jeen chichainiaj Pitiur jinia anamuk pujan shuar aniak “; Amesha Jesusa
unuiniamurinchukaitiam?” tiarmiayi.
Pitrusha “Atsd, wichaitjai” timiayi.
26 Chikich takarin, Marku shuari, nui pujumiayi. Pitiur Marku kuishin tsupirkamia
nuna shuari asa timiayi “; Ajanam Jesusjai wekaamin wédinkiachmakajam?”
27 Pitrusha ataksha “atsd” tain atash shiniukmiayi.

Piratu Jesusan aniasmiania nu
(Mateu 27.1-2, 11-14; Mdrkus 15.1-5; Riikas 23.1-5)

28 Nuyd Kaipiasaiya Jesusan jukiar tsawant tsawaamunam apach kapitidn Piratu
takatai jeanam ejeniarmiayi. Israer-shuarsha ni uuntri akupkamia nunisar wapik
ajasaij tusar nu jeanam wayacharmiayi. Wayawarka paskua nampernum yurumachmin
tunaa tarait?”

30 Niisha “Tunaarinchaitkiuinkia amjini itiachaaji” tiarmiayi.

31 Tutai Piratu timiayi “Atumek jokirum atumi{ akuptammarijiai ni tunaari
nekaatarum.”

Israer-shuarsha tiarmiayi “Antsu iikia Israer-shuartikia tunda shuarsha mdachmini-

aitji.” 32 Yaunchu Jesus ni jakatniurin enentaimtus “Wi awajnaitniuitjai” timiayi. Niisha
krisnum awajnain asamtai apach mdataijiai Nii timia nu uminkiamiayi.

33 Piratusha atak je4 way4 Jesusan untsuk “; Ameka Israera Uunt Akupniurinkaitiam?”
timiayi.

34 Jesussha timiayi “; Amekek nu inintram. Kame chikich tdramainiatsuash?”

35 Piratusha timiayi “; Wi Israer-shuarkaitiaj? Amee shuarak Israer-patri uuntrijiai
winin itiarmarai. ;War{ tunda turaitiam?”

36 Nuinkia Jesus timiayi “Wi ju nunkanam akupniuchuitjai. Juyaitkiuinkia Winia
nemartuiniana nu maanaikiaraayi. Tdrawarmatai Israer-shuarnum surutkacharaayi.
Antsu juyan akupniuchuitjai.”

37 Piratusha “;Nuikia ame nekas uunt akupniukaitiam?” timiayi.

Jesussha timiayi “Ee, ame tdmena nu nekasaiti. J4 nunkanam akiinian ashi shuaran
nekas ana nuna ujaktinian tdwitjai. Ashi shuar nekas ana nuna umirniuka Wi tdman

antawai.”
38 Tura Piratu “;Nekasa nusha warimpiait?” timiayi.

Piratu Jesusan mantamnatniun timiania nu
(Mateu 27.15-31; Mdrkus 15.6-20; Rukas 23.13-25)
Piratusha nuna ti, atak Israer-shuarjai chichastajtsa jiinki timiayi “Jd aishmanka
tunaarin penké wéittsujai. 39 Tura ashi uwitin paskua nampernum sepunmaya shuar

ankant akupkatniuiti. Nunisrum tuke searme. Tuma asamtai, ;yamaikia Israera Uunt
Akupniurin ankant akupkattajak?” timiayi.

40 Nuinkia ashi kakantar untsumainiak “Ju akupkaip; antsu Parapds akupkatd” tiarmi-
ayi. Nu Parapdssha kdsauyayi.

19

1 Nuya Piratu suntaran akupkamiayi Jesusan asutidwarat tusa. 2 Suntarsha Jesusan
wishikrar tawasap janki najanamun etsenkrumtikiarmiayi. Yamakai pushincha uunt
akupniua dintsan dentsrarmiayi. 3Nuya “Israera Uuntria, kakaram ajasta” tiar yapiniam
awatiarmiayi. 4 Nuyd Piratu atak jiinki timiayi “Atum wdainkiarum nekaatarum tusan
Jesusan jiiktiatjai. Wikia tunaarinkia penké wiittsujai.” 5 Timiatai Jesussha jankin
etsenkruku tura pushin yamakairman entsaru jiinkimiayi. Tura Piratu nui kdunkarun
tiarmiayi “Pai juiti, fistarum.”

6 Israer-patri uuntrisha suntarsha Jesusan {isar ataksha ataksha kakantar
untsumainiak “Krasnum jakati” tiarmiayi.

Piratusha “Atum jukiirum maatarum. Ni tunaarin penké waittsujai” timiayi.

7 Tura Israer-shuar tiarmiayi “Nu shuar “Yusa Uchirintjai” takui jakatniuiti. Iiniu
akupeamu aarma nuj niniskete” tiarmiayi. & Nuna antuk Piratusha nu nankaamas
ashamkamiayi. ° Ataksha init waya Jesusan aniasmiayi “; Tuyampaitiam?” Tura Jesussha
penké aikchamiayi. 10 Nuyd Piratu timiayi “;Urukamtia winia airtsum. Wi jeajna nu
nékatsmek? Wakeraknaka krisnum mdatniuncha tura ankant akupkatniuncha jeajai.”

11 Tutai Jesussha timiayi “Yus nuna amaschaitkiuinkia penké tujinkiaintme. Nu
asamtai amiin surutka nu 4min nankaamas tunaarinniuiti.”

12 piratusha nd chichamtaik Jesusan ankant akupkattsa wakerimiayi. Antsu Israer-
shuar untsumainiak tiarmiayi “Ju ankant infakmeka ame tunt akupniu amikrinchuitme.
Juka “Gunt akupniuitjai” taku atum{ uunt akupniuri nemasrinti” tu untsumkarmiayi.

13 Piratusha taman antuk akupin pujutainium pujus Jesusan untsukmiayi. Nui
kaya ukatkamu asamtai Israer-shuara chichamen Kapata anaikiarmiayi. 14 Paskua
jisat jeatsain nantu tutupin ajatsain Piratu Israer-shuaran timiayi “Uunt akupniuram
{istarum.”

15 Tura ashi “Jakati, jakati, krdsnum maata” tu untsumkarmiayi.

Tura Piratu “; Atumi{ uunt akupniurin krisnum maattajak?” timiayi.

Tura Israer-patri uuntri tiarmiayi “Atum{ uunt kapitidntrumek in akuptamji. Chi-

kichka atsawai.”
16 Tutai Piratu Jesusan krusnum mantamnati tusa tsankatkarmiayi. Tutai niisha

Jesusan jukiar wearmiayi.

Jesusan kriisnum mdawarmiania nu
(Mateu 27.32-34; Mdrkus 15.21-32; Riikas 23.26-43)

17 Jesussha ni krusri yanaki Kurkuta ndinnium wémiayi. Kurkuta naarisha Israer-
shuara chichamen “muuka ukunch” tawai. 18 Nuj krdsnum ajintrurar awajainiarmiayi.
Tura mai pae jimiard shuaran chikichik chikichik awajainiarmiayi. Tura Jesus ajapén
amiayi. 19 Piratusha Jesusa krusrin uunt darman anujkamiayi. NASARETNUMIA JESUS,
ISRAERA UUNT AKUPNIURI
Tu darmauyayi. 20 Israer chichamjaisha Kriaku chichamjaisha Rimanmaya chicham-
jaisha darmauyayi. Menaintiu chichamnum aarma asamtai tura Jesusarén pepru tijiuch
asamtai Israer-shuar ti untsur{ dujiarmiayi. 2! Nu asamtai Israer-patri uuntri Piratun
jeariar “Israera Uunt Akupniuri” daraip. Antsu “Israera Uunt Akupniurintjai tawai” tu
aarta” tiarmiayi.

22 Tura Piratu nincha aikiar “Wi daraj nuke atatui” timiayi.

23 Suntarsha Jesusan krisnum awajainiar ni entsarmarin kuatru akankar ankant
ankant jukiarmiayi. Tura ni pushirin apatsuk najanamu asamtai jaaktinian naki-
trarmiayi. Kame yakiya nunkaani apaiyiachma takamtsukuyi. 24 Tuma asamtai suntar

tiarmiayi “Juka jaakchatai. Antsu nakurakrin yanak ati nu jukiti.” Nujainkia yaunchu

Yus-Chichamnum aarma nu uminkiamiayi:

“Winia entsarmarun akantrarmiayi tura nakurusar awakmakua nuna winia pushirun
susarmiayi” darmaiti.

25 Krusnumsha Jesusa nukurisha Kritipasa nuari Marisha tura Médktaranmaya Marisha
wajaarmiayi. 26 Jesus ni nukurincha tura ni ti aneamu unuiniamurincha nuji wajan
wdiniak ni nukurin timiayi “Nukuru, ju ame uchirmea dintsan ati.” 27 Nuyd ni
unuiniamurincha timiayi “Ju ame nukua dintsan at{.” Nu tsawantaik nu unuiniamuri
ni jeen juki awayamiayi.

Jesusa jakamuri
(Mateu 27.45-56; Mdrkus 15.33-41; Rutkas 23.44-49)

28 Nuyéa ashi uminkiamtai Jesus nuna nekda yaunchu Yus-Papinium aarma uminkiati
tusa “kitiamajai” timiayi. 29 Nuisha pininnum churuin 4miayi. Tura shuar nuna uruchjai
ejampar sapapjai ijiu mukunaati tusa susamiayi. 30 Jesussha churuinian najekaa “ashi
tdrunatniua nu mash uminkiai” timiayi. Nuna ti, muuken nena jakamiayi.

Suntar Jesusan paenam nankijiai ijiumiania nu

31 Nu tsawantaj, kashinkia paskua ndmper uunt tsawantri asamtai tura ayampratin
tsawant aa asamtai, Israer-shuar jaka ayashi nui paant ain tusa nakitrarmiayi. Nu
asamtai Piratun seainiak “Krisnum ajintrurma ainia nuna kankajin suntar kupirkarti.
Nuyd wari jakarmatai krdsnumia jukiarti” tiarmiayi. 32 Nuyd suntarsha weriar emka
krisnum amia nuna kankajin kupirkarmiayi. Nuya chikichnasha Jesusjai atsankiar
ajintrurma nuna kankajincha kupirkarmiayi. 33 Tura Jesusan weantuk yaunchu jakaiti
tusa kankajin kupirtsuk 34 suntar aya paenam ijiumiayi. Ijiumtaisha nu chichamtaik
numpa yumijiai puarmiayi. 35 Wi, Juan, nuna wainkia asan nekas tajai. Atumsha Yus
enentdimtustarum tusan ti nekas tajai. Wi darajna nu nekasaiti nékajai. 3¢ Yaunchu Yus-
Chichamnum aarma uminkiati tusa tdrunaiti:
“Ni ukunchin kupirkachartatui” tu darmaiti.
37 Tura chikichcha:
“Ijiluarmiania nuna wainkiartatui” tu darmaiti.

Jesus iwiarsamu amiania nu
(Mateu 27.57-61; Mdrkus 15.42-47; Riikas 23.50-56)

38 Nuya Arimatéanmaya Jusé Jesusa ayashin jukitiaj tusa Piratun seamiayi. Nu Jusé
Jesusan enentaimtaitiat Israer-shuara Guntrin ashamak paant nemarsachmiayi. Niisha
seamtai Piratu “Jukitia” timiayi. Tutai Jusé Jesusa ayashin jukimiayi. 39 Nikiutémusha
Jesusjai chichastaj tusa kashi tarimia nu jimiard kunkuin pachimpramun ti nukap
sumak itiamiayi. Mira kunkuinniasha aruf kunkuinniasha sumakmiayi. 4° Nuya Jusé
Nikiutémujai Jesusa ayashin jukiar kunkuinian kuérar jaanch esarmajai penuararmiayi.
Israer-shuar tuke nunisar ikidu drmiayi. 4 Jesus krdsnum maamua nuj aja tijiuch amiayi.
Nu ajanmasha waa ndinnium paka taurma dmiayi. Nusha yama taurma asamtai jaka nui
ikiuschamuyayi. 42 Nu waasha tijiuch asamtai tura Israer-shuara ayampratin tsawantri
jeatemamtai Jesusa ayashin nui iwiarsarmiayi.

20

Jesus nantakmiania nu
(Mateu 28.1-10; Mdrkus 16.1-8; Riikas 24.1-12)

1 Tumintincha kashik kirit ain Maktaranmaya Mari{ Jesus iwiarsamunam fistajtsa
wémiayi. Jesusan iwiarsar kaya uuntjai waan atutkarmiayi. Tura Mari nui jed nu
kaya uraimiun wainkiamiayi. 2 Nuna wdiniak Semun Pitiur pujamunam tsékenki
wémiayi. Chikich unuiniamuri Jesus ti anemia nusha nuisha pujumiayi. Tura Mar{
timiayi “Iwiarsamunmaya ii Uuntrin jikiarai. Tura jtuintsuk ikiusara?” 3 Pitrusha
chikich unuiniamurijiaj jlinkiar iwiarsamunam iyuwarmiayi. 4 Mai métek tsékenkiar

Pitiur jeatsain chikich unuiniamuri iwiarsamunam emka jeamiayi. > Niisha wayatsuk
tsuntsumad iis penuarmarinkia nui tepan wainkiamiayi. ¢ Nuya Semun Pitiur ukunam
jed iwiarsamunam wayd penuarmari nui tepan wdinkiamiayi. 7 Chikich jaanchcha
Jesusa muuken penuarma nusha nanerma niishaa tepan wainkiamiayi. 8 Nuya chikich
unuiniamuri emka tamia nusha iwiarsamunam wayamiayi. Niisha tdruna wdiniak
“Jesus nekas nantakni” tu enentdimpramiayi. ® Nuna wéintsuk Yus-Chichamnum “Jesus
jakamunmaya nantaktiniaiti” darman dujsariat nekaacharmiayi. 1° Nuyad mai ni jeen
waketkiarmiayi.

Mdktaranmaya Marincha Jesus wantintiukmiania nu
(Mdrkus 16.9-11)

11 Tura Marikia iwiarsamunam juak Gutu pujumiayi. Niisha Gutiatan tsuntsuma
iwiarsamunam fimsamiayi. !2 Tura Jesusa ayashi nuik tepesmanum nayaimpinmaya
suntar puju entsaru jimiar pujan wdinkiamiayi. Chikichik mduknumaanj tura chikichka
nawenmaani pujumiayi. 13 Nayaimpinmaya suntarsha “; Urukamtai tutam?” tiarmiayi.

Marfsha timiayi “Winia Uuntrun jurutkiarai tura ;tuintsuk ikiusara?” !4 Nuna ti
ayanmar Jesusan wainiak Nin nekaachmiayi.

15 Jesus aniak “;Urukamtai lutam. Ya eaam?” timiayi.

Marisha ajan wainniua nuiti tusa timiayi “Uunta, ame ni ayashi jukimkia, tui ikiusmam
ujatkata wi jurumkitiaj” timiayi.

16 Nuya Jesus “Mariya” timiayi.

Tutai niisha ayanmar “Rapuni” timiayi. Nusha Israer-chichamnum “Uuntd” tawai.

17 Jesussha timiayi “Emetruawaip. Winia Aparui wéatsjai. Antsu weme Wfi shuar titid
“Winia Aparui nayaimpiniam wéajai. Niisha atumi Aparinti. Winia Ydsruiti tura atumi{
Yusrinti” tawai titid” timiayi.

18 Nuy4 Maktaranmaya Marisha Jesusa unuiniamurin wéiniak “Wi Uuntan wdinkiajai,
timiayi. Niisha juna mash tdrutui” tu ujakarmiayi.

Jesus ni unuiniamurin wantintiukmiania nu
(Mateu 28.16-20; Mdrkus 16.14-18; Rikas 24.36-49)

19 Nu tsawantai, tumintin, ni unuiniamuri Israer-shuara tuntrin ashamainiak kashi
iruntrar waiti epeni pujuarmiayi. Turasha Jesus dyatik wayamiayi. Tura ajapén
wajas “shiir pujustarum” timiayi. 20 Nuna ti, nuya ni uwejen ajintruamuncha ni pagn
ijlumuncha iniakmasmiayi. Ni unuiniamurisha Uuntrin wdinkiar shiir warasarmiayi.
21 Ataksha Jesus “Shiir pujustarum, timiayi. Winia Apar akatar akuptukma ninisnak
Wisha akatran akupeajrume” timiayi. 22Nuya ni matsatmanumaani umpuf timiayi “Yusa
Shiir Wakan{ atumf{ enentdin wayati. 23 Shuara tunaarinkia atum “asakarti” tdkurminkia

tsankurnartatui. Tura nu shuar “sumamati” takurminkia tuke sumama pujawai” timiayi
Jesus.

Tumas Jesus nantakniun wdinkiamiania nu

24 Tura chikichik unuiniamu, Jimiampramu Tumas, Jesus tamia nui pujuchmiayi.
25 Tura ukunam chikich unuiniamuri ujainiak “Ii Uuntri wainkiaji” tiarmiayi.

Tura Tumas timiayi “Ajintruamuri wdinkian uwejrun awaintiuatniuitjai. Tura
paenumsha awaintiuatniuitjai. Penké jaka asamtai aya nujaj iniantkimiun enentdim-
tustatjai” timiayi.

26 Chikich tumintin ataksha Jesusa unuiniamuri iruntrarmiayi. Nuinkia Tumassha ni-
ijiai pujuarmiayi. Tura waiti epenmianuman Jesus waya ajapén wajas “Shiir pujustarum”
timiayi. 27 Nuyd Tumasan timiayi “Winia uwejur {isam ame uwejem awaintiuata. Nunis-
mek winia paerui uwejem awaintiuam fistd. Tura arantutsuk nekas enentdimtursata.”

28 Nuya Tumas “Winia Uuntrua, nekas winia Ydsruitme” timiayi.

29 Jesussha timiayi “Winia waitkiam nuin enentdimtursame. Antsu Winia wéittsuk
enentaimturaru nekas shiir diniawai” timiayi.

Shuar Yusa Uchirin enentdimtusarti tusa ju papi darmaiti
30 Aentsti tujintiamuncha Jesus tdramu ti untsuri ju papinium darchamu ainiawai.
Tura ni unuiniamuri mash wéinkiarmai. 31 Antsu Jesuska Kristu asa Yusa Uchirinti tu

enentdimtustarum tusan junaka darmajai. Tura enentdimtakmin Jesus ni iwiaakmarin
yamarma nuna amastatui.

21

Entsd yantamnum Jesus siati (7) unuiniamurin wantintiukmiania nu

1 Tipirias antumianka kdanmatkariin Jesus ni unuiniamurin wantintiukmiayi. Jdnisan
amiayi. 2 Semun Pitrusha Jimiampramu Tumassha Kananmaya Natanaérsha Sepetéu
uchirisha tura chikich jimiar unuiniamurisha métek iruntrar pujuarmiayi. 3 Semun
Pitrusha “Namakan nekajai nankiattsan wéajai” timiayi.

Chikich mash “lisha winittiaji” tiarmiayi.

Wéar uunt kanunam enkemprar nu kashi achitsuk tsawararmiayi. 4 Késhik ain Jesus
entsd kaanmatkarfin wantinkiamiayi tura ni unuiniamurisha Jesusan nekaacharmiayi.
5 Jesussha timiayi “Uchiru, jnamak achikiurmek?”

Niisha “Atsd” tiarmiayi.

6 Tutai Jesus timiayi “Neka untsuurnumaanj ajunkatarum. Nui achiktatrume.”

Nii timia ndnisan tdrawar namakan ti achikiar nekan jusatniun tujinkiarmiayi.
7 Ntjainkia Jesusa unuiniamuri Jesus ti aneemia nu Pitrun timiayi “Ii Uuntrinti.”
Takui Pitrusha dimiaku asa ni pushirin entsar entsd inianmiayi yukuak jeataj tusa.
8 Chikich unuiniamurisha jeachat pujuiniachuk nekan japiki kanujai kdanmatkanam
jeawarmiayi.  Kdanmatkanam jeawar ji kaiir amanum namakan jidmun wéinkiarmiayi.
Tantancha wdinkiarmiayi. 10 Jesussha “Atum achikiurmena nuy4 ji4tin itiatarum”
timiayi. 11 Tutai Semun Pitiur kanunam we nekan nekartiuk kdanmatak japiki itiamiayi.
Itiar namaknasha siantu senkuenta nuy4 tres (153) nekapmararmiayi. Ti untsuri dyat
nekasha jdankachmiayi. 12 Nuy4 Jesussha “Yurumditiarum” timiayi. Ni unuiniamurisha
“aya ii Uuntri dminiaiti” tusar inintrustinian natsantiarmiayi. 13 Nuya Jesus wajaki
tantan juk{ sisarmiayi. Ninisan namaknasha stisarmiayi.

14Jesus jakamunmaya nantaki jujai menaintiu ni unuiniamurin wantintiukarmiayi.

Jesus Semun Pitrujgi chichasmiania nu

15Nuya yurumawar Jesus Semun Pitrun aniasmiayi “Junasa uchiri Semunka, ;ju shuar
nankaamas anentmek?”

Pitrusha timiayi “Ee, Uunta, wi wakerajam nu Ame nékame.”

Jesussha “Nuinkia winia murikiur ayuratniua dintsam Winia enentdimturainia nu
yainta” timiayi. 16 Ataksha aniasmiayi “Junasa uchiri Semunka, ;Winia anentmek?”

Pitrusha “Ee, Uunta, wi wakerajam nu Ame nékame” timiayi.

Jesussha “Winia murikiur wéinkiata” timiayi. 17 Nu ataksha aniasmiayi “Junasa uchir{
Semunka, ;winia wakerutamek?”

Pitrusha menaintiu infam kuntuts enentdimiar timiayi “Uunta, ashi nékame. Wi
wakerajam nu Ame nékame.”

Jesussha timiayi “Winia murikiur ayurata. 18 Maa, nekas tdjame. Natsa asamka
iwiarmampram ame wakeramunam wéuyame. Tura Guntach ajasmeka ame kunturam
ayaparakmin chikich aentstamprattawai tura ame wétin nakitiam nui juramkiartatui.”
19 Jesus ndjainkia Pitiur matniun ujakmiayi. Tura ndnisan jakamtai shuar Yusan shiir
awajsatniun ujakmiayi. Nuya Pitrun “Nemartusta” timiayi.

Juan turunatniun Pitiur Jesusan aniasmiania nu
20 pitrusha ayanmar chikich unuiniamurin Jesus ti anea nuna némarun wainkiamiayi.
Kame nu unuiniamuka nuik Jesus jaatsain yurumdiniakui “Uunta, ;ya surutmaktata?”
timia nditi. 2! Nincha Pitiur wéiniak Jesusan aniasmiayi “Uunta, ;jusha war{ urukat-
niuit?”

22Jesussha ayak “Wi wakeraknaka iwiaaku pujain tatatjai timiniaitjai. Nuna takuisha
;warf itiurtama? Ameka nemartusta” timiayi. 23 Ndjainkia “Nu unuiniamuri jékashtatui’
tusa Yus-shuarnum dujmatiarmiayi. Tdrasha Jesus “jdkashtatui’ tichamiayi antsu dyatik
“Wi wakeraknaka iwiaaku pujain tatatjai takuisha ;warf{ itiurtama?” timiayi. 2¢ Wikia nt
unuiniamurintjai. Ju papincha aaru asan “mash nekasaiti’ tajai. Ashi shuarsha ninisaran
tuiniawai.

25 Nu arantcha jui darchamusha ti awai. Kame ashi damka ti untsuri papi asa ashi
nunkanam ikiuschamnia ainti. Nuke ati.

Jesusa Akatramuri Yusa Wakanfjjiai
TURAMU

Yusa Wakanin ndkasarmiania nu

1 Amikiur Titpiru:

Nuik akupkamiaj ni papinium ashi Jesus tdramia nuna datramiajme. Tura unuiti-
ampramiaj nunasha datramiajme. Ydmankamtaiknumia, 2 nayaimpiniam wétsuk, ashi
Nii tdramia nuna timiajme. Jesuska, nayaimpiniam wakettsuk Yusa Wakan]i kakarmar-
ijiai tdratniua nuna ni akatramurin jintintiawarmiayi. 3 Tura jaka nantaki, Jesus timiajaik
wantintiukmiayi ni akatramurin. Tura kuarenta (40) tsawant nin wantintiukarmiayi.
Nuna tura nekas iwiaakjai tusa iniakmasmiayi, nekaawarat tusa. Tura Yusa akupeamuri
urukukit nuna mash ujakmiayi.

4 Jesuska ni akatramurijiai tuke pujus, nin chicharuk “Jerusarénnumia wéerap,
timiayi. Winia Apar “amastatjai” timia nuna, paant ujakchamkajrum. Nu tdrunat
tusarum Jerusarénnum ndkastarum, timiayi. 5 Tuke enentdimsatarum. Juan entsajai
atumf ayashin imiatmimiarme. Turasha wérik Yusa Wakanisha atumniasha tarutmar,
atumi enentdin enkemprutmattarme. Nusha enentdi imiantin dintsankete” timiayi.

Jesus nayaimpiniam wakamiania nu

6 Tura Jesusjai irunar matsamas anintriarmiayi “Uunta, Israer-shuar 4jinia nu, ankant
ajasakrin iiniuk Akupin atak naamkatin yamaf jeayash” tiarmiayi. 7 Jesus dimiuk timiayi
“Winia Apar turattana nu warf{ tsawantinik tdrunati nu nekaatniusha atumniachuiti.
Apar Ninki neka asa ni kakarmarijiain turattawai. 8 Tura atumsha Yusa Wakan{
kakarmarin sunastatrume. Nii taa enkemprutmamtai kakaram ajasrum, Wii tiramu
etserkattarme. Emka juj Jerusarén péprunam etserkattarme. Nuyd ashi Jutia ninkanam,
tura arant Samaria nunkanmasha, tura nu arant ashi ndnkanam werum, Wii tiramu
etserkattarme” timiayi Jesus.

9 Nuya chichas amir, ashi ni akatramuri ii wajainiai, Jesus nayaimpinmaani ju-
nakmiayi., Wéa-wéakui yurankim mash Nin amudmiayi. Tuma asamtai ni akatramuri
Nin wdinkiacharmiayi. 10 Tura Jesus waakkui ni akatramurisha yaki ii wajainiai,
jimiard dishman puju entsaru nui wantintiukarmiayi. Tura ayamach wajattsarmiayi.
11 Nu dishmansha Jesusa akatramurin tiarmiayi “Kariréanmaya dishmanka, ;urukamtai
nayaimpinmaani imia fimprum? Ju Jesusak atumiya nayaimpiniam wea wainkiarumna
nunisan ataksha winittiawai” tiarmiayi.

Matiasan anaikiarmiania nu

12 Tuasua amikmatai Jesusa akatramuri Uriwiu ndinniumia akaikiar Jerusarénnum
waketkiarmiayi. Uriwiu naincha Jerusarénnumsha tijiuchiiti, chikichik kirumitrua
ndnisan. 13 Tura Jerusarénnum jeawarmiayi. Nui jeawar, jed wayawar yaki wikararmi-
ayi. Nui Pitrusha, Jakupusha, Juansha, Antressha, Jiripisha, Tumassha, Parturumisha,
Mateusha, tura Arpeu uchir{ Jakupusha, nuyd dsump Semunsha, Jakupu yachi Jutassha,
timian wayawarmiayi. 4 Jusha mash tuke iruniarmiayi Jesusa yachijiai. Tura Jesusa
nukur{ Marijiai, nuya chikich nuwajaisha tuke iruniarmiayi, Yus 4ujsatai tusar. > Nui
sidntu painti (120) aents iruntrarmia nuj Pitiur chichastaj tusa wajakmiayi.

16 Pitiur juna timiayi “Yatsurtirmesha, umarutirmesha antuktarum. Yuska yaunchu
ni Papiriin Jutasnan damtikramiayi. Jatas akiintsain Tawitkia, Yusa Wakani jintintiam
Jutasnan darmiayi. Jesusan achik surukarmia nt shuaran nekapruamia nuiti. Kame
Tawitia darmari Yus-Chicham asa timianak uminkiatniuyi. 17 Nt Jutaska ii frutramuitiat,
ii takaamurin péchitkiaitiat, 18 tunda tura nujai kuitian achik nunkan sumakmiayi. Tura
piniakum iniaan tantane pattimiayi. 1 Tuma asamtai ashi{ Jerusarénnum pujuarmia nu,

nuna nekaawar ni nunkan “Numpa Nunka” anaikiarmiayi. 20 Kame Sarmu papinium
Tawitkia juna darchamkia:
“Ni jeesha itiarak ati.
Nu jeanmanka penké pujuscharti.” Tura
“Ni takatri chikich atankiti.”
Tu aarmaiti’ timiayi.
21 ‘Tuma asamtai yamaikia chikich anaikiatniuitji. Tura ndnkamas achikchatniuitji.

achiktai. lisha iruntrar Jesusa nantakmiari etserkami tusar tirami” timiayi Pitiur.

23 Tura nuya jimiard shuaran anaikiarmiayi. Matfasan anaikiarmiayi. Tura chi-
kichnasha Jusen, ni chikich naari Parsapas, tura apach ndarinkia Justu, nunasha
anaikiarmiayi.

24-25 Tura nuya Yus-shuar Yusan dujainiak juna tiarmiayi “Ii Uuntri, Amesha ash{
shuara enentdj nékame. Jui awai jimiara dishman. Jutas tunda turak jakatniunam wéak
akatramu takatan ikiukmiayi. Yamaikia Jutasa takatri achikiat tusam, ;tud achikium,
Uunta? Paant iniakmasta.” Tu aujsarmiayi.

26 Tura Israer-shuara tdrutairi ndnisan, wats yaki nupetmakat tusar tirawarmiayi.
Tura Matfas nupetmakmiayi. Tirunamtai Matiasnak pachikiarmiayi.

2

Yusa Wakani taramiania nu

1 Pintikiustis ndartin jisat jeamtai, chikichik jeanman nuin Yus-shuar tuakarmiayi.
2 Tumaj aya aneachma nayaimpinmaya nasea aintsan téter ajaki winian antukarmiayi.
Ashi mash jed pujuarmia nuka antukarmiayi. 3 Tura nui pujuiniai ji wajai kea daniun
wdinkiarmiayi. Tdruna ankant ankant puunak tarurarmiayi. 4 Tuma asamtai Yusa
Wakani ashi ni enentdin pimiutkarmiayi. Turam chichasarat tusa Yusa Wakani ni
nekatairi sisarmiayi. Tuma asamtai nujai niisha chikich chichaman chichasarmiayi.

5 Nui Jerusarénnum Yus tdman umirin Israer-aents armiayi. Ashi nunkanmaya
Jerusarénnum taar matsamarmiayi. © Tura tdrunamia nuna antukar kdunkarmiayi.
Tura ashi shuar ni chichamejain chichaamun antukarmiayi. Tuma 4sar, warinkit, tu
enentdimsarmiayi. 7 Nekaachar ashamkarmiayi. “Warinkit, tunaim ajarmiayi. Ju aents
chikich chikich chichaman chichainia nu, ashi Kariréanmayanchukait, tiarmiayi. 8 Tura
iisha ankant ankant ii chichamenka antatsjik. Ausha urukainiakua, nunak chichainiawa,
tiarmiayi. ° Jui ashi nunkanmaya aents pujuiniatsjik. Partianmaya, Eramnumiasha,
Misiuputdmianmayasha, Puntanmayasha, tura Asia nunkanmayasha, 1° Prijianmayasha,
Pampirianmayasha, Ejiptunmaya tura Aprikianmaya Serinia ni nankaamasnumiasha
pujuiniatsjik, tiarmiayi. Nuyasha ii shuarsha Ruma péprunmaya yaunchu taar jui mat-
satainiawai. Chikichcha tuke Israer-shuar diniawai. Tura chikichcha Israer-shuar ajastaj
tusa Israer turutairin mash tdruiniawai. ! Kritianmayasha Arapianmaya pujuiniaji.
Tura ashi mash ii chichamejaisha Yusa pénker tiramuri antaji” tiarmiayi.

12 Ashi aents nuna nékachu asar ashamkarmiayi. Tura nudmtak aniniaisarmiayi
“;Warinminiait ju?” 13 Tura chikichcha wishikiarmiayi. “Nampeku &iniatsuash”
tiarmiayi.

Pitiur ujakmia nu

14 Nuinkia Pitiur, chikich duntse Jesusa akatramurijiai wajaki, kakantar chichasmiayi.
Chichaak timiayi “Jutfanmaya shuartiram, Jerusarénnumiatirmesha antuktarum. Wi
titiatjana nu antukrum pénker enentdimpratarum. 15 Ju dishman, nampekarai, tdrumna
nu, nampekcharai. War{, nantu imid ishichik takuni. ;Aisha itiurak? 16 Antsu Yusnan
etserin, ni naari Juér, yaunchu darmia nu, yamai tirunayi, timiayi.

17 Juna darmiayi: “Yus tawai “Ju nunka amuukatin jeatemamtai, winia Wakantrun
ashi dentsnum akupkattajai, yumi yaraanua dintsan. Atumi uchiri, atum{
nawantrisha Yusa chichamen dujmatiartatui. Tura natsaka {imiarartatui. Tura
uuntka mesekramiartatui. 18 Tura dishmansha nuwasha winia takartin ainia
ndnaka winia Wakantrun akuptukartatjai. Tiram niisha W{i tdramun dujmatiar-
tatui. 19 Yaki nayaimpiniam, aents tirachminian iniakmastatjai. Tura nunkan-
masha winia kakarmarun iniakmastaj tusan numpancha, jiniasha, mukuintiun-
cha yuranmia dintsan akupkattajai. 20 Tura tsawdi nantusha kajinkiattawai. Tura
nantusha mushatmar numpa niniktatui. Uunt tsawant achikmiajna nu jeatsain,
turunattawai. Nu tsawantcha imid nekas uunt 4tatui. 21 Nuinkia ashi shuar nekas
winia kakarmarun seana nuka uwemprartatui” timiayi Yus.”

Nunis Juér darmiayi’ timiayi Pitiur.

22 Tuke chichaak: ‘Israernumia shuartiram, wi titiatjana nu antuktarum. Nasarétnu-
mia Jesusnan tajai. NU Jesusan Yus shiir enentadimtawai. Yuska, &tum ti enentdimprarum
ni kakarmarin paant nekaatarum tusa, nu Jesusan ti ikiakarmiayi. Tura Jesusjai aentsti
tdrachminian Yuska tdramiayi, 4tum {immianum. Nuka ti paant nékarme, timiayi.
23 Tura Jesus surunkamia nuna Yuska yaunchu, tiruntsain, paant nekaamiayi. Tarasha
Yus enentdimmia nujai métek tirawarmiayi. Tura atumek emetarum Jesus jukimiarme.
NU arant, krisnum mdatarum, tunda shuar timiarme. 24 Turamunak Yus Jesusan
jakatniun nupetmamtik iniantkimiayi, tuke jakachmin asamtai. 25 limiata, ii uuntri
Tawit Jesusnan kantamprua juna darmiayi:

Uuntan tuke pujurtan wainmiajai. Winia pujurtakui awajkamu 4chattajai.

26 Tuma asamtai winia enentdirjaisha Nin shiir enentdimtusmiajai. Tura wenurjaisha
shiir chichaman chichamiajai. Jdaknasha shiir enentdimsan jakattajai, anean-
tiniapitjia tusan.

27 Winia wakaniur, Yusru, jakatniunam ikiurtuschattame. Wi ame Uchirmetjai, Tunaar-
incha. Tumaitkui anentu asam ayashur kdurtin tsankatrukchattame.

28 Tura iwiaaku atin jintia jintintrutamame. Tura tuke pujurtakum waramtikrustatme.
Tu darmiayi Tawit’ timiayi.

29 Pitiur tuke chichaak: ‘Pdantchakait. 1i uuntri Tawit yaunchu jdkaiti. Tura
iwiarsamuiti. Ni iwiarsamuri iini pujatsuk. 30 Turasha Tawitkia Yusnan etserniuyayi.
Tuma asa Yus timia nuna nekaamiayi. Yus Tawitian chicharuk timiayi “Ame akup-
niuitme. Nekas tdjame, ukunam ame iniannamurminian Kristu akiiniattawai. Niisha
Akupin anainiaktatui, amea dintsan.” Nuna Yus taman Tawit nekaamiayi. 31 Neka asa,
tdruntsain Tawit, wainkia nitiksan, Kristu nantaktintrin darmiayi. Kristu tirunatniurin
chicharuk timiayi “ni wakanincha jakatniunam ikiukchatniuyi. Ayashincha kaurtinian
tsankatkashtiniuyi.” 32 Au Kristun timia nu Jesusaiti. Nu Jesusnak Yus iniantkimiayi.
Nuka iisha neka asar étsereaji. 33 Yuska, Jesus nankaamantuiti tusa ni untsuurini
apujsaiti. Tura ni Wakanin Jesusan susaiti, Nii yaunchu timia ndtiksan. Tuma asamtai
jusha 4tum antukurmena nuna, tura fisurmena nunasha Yus suramsaiti. 34 Tawitkia
ayashtiuk nayaimpiniam wékachmiayi. Tura nt Tawitiak juna darmiayi:

“Uunt Yus winia Uuntrun timiayi “akupin pujutainium, winia untsuuruini pujusta.

35 Ame nemasrumin nupetkattajai. Nu tdruntsain jui pujustd’ timiayi.”

Nuni darmaiti Jesusnan, timiayi. 3¢ Tura ii, Israer dentsti, Jesus krdsnum maaitji,
timiayi. Ju Jesus mdamjinia nuna Yuska Uunt Akupin anaikiamiayi. Turasha Jesussha
in uwemtikkiartin Kristuiti. Ash{ dentstiram nu pénker nekaatarum” timiayi Pitiur.

37 Nuna antukar wake mesekarmiayi. Tura Pitruncha chikich akatramuncha ani-
asarmiayi “Yatsuru, jnuinkia itiurkatjik?” tiarmiayi. 38 Tutai Pitrusha chichaak “Atum{
tunaari ikiuktiaj tusarum Yus nekas enentdimtustarum. Tura ash{ shuartiram Jesukristu
naari pachisrum imiantiarum. Nuinkia atum{ tunaarin Yus tsankurtamprattarme.
Tarunawakrumin Yuska ni Wakanin suramsattarme, timiayi. 3 Yus timia nuka atumin

taramprume. Atumi uchirincha tura ashi arant matsatainia nunasha tawai. Kame ii
Yusri dentsun untsuktaj tusa wakerana nuna tawai” timiayi.

40 NG chichamjaj tura nuyasha Pitiur tuke jintintiuk timiayi “Yajauch shuara asutiat-
niuri atatna nuya uwempratarum” timiayi. 4! Tuma asamtai nuna antukarmia nuka
imianiarmiayi. NU tsawantai menaintit mir (3000) aents Yus-shuar ajasarmiayi. 42 Ashi
nu shuar Jesusa akatramuri jintintiarmia nuna timiatrusan antukarmiayi. Tura irunar
shiir enentdimtunaisar yurumin armiayi. Turawar, Kristu enentdimtustin namperin
najanin drmiayi. Tarawar Yusan aujiarmiayi.

Yus-shuar pampararmiania nu

43 Tura Yuska aentsti tdrachminian Jesusa akatramurijiai tdramiayi ni kakarmarin
iniakmastaj tusa. Tuma asamtai ashi aents nuna wdinkiar ashamkarmiayi. 44 Ydsan
umirkaruka ashi métekrak pujuarmiayi. Tura ashi niiniu armia nuna sunaisarmiayi.
45 Ni nunken surukar, ni takakmarincha surukar, atsumainia nuna stiarmiayi. 46 Tuke
tsawantak Yusa Uunt Jeen kduniarmiayi. Tura ni jeencha iruntrar warainiak Kristu
enentdimtustin ndmper najanin drmiayi. Tura nankaamantu enentdimtumatsuk, yu-
rumkan ajamnainiarmiayi. 47 Tarawar, Yuska ti Guntaiti, tu wearmiayi. Tura ashi aents
nin shiir enentadimtiarmiayi. Tura Uunt Yus tuke tsawant shuaran uwemtikiar Yus-shuar
frunmanum fkiaunki wémiayi.

3

Wekaicha wekasamiania nu

1 Chikich tsawantai, nantu nunkaach ajasmatai, Pitiur Juanjai, Yusa Uunt Jeen Yus
aujsatai tusar wearmiayi, Israer-shuar tuke turin armia nutiksaran. 2 Tura dishman,
ni akiiniamurinia wekaicha amia nu, nui aa wéitiniam tuke tsawant pujumiayi. Nu
dishmannasha ni shuari entsaki jikiar nd wéitiniam apujin drmiayi, nui shuar wayan
kuitian seat tusar. Nu waitisha, Shiir Waiti, tutaiyayi. 3 Tura nd shutuapsha Pitrun
Juanjai wayan wainkiamiayi. Wdiniak kuitian seamiayi. 4 Tura Pitiur Juanjai apajas fis-
armiayi. Turand dishmannasha chicharuk “lirsata” timiayi. > Aishmansha, surustatuapi,
tu enentaimias, fimsamiayi. ® Nuya Pitiur chichaak “Kuitrusha atsawai, timiayi. Kurisha
atsawai. Antsu kuitjai nankaamas takakjana nuna amastajai. Wats, Nasarétnumia
Jesukristu kakarmarijiai wajakim wekasata” timiayi.

7 Tinia iniais, Pitiur ni untsuurini achik awajkimiayi. Tiram ni nawesha, wanusesha
kakaram ajasmiayi. 8 Tura niisha wajaki nantent ajakmiayi. Nuyasha wekasamiayi. Tura
Pitrujaisha Judnjaisha Yusa Uunt Jeen wayawarmiayi. Nuik shutuapka wayd nantent
nantent ajak Yusa ndarin shiir pachimiayi. ° Ashi aents pujuarmia nu, nin wekaan
wainkiarmiayi. Tura ni chichamen anturkarmiayi. 19 Tura chichainiak “Nuik Yusa Uunt
Jeen waitirin, Shiir Waiti tutainium, nu dishman tuke pujuuya ntchakait” tiarmiayi.
Tura ni tirunamurin nekaawar, ti ashamkar nushaa enentdimsarmiayi.

Pitiur ujakmiania nu

11 Shutuapka pénker ajasu asa Pitrujai Judnjaisha penké tsurachmiayi. Tura aents
nui pujuarmia nu, warinkit tusar, jedshkiri tsékenki wearmiayi. Nuka Sarumunna tiniu
armiayi. 12 Aents kdunkarun Pitiur wéiniak, chicharuk “Israer-shuartiram, ;urukamtai
winiasha imia firum? tiarmiayi. ;lisha pénker asarik' tsuarmaji? ;Ii kakarmarijiainkik!
ewekamsamaji? 13 Atsd. Antsu Yuska ni Uchirin Jesusan ashi nankaamantu awajsaiti. Ii
uuntri Apraamsha, Isaksha tura Jakupsha enent4dimtin armia nt Yusan tajai. Atumka
Jesus nakitrarum kapitidn Piratui surukmarme. Tura Piratu akupkataj tau atumsha
suritkiamarme. 14Jesus pénker ndkak enentdimniuyana nu “akupnakchati” timiarme.
Antsu shudran main akupnakat tusarum wakerimiarme. !5 Tararum iwiaaku atinian
Amaana nu maamarme. Tuma ain Yuska Nin jakamunmaya iniantkimiayi. Nuka iisha
neka asar étsereaji. 1 Tura ju aishman jui wajaana ju tura nékarmena ju, Yusa Uchiri

naari enentdimta asa kakaram ajasuiti. Jesus enentdimtusu asa nekas pénker ajasuiti.

Nusha wainniu asarum nékarme’ timiayi.

17 ‘Wats, yatsurtiram, wi nékajai. Atumsha atumi Guntrijiai Jesusan tiramarmena
nu nékatsuk tdramarme. 18 Tura nu turamurmijiai Yus yaunchu timia nu timianak
umikiurme. Ni Kristuri waitsatniuya nuna Yuska ashi ni etserniurin damtikramiayi.
19-20 Wats, yamaikia tunaaruminia kanaktiarum. Turarum Yusnumaanj ayantartarum,
tunaarun asakdrat tusarum. Tarunawakrumninkia, atumin uwemtikramprarat tusa Yus
yaunchu anaikiamia nuna akupturmaktatrume. Nusha Jesukristuiti. Tura Niijiai enen-
tdimin ayampratin atatui. 2! Tura yamaikia Jesukristu nayaimpiniam pujustiniaiti, ashi
iwiarnatsain. Yuska ukunam ataksha nunkan shiir awajsattawai. Nuna ni etserniurin
tsdapin enentdi takaku armia nuna yaunchu damtikramiayi. 22 Tuma asa Muisais ii
aparin timiayi:

“Atumi Uunt Yusri ukunam etserniun akupturmaktatrume, winia akuptukmia ndnisan.
Nudmtaktirminia achik akupturmaktatrume. Tura nii titiatna nu umirkatarum”
timiayi. 23 Ndnkamas aents nu etserniun chichamen umiachkunka emesnartatui.
Tura Israer-shuarnum péchitkia dchattawai.

Nunisan darmiayi Muisaissha’ timiayi.

24 Pitiur tuke chichaak ‘limiata, Ydsnan etserin Samuer ju tsawantin turatniuri et-
serkamiayi. Nuyd ash{ Ydsnan etserniusha tuke nuna etseriarmiayi. 25 Etseriarmia nuka
atumin taramprume. Tuma asa dtum pénker pujustinian Yuska ii uuntri Apradman ju
chichaman susamiayi. “Nekas tdjame, ame shuarum akiiniattana nujai ashi dentsnasha
shiir awajsattajai’ timiayi. Tura ii Guntrin timia niinaka incha taramji, timiayi. 26 limiata,
Yus ni Uchirin iniantkimia nui, atumin emka akupturmakmiarme. Atumsha, atum{
tunaariya kanaktiarum tusa, tura atumin shiir awajtamsatniun wakerak tiramiayi.”
Nunak timiayi Pitiur.

4

Pitruncha Judnnasha kajerkarmiania nu

1-2 Pitrusha Juanjai Yusa chichamen dentsun jintintiainiak pujuarmiayi. Jesus nan-
takin asamtai aencha nantaktin diniawai, tiarmiayi. Tura chichaak pujuiniai Israer-patri
tdarmiayi. Tura Yusa Uunt Jeen wainniu Guntrisha Satuséu aentcha tdarmiayi. Taar
Pitruncha Judnnasha kajerkarmiayi, niisha Jesusa nantakmiari chichaman jintintinia
asamtai. 3 Yamaikia kiawai, kashin iismf tusar achik sepunam enkea iniaisarmiayi. 4 Tura
Pitrun nuik anturkarmia nt aents untsuri Yus-shuar ajasarmiayi. Nuik Yus-shuaraim
tura yamaiyaim iruram ti untsuri ajasarmiayi. Aya dishmankak, senku mir (5000) aents
armiayi.

5 Kashin tsawarmatai Israer-shuara akupniuri, ni Guntrisha, tura ni jintinniurisha
Jerusarénnum iruntrarmiayi. ¢ Nuisha Anassha, Israer-patri uuntri anaikiamu amia nu,
tura Kaipiassha, Juansha, Arejantrusha, tura Israer-patri kapitidntri shuarisha timian
iruntrarmiayi. 7 Iruntrar Pitruncha Judnnasha utitiarum tusar akupkarmiayi. Tura
itiarmatai, ajapén awajsarmiayi. Tura aniasarmiayi “Kame ;yana kakarmarijiaj, yana
chichamejai turarum?” tiarmiayi. 8 Tutai nuya Pitiur, ni enentdin Yusa Wakan] pimi-
utkamu asa timiayi “Akupniutiram, tura Guntirmesha antuktarum. °Ju dishman nuik
shutuap amia nu pénker ajasmari anintrarme. Kame itiurak pénker ajasuit tatsurmek.
10 Urukamtia duktataj. Anintrakrumin iisha paant titiatji, Israernumia shuar ashi
nekaawarat tusar, Ju dishman Jesukristu kakarmarijiai pénker ajasuiti. Nasarétnumia
Jesukristun, &tum mdamurmena nuna, tura Yus jakamunmaya iniantkimiania nuna tajai,
timiayi. 11 NG Jesuska kayaa dintsankete. Atumsha jeamniutiram, ni kaya yajauchiiti,
timiarme Jesusna. Turasha tdramaitiatan Niisha jeanam emka apujsamua ninisan
ajasuiti, timiayi. 12 Tura chikichjai uwempratin penké atsawai. Ju nunkanam ii chikicha
naari pachisar uwempratin atsaji. Jesuskete ii uwemtikrampratniun Yus suramsamiaj
nu” timiayi Pitiur.

13 Pitrusha Juansha ndnkamas shuara dintsan drmiayi. Nukap unuimiarcharu drmiayi.
Tura unuimiarchaitiat, arantutsuk etseriarmiayi. Aentsu uuntri ninaka nekaawar
“Nékachuitiat, itiura sapijmiatskesha chichainia” tiarmiayi. Tura, jusha Jesusa nemarin
wajamiayi. Tuma asamtai, niisha ai wajakui, Israer-shuara tuntrinkia, pénker ajaschaiti
titiai tukamd tujinkiarmiayi. 1% Tuma 4sar, iik nuamtak dujmatsatai tusar, Pitrusha
Juansha shutuapsha aa awemartai, tiarmiayi. 16 Tura dujmatainiak tiarmiayi “Ju
Pitrusha ju Juansha itiurkatjik. Ju uunt tdrunamun Jerusarénnum matsatainia nu ash{
nékainiatsuk. Widitiaiti titin tujintiaji, tiarmiayi. 17 Tura, ashi aents nekaawarain tusar
yamaik jiaktai. “Ju Jesusa naari pachisrum penké jintintiawarairap,” titiai” tiarmiayi.

18 Tura 4rusan Pitruncha Judnnasha shutuapnasha ataksha untsukarmiayi. Tura
chicharkarmiayi. “Jesusa naari penké dujmatsairap. Tura Jesusa turamuri penké
jintintiairap” tiarmiayi. 1° Tutai Pitiur Juanjai dimkiarmiayi “Enentdimpratarum. ;Yus
warinia wakera? ;likia Yus umirtsuk atumi chichamen umirkatniukaitiaj'? tiarmiayi.
20 Nekaatarum. lisha {isjinia nu, tura antukjinia nusha ii etsertsuk pujustin tujintiaji.”
Tu dimkiarmiayi.

21-22 Shutudp pénker ajasmia nu kuarenta (40) uwi nankaamas takakuyayi. Ni
pénker ajasmarin aents nekaawar, “juka aentsti tdrachminiaitji” tusar Yusa naarin
uunt awajsarmiayi. Tuma asamtai aentsu uuntri Pitruncha, Juannasha asutitai tukama
aentsun ashamainiak dyatik chicharkar iniaisarmiayi.

Yus-shuar Yusa kakarmarin seawarmiania nu

23 Pitiur Juanjai ankant ajasar ni frutramuriin waketkiarmiayi. Tura jeawar Israer-
patri uuntri tura aentsu Guntrisha nin tiarmia nuna mash etserkarmiayi. 24 Nu ujakam
antukar métekrak Yusan dujuk tiarmiayi “Winia Uunt Yusru, Amesha nayaimpisha
nunkasha najanaitme. Nayaantsasha tura jui frunna nusha najanamiame, tiarmiayi.
25 Tura Tawit amin umirtamin amia nu ju damtikramiame:
“;Urukamtai ashi nunkanmaya aents charaatum ajainia? ;Tura Israer-shuarsha

urukamtai dntar chichaman enentdimiainia?
26 Yunt kapitidn drmia nuka chichaman jurusarmiayi Uunt Yusan.
Tura pepru Uuntrisha iruntrar Uunt Yusan kajerkarmiayi. Ni anaikiamurin Kristun
natiksan kajerkarmiayi.”

27 Tu darmaiti, Uunta, tura nekasaiti. Erutis apachi kapitidntri Punsiu Piratujai ju
péprunam iruntrarmiayi. Niisha yajaya shuarjai tura Israernumia shuaraim nuim
iruntrarmiayi. Ame Uchirmin Jesusan tunaarinchan kajerkarmiayi. Jesuska Ame
anaikiamiame, winia takatrun tdrat tusam. 28 Tura ame enentdimjaj iwiaramamna nu
uminkiatniuiti. Tura apachcha Jesusan kajerainia dsar, Ame iwiaramamna timianak
umikiarmiayi. 2% Uunta, iisia kajertamainiaj nu. Jes, Aminiu asakrin dujmatramtsujik.
Tuimaitkuisha ame chichamem ii ashamtsuk etserkatin ame kakarmaram amasta. 30 Tura
ame kakarmarmijiai jaasha tsudrtin amasta. Ame Uchiram Jesus tunaarincha nujai
ii aentsti tirachmin tdratniusha amasta. Aents Yusa kakarmarin nekaawarat tusam
turata” tiarmiayi.

31Tura Yusan tu dujas umikmatai nuin irunar pujuiniain durkamiayi. Trunamtai ash{
shuara enentdin Yusa Wakani pimiutkarmiayi. Tdmaitkiui ashamtsuk Yusa chichamen
etserkarmiayi.

Winiakete, ticharmiania nu

32 Yus-shuar ajasarmia nu, ti untsuritiat, ashf chikichik enentainiak enentdimainiak,
ni takaku armia nuna, aya winiakete tatsuk, jusha ashi iiniu ainiawai, tiarmiayi.

33 Tura Jesusa akatramurisha, Yus ti yayamu dsar, Yusa kakarmarijiai Uunt Jesusa
nantakmiarin tuke etseras pujuarmiayi. 34 Tura ashi{ Yus-shuarka nunkan takakusha
jean takaku armia nusha, ninaka surukar kuitian itiariarmiayi. 35 Tura itiaar Jesusa
akatramurin siarmiayi. Akatramusha susam, niisha atsumainia nuna sdarmiayi. Tuma

asamtai shuar atsumaka penké atsuarmiayi. 3¢ Chikichik shuar, ni naari Jusé, nunkan
takakuyayi. Jesusa akatramurisha Jusen chikich naarin apujtusarmiayi, Pirnapin. Nu
ndarisha, shiir enentdimtikkiartin tawai. Tura Pirnapisha Riwi dentsuyayi. Tura ni
akiiniamuri ninkenka Chipriiyayi. 37 Niisha ni nunken surukmiayi. Tura nu kuitian itid
Jesusa akatramurin stisarmiayi.

5

Ananiasa tunaari

1 Tura chikich dishman, ni naari Ananias, ni nuwe Sapirjai ni nunken surukarmiayi.
2 Niisha nunkan suruk kuitian emeenak akanak juki Jesusa akatramurin weri takamt-
sukea nutikias susamiayi. Ni nuwesha, Sapir, nuna turan nekaamiayi. 3 Tdramtai
Pitiur chichaak “Ananfasa, jurukamtai uunt iwianch enentdimin enkemturmatai, Yusa
Wakanin anankataj tusam nunka surukam kuit achikiumna nu akankam ikiurmasam?
timiayi. 4 Entd, nuinkia nunka dminiuchukait. Surukumna nu kuitcha dminiuchukait.
Nusha, jurukataj tusamea tu enentaimpram? Amesha aya dentsnum waitruachume.
Antsu Yusnumsha wéitruame” timiayi Pitiur. 5 Tutai Ananias nuna antuk nd chichamaik
jakamiayi. Tura ashi shuar nuna antuk nekaawar ti ashamkarmiayi. ¢ NG turunamtai
dishman tariar Ananias jakan penuararmiayi. Tarawar iwiarsatai tusar jukiarmiayi.

7 Tura Ananiasa nuwe arur, menaintid ura nankaamasaij tdmiayi. Tdrasha ni dishri
jakanka nekaachmiayi. 8 T4matai Pitiur nuwan timiayi “Turuttia. Atum nunka
surukurmena nuj, ;kuit itiarumna ndnikik surukuram?” timiayi. Tutai nuwa timiayi
“Ee, nunik surukji.” 9 Tutai Pitiur timiayi “;Urukamtai atumsha Uunt Yusa Wakan{
nekapkamsatai tusarum imia enentadimprarum? Pai, iisid. Ame dishrumin iwiarsatai
tusar jukiaria nu wininiawai. Tura yamaikia amincha juramkiartatui” timiayi. 1° Tutai
nu chichamaik niisha imia Pitru wajamunam jaka iniaantmiayi. Aishman wayaj tukama
jaka tepan wainkiarmiayi. Turamtai jukiar ni dishrinin ayamach iwiarsarmiayi. 11 Tura
ashi Yus-shuar armia nu tura ash{ aencha nuna antukarmia nu ti ashamkarmiayi.

Yusa kakarmarijigi turawarmiania nu

12-14 Tura ashi Yus-shuar Yusa Uunt Jeen shikiriin irunin drmiayi. Nu shikirisha,
Sarumunna, tu anaikiamuiti. Tura chikichmamtinkia nuim iruntratniun ashamiarmiayi.
Tumainiayatan, ti pénker diniawai, tu wearmiayi. Tura Yus-shuar Yusa kakarmarin
iniakmasarmiayi. Tura asamtai imid untsuri aents Yus-shuar ajasarmiayi. !> Tura
chikich aents ni shuari jainia nuna jintid amamtikiarmiayi. Peakjai jukiar, tampunmasha
enkeawar jdkiar jintid ayamach depsarmiayi. Pitiur nankaamak ni wakaninsha enkem-
prutmawainti tusar nu shuar tdrawarmiayi. 1¢ Nunisan arantia shuarsha ti untsuri ni
shuarj jainian tura iwianchrukuncha nuj Jerusarénnum itiarmiayi. Tura ashi nui tdaruka
tsudmararmiayi.
akatramurin achikiar enkeawarmiayi. 1 Turasha kashi Uunt Yusa suntari nayaimpin-
maya tara sepu waitirin uraimiayi. Tura Jesusa akatramurin aa jiikiarmiayi. 20 Tura
timiayi “Wetarum. Tura Yusa Uunt Jeen wajasrum Yusjai tuke iwiaaku atinia nu
etserkatarum” timiayi.

21 Nuna antukar kashin tsawar kdshik Yusa Uunt Jeen wayawar jintintiawarmiayi.

Nu timainiaj Israer-patri uuntri, tura niijiai pujuarmia nusha iruntrarmiayi. Tura
Israer-shuara uuntri, naamka armia nuna iruntrami tusa untsukarmiayi. Ash{ iruntrar
akatar akupkarmiayi, Jesusa akatramuri sepunmaya itiatarum tusar.

22 Tura suntarsha sepunam jeariar Jesusa akatramurin wainkiacharmiayi. Atsawai
tukam tdarmiayi. 23 Taar chichainiak “Sepu waiti asakamua timianisan aa wdinkiaji,
tiarmiayi. Tura suntar waitin iimpru wajainia wéinkiaji. Tura waiti urair wayajt tukamar
atsa wainkiaji” tiarmiayi.



TURAMU 5:24 160 TURAMU 6:5

24Israer-patri uuntri, tura Yusa Uunt Jeen wainniu Guntrisha, nu chichaman antukar,
“tsej ausha jurutiak nunasha iniaisarat?” tiarmiayi. 2> Nu chichamaik dishman taa
timiayi “Aishman dtum sepunam enkeamarmena nu, Yusa Uunt Jeen wajasar dentsun
jintintiuk pujuiniawai” timiayi.

26 Trunamtai Yusa Uunt Jeen wainniu uuntri ni suntarijiai wear achik itiarmiayi.
Turasha penké aents kayajai tukurmaraij tusar, yajauch awajtsuk itiarmiayi. 27 Tura
achik itiaar Israer-shuar naamka pujamunam naka awajsarmiayi. 28 Tura Israer-patri
uuntri timiayi “lisha atumin chichda chicharu awajsar, Jesusa naari pachisrum et-
serkairap tusar akupkachmakajrum. Turasha, jantukurmek? Atsa. Mash Jerusarénnum
atum etserkamu pampankai. Jes, dtum, Jesusan mdawarai, in tatsurmek. Nusha in
makuutai tusarum tdrume” tiarmiayi.

29 Nuyd tutai Pitiur chikich Jesusa akatramurijiai chichainiak “Iikia aentsjainkia
iniankasar Yus emka umirkatniuitji, tiarmiayi. 30 Jesus atumek krisnum maamurmena
nuna ii iwiaaku Yusri Nin iniantkimiayi. 3! Yus ni kakarmarijiai Nin nankaamantu
awajsamiayi. Tura nekas Akupniuiti tusa ni untsuurini apujsamiayi. Tura dentsun
Uwemtikniuiti. Israer-shuar enentdi yapajidwar tunaarinia uwemprarat tusa Yus tdraiti.
32 Nu tuma asamtai iisha nu nekaar étsereaji. Tura Yusa Wakanisha nuna étsereawai.
Tdrasha aya Yusa umirkarua nunak ni Wakanin stisaruiti” timiayi Pitiur.

33 Tutai nuna antukar ti kajerkarmiayi. Tarawar, maatai tusar wakeriarmiayi. 34 Tura
nuj Israer-shuara uuntri pujumiayi, ni naari Kamarir. Niisha Pariséunam pachitkiauyayi.
Tura akupeamun jintinniuriyayi. Tumakui ash{ aents nin shiir enentdimtin armiayi.
Tura niisha wajaki timiayi “Ju dishman aa ishichik wajasarti” timiayi. 35 Nuydasha irunar
matsamarmia nuna chicharuk “Israer shuartiram, ju dishman ta turatai tu enentdim-
sarumna nu aneartarum. 36 Enentdimsatarum. Nuik dishman Tittas wantinkiachmakia.
Niisha kapitidniitjai takui, kuatru sidntu (400) shuar nemarkarmiayi. Tura ukunam
nin maawarmatai, ni némarkamurisha pisararmiayi. Tdrunawar nuni amuukamiayi.
37 Ukunmasha, iruntrar nekapmartin tsawantincha Kariréanmaya Jutas wantinkiach-
maka. Tura nincha nutiksan ti untsuri nemarkarmiayi. Tuman mdawarmiayi. Nu
tdrunamtai nutiksan ni némarkamurisha pisararmiayi. 38 Jes, tuma asamtai nu dishman
aa wajainia nu iniaisatarum. Auka pachisairap. Au tumainia nu aya dentsnaketkuinkia
amuukattawai. 3° Tura antsu Yusnaitkuinkia atumsha amuktai tukamarum tujinkiat-
tarme. Aneartarum. Iniaiyachkurmeka nu tuma pujusrum Yusjai maanikchattarmeash”
timiayi Kamarir.

40 TG tutai timianak umikiarmiayi. Turasha Jesusa akatramurin untsukar asu-
tidwarmiayi. Tura chicharuk “Jesusa naari pachisrum penké ishichkisha etserkairap”
tiarmiayi. TU tiar akupkarmiayi. 4! Jesusa akatramurisha Israer-shuara uuntri pujamun-
maya jiinkiarmiayi. Tura wditsamniaitrume tusa Yuska Jesusa naari pachia asakrin ii
natsantin wditsatniun tsankatramkaitji tusar ti shiir enentdimsar wearmiayi. 42 Tura
Jesukristunun dujmatsatniun penké iniaisacharmiayi. Antsu tuke tsawant Yusa Uunt
Jeencha tura chikich jeanmasha péchitsuk etseriarmiayi.

6

Yus-shuaran yainian siati anaikiarmiania nu

1 NU tsawantin Yusan umirkaru ti kawenkar drmiayi. Tura tuke tsawant yurumak
sisatin dmiayi. Tumakui Yus-shuar Kriaku chichaman chicharmia nu, Israer-shuaran
kajeriarmiayi. “Tuke tsawantin yurumak stiarmena nui atum{ waje ti nukap starme.
Tura {iniuka ishichik starme” tiarmiayi. 2 Tdruinia Jesusa tuse akatramuri ashi Yus-
shuaran irurar tiarmiayi “lisha Yus-Chicham etserkatin iniaisar yurumak sisachmini-
aitji. 3 Tuma asamtai yatsurtiram, atumfinia siati dishman edktarum yurumkan stsarat
tusarum. Pénker wekainia nu, tura neka shuar, Yusa Wakani pimiutkamu ainia nu
achiktarum. 4 Iikia antsu Yus dujkir unuiniakratkir Yusa chichame etserkir wétatji”
tiarmiayi. > Akatramu tiarmia nuna ashi{ aents enentdimsar pujuarmiayi. Timainiak

Estepankan anaikiarmiayi. Estepansha Yusan tuke enentdimtiniuyayi. Tura Yusa
Wakanisha pimiutkamuyayi. Chikich dishmankan anaikiarmiayi, niisha Jiripi, tura nuya
Purukuru, Nikianursha, nuyd Temun, Parmenassha, Nikiurdssha. Nikiurassha Antiukia
nunkanmayaitiat Israernancha ashi umirniuyayi.

6Tura nusiati dishmankan Jesusa akatramurin itiariarmiayi. TAarmatai, akatramusha,
Yus aujtusar, anaikiaji tusar miuknumsha ni uwejen awantsarmiayi. 7 Turasha Yusa
chichamenka tuke pampanki wémiayi. Nui Jerusarénnumsha Yus-shuar ti kawenkarmi-
ayi. Tura imia Israer-patrisha untsur{ Yus-Chichaman umiriarmiayi.

Estepankan Israer-shuara uuntriin jikiarmiania nu

8 Estepansha Yusa waitnenkartutairi pimiutkamuyayi. Tura Yusa kakarmarisha
pimiutkamuyayi. Tuma asa aentsti tirachminian shuar {runmanum tdramiayi. Nu
shuar Yusa kakarmarin nekaawarat tusa tiramiayi. ° Israer-shuar iruntai jea, ni naari
Ankantin, &miayi. Nuya dishmansha tura Serini nunkanmaya dishmansha, tura chikich
nunka Arijiantrianmayasha, Serisianmayasha, Asianmayasha, timian Estepanjaj 4ujmat-
satai tusar kautkarmiayi. 19 Estepan Yusa Wakani nekatairijiai timianak chichda asamtai,
nu dishman Estepanjai inkiunaikiar nupetkataj tukama tujinkiarmiayi. 1* Tuma asamtai
suiir enentdimtuiniak chikich dentsun Estepankan tsanumprurarat tusar edkarmiayi.
Estepan Muisaisnasha Yusnasha yajauch dujmatui, titiarum tusar akikiarmiayi. 12 Penké
dentsun, tura uunt ainia nunasha, jintintin drmia nujaisha chichaman jusar yajauch
enentaimtikrarmiayi. Tura Estepankan jintia akirtuawar achikiarmiayi. Tirawar Israer-
shuar naamka matsamarmia nuj jukiarmiayi. 13 Tura wait chichamtinian itiarmiayi.
Niisha taar chicharainiak “Yusa Uunt Jeen ti pénker ana nu, tura Yusa akupkamurincha
ju Estepan tuke yajauch chicharui, tiarmiayi. 14 NG arantcha ju Estepan timia nu antukji,
tiarmiayi. Estepan chichaak “Nasarétnumia Jesuska Yusa Uunt Jeen sdaktiatui, tura
nuyd Muisais in ikiurtamkimiaj nunasha yapajidttawai” timiayi. Nusha Estepan timia
nu antukji” tiarmiayi. Tura nunasha penké dntar tsanumprurarmiayi.

15 Nuyasha ash{ Israer-shuar naamka iruntramunam pujuarmia nu Estepankan iiyaj
tukamad ni yapin nayaimpinmaya suntara yapiya nunf {iran wainkiarmiayi.

7

Estepan etserkamiania nu

1Tuma wainiak Israer-patri uuntri Estepankan aniasmiayi “;Ju tuinia nu nekaskait?”
timiayi. 2 Tutai niisha dimkiamiayi “Winia Guntrutirmesha, yatsurtirmesha anturtuk-
tarum. Ii Waantu Yusri ii Guntrin Apradman wantintiukmiayi. Apradmka Misiuputamia-
Kartea nunkanam pujai, Aran nunkanam wéatsain, nui wantintiukmiayi. 3 Tura wantin-
tiuk timiayi “Ame nunkemsha dminiurmesha ikiukim nunka Wi iniaktustatjamena nui
wetd” timiayi Yus. 4 Tutai Apradm Misiuputamia-Kartea nunkan ikiuki Aran nunkanam
pujustaj tusa wémiayi. Nuyda ni apari jakamtai “Arant wetd” timiayi Yus. Nuna taku
ju nunkan ii pujajnia jui pujsamiayi. 5 Tdrayat nunkan ishichkisha sisachmiayi ju
nunkanam. Antsu “Ukunam amastatjai. Ame jakakmin ame uchirmin susattajai”
timiayi. Tura Apraama uchiri penké atsan nuni timiayi Yus. ©Nuyasha Yus timiayi
“Ame uchirmesha frara ndnisaran chikich nunkanam pujusartatui. Nuisha emetamu
itit awajtai pujuartatui. Kuatru sidntu (400) uwi, timianu uwi wditsartatui, timiayi.
7 Trasha, Wi asutiattajai ame shudrumin wditkia ninaka, timiayi. Turam nuya nu
nunkanmaya shidkartatui. Tura Winia enentdimtursartatui ju nunkanam’ timiayi. & Yus
tuke Apradmnasha chicharuk ‘Yamaikia Wii-shuar asarum tsupirnaktiniaitrume. Tuma
asam amesha uchiram dishmankach akiiniamtai, Wi timiajna nunismek, sirkunsisiin
tutai, shunichiri nuape tsupirkata, timiayi. Tura chicham Wi yamaikia dmijiaj najanaj
nu nekas uminkatniuiti tusam nusha tirata” timiayi Yus. Tuma asamtai ni uchirf Isak
akiiniamtai, uchu tsawant nankaamasmatai, Apradm nin tsupirkamiayi. Tura Isaksha
ukunam ni tuse (12) uchirin ii uuntri armia nunasha nutiksan tiramiayi. ® Tura niisha ni

yachin Jusen suiir fiyarmiayi. Timainiak Ejiptu nunkanam jukiarat tusar surukarmiayi.
Tdrasha Yus némarkauyayi. 1° Tuma asa, ashi ni itiurchatriinia uwemtikramiayi. Tura
waitnenkartutairincha nekatairincha susamiayi. Tuma asamtai Ejiptunam uunt akupin
Paraun Ejiptu nunkaa akupniuri ajasat tura ni jeen wainniuri ajasat tusa anaikiamiayi.”

11 ‘“Timiatam tsuka tura itiurchatcha dmiayi Ejiptu ndnkanam. Tura jui Kanaan
nunkanmasha ninisan dmiayi. Tuma asamtai ii uuntri yurumkan penké wéincharmiayi.
12 Tura Jakup, Ejiptunam yurumak ikiusma awai taman antuk ni uchirin akupkarmiayi.
Turasha wekaicha wearmiayi. Wats, ii Guntriniun ujaajrume. 3 Tura ii uuntri atak
Ejiptunam wéenak Jusesha, wiitjai takui ni yachi Jusen nekaawarmiayi. Tura Jusé “Yatsur
diniawai” takui Paraun, antuk “au shuarapitia” timiayi. 14 Nuyanka Jusé ni yachin
chicharuk “Apar itiatarum uchirtuk” timiayi. Nu shuarsha untsuri, setenta senku (75)
matsamarmiayi. 1> Nunf tutai Jakupsha ni shuarijiai Ejiptunam pujustai tusar wearmiayi.
Tura ukunam nt nunkanman jakamiayi. Tura ni uchirisha ii uuntri ainia nu, ninisaran
nd nunkanman jakarmiayi. 16 Tura atak ukunam ni shuari Sikiam nunkanam ni ukunchin
jukiar iwiarsarmiayi. Kame Sikiam nunkanam Apradmka yaunchu jatsuk Amura uchir{
nunken sumakmiayi. TGramtai nuj iwiarsarmiayi’ timiayi.

17 *Yus, Apraaman chicharuk “Nekas wi susattajme” timiania nd tsawant jeatemam-
tai, Ejiptu nunkanam Israer-aents pampanki ti kawenkarmiayi. 18 Nu tsawantincha
Ejiptunam chikich akupin naamka dmiayi, tura Jusen nekaachmiayi nii. * Nu akupin
ii yaunchu duntrin anankawar yajauch awajiarmiayi. “Atum{ uchir{ kuirchich ana nu
ajapa ikiuktiarum” tu wémiayi. Pampankarain tusa timiayi. 2° Tiri iniaisamunam
Muisais akiiniamiayi. Muisaisnaka Yus shiir enentdimtimiai. Tura ni nukuri menaintiu
nantu takusmiayi. 2! Tura nuya ajapa ikiuktin jeamtai entsd apujsamiayi. Uunt
Paraunka nawantri Muisaisan wainiak jukimiayi. Achik, ni uchirinia timiatrusan juk{
tsakatmarmiayi. 22 Tuma asa Muisais unuimiatrauyayi ashi Ejiptu aents nékarmia nuna.
Turamurisha chichamesha kakarmauyayi.’

23 Estepan tuke étseruk juna timiayi: ‘Nuyd Muisais kuarenta (40) uwi takaku asa Israer
dentsun iyutaj tusa wakerimiayi, ni shuari asamtai. 2¢ Nuya we Ejiptunmaya dishman ni
shuarin maatasa pujurun wainkiamiayi. Tura Muisais ni shuarin ayamprak Ejiptunmaya
dishmankan mdamiayi. 25 Wii turamujai Yuska Israer-aentsun uwemtikrattawai, tu
nekaamiayi Muisais, Yus timia asamtai. Tura Israer-aencha dintsaran nékainiawai
tu enentdimsamiayi. Turasha ninkia nekaacharmiayi. 26 Kashin tsawar Muisais ni
shuari jimiar maani pujuinian wainkiamiayi. Tura nawamnaikiarat tusa “;Urukamtai
nuamtak yatsumjaisha yajauch awajniarum?” timiayi. 27 Tutai emka nankaama nu
Muisaisan karut shitid “; Ya amincha ii akuptamin tura ii chichartamin anaitiamkamam?
28 ;Winiasha maantudtaj tusam wakeramek, yau Ejiptunmaya dishman maamamna
nutiksamkea?” timiayi. 2° Nuna antuk Muisaiska Matian nunkanam pisar, ni nunkanam
kuarenta (40) uwi yajaya dintsan pujumiayi. N4 nunkanam pujus, nuatak, jimiard uchin
yajutmarmiayi.’

30 ‘Kuarenta uwi nankaamas, nu atsamu nunkanam Senai ndinnium tijiuch Yusa
suntari nayaimpinmaya taa Muisaisan wantintiukmiayi. Numi uchich ukat-ukatin
keamunam wantinkiamiayi. 3! Muisais, nuna kean wainiak ashamkamiayi. Tura
weantuk iistaj tukamd Uunt Yusa chichamen antukmiayi. 32 Yus timiayi “Wiitjai Yus.
Ame Uuntrumi Apradma Isaka, Jakupa Yusrintjai” timiayi. Tutai antuk Muisaiska ti
kuraimiayi sapijin. Tura fistinian tujinmiayi. 33 Nuy4 Uunt Yus tfmiayi “Uuntrun shiir
awajsataj tusam, ame sapatrum ukuinkiam ikiuktia, wajamna nui Wi pujakui. 34 Nuya
nekaata, timiayi. Wii-aents Ejiptunam waitias pujuinia nuna wainkiajai. Tura Gutainia
nunasha antukjai. Tuma asamtai uwemtikrataj tusan tarajai. Wats, akupkatjame amin.
Ejiptunam waketkitia” Yus timiayi Muisaisan.’

35 Estepan tuke étseruk: ‘Ju Muisaisan ni shuari “;Ya amincha ii akuptamin tura
ii chichartamin atinniasha anaitiamkamam?” tiarmia nuna Yuska akupniun anaik
uwemtikrarat tusa awainki akupkamiayi. Numiniam ni suntari wantintiukmia nuna

chichamejai Yuska Muisaisan akupkamiayi, timiayi. 3¢ Muisaisaiti Israer-aentsun Ejip-
tunmayan uwemtikramia nu. Yusa kakarmarin nekaawarat tusa, aentsti tirachminian
untsurin tdramiayi Ejiptu nunkanam. Nuya Kapaantin Nayaantsanmasha, tura nuya
kuarenta (40) uwitin atsamunam pujuiniajsha ti kakarman iniaktusmiayi. 37 Ju Muisaisak
Israer-shuaran chicharuk “Atumiinianak etserniun Yus ukunam anaikiattawai, winia
anaitiukma dintsan. Tuma asamtai nu shuarsha umirkamniuram” timiayi. 38 Ju
Muisais Israer-aentsjai atsamunam pujumiayi. Sendi nainnium Yusa suntari nfijiaisha
pujumiayi. Tura Muisaiska ii Guntrijiai pujumiayi. Nfiyaiti iwiaaku pujustin chichaman
sunasmia nu. In ujatmaktinian sunasmiayi.’

39 ‘Tdrasha ii yaunchu uuntri Muisaisan umirkatniun nakitiarmiayi. Aaniuk imi4
umirtaint tusar Ejiptunam waketkitniun wakeriarmiayi. 4° Timainiak Muisais Yusjai
chichastajtsa murd wématai nu shuar Muisaisa yachin Arunkan tiarmiayi “Ii yusri
najanat4, ii nemarsatin. Aaniusha Muisaissha Ejiptunmaya in juramkiyatcha tdtsuk
weruma” tiarmiayi. 4! Nuyd wéakachia daniun najanawarmiayi. Turawar, jditi ii yusri
tusar, kuntinian maantuawarmiayi, nu susatai tusar. Tura ni uwejejai najanamun fisar
ti wararsarmiayi. 42 Nuna tdruinian wdiniak Yus, iniaisajai taku, niiya kanakmiayi.
Nii wakerak yaan tikishmatrarti, timiayi. Tuma asamtai, yaunchu Yusa etserniuri junf
darmiayi:

““Israer-aentsu, kuarenta (40) uwitin atsamunam wekaimiarmena nuj, ; Winiak kuntin
maanturtuamarum? Winia surustai tusarum penké turachurme, timiayi Yus.
43 Antsu, Muruk naartin antar-yusa pujamurin jukimiarme. Tura chikich antar-
yussha, ni naari Rempan, yaa danin najanarum nusha jukimiarme. Jikin asakru-
min atumi nunkeya jukin, timiai Papirinia nunkan nankaiki akupkatjarme”
timiayi Yus.”

Nuni darmaiti’ timiayi.

44 Estepan tuke étseruk: ‘“Yus Muisaisan timiayi “Wi akupeamu chicham ikiunsatin
jed daniun Wi iniaktusjamna timiatrusmek atsamunam najanatd” timiayi. Tutai Muisais
Yus timianak umikmiayi. Nu jean ii uuntri yaunchu takaku drmiayi. 45 Nu jean ni uchiri
akintkiar akintkiar wearmiayi. Ukunam, ju nunka achiktin jeamtai, Yuska kapitidn
Jusuejai ju nunkanmaya aentsun jiiki akupkarmiayi. Tura ii uuntri kapitidn Jusuejai
winiarmia nu, nu jeancha jd nunkanam itiarmiayi. Tura Tawit uunt akupin ndamtsain,
ii Guntrisha nu jean takaku drmiayi. 46 Kame Yus Tawitian ydjau enentdimtichmiayi.
Tuma asamtai Tawit Yus shiir pujustinian jean jeamtinian seamiayi. 47 Tdrasha antsu
Tawitia uchiri Sarumidn Yusa jeen jeammiayi. 48 Turasha aents jeammanuman Uunt
Yus pujuschamniaiti. Jes, yaunchu Yusa etserniuri Yus timia nuna darchamkia. 4°Juna
darmiayi:

“Nayaimpikia winia pujutairuiti. Nunkanmasha nawer tarimiui.
;Warl jea najatruatai tusarmea tarum? timiayi Uunt Yus.

Tura Wi ayampratniusha, ;tuj aa?

50 Wiki winia uwejrujain ashi najanachmakiaj” timiayi.’

51 Estepan tuke étseruk: ‘Tura dtumka Israer-shuartirmeka atumi enentdjjiai tuke
umichuitrume. Atumi kuishisha weaktsui tura Yus nékachua nuniniaitrume. Yusa
Wakanfjiaisha tuke nemasnaikiaitrume. Tura atum{ yaunchu tuntrijiai métek turarme’
timiayi.

52isia, atum{ Guntrisha Yusa etserniurin tuke kajerin drmiayi, timiayi. Tura nd arant
atumf{ tuntrisha Tunaarincha tatatui tu etseru wekaan, mdacharmakia. Jes, nitiksarmek
yamaisha, Tunaarincha tdmania nusha atumek anankarum mdaachmakuram, timiayi.
53 Tura Yusa suntari nayaimpinmaya Yusa chichamen susamuitiatrum atumsha penké
umikchamarme” timiayi Estepan.

Estepanka jakamuri

54Israer-aencha Estepan tu chichaamu antukar imid kajerkar nain kitetete awajiarmi-
ayi. % Tura Estepansha imia Yusa Wakan{ pimiutkamuyayi. Tuma asa nayaimpinmaani
fimias, Yusa wincharin, tura Yusa untsuurininj Jesusan wajan wdainkiamiayi. 56 Tuma
wainiak Israer-dentsun timiayi “Ndd {iskua, nayaimp uranniun wdinjai. Tura Jesusan,
Aents Ajasu tutaiya nuna Yusa untsuurinini wajan wainjai” timiayi. 57 Tdmaitiat niisha
kuishin akiriarmiayi, tura achiktai tusar charda tiar ashi wajatkiarmiayi. 58 Turawar,
péprunmaya arant jikiarmiayi. Tura antuk etserkarmia nu pushirin aikiar, natsa Sauru
wajamunam au iisti tusar deprusarmiayi. Tura mdawartai tusar kayajai tukurarmiayi
Estepankan.

59 Tura Estepanka tukamaitiat Yusan dujsamiayi. Tura dujuk “Uuntru Jesusd, winia
wakantrusha jurutkitia” timiayi. ¢ Tura tikishmar aujuk “Uunta, ju winia tdrutainiana
ju makuip” timiayi. Tura nuna ti iniais, jakamiayi.

3

Sauru Yus-shuaran kajerkarmiania nu

1-2 Estepankan mdawarmatai Sauru, pénkeraiti, timiayi. Tura dishman Yusan pénker
enentdimta armiania nu, Estepanka ayashincha iwiarsarmiayi, tura aneenak ti uu-
tiarmiayi. Tura nd tsawantaj Yus-shuaran Jerusarénnum pujuarmia nuna ti kajerkatin
nankamnamiayi. 3 Sduruka Yus-shuaran kajerak ti pataat wémiayi. Tumak nuj jed
wayd, nui wayd dishmannasha nuwancha wéinkianka japiki juki sepunam enkeataj tusa
tarimiayi. Tumakui Yus-shuar Jerusarénnumia pisarar Jutia nunkanam, tura Samaria
nunkanmasha jeawarmiayi. Jesusa akatramurinkia antsu Jerusarénnuman juakarmiayi.

Samaria nunkanam etserkarmiania nu

4Turasha Jerusarénnumia aents pisararmia nu, arant wénaksha tuke Yusa chichamen
etserkini yujarmiayi. 5 Tura Jiripi Jerusarénnumia we tura chikich péprunam Samaria
ndnkanam dmiania nui jed, chichaak “Yus anaikiamu ana nu Jesusaiti” tu etsermi-
ayi. © Tdrakui aents iruntrar chikichik enentdijiai Jiripi étsereamun titid pujusar
antukarmiayi. Yusa kakarmarin nekaawarat tusa aentsti tirachminian tdrimia nunasha
wéiniarmiayi. 7 Ti untsur{ aents iwianchruku drmia nuna Jiripi nu iwianchin jiirki
akuptiarmiayi. Tura iwianch jiiniainiak kakantar charda tiar jiiniarmiayi. Tura ti untsur{
emearusha shutuapsha pénker ajasarmiayi. 8 Tuma asamtai ni péprunmayanka ashi
shuar ti warasar pujuarmiayi.

9 Tura ni nunkanam uwishin Semun pujumiayi. Nuikkia wi {mianaitjai tusa Samarian-
maya aentsun ananniuyayi. 1° Tuma asamtai ashi aents imamkesar uchichisha, uuntcha,
nin anturiarmiayi. Tura tiarmiayi “Ju Semunsha Yusa kakarmarijiai ditkiawai.”

11 Tura ti untsuri uwi wawekratmarijiai anankarta asamtai, umirkarmiayi nu aents.
12 Tdrasha Jiripi Yusa akupeamurin, tura Jesukristununcha shiir chichaman etserkami-
ayi. Tura, nuna antukar nuwasha dishmansha umikiar imian wearmiayi. 13 Semunsha
imia uwishniuitiat Yus-Chichaman enentdimtus imianmiayi. Tura Jiripijiai tsanin
wekaimiayi. Yusa kakarmarin shuar nekaawarat tusa Jiripikia aentsti tirachminian
tdrimiayi. Nuna wainiak Semun ti enentadimsamiayi.

14 Tura Jesusa akatramurisha Jerusarénnum pujuarmia nui Samarianmaya aents Yusa
chichamen umirainiawai taman nekaawarmiayi. Tuma asamtai Pitruncha Judnnasha
nekaa ikiuutarum tusa akupkarmiayi. 15-16 Tura Samarianmaya Yus-shuarsha aya Uunt
Jesusa ndariin imianiarmiayi. Yusa Wakaninkia tarachmiayi. Tuma asamtai Pitrusha
Juanjai nuj jeawar Samarianmaya Yus-shuara enentdin Yusa Wakani pimiutkarat tusan
Yusan aujtusarmiayi. 17 Tura aujsua umikiar Pitiur Juanjai ni uwején nd Yus-shuaran
awantsarmiayi. Nuinkia Yusa Wakan{ taramiayi.

18 Jesusa akatramuri uweje awasmanum Yusa Wakani taramtai, Semunsha nuna
wainiak, kuitjai nu kakarman sumaktaj, timiayi. 1° Tura Jesusa akatramurin chicharuk
timiayi “Winiasha kuitjai surustarum nu kakaram. Wisha nutiksanak ndnkamas

aentsnum winia uwejur awantsam Yusa Wakani tarurat tusan tajai” timiayi. 20 Tutai
Pitiur timiayi Semunkan “Ameka kuitrumjai métek menkakatniuitme. Warf, Yus amaana
nu ;jkuitjai sumaktinkiait? 21 Yus esetram enentdimtachu asam nu tiramu pachistincha
penké tujinkiame, timiayi. 22 Enentdimprata. Turam Yus seata. Enentdimtamna
nuna Yus tsankurtamprashtimpiash. 23 Nékajme, tsaankea dintsan yapa enentdimin
pimiutramkaiti. Tura tunaarmiin jinkidmua ndniniaitme” timiayi.

24 Tutai Semun dimkiamiayi “Uunt Yus aujtursatarum. Turutrumna nuna tirunawayjj
tusan tajai” timiayi. 25 Nuyasha Jesusa akatramuri Jesusa tdramurin nud dentsun
ujakarmiayi. Tura wésar Samaria nunkanam pepru dmunmanka Yus-Chichaman nuj
etserkiar, nuj etserkiar Jerusarénnum waketkiarmiayi.

Jiripi Yus-Chichaman etserkamiania nu

26 Tura Yus ni suntarin nayaimpinmayan Jiripincha akuptukmiayi. Niisha chicharuk
timiayi “Watskea. Juya jiinkim Jerusarénnumia jintia Enkasa péprunam wea nuni
weme, anaraani wetd. Nu jintiaka atsamu nunkanam nankaamawai’ timiayi. 27 Tutai
Jiripisha wémiayi. Jintid wesa Itiupianmaya dishmankan wéinkiamiayi. Nu dishmansha
Itiupia nunka akupniurin, ni naari Kantasen takarniuyayi. Kantaseka niwauyayi. Tura
nu dishman ti neka asa nuna kuitrin firniuyayi. Na dishmansha Yusan 4ujsataj tusa
Jerusarénnum wéu waketmiayi. 28 Karetanam enkemar wesa, Yusa etserniuri Isayas
aarmia nuna aujki wémiayi. 22 Wats, Jiripi nu jintianam wéakui, Yusa Wakan{ nin timiayi
“Nt kareta amaydnta.” 30 Tura Jiripisha amaydn, Yusa etserniuri Isayasa darmarin dujun
antuk, chicharuk “; Aujeamna nu nékamek?” timiayi.

31Tutai nt dishman timiayi “;Itiurak nekaataj? ; Yakijintintruat?” timiayi. Tura antsu
32 Nu pap{ darman aujmia nu juuyayi: “Murikiua aitkiasan jakatniunam jukiarmiayi.

Tura uchich murik, ure tstpiram chichaatsna ninisan niisha chichakchamiayi.
33 Nincha iniatsararmiayi. Turasha penké chichamnaka tutsuk tsankamakmiayi.
Niisha nunkanam iwiaaku puja maamu asamtai, ;yaki nuna dujmatkat'?” Nunf
aarma amiayi.

34Kantase takarniuri Jiripin aniasmiayi “Waitneasam turuttia, tu aarma nusha, jyana
ta? ;Yusa etserniuri ninkik timama? ;Chikichnash ta?” timiayi. 3> Nuya Jiripi
nu aarman aujtus “Juka Jesusnan tawai” timiayi. Tura nu arantcha Yus-Chichaman
ujakmiayi.

36 Nuya entsa &manum nankaamak dishman Jiripin chicharuk “Jui entsa jeaji. Wikia
jui imianchamniakaitiaj” timiayi.

37 Tutai Jiripisha timiayi “Tuke enentdimjai Jesus nekas enentdimtakminkia tiramni-
aitjame.”

Tutai dishman chichaak “Ee nekasaiti, Jesukristuka Yusa Uchirinti tajai” timiayi.
38 Tura, karetan awajas mai jiinkiar entsd wearmiayi. Nuj Jiripikia Kantase takarniurin
imiaimiayi.

39 Tura kukar jlinkiarmatai Uunt Yusa Wakan{ Jiripinkia jukimiayi. Tuma asamtai Kan-
tase takarniurisha Jiripin wéinkiachmiayi. Tdrasha ninkia waras wémiayi. 4° Jiripisha
jeachat Asutu péprunam wantinkiamiayi. Tura nuy4 jiinki péprunam nuf wayé, nuf waya
Yus-Chichaman etserki we, Sesaria peprunam jeamiayi.

9

Sauru Jesusan umirkamiayi
(Tiramuri 22.6-16; 26.12-18)
1 Nuna tumaj, Jerusarénnum Uunt Jesusan umirkarmia nuna mdataj tusa dujmattan
Sauruka penké iniaichamiayi. Tuma asa Israer-patri uuntri iyutaj tusa werimiayi.
2 Tura jeari timiayi “Pap{ ame naarmijiai daram surusta. Wi nuna papf{ jukin timiai

Tamasku péprunam jean, Israer-shuar iruntainiam wayattajai. Turan nu papijiai Jesu-
san umirkaru ainia nuna, ndnkamsan achikiartatjai. Tuiran dishmannasha nuwancha
achikian jinkian, jui Jerusarénnum enkeataj tusan ikiaankattajai” timiayi. 3 Tura papi
susam Sauru jintid wéai, Tamasku péprunam nuntumsai nui aya aneachma nayaimp-
inmaya tsdapin jiitsumir téntakmiayi nin. 4 Tirunamtai Sauru nunkd iniaarmiayi. Tura
nayaimpinmaya chichaamun antukmiayi. “Sauru, Sauru, ;Urukamtai yajauch awajtustaj
tusam imid pataaturam?” timiayi.

5Taman antuk “; Amesha, yaitiam, uunta?” timiayi Sauru. Tutai ataksha dimkiamiayi
“Wikia Jesusaitjai. Ame pataaturmena nditjai, timiayi. Wii aents pataatamna nui,
amek enentdimin yajauch awajmamsame, waaka sankanmiak numin ijiuma ntnismek”
timiayi.

6Nuyanka Sauru sapijin kuranki timiayi “Nuinkia Uunta, ;wi warinia itiurkat tusamea
wakeram?” timiayi.

Tutai Uunt chichaak “Wajakim weme péprunam wayatd, timiayi. Nui jeawakmin ame
turatamna nuna turamiartatui” timiayi.

7 Tura Saurujai irunar wearmia nu, chichaamun antukarmiayi. Tura dentsnaka penké
wainkiacharmiayi. Tuma édsar ti ashamkarmiayi. 8 Nuya Sauru nunka tepd nantakmiayi.
Tura wainmaktaj tukamé wainmakchamiayi. Tuma asamtai chikich shuar uwejnum
enkekiar jukiarmiayi Tamaskunam.  Nui jed menaintiu tsawant {imtsuk tura yurumtsuk
penké tmutsuk pujumiayi.

10 Nui Tamaskunam Yus-shuar Ananfas dmiayi. Nin mesekranam Uunt Jesus timiayi
“Ananiasa.”

Tutai “;War{ wakeram, Uunta?” timiayi.

11 Nuyé Uunt Jesus timiayi “Wajakim jintia, Naka tutaiya nui wetd. Nuisha Jutasa
jeen jeam, Tarsunmaya Saurun eaktaj tusan winijiai, titid, timiayi. Niisha Yisan dujuk
pujawai. !2 Tura juna mesekranam ipiatkamjai Sdurun. Aishman waya ni uwejéjai
antiawai, ataksha {imit tusa. NG dishmanka dmetme, Ananifasa” timiayi Jesus.

13 Tdman antuk Ananfas chichaak “Turasha Uunta, ju dishman ame 4entsrumin
Jerusarénnum ti yajauch awajchakait. Ni yajauch tiramurin ti untsur{ aents ujataini-
awai, timiayi. 14 Tura yamaisha Israer-patri chicharniun papirin takakui. Tura nujai ame
ndarmin pachiaj nuna achik jukitiaj tusa timiajaisha tarutramji” timiayi Ananfas.

15 Tutai Uunt Jesus timiayi “Aankisha wetd. Ju dishmankan winia etserniur atf tusan
achikjai Wi. Niisha Israer-shuarchancha tura kapitidnniasha tura Israer-shuarnasha
winian etserin atatui, timiayi. 16 Tura Sauru winia ndarun pachia asa ti waitsattana
ndnaka nin iniaktustatjai” timiayi Jesus.

17 Tura Jesus taman umirak Ananias Sauru pujamunam wémiayi. Tura jeari waya
uwején awantas timiayi “Yatsuru Sauru, Uunt Jesus jintid wantintiurmakmamna nusha
ame ataksha fimiat tusa, tura Yusa Wakanisha enentdimin pimiutramkat tusa winia
akuptukai” timiayi.

18 Nu chichamaik ni jiiya namaka saepeya aanin iniaarmiayi. Turunamtai ataksha
{immiayi. Turuna wajaki we imianmiayi. !° Nuyasha yurumamiayi. Tura yurumdasha
kakaram ajasmiayi. Tura Yus-shuarjai Tamaskunam warumchik tsawant pujusmiayi.

Sduruka Tamasku péprunam Yus-Chichaman etserkamiania nu

20 Nuyanka Sauru Israer-shuara iruntairin waya Jesusa tdramurin etserkamiayi.
Etseruk timiayi “Nekasaiti, ju Jesus Yusa Uchirinti” timiayi.

21 Nuna ashi anturd pujuiniaka “;Ausha urukakua aania? tiarmiayi. Enta ju
dishmansha Jerusarénnum Jesusan enentdimtuinian ti pataatimia ntchakait. Tura
timiajaisha nuna achik Israer-patri akupniuriin jukitiaj tusa tamia nichakait” tiarmiayi.

22 Tura Saurusha sapijmiatsuk etsermiayi. “Ju Jesus nekas dentsun Uwemtikniuiti”
tu etsermiayi. Tura ti paant étserkui, Tamaskunmaya Israer-aents, nekaschaiti titiaj
tukama tujinkiarmiayi.

23 Tura ukunam, Israer-aents Sdurun maatai tusar chichaman jurusarmiayi. 24 Tura
Sadurusha nu chicham jurusman nekamamiayi. Israer-aents pepru jlinmanum tuke
tsawaisha, kdashisha achikiar maatai tusar jintian akirtiarmiayi. 25 Nuna antukar

Yus-shuar Sdurun chiiknium kashi enkeawar itiararmiayi. Pepru tanishnum itiarar
awemarmiayi.

Sduruka Tamaskunmaya Jerusarénnum wémiania nu

26 Tura Sauru Jerusarénnum jed Yus-shuarjai iruntrattsa wakerimiayi tdrasha
ninkia ashamiarmiayi. Sdurusha nekas Yus-shuar ajaschaiti tusar ashamiarmiayi.
27 Timainiain Pirnapf Jesusa akatramuri matsatmanum jukimiayi Sdurun. Tura nuj ejé
timiayi “Ju Sauru jintid wesa Uunt Jesusan wdinkiaiti. Tura Yus chicharkaiti. Tuma
asa Sauru Tamaskunam sapijmiatsuk Jesusa naarin etserkaiti” timiayi. 28 Tura Sauru
Jerusarénnum judkmiayi. Tura Yus-shuarjai irunar pujumiayi. 2°Nuyasha Yus, etserkata
tutai, sapijmiatsuk Jesusa tiramurin etsermiayi. Tura Israer-shuar Kriaku chichaman
chichau drmia nu, nui pujuarmiayi. Sdurusha nu shuarjai dujmatsarmiayi. Turasha nu
shuar Sdurun itiur maatjik tusar chichaman juriarmiayi. 3° Tura Yusaj yachi armia nu,
chicham jurusman nekaawarmiayi. Neka dsar Sdurun Sesaria peprunam jukiarmiayi.
Tura nuyasha Tarsu péprunam akupkarmiayi.

31Tura Jutianmaya, Kariréanmayasha, Samarianmayasha Yus-shuar shiir timiajnisan
ajasar kakaram ajasarmiayi. Yusan ashamainia &sar, tura Yusa Wakani yayamu asar
kawenki kawenki wearmiayi.

Pitiur Eneasan ydinmiania nu
32 Tura Pitiur Yusai yachi armiania nui irda wekaimiayi. Wekaak Yus-shuar Ritianam
matsamarmia nuisha iraumiayi. 33 Nuisha Ritianam jed dishmankan Eneas ndartinian
wainkiamiayi. Niisha emearu asa wekaicha uchu uwi aya tépenuyayi. 34 Tura Pitiur
chicharuk “Eneasa, Jesukristu tsudrmawai. Nantaktia. Tura esekmatairam iwiarata”
timiayi. Tutai Eneas nu chichamaik nantakmiayi. 35 Nuna timan wdinkiar Ritianmaya
aents tura Sarunmaya aencha enentdimprar Uunt Yusan nemarsarmiayi.

Nuwa Tuirkas nantakmiania nu

36 Turasha Jupe péprunam nuwa Yus-shuar pujuyayi, ni naari Tapitia. Tura nusha
Kriaku chichamjainkia Tdrkas tuiniawai. Nu nuwasha nui pujus tuke pénker turiniuyayi.
Tura niisha ndtiksan yai wémiayi. 37 Nu tsawantinik Turkas sunkuran jateemak
jakamiayi. Tirunamtai ayashin nijiarar yaki tesaamunam depsarmiayi. 38 Jupe péprusha
Ritianmaya tfjiluch dmiayi. JUipenmaya Yus-shuar Ritianam Pitiur pujan nekaawar
jimiard dishmankan akatrar akupkarmiayi, Japenam wari winit{ tusar. 3% Nuj tutai Pitiur
niijiai wémiayi. Tura tdmatai jaka tepemia nui awaydwarmiayi. Nui wayamtai waje
pujuarmia nu dutkiar Pitrun téntakarmiayi. Tdrawar pushirin, Turkas iwiaaku pujus
najankamia nuna iniaktusarmiayi.

40Nuyanka Pitiur aa akupkarmiayi ashi. Tura niisha ninki tikishmar Ydsan dujsamiayi.
Nuyasha nuwan jaka tepaan iis timiayi “Tapitia nantaktia.” Tutai niisha {imi Pitiur
wajaan wainiak nantaki pujusmiayi. 4! Tura Pitrusha nuwan uwejnum achik awajkimiayi.
Tura iniais Yus-shuar armia nuna tura wajencha untsukar Turkas iwiaaku ajasun iniak-
tusarmiayi. 42 Nu turunamun ashi{ aents Jupe péprunmaya nekaawarmiayi. Turawar
untsuri aents Uunt Jesusan umirkarmiayi. 43 Tura Pitruka Jupe péprunam untsur{
tsawant nuapen-iwiarin Semunka jeen pujusmiayi.

10
Pitiur Kurniriujai
1Sesaria péprunam Kurniriu naartin suntara kapitidntri pujumiayi. Ni suntari Itiaria
nunkanmaya drmiayi. 2 Nu kapitidn Kurniriu ni shuarijiai, Yuska nankaamantuiti, tu
enentdimtiarmiayi. Tuma asar Yusan enentaimtin drmiayi. Tura nutiksan kuitniasha
takakchan ydintaj tusa Israer-shuaran stuyayi. Tura tuke tsawant Yusan dujtiniuyayi.

3 Chikich tsawantai, nantu aanku ajasai Kurniriu {imiarmiayi. Yusa suntari Yus
nayaimpinmaya akupkamu, ni pujamunam utud “Kurniriud” timiayi.

4 Kurniriuad tutai, Yusa suntarin ashamak {imia pujumiayi. Tura “;Warimpiait,
Uunta?” timiayi.

Tutai Yusa suntari timiayi “Ame seamun Yus anturtamkai. Tura atsumainia nu
yayakmin Yus shiir enentdimturmawai’ timiayi. 5 Tura Yusa suntari Kurniriun tuke
chicharuk “Wats, dminiuram Jipenam akupkata. Semun, chikich naari Pitiur, tati tusam
akuptukta, timiayi. ¢ Nu Semunsha chikich Semunjai pujawai. Nuka nuapen-iwiarin
Semunkaiti. Tura ni jeesha nayaantsanam ayaamach pujawai, timiayi. Nui jeawakmin,
ame tdratamna nuna Semun Pitiur turamtatui” tinia ikiukmiayi. 7 Tura Yusa suntari
waketkimtai, Kurniriuka ni takarniurin jimiaran itiamiayi. Tura suntaran chikichkiniak
nemarsat tusa itiamiayi. Nu suntar ni {rutramuriyayi. Tura Yusan enentaimtiniuyayi.
8 Kurniriusha ni tdrunamurin ash{ ujda-ja awajas Jupe péprunam akupkarmiayi.

9 Kashin tsawantai Kurniriu suntari Jupenam nuntumsarai, tutupin ai Pitiur jea
yaki wdakunam Yusan dujsatajtsa wakamiayi. 10 Pitrusha ti tsukamak yurumataj tusa
wakerimiayi. Tirasha yurumkan iniarainiai Pitiur ikiajtiusmak, 12 nayaimp uranmianum
wankaram tarachia danin tura nuna tsakarin jinkiakman tdrun wdinkiamiayi. 12 Nu
tarachnium yajasma irunmiayi. Wekainiusha, nanamtincha, tura napisha enkemiarmi-
ayi. 13 Tumai Yus Pitrun chicharuk “Pitru, wajakim maam yuata” timiayi.

14 Tutai Pitiur timiayi “Atsd Uunta. Ii Israer-shuartikia yajauch yajasma dinia nu tura
yuatin surimkiamu ana nuka penké ytchaitji. Tuma asamtai jinaka wikia yuashtatjai”
timiayi.

15 TUrasha Pitrun atak Yus chicharuk “Wi, pénkeraiti, tdjana nu, yajauchiiti, tiip”
timiayi.

16 Nuka menaintia tirunamiayi. Tura nuyasha tarach ataksha nayaimpiniam wakami-
ayi. 17 Nuna tdrunan wdiniak Pitiur wariniak daniuncha wainkiaj tusa enentdimia pujai
kapitidn Kurniriu ayakma armia nu, anintruiniak jeawariayi. 18 Tura jeawar kakantar
untsummiar “; Semun, Pitiur, juin puja?” tiarmiayi.

19 Tura Pitruka fimiarmarin tuke enentdimia pujai Yusa Wakani chichaak “Menaintiu
dishman untsurmainiawai, timiayi. 20 Wajakim akaikim arantutsuk au nemariarta, Wi
akupkamu asamtai” timiayi.

21Nuna antuk Pitiur taramiayi. Tura dishmankan Kurniriu akupkamia nuna wajainian
wainiak “Wiitjai Pitiur. Atum eatrumna nuitjai. ; Warf tarintrum?” timiayi.

22 Tutai niisha tiarmiayi “lisha kapitidn Kurniriu akupkamu taji. Kurniriuka adishman
pénkeraiti. Yusan enentdimtiniaiti. Tura Israer-aencha nin shiir enentdimtuiniawai.
Niiya winiaji, tiarmiayi. Kame nuik, Yusa suntari, nayaimpinmaya akupkamu, ii
kapitidntrin timiayi “Pitrun untsukat akupkata. Nii tati. Tura nii titiatna nu pénker
anturkata” timiayi. Nuna ii kapitidntrin takui iisha winiji” tiarmiayi.

23 Tutai Pitiur jed awayamiayi. Tura nu kashi nui kanararmiayi.

Kashin tsawarar Pitiur niijiai wearmiayi. Turasha Jipenmaya Yus-shuarsha nin
nemariarmiayi. 24 Nuya tsawarar Sesaria péprunam, Kurniriu ndkamun jeariarmiayi.
Kurniriuka ni shuarin tura ni nekas amikrin, nekaatarum tusa untsuk ikiaankamiayi.
25 Tura Pitrusha jeamtai Kurniriu aa jiintiuki Pitrun tikishmatramiayi. 26 Tdrasha Pitiur
awajki timiayi “Wajaktia. Wisha aya 4entsketjai. Amea nunisketjai” timiayi. 27 Tura
chichasar jed wayawarmiayi. Tura waya, untsur{ aents matsatun wéinkiamiayi. 28 Nuya
Pitiur chichaak timiayi “Amikrua, atumsha nékarme. In Israer dentstinkia, chikich
dentsjai pachiniarchatniuitrume, tura ni jeencha wayashtiniaitrume in jintintramin
turamainiaji, timiayi. Turasha Yuska ni enentdimsamurin winiaka paant iniaktursayi.
Tumaitkiui wikia ndnkamas dentsun yajauchiiti, tura auka wapikiaiti, tichamniaitjai,
timiayi. 2° Tuma asamtai, untsurkurmin, pachitsuk winimjai. Timaitkiui nekaataj tusan
wakerajai. jUrukamtai untsurkamarum?” timiayi.

30Tutai Kurniriu timiayi “Kuatru tsawant nankaamasaj tura nantusha juni ai, wikia yu-
rumtsuk Ydsan dujsamjai, kiarai dujsatin ana nuna. Tdran chichaj, dishman, ni entsatairi
wincharpatniun, naka wajatran wéinkiamjai, timiayi. 3! Niisha chichartak turutmiayi
“Kurniriu, Yus ame aujman anturtamkayi. Tura shuar atsumainia ydinmamna nunasha
nekarmayi, turutmiai, timiayi. 32 Tuma asamtai, Jupe péprunam akatramuram akupkata.
Semun Pitrun itiati. Nu Semun Pitrusha, chikich Semunjai pujawai. Nuapen-iwiarin
Semunkaiti nuka. Tura ni jeesha nayaantsanam ayamach pujawai. Niisha taa dmin
chichartamkattawai” turutmiai, timiayi. 33 Turutkui, wi umikian dentsun wérikmasan
admin akuptukjame utitia tusan. Tura nékasen taume. Tuma asamtai iisha jui Yus
{immianum pujuiniaji. Tuma asamtai, ashi Uunt Yus dmin au ujakarta tiramna nu, iisha
antuktai tusar pujaji” timiayi Kurniriu.

Kurniriu jeen Pitiur etserkamia nu

34 Nuya Pitiur chichaak “Ayu. Yus {fimmianum ashi aents métekrak diniawai nekas
nékajai, timiayi. 3> Antsu ashi nunkanam nankamas aents Yusan umirak pénker
tura nuna, Yus nd aentsun shiir enentdimtawai, timiayi. 3¢ Yuska shiir chichaman
Israer-aentsun akuptukmiayi. Nui chichaak “shuar Jesukristu naarin pachiakka, Yusjai
nawamnaikiatin 4tiniaiti, tfmiayi. N Jesukristu ashi shuara Uuntrinti’ timiayi Yus.
37 Turasha Kariréa nunkanam nankamak ashi Israer nunkanam turunamia nu paant
nékarme. Imiakratin Juan imiaak etserak amukmia nid tsawantin nankamamiayi.
38 Tura jusha nékatsrumek, timiayi. Nasarétnumia Jesus, Yus Anaikiamu asa, Yusa
Wakan{ kakarmarijiai pénker tdriniuyayi. Iwianchruku waitias pujuarmia nuna pénker
awajsamiayi. Yus Niin pujurma asa ashi nuna tdriniuyayi. 3° Tura Israer-aents matsatka-
munam tura imia Jerusarén péprunmasha Jesus tiramia nu, iisu asar, iisha étsereaji.
Tura ayu, Nin achikiar krisnum maacharmakia, timiayi. 40 Tura menainti tsawant
jeamtai Yus Nin iniantkimiayi. Tura ataksha iwiaintiurtamkachmakaj!, timiayi. 4! Ashi
dentsnumka wantinkiachmiayi. Antsu fniak nuik, etserin atarum tusa Yus achirmakmiaj
nu dentstiniak wantintiurmakmiaji, timiayi. Au nekas jakamunmaya nantakmiatai iisha
Niijiai tsaninkiar yurumamyji, timiayi. 42 Tura Jesussha in akuptamkaitji. Jesuska “Wiitjai
Yus Anaikiamun, timiayi. Ashi dentsun, juka makuumawai, tdrasha juka makuumatsui,
wiki titiniaitjai. Kame ashi dentsun, jaka dinia nuna tura iwiaaku dinia nunasha, Wikiitjai
nuna titinian” timiayi Jesus. Nusha a&tum werum ujatruktarum, Jesus turammaji, timiayi.
43 Ya shuarak Jesusa ndarin pachia ni shuarnaka tunaarin tsankurattawai, nuna ashi
Yusnan etserniusha yaunchu etseriarmiayi” timiayi.

Israer-shuarchan Yusa Wakani tarurarmiania nu

44 Tura Pitiur tuke chichaak pujai, tura chikichcha antdu pujuiniai Yusa Wakani
tarurarmiayi. 45-46 Tuma 4sar ankant ankant chikich chichamjai chichasarmiayi. Tud-
mainiak, Yus ti pénkeraiti, tiarmiayi. Tura Israer-shuar, Yus-shuar armia nuka Pitrujai
tdarmia nu, nuna antukar ti enentdimsarmiayi. Maa, Yusa Wakanisha Israer-shuarcha
ainia nunasha tarurcharaik, tu enentdimsarmiayi 47 Timakui Pitiur chichaak “;Yaki
surimkiat ju aents imiantinian? War{ nincha inia dintsan Yusa Wakan{ tarurcharaik”
timiayi. 48 Nuy4 Pitiur, Jesukristu ndariin imiantiarum tusa akupkarmiayi. Tura nuyasha
Pitrunka, niijiai ishichik tsawant pujustinian seawarmiayi.

11

Ni tirunamurin Pitiur ujakmiania nu
1 Israer-shuarchasha Yusa chichamen umirkarai tdman Jesusa akatramurisha tura
Jutfanmaya Yus-shuarsha antukarmiayi. 2 TUmainiak Pitiur Jerusarénnum jeamtai,
Israer-shuar Yus-shuar drmia nu chichainiak 3 “;Urukamtia Israer-aents diniachusha
iyumam? ;Tura aujai tsaninkiam urukamtai yurumamum?” tiarmiayi.
4 Tutai Pitiur ashi ydmankamtaiknumia tdrunamun ujakmiayi. 5 Chichaak timiayi
“Wikia Jupe péprunam pujumjai. Tura nui Yusan auju pujusan {imiarmajai. Tura

wankaram tarachia danin kuatru tsakarin jinkiakma, nayaimpinmaya tdarun wainki-
amjai. Tura wi pujamunam jeartimiai, timiayi. © Tura nuj ilyaj tukaman init yajas-
man, napincha, nanamtinniasha enketainian wainkiamjai, timiayi. 7 Tura chichaman
antukmajai “Pitru wajakim maam yuata” tdrutun antukmajai, timiayi. 8 Tarutkui “Ats3,
Uunta, danin wapiknaka, Israer-aents yuatin surimkiamu ana niinaka tuke ytchaitjai”
timiajai, timiayi. ° Atak nuyd tarutuk “wi, pénkeraiti, tdjana nu, dmeka, yajauchiiti, tiip”
turutmiai, timiayi. 1° Nunasha menaintit tdrunan wainkiamjai. Tiruna nayaimpiniam
mash waketkimiai, timiayi. 1! Nui tiruna pujai menaintid dishman Sesarianmaya
akupkamu, winia eatainiak wi pujamunam tarutiarmiai, timiayi. 12 Tura nui Yusa Wakan{
chichartak “Arantutsuk aujai wetd” tarutkui, wémajai. Tura ju sais Yus-shuarjai wi
wémajai. Tdarunar ashinkiar Kurniriu jeen wayamiji, timiayi. 13 Niisha chichaak “Jearui
Yusa suntari nayaimpinmaya taa wajan wainkiamjai, timiayi. Tura niisha chichartak
“Jupe péprunam Semun Pitiur tat{ tusam dishman akatram akupkata. 14 Pitrusha taa,
itiura amesha tura &miniurmesha tunaarminia uwemprattam nuna turamtatui.” Yusa
suntari nuni turutmiayi” tu ujatkamiayi Kurniriu’ timiayi.

15 ‘Wi chichastasan juarai, Yusa Wakani tarurarmiayi, yaimankamtaik in tarutram-
pramiaj ndtiksan, timiayi. 16 Nuinkia Uunt Jesus timian enentdimpramjai. Niisha
tichamka “Juan entsajain imiakratmiayi. Tura antsu Yusa Wakaninkia imiantinia dintsan
atumi enentain enkemprutmattarme.” Nu timian enentdimpramjai, timiayi. 17 Atumsha
enentdimpratarum. Uunt Jesukristu umirkamiaj nui, incha Yuska ni Wakanin suram-
samiaji. Tura in suramsamiaj ninisan Yus nincha ni Wakanin stisarmiayi. Nuna tura
asamtai, wikia, tirashtiniaiti, Ydsan titinkiaitiaj” timiayi Pitiur.

18 Tura Pitiur taman antukar mitiat wéinkiar “Nekasaiti, Israer-shuarchancha ni
enentdin yapajidwarmatai tuke iwiaaku atinian Yuska nin stsaruiti” tiarmiayi. Tusar
Yusa ndarin ti shiir awajsarmiayi.

Yus-Shuar Antiukia péprunam wearmiania nu

19 Estepankan mdawarmia nui, chikich Yus-shuarnasha maatai tusar pataatiarmi-
ayi. Tdram chikichkia pisarar Pinisia nunkanam, Chipri nunkanmasha, tura Antiukia
péprunmasha wearmiayi. Tura nui jeawar Yus-Chichaman chikichnaka ujatsuk aya
nunkanmayasha Yus-shuar drmiayi. Nuka Antiukfanam jeawar Israer-shuarchan Uunt
Jesusa turamurin ujakarmiayi. 2! Tura Uunt Jesus ikiakdrma dsar, nd nunkanmaya aents
ti untsurf yaunchu tdrutairin iniaisar Jesusan enentdimtuiniak Yus-shuar ajasarmiayi.

22 Tura nu chichaman antukar, Jerusarénnumia Yus-shuar, ame iyuta tusar, Pirnapin
Antiukianam akupkarmiayi. 23-24 Pirnapisha jed, Yus nd shuaran uwemtikrarma nuna
wainiak warasmiayi. Pirnapisha pénker aishmankauyayi. Yusa Wakanisha pimiutka-
muyayi. Tura Yusan nekas umirkauyayi. Tuma asamtai nu shuaran mash jintintiainiak
chicharuk “Tuke enentaimjaj umirkarum Yus nemarsatarum.” Tu chicharak ikiukmiayi.
Tura nuisha nd arant untsuri aents Yusaj kawenkarmiayi.

25 Nuna turasua amik Pirnap{ Tarsu péprunam wémiayi Sdurun wainkiataj tusa. Tura
wainiak Antiukia péprunam jukimiayi. 26 Tura nui jeawar, ni péprunmaya Yus-shuarjai
iruntrar chikichik uwi pujusarmiayi. Yus-Chichaman untsuri shuaran ujaak pujuarmi-
ayi. Tura nui Antiukia péprunmanka Yus-shuaran émkaka, Kristu shuari, tiarmiayi.
27 Nuya Yusnan etserin Jerusarénnumia tdarmiayi Antiukianam. 28-30 Timainiaj chi-
kichik etserin, ni naari Akaapu, Yus-shuar matsatmanum ajapén wajaki chichasmiayi.
Tura Yusa Wakani nekatairijiai chichaak “Ti tsuka ashi ninkanam &tatui” timiayi.
Tuma asamtai Antiukianmaya Yus-shuar chichainiak “Jutfa nunkanmaya Yus-shuar
ainia nu ydintai” tiarmiayi. Ankant ankant ni wakeriarmia ninik stsarmiayi. Tura nt
kuitniasha Jutfanmaya Yus-shuara duntrin akuptukarmiayi. Pirnapisha Sdurusha nt
kuitian jikiarmiayi. Tura Akaapu timia ninisan tirunamiayi, akupin Krautiu pujai.

Pitrun sepunam enkeawarmiania nu

1 Nu tsawantai akupin Erutis Yus-shuaran madataj tusa chichaman jurus 4entsrin
ishiakmiayi. 2 Tura Juanka yachin Jakupun suen tsupirkar mdawarmiayi. 3 Nuna
tura maawarmatai Israer-aents wainkiar “juka pénkeraiti” tiarmiayi. Erutissha nuna
antuk, Pitrusha achikrum itiatarum tusa akupkarmiayi. Nunaka wakapruachu tanta
yuatin nampertin tdrawarmiayi. 4 Pitruncha achik itiarmatai, Erutis sepunam enkeata
tusa akupkamiayi. Tura sepunam suntarsha ankant ankant, kuatru kuatru, ashikia
tiasisdis (16) irunar Pitrun téntakarmiayi. Tura, ju jisat nankaamasmatai, mantamnat{
tusan jiiktiatjai aents iruntramunam, tu enentdimsamiayi Erutis. > Tiramu asa Pitruka
sepunam pujumiayi. Tura suntarsha mijiatrutsuk iiyarmiayi. Tiramunak Yus-shuarka,
Pitrun ydinkiat tusar iniaitsuk Yusan ti dujiarmiayi.

Yusa suntari Pitrun uwemtikramiania nu

6 Wats, Erutis, kashin jiiktiajai takui, ni kashi Pitruka jimiard suntar wajamunam
etema tepes kanarmiayi. Tura jimiard jirujai jinkiamuyayi. Tura chikich suntarka
jiinmanum ii wajarmiayi. 7 Tumai aya aneachma Yusa suntari nayaimpinmaya taa ajapén
wajasmiayi. Turunamtai jeanmanka tsdapin ajasmiayi. Tura Yusa suntarisha Pitrun
paenum antin ishintiarmiayi. Tura jirusha Pitru uwejéya sayat atiniamiayi. 8 Tura Yusa
suntari timiayi “Kaki emenmamata. Tram sapatrumsha aweekata” timiayi. Tutai Pitiur
taramiayi. Nuya chichaak “Pushiram entsarta. Tdram nemartusta” timiayi. ° Tutai
Pitiur nemarsamiayi. Turasha Pitruka, mesekranmaapi juniaja, tu enentdimsamiayi.
10 Tarasha emka suntar {imia wajan nankaikiarmiayi. Tura nuyasha chikich suntar
{imia wajan nunasha nankaikiarmiayi. Tura nuyasha jfintiainium jiru waiti &manum
jeawarmatai, nd wditisha imia-ninki kuat uranmiayi. Turunamtai jlinkiarmiayi. Tura
jintid ishichik wésan, Yusa suntari Pitrun niiniak ikiukmiayi.

11 Taram Pitiur enentdimiar timiayi “Yamaikia nékajai. Mesekranmachuiti. Antsu
Uunt Yus ni suntarin nekas akupturkayi. Erutis mantuataj tusan pujurtana nuya
Yusa suntari winia uwemtikrurai. Tura Israer-aents tdrutatajtsa wakeriarmia nuyasha
uwemtikrurai” timiayi. 12 Nuna tu enentdimias nekda, Marf{ jeen wémiayi. NG Marisha
Juan Mdrkusan nukurfyayi. N4 jeanam untsuri aents irunar Ydsan auju matsatainiai
Pitiur jeamiayi. 13 Tura jed aa wditin tuntuimiayi, wayataj tusa. Timakui nuwa uchich,
ni naari Ruti, yakit tusa iyumiayi. 14 Tura jeari, Pitru chichamen anturak ti shiir
enentdimsamiayi. Tdmak wditin urattsuk ikiuki, init matsatainian wer{ “Pitiur taa
waitiniam wajaawai” timiayi.

15 Tutai “Waurtsumek” tiarmiayi.
Tataisha niwaka “Atsd nekasaiti” timiayi.

Tutaisha ni arant “Nfichuiti. Antsu ni wakan{ taratsuash” tiarmiayi.

16 Tu chichainiain Pitruka tuke tuntui wajamiayi. Tura waitin uraj tukama
Pitrun wdinkiar ashamkarmiayi. 17 Ashamak chichainiakui Pitiur, uweje takuf itiat-
mamtikiarmiayi. Tura nuya Uunt Yus sepunmayan uwemtikramun ujakmiayi. Tura “Ju
chicham Jakupu tura chikich Yus-shuarsha ujaktarum” timiayi. Nuna ti iniais jiinki arant
wémiayi.

18 Kashin tsawar suntarsha Pitrun atsd wadinkiar “Chuwa urukakua menkaka.
Ayawa urukattajia” tiarmiayi. Pitiur tdrunamun nékachu 4sar nuna tiarmiayi.
19-20 TGrunamtai Erutis chichaak Pitiur eaktarum tusa akupkarmiayi, tdrasha wdinki-
acharmiayi. Tdrunamtai Erutis suntaran untsukar, Pitrun {isarmia nuna aniasarmiayi
“;Pitiur itiura menkakama?” timiayi. Niisha dimiainiachkui, nu suntaran mantdmnat{
tusa akupkamiayi.

Erutis jakamiania nu
Erutissha Tirunmaya tura Setinmaya dentsjaisha nemasnaikiarmiayi. Tumayatan
Jutfa nunkan ikiuki Sesaria péprunam pujustaj tusa Erutis wémiayi. Sesaria péprusha

Tiru péprunam tijiuchiiti. Setunmaya aents Tirunmaya dentsjai Erutisa nunkeyan
yurumkan simainia asar, Erutisjai nawamnaikiatniun wakeriarmiayi. Tuma asamtai
mawar nuyd Erutisan weriar shiir matsamsatniun seawarmiayi. 2! Tuma asamtai tsawant
jeamtai Erutissha akupin entsatai pushin entsarmiayi. Tura akupin pujutainium pujus
dentsun ikiaanak dujmatmiayi. 22Nuj pujus chichaakui aents untsumainiak tiarmiayi “Ju
chichaa pujana juka denchaiti. Antsu nekaska yusaiti” tiarmiayi. 23 Tumai nuyaik Yusa
suntari nayaimpinmaya tari Erutisan jaa awajsamiayi. Tuma asamtai nusha aka yuam
jakamiayi. Erutissha Yusan waantu awajtsuk ninki waantu enentdimtuma asa tdruna
jakamiayi. 24 Turunamtaisha Yusa chichamenka nd arant pampanki wémiayi. Tamaki
ashi ndnkanam anturamiayi.

25 Tura Pirnapisha Sdurusha ni takatrin amukar Jerusarénnumia Antiukianam wake-
tainiak Juan Markusan jukiarmiayi.

13

Yus-Shuar Pirnapincha Sduruncha Yus-Chichaman etserkarat tusar akupkarmiania nu

1 Antiukianmaya Yus-shuarnum Yusnan etserin pachitra armiayi. Nutiksan Yus-
Chichaman jintinniurisha drmiayi. Pirnapisha tura Mukusa Semunsha, nuyéa chikich,
Serinianmaya Rusiusha tura akupin Erutisa tsakatkesha, ni naari Manaen, Sdurusha
timianu drmiayi. 2 Tura chikich tsawantaj niisha yurumtsuk Ydsan dujeak pujuiniai Yusa
Wakan{ timiayi “Pirnapisha, Sdurusha akanturkitiarum, timiayi. Wi takatan sdsaitjiana
nuna takasarat tusarum tiratarum” timiayi. 3 Tutai ijlarma Yusan aujsua amikiar, shiir
wetarum tusar ni uwején Sdurun Pirnapincha awantkarmiayi. Tirawar Antiukianmaya
akupkarmiayi.

Chipri nunkanam jeawarmiayi

4Tura nuyanka Yusa Wakanf akupkam Pirnapisha Saurusha jiinkiar Serusia péprunam
jeawarmiayi. Tura nuyd uunt kanunam enkemprar Chipri nunkanam jeawarmiayi.
5Juansha yaintaj tusa némarkauyayi. Nuj Saraminia péprunam jeawar Israer-shuar irun-
tai jeanam wayawar Yus-Chichaman etseriarmiayi. ¢ Tura Chipri nunkanam pepru ainia
nui wairkutak Papus péprunam jeawarmiayi. Nui jeawar Israer-aents uwishin ni naari
Parjesusan wainkiarmiayi. Ni chikich ndarinkia Erimiasauyayi. Niisha uwishniuitiat,
Yusnan étsereajai, tiniuyayi. 7 Akupin Serjiu Paurujai pujuyayi. Nu akupniusha ti pénker
enentaimniuyayi. Tura Pirnapin Sduruncha chichaman akuptukmiayi, taarti tusa. Kame
Yus-Chichaman antuktaj tusa wakerak untsukmiayi. & Tura uwishin Erimias nuna
nakitiak “Auka pénkerchaiti” timiayi. Akupniusha Ydsan umirkain tusa nuna timiayi.
9 Nuyanka Sauru, ni chikich naari Papru, Yusa Wakani pimiutkamu asa, nu uwishniun
timamkemas iis timiayi 10 “Ameka wéitiaitme. Anankartiniaitme. Yajauchiitme. Maaj,
iwianchiitme. Tura ashi pénker ana nuka imia nakitniuitme. Tsej, jurukamtai Yusa
jinti naka ana nu emeskim weam? 11 Paij, yamaikia Uunt Yus asutidmattawai. Yamaikia
amesha jiimi kusurmatai untsuri tsawant tsaapnin penké fischattame” timiayi. Tura
nd chichamaik jii kusurmatai kirit fimiuk chikichan eamiayi enkeki jurukit tusa. 12 Nu
tdrunamtai akupin nuna wéinak, ti enentdimpramiayi. Tiruna Uunt Yusa chichamen
enentaimtur umikmiayi.

Chikich Antiukianam etserkarmiania nu
13 Nuyd Juan waketki Jerusarénnum wémiayi. Tura antsu Papruka ni tsaniak-
marijiai kanunam enkemprar Papus péprunka ikiukiar Pirji péprunam jeawarmiayi.
Nusha amaini Pampiria nunkanam pujawai. 14 Nuyé Pirji péprun nankaikiar Antiukia
péprunam jeawarmiayi. NU Antiukifasha Pisitia nunkanam pujawai. Nui jeawar Israer-
shuar ayampratin tsawantin, nuka sdwartin, Israer-shuar iruntai jeanam wayawar pu-
jusarmiayi. 15 Tura nui Yus-Papinium yaunchu darman dujas aminkiamtai, Israer-shuar

iruntai jeanam {irniuri Pdprun tiarmiayi “Yatsuru, jintfatin chicham takakkurmeka
yamaik titiarum. Antukarm{” tiarmiayi.

16 Tutai Papru wajaki uweje takuimiayi. Tura chichaak “Israer-shuartiram, tura Ytsan
umirkataj tusa wakerarmena nu antuktarum, timiayi. 17 Ii Yusri ii yaunchu uuntrin
Israer-shuartin achikmiayi. Tura niisha {rara ninik Ejiptunam matsatainiai Yuska nin
pachiniak uunt awajsarmiayi. Yus ni kakarmarijiai nd nunkanmaya ii yaunchu uuntrin
uwemtikrarmiayi. 18 Tdrasha atsamu nunkanam ii uuntrin kuarenta (40) uwitin Yuska
aya katsuntramiayi. 1° Tura nuyanka siati dentsun matsatkainian, Kanaan nunkanam
matsamarmia nuna amukarmiayi. Nu nunkan ii yaunchu duntrin susataj tusa Yus
tdramiayi. 20 Nuyanka ii uuntri akupniurin, jufs tdtain, anaikiamiayi. Tura chikichan
ukunam anaiki anaiki wémiayi. Nuna tura tiraakua kuatru sidntu senkuenta (450) uwi{
ejemiayi. Samuersha Yusnan etserin ndamtsain nuna tdrimiayi Yus. 2! Tura nuyanka
dencha juisan nakitiainiak, uunt akupin ndamkat tusar Ytsan seawarmiayi. Tuiniakui
Yuska Sesa uchirin Sadran anaikiamiayi. Nu Saura tuntrinkia Pinjaminkiauyayi. Tura
Saursha kuarenta (40) uwf nd dentsun akupkat tusa Yus tsankatkamiayi. 22 Tura Satr
naamkan ataksha Yus awainkimiayi. Tura nuyd iiksan ni nunkanam uunt akupin atf
tusa Tawitian anaikiamiayi. Tura Yuska juna Tawitnian timiayi “Isaf uchirin Tawitian
winia enentdir jeamtai achirmakjai. Tura Winia umirtin dtatui” timiayi. 23 Wats,
Tawit weeanmaya Jesusaiti. Tura Yuska Israer-aentsun Uwemtikrartinian Jesusan
anaitiukmiayi, yaunchu timiarin uminkiat tusa. 24 Jesuska taatsain Juan ashf Israer-
shuaran tunaarinia enentdimtumar imiantinian ujakmiayi. 25 Tura Juansha ni jakatniuri
jeatemamtai, chichaak “Atum enentdimtarmena ntchaitjai. Wikia Yusa anaikiamuri,
Kristu tutai, ndkarmena ntchaitjai. Antsu Ninkia winia ukunmarui winittiawai. Tura
Niisha wijiainkia ti nankaamantu asamtai wikia sapatrincha atitrataj tichamniaitjai”
timiayi.’

26 ‘Pai, yatsurtiram, Apradm weeatiram, tura ashi Yus ashamkarum umirkaitrumna
nu, antuktarum. Ju uwempratin chichamka {iniuiti, timiayi. 27 Iis, Jesusa turunatniurin
Yuska yaunchu ni etserniurin damtikrachmakia. Tura ukunam Jerusarénnumia shuar
ni akupniurijiai tuke sdwartin nuna dujeatskesha penké nekaacharmiayi. Tuma 4sar
Jesuska Yusa Uchirinti ticharmiayi. Tura, jakati, tiarmia nui, Jesusa tUrunatniurin,
Yus yaunchu chichakmia nuna, timiatrusaran umikiarmiayi, timiayi. 28 Jesuska penké
tunaamkachunak yamaikia mantamnat{ tusar Piratun seawarmiayi, timiayi. 2° Tura Yusa
Papiriin ash{ Jesusnan timia nuna timiannak umikiarmiayi. Tura nuya krisnumia itiarar
iwiarsarmiayi. 30 Turamunak Yus jakamunmayan iniantkimiayi. 3! Jesuska jakamun-
maya nantaki, yaunchu Kariréanmaya Jerusarénnum Niijiai irutka wéarmia nuna nukap
tsawantin pujus wantintiukmiayi. N4 shuaraiti yamaikia Jesusa tirunamurin etserainia
nu’ timiayi.

32‘Tisha nanisrik shiir chichaman Yus yaunchu ii apachrin tiarmia nu étsereaji. 33Ilisha
Israer-weed asakrin, Yuska Jesusan iniantkimia nujai ii apachrin anajmatramia nuna
yamai uminkiaiti. Kame Sarmu Jimiar papinium ju darmaiti:

“Ameka winia Uchiruitme.

Tumaitkiui yamaikia winia iwiaakmar susamuitme.”

34 Tura Yuska Jesusa nantakmiarin jintintiak, tura ni ayashi kdurchatniun jintintiak,
chikich Sarmu papinium juna damtikramiayi:

“Nekas pénkeran Tawitian anajmatramaj nuna atumin amastatjai.”

35 Tura nd arant, nd paant atf tusa, chikich Sarmu papinium ju aarma awai:

“Yusa, ame Uchiram aneamna nuna ayashi kdurtincha tsankatkashtatme.”

36 ‘Nekaatarum, yatsurtiram, Yuska Tawitia ayashin tichamiayi nuna. Tawitkia Yus
timian amuk jakamiayi. Tdrasha ni ayashinkia kdurmiayi. 37 Tura antsu Yus iniantkimia
nuna ayashinkia penké kdurchamiayi. 38 Tuma asamtai, yatsurtiram nekaatarum. Jesus-
jainkete tunda asakdrtin. 3° Tura Muisais yaunchu akupkamia nujaj tunda tsankurnar-
chamnia nu, yamaikia Jesusjai tsankurnartiniaiti. 4-41 Yisnan etserin juna darmiayi:

“Enentdimpratarum wishikkiartintiram. Ashamkatarum,. Tararum menka-
tumpratarum. Wi Yus asan, atum pujarmena nui, aents tirachminian tdratajna
nusha penkesh nekaashtatrume, chikich ujatmainiakuisha.” Tu darmaiti.

Tuma asamtai yatsurtiram, aneartarum atumin nuna tdrutmawairum, Yusnan etserin

aarma tana nutiksan.” Nuna chichaak amukmiayi Papru.

42 Tura nuyé Papru Pirnapijiai jiinki wéenakui aents chichainiak “Chikich sawart-
incha jutiksarmek etserkatarum” tiarmiayi. 43 Tura nuyd iruntsua tsenkeenak Israer-
shuarsha, tura chikichkia Israer ajasarusha, YUsan umirkatajtsa wakeriarmia nuka,
Paprun Pirnapincha nemarsarmiayi. Niisha nu dentsun chicharuk “Yusa anenkrattairi
enentdimtusrum kakartarum” tiarmiayi.

44 Tura chikich sawartinkia nu péprunmaya ti untsuri aents Yus-Chicham antuktai
tusar tuakarmiayi. 45 Tura Israer-shuarka ti untsuri dentsun tuakarun wainkiar, suir
iiniak, ti kajerkarmiayi. Tuma asamtai Pdprun katsekkar “Ju chichaana juka antar
tawai” tiarmiayi. 46 Tdmaitiat Papruka Pirnapfijiai arantutsuk chichainiak tiarmiayi
“Israer-aentstirmin, atumin emka Yus-Chicham ujaktiniuji. Tdrasha dtum tdmaitiatrum
nakitramarme. Tura atumsha nakitia asarum, Ydsnum tuke iwiaaku pujuschamnia
ajasurme, timiayi. Tuma asamtai iikia yamaikia Israer-aencha ujaktai tusar weraji,
tiarmiayi. 47 Nu turatarum tusa, Uunt Yus akuptamtsujik. Jes, ni Papiriin juna tawai:
“Israer-shuarcha Winia nekarawarat tusan anaitiukjame. Tura ashi nunkanmaya aents

uwemprarat tusan akuptajme.”

Tu darmaiti” timiayi. 48 NU chichaman antukar Israer-shuarcha ti wararsar “Uunt Yus

tana nuka imid pénkeraiti” tiarmiayi. Tura, tuke iwiaaku pujusmin armia nu Yus-shuar

ajasarmiayi. 49 T4 tumaki Yus-Chicham nd nunkanam ash{ jamarmiayi. 50 Tdrasha
nuwan, Ydsan pénker enentdimtuinian tura pénker wekainian, Israer-shuarka yajauch
enentdimtikrarmiayi. Aishman penkeri 4rmia nunasha, yajauch enentdimtikrarmiayi.

Taram Pédprun Pirnapincha katsekkar, chichaman irunturar najatawarmiayi. Td-

turukiar ni nunkeya jiiki awemarmiayi. 5! Tiram Papru Pirnapfjiai, ju aentska yajauchiiti

tusar, wéenak naweyan nunkan akakekiar ikiukiarmiayi. Turawar Ikiuniu péprunam
wearmiayi. >2 Yusa Wakanfsha pimititkamu dsar Yus-shuarka ti warasarmiayi.

14

Tkiuniu Péprunam tirunamia nu

11kiuniu péprunam Papru Pirnapfijiai jeawar Israer-shuar iruntai jeanam wayawarmi-
ayi. Turunawar Yus-Chichaman etserkarmiayi. Turam ti untsuri Israer-shuar drmia
nu, Israer-shuarcha drmia nusha Ydsan umirkarmiayi. 2 Tura chikich Israer-shuar,
Yusan umirkacharu drmia nu, Yus-shuaran kajerkarat tusar Israer-shuarchan yajauch
enentdimtikrarmiayi. 3 Tuma asamtai Papru Pirnapijiai ni niinkanam ti nukap tsawant
pujusarmiayi. Tura Uunt Ydsan enentdimtuinia asar, arantutsuk Yusa waitnenkratairin
etserkarmiayi. Tura, etserinia nu winia kakarmarjainti tusa, Yuska aents turachminian
najanmamtikiawarmiayi. 4 Tura Ikiuniunmaya aentska jimiar kanakarmiayi. Chikichkia
Israer-shuar tuinia nu nekasaiti, tiarmiayi tura chikichkia Jesusa akatramuri tuinia nu
nekasaiti, tiarmiayi. 5 Tura nuya Israer-shuarchajai Israer-shuarka chichasar pepru
uuntrijiai chichasarmiayi. Tura Papru Pirnapijiai katsekkar tura kayajai tukurar, yajauch
awajsatniun nankamawarmiayi. ¢ Turasha Papru Pirnapfjiai nuna anturmambkar, Ristra
péprunam wearmiayi. Nuyasha Tirpi péprunam wearmiayi. Nu péprusha mai Rikiaunia
nunkanam pujuiniawai. 7 Tura Yus-Chichaman etserkarmiayi.

Ristra péprunam Pdprun kayajai tukurarmiania nu

8 Ristra péprunam tunamaru dishman pujumiayi. Ni akiiniamuriya tuke
wekaichauyayi. ° NU adishman Papru chichaamun antdu pujumiayi. Tdman Papru
umamkemas nin f{ismiayi. Niisha, Yusa kakarmarijiai tsuamartatjai, tu enentdimiun
Papru nekaamiayi. 10 Tura Papruka kakantar chicharuk “Wajakim wewe ajasam

wajasta” timiayi. Tutai dishman wiut kutsuar wajaki wekaimiayi. ! Papru tdramia
nuna aents wainkiar Rikiaunia chichamjai untsumainiak “Yuska dishmanka 4anin
ajasaru in tarutramarji” tiarmiayi.

12 pirnapinkia, Jupitir ndartin yusaiti, tiarmiayi. Tura Pdprunka, Mirkiuriu ndartin
yUsaiti, tiarmiayi. Papruka chichau asamtai tu anaikiarmiayi. 13 NG pepru jeamunam
Jupitir ndartin yusa jeen pujumiayi. Tura Jupitir ndartin yusa patriri kukujin iwiarka-
mun, waakajai itiamiayi. Tura niisha ni dentsrijiai wdakan maatai tusar pujuarmiayi.
Tura tikishmatrar ajamsatai, tiarmiayi. 14 Tura Jesusa akatramuri Pirnapisha Paprusha
nuna nekaawar, auka nakitiaji tusar, ni pushirin jaararmiayi. Tdrawar aents frunmanum
pachiniawarmiayi. 15> Tura tiarmiayi “Shuara, jurukamtai ditkiarum? Iisha yuschaitji.
Atumea dankiitji, tiarmiayi. Penké antrarum tdrarmena nu ikiukrum, nekas Yus
nemarsatarum tusar iisha taji. Nekas Yuska nayaimpincha, nunkancha, nayaantsancha,
tura ashi nuj {frunna nunasha najanaiti, tiarmiayi. 1°Jes, aents ni enentdimmiarijigin
wekasarat tusa Yuska yaunchu tsankatkamiayi. 17 Tuma ain shuaran pénker awajsamujai
Wiitjai Nekas Yus tusa paant awajmamsamiayi. Kame yumi yutuktinian nayaimpinmaya
akupturmaji. Tura ejemarar warasarm{ tusa yurumak nerektinniasha stramji” timiayi.

18 Trasha Pdpruka timianu tdmaitiat, nuna anturtsuk waakan maawar nin tikishma-
trar ajamsataitsa wakeriarma nuna suritkiachminiak suritkiarmiayi nu dentsun.

19 Tura nuyd Antiukianmaya Ikiuniunmayasha Israer-shuar tdarmiayi. Taar nuya
dentsun Pdprun yajauch awajsatniun enentdimtikrarmiayi. Ta tutai Paprun kayajai
tukurarmiayi. Tura jakayi tiar péprunmaya japiki jukiar arant depsarmiayi. 20 Turasha
Yus-shuar Pdprun tariar téntakarmiayi. Tdram nuinkia Papru wajaki wé ataksha
péprunam wayamiayi. Tura kashin tsawarar Papru Pirnapijiai Tirpi péprunam wearmi-
ayl.

21 Tirpinium pujusar uwempratin chichaman etserkarmatai untsuri shuar Yusan
umirkarmiayi. Nu shuaran Yus-Chichaman jintintia amuukar Ristranam, Ikiuniu-
nam, Antiukianmasha waketkiarmiayi. 22 Waketainiak “ashi Yus tana nu timia-
trusrumek tuke umirkatarum” tuiniak Yus-shuaran ikiakdrarmiayi. Tura nin tiarmiayi,
“Yusa akupeamuriin pachiinkiataj tdkurkia ti wéitsatniuitji.” 23 Tura Yus-shuar {run-
manum Yus-shuaran wainniun anaikiarmiayi. Yurumtsuk Yusan dujsar chicharainiak,
“umirkarumna nd Yus iirmasarti” tiar ikiukiarmiayi.

Yaunchu jiinkiarmia ni Antiukianam waketkiarmiayi

24 Nuya Pisitia nunkanam nankaamakiar Pampiria nunkanam jeawarmiayi. 25 Nui
jeawar Pirji péprunam Yus-Chichaman etserkar nuyd Ataria péprunam wearmiayi.
26 Nui kanunam enkemprar, yaunchu jiinkiarmia nti Antiukia péprunam waketkiarmiayi.
Paprusha Pirnapisha tuke jiintsain ni Antiukianmaya Yus-shuar chichainiak, Yusa
takatri tdrattarmena nuna Yus waitnentramak ydinmakarti, tiar akupkarmiayi nuik'.
27Nu Antiukianam jeawar, Yus-shuaran irurar, ashi Yus nin yainkiarmia nuna ujakarmi-
ayi. Tura nutiksan Israer-shuarchan Uunt Yus uwemtikrataj tusa untsukmia nunasha
ujakarmiayi. 28 Tura nuya Yus-shuarjai Papru Pirnapfjiai ntikap tsawant pujusarmiayi.

15

Jerusarénnum Yus-shuara duntrijigi iruntrarmiania nu

1 Nu tsawantin dishman Israer nunkanmaya wear, Antiukianam jeawar Yus-shuaran
jintintiainiak “Muisais timia ndtiksarmek tsupirnaktin ana nu tarachkurmeka uwem-
prashtatrume” tiarmiayi. 2 Tuma asamtai Papru Pirnapijiai, nuchaiti tusar, nu
dishmanjai ti kakaram chicharnaikiarmiayi. Tdrasha nuu enentdiniak enentdimsat-
niun tujinkiarmiayi. Tuma asamtai Antiukianmaya Yus-shuar Pdprun Pirnapincha,
atumsha chikich dentsjai Jerusarénnum wétarum tusar akupkarmiayi. “Tura nui
Jesusa akatramurisha Yus-shuaran wdinniusha iniasrum itiurmainkit tusarum pénker
nekaatarum” tiarmiayi. 3 Papru Pirnapisha akupkamu dsar wéenak Pinisia nunkanam,

Samaria nunkanmasha nankaamainiak Israer-shuarcha Yus-shuar ajasman Yus-shuaran

ujakarmiayi. Tura Yus-shuarsha nuna antukar ti warasarmiayi.

4 Tura Paprusha Pirnapisha Jerusarénnum jeawarmatai Jesusa akatramurisha Yus-
shuara wéinniurisha tura penké Yus-shuarsha itiawarmiayi. Tura niisha tirunamia
nuna mash etserkarmiayi. 5 Turasha Pariséu aencha, Yus-shuar ajasarmiania nu, wa-
jakiar chichainiak “Muisais tsupirnaktinian akupkamia nuna tura nt arant ashi Muisais
timia nunasha Israer-shuarchasha umirkatin diniawai” tiarmiayi. ¢ Nuyasha Jesusa
akatramurisha Yus-shuaran wainniusha nu chichaman nekaatai tusar iruntrarmiayi.
7 Chichasua umikiarmatai Pitiur wajaki timiayi, “Yatsurtiram, Yus nuik winia chichartak
“Israer-shuarchasha winia chichamprun antukar umikiarat ujakarta” tu anaitiukmia nu
nékarme. 8 Tura Yus Ninki ashi aentsu enentdin neka asa, Wii shuar ajasmin diniawai
tusa, ni Wakanin Israer-shuarchancha susamiayi, in suramsamiaj ndtiksan. ° Yus incha
aushatka awajtamsachmaji, timiayi. Antsu métekraketji. Tuma asamtai niisha Ydsan
enentaimtuiniakui, Yuska enentdiyan ni tunaarin japirarmai, timiayi. 10-11 Tura iikia
nékaji niiya dantsarik Jesukristu waitnenkartutairijiai uwempraitji. Nuinkia jurukam-
tia Yus uwempraru diniawai tajsha, 4tum Muisais yaunchu akupkamia nu umikiarat
tusarum wakerarum? Nu turakrumka Yus tirana nu jeatsui tarume. Tura nuka kaarka
aintsanchakait. Warf, ii Guntrisha tura iisha ashi Muisais timia nu umiktin tujinkiamji.
Tuma asamtai, jurukamtai ni kdarkasha Israer-shuarchasha dentskatin wakerarum?”
timiayi Pitiur.

12 Pitiur nuna tutai Pirnapisha Paprusha chichainiak, “Israer-shuarchasha ni kakar-
marin nekaawarat tusa aentsti tirachminian tdratniun Yuska ti ydinmakmaji” td ujuam
mitiat wdinkiar antiu pujuarmiayi. 13 Nuna ujasua amikmatai, Jakupusha timiayi
“Yatsurd, antuktarum. 14 Nuik tdirachman Yus tdramia nuna ii yachi Semun Pitiur
ujatmakji. Juiti: Yuska Israer-shuarcha waitnentak Winia ajasarat tusa chikishtarchiniak
achikiuiti” timiayi. 1°Jusha Yusnan etserin yaunchu darmia nu timiatrusan tdrunayi.
Juiti aarma:

16 “Israer-aents meserar, jea sdanakniua dintsan diniawai. Tura ukunam ataksha tana,
Tawitia jeen sdanaki ana nuna, ataksha najanattajai. Juakai nuna achikian
ataksha awajrattajai. 17 Ashi nunkanmaya aents, Israer-shuarcha ainia nu, winia
ndarun pachinia nu, Winia eatkarat tusan turattajai. 18 Uunt Yus nuna yaunchu
ujakmiayi.”

Tu darmaiti’ timiayi.

19“Tuma asamtai, yatsurtiram, wi tjarme: Israer-shuarcha Yus-shuar ajasaru diniana
nu, imiatik awajsachmi. 20-21 [imiatarum, ash{ péprunam Israer-shuar iruntainiam
yaunchuyan tuke sdwartin Muisaisa darmarin jintintiainiatsuk. Tuma asamtai, dyatik
datratai ju “Antar-yus susamu ana nu iniaisatarum. Antar-yusan susamu asamtai
yajauchiiti. Tura tsanirmawairap. Tura kajemtikramua nu yuawairap. Tura numpasha
umarairap.” Tu datratai’ timiayi Jakupu.

22Nuy4 Jesusa akatramurisha Yus-shuaran wéinniusha nuy4d ashi Yus-shuaraim enen-
tiarmiayi. Tuma dsar Jutas Parsapasan, Sérasnasha anaikiarmiayi. Niisha mai uunt Yus-
shuar armiayi. 23 Tura niijiai ju papin darman akupkarmiayi:

“lisha Jesusa akatramuri tura Yus-shuara wainniuri tura ashi Yus-shuaraitjinia nu,
atumin Israer-shuarcha d&rumna nu, Antiukianam, Sirianam, tura Sirisianmasha,
ju papf akupeaji. 24 Juyd aents ii chichamejainchu atumijin jeartamarai. Tdrawar,
tsupirnaktin ana nu, tura ashi Muisais akupkamia nu turatarum, turammiarme.
Nunasha ni chichamejain turamarmayi. Nu chicham atumsha antukrum nusha
enentaimprarum “enta nuyanka itiurkatjik” tdrume. 2> Tuma asamtai nu nekaar,
iisha métekrak enentaimsar, jimiara dishman akupkatin anaikiamji. Ju dishman ii
aneamu yachi Paprujaj Pirnapijiaisha atumin {irmasarat tusar akupeaji. 26 Papru
tura Pirnapisha ii Uuntri Jesukristunam surumakarmiayi, ni takatrisha tsuumai

ain tdrami tusar. 27 Niijiai Jutassha tura Sérassha akupeaji. 1i chichaajnia
nuna niisha ni wenejai atumin ujatmakartatui. 28-2% Kame turatin asamtai
iisha Yusa Wakanijiai ju dartin enentdimsaji. Naman dntar-yus susamu ana nu
yuawairap. Tura numpasha umarairap. Kajemtikramu ana nusha yuawairap.
Tura penké tsanirmawairap. Nuyasha chikichkia ni nankaamas tichattaji. Tura
antsu nu iniaisarmeka, pénker dtatrume. Ayu, Yus waitmakarti.” Tu darman
akupkarmiayi.

30 Tura Antiukianam akupkam wearmiayi. Nui jeawar Yus-shuaran irurar, papin
sisarmiayi. 31 Tura Antiukianmaya Yus-shuarsha nu papin aujsar, pénker jintfamu
chichaman darman wadinkiar, ti shiir enentdimsarmiayi. 32 Tura Jutassha, Sérassha,
imia niisha Yus-Chichaman etserin &dsar, Yus-Chichaman ndkap jintintiawar, Yus-
shuaran ikiakdrarmiayi. 33 Tura nui ishichik tsawant pujusarmatai, Yus-shuarka, pénker
waketkitiarum, tiar akupkarmiayi. 34 Tura Séras judktinian wakerukmiayi. 3> Paprusha
Pirnapfjiai juakarmiayi Antiukianam. Niisha chikich aentsjaj Yus-Chichaman étseruk
pujuarmiayi.

Papru atak Yus-Chichaman ipiampdrtasa wémiania nu

36 Nuya ukunam Papru timiayi Pirnapin “Ashi péprunam iisha Yus-Chicham etserka-

maj nui Yusai ii yachj ainia nusha urukak pujuinia iyutai” timiayi.
Juan Markussha niishda weu asamtai tura Yusa takatrin iniaisa asamtai, Papruka ayat-
niun nakitramiayi. 3° Papru Pirnapfjiai ti kakannairar kanakarmiayi. Tura Pirnapikia
Markusan ayaki Chipriniam wémiayi. 40 Papruka Sérasan ayaki wéakui Yus-shuar Yus
yainmakarti tinia akupkarmiayi. 4! Tura Siria nunkanmaani wekaréktak, Yus-shuaran
ikiakarkutak Sirisianam jeamiayi.

16

Pdprusha Sérasjai Timiutéun jukiarmiania nu

1 Papru Sérasjai Tirpi pepru firkutak Ristra péprunam jeawarmiayi. Tura nui
Ristranam Yus-shuaran wainkiarmiayi, ni naari Timiutéu. Ni nukurinkia Israer-shuar
Yus-shuarauyayi. Tura ni aparinkia Kriaku dentsuyayi. 2 Tura Ristra péprunmaya
Ikiuniu péprunmayasha Yus-shuar drmia nu, Timiutéu pénker wekaawai, tiarmiayi.
3 Kame Papruka Timiutéun uyuuntusat tusa wakera asa, Timiutéu apari Kriaku-apachin
nekaawarmatai Israer-shuar nui pujuarmia nu yajauch enentdimprarain tusa tsupir-
mamtikiamiayi. 4 Tura nuya Papru Timiutéujai ashi péprunam nuj sétur nuj sétur
wéenak Jesusa akatramurisha Yus-shuaran wainniusha Jerusarénnum nuik jintintian
umiktarum tusa ujarkutak wearmiayi. 5 Tu ujamu dsar Yus-shuar nu arant Yusan
enentdimturar kakararmiayi. Tura ashi tsawant kawenki wearmiayi.

Papru iimiarmia nu

6 Tura Yusa Wakanikia Pdprun Yus-Chichaman Asia nunkanam ujaktinian
tsankatkachmiayi. Tuma asamtai Pirijia nunkanam tura Karasea nunkanam ajrkutak,
7Misia nunka jeatniunam jeawarmiayi. Tirunawar “Pitinia nunkanam wetai” tiarmiayi.
Turasha Yusa Wakanf nuisha wétinian suritkiarmiayi. 8 Tuma asamtai Misia nunkanam
menantki Truas péprunam pachiniawarmiayi. ° Nuj jeawar Papru kashi iimiarmiayi.
Masetunia nunkanmaya dishmankan wajan wéinmiayi. Nu dishman Paprun chicharuk
“Winitritia. Ydintkiamnium” timiayi. 19 Nuyanka tu iimiarmatai, wisha Paprujai wetai
tusar iwiarnarmiaji. Tura Yus incha ni nunkanam ni chichame etserkat tusa ti nekas
untsurmakrin wéaji, timiaji.

Jiripius Péprunam turunamia nu

11 Tura nuyanka kanunam enkemprar Truas péprunmaya jfinkir Samutrdsia
nunkanam jeamiaji. Tura kashin tsawar nuyanka katiarar Nidpuris péprunam
jeamiaji. 12 Tura Nidpurisnumia nawek Jiripiusnum jeamiaji. Nui Jiripius péprunmanka

Rimanmaya aents matsamsa armiayi. Tura nd péprusha Masettinia nunkanam nekas
uunt pepruyayi. Tura nujsha seturmaji. 13 Nuya sawartin tsawarmatai pepru ikiukir
entsa supichik wémiaji. Yus dujsatniun iruntrarmia nui pujusar, nuwa iruntrarmia nu
Yus-Chicham ujakarmiaji. 14 Nui Tiatira péprunmaya nuwa, ni naari Ritia wainkiamiaji.
Niisha tarach yamakain pénkeran sdriniuyayi. Yudsnasha shiir awajniuyayi. Yus-
Chichaman Papru etserkamia nuna niisha pénker anturkamiayi. Tuman, Uunt Yus
Papru chichaamun umirkat tusa ni enentdin takasmiayi. 15> Tiruna ni nuwa nfiniurijiai
imianmiayi. Tura nuyasha chichaak “Yus-shuar nekas ajasai turutkurmeka winia jearui
winitiarum” timiayi. Tura nuj jeawakrin setumtikrampramiaji.

16 Tura nuya ukunam Yus aujsatai tusar wekaamar nuwach nekaamin-iwianch enkem-
tuamu inkiunmakmiaji. Nu nuwachikia misatkauyayi. Niisha nékamkui nérenniurisha ti
kuitriniawarmiayi. 17 Tura nd nuwach incha Papruncha pataaturmamiaji. Tura kakantar
untsumuk “Ju dishmansha nekas Uunt Yusan umirkaru diniawai. Tuma asa niisha
atumin uwempratin chichaman ujatmarme” timiayi. 18 Tura nd nuwachisha ti nikap
tsawant tu wekaimiayi. Titmakui, Papru ayanmar iwianchin chicharuk “Jesukristu
naarijiai tdjame: jfinkitid ni enentdiya” timiayi. Tutai fwianchkia nt chichamaik
jiinkimiayi.

19 Tura nuwachi nérenniurisha, iwianch jiiki awematniun nekaawar, Paprun Séras-
nasha kajerak achikiar pepru uuntri fisarat tusar ajapén jukiarmiayi. 20 Tura pepru tun-
triin ejeniar tiarmiayi “Ju dishman Israer-shuar diniawai. Tura in pachim enentdimtikra-
mainiaji. 2! Tura iisha Rimanmaya aents drin, ii tirachminian, iikia asumprachman
jintintramainiaji” tiarmiayi. 22 Tura nuyanka ashi aents Paprun Sérasnasha kajerkarmi-
ayi. Turamtai pepru uuntri chichainiak “Pushiri ditkiarum numijiai asutidtarum”
tiarmiayi. 23 Tura nuya ti asutsua amikiar sepunam enkeawarmiayi. Tura sepd-
iinian chicharuk “Ti pénker iistd pisararain” tiarmiayi. 24 Nu chichaman antuk, sepu-
iin ti init awayamiayi, tura nawen numi najanamujai tee chanuntamiayi. Tu tura
ikiukmiayi. 25 Tura kashi ajapén Papru Sérasjai Yusan dujainiak kantampriarmiayi. Tura
chikich enkeamusha nuna antdu pujuarmiayi. 26 Tu pujuiniai aya aneachma ti kakantar
uurkamiayi. Tura sepusha muchitramiayi. TGrunamtai sepd waitirisha ashi urantrarmi-
ayi. Tura aents jirujai enkekar jinkiamusha mash atiniakarmiayi. 27 Tirunamtai
sepU-iin shintiarmiayi. Tura waitisha mash uranar aan wainiak, enkeamusha jiiniar
shidkchariash tusa ni puniariniak ukuiniak mdamattsa pujumiayi. 28 Tura Papru untsuak
“Amek yajauch awajmamsaip. Ashi pujuiniaji” timiayi.

29 Tutai sepu-iincha jinia ekeemak tsékenki wayamiayi. Tura Papru Sérasjai pujamu-
nam kuranki jearmiayi. 30 Tura aa jiiki aniasmiayi “Uunta, ;war{ itiurkattaj uwemprataj
tusana?” timiayi. 3! Tutai niisha tiarmiayi “Uunt Jesukristu nekas enentdimtusta.
Turakmeka amesha, tura dminiurmesha uwemprattarme” tiarmiayi. 32 Tura nuya ashi{
ni jeen pujuarmia nunasha Yus-Chichaman ujakarmiayi. 33 Tura tsawant irankaj sepu-
iincha Paprun Sérasjai numpamnamurin nijiararmiayi. Taramtai nuyasha sepu-iincha
nuarijiaj uchirijiai imianiarmiayi. 34 Tiramtai nuyasha ni jeen jukiarmiayi. Tura nuisha
ayurawarmiayi. Tura sepu-iincha niiniurijiai Yus-shuar ajasu asar ti shiir warasarmiayi.

35 Kashin tsawar pepru uuntri, Pdprun Sérasjai akupkata tusar suntaran sepu-
iinian akuptukarmiayi. 3¢ Tura nuyanka sepu-iin Paprun timiayi “Yamaikia pepru
uuntri chichaman akupturmakai, 4tum wétinian. Tuma asamtai yamaikia pénkerak
jlinkitiarum” timiayi. 37 Turasha Papru suntaran chicharuk timiayi “Wari, iisha Ruma
aents 4rinin, niisha chichaman iwiartsuk ashi shuar {imiainiain asutidmamji. Tdrawar
sepunam enketmamji. Tura ;jurukamtai yamaikia uuk akuptamkataj tusa wakeruinia?
Atsa. Antsu uuntcha ninki taar jiirmaktiai” timiayi.

38 Tutai suntarsha waketkiar nuna ujakarmiayi pepru duntrin. Tutai niisha ti
ashamkarmiayi Ruma aentsun nekaawar. 3% Tdmak ashamainiak Pdprun Sérasan

weriarmiayi tsankurturtarum titiai tusar. Nuyasha sepunmaya jfikiar “Yamaikia wait-
neasrum wetarum” tiarmiayi. 40 Papru Sérasjai nuyd jiinkiar Ritia jeen wearmiayi. Tura
Yus-shuaran ikiakarar ikiukiarmiayi.

17

Tisarunikianam charaatum ajarmia nu

1Papru Sérassha wéenak Ampipuris péprunam Apurunia péprunmasha nankaamaku-
tak Tisarunikia péprunam jeawarmiayi. Nui Israer-shuara iruntai jee dmiayi. 2 Tura
Papruka nuna tuke turin asa nu jeanam wémiayi. Tura nuisha menaintiu sawartin
Yus-Chichaman paant etsermiayi. 3 Tura Pdprusha Yus-Chicham tana timiatrusan
jintintiarmiayi. Tura Kristusha waitias jakatniuyi, tura nuyasha jakayat nantaktiniuyi,
timiayi. Tura nuyasha chicharuk “Wi Jesusnan atumin ujaajrumna nusha Yusa anaikia-
murin Kristu tutain tdjarme” timiayi Papru.

4 Nuna takui Israer-aents chikishtarchik umikiarmiayi. Turawar Paprujai Sérasjaisha
tsaninkiarmiayi. Tura Kriaku aencha ti untsur{ Ydsan umirkarmiayi. Tura nuwa penkeri
armia nusha nutiksaran umikiarmiayi. 5 Tura Israer-shuarka Yus-shuar ajascharmia
nu, Padprun Sérasnasha suiir {isarmiayi. Tdarawar chikich yajauch dishman naki yujau
armia nujai chichasar nu peprunam charda charda ajarmiayi. Tura Paprun Sérasnasha
achikiar aentsu Guntrin suruktai tusar Jasunka jeen drenkarmiayi. © Tdrasha Paprun
Sérasnasha awetrar, Jasunkan tura chikich Yus-shuarnasha achikiar japirkutak jukiarmi-
ayi. Tura pepru Guntriin juiniak tiarmiayi “Ju dishmansha ashi nunkanam charaatum
ajd wekarmia nu yamaikia timiajai tarutramarji. 7 Tura ju Jasun ni jeen itiaarmiayi.
Tura niisha ashi mash Riumanmaya uunt akupniu chichamen nakitiainiawai, tiarmiayi.
Tura jes, chikich akupin awai, tuiniawai. Niisha Jesusaiti, turamainiaji” tiarmiayi. & Nu
chichaman antukar, aents nui pujuarmia nu, Guntrimiak charaatum ajarmiayi. ° Tura
Jasun chikich Yus-shuarjai Papru nekas awemattaji tusar, paij, kuit ikiuaji, tiarmiayi.
Nuna takui pepru uuntri nin akupkarmiayi.

Pirianam

10 Nuinkia nu kashi Yus-shuar Pdprun Sérasnasha Pirfa péprunam akupkarmiayi.
Tura nui jeawar Israer-shuar iruntai jeanam wearmiayi. 1! Pirfanmaya aentska Tis-
arinikianmaya dentsjainkia nankaamas pénker enentdimkia drmiayi. Tuke enentdijiai
Yus-Chichaman édntiarmiayi. Turawar tuke tsawant imia ninkisha Papru tana nuna
nekasashit tusar Yusa papirin ii wearmiayi. 12 Tuma d4sar untsuri shuar Yus-shuar
ajasarmiayi. Tura Kriaku aents nuwa penkeri armia nusha dishmansha umikiarmiayi.
13 Tarasha Tisardnikianmaya Israer-shuarka Papru Yus-Chichaman Pirfa péprunam
étserun antukar nui weriar charaatum awajiarmiayi. 14 Tumainiakui Yus-shuar
Paprun drutsuk nayaantsanam akupkarmiayi. Tura Séraska Timiutéujai nuin Pirfanam
juakarmiayi. 15 Tura Paprun nemariarmia nu Atenas péprunam nin ejeyarmiayi. Tura
niisha waketainiakui, Papru chichaman akatar akupkamiayi, Sérassha Timiutéusha
warik winiart{ tusa.

Atenasnum

16 Tura Papru Atenas péprunam pujus Sérasnasha Timiutéuncha ndkamiayi. Nui na
péprunam antar-yus ti frunkui Paprusha kuntuts enentdimmiayi. 7 Tuma asa Israer-
shuar iruntai jeanam Israer-shuarjai tura chikich aents Yisan enentdimtiarmia nujai
chichasmiayi. Tura tuke tsawant pepru ajapén aentsjai inkiunaikiar chichasarmiayi.
18 Nuyd chichaman jintin chikich naari, ipikiuriu, armia nu, tura chikichcha, ni naari,
estuikiu, armia nusha Paprun dujmatsarmiayi. Chikichcha tiarmiayi “Imia chichamtin-
cha jusha waritramtajik.” Tura chikichcha tiarmiayi “Yajaya yusnan etserniuchuashit.”
Paprusha Jesusa tirunamurin tura aents jakamunmaya nantaktinian étserkui nuna
tiarmiayi. 1° Nuyanka aents iruntainiam, naari Ariupaku timanum Paprun jukiarmiayi.
Nuisha tuke irunin drmiayi. Nuj Pdprun aniasarmiayi “lisha ame yamaram tamena nu

nekaatai tusar wakeraji, tiarmiayi. 20 Amesha nushda chicham jintiniaitme. Tamaitkiui
ju chichamsha warintiuak tusar nekaatai tusar wakeraji” tiarmiayi.

21 (Atenasnumia aencha tura chikich nunkanmaya shuar nui pujuarmia nusha aya ya-
maram chicham amia nunak dntiarmiayi. Tura aya nunak dujmatiarmiayi.) 22 Nuyanka
Papru Ariupakunam ajapén wajaki timiayi “Atenasnumia dishmantiram, wi nékajai,
atumsha atumi yusri ainia nuyd tsurakchamniaitrume, timiayi. 23 Kame wi nuik
atumi yusri enentdimtutainiam fistaj tukaman nuj jeachin iwiaramun, JU NEKAACHMA
YUSNAITI, tu darman wainkiamjai. Watsek, ju Yus atum nékachiatrum tikishmatrumna
nuna ujaktajrume’ timiai.

24 ‘Nekaatarum, nu Uunt Yuska ashi nunkan tura nui frunna nuna najanaiti. Tura
Niisha nayaimpin nunkancha nérenniurinti. Tura aents najanamu jeanam nd Yuska
pujuchuiti. 25 Niisha aents ydainkiat tusa atsumatsui. Wari, imia-ninki Niisha ii iwiaak-
marin, ii mayattairincha tura ashi {runna nunasha stiramtsujik, timiayi. 26 Nekaatarum.
Nuu numpanmayanak ash{ dentsun najanamiayi ashi nunkanam matsamsarat tusa. Tura
Yuska ii tsawantrin nekapmaiti; ii pujustinniasha ndtiksan nakakmiayi. 27 Winia eatkar
waitkiarat tusa Yus nuna tdrayi. Turasha Yus jeashtaka pujurtamtsuji, timiayi. 28 Jes,
iisha Yusjai iwiaakji. Yusjai muchitiaji. Tura Yusjai ii kakarmari takakji. Nutiksan
atumi papi-aintri tichamka “Ashi incha Yus najatmaitji.” 2° Tura iisha Yus najatma
asakrin kuri najanamusha, yusaiti, tu enentdimsashtiniaitji, timiayi. Tura kuit-yussha,
kaya-yussha aents enentdimsar najanamuka, yusaiti tu enentdimsashtiniaitji, timiayi.
30 Aents Yusan nékainiachuk tdrawarmiania nuna Yuska ydunchuka pachischamiayi.
Tarasha yamaikia Yus ashi aentsun chicharuk “Tunaaruminia enentdimpratarum”
tdramji, timiayi. 31 Yuska dishmankan anaikiaiti. Nt dishman ashi aentsti, yaki pénkeran
tdriniait, ydki yajauchin turiniait nunaka nekarmattaji. N4 dishman Yus akupkamun
tuke enentdimtakui Yus nin anaikiaiti. Tura tsawant nu tdrunatin dtatna nuna Yus
Ninki achikiuiti. Tdrasha nekas anaikiajai tusa, tura ashi dentstiram nekaatarum tusa
nu dishmankan jakamunmaya iniantkimiayi” timiayi Papru.

32 Tura nuna jakamunmaya nantaktinian dujmatun antukar chikichcha wishikiarmi-
ayi. Tura chikich “Yamaikia mdakete. Antsu chikich tsawantin antukmi{” tiarmiayi.
33 Tutai Papru iniaisamiayi. 34 Tura chikich aentska Papru tdman umikiar nin ne-
marsarmiayi. Nuisha Tiunfseu pachitkiauyayi. Niisha Ariupaku dentsuyayi. Tura
nuyasha nuwa, ni naari Tdmaris, tura chikich aencha nidtiksaran nemariarmiayi Paprun.

18

Kurintiu péprunam

1Nuyanka Papru Atenas péprun ikiuki Kurintiu péprunam wémiayi. 2 Tura nuj Israer-
shuaran ni naari Akiran wéinkiamiayi. Akiraka Puntu nunkanam akiiniauyayi. Tura uku-
nam Itiaria nunkanam pujai uunt akupin Krautiu ashi Israer-shuaran Ruma péprunmaya
awemarmiayi. Rimaka Itiaria nunkanmaiti. Nui awemamu asar Akira Kurintiunam nuik
tamiayi nuwe Pirisirajai. Tura Papruka Akiran chichastaj tusa werimiayi. 3 Akirasha
Paprusha mai juna takau drmiayi, tarach ti ndparman jea najantain najanin armiayi.
Tuma asamtai Papru Akiraj seturmiayi nu takat tirawartai tusa. 4 Tura tuke sawartin
Papru Israer-shuar iruntai jean wéuyayi. Nuisha Israer-aentsun Kriaku-aentsnasha
ndtiksaran Yus-Chichaman ujakar enentaimtikrarmiayi.

5 Tura nuya Séras Timiutéujaj Masetinianmaya tdarmatai Papruka mijiatrutsuk Yus-
Chichaman étseruk “Yusa anaikiamuri Kristu, atum ndkarmena nu Jesusaiti” timiayi.
6 Tura tamaitiat nd chichaman nakitiarmiayi. Tamainiak Paprun katsekkarmiayi. Tuma
asamtai Papru, nuinkia ikiuajrume tusa, ni pushirin pear timiayi “Atumek makuumarme.
Tura wikia Yusai makuumatsjai. Yamaikia Israer-shuarcha ainia nuna Yus-Chichaman
ujakartaj tusan werajai” timiayi.

7 Tura nuyanka Israer-shuar iruntai jeanmaya jiinki, Yisan enentdimtin dishman
Justu jeen wémiayi. Ni jeenka Israer-shuara iruntai jeen ayamach pujumiayi. 8 Israer-
shuar iruntai jea chicharniuri, Krispu, Uunt Jesusan nekas enentdimturmiayi. Truna
nuarijiai uchirijiaisha Ydsan umirkamiayi. Tura chikich aencha Kurintiunmaya armia
nu nutiksaran Yus-Chichaman antukar, Jesusan enentdimtusar imianiarmiayi.

9-10 Nuya Uunt Yus Paprun mesekran ipiatkamiayi. Chicharuk “Penké imiatik
awajtamsachartatui Wi dmijiai pujakui. Ju péprunmasha untsuri aents Winia ajasartin
{runui. Tuma asamtai ashamtsuk winia chichamur tuke etserkata” timiayi Yus.

1 Tura nuj Kurintiu peprunam jimiara uwi ejesattuk Yus-Chichaman étseruk pu-
jumiayi. 12 Tura Kariun, Akaya nunka akupniuri anaikiamu ai, Israer-aents Pdprun
kajerkarmiayi. Tura kajerainiak akupniunam irunturarmiayi. Tarawar Pdprun jikiar
ejeniarmiayi. 13 Tu turawar akupniun chicharainiak “Ju dishman Yusan umirkat-
niun Muisais akupkamia nunaka fikias aushda jintiawai” tiarmiayi. !4 Tura Pdprusha
chichastaj taunak, Kariunka Israer-shuaran timiayi “Jusha nekas tunda turakuinkia, tura
akupniun umirchakuinkia, tdrumna nuna anturkaintjarme. 1> Tirasha aya chichamnak
tura aya ndariniak atum{ uuntri akupkamia nunak tau asamtai, atumek nudmtak
fistarum tajarme. Wikia nu chichamnum pachinkiatniun nakitiajai” timiayi. ¢ Taku
aa jiikmiayi. 17 Tura nuyanka Kriaku aents Israer-shuar iruntai jea Guntrin Ststinisian
achikiar awatiarmiayi akupniusha fimmianuman. Tdrasha akupin Kariunka tdranak
penké pachischamiayi.

Papru Antiukianam waketki, nuyd atak Yus-Chichaman ipiampartasa wémiania nu

18 Tura ni jeen waketkiarmatai, Papru nu péprunam untsuri tsawant pujusmiayi.
Tura nuyasha ukunam Yusai yachi drmiania nuna aujas ikiuak Pirisirajai ni aishri
Akirajaj Senkrea péprunam wearmiayi. Nui Israer-shuar tdrutain umiak Papru ni
intiashin awampramiayi, nuik Ytsan timiaj nuna yamai umiajai tusa. Nuinkia kanunam
enkemprarmiayi Siria nunkanam waketkitiai tusar. 1° Tura nuya Ipisiu péprunam jeawar
Pépruka Pirisiran tura Akiran ikiukmiayi. Tura Israer-shuar iruntai jeanam waya Israer-
shuar irunar pujuarmia nujai chichasmiayi. 20 Tura niisha Paprun juin pujusta tusar
seawarmiayi. Turasha tdmaitiat, tujintiajai, timiayi. 2! Nuyanka dujas ikiuak “Wisha
Jerusarénnum ndmper atatna nuna pachiintiuktiniaitjai. Tura Yus akuptakuinkia atak
tatajai atumin {istaj tusan” timiayi. Tura kanunam enkemar Ipisiunmaya jiinkimiayi.

22 Nuyéa Papruka Sesaria péprunam jed, nuyanka Jerusarénnum wémiayi, Yus-shuaran
nuj dujsataj tusa. Tura nuya Antiukianam wémiayi. 23 Tura Antiukianam ishichik pujus
ataksha weak Karasea nunkanam tura Pirijia nunkanmaani wekardktak wémiayi. Tura
weak Yus-shuar matsamarmia nuna chicharak ikiakdrarmiayi.

24Tumaa pujai Arijidntria péprunmaya Israer-aents Apurus Ipisiu péprunam jeamiayi.
Niisha Yusa yaunchu papirin ti pénker nekaamiayi. Etserkatniuncha ti nékauyayi.
25 UJunt Yus timia nunasha unuimidtrauyayi. Tura tuke enentaijiai chichasmiayi. Jesusa
taramurin pénker jintinniuyayi. Turasha aya Juan imiakratmanak nekaamiayi. 26 Ju
Apurus arantutsuk Israer-shuar iruntai jeanam chichamiayi. Tura Pirisira Akirajai ni
étserman anturkar, nincha akanki jukiar Yusa chichamen ni nekaachmia nuna nukap
jintintrarmiayi.

27 Nuyéd ukunam Apurus, Akaya nunkanam wétaj takui, Ipisiunmaya Yus-shuar
yainkiar papi darar atakas akupkarmiayi. Nu dentsnum pénkerak jeat tusar tdrawarmi-
ayi. Tura Akayanam jed, nu dentsun Yusa waitnenkratairijiai uwempraru drmia nuna
ti ydinkiarmiayi. 28 Tura Apurus Israer-aentsjai paant chichasmiayi. Turasha Yusa
Papirijiai, Jesussha nekas Yusa anaikiamurinti tusa paant jintfak nincha nupetkamiayi.

19

Papru Ipisiunam jeamiayi

1 Tura Apuruska Kurintiunam pujai Papruka ndinniumaanj wekaraktak, Ipisiunam
jeamiayi. Tura nuisha Yus-shuaran wainkiamiayi. 2 Tura aniasmiayi “Atumsha Yus-
shuar ajasmarmena nuj, ; Yusa Wakan{ atum{ enentain enkemturmakaitrum?”

Tutai niisha tiarmiayi “Atsa. likia nuka penke dyatkisha antichuitji Yusa Wakan{ awai
tdmaka” tiarmiayi.

3 Tutai Papru aniasmiayi “Enta, ;jnuikia atumsha warf{ enentdimsarmea imianmi-
arum?” timiayi.

Tutai niisha tiarmiayi “Juan jintintramamiaj nu iisha enentdimsar imianmiaji” tiarmi-
ayi.

4Tutai Papru timiayi “Juansha, tunaarminia enentdimprarum imiantiarum, tichamka.
Nuyd tichamka, winia ukurui winittiana nu nekas enentdimtustarum. Niisha Jesus Yusa
anaikiamurinti, tu ujatmakchamka” timiayi Papru.

5 Nuna antukar niisha Uunt Jesusa ndarin enentdimtusar atakshda imianiarmiayi.
6 Tura Papru ni uwejejai nin antinmatai Yusa Wakani tarurarmiayi. Turam chikich
chichamjaj chichasarmiayi. Tarunawar Yus-Chichaman etseriarmiayi. 7 Nusha tuse (12)
aishman drmiayi.

8 Tura nuisha menaintiu nantutin Papru Israer-shuar iruntai jeanam weri Yusa
akupeamurin pachis arantutsuk etsermiayi. Tdrak nii dentsun ujaak Yisnan nekasaiti tu
enentdimtikrarmiayi. ® Tura chikichka ni enentdin ti ikiatsudrarmiayi. TGrunawar umik-
tinian penké nakitiainia dsar aents dntamunam Yusa jintin penké yajauch chicharkarmi-
ayi. Tuma asamtai Papru Yus-shuarnaka akanki yaruak Tiranu iskuirariin tuke tsawant
Yus-Chichaman ujaarmiayi. 10 Nuna tiruki jimiara uwi etserkamiayi. Turamu asamtai
ashi Asia nunkanmaya aents Israer-shuar tura Israer-shuarcha Uunt Jesusa tiramurin
antukarmiayi. 1! Tura aentsti tirachminian turat tusa Yuska ni kakarmarin Paprun
susamiayi. 1% Jdanchniasha pushincha Papru antinman jikiar, nankamas jaa shuaran
ejetim, nu jaa shuarsha nuna antinkiar pénker ajaarmiayi. Iwianchrukusha nuna
antinkiar, fwianch jiinkimtai ankant ajaarmiayi.

13 Tura chikich Israer-aents uwishin drmiayi. Tura niisha chikich chikich péprunam
wear iwianchrukun iwianchrin jiirki akuptin d&rmiayi. Tuma asa niisha Jesusa ndarijiai
iwianchin jiiktiai tusar, iwianchin chichartuiniak “Nu Jesus Papru ujaana nuna naarijiai
jlinkitiarum tdjarme” tiarmiayi. 14 Tura Israer Patri uuntri Esewia ndartin, siati uchiri
armia nu, nuna turiarmiayi. 15 Turasha Jesusa ndarijiai jiinkitia, tuiniakui, iwianchcha
timiayi “Jesusnaka nékajai. Tura Papruncha nékajai. Tura atumsha, ;yatsukaitrum?”
timiayi. 16 Nuna tinia iwianchruku dishman tsékenki nd dishmankan kakaram katsumak
nupetkarmiayi. Tiram ti katsumam niisha misd tura numpamnawar jiinkiar pisararmi-
ayi. 17 Nusha Ipisiu péprunam tdrunamiayi. Turunamtai Ipisiu péprunmaya Israer-
shuarsha tura Israer-shuarchasha nuna tdrunamun nekaawar ti ashamkarmiayi. Tura
Uunt Jesusa ndarin shiir awajsarmiayi.

18 Timainiai untsuri shuar Ydsan umirkaru Yus-shuar ajatsuk tunda tirawarmia nuna
paant ujakarmiayi. 1° Tura untsur{ uwishniumawarmia nu, wawekratai pap{ &rmia nuna
itiarmiayi. Itiar, juka iniaiyaji tusar, ashi fimiainiain desawarmiayi. Nu pap{ desawarmia
nuna kuitrisha senkuenta mir (50.000) nankaamasauyayi. 20 Tu tirunamtai Uunt Yusa
chichame pampanki tura nupetmaki wémiayi.

21Tuma asamtai nuyasha Papruka Masettnia nunkanam Akaya nunkanmasha irautjai
tu enentdimsamiayi. Tura nuyasha Jerusarénnum waketkitjai, timiayi. Tura nuya
ukunam Ruma péprunmasha wetajai, tu enentdimsamiayi. 22 Masetinia wétin asa
Papru ni tsaniakmarin Masetunia nunkanam emka akupkamiayi. Timiutéun Erastujai
akupkarmiayi. Tura ninkia Asia nunkanam seturmiayi.

Ipisiunam ti charaatum dmiania nu
23 papruka tuke Ipisiunam pujdi, nuyd aents Yus-Chichaman nakitiainiak charaatum
ajarmiayi. 24Iis, nui Ipisiunam kaya-yusa jee amiayi. Nu yus niwauyayi, Tiana naartin.

Tura dishman, Timitriu naartin, ni jean nakumak uchichin najanniuyayi kuitjai. Tura
niisha nu takatjai ti kuitrintin ajasmiayi. Tura chikich dishman nu takatan takarmia
nunasha ti kuitrintin awajsarmiayi. 25 Timitriusha niijiai takarmia nuna ikiaanak,
Timitriusha timiayi “Winia {rutramutiram antuktarum. lisha ju takat takaajnia jujaj ti
kuit achfatsjik. 26 Tura atumsha ju Papru wéintrumna nu tura dntarmena nu chichaak
“Ashi aents najanamu yuska antar diniawai” tatsuk. Nuna tau asa, jui Ipisiunam, tura
arant ashi Asia nunkanam, ni yusrin iniaisarat tusa enentdimtikrarai. Tuma asamtai
untsur{ aents, ii yusri Tidnan ikiuiniak, Papru tana nuna umirainiatsuk. 27 Papru tu
étserkui, iisha itiurchat pujuschattajik. Kuit ii achiaj nuka menkakashtatuak. Tura ni
arantcha ii yusri Tiana jeen shuar iniaisachartatuak. Tura nuyd Asia nunkanmayasha
tura ashi nunkanmaya aencha, ii yusri Tiana shiir awajainia nuna yapajidwar aun
nakitrachartatuak” timiayi Timitriu.

28 Nuna antukar aencha ti kajekar charaatum ajarmiayi. Timainiak “Ipisiu shuartikia,
aya Tianak wakeraji” tu untsummiarmiayi.

29 Nuinkia aents pachim enentdimprarmiayi. Tumainiak Masetinianmaya Kayun-
cha Aristarkuncha Pdprun nemarin drmia nuna achikiar japirkutak iruntai jeanam
jukiarmiayi. 30 Tura Papruka iruntai jeanam wayé chichastaj taun, nuya Yus-shuar
drmia nu, nuna suritkiarmiayi. 3! Tura Asia nunkanmaya uuntri, Paprun amikri asar,
ainkia wayawain tusar chichaman akuptukarmiayi. 32 Tdrasha irunar pujuarmia nu,
pachim enentdimprar, chikichka nushda untsummiarmiayi. Tura chikichcha ndtiksaran
aushda untsummiarmiayi. Tura chikichka ti untsurf, nekaachar “wariniak irunturara”
tiarmiayi. 33 Chikich nui wajarmia nu charaatum amia nuna Israer-shuaran Arejantrun
jintintrar eem shitiawarmiayi. Arejantrusha Kayun tura Aristarkuncha ayampruktinian
wakerak takamatsatarum tusa uwején takuimiayi. 34 Turasha aents iruntrarmia nu,
juka Israer-shuaraiti tusa nekaawar, nt arant charaatum ajainiak “Ipisiu shuartikia aya
Tianak wakeraji” imia-imiatainiakua t{ nukap pujursarmiayi.

35 [pisiu pepru papi-aintrisha dentsun itiatmamtik timiayi “Ipisiu shudrtiram antuk-
tarum. Ii uunt yusri Tiana jee fistinia fichukaitiaji. Tura ni nakumkamurisha nayaimpin-
maya iniarmiania nusha fischatniukaitiaj'. Tura nunasha ash{ aents paant nékainiatsuk,
timiayi. 3¢ Wari, niinaka ash{ aents nékainia asamtai atumsha itiatkatarum. Tararum
enentdimtsuk yajauch tirawairap, timiayi. 37 [imiatarum. Ju dishman 4tum itiarumna
nu, ii yusrin yajauch chicharkacharai. Tura ni jeen yajauch awajsacharai. 38 Wats,
penkerin werishtinkiait. Nuinkia mdimtek iwiainiakarti. 39 Tura chikich chicham
dkuinkia pénker iruntrarum iwiaratarum. 40 Kame ju yamdi tirunamun nekaawar
Rumanmaya kapitian “Ii uunt kapitiantri yajauch awajsatai tusarum turachurmeash”
turamchatjiash. War{, niisha “;Urukamtai charaatum ajarum?” takuisha, dimkiatin
penké tujinkiattaji” timiayi. 4! Tura papi-aint nuna tuasua amik “Aukete. Wétarum”
timiayi.

20

Papru Masettinia nunkanam Krisia nunkanmasha wémiania nu

1 Charaatum ajasua amikiarmatai Papru Yus-shuaran untsuk Yusnan jintintrataj tusa
ikiaankarmiayi. Tura dujas ikiuki Masetiinianam wémiayi. 2 Nd nunkanam wekaraktak,
Yus-shuaran jintintrar ikiakdrarmiayi. Tura nuyasha Krisia nunkanam jeamiayi. 3 Nui
menaintiu nantuk pujusmiayi. Tura nuyanka kanujai Siria nunkanam wétasa pujus
Israer-shuar chicham jurusman anturmamak “antsu nunkan Masetinianmaanj wetajai”
timiayi. 4 Tura Pirfanmaya aishman Stpater naartin Pdprun atamprimiayi. Tura
Tisarunikianmaya Aristarkusha Sekuntusha Tirpinmaya Kayusha Timiutéusha Asian-
maya Tikikiusha, Trijimiusha ashi nu shuar Jiripius peprunam Paprun atampriarmiayi.
5 Tarawar niisha emki wear Truas péprunam jeawarmiayi. © Tura iisha wakapruachu

tanta yutai jisat amuukamtai, iisha Jiripius péprunmaya jiinkir, kanunam enkemprar
Masetunia nunkanmaya jiinkimji. Tura senku tsawant nankaamasmanum emki wearmia
nu amaiyankarmiaji Trdasnum. Tura nujsha siati tsawant pujusarmiaji.

Truas péprunam turunamia nu

7 Tura tumintin kiarai Jesukristu enentdimtusar yurumdtai tusar iruntrarmiaji.
Tura Papru Yus-shuaran jintintramiayi. Kame Papruka kashinkia wétin asa chichaa-
chichaakua kashi ajapén ejemiayi. 8 Tura yaki menaintiu pataranam, tesaamu dmia
nui iruntrarmiaji. Nuisha ji ekemarma untsur{ irunmiayi. ° Tura nuisha natsa Eutikiu,
dapkamunam ayamas pujusmiayi. Tura Papru ti esaram chichaakui nu nétsasha
kari pujumiayi. Tumda pujus kanaki yaki patanmaya akaiki iniaamiayi. Tura penké
jakan jusarmiayi. 10 Tura Papru akaatuki tsuntsumprua miniakkamiayi. Tura Yus-
shuaran chicharainiak “Ashamkairap. Ataksha iwiaakui” timiayi. 1! Nuyd ataksha
Papru wakamiayi. Tura tantan puukar yurumadwarmatai, tuke chichaa-chichaakua
tsawantmarmiayi Papru. 12 Eutikiuncha iwiaakun ni jeen jukiarmiayi. Tura ashi aents
shiir enentdimsarmiayi.

Miritiunam wearmiayi

13 Wats, Papru Asun péprunam nunkan we jeatajtsa wakerimiayi. Tura incha,
atumka kanunam wétarum, turamkurin, iikia emkir wémaji Asunnum. 4 Nui Asunnum
inkiunaikiar, Paprusha kanunam enkempramtai, Mitirininiam jeamji. !5 Tura nuya
jiinkir, kashin tsawarar Sdmus péprunam jeamji. Tura nuyanka Trujiriunam jear ayam-
pramji. Nuyasha kashin tsawarar Miritiunam jeamji. 16 Papruka Jerusarénnum wari
wétajtsa wakerimiayi, pintikiustis naartin jistatin pachiinkiataj tusa. Tuma asamtai, Asia
nunkanam ti nikap pujustinian nakitiak “Ipisiunam wéchattajai” timaiyi.

Papru Ipisiunmaya tduntrin dujsamiania nu

17 Trasha Papru tuke Miritiunam pujus, Ipisiunmaya Yus-shuara Guntrin winitiarum
tusa untsukarmiayi. 18 Ni taarmatai Papru timiayi “Atumsha wi Asia nunkanam
pujusan itiura turaj nu nékarme. 19 Atumjaj tuke tsawant pujumaj nui, nankaaman-
tuchu enentdimtumasan, dutchim winia Uuntrun takatrin takasmiajai. Tura Israer-
shuar yajauch awajtustinian wakerutainiain tuke takasmiajai. 20 Ashi pénker ana nu
nekaatarum tusan mijiatrutsuk jintintiamjarme. Iruntramarmena nui tura ankant
ankant atum{ jeen pujumarmena nuisha Yus-Chichaman ujakmajrume, timiayi. 2! Tura
Israer-shuarnasha Israer-shuarchancha nutiksanak, enentai yapajidrum Uunt Jesukristu
umirkatarum, timiajrume. 22 Tura yamadi Jerusarénnum wéajai, Yusa Wakani tdrutkui.
Nuisha tdrunatana nunasha nekamatsuk wéajai. 23 Tura Yusa Wakani iniakturkui juna
nékajai, ashi pepru wi jeattajna nuj enketéatai tusar ndkarainiawai. Tura ti wditsatniun
nekapsattajai. 24 Kame wikia jakashtajash. Turasha war{ winia itiurtawa. Wikia Yusa
jintiin warasan wekasataj tusan wakerajai. Yusai wea-wéakuan jdakun iniaisataj tajai.
Tura nuyé takatan Uunt Jesus surusmia nuna pénker amuktaj tusan wakerajai. Jes, Jesus
chichartak “Yus wéitnenkartana nt chicham etserkata” turutchamka’ timiayi.

25 ‘Tura, yatsurtiram, ashi Ydsnan atumin paant ujakjarme. Yamaikia winiaka atakka
waitkiashtatrume. 26-27 Nekaatarum, ashi Yusa wakeramurin wisha penké gurtsuk ujak-
jarme. Tuma asamtai atumin titiajtsan wakerajrume, chikichtk shuara wakan{ jinium
wéakuisha wikia penké makuumashtatjai. 26 Tuma asamtai emka atumek fimiastarum.
Tararum nuya chikich Yus-shuar {istarum. Yus-shuaran wainin ajastarum tusa, Yusa
Wakan{ achirmakurme. Yus-shuar ainia niinaka ni numpejain Uunt Jesus sumakchakait.
29 Kame wi wématai, chikich tdartatui. Nunaka nékajai. Tura niisha, Yus-shuaran
amukartajtsa wakeriartatui, uunt yawasha murikiun amuinia dintsan. 3° Tdrasha ne-
martusarat tusar wakeruiniak atumiinian wait chichaman unuikiartin wantinkiartatui.
31 Tuma asamtai yatsurtiram, aneartarum. Wisha menaintid uwitin tsawaisha kashisha
tutchim ankant ankant unuiniamajrumna nu kajinmatkiirap’ timiayi.



TURAMU 20:32 185 TURAMU 21:20

32 ‘Pai, yamaikia, yatsuru, Yus ydinmakarti. Yusa anenkrattairi nékaitrumna nu
chichamsha kakarmaiti. N chicham 4tum katsuarar kakaram wekasatniun yain-
makarti. Kame nu chicham atumij enentdin pujakui, Yus ni shuarin matsamsatniun
anajmatramia nui pachiinkiattarme. 33 Wats, wisha chikichki{ shuara kuitrin waririncha
wakerutkachuitjai. 34 Antsu winia uwejrujai takasan wi atsummiaj nuna sumarmakma-
jai. Tura winia {rutkamuru atsumamurincha wiki sumakmiajai. Nuka paant nékarme.
35 Kame atum takasrum, atsumainia nusha ydintarum tusan jintintiajrume. Wats,
Uunt Jesusa chichame enentdimsami. “Achiana nujainkia nankaamas, siana nuka shiir
waraawai” tichamka” timiayi.

36 Nuna tuasua amik Papru tikishmarmiayi. Tura ashf{ niijiaj iruntrarmia na shuar
Yudsan dujsarmiayi. 37-38 Tura Papru nuik chichaak “Atakka wditkiashtatrume” tiniu

asamtai, ti kdntuts pujuiniak, dutchim Paprun miniaksarmiayi. Tdrawar kanunam
ejeniarmiayi.

21

Papru Jerusarénnum wémiania nu

1 Tura nuyda Yus-shuar aujsa ikiukir kanunam enkempramji. Tura inkiuasmak Kus
péprunam jeamji. Tura kashin tsawarar Rutas péprunam jeamji. Tura nuyanka Patara
péprunam jeamji. 2 Tura nui Pataranam pujusar, chikich kanu Pinisia péprunam wea
wainkiamji. Tdmakui nui enkemprar wémaji. 3 Nui wésar Chipri nunkaka wainkiamji.
Chiprikia menanmaani aa ikiuakur Sirianam jeamji. Kédnuka Tiru péprunam jed pujus-
tiniuyi, kaarak nikap ikiuktin akui. Tuma asamtai iisha Tirunam jear kanunmaya jfinkir
péprunam wayamji. 4 Nui Yus-shuar wdinkiar nuin siati tsawant pujusmaji. Tura Yus-
shuaran Yusa Wakan{ ujakam Paprun chicharainiak “Jerusarénnumka wéchatniuitme”
tiarmiayi. > Tura siati tsawant nankaamasmatai jiinkimji. Ashi Yus-shuar drmia nu
nawentuk uchirtiuk nemartamkamji, péprunam iniankatmaktiai tusar. Kdanmatkanam
jear tikishmarar Yus dujsamji. ¢ Tura nu amikiar nuinkia dujnaisar ikiukiarmaji. Tura
itkia kanunam enkemprakrin ninkia ni jeen waketkiarmiayi.

7 lisha Tirunmaya entsak wea-wéakuar Turumaditianam nuin jfintramji. Tura nui
jearsha Yusai yachi drmia nu chichasar nuin chikichki tsawant pujusmaji. 8 Kashin
tsawarar nuyd jiinkir nunkan weri Sesaria péprunam jeamji. Nui Jiripi jeen jear
pujusmaji. Jiripikia Yus-Chichaman etserniuyayi. Nuik Jerusarénnum siati dishmankan
Yusa takatrin wéinkiarat tusar anaikiarmia nu Jiripiiti. ° Jiripisha kuatru nawantrin
yarumkauyayi nuatnakchan. Niisha Yusa chichamen etserin drmiayi. 1° Tura iisha Jiripi
jeen warum tsawantak pujarin Jutia nunkanmaya aents Yusa etserniuri, Akapu ndartin
tamiayi. 1 Niisha taa Papru emenmamkarin achikmiayi. Tura achik ninki ni nawen tura
uwejéncha jinkiamamiayi. Nuna tura timiayi “Yusa Wakan{ tawai, juna emenmamka
nérenniurin Israer-aents jutikia jinkidwar Israer-shuarchanum surukartatui, tawai”
timiayi. 12 lisha nu antukar Papru timiaji “Jerusarénnumka weep.” Sesarianmaya Yus-
shuarsha ninisan Paprun tiarmiayi. 13 Tutai Papru timiayi “;Urukamtai Gutkuram
winia enentdirui kdntuts awajtarum? timiayi. Wi Jesusna asamtai Jerusarénnum
jinkiatainiakuisha mantuiniakuisha ashamatsjai” timiayi. 14 Tura iisha Papru emetatai
tukamar tujinkiar “wats, nuinkia Uunt Yus wakera nu timianak ati” tiarmaji.

15 Nu tiri iniaisar iwiarnarar Jerusarénnum wémaji. 1¢ Chiprinmaya yaunchu Yus-
shuar Manasun ni jeen Jerusarénnum takakuya nuna ikiatmastinian wakerimiayi. Tuma
asamtai Sesarianmaya ishichik Yus-shuar nemartamainiak Manasunnasha jukiarmiayi.

Papru Jakupu jeen irastajtsa wémiania nu
17 Tura iisha Jerusarénnum jeawakrin, nui warasar Yus-shuar ti shiir dujtamsarmiaji.
18 Tura kashin tsawar Papru fimiak Jakupu jeen wémiaji. Nuisha Yus-shuara uuntri
matsamarmiayi. 19 Pdprusha dujas amik, Israer-shuarchanum ni étsermajai Yus tdramia
nuna yamankamtaikniumia juki chikichkimias ujakar ujakar awajsamiayi. 20 Papru

taman antukar “Yus ti pénkerchakait” tiarmiayi. Tura Paprun ju chichaman tiarmiayi
“Tamena nu pénkeraiti, yatsurd, turasha Israer-shuar timid untsuri Yus-shuar ajasu
diniayat, “ashi Muisais akupkamia nu umiktiniaitji” tuiniawai. 2! NG arant yajaya
aents taar, chichartamainiak “Pdpruka nushda jintintiui, turamainiawai. Israer-shuar
chikich nunkanam pujuinia nuna Muisaisa akupkamuri umirkashtin Pdpruka jintintiui,
turamainiawai. Israer-shuarti tsupirnaktin ana nu tirashtinian tura ashi Israer-shuar
tdrutai iniaisatniun Papru imia Israer-shuaran jintintui, turamainiawai.,” 22 Watsek,
yatsuru, nuinkia itiurmainkit. Ame tatintrumin aents nekaawarka jui kajertamainiak
kdutramkachartatuak. 23 Wats, antsu nuinkia, ju tdrata yatsuru. Jui kuatru aishman
Yusan yaunchu tiarmia nuna umiktasa pujuiniawai. 24Nii jukiarta. Tiram niisha Muisais
akupkamia nuna umikiar nijiaamainiakui, amesha nijiaamarta. Nunismek kuitniasha
ni susatin ana nu amesha akikmatkarta. Niisha ashi umikiarmatai, ni intiashin
awampratin dchattawak. Nu dishmanka intiashin awampran Israer-aents wéinkiar, an-
turtamkarainia nu, nekaschaiti, turamartatui. Antsu, Papruka Muisais akupkamia timi-
anak tirawai, turamartatui. 25> Turasha yatsuru, nekaata, Israer-shuarcha Yus-shuarka
papi yaunchu akuptukmiaji. Israer-shuarti tiratin ana nu ashi mash tdratarum tatsuji,
tu datramji. Tura antsu namanken mdawar dntar-yusan susamu yuashtiniaitrume,
timiaji. Tura numpasha umarchatniuitrume, kajemtikramusha ydashtiniaitrume. Tura
tsanirmashtiniaitrume. Tu datramji” tiarmiayi.

Pdprun achikiarmiania nu

26 Nuya tiniu asamtai Papru nd kuatru dishmankan jukiarmiayi. Tura kashin tsawarar
niimiak nijiaamararmiayi, Muisais timia nutiksaran. Tura Yusan tiarmia nuna warik
umiktinian tura Muisais timia nuna Yus sdsatniun ujaktajtsa Papru Yusa Uunt Jeen
wayamiayi. 27 Turasha nu siati tsawant amusattuk ajatemsai, Asianmayg Israer-aents
Paprun Yusa Uunt Jeen pujan wdinkiarmiayi. Turawar charaatum ajakiar Paprun
achikiarmiayi. 28 Achikiar untsumainiak “Israer-shudrtiram in ydinmaktarum. Ashi
nunkanam Muisais akupkamurincha Israer-shuarti turutairincha, ju Yusa Uunt Jeencha
yajauch chicharea nu achikji, tiarmiayi. Warf, Kriaku dentsun awayashtinia nuna awaya
nujai yamdi ju Jeancha yajauch awajturmaji” tiarmiayi.

29 Jes, nuik Ipisiunmaya Trupimiu Paprujai péprunam wekaan wainkiaruyi. Wainkiaru
asar, Yusa Uunt Jeen wayayi, tu enentdimsar tiarmiayi. 30 Tuiniakui aents ashi mash
charaatum ajakiar tseke tdarmiayi. Turawar Pdprun achikiar japirkutak Yusa Uunt
Jeeya jiikiarmiayi. Turawar waitincha nt chichamaik epentrarmiayi. 3! Tura maatai
tusar matsamtuiniai suntara kapitidntri Jerusarénnumia aents ashi charaatum ajainian
antukmiayi. 32 Kapitidncha ni suntarin tura sarjentuncha irur tseke weriarmiayi
aents pujuarmia nuji. Aencha suntaran tura kapitidnin wéinkiar, Pdprun asutiniayat
iniaisarmiayi. 33 Kapitidnka Paprun jeari achikmiayi. Tura jimiara jirujai jinkiamiayi.
Nuyasha aniasmiayi “;Niisha yait? ;Warinia tdrait?” timiayi. 34 Turasha aencha
untsur{ chichaman untsummiarmiayi. Tumainiakui kapitiancha penké nekaachmiayi.
Tuma asamtai Paprunka suntar pujamunam jukiarmiayi. 35 Tura suntar pujamunam
wditiniam jeawar Pdprun entsaki jikiarmiayi aents imid kajerainia asamtai. 3¢ Tura
aencha ukunmaanij pataakar, mantamnati, tu untsummiarmiayi.

Papru chichastinian seamiania nu
37 Tura Papru suntarnum awayam, Pdprusha kapitidnin Kriaku chichamjai chichaak
“Wi ishichik chichasaintjame” timiayi.
Tutai kapitian chichaak “Warf, ;amesha Kriaku chicham chichastin nékamek? timiayi.
38 Nuinkia amesha ;Ejiptunmaya shudrchakaitiam? ;Nuik kuatru mir (4000) aents,
mankartin tutai atsamunam yaruakchamkam? ;Kapitianjai meset najanataj tusa ttrach-
makum?” timiayi.

39 Tutai Papru timiayi “Nuchaitjai. Antsu wikia Israer dentsuitjai. Sirisia nunkanam
uunt pepru Tarsu ndartin ana nui akiiniaitjai. Tura waitneasam ju aents chichastin
tsankatrukta” timiayi.

40 Tura kapitidn, ayu, tutai, Papru watainium wajas, mitiat pujustarum tusa uwején
takuimiayi. Tura aents itiatkarmatai Israer-chichamjai chichasmiayi.

22

Papru dentsun timia nu

1 Papru chichaak juna timiayi: “Yatsurtiram, tura dGuntur arumna nu antuktarum.
Wikia Papruitjai. Kiishtumaktaj tusan titiatjana nu waitneasrum anturtuktarum”
timiayi. 2 Tura Papru Israer chichaman chichaakui, aents nuna antukar ni nankaamas
itiatkarmiayi. 3 Nui Papru chichaak “Wikia Israer-shuaraitjai. Tarsu pepru Sirisia
nunkanam ana nui akiiniaitjai. Tdmaitiatnak jui Jerusarénnum tsakaruitjai. Tura
unuikiartin Kamariran chichamen unuimiaruitjai. Tuma asan ii uuntri akupkarmia
nuna ashi umirkaitjai. Tura 4tum yamai tirarmena nuna wisha nutiksanak Yusna
ana nuna tuke enentdijiai wakerukuitjai. 4 Tura Jesusan umirkaru drmia nuna maataj
tusan pataatukni wekaimiajai. Taran dishmankan nuwancha achikian sepunam enkeataj
tusan turimiajai. > Israer-patri uuntrisha Israer-shuara uuntrisha Tamaskunam {i-shuar
susatd tusar papin ataktusar akuptukarmia nuna ninkia nékainiawai. Jesusan umirkarun
achikia ikiaankan jui Jerusarénnum asutniawarat tusan werimjai’ timiayi.

(Tvramuri 9.1-19; 26.12-18)

6 ‘Tura wi jintid wéai Tamaskunam jeastatuk ajasai nantu tutupin ai aya aneachma
nayaimpinmaya newaat wajantruntmiayi. 7 TUrunamtai wisha nunkd iniaarmajai.
Nuyanka chichaamun antukmajai. Chichartak “Sauru, Sauru, jurukamtia imid pataat-
uram?” turutmiai.

8 Takui wi aniasmajai “; Amesha yaitiam, Uunta?”

Tutai “Wikia Nasarétnumia Jesusaitjai. Ame pataaturmena nuitjai” turutmiai.

9 Wijiai pujuarmia nu, newaat wajantun wdinkiar ti ashamkarmai. Tdrasha ninkia
tarutun antukcharmai. 10 Tura wi timiajai “;Nuinkia, Uunta, war{ itiurkattaj?” timiajai.

Tutai Uunt chichartak “Wajakim Tamaskunam wetd. Nuisha ame turattamna nuna
ujatmakartatui” turutmiai, timiayi. 11 Kame wikia nti newaat ajakun fisan jiiru kusurmai.
Tuma asamtai winia tsaniakmar enkeki jurukiar Tamaskunam ejetiarmai’ timiayi.

12 Papru tuke aujmatki wéawai. ‘Tura nuj Tamaskunam dishman Ananias pujumai.
Niisha Yusan aneak, Muisais akupkamia nuna umirkauyi. Tura nd péprunmaya Israer-
shuar drmia nu nin pénker enentdimtiarmiai. 13 NG Ananfas winia {irsataj tusa tdmai.
Taa turutmai “Yatsuru Sauru, pénker iimtia.” Tarutkui nd chichamaik pénker fimmiajai.
Tarunan Ananfasnasha wainkiamjai. 14 Tura Ananfas chichaak “Iwiaaku Yus, winia

wakeramurun nekartuat tusa winia Uchirnasha, tunaarinchaa nuna, fisat tusa, winia
chichampruncha antukat tusa &min yaunchu Yus anaitiamkaiti. 1> Amesha Papru, Yusna

ana nu f{isumna nusha antukumna nusha ashi aents ujakartatme. 1¢ Tuma asamtai
yamaisha ;jwar{ nadkam? Tunaarun asakatrurat tusam Uunt Jesus enentaimtusam weme
ni ndari pachisam imiantia” turutmai.’

17 *Tura Jerusarénnum waketkin Yusa Uunt Jeen wémajai YUsan dujsataj tusan. Nui
{imiarmajai. 18 Nui Jesus chichartak “Jui Jesusarénnum Wii tiramur etserkattamna nuna
antukchartatui. Tuma asamtai wari jiinkim weta” turutmiai.’

19*Tarutkui wi timiajai “Turasha Uunta, juyd aents wi Israer-shuara iruntai jeen wayan
Amin umirtamkarmia nuna nui matsatun achikian awatin sepunam enkeawarmia nuna
nékainiawai. 20 Tura nuyd Aminiu etserniun Estepankan méiniakuisha wisha wajamjai.
Tdruiniakui, “pénkeraiti” timiajai. NU arantcha ni pushirin {irsamjai” timiajai.’

21 ‘Tarasha Uunt Jesus winia turutmai “Wetd. Israer-shuarcha matsatainia nui
akupkatjame” turutmai” timiayi Papru.

Suntara kapitidntriin tirunamia nu

22 Nui matsamarmia nu, ninaka antukarka untsumtan judriarmiayi. “Juka man-
tamnati. ;Urukamtaik iwiaakusha pujusat?” tiarmiayi. 23 Tura aentska Paprun
kajerainiak, ti untsumainiak pushirin tujaat ajapawar nunkancha nankimkiamaikia
ajarmiayi. 24 Tura kapitian nuna wéiniak Pdprun suntar pujamunam awayamiayi. Tura
suntaran chicharuk “Atum asutidrum dimtikiatarum. ;Urukamtaik aents nin kajerainiak
imid untsumainia? Nekaatarum” timiayi. 25 Tura Pdprun asutidtai tusar jinkidrar
awajsam Papruka kapitianin chicharuk “;Rimanmaya aents ayatik asutidmniakait, ni
tdramuri nekartsuk?” timiayi.

26 Nuna tdman antuk kapitidncha uunt kapitidnin ujaktaj tusa werf chichaak “Maaj,
tdrataj tamena nu anearta. Ju dishman Rimanam pachitkaiti” timiayi.

27Nuna antuk uunt kapitidn Paprun wer{ aniasmiayi “; Amesha nekasmek Rumanam
pachitkaitiam?” timiayi.

Tutai Papru “Ee” timiayi.

28 Tutai “Wikia ti kuftian akikmakmiajai Rimanam pachiinkiatniun” uunt kapitian
timiayi.

Tutai Papru timiayi “Turasha winia aparka Rimanam pachitkia asamtai, wisha
Rumanam pachiinkian akiiniaitjai” timiayi.

29 Nuna takui Pdprun asutiataj tiarmia nuna warik iniaisar jliniar wearmiayi. Tura
imia uunt kapitidncha Rimanam pachitkian jinkia asa ashamkamiayi.

30 Tuma asa kashin tsawar uunt kapitidn, urukamtaik Paprun imid kajerainia, nekaataj
tusa wakerak Paprun weri{ jinkidmun atirmiayi. Tura Israer-patri uuntrin chikich
naamka armia ndjaisha ikiaankamiayi. Tura nuinkia ni matsatmanum Paprun itiar
ajapén awajsamiayi.

23

Israer-aentsu Uuntrin Papru timiania nu

1 Papru Israer-patri naamkarin timamkes iis “Wfi shuartiram antuktarum. Uchichik
tuke yamaisha Yus {immianum pénker wekainuitjai” timiayi.

2 Papru nuna takui Israer-patri uuntri Ananfas, ni suntarin Papruj ayamas pujuarmia
nuna “Wenunam awatiarum” timiayi.

3Tutai Papru timiayi “Tsej, jimiara chichamtinia fimiatd, Yus amincha asutidmattawai.
Muisais akupeana nuna umiatsui tusam yajauch turutattsam pujame. Entd, ;nuinkia
urukamtia Muisais timia nuka iniaisam ame suntarum winia asutidtarum tame?”
timiayi.

4Tura nuna takui nuj wajarmia nu Péaprun tiarmiayi “;Maaj, amesha Patri uuntri imid
yajauchisha chichaream?”

5 Tutai Papru timiayi “Yatsuru, wisha Patri uuntri dutskaitia tichamjai. Nékaitkiunka
nunaka tichaajai. Kame wisha nékajai, Yus-Chichamnum tawai “Atumf{ uuntri yajauch
chicharkairap” tawai” timiayi.

6-8 [sraer-aentsu Uuntriya jimiard frutka drmiayi. Satuséu aents tura nuya Pariséu
aents nushda {rutkan Pdpruka nekaamiayi. Kame Satuséu aentska, jakamunmaya
nantaktincha Yusa suntarisha aentsu wakanisha tura iwianchcha atsawai, tiniu drmiayi.
Antsu Pariséu aentska, nuka ashi awai, tiniu drmiayi. Nuna nekda Papru kakantar
chichaak “Wikia Pariséu dentsuitjai. W{i shuarsha Pariséu diniawai. Wikia ash{ shuar
jakamunmaya ukunam nantaktin atatui tu jintiamun, nekaatai tusar itiariarmiayi”
timiayi. Tura Papru nuna takui Pariséu aents tura Satuséu aencha nudmtak kajer-
naikiarmiayi. Tirunawar kanasaran nushda nushaa enentdimprarmiayi. ® Nuinkia ash{
aents charaatum ajarmiayi. Tura Israer-shuara jintinniuri Pariséunam frutka armia nu
wajakiar tiarmiayi “Ju dishman tunaan penké tdrichuiti. Yusa suntari chikich wakancha
nin nekas chichaschamashi. ;Ya neka?” tiarmiayi. 10 Ti charaatum ajainiakui suntara
kapitidntri Paprun achiarchartimpiash tusa suntaran untsuk, “Jiiktiarum, tdrarum

suntar pujamunam awayatarum” timiayi. 1! Nuya kashi Papru Uuntri mesekra ipiatuk
“Kakaram ajasta, Papru. Jui Jerusarénnum winia ujakarumna ninismek Rimanmasha
ujaktatme” timiayi.

Pdprun mdatniun wakeriarmiania nu

12 Nuy4 kashin tsawarmatai Israer-aents Pdprun maatai tusar chichaman jurusarmi-
ayi. “Papru mdachkurkia yurumtsuk tura penké umutsuk matsamsattaji. Mdachrikia
yajauchiniam yuminkramu atai” tiarmiayi. 13 Nuna tiarmia nuka kuarenta (40) nankaa-
mas armiayi. 14 Tura Israer-patri Guntrin tura Israer-aentsu uuntrincha weriar “Papru
maachkurkia penké yurumtsuk pujustatji. Mdachrikia yajauchiniam yuminkramu atai”
taji. 15 Tuma asamtai ashi Israer-patri naamkarijiai suntara kapitidntri seatarum, Papru
tati tusarum. “Kashin Papru itiata, titiarum. Papru tana nu iisha nekas nekaatai
tusar wakeraji” titiarum. Tarawakrumin iisha maatai tusar ninkia tdatsain ndkaktatji”
tiarmiayi.

16 Tura Papru awe nu chichaman antuk suntar pujamunam taa Paprun ujakmiayi.
17Tuma asamtai Papruka suntara kapitidntrin untsuk “Ju uchi uunt kapitiannium jukitia.
Niisha chichaman takakui” timiayi.

18 Kapitiancha uchin uunt kapitidnnium ejé timiayi “Papru enkeamu pujana nu winia
untsurak “Ju uchi uunt kapitidnnium jukitia. Chichaman takakui” tarutui” timiayi.

19 Uunt kapitiancha nua uchin enkeki arantach juki chicharuk “; Warf turuttiaj tame?”
timiayi.

20 Tutai uchi timiayi “Israer-aents Paprun chichaman jurusarai. “Papru turamuri ti
paant nekaatai tusar kashin Israer-shuara uuntriin ejetarum” turamartatui. 2! Tura
amesha nuna takui anturkaip. Kuarenta (40) nankaamas jintid akirtua pujurainiawai.
Tura “Papru maachkurkia yurumtsuk tura imutsuk matsamsattaji” tuiniawai. Tuma
asamtai yamaisha dmin tit{ tusa nakarmainiawai” timiayi uchi.

22 Tura uunt kapitidncha uchin chicharuk “Ame tdrutmena nu chikich aents penké
ujakaraip’ timiayi. Nuna ti, uchin akupkamiayi.

Akupin Piriksai ejetiarmiania nu

23 Nuyanka uunt kapitidncha chikich kapitidnin jimiaran itid chichaak “Urum, kashi
ajapén ajastatuk ai, untsurf suntar ikiaankarta. Jimiar4 sidn (200) aya ndwek, setenta (70)
kawainium eketka, nuy4 chikich jimiara sidn (200) ndnkijigin Sesaria nunkanam wétin
iwiarata. 24 Paprusha kawainium ekemkatin iwiarturta. Turarum pénkerak ejetarum
akupin Piriksai” timiayi. 25 Tura niijiai ju chichaman datrar akuptukmiayi:

26 “Ti pénker akupin Piriks, wikia Krautiu Risias ju papin datjame. 27 Israer-aents ju
aishmankan maatai tusar wakeruiniak achikiarmiayi. Tura niisha Rimanmaya
aentsuitkui wikia nuna nekaan suntarjai werin jukimjai. 28 Wikia jurukamtaik
achikiaruit? tusan Israer-patri naamkarin jukimjai nin. 2° Paprunka ii uuntri
akupkamurin umiatsui tusar nin kajeriarmiayi. Papruka yajauch tdrachu asa
mantamnachminiuyayi. Sepunmasha enkemachminiuyayi. 30 Tura wisha Israer-
aents nin maatniun chichaman jurusman nekaan amiin akuptajme. Nuyasha nin
kajerainia nunasha tajai “Atumsha Piriksai werum atum warinma kajerarum nu
titiarum” tajai. Ayu. Juchiniak tdjame.” Nuna tu datar akuptukmiayi.

31 Tura suntarsha ni uunt kapitidntri timia ndtiksaran Paprun kashi jukiarmiayi An-
tipatris péprunam. 32 Kashin tsawarar suntar aya ndwek wearmia nuka waketrarmiayi.
Tura kawainium eketrainiaka Paprujaj wearmiayi. 33 Sesaria péprunam jeawar papin
Piriksan stisarmiayi. Tura Pdpruncha nui ejeniarmiayi.

34 Akupniusha papi aujsua amik Paprun aniasmiayi “Amesha, ;tuf akiiniaitiam?”

Tutai “Sirisia nunkanmayaitjai” timiayi.

35 Nuna takui akupin timiayi “Watskea kajertamainia nu taar turamainiakui anturkat-
jame” timiayi. Tura nuyanka uunt akupin Erutisa jeen awaya apujsamiayi, suntar fisarat
tusa.

Papru Piriksjai dujmatsamiania nu

1 Tura senku tsawant nankaamasai Israer-patri uuntri, ni naari Ananfas, Sesarianam
tamiayi. Tura Israer-aentsu uuntri tura ti unuimiaru chichamtincha, ni naari Térturu
nujai tdarmiayi. Ju aents Paprun kajerainia asar akupniunam wearmiayi. 2 Nuj Paprun
itiarmatai Térturu chichatan judrmiayi. “Uunt akupin Piriks, amesha yaimiu asakmin
iisha shiir matsatainiaji. Tura imid neka asakmin ashi aents timiatrusrik matsatainiaji.
3 Tuma asakmin iisha ashi matsatmanum tuke tsawant ti shiir yuminsamajme, uunta.
4 Tura amesha ti ndkap chicham antuktin nakitiatspash. Tuma asamtai antsu ishichik
waitneasam anturtukta, timiayi. 5Ju dishman Papru, sunkura utsukratniua nininiaiti.
Niisha ashi nunkanam mesetan najanatniun Israer dentsun ikiakdiniaiti. Tura Jesusa
aentsri, Nasarénu tuinia nuna Guntrinti. ® NG arantcha Yusa Uunt Jeen yajauch awajsataj
tusa pujuru wainkiar achikmaji. Ii uuntri tana nujai métek asutidtai tusar wakerimji.
7 Tararin nuyanka kapitidn Risias taa tapit achik jurutramkimiaji. 8 Tura atumek akupin
Piriksai werum nuj aujmatkatarum, turamaji, timiayi. Tuma asamtai amesha Piriks,
Papru aniasta. Nuinkia ii tdjinia nu nekasaiti, nu nekaattame” timiayi Térturu.

9 Tura Israer-aents pujuarmia nu “Nekasaiti ashi ni tana nu” tiarmiayi.

10 Nuy4 Piriks, uwejejai, Papru chichasat tusa iniaktusmiayi. Turam Papru timiayi
“Amesha uunta, ju aentsu akupniuri ti untsur{ uwitin pujusuitme. Tuma asamtai
nuikia shiir enentdimsan pachitsuk chichastatjai. 1! Wats, wi turamur nekartuata.
Yidsan dujsataj tusan Jerusarénnum wi wémajna nu tuse (12) tsawant nankaamasai.
12 Nuisha yajauch dujmatki weaj wiéitkiacharmai. Yusa Uunt Jeencha tura Israer-shuara
aujtai jeencha tura pepru jintianmasha dentsnum charda charda ajid wekaai penké
waitkiacharmai, timiayi. 13 Ju aents jui matsatainia nu winiaka penké turutchamnia
diniawai. 14 Tdrasha juna paant ujaajme. Jesus yamarman jintfana nuna umiajai.
Kame Israer-aentska waitiaiti tuinia nuna wikia umfajai. Tdrasha nuna tiran ii uuntri
Yusri akupkamia nunak umiktasan pujajai. Jes, ashi Muisais aar akupkamia nuna tura
ashi Yusnan yaunchu etserin aar akupkarmia nunasha uminiaitjai. 15 Tura jakaasha
nantaktin 4tatui, tajai. Wari, pénker aents nutiksan yajauch aencha nantakiartatui
imia Israer-shuar tuiniatsuk. Tura wisha nutiksanak tdrunatniuiti tajai. 16 Tura wisha
tiniu asan, wikia winia enentairui Yus {immianum makuumatsuk wekasataj tajai. Tura
aentsnumsha nutiksanak penké makuumatsuk wekaajai’ timiayi.

17 “Tura, uunta, untsuri uwitin chikich chikich nunkanam wekaasuan amikian winia
shuarui tdmajai. Kuitrinchan kuitian susataj tusan tura Yusa kuitrincha nin susataj
tusan tdmajai. 18 Tran wisha, Muisais jintinmia nutiksanak nijiaamaran, Yusa Uunt
Jeen pujumiajai. Untsur{ aents charaatum ajainiasha atsumiayi. Nui wiki pujai Asian-
maya Israer-aents wiéitkiarmiayi. 1° Tura wi yajauch tdraitkuinkia winia wéitkiarainia
nu tachatniukait &min ujatmaktasa. 20 Turachkuinkia jui pujuinia nu, Israer-patri
naamkari matsatmanum wi pujumajna nui yajauch tiramun nékainiakka turutiarti.
21 Kame, ““jakamunmaya nantakminiaiti” tau asamtai makuurtiajtsarum pujarme”
matsatmanum timiaj nujai turutchartimpiash. Nu arantka yajauch tdramun penké
nekartuacharmai” timiayi Papru.

22 Taman antuk Piriks, Kristu shuari tiramun paant nekda, danik iniaisamiayi. “Antsu
kapitidn Risias tdmatai nuinkia nu chichaman nekaatjai” timiayi. 23 Tura nuya suntara
kapitidntrin chichaak “Ju Pdpruka tuke emetnati. Tura ishichkikia ankant apujsatarum.
Tura nuya ni amikri taa ydintaj takui suritkiairap” timiayi.

24 Tura nuya chikich tsawantaj ataksha Piriks ni nuwejai Tursirajai tdmiayi. Ndwenka
Israer-shuarauyayi. Pirikska “Papru itiatarum’ timiayi. Papru Jesukristunun étserkui
antimiayi. 2> Tura Papruka yajauchiniam wekasashtincha naka wekasatniuncha, tura
ukunam Yus tunda dentsnaka asutidtniuiti takui Pirikska ashamak timiayi “Antsu
yamaikia maakete. Tura ataksha wi ankant pujakun untsukmijiam” timiayi. 26 Tura,

ankant ajastaj tusa Papru kuitian akirkashtimpiash, tu enentdimias, Piriks tuke untsiu
wémiayi, chichastai tusa. 27 Tura nuyanka jimiara uwi nankaamasmatai Piriks akupin
ndamkamu ajapnamiayi. Tura chikich aents, ni naari Pursiu Jistu akupin ndamkamiayi.
Tura Pirikska, Israer-aents pénker enentdimtursarat tusa wakerak, Paprun sepunam
tuke ikiukmiayi.

25

Papru Jistujai dujmatsamiania nu

1 Jistusha akupkatin takatan nankaamataj tusa Sesaria péprunam tdmiayi. Tura
menaintit tsawant nankaamasmatai nuya we Jerusarénnum jeamiayi. 2 Nuisha Israer-
patri uuntri tura Israer-aentsu penkerisha Paprun tsanumprurtai tusar Jistun weriarmi-
ayi. 3 Tura tiarmiayi “Waitneasam Paprusha Jerusarénnum akupkata” tiarmiayi. Jintid
maatai tusar wakeruiniak nuna tiarmiayi.

4 Tutai Jistu timiayi “Atsd. Pdprusha Sesaria péprunam sepunam enkeamu pujawai.
Tura wikia nuj warik waketkittiajai” timiayi. > Nuyd nin timiayi “Atumsha penkeri
arumna nu, wijiai Sesarianam wétiniaitrume. Tura nu dishmanka tunaari dkuinkia
nujsha titiniaitrume” timiayi.

6 Jistuka Jerusarénnum ishichik tsawant pujusmiayi. Kame uchu tsawant tura tias
tsawantcha pujuschiawash. Nuya ataksha Sesarianam waketkimiayi. Tura nuj jed kashin
tsawar, akupin pujutainium pujus “Papru itiatarum” timiayi. 7 Tura Papru wayamtai,
Israer-aents Jerusarénnumia taarmia nu kdunkarmiayi. Turawar ti nukap chichainiak
“Tunda turaiti Papruka” tu tiarmiayi. Tarasha penké uyumamtikiacharmiayi.

8 Papruka chichamprumak timiayi “Wisha tunaan penké tdrachuitjai. Israera uuntri
darmarincha umirkaruitjai. Tura Yusa Uunt Jeencha yajauch awajsachuitjai. Tura uunt
kapitianniasha yajauch penké chicharkachuitjai” timiayi.

9Jistuka Israer-aents pénker enentdimtursarat tusa wakerak, Paprun timiayi “Waker-
akminkia Jerusarénnum wemi. Wisha nui ame tiramurmin nekaatjai” timiayi.

10 Tutai Papru timiayi “Amesha paant nékame, Israer-dentsnum tunaan penké tirach-
jai. Tuma asamtai Rimanmaya uunt akupniun wisha winia tiramurun ujaktiniaitjai,
nekartuati tusan. 1! Wisha jakamnia timianu tunda tiranka, jakatniuncha ashamatsjai.
Tura antsu turutainia nu nekaschaitkiuinkia winiaka Israer-shuarnum surunkachmini-
aitjai tajai. Tuma asamtai seajme, wii tiramun uunt akupin Sésar nekartuati” timiayi.

12 Tutai, nuyd ni {rutramurijiai chichasua amik, Jistu Paprun timiayi “Uunt akupniui
wétaj tusam seame. Tuma asamtai nui wétatme” timiayi.

Papru uunt akupniujgi dujmatsamiania nu

13 Tura ishichik tsawant nankaamasmatai akupin Akripia ni nuwejai Pirinisejai Jistun
aujsataj tusa Sesarianam wearmiayi. 14 Tura untsuri tsawant pujusarmiayi. Tura nui
pujuiniai Jistuka Papru tirunamun akupniun ujaak timiayi “Jui dishman pujawai. Piriks
nin achik enkea ikiukmiayi, timiayi. 15 Kame wikia Jerusarénnum pujai Israer-patri uun-
tri tura Israer-aentsu untrisha, Papru yajauchin turaiti tusar kdutrukarmiayi, timiayi.
Mantamnati tusam akupkata, tu seattiarmiayi. 16 Takui wi timiajai “lisha Rimanmaya
dentstikia chicham nékatsuk, mantamnati tusar akupeatsji. Tsanumpruinia nu, emka
tdartin diniawai. Tura nuyd chichamprumatsain mantamnati tusar akupeatsji iisha”
timiajai. 17 Tiniu asan, tdarmatai, wikia ndkatsuk kashin tsawaran akupin pujutainium
pujusan, Papru itiatarum tusan akupkamjai. 18 Tura Padprun tsanumprurtai tusar taar
chichainiaksha, wi enentdimmiajna ninaka ticharmiayi. 1° Antsu dyatik Yus umirkar
timatairin Papru nuna tirachai, tiarmiayi. Tura nuyasha dishman Jesus naartin nantaki
iwiaakui tawai Papruka, tiarmiayi. Nunak tiarmiayi. 20 Tura wikia nd chichaman
tdratniun nékachu asan, Paprun aniasmajai “;Amesha Jerusarénnum wétaj tusam
wakeramek? Nui nu chichaman nekartamawarti” timiajai. 2! Tdrasha “Atsd. Juin
pujustajai. Rumanmaya uunt akupin Akustu Sésar nekartuati” timiayi Papru. Takui,

“nuinkia tuke sepunam pujustd. Tura wi ukunam uunt akupniun akuptuktatjame”
timiajai” timiayi Jistu.

22 Nuya Akripia chichaak “Wisha itiursanak nu dishman chichaamun anturkaj”
timiayi. Tutai Jistu timiayi “Amesha kashinkia anturkattame”. 23 Tura kashin tsawar
Akripia Pirinisejaj taar, iwiaa-iwiarmamu ajas wayawarmiayi. Suntara Guntrijiai tura ni
péprunmaya duntrijiai wayawarmiayi. Tura nuj Jistu, “Papru itiatarum” timiayi. 2 Tura
Papru tdmatai Jistu timiayi “Uunt Akripia, tura ashi dentstiram matsatrumna nu, pai,
ju dishman fistarum. Ti untsuri Israer-aents Jerusarénnumsha tura jui Sesarianmasha
ju aishmankan Pdprun kajerainiak yajauch chichartuiniawai. Tura tuke iniaitsuk,
mantamnatniuiti, turutainiawai. 2> Turasha wijiainkia tunda jakamnianka tarachuiti.
Kame niisha “uunt akupin Akustu Sésar nekartuati” takui, wisha nin akupkataj tusan
wakerajai. 26 Tura wariniak uunt akupniun datrataj nuna nékachu asan, Paprun atumin
itiarjarme. Tura nekaska, Akripia, ame iniasta tusan itiarjame. Tarawakmin wi wariniak
dartaj nuna nekaatjai. 27 Wari wisha, ni yajauch turamurin dattsuk, uunt akupniunam
akupkashtiniaitjai” timiayi.

26

Papru Akripiai chichamprumakmiania nu
1Jistu nuna tutai Akripia Pdprun timiayi “Wats, amesha tu timi chichamprumakta”
timiayi. Tutai Papru uweje takui chichatan juarmiayi. 23 Chichaak timiayi “Uunt
Akripia, ii Israer-shuarti turutai ainia nu amesha nékame. Tura ashf ii chicharnaiyajnia
nusha nékame. Tuma asamtai yamai wisha dmin chichamprumaktaj tau asan shiir
enentdimjai. Israer-aents turutainia nuna mash ujaktatjame. Waitneasam pénker
anturtukta’ timiayi.

Papru ni yaunchu turutairin ujakmiania nu

4‘Wi tchichik winia nunkaruj tura Jerusarénnumsha pujusan wi tiramajna nuna ashi
wii aents Israer ainia nu nékainiawai. 5 Pariséu ajasan, ni akupeamurin itiurchat ain
ashi takamtsuk tuke umirniuitjai. Nunasha nékainiawai tura wakeruiniakka etserkamnia
aintui. ¢ Turasha wikia, jakamunmaya nantaktin atatui, tiniu asamtai winiaka emetru-
awar itiariarmiayi. Turasha ninaka Yuska ii Guntrin yaunchu timiayi. Yus timia nuna
tdrunattawai wisha tiniu asamtai itiariarmiayi, timiayi. 7 Tura ashi mash Israer-shuarti,
tuse (12) aents matsatka 4jinia nu, ju nantaktin chichaman Yus timia nuna tdrunati
tusar nakainiaji. Tuma asar Yus dujkur!, tsawaisha kdshisha nti enentdimtuiniaji. Tura
wisha nd chichamnak enentdimta asamtai winiaka kajertuiniawai, uunt Akripia. 8 Warf,
atumsha “Yus jakancha iniantkimniaiti” tatsurmek’ timiayi.

9 ‘Tura wisha ydunchuka Nasarétnumia Jesusnan umirkaruka kajerkatniuiti, tu enen-
tdimniuyajai. 10 Tura Jerusarénnum Yus-shuar drmia nuna kajerkarmiajai. Israer-patri
uuntri chichamejai untsuri dentsun Jesusnan umirkarmia nuna sepunam enkeamiajai.
Tura nu shuaran mdiniakuisha wikia pénkeraiti tu wémiajai. ! Tura Israer-shuara
iruntai jeen wayan ti asutidrmiajai, Jesusnan umirkatniun iniaisarat tusan. Tura imia
kajerkaran chikich nunkanmasha pataatu wearmiajai achiktaj tusan’ timiayi.

Tamasku jintianam turunamun ujakmiania nu
(Turamuri 9.1-19; 22.6-16)

12 “Tura Israer-patri uuntri tsankatrukmatai, papin ni surusarmia nujai, Tamasku
péprunam wétaj tusan jiinkimiajai. 13 Tura, uunta, nantu tutupin ai, jintid wéai
newaat ajaki ti tsdapin, tsawai nantujai nankaamas etsantrutramiayi. Tura wijiai
wearmia nunasha nunisaran etsantrurarmiayi. 14 Tura tirunamtai ashi nunka tepetar
wainkiarmiaji. Wiki Israer-chichamjai tdrutun antukmajai “Sauru, Sauru, jurukamtai
imid pataaturam? Amek enentdimin yajauch awajmamsame, waaka sankanmiak numin
ijiuma ndnismek. W{i aents kajera asam tiruname” turutmai.’

15 “Turutkui wisha “; Amesha yaitiam, Uunta?” timiajai.

Tutai Uunt turutmai “Wisha Jesusaitjai, ame pataatamna nuitjai. 16 Tura nantakim
wajaktia. Winia takartusminiam tusan wantintiukjame. Tura ame wéinkiamna nusha
etserkattame. Tura ukunam wantintiuktatjame. Wainkiatamna nusha etserkamnium,
turutmai. 17 Tura nuyasha turutmai, Wats yamaisha Israer-shuarchanum akupkatjame.
Tura Israer-shuar kajertamainiakuisha, tura chikich aents kajertamainiakuisha ayam-
pruktatjame, turutmai. 18 Pénker jintintiata tusan akupeajme. Kame aencha kiritniumia
jlinkiar tsdapninium wekasarat tusan, tura iwianchin umirtsuk Ytsan umirkarat tusan
akupeajme. Tura Winia enentdimtursarmatai Wisha ni tunaarin tsankurattajai. Nuna
tdran Yusna ajasaru diniana nujai apujsattajai.” Nuna Jesus turutmai’ timiayi.

Papru mesekrampra umikman ujakmiania nu

19 “Tuma asamtai, uunt Akripia, Uunt Jesus nayaimpinmaya wantintiurak turutmia
nuna umirkataj tusan pujajai. 20 Enentai yapajidwar Yus-shuar ajastinian, emka
Tamaskunam pujuarmia nuna ujakarmiajai. Tura nuyasha Jerusarénnumian, Jutia
nunkanmayancha tura nitiksanak Israer-shuarchancha nuna ujakarmiajai. Tura ujaini-
akun “Yus-shuar ajasmarum paant ajasat tusarum, pénker turatarum” timiajai ashi
shuaran. 21 Tura wi Yusa Uunt Jeen pujdi, Israer-shuar achirkar emetruawar mantuatai
tukamd tujintrukarmiayi, Yus winia yaintiu asamtai. 22 Yus winia yaintiu asamtai,
iniaitsuk tuke Yus-Chichaman ujainiajai. Uunt ainia nunasha, tura péejchach ainia
nunasha ujainiajai. Tura Muisaissha, YUsnan etserniusha tiarmia nunak étsereajai.
NU arantka tatsujai. 23 Kristuka wditsatniuyayi, tura jakasha émak nantaktiniuyayi, ii
uuntri tiniu drmiayi. Tura Kristuka nantaki Yusa chichamen f{i dentsun tura Israer-
shuarchancha nutiksan ujaktiniuyayi. Nuna tu tiarmiayi. Tura ndnaka wisha tu
ujainiajai” timiayi Papru.

Papru Akripian Yus-shuar awajsataj tusa wakerimiania nu

24Tura nuna takui Jistu kakantar timiayi “Maaj, Papru, waurme. Imia unuimiatu asam
waurkame” timiayi.

25 Tutai Papru timiayi “Atsa uunt Jistu, waurtsujai. Antsu wi tdjana nuka ti nekasaiti.
26 Wi tajana nuna, uunt Akripia jui pujana nuka nékawai. Tuma asamtai arantutsuk nin
chichareajai. Kame ju tirunamu ti paant asamtai niisha nékawai, tajai” timiayi.

27 Nuya Akripian chicharuk “Yaunchu Yisnan etserin darmari, nekasapitia tatsumek,
uunt Akripia. Wikia nékajme. Nekasaiti, tame” timiayi.

28 Takui Akripia chichaak “Maaj, ishichik awajtame Papru, Yus-shuar ajastin” timiayi.

29 Tutai Papru timiayi “Tura ishichik chichamjaisha untsuri chichamjaisha, amesha
uunt Akripia, tura ashi winia anturtukurmena nu, wijiai métek ajastk tusan wakerajai.
Tura antsu wia ndnisan jinkidmua ninaka wakeratsjai” timiayi.

30 Papru nuna tuasua amikmatai akupniusha, uunt kapitidncha, Pirinisesha, tura nui
ashi pujuarmia nu wajakiarmiayi. 3! Tura arant wear, tGrunamun chichasarmiayi. Tura
tiarmiayi “Ju dishman mantamnamnian tunaamkachuiti tura penkesha sepunmasha
enkeachminiaiti” tiarmiayi.

32 Tura Akripia Jistun timiayi “Ju dishman “uunt akupin nekarati” tichaitkuinkia
akupmai makuitji” timiayi.

27

Pdprun Rumanam akupkarmiania nu

1 Tura Pdprun Ruma péprunam akupkatniun enentdimsarmiayi. Rumaka timiaj,
Itiaria nunkanam pujawai. Wisha Paprujai wémiajai. Papruncha tura chikichnasha
achikma drmia nunasha Akustunu tutai suntara kapitidntrijiai nenakar akupkarmi-
ayi. Nu kapitidni naari Jdriuiti. 2 Tura Atramitiunmaya kanu Asia nunkanam pepru
drmia nui wétasa pujumia nu enkemprarmiaji. Tura Tisardnikianmaya dishman, ni
naari Aristdrku, in pachitkiauyayi. Tisarunikiasha Masetinia nunkanmaiti. 3 Nui
enkemprar kashin tsawarar Sitiun péprunam jeamiaji. Nui jeawakrin kapitidn Juriu,

Piprun waitnentak timiayi “Ame amikrumiin wetd. Au f{irmasarti” timiayi. 4 Tura
Sitiunnumia jfinkir, kanujai wesar nase tukumpramprakrin Chipri ninkaka menan-
maani aa ikiukmiaji. 5 Tura nayaantsanam wesar Sirisia tura Pampiria nunkanam
ayamchik nankamakir Mira péprunam jeamiaji. Nuka Risia nunkanmaiti. © Nuj jear
nd kanu ikiukmiaji tura chikich kanu Arijidntrianmaya taa Itiaria nunkanam wétasa
pujumiayi. Nu kanunam suntara kapitidntri, enkempratarum, turammiaji. 7 Tura
untsur{ tsawant yditmataik we-wémiaji tura ti widntkar Nitiunam jeastatuk ajasmiaji.
Tura nuisha nase tuke tukumkarta asamtai Sarmun nunkanam ayamchik nankaamakir,
Kritia nunkanam &dawinini ayamchik wémiaji. 8 Tura Kritia nunkanam ayamchik
wesar itiurchat akui wditsar wea-wéakuar “Shiir Pujutai” tutainium jeamiaji. Nusha
Rasea péprunam tijiuchiiti. 9 Yaitmataik wea asar ti tdasmaji. Tura yumi yututai
jeatema asa ti tsiumainiuyayi nayaantsanam wétin. 10 Tura Papru chicharuk “Amikru
antuktarum. Wi nékajai, yamai wéakrikia ti tsiumainti. Kanusha tura kdarak kanunam
enketainia nusha menkarattawai. Tura iisha ninisrik kajinchatjiash” timiayi. ! Suntara
kapitidntrinkia Paprunka anturtsuk, kant wianniurin kapitidntrincha tura kanu kapi-
tiantrincha chichamen anturkarmiayi. 12 Tura nuj Shiir Pujutai tutainium yumitin
pujustin pénkerchaitkui “Nuinkia juyanka wéartai. Pinise péprunam jeamainchuashit”
ashi tiarmiayi. NG péprusha Kritia nunkanam nayaants ayamach pujawai. Nu péprunam

yumitin pujustinian wakeriarmiayi, arakia nunkaani kakaram nase ni péprunam jeachu
asamtai.

Tsuumainium wekasarmiania nu

13 Tuma asamtai ukunam nase nunkaania tapiriri ajakui, ii wétin yamaikia pénkeraiti,
tu enentdimsarmiayi. Tudmakui kanu emetai jiru juusar jiinkir Kritianam ayamchik
wearmiaji. 14 Tarasha drusan arakia kakaram nase, Nuristi tuinia nu tukumpramiayi.
15 Nase kanun tukumpra asamtai iisha atsantratin penké tujinkiamiaji. Tdmakui,
dankisha juramkitiai tusar iniaisamiaji. 16 Tura Kritia nunkanam dawinini nankaamakur
nuinkia nase ishichik mijiantmatai, uchich kanu japikir wémiaj nu ti takasar uunt
kanunam enkermiaji. 17 Tura enkerar chapikjai uunt kanun jinkidrarmiayi wewe
najanatai tusar. Tura ndikim mukutniunam, Serti tutainium nase juramkishtajiash
tusar, kanunam yak{ tarach aan itiararmiayi. Nu tarach nase Utsuktin tusar nenarma
armiayi. Turawar dyatik nase juramkitiai, tiarmiayi. 18 Tura kashin tsawarmatai
nasesha chichimisha timiatrusan kakaram aa asamtai kanunmayan kdarak irunmia
nuna nayaantsanam ajapawarmiayi. 1° Menaintitl tsawant nankaamasmatai iisha ii
uwejéjain kanunam kérak iruniarmia nusha entsd utsankarmiaji. 20 Tura untsuri tsawant
tsawaisha etsantrachmiayi tura kédshisha yaasha tsaparcharmiayi. Tura nasesha ti
kakantar tukumpramkurin “Yamaikia uwempratin atsawai” tiarmiaji. 2! Tura iisha ti
untsur{ tsawant yurumtsuk matsatu asakrin, Papru ajapén wajaki timiayi “Amikru winia
nuik Kritianmayanka jiintsuk anturtukuitkiurminkia yamai ju itiurchatnum pujutsuk
tura emenkatmatsuk pujuaaji’ timiayi.’

22-24 ‘Yamai kashi winia Yusru suntari nayaimpinmaya wantintiurkayi. NG Yusan
umirkaitjiana nu akupturkayi. Tura nu taruti “Ashamkaipia Papru, turutui. Amesha
Ruma péprunam uunt akupniunam jeattame. Tura chikichnasha amijiai kanunam
enketainia dsarmatai uwempratniun Yus tsankatkarai” turutui. Tuma asamtai, amikru,
shiir enentdimsatarum. Atumsha mash uwemprattarme. Turasha kdnuka mesertatui.
25 Wisha winia Yusrun nekas enentdimtajai. Yusa suntari turutainia nuna nekas tu
tdrunattawai, tajai. Tuma asamtai kakartarum. 26 Tura chichimisha nunka uchich
pujakmanum nuj patatmittiaji” timiayi.

27 Ayu, katurse (14) tsawant nankaamasmatai nt kashi Atria nayaantsanam jeamiaji.
Nui nase ndnkamas juram wémiaji. Nuyanka kashi ajapén wiantin armia nu nunka
amunam jeateman nekaawarmiayi. 28 Tura urutma kunakit tusa nekapmamiayi. Tiram
trdinta sais (36) mitruuyayi. Nuyasha ékemsan ataksha nekapmamiayi. Nuinkia painti
siati (27) mitru nekapmamiayi. Tuma asa nunkd anumsatuk ajasun nekaawarmiayi.

29 Tura kayanam ijiukai tusar ashamainiak kuatru jirun kijinian chapikjai kant senkarin
jinkidwar entsa ajunkarmiayi. Kijin asamtai, init tepedmtai nase juramkichmi tusar
tdrawarmiayi. Tura wake mesekar, tsawarti tusar matsamarmiayi.

30 Tura matsatainiai wiantin armia nu, iikia uchich kanunam enkemprar pisar-
chatjiash tu enentdimsarmiayi. Tumainiak kani nujinia chikich jirun ajuntai tawa
ndtiksaran uchich kanun ajuntai tusar pujuarmiayi. 3! Tura tuma wainiak Papru
suntara kapitidntrin tura ni suntarincha ujakmiayi. “Ausha uunt kanunman enke-
tainiachkuinkia atumsha uwemprashtatrume” timiayi. 32 Tutai suntarsha uchich kana
chapikrin tsupirkar entsa ajunkarmiayi.

33 Tura kashin kédshik Papru ikiakdrtasa wakerak timiayi “Ishichkisha yurumatarum.
Atumsha katurse (14) tsawant kdnutsuk yurumtsuk pujarme. 34 Seajrume, ishichkisha
yurumarum kakaram ajastarum, uwemprataj tusarum. limiata, nekaatarum, imiatkisha
tdmatsuk péemkattarme” timiayi.

35 Nuna tuasua amik Papru apatkun achik Ytsan yuminsamiayi ashif {immianuman.
Tura puuk yuamiayi. 3¢ Tura apatkun yuan wdinkiar, ashi aents shiir enentdimsar
yurumawarmiayi. 37 Nusha ashf{ aents irurmaka jimiara sidn nuya ataksha setenta sais
(276) drmiayi. 38 Yurumawar ejemakar, yurumkanka entsa utsankarmiayi, uunt kanu
wampu ajasat tusar.

Kanu penké mesermiania nu

39 Tura tsawarmatai wiantin armia nu, nunkan nekaacharmiayi. Turasha énken-
tamunam kdanmatak aan wainkiar “Ai kanu anuntai” tiarmiayi. 4 Nuya jiru entsa
ajunman chapikrin tsupirkar entsa ikiukiarmiayi. Tura kanait jinkidrma drmia nuna
chapikrin tsupirkarmiayi. Tura tarach kant nujiin amia nuna nenakarmiayi. Turam
kanu kdanmatkanam anumsatuk ajasmiayi. 4! Tura wainchi jimiar amunam jea kanu
entsa waya tepeamiayi. Tura kanu senkarinkia chichimi yak{ takuir ajiamu asa kupin-
tramiayi. 42 Suntarsha, achik jiamu armia nd shuaran maataj tusa wakeriarmiayi,
yukuak pisararain tusar. 43 Tura kapitidncha Pdprun uwemtikrataj tau asa nuna turat-
niun tsankatkachmiayi. Antsu chichaak “Emka yukuaktin nékarmena nu yukuakrum
péemkatarum, timiayi. 44 Nuyéa chikichkia kanunmaya numi, kame nadnkamas numi
achikrum awamkarum péemkatarum” timiayi. Tu tirawar ashi iwiaakuk j{intrarmiayi.

28

Marta nunkanam tirunamia nu

1Tura ashi iwiaakuk jfintrar, nu nunka Marta naartin nekaamiaji. 2 Tura nui matsamin
armia nu, shiir awajtamsarmiaji. Tuma asamtai iisha tsetsema asakrin, tura yumisha
yatakui, uunt jinia ikiapdrarmiayi. Tura “anamaitiarum” turammaji. 3 Pdpruka jinia
kukarun ikiaanak jinium pataamiayi. Timawai napi tsuéran ashamak jiinki, Papru uwe-
jén nemaramiayi. 4 Tura ni nunkanmaya aents, Papru uwején napi nemaran wainkiar
“Ju dishmansha shudran majchuashit, tiarmiayi. Nayaantsanmaya uwempraitiatan ni
yusri iwiaaku atinian suritiawai” tiarmiayi. 5 Pdprusha ni uwején pear napin jinium
awanmiayi. Tura penkesha yajauch ajaschamiayi. © Tura niisha edrchatpiash tusar
ii pujuarmiayi. “Tumatskesha jaka inianchatpiash” tiarmiayi. Tdrasha ti ndkap
pujussha penké najaweachmiayi. Tirunamtai, nuinkia nushaa enentdimprar “Papruka
yuschashit” tiarmiayi.

7 NU nunkanam aentsu penkeri dmiayi ni naari Pupriu. NG Pupriu ni jeen in
itiaarmamiaji. Tura menaintid tsawant yurumkancha suramsarmiaji. & Tura nui
pujarin Pupriu apari tsuer, numpajai ijiarki jaamiayi. Tumakui Papru werf iyumiayi.
Tura Ydsan aujtus amik uwején nin awantkamiayi. Turam pénker ajasmiayi. ° Nu
tdramun nekaawar, ni nunkanmaya aents jaa armia nu tariar, niisha pénker ajasarmiayi.
10 Tdram incha ti shiir enentdimturmasar nikap ajampramsamiaji. Turam ukunam ii
wétin jeamtai ashf ii atsumamun suramsarmiaji.

Rumanam jeawarmiania nu

111j wétsuk nt nunkanam menaintiti nantu pujusmiaji. Tura nuyd chikich kanunam
enkempramiaji. Nu kanusha Arijidntrianmaya yaunchu tau menaintid nantu yumi
yutakui nui pujumiayi. Nu kanu nujiin numi-yus najankamu jimiar ekemiarmiayi, ni
naarinkia Kastur tura Paruks. 12 lisha nuj enkemprar weri Seraktsa péprunam jeamiaji.
Nui menaintit tsawant pujusarmiaji. 13 Tura jiinkir nuyanka nayaantsa ayamach weri
Rijiu péprunam jeamiaji. Nui kanarmiaji. Tura kashin anaria nase suut umpuunti
tdmiayi. Tuma asamtai nd kashinkia Putiuri péprunam jeamiaji. 14 Nui jeawakrin
Yus-shuar pujuarmia nu, ni jeen juramkimiaji. Tuma asamtai nuin chikichki tumin
pujusmiaji. Tura nuyanka nunkan Rimanmaani wémiaji. !> Tura RUmanmaya Yus-
shuar, ii jeatniurin neka asar jintid inkiunmaktai tusar winiarmiayi. Chikichkia Apiu
pepru tamanum tdarmiayi, tura chikichkia, Menaintiu Jea tutainium tdarmiayi. Nuna
kaunkan wainiak Papru shiir enentdimias Ytsan yuminsamiayi.

16 Tura ii RUmanam jeawakrin kapitidn Juriu achikia yarumman Rimanmaya uunt
kapitidnin ejetimiayi. Turasha, Papruka jea ikiamas niishda pujusti, tiarmiayi. Tura
Péprun fisat tusa chikichik suntarnak ni jeen apujtusarmiayi.

Rumanam Papru Yus-Chichaman etserkamiania nu

17 Nuyd menaintil tsawant nankaamasmatai Papruka Rimanmaya Israer-aentsu
penkerin untsuk ikiaanak “Yatsurtiram antuktarum. Wisha Israer-dentsun yajauchin
penké turachmiajai. Tura ii uuntri akupkarmia nunasha yajauch chicharkachmiajai.
Tuma ain Jerusarénnum winia achirkar RUmanmaya dentsnum surutkarmiayi. 18 Tura
nu aencha winia anintsar, akupkatai, turutiarmiayi, wisha penké yajauchin, man-
tamnamnia timianu tdrachu asamtai. 1° Turasha Israer-shuarka “Atsd, akupkairap”
turutiarmiayi. Nu tuma asamtai, “antsu uunt akupin nekarati” timiajai. Wikia wii
shuara tunaarin kapitianin ujaktinian tachaitjai. 20 Tuma asamtai, yatsurtirmin, atumin
untsukjarme chichastaj tusan. Yusa anaikiamuri, Israer-shuarti ndkajnia nu tawiti wi tu
étserkui, jui achikiar jinkidmu pujajai” timiayi Papru.

21 Tutai niisha tiarmiayi “lisha Jutia nunkanmaya aentsti, ame yajauch turamu papi
penké wainkiachuitji. Tura ii shuar nuyd tdarainia nusha “au yajauch tdraiti” tu
ujatmakcharmaji. 22 Tdrasha ashi nunkanam yamaram chichaman jintinian yajauch
chicharainiawai tama antukji. Tuma asamtai amesha nu warintia enentdimtam nekaatai
tusar wakeraji” tiarmiayi.

23 Nu tsawantai iruntrami tiarmia nu tsawant jeamtai, ti untsuri aents Papru puja-
munam iruntrarmiayi. Papru jintintiainiak Muisais yaunchu aar akupkamia nujai tura
chikich Yusnan etserniu aarmarijiaisha, Jesus nekas Yusa Anaikiamurinti tusa paant
jintintiawarmiayi. Nuna tura kashik nankaama Yus akupeamunam pachiinkiatniun
étse-étserkua kiarai iniaisamiayi. 24 Tura Papru tdman antukarmia nu, chikichkia,
nekasaiti tusar umikiarmiayi. Tura antsu chikichkia, nekaschaiti tusar umikcharmiayi.
25 Chikichki enentaiki enentdimsatin atsa asamtai, jiinki weartasa pujuarmiayi. Tiumaini-
akui Papru chichaak “Nékasen Yusa Wakani yaunchu Yusnan etserniu, Isayas naartin
darmarijiai ii Guntrin chicharuk juna timiayi:

26 “Ame weme au aents ju titia:

“Antutka 4ntakrumsha nekaashtatrume,

fitkia iyakrumsha wéinkiashtatrume.

27 Wari, au shuara enentdi katsuarai;

Kuishjjiai 4ntaksha dntichua ninin diniawai,

Jiisha epetkamua danin diniawai,

Iyaksha wdinkiain tusa, dntaksha antukain tusa
Enentdimkiusha nekaawain tusa,

Win{ uwemprain tusa, tura Win{ tsuamarain tusa turunayi”.

Nun{ darmaiti. 28 Tuma asamtai, nekaatarum. Yamaikia Yusai uwempratin ana nuna
Israer-shuarsha susamuiti. Tura ninkia nekas umikiartatui” timiayi. 2° Tura Papru nuna
ti iniaisamtai Israer-shuar nuamtak nikap chicharnaiyasua wearmiayi.

30 Tura Papruka nuin jea ikiamsamunam jimiard uw{ pujusmiayi. Tura ashi aents nin
iyutaj tusa wearmia nuna ni jeen itiaamiayi. 3! Tuma asamtai Papru arantutsuk urukuk
Yus akupeamunam ati, Uunt Jesukristu tdramurincha ashi etserkamiayi. Nutiksan
etserkatniuncha Paprun penké suritkiacharmiayi.

Papru

RUMANMAYA SHUARAN
papi akuptukma

Papru Rumanmayga Yus-shuaran datramania nu

1Wi Papru Jesukristu takarniuitjai. Nunisan Yus achirak ni Shiir Chichamen etserkat
tusa akatar akuptukmiayi.

2Nu Chichamun Yus yaunchu “akupkattajai” timiayi. Ndinaka Ydsnan etserin Yus-
Papinium paant ujakarmiayi. 3 Nu Chichamnum Yus ni Uchirin dujmatui. Ayashijiainkia
Tawit weeanum akiiniamiayi. 4 Tura ni tishiir wakanijiainkia Yusa Uchirinti. Tura ti
kakarmaiti. Jakamunmaya nantakmiajai nekas Yusa Uchirfa nu, paant nekanamiayi.
Niisha ii Uuntri Jesukristuiti. >Ni tGramujai Yus shiir enentdimturuk nu Shiir Chichaman
etserkat tusa akuptukmiayi. Ndnisan ashi nunkanmaya shuar nu chichaman umirkar
Jesusa ndarin shiir awajsarat tusa akuptukmiayi. ¢ Atumsha nuyé shuaraitrume. Tura
Jesukristunu ajasarat tusa Yus achirmakuitrume.

7 Ashi Yus aneamutirmincha Rimanam matsatrum nuna ju papin dateajrume. Yus
ti pénker awajtamsatniun wakerutmarme. 1i Apari Yussha ii Uuntri Jesukristusha
waitnentramainia asar imiatkinchanum ti shiir pujustinian yainmakarti.

Papru Ruma péprunam irautinian wakerimiania nu

8 Emkasha, 4tum Yus nekas enentdimtamun ashi nunkanam 4ujmatenan nekaan
Jesukristun pachisan Ydsan ti shiir yuminsajai. ° Tuke enentdirjai Yusa Uchirin ash{
shuarnum etsertajai. Trakui wi atumin ti Yus aneamutirmincha Rimanam matsatrum
nuna ju papin dateajuke dujtamun Yus nékarui. 10 Ashi tsawant ni wakerutakuinkia
{itjarum tusan Yusan seajai. 11 Nekas fitniun wakerajrume. Nui jean wakanmin yainkian
Yusjai kanakchamin ajastk tusan wakerajrume. 12 Kame atumsha tura wisha Yus nekas
enentdimtuinia asar mai ikiakdnai ajatai tusan wakerajai.

13 Yatsurd, tuke {itjarum tusan wakerimjiarme. Turasha iyatsjarme. Kame Yus-
Chichaman ujaakun chikich shuarnuma dintsan atumfincha Yus kakaram takasman
wainkiatniun wakerajai. 14 Wikia Yus akuptuku asamtai ashi shuaran ujkértiniait-
jai. Unuimiaruncha tura unuimiarchancha, ti nékainia nunasha tura nékachuncha,
métekrak ujakartiniaitjai. !5 Tuma asan atumniasha RiUmanam pujarmena nunasha
Uwempratin Chichaman ujaitjarum tusan pujajai.

Uwempratin Chicham kakarmaiti
16 Nu Shiir Chicham Yusa kakarmarijiai ti kakaram asa ashi shuaran uwemtikramniaiti.
Tuma asamtai natsantatsjai. Nekas Israer-shuarnasha tura chikich shuarnasha ninisan
uwemtikramniaiti. 17 Nu chichamnum Yus enentdimsamia nu pdantaiti. Jaiti: Ayatik
Yusan nekas enentdimtuiniakui Yuska “pénkeraitme” timiniaiti. Yus-Papiniumsha
ndnisan tawai: “Ydsan nekas enentdimta nuna Yus “pénkeraitme” tutai tuke Yusjai shiir
wekasattawai.” Tu darmaiti.

Aentsu tunaari

18 Shuar nekas chichaman nakitrar yajauchin turataj tusar suriimiainiawai. Tirawar
tuke tunaarintin diniawai. Nu shuaran Yus ti kajerkar ti asutidtniun nayaimpinmaya
paant awajsaiti. 19 Tura nu shuarka ashi{ Yusna nekaamnia nuna Yus paant awajsa
asamtai pénker nékainiawai. 20 Kame yamankamtaikniumia Yus wdinchataitiat ni
najanamurijiai juka paant nekaamniaiti: Nekas Yus asa tuke kakarmaiti. Nusha ti paant
asamtai nu shuar tsankurnarchartatui. 21 Ytsan nékainiayat shiir awajsacharmiayi tura
yuminsacharmiayi. Tuma asar aya antra nunak enentaimtuiniak ni enentdj tunaajai
piakai. 22 Tura ti nekajai tuiniayat enentdimcha nunin ajasarai. 23 Timainiak jakachmin

Yus imid shiira nuna iniaisar shuar jakamnia nakumkamun shiir awajenawai. Tura
nu arant nanamtinniasha napincha kuntinniasha yajasmancha nakumkar nuna shiir
awajenawai.

24 Nu asamtai imid yajauch enentdimiainiakui “danik asati” timiayi Yus. Turamtai

ti natsanmainian tdrunainiawai. 25 Yusna imid nekasa nuna nakitrar antsu wait-
chichaman anturkar nuna tdrin diniawai. Tuke Yusak shiir awajsatniun iniaisar antsu ni

najanamun tikishmatainiak shiir awajenawai. “Antsu tuke Yusak shiir awajnast{” tajai.

26 Nuna tdrin dsarmatai Yus natsanmainia nuna wakeruktinian tsankatkarmiayi.
Taramtai nuwasha dishmanjai tsanintinian nakitrar nuamtak yajauch awajnainiawai.
27 Nunisan dishmansha nuwajai tsanintinian iniaisar nuamtak aishmankak tsanir-
manainiawai. Ti wakerunainiak ti natsanmainia nuna yajauch tdrunainiawai. Tura
yajauch turuiniak ni ayashi wéitsatniunak sumamawarmiayi.

28 Tura tuke Yudsan nakitiainia asamtai ti yajauch enentaimiainiak penké tdrachminia
nuna tdrawarti tusa Yus tsankatkarmiayi. 2° Nu shuar ti tunaajai piaku ainiawai.
Tsanirmausha aya kuitniak wakerincha tura yajauch awajin diniawai. Nu arantcha
awakmakun kajerniusha mankartincha tuke mdanaincha anankartincha pénkercha
awajkartincha, tsanumniusha diniawai. 30 Nu arantcha chikichnasha yajauch aujmatin
diniawai. Yusnasha nakitiainiawai. Aimniusha 4iniawai. Tura “pénkeraitjai” tiar
nankaamantu enentdimtumainiawai. Tunda turatniun eainiawai. Aparincha nukurin-
cha umirainiatsui. 3! Enentdincha diniawai. Tana nuna umichu diniawai. Anenkartichu
asar waitnenkartichu diniawai. Tsankurcha diniawai. 32 Yuska “Shuar nuna turinkia
jakatniuiti” taman nékainiayat tuke tdrukin wénawai. Tura nu arantcha chikich yajauch
tdramtai ti shiir wararenawai.

2

Shuar tunda tiramun Yus paant nékawai

1 Amesha enentdimtumastd. “Shuar nu yajauchin tdrana nu imid tunda shuaraiti”

takumka amesha métek tdrakum imid nekas sumamame. 2 Yuska nu tunaan tdrin
ainia nuna sumamtikiashtinkiait. 3 Amesha nuna turin “imid yajauchiiti” tdyatam

amesha métek tdrakminkia Yus sumamtikiattana nuya ;itiurak uwemprattam? 4 Yus ti

waitnentrama asa nu tunda ikiukim Nin enentaimtustinian katsuntramuk nakarmawai.
Tura pénker asa warik asutiamchakui sumamashtiniaitjai ;tu enentdimtumamek? Tu

enentaimkium ni waitnentrammarj dntar awajsaitme. 5 Tura tunaarum enentaimtutsuk
tuke tirakmeka simamtikiatin tsawantai ti tunda irutmampramujaj ti asutniattame.
6 Nu tsawantai ni turamujai métek Yus ashi shuaran akirartatui. 7 Shuar tuke pénker
turak ashi shiira nunasha tura tuke amuukachmin ainia nunasha wakeruiniana nuna

antsu aya yajauchin wakeruiniak Ydsan nakitiainia nuna Yus ti kajerak asutidwarta-
tui. 9 Nekas Israer-shuarsha tura ndnisan Israer-shuarchasha tunaan tirin diniakka
ti wditsartatui. 10 Antsu nekas Israer-shuarnasha tura nunisan Israer-shuarchancha
pénker turin dinia ntinaka Yus ti shiir imiatkinchanum apujsartatui. 11 Yus ash{ shuaran
akantsuk mai metek iyawai. 12 Shuar Muisais akupkamun nékatsuk tunaan turaka aya
junisan sumamawartatui. Tura shuar Muisais akupkamun nékayat tunaan turanka
nu akupkamujai sumamawartatui. 13 Akupkamun aya antukarua nuka Yusai pénker
diniatsui antsu antukar umirainia nuna Yuska “pénkeraiti” tawai. 4 Israer-shuarchaka
Muisais akupkamun takakainiachkusha aya ni enentédjjiai nu akupkamun umirainiak
15 nu umireamujai Yus nu akupkamun ni enentdin ikiursarua nuka paant nekaamniaiti.
Nujai métek turuiniak shiir enentdimiainiawai. Tura métek turuiniachkunka pénkercha
enentdimiainiawai. 16 Wi Uwempratin Chichaman étsereaj nui ashi shuar uukrisha
tdramun ashi paant awajsartatui. Tura nuna etserkatniun Jesukristun anaitiukmiayi.
Nu tsawantai tunaan tirin sumamawartatui.

Israer-shuarsha Muisais akupkamun umircha diniawai

17 Ameka “Tura Israer-shuaraitjai. Muisais akupkamun takakkui winia Yusruka ti
shiir enentdimturui, tatsumeash. 18 Yus wakeramuncha nékajai. Tura akupkamun
nekaan pénkera nuna wakerajai, tdtsumeash. 1° Wakannium kusuraru ainia nunasha
jintintiamniaitjai. Tura tsdapninian nekamtikiawarminiaitjai, tatsumeash. 20 Akupkamu
ti penker neka asan nekasa nuna unuimiaruitjai. Tuma asan nékachuncha dntuini-
achuncha jintintiamniaitjai” tatsumeash. 2! Pai, chikichka unuiniaitiatmesha ;urukam-
tai imia dmeka unuimiatsum? “Kasamkashtiniaiti” tu étsereatsmek. Tayatmesha
¢urukamtai dmeka kasamam? 22 “Tsanirmashtiniaiti” tatsumek. Enta, ;urukamtai
dmeka tsanirmam? “Antar-yusan nakitiajai” titsumek. ;Urukamtai 4meka nu yusa
jeenia kasamam? 23 Akupkamun takakjai tusam shiir enentdimtumayatam nu akupkamu
umireachkum Yus yajauch awajeatsmek. 24 Yus-Papiniumsha ntnis darmaiti: “Atum
pénker umirchamujai Israer-shuarcha Yusan yajauch chicharainiawai.”

25 Muisais akupkamia nu ashi umireakmeka nii timia ndnismek tsupirnaktin pénk-
eraiti. Tura takamtsuk umireachkumka tsupirnakcha ninisketme. 26 Chikich shuar-
sha tsupirnakchaitiat Muisais akupkamun umireakka tsupirnatskesha tsupirnakua
dintsankete. 27 Nu shuar tsupirnakchaitiat akupkamun ashi umireak atumin tsupir-
nakutirmin akupkamu takakuitiatrum umircha asakrumin simamtikramawartatui.
28-29 Kame nekas Israer-shuarka aya patatkechu antsu tuke enentdijiai Yisnan wakera
nditi. Nunisan nekas tsupirnaktinkia aya ayashijiainchuiti antsu enentdiniam shiir
atinia nuiti. Nekas akupkamu aya darchamuiti antsu nekas enentdijiai umirkamua nuiti.
Nekas tu tura ninaka aents shiir enentdimtuiniachkuisha Yus shiir enentdimtawai.

1 NUnis aisha Israer-shuar ainia nu jwar{ pénkernak takakainia? Tura tsupirnaktincha
(wariniak yaya? 2 Ti pénkeraiti. Wari, émkaka, Yus ni chichamen Israer-shuaran
susacharmakia. 3 Kame chikich chikich umichu &iniakui Yus tsankatkamia nuna na
shuaran stsachmatainkia nuikia “Yus umichuiti” ;titinkiait? 4 Pénkea. Antsu Yuska
nekas turatniua nujai métek ashi turiniaiti. Shuar umichu ainiakuisha ni tdmarin mash
umiktatui. Ni tamajaj shudran waitrin awajeakka nusha pénkeraiti. Nunisan ati. Yus-
Papisha métek tawai:

“Tdmena nuna “imid nekasaiti” tiartatui, tura simamtikramataj tuiniakuisha nupet-
maktatme” tawai.

5 Nu arantcha, “Wi tunaan tdramujai Yus imid pénkera nuna paant awajeakka
jurukamtai winia asutiua? ;Nuka pénkerkait?” tichatapash. (Kame aents chichainia
nunisnak tajai.) ¢ Wari, Yus pénkerchaitkiunka jitiurak ashi shuara tunaarin simamtiki-
awarat? Kame imia pénkeraiti.

7 Nunisan, “Wi umirkachmajai Yus tuke umiiniana nuna paant awajeaknaka nuikia
nujai in shiir awajsamtai jurukamtai “tunaitme” taruta?” tichatapash. 8 Wari, “tunaa
tdramujai Ytsan pénker awajeajai,” tu nekas enentdimpramniaitkiuinkia shuar nuikia
“Wats, ashi pénker ati tusar tunda tdratai” timin ainti. Kame chikich shuar in
kajertamainiak “nuna jintintiainiawai” tiramji. Nu shuar sumamawartin diniawai.

Ashi shuar tunda turaitji
9 Nuikia Israer-shuartikia chikichjai nankaamas ;pénkerkaitiaji? Penkesha. Wari,

Israer-shuartisha Israer-shuarchajajsha ashi métekrak tunaan tirin diniawai. Nunaka

ju darmajaj paant awajsaitjai. 10 Yus-Papisha ninisan tawai:

“Pénkeran tarin chikichkisha atsawai.

11 Ytsnan nekaatniun nakitiainiawai. Yusnasha eainiatsui.

12 Yusnumia kanakiar menkakatniunam wénawai. Chikichkisha pénkeran turin penké
atsawai.

13 Ashi yajauch chichainiak iwiarsamu yama urainiua ndnisan diniawai. Ni chichamejai
tuke anankartin diniawai. Chichame napia dintsan najamin diniawai.

14 Aya yajauchin kakaram dujmatin diniawai.

15 M4ataj tusa warik yujarin diniawai.
16 Aya ti itiurchat ti yajauch awajin diniawai.
17 Shiir pujustinian nékainiatsui.
18 Ishichkisha Ytsan ashamenatsui.”
19 Yaunchu akupkamun umirkatin ainia nti shuar aya

tdkamtak umirkatin diniawai. Tuma asamtai ashi shuar umirkachu dsarmatai Yus
nujai simamtikiawartatui. Turakui niisha pachischamin diniawai. 20 Akupkamuka aya

ii tunaarin paant awajturmaji. Tuma asamtai akupkamu pénker umirkatniujai Yus
“pénkeraitme” turamchamniaitji.

Aya Yus shiir enentdimtusar uwempramnidaitji

21 Yus-Chicham yaunchu darmanum itiura Yus in “pénkeraitme” tdramminiaitiaj
nuna paant tawai. Kame akupkamujainchuiti. 22 Antsu iisha ashi shuarsha ninisan
aya Jesukristu shiir enentdimtakrin Yus “pénkeraitme” tdramminiaitji. 23 Kame ashi
shuarti tunda turaitji. Tuma asar Yusjai métek pénker ajastin penké jeatsji. 24 Tura Yus
in waitnentrama asa kuitchajai “pénkeraitme” tiramji. Jesukristujai uwemtikrampra
asa turamji. 25 Tura Kristun akupkamiayi ni jakamujai ashi tunaan asakéatratniun.
Tuiramtai shuar Nin nekas enentdimtuiniakui Yus tsankuramniaiti. Yaunchu tunda
tdramun katsunteak enentdimtuschamiayi. Yamai tsankuramnia nuna yaunchu nekaa,
nuna tdramniuyayi. 26 Tura yamaiya tunaancha tsankureak ashi shuar Jesusan nekas
enentdimtuinia nuna “pénkeraitme” tuke timiniaiti. Kristu jakamujai nuka paant ajasai.

27 Nujainkia ii pénker ajasjinia nu “winia kakarmarjai tdrunajai” tichamnia asar
(nankaamantu enentdimtumarminkaitiaji? Penkesha. Wari, akupkamu umitsuk aya
Kristu nekas enentdimtakrin Yus “pénkeraitme” tdramji. 28 Nujai pdantaiti. Akupkamu
umirtsuk aya Jesukristu shiir enentdimtakrin Yus “pénkeraitme” tGramminiaitji.

29 Wari, Yuska Israer-shuarnasha tura nunisan Israer-shuarchancha mai ni Yus-
rinchukait. 30 Kame aya chikichik Yuschakait. Tura tsupirnakuncha tsupirnakchancha
mai metek aya Jesukristun nekas enentdimtuiniakui “pénkeraitme” timiniaiti. 31 Shuar
Yusan shiir enentdimtamujai pénker ajastin ainiakui nujai jakupkamu antar awa-
jsamukait? Atsd. Antsu nuna nankaamas umirkatin awajsamuiti.

4

Apradmsha Yusan shiir enentdimtamujai pénker ajasmiania nu

1 Ashi Israer-shuara uuntri Apradm enentdimtustai. Niisha jitiurak Yusjai pénker
ajasma? 23 Ni pénker takasmajai Yusjai pénker ajasuitkiunka nankaamantu enen-
tdimtumarainti. Antsu Yus-Papi tawai: “Apradm Yusan shiir enentdimtakui Yus
“pénkeraitme” timiayi” tawai. Nu tiramu asa Apradmsha Yus {immianum nankaamantu
enentaimprachminiaiti. 4 Shuar iniamna nu takasmatai ;jaya tsanka asam akiktatmek?
Wari, ni takasmanum pdachitsuk akikchatniukait. > Antsu shuar ni pénker turamuri
enentaimtsuk dyatik “Yus tunda shuaran pénker awajniuiti” tu enentdimtakui Yuska
tsanka asa “pénkeraitme” tawai. ¢ Tura pénker turachunak Yus “pénkeraitme” takui nu
shuar shiir warasminiaiti. NGnisan tawai uunt akupin Tawit:
7*“Shuar ashfi ni tunaarin Yus asakatar tsankuramu ana nuka shiir enentdimpramniaiti.
8 Uunt Yus ni tunaarin enentdimtachma asa ti warasminiaiti.” Tu timiayi Tawit.

9 jAya tsupirnakukeash warasminiait? Tura tsupirnakchasha waraschamniakait.
Wari, Apradm Yusan shiir enentdimtakui Yus “pénkeraitme” timiayi. 10 Tura Apradm
tuke tsupirnatsain Yus nuna timiayi. Emka Yus “pénkeraitme” timia ni ukunam
Apradm tsupirnakmiayi. 1! Apradm tsupirnatsuk Yusan shiir enentdimtusmatai Yus
“pénkeraitme” tusa “tsupirnaktiniaitme” timiayi. Nujainkia ashi Ydsan shiir enen-
tdimtuinia nd shuar tsupirnatskesha Apradm weed diniawai. Tura nu shuaran Yus
“pénkeraitme” tawai. 12 Tsupirnakusha aya tsupirnaku asa Apradm weed diniatsui antsu
nu arant Apradmjai métek Yusan shiir enentdimtuinia nuka Apradm weed ainiawai.
Kame Apradm tuke tsupirnatsuk Ydsan shiir enentdimtusmiayi.

Yus shiir enentdimtamujai Nii timia nu uminkiattawai

13 Yaunchu Apradman Yus chicharuk “Amincha amée weed shuarnasha ju nunkan
susattajai” timiayi. Nunasha Apradm Yus akupkamun umireakui tichamiayi. Antsu
Apradm Yusan nekas enentdimtakui Yus “pénkeraitme” taku nuna tsankatkamiayi.
14Kame aya akupkamun umirniun stsatniuitkiuinkia nuikia Yus enentaimtustin antraiti.
Tura Yus Apradman timia nusha antraiti. 15 Akupkamu akui shuar umirkachka ti
asutnidshtatuak. Tura atsakuinkia ;asutnidtniukait? ;Itiurak umirtsuk ikiuktin?

16 Tuma asamtai Yus ti anenkartin asa Nin nekas enentdimtuinian ashi tsankatkaiti.
Ndjainkia Apradm weeasha Yus Apradman timia nuna pachitsuk wainkiartatui. lisha
Apradmjai métek Yus nekas enentdimtakur ni weeaitji. Tuma asamtai Muisais akup-
kamun umirniuncha tura umirniuchuncha mai metek ashi in Yus ashi Apradman timia
nuna tsankatramkattaji. 17 Kame Yus-Papinium Apradm datramuiti: “Untsuri shuarsha
amée weed ajasartatui.” Nu asamtai iisha Apradmjai métek Yus shiir enentdimtakrinkia
Yus incha Apradm weed dintsan firmaji. Nu Yuska ti kakaram asa jakancha iwiaaku
awajniuiti; tura atsana nunasha ana ndtiksan najanui.

18 Yus “ti pampantatme” takui Apradm ti uuntach dyat Yus timian enentaimtak
yajutmartinian ndkasmiayi. Nujai untsur{ shuar ni weed ajasarmiayi, Yus timia dintsan.
19-20 Apradmsha sian (100) uwi takakuitiat tura ni nuwé Sarasha juretsuk uunt ajas-
mataisha tuke iniaitsuk Yus timia nuna nekas enentdimtusmiayi. “Yus nekasash ta”
tatsuk shiir awajsamiayi. Nujaisha nuna nankaamas kakaram ajasmiayi. 2! Tuma asa
“nekas Yus tana nuna pachitsuk umiktatui” tu enentdimpramiayi. 22 Nu asamtai Yus
“pénkeraitme” timiayi.

23 Tura Yus nekas enentdimtamunam Yus “pénkeraitme” tana nu aya Apraamnak
datrachmaiti. 2425 Antsu incha tdramji. Iisha nunisrik ii Uuntri Jesus nekas enen-
tdimtakrinkia Yus incha “pénkeraitme” turamtatji. Jesuska ii tunaarin jarutramkatniun
surunkamiayi. Tura nujai Yus in “pénkeraitrume” taku Jesusan ataksha iniantkimiayi.

5

Yus “pénkeraitme” tiramkurin shiiraiti

1 Tuma asamtai Yus nekas enentdimtakrin Yus “pénkeraitme” tdramji. Nujaj iisha
Yusjai shiir nawamnaikiar pujaji. Nunaka ii Uuntri Jesukristu ni jakamujai sumar-
tamkamiaji. 2 Tura Nii shiir enentdimtakur Yusai weankaitji. Tura Kristu jarutramkakrin
Yus ti anenmaji. Tura tuke anenma asakrin Niijiai métek shiir ajastin nakakur waraaji.
3 Nu arantcha yamadi itiurchat pujayatrik nu itiurchatjai unuimiartatji tusar waraaji.
Katsuntratniuncha unuitiamji. * Tura nu unuimiarar ii katsuntramu paant 4tatui.
Tura nuyd Yus ti shiir awajtamsattajnia nuka shiir enentdijiai ndkastatji. 5 Nu ti shiir
enentdimsar ndkamujai ananmamtsuji. Yuska ni Shiir Wakanin ii enentain pujurtamuk
ni anenkartutairin ti paant awajturmaji. Tuma asamtai Yus turatin ndkajnia nu imid
nekas wainkiattaji.

¢ Tlikkia penké uwemprachmin asakrin tsawant jeamtai Kristu ashi shuara tunaarin
jarukmiayi. 7 Shuar chikich shuaran uwemtikratniun ;jaruktatuak? Pénker shuar ain
jarukchattawai. Kame ti penkeraitkiuinkia jarukchaintiash. 8 Antsu ii tuke tunda arinin
Kristu jarutramkamiaji. Nujai in ti anenmajnia nuna ti paant iniakturmaji. ° Tura ni
numpejai tunaarincha awajsamu asar imia nekas Yus asutidmatniua nuyd uwempraitji.
10 Yusa nemasri dyatar Yusa Uchiri jakamujai yamaikia Yusjai shiir nawamnaikiar
pujaji. Nu arant nujkia Kristu tuke iwiaaku asa iijiai tsaninkiu asa ashi yajauchinmaya
uwemtikramar tuke shiir awajtamsattaji. 1! Ii Uuntri Jesukristu jakamujai Yusjai shiir
nawamnaikia asar ti waraaji.

Atansha tura Kristusha tirawarma
12 Ayu. Yamankamtaik emka dishman Atan ninki tunaan tiramtai nd tunaajaj ashi
shuar tunaarintin ajasarmiayi. Tura ashi tunaarintin ajasar mash jakatin ainiawai.

13 Akupkamu atsakuinkia umirkachma nekaachminiaiti. Tuma ain Muisais akupkamu
atsaisha tuke tunaan tdrin drmiayi. 14 Atan pujumia nuyd Muisais tuke akupeatsain
shuara tunaari paantcha ain ash{ shuar tunaan turawar jakarmiayi. Kame ni tunaari
Atanna dintsachauyayi. Atanka Yus akupkamu paant ujakman umirkachmiayi. Antsu
nu shuar Yus akupkamu paant nékainiachiatan tunaan turin iniak jakarmiayi. Tura
Atanka Kristujaj apatkar enentdimpratai.

15 Atan tunda tUramia nujai apatka iisam, Yus in tsankatramaj nuka nankaamas
pénkeraiti. Kame Atan ninki tunaan tiramujai ash{ aents untsuri armia nu, tunaarintin
diniak, jakarmiayi. Tura Yus in ti anenma asa chikichik dishmanjai nuna nankaamas
ti shiiran tsankatramaji. Jesukristujainkia untsuri shuaran uwemtikrar ti shiiran
tsankateawai. 16 Atanka tunaari imid yajauch ain nuna nankaamas pénkeran Yus
tsankatramkaitji. Iis, aya chikichik tunaan tiramujaj aents sumamawarmiayi. Antsu Yus
uwempratniun tsankatramaj ndjainkia ti untsuri tunaan asakaruiti, tura “pénkeraitme”
tdramji. 17 Chikichik dishman tunaan tiramujai aents jdkatin diniawai. Tura nuna
nankaamas chikichik dishman Jesukristu tdramujaj ti shiir pujustatji. Kame Yus ti
anenma asa ii pénker tdratsrinin “pénkeraitrume” turamji. Nu asamtai yamaram
iwiaakmanum kakaram ajaji.

18 Atan tunaan tUramujai ashi tunaarintin ajasar jakarmiayi. Nunisan Jesukristu
pénker tdramujai ashi shuar Yus “pénkeraitme” timia nuka yamaram iwiaakmajai
tuke pujusartatui. 1° Nunisan chikichik dishman umirkachmajai untsuri tunaarintin
ajasarmiayi. Tura chikichik dishman umirkamujai untsuri shuar pénker awajnasarmiayi.

20 Wats, tunda ti paant ati tusa Yus ni akupkamurin susamiayi. Tdrasha ti tunaa
pampaakui Yus nuna nankaamas waitnentramak nu tunaan asakatramji. 2! Shuar
tunaan turin dsar jakatin d&rmiayi. Tura ntnisan ii Uuntri Jesukristu tiramujai Yus in
“pénkeraitrume” tiramkurin iisha tuke iwiaaku pujustiniaitji.

6

Kristujai jaka asar tunda tirachminiaitji tura Kristujai tsaninkiu asar iwiaakuitji

1 Nunisaitkiuinkia Yus nankaamas waitnentrampratai tusar ;tunda tdrattajik?
2 Pénkea. Wari, iikia tunda turashtin jékaitji. Jakaka ;itiurak tunaan tdramniait?
3 Imianniutikia Kristujai tsaninkiu asar imianir Niijiai métek jaka dintsar aji. 4 Tura
imianir Kristujai jaka dintsar métek iwiarnasuitji. Tura Yus ti kakaram asa Kristun jakan
iniantkimia nunisan incha nu kakarmajai yamaram enentdijiai pénker wekasatniun
iniantamkimiaji.

5 Kristujai tsaninkiu asar Niijiai métek jaka dintsanketji. Tura ndnisan Niijiai métek
nantaktiniaitji. © Yaunchu enentdimtainkia Kristujai métek jaka asamtai ii yajauch
wakerutain emenkatrutmakuitji. Tuma asamtai yamaikia penké umirkashtiniaitji.
7 Kame ;jakaka itiurak tunaan tdrat? Yamaikia ankant ajasuitji. 8 lisha nekas Kristujai
jakaitkiurkia Niijiai métek tuke iwiaaku pujustin enentdimji. ® Kame Kristuka chikichk{
jaka nantakin asa atakka jakashtatui. Tumaitkiui atakka ajakrachminiaiti. 10 Kristu
chikichki jaka asa ashi tunaajai itit awajsachmin ajasuiti. Tura yamaikia iwiaaku
puja asa Yusan shiir awajsatniun pujawai. 1! Atumsha nunisrumek jaka aintsarum
tunda tirachmin enentdimtumastarum. Antsu ii Uuntri Jesukristujai tsaninkiu asarum
iwiaaku pujakrum Yus shiir awajsatarum.

12 Nu asamtai tunaaka ayashmiin akuptamkashtiniaitrume. Ayashi wakeramuri
umirkashtiniaitrume. Ankantaitrume. 13 Atumi ayashi tunaan tdrat tusarum ikiasairap.
Antsu jakamunmaya nantakin asarum Yus wakeramu tdratin surumaktarum. Tura
ayashmisha aya pénkernak tdrati tusarum Yus fiktustarum. 4 Akupkamu umirkatniujai
iwiaaku pujatsrume. Antsu atumin Yus ti anenma asa yamaram iwiaakman suram-
saitrume. Tuma asamtai yamaikia tunaaka nupettamkachminiaiti.

Tuke umireajnia nuna takarniurintji

15 Nuikia akupkamu umirtsuk antsu Yus ti anenma asakrin iwiaaku pujakur ;“Pachit-
suk tunaan tdramniaitjai” titiatjik? Pénkea. 16 Tuke umireajnia nuna takarniurintji.
Nuka nékatsrumek. Tura ni takarin ajasam umirkatniuitme. Tuma asamtai tunda
umirkurkia ni takarniurintji tura umirkar jakattaji. Tura Yus umirkurkia pénker
wekasattaji. 17 Atumsha ydunchuka tunda umirniuitiatrum ikiukrum yamaikia nekas
chicham antukurmena nu nekas atumi{ enentdijiai umirkaitrume. Tuma asamtai Yus
ti yuminsatniuiti. 18 Yamaikia tunaanumia ankant ajasu asarum ti pénker wekasat-
niunam pachiinkiaitrume. 19 Paant nekaak tusan takarniun pachisan tajarme. Wats,
yaunchu atumi ayashi mujjmiainian tura ashi yajauchin turat tusarum tsankamak-
marme. Nunisrumek yamaikia atumi ayashj pénkeran turat tusarum tura tuke Yusjai
shiir wekasat tusarum tsankamaktarum. 20 Atumsha tunda umirniuyarme nuikia
pénker wekaichauyarme. 2! Tura nudjaisha ;wari pénkerna ydinmakmarum? Iista,
yamai natsanmainchakait. Nusha jakatniunam jliawai. 22 Antsu yamaikia, tunaanumia
uwempra asarum Yus umirniuitrume. Antsu juka Yusjai shiir wekasatniunam jliawai
tura nuya tuke iwiaaku pujustatrume. 23 Tunda takarkumka tuke jakatniun akirmaktatui.
Antsu Yuska iikia takaatsrinin penké dntar tuke iwiaaku pujustinian suramsattaji. Ii
Uuntri Jesukristujai tsaninkia puja asakrin nuna tarutmattaji.

7

Akupkamujai ankantaitji

1Enentdimpratarum yatsuru. Jakaka akupkachminiaiti. Aya iwiaakna nu akupkamni-
pujustiniaiti. Tura aishri jakamtai ankant ajawai. 3 Tuma asamtai aishri iwiaakain
chikich dishmanjaj tsanfakka tsanirmawai. Tura ni aishri jakamtai chikich dishmanjai
pachitsuk nuatnakminiaiti tura nuikia tsanirmatsui.

4 Nunisrumek atumsha, yatsuru, Kristu ayashi muchitmari ajasu asarum akupkamu
emettachmin jaka dintsarum ajasuitrume. Tdrakrum Kristujai nuatnaikiatin dintsarum
tsaninkiar Yus wakeramu pénker turatniuitji. > Yaunchu wakerutai umirniuyaj nui
akupkamu enentdimtusar nuna nankaamas yajauchia nu wakerimji tura jakatniunam
juramkimji. © Antsu yamaikia akupkamu emettachmin jaka asar ankant ajasuitji.
Tarunar akupkamu yaunchu darma nu iniaisar yamaikia Yusa Wakanjjiai tsanfakur
yamaram iwiaakmajaj pénker wekasamniaitji.

Winia enentdirui tunda ana nu

7 Nunisaitkiuinkia “Akupkamu yajauchiiti” ;titiajiash?  Atsd.  Wari, akupka-
muka tunaan ti paant awajeawai. Akupkamu “Chikichna wakerukaip” tdchakuinkia
wakerukchaajai. 8 Tura nu akupkamun enentdimtakui winia enentdirui tunda ana
nu ashi yajauchin ti wakerumtikrimiayi. Kame akupkamu atsakui tunaan ti enen-
tdimtichaintjai. ° Yaunchu akupkamun nékachkun ndnkamsanak enentdimniuyajai.
Tura akupkamun nekaan tunaan nekaamjai tura jaka dintsanak ajasjai. 1° Tuma asam-
tai akupkamujai pénker wekasatniuitiatan umirkatniun tujintiakui aya jakatniunam
jurukni. 11 Kame tunda wakerutainkia nu akupkamujai anankrua pénker iwiaaku
pujustinian surutsuk nu akupkamujai jakatniunam jurukmiayi.

12Tuma asamtai akupkamuka Yusna asa ti penkeraiti. Yajauchichuiti. 13 Nuikia ; pénk-
era nu jakatniunam jurawak? Atsa. Antsu tunda wakeruktin jakatniunam jurukmiayi.
Nuna tura asa tunda imia yajauchia nu nekaamniaiti. Tura tunda wakerutai pénker
akupkamujai jdkatniunam jurukmiatai, nujaj Yus “tunda wakerutai imia yajauchiiti” tusa
paant awajsamiayi. 14 Akupkamuka Yusnaiti. Nu paant nékaji. Antsu wikia ayashna nuna
wakerakun tunaan umireajai. 15 Kame turajna nuna itiurchat enentdimtajai. Pénker
tdratniun wakeraj nuna tdratsjai. Antsu nakitiaj nuna nekaska turiniaitjai. 16 Akupkamu
pénkeran nekaan umirkatniun wakerajai. Turayatnak umirchaitjai. 17 Tuma asamtai

wichaitjai tunaan wakerakun tdrajna nuka. Antsu winia enentdirui tunda wakerutai
pujd asa nu turumtikriniaiti. 18 Yaunchu enentdimtai winia enentdirui pujana nu penké
yajauchiiti. Nuna ti paant nékajai. Tuma asamtai pénker turatniun wakerayatnak penké
tujintiajai. 19 Pénker tdratniun wakerayatnak tdratsjai. Antsu tunaan nakitiaj nuna
tdrajai. 20 Nu asamtai nakitiaj nuna tdrakun wichaitjai antsu winia enentdirui tunda
wakerutai pujana nu turiniaiti.

21 Janisaiti. Pénker tdratniun wakerakun aya tunaan inkiuajai. 22 Nekas enentdijiai
Yusa akupkamurin wakerajai. 23 Tumaj yaunchu enentaimtai winia enentdirui pujurtak
nupettawai tura nekas wakeraj nuna akirturui.

24 Maa, ti waitiajai. Ju ayash wakeramujai jékatniunmaya ;yaki uwemtikrurat?
25 Yuska ii Uuntri Jesukristujai tGrutmamniaitji. Tuma asamtai Yusan ti yuminkiajai.
Ayu. Winia enentdirjai Yus akupkamun umirniuitjai. Antsu winia ayashrujai tunaan
umireajai.

8

Yusa Wakanijigi pénker wekasatin

1 Jesukristujai tsaninkiarun Yuska “tunaan tdrawar jakatniunam wémin diniawai”
tatsui. Nu shuar ni ayashi wakerana nuna umirtsuk Yusa Wakani wakerana nuna
umirainiawai. 2Jesukristujai tsaninkiu asakrin Yusa Wakani nekas iwiaaku awajtamsaitji.
Tuma asamtai tunda tdiratniunmaya tura jakatniunmayasha ankant ajasuitji. 3 Ayash
wakerutainkia, wi akupkamun enentaimtakui, nuna nankaamas tunaan wakerumtikrim-
iayi. Tuma asamtai akupkamuka ydinkiachminiuyi. Antsu akupkamu tujinkiamia nuna
Yus turaiti. Ni Uchirin ayashtin awajas tunaan jarukat tusa akupkamiayi. Tura nujai
ayash tunda wakeramun nupetkamiayi. 4 Tdramtai ii yamaikia ayash wakerana nu
umirtsuk tura Yusa Wakani wakeramu turar akupkamu tana nu umirniuitji. > Ayash
wakeramun umirainia nu, ayashnia nunak enentdimtuiniawai. Antsu Yusa Wakan{
wakeramun pachinia nuka Yusnan enentdimtuiniawai. ¢ Ayashnia nuna enentdimtuinia
nd shuar jdkatniunam wénawai. Antsu Ydsnan enentdimtuinia nuka Yusjai shiir
nawamnaikiar tuke pujusartatui. 7 Aya ayash wakeramun enentdimtuinia nd shuar
Yusa nemasri diniawai. Yus akupeamun nakitiainia dsar ni taman umirkatniun penké
jeainiatsui. 8 Tuma asamtai shuar ni ayashi wakeramuri warareakka Yudsan shiir
awajsachminiaiti.

9 Tura 4dtumka ayash wakeramu umirtsuk tura Yusa Wakani pujurtamkurmin ni
wakeramu enentdimtiniaitrume. Ashi shuar Kristurtin ainia nu ni Wakanin takaku
ainiawai. Takakchaitkiunka nuikia Kristunuchuiti. 10 Tura Kristu atumin pujurtamkur-
minkia atumi ayashi tunaajai jakamnia ain Yus “pénkeraitme” tdramu asamtai atumi{
wakaninkia nekas tuke iwiaakuiti. 11 Yus Jesukristun jakan iniantkimiayi. Tuma asamtai
ni Wakanf atum{ enentdin pujurtamkurminkia Jesusan iniantkimia ninisan nu Wakanjai
yamaram iwiaakmajaj iniantamkittiarme.

12 Tuma asamtai, yatsuru, ayash wakeramu penké umirkashtiniaitji. 13 Ayash wak-
eramu umirniuitkiurmeka jakattarme. Antsu Yusa Wakan{ pujurtamkurmin ayash
wakeramu nupetkarmeka pénker wekasarum nekas iwiaaku atatrume.

14 Ashi shuar Yusa Wakan{ timiajai métek wekainia nu, nu shuar nekas Yusa uchirinti.
15 Yusa Wakani in pujurtamkurin Yusa uchiri ajasar sapijmiatsuk Yusai weamkar
“Apart” timimniaitji. 16 Nu Wakan “nekas Yusa uchirinme” ii enentdin turamji. 17 Tura
ni uchir{ ajasu asakrin Yus timia nunisan ashi Nfiniun suramsattaji. Kristun ash{
susattana nunisan incha suramsattaji. Yamai Kristunu takaakur wditiakrikia ukunam
Kristujai métek ti shiir awajnastatji.

18 Maa, yamai ti waitiakrisha ukunmanka nayaimpiniam ti shiir pujakur nu wéitsamu
kajinmatkittiaji. 1° Tsawant jeamtai Yus ashi ni shuarin Niijiai métek ti shiir awajsartatui.
Nuin nekas Yusa uchir{ ainia nu ti paant nekanattawai. Nu tsawantan wainkiatniun ash{
Yus najanamu {runna nu ti ndkainiawai. 20 Ash{ Yus najanamia nuna yamankamtaik

ti pénker najanamiayi. Turasha yajauch ajasmiayi. Nusha nf neaskeka tirunachmiayi.
Antsu Yus ukunam ataksha iwiarnartin atf tusa tunda wayamunam yajauch ajasat tusa
tsankatkamiayi. Tuma asamtai iwiarnartin tsawantan ndkawai. 2! Nu tsawantai ashi Yus
najanamu emesnartinniumia uwemprartatui. Tura ashi Yus najanamuka shuar Yusa
uchiri ajasarua nujai métek shiir awajnasar ankant ajasartatui. 22 Yamaisha ashi Yus
najanamu ainia nu, nuwa jatema waditia nunis ti wéitiainiawai. 23 Yus najanamuka ash{
waéitiainiawai. lisha Yusa Wakan{ takakiatar ti wéitiaji. Tura Yusa Wakan{ takakkur ashi
Yus suramsattajnia nu nékaji achiktin. Tuma asar nekas Yusa uchir{ paant awajnastin
tsawant ndkaji. Nuisha ii ayashisha ankant awajnastatui. 24 Nu tuke enentdimtuki
wéakur takamtsuk uwemprattaji. Yamai nu wainchiatar tuke nédkaji. Warf, ;wdinjinia
nu nakajik? 25 Tuma asar tuke waincha asar katsuntrar nékaji.

26 Nu arantcha ii kakarmachu nekapeakrin Yusa Wakan{ ydinmaji. Kame Yus
aujsatniusha nékachkurin in yadinmaji. ;War{ seattaj! tura itiur seatjik? Nu nékatsji. Tura
itiurchat pujakur ti waitiakrincha Yusa Wakan{ in dujturmaji. 27 Tura Yus ii enentain
enentdimtaj nuna nékaiti. Tuma asa ni shuari asakrin ni Wakan{ ni wakeramujai métek
seatramkurin dntawai.

Ti nupetmakuitji

28 Yus anea asakrin ashi nankaatamjinia nujai Yus pujurtamji. Tura nujai pénker
awajtamji. Nu paant nékaji. Tura Ni wakerimia nunisan Ni shuar awajtamsaitji.
29 Yamankamtaiknumia in nekarmak ni Uchiri Jesukristujai métek ajasat tusa achirmak-
miaji. Nujai Yusa uchirf untsuri ajasji. Tura Kristu ii iwiairinti. 30 Tura Yus achikmia
nuna Niiniu awajsamiayi. Tura nu shuaran “pénkeraitrume” timiayi. Tura ti shiir
awajsamiayi.

31 Wats, nuikia Yus in ydinmakrin ;yaki in nupettamkattaji? 32 Ni Uchirincha
suritramkachmiaji antsu in jarutramkat tusa akupturmakmiaji. Tura asa ni Uchirijiai
métek ti shiira nuna ashi suramsashtatjik. 33 Yus achikmia nu shuaran ;yaki
sumamtikiat? Yus Apaka “pénkeraitrume” tiniu asa penké tdrashtatui. 34 Tura ;yaki
“jinium apenati” titi? Warf, Kristu penké tdrashtatui. Antsu nu shuaran jarukmiayi.
Tura nantaki Yusa untsuurini ekemas in dujturmaji. 35 Kristu ti anenma asakrin in akan-
tamkitin atsawai. Widitiakrisha, itiurchat inkiuakrisha, shuar dintramkurnisha, tsuka-
makrisha, entsatai atsakuisha, tsiumainjaisha, tura mantamnakrisha, nujai “Kristu
anentsui” tichamniaitji. Nuka Kristu anenkrattairiya akantamkitin jeatsui. 3¢ Yus-
Papniumsha junis darmaiti:

“Amée-shuar asar tuke mantamnatin pujaji. Murik maatniua dintsan enentdimturmaji.”
Tu darmaiti.

akantamkitin penké atsawai. Nuna ti paant nékajai. Jdkatniusha, iwiaakmasha,
nayaimpinmaya suntarsha, ashi nayaimpinmasha tura nunkanmasha akupin ainia
nusha, yamdi {runna nusha, ukunam 4tatna nusha, 39 yaki{ frunna nusha, nunka frunna
nusha, kame ashi Yus najanmu {runna nusha Yusa anenkrattairiya penké akantamkich-
miniaitji. Yusa anenkrattaisha ii Uuntri Jesukristu tirunamujai paant wainji.

9

Yus Israer-shuaran ni shuari arti tusa achikiarmiania nu

1Yamai tdjana nu Kristu shuari asan imid nekasan waitrutsuk tdjai. Winia enentdirsha
tura Yusa Wakanisha “nekas tawai” turutainiawai. 2 Israer-shuaran waitnentakun
ti kuntuts enentdimjai. 3 Wiishuar adiniakui Kristunmaya kanakin yuminnaraintjai
nujai wiishuaran ydinminiaitkiunka. 4 Israer weed shuar diniawai. Tura ni uchiria
dinis Yus achikiaruiti. Yusa wincharisha niijiai pujumiayi. Yaunchu Chicham ni
weatrijiai iwiaramuncha tura Muisais akupkamuncha susamiayi. Tura Yusa Jeen Nin
shiir awajsatniun jintintiamiayi. Tura ukunam shiir tsankatkattana nunasha ujakmiayi.

5Ni weatrfin Ydsan ti pénker enentdimtin irunmiayi. Kristusha aents ajas nd shuarnum

akiiniamiayi. Kristuka Uunt Yus asa tura ashi akupin asa Ninki tuke shiir awdjnasti.
Nunisan ati.

6 Kame Yus ashi Nii timia nuna Israer-shuaran sisachmataisha nujai “Yus timia
nu uminkiachuiti” tichamniaiti. Antsu junis enentdimpratniuiti: ashi Israer weea
diniayatan Yusjaj fismaka ashi nekas Israer-shuar diniatsui. 7 Nunisan Apradm weea
shuarsha ashi nekas ni shuar diniatsui. Iis, Yus Apradman timiayi “Aya Isak pampanma
amee shuarum artatui.” 8 Nujai pdantaiti. Shuar aya Apraam weed akiinia asa Yus
timian wainkiashtiniaiti. Antsu Yus timiajai métek akiinia nu nekas Apraam weed shuar
diniak Yus timian wainkiattawai. ®Kame Yus Apraaman timia nu juiti: “Tsawant jeamtai
jeartiatjame, tura ame nuwem Sara uchin takustatui.” Tu timiayi.

10 Nu arantcha, ii weatri Isaka nuwe Ripikia jimiampramiayi. 11-13 Nu uchisha akiini-
ainiatsain pénkernasha tura yajauchincha tdruiniatsain Yus Ripikian timiayi: “Iwiairia
nu ni patain umirkattawai.” Ataksha ndnisan Yus ni Papiriin chichak “Jakupan aneakun
Esaun nakitramjai” timiayi. Nujainkia paantaiti. Yus wakerak aya ni enentdijiain
shuaran achikminiaiti. Nu shuar tirunamu enentdimtutsuk tiramniaiti.

14 Tariniaitkiui “Yus pénkerchaiti” jtitiajiash? Atsa. 15 Yus Muisaisan junis timiayi:
“Wi wakerajna nunak waitnentrattajai.”

16 Tuma asamtai shuar ti wakerakuisha tura kakaram takaakuisha aya nujai Yus wait-

nentatsui. Antsu aya ni enentdjjiain wakerak waitnentawai. 17 Ataksha Yus-Papininum

tawai “Yus Ejiptu nunka akupniurin timiayi

“Amijiai ashf nunkanam winia kakarmarun nekaawarat tusan uunt akupniun awajsam-
jame” timiayi” tawai.

18 Tuma asamtai Yus Nii wakera nuna waitnentawai. Tdrasha Ejiptu akupniurin tiramia

ndnisan Nii wakera nt shuaran enentdin kdtsuram awajtawai.

19 Tura “Nunisaitkiuinkia ;urukamtai shuaran Yus simamtikia? turutchatapash. Nii
wakerakuinkia ;itiurkattajik?” turutchatapash. 20 Wari, aents asam Yusjai ; tunaiminki-
aitiam? Nuwa pininkian ndjankui ndweka “;urukamtai jinis najatam?” timinkiait.
21 Nuwa wakerakka nu nuwejai amamkuncha tura yukunnasha nushda takakmastinian
mai najanachminkait.

22 Yajauch shuar ti asutiatin diniak emesnartinnium wétin diniawai. Yus nu shuaran
asutid ni kakarmarin iniaktustaj tayat ti katsuntramiayi. 23 Tura katsunteak ni
anenkrattairin iniakmasmiayi. NU arant nuikia in waitnentramak shfiir enentaijiai
pénker awajtamkur ni anenkrattairi ti paantchakait. Nekas shiir enentaijiai pénker
ajasat tusa yaunchu iwiartampramiaji. 24 Tura incha, Israer-shuarnumiasha Israer-
shuarchanumiasha, ni shuari ajasat tusa achirmakmiaji. 25> Ntnisan yaunchu Yusnan
etserin Useas Yus-Papinium tawai:

“Wiishuarchan Wiishuar awajsattajai. Aneachmancha aneamu awajsattajai.

26 Tura Yus “Wiishuarchaitrume” timia nd shuaran “Nekas iwiaaku Yusa
uchiriniuitrume” ukunam titiatui.”

Tu darmaiti. 27 Antsu Isayas Israer-shuaran pachis timiayi:

“Israer weed ti nankaamas untsuri diniayat penké ishichik uwemprartatui. 28 Kame Yus
yajauchin akupkataj timia nuna takamtsuk wérik umiktatui.”

29 Nunisan Isayas ataksha tawai:

“Ashi akupeana nd Yus in waitnentramachkurninkia Sutuma péprusha Kumura
péprusha takamtsuk jadkarmia nunisan jakaaji.”

Israer-shuar uwempratin chichamjai tujinkiarmiania nu
30 Witsek, Israer-shuarcha, Yus iisam ni tdramurijiai “pénkeraitji” tu enentdimtu-
mainiachunak, Yuska, Nii enentdimtusam, “pénkeraitrume” timiayi. 3! Antsu Israer-
shuarka pénker akupkamun umiktinian wakeruiniayatan tujintiainiakui nujai pénker
ajastinian tujinkiarmiayi. 32 ;Urukamtai tujinkiarma? Yusan enentdimtutsuk aya ni

pénker tdramujai pénker ajastinian enentdimtuiniak tujinkiarmiayi. Kristun enentdim-
tustinian nakitiainiak shuar kankapen awankemtuktinia ndnisan iniararmai. 33 Tura
kaya tukumkar iniarchamniakait. Nu asamtai Yus-Papinium Kristun pachis timiayi:

““Seun péprunam kayan ikiuajai, tawai Yus. Nu kayanam Israer-shuar tukumkar

iniarartatui. Antsu Nin shiir enentdimtuinia nd shuar natsaarchartatui” tawai.”
Tu darmaiti.

10

1Yatsuru, Israer-shuar uwemprarat tusan ti wakerakun Yusan aujtajai. 2 Maa, uwem-
pratniun nékachiatan Yudsan shiir awajsatniun ti wakeruiniawai. 3 Tumaitiat shudran
Yus pénker awajsatniun nékachu asar aya ni pénker tiramujain pénker ajastinian
wakeruiniawai. Tuma dsar Yus pénker enentdimtamujai pénker ajastinian jeacharai.
4 Aya Kristu enentdimtamujaj pénker ajastin asamtai akupkamu umirkatniujai pénker
ajastin antraiti.

5 Akupkamujai pénker ajastinian pachis Muisais timiayi: “Nuna takamtsuk umirniuka
nujai pénker pujustatui.” Tu darmaiti. © Antsu Kristun enentdimtus pénker pujustinian
pachis shuar juna timiniaiti: “Ti itiurchata ainis “;Yaki nayaimpiniam waka Kristun
itiarat'?” tiirap,” tawai. 7 Tura ;Yaki jakamunam we Kristun iniantkit?” tiirap”
tawai. & Tura junasha tawai: “Yus-Chicham ydpichuch umirkamniaiti. Aya enentdimjai
enentdimtakum wenumjai ujaktiniaitme.” Nu Chicham “Yus enentdimtustiniaiti” tawai.
Nu Chicham tuke étsereaj nuiti. ° Yus Jesusan jakan iniantkimia nu enentdimtakum tura
wenumjai “Jesus winia Uuntruiti” takum uwemprattame. 10 Kame Kristu enentdimtak-

min Yus “pénkeraitme” turamtatui nuyd wenumjai “Jesukristun enentdimtajai” takum
uwemprattame.

11 Ataksha Yus-Papinium tawai: “Nin shiir enentdimtuinia nd shuar natsaarchar-
tatui.” 12 Tuma asamtai ashi shuar, Israertisha Israerchasha, mai metek Yusan shiir
enentdimtuinia nuna Yus ti aneak ash{ pénkeran stiawai. Tura ashi métek ni Guntrinti.
13 Nu arantcha “Ashi shuar Uuntan dujea nu uwemprattawai” yadunchu Kristunun tu
datramuiti. 14 Tura Kristun enentdimtuiniachusha jitiurak Nin dujsarat? Tura Kristun
nékainiachusha ;itiurak Nin enentaimtusarat? Tura Yus-Chicham ujaachmasha ;itiurak
nekaawarat? Shuar Yus-Chichaman ujaktiniaiti. 1> Tura akupkachmasha ;itiurak Yus-
Chichaman ujakarat? Tura shuar Yus-Chichaman etserkataj tusa wéana nuna Yus-
Papinium tawai:

“Shuar Yusa Shiir Chichamen etserki weana nu ti shfirchakait.”

16 Tura ash{ shuar uwempratin chichaman antuiniayatan umirainiatsui. Isayassha

yaunchu aak timiayi:
“Uuntd, ;yaki ii étserman antukaruit?”
17 Paantchakdit. Kristu tiramu ujakam antuktiniaiti. Tura antukar Kristun shiir

enentdimtustiniaiti.
18 Tura ;Israer-shuar Yus-Chichaman antukcharu dsaran Yusan enentaimtuscharma?

Atsa. Wari, Yus-Pap{ tawai:

“Ashi nunkanam ni chichame antunkaiti.”

19Tura “Israer-shuar nu chichaman antukariat ; paant nekaawarmaashi?” inintrusmini-

aiti. Tura nekas nekaawarmai. Tuma asamtai Muisais tawai:

“Israer-shuarchan nékachu ainiana nuna shiir awajeakun akajkattajrume.”

20 Nuy4 Isayas ashamtsuk darmiayi:

“Eatkacharua nu waitkiarmiayi. Inintruiniatsain wantintiukmiajai.”

21 Tura Israer-shuaran aujmatuk timiayi:

“Tuke iniaitsuk Winin winiarti tusan nu shuaran untsuiajai. Tura nakitrurar umirtuini-
atsui.”

11

Chikich Israer-shuarsha uwemprartatui

1 Tura Israer-shuar Yusan umiiniachkui ;Yus nin iniaisaashit? Pénkea. Wari,
wi Israer-shuarchakaitiaj. = Wi Apradmsha tura Pinjamin weed akiiniachukaitiaj.
2 Yamankamtaikniumia Yus Israer-shuaran ni shuar arti tusa achikiu asa yamaikia
iniaisashtatui.

Ti yaunchu Yudsnan etserin Erfas Israer-shuaran pachis Yusan d4ujtak timiayi:
3 “Uuntrd, naman awasar Yus sutaincha mash saakiarai. Aminiun etserniuncha mash
maawarai. Tura wiki juakjai. Tura winiasha “mantuatai” turutainiawai.” Tu dujsamiayi.

4 Tura Yus ayak timiayi “Siati mir (7000) dishmankan Israer-shuarnumia apujtum-
saruitjai. Nu shuar dntar-yus Pdaran tikishmatrachu diniawai” timiayi Yus.

5 Nunisan yamaisha Yus ti waitnentainia asa ashi Israer-shuarnumia ni shuarin
achikiuiti. © Yus ni enentdjjiain waitnentak tdraiti. NG shuar pénker tura asamtai
waitnentatsui. Yus aya pénkernak waitnentakka nuikia waitnenkratchainti.

7 Ayu. Nuikia ashi Israer-shuar pénkeran eakaru ain aya Yus achikmia nd shuar
wainkiarmiayi. Antsu ni achikchamuka nuna nankaamas nekaachmin ajasar kusurua
ndnin awajnasarmiayi. 8 Yus-Chichamsha ntnisan tawai: “Yus enentdimchatai enentain
sisarmiayi. Wainmashtai jiincha tura dntushtai kuishniasha sdsarmiayi. Yamaisha
ndniskete.” ® Tawitcha yaunchu aak timiayi:

“Tuke tunda turin d4sar namperan najanainiaksha achinkiar ti asutnidwarti.
10Ni enentdin kusurarti tura wainmakcharti. Itiurchat ana nusha, kdarak kijinia dintsan,
tuke dentskata.” Tu darmiayi.

Israer-shuarcha uwempramin diniawai

11 Watsek, Israer-shuar kaya tukumkar ;tuke iniaararuk dinia? Atsa. Antsu Israer-
shuar umirkachmajai Israer-shuarcha yamaikia uwempratin jeainiawai. Nujai Israer-
shuarsha nujai métek uwempratniun enentdimsartatui. 2 Israer-shuar umirkachmajai
ashi shuar, Israercha ainia nusha, uwempramnia ajasarmiayi. Nuna nankaamas Israer-
shuar atak Yusan enentdimtuiniak uwemprarmatai nujai ashi shuar ti penker ajasarta-
tui.

13 Israer-shuarchatirmea, atumin uwempratin chichaman etserkatniun Yus akup-
kamu asan nu takatan ti takaajai. 14 Nuna tirakun dtum uwemprarmena ninisan niisha,
wiishuar ainia nu, nuna fisar uwemprarat tusan wakerajai. 15 Kame Israer-shuaran
iniaisamujai ashi shuar Yusjai shiir nawamnaikiarmatainkia nuikia atak nin achikmajai
jakamunmaya nantaktinia dintsan ti shiir dtatui. 16 Emka apatuk ana nu Yus stakur
yuminsamuitkiunka nuikia ashi apatkunam Yus yuminsamuiti. Ninisan num{ kankapé
pénkeraitkiunka numi takamtsuk pénkeraiti.

17 Yuska chikich chikich Israer-shuaran, numi kanawen tsupik ajapniua dinis, ini-
aisamiayi. Tura nuya atumin niishda numinmaya drumnin nu numiniam anujtamka-
marme. Nujai pénker numijiai tsaninkrum nu kakarmajai iwiaakrume. 18 Tura kanawe
tsupikmajai nankaamantu enentdimtumasaip. Wari, ame kakarmarmijiai numi wajatsui
antsu ni kakarmarijiai iwiaakme.

19 “Tdrasha wi anujnaktinian kanawen tsupikchamka” tichainmeash. 20 Nekasaiti,
tdmaitiat niisha Ydsan enentdimtuiniachu asar tsupinkiarmiayi. Atumsha aya Yus
nekas enentdimta asam anujnakuitme. Tuma asamtai nankaamantu enentdimtumatsuk
aya anearta. 2! Yus nekas kanawe pénkercha tdrawarun tsupikkia pachitsuk amincha
tsupirmakchamniakait. 22Iista, Yus atumjaj ti tsankaiti tura Israer-shuar umichua nuna
ti wari asutiaiti. Tura pénker wainmamkata. Yus tuke nekas enentdimtachkurminkia
atumniasha pachitsuk tsupirmaktatrume. 23 Ndnisan Israer-shuar ataksha Ydsan enen-
tdimtuiniakui pachitsuk ataksha anujkachminkait. Nekas tirattawai. 24 TGram Israer-
shuarcha asam niishda numinmaya tsupikiar penké numiniam anujnakuitrume. Nuna
tura asa nekas ni kanawe tsupikia ajapamun pachitsuk atak anujkamniaiti.

Israer-shuarsha uwempratin diniawai

25 Yatsurd, nankaamantu enentdimtumarajrum tusan yaunchu nekaachman ujaa-
jrume. Juiti: Israer-shuarnumianka chikich chikich Yusan nekas enentdimtustinian
nakitiainiawai. Tura aya Israer-shuarchasha Yus-shuar ajasarat tusa tdrunamiayi.
26 Tura Israer-shuarchasha ti untsuri Yus-shuar ajasarmatai nuya Israer-shuarsha ashi
uwemprartatui. Tuma asamtai Yus-Papfi tawai:

“Setinnumia Uwemtikkiartin tatatui. Israernumia tunaan asakatrattawai.
277114 Chichamnasha niijiai najanattajai: ni tunaarin asakturtatjai.”

28 Uwempratin chicham atumsha nekaatarum tusa Israer-shuaran Yus ni nemasri
awajsaruiti. Tura yaunchu ni weatrin achikiu asa nincha tuke anenawai. 2° Kame
Yus amda nuna ataksha ataatsui. Shudran achiksha atak iniaiyatsui. 30 Atumka
yaunchu Yus umirchauyarme. Tura yamaikia Israer-shuar umirainiachkui Yus atumin
waitnentramarme. 3! Nunisan nii yamaikia Ydsan umirainiatsui. Tura atumin wait-
nentrampramarum ndnisan nincha waitnentrattawai. 32 Nujai ashi métek sumamtikiak
métek waitnentrar uwemtikrattawai.

33 Maa, Yus imid shiirchakait. Ti nekachukait. Ni tGramu penké nekaachminiaitji.
34“Uunt Yus enentdimmian ;yaki neka? Tura ;jya Nin unuiniaruit. 35 Yaki Nin pénkeran

susa shiira nujai yapajniuit?” Tu darmaiti.
36 Ashi najanamu ainia nu Yus najanamu diniak Niiniu diniawai. Tura Nin shiir
awajsatniun najanawarma diniawai. Yus tuke iniaitsuk shiir awajnasti. Nunisan atf.

12

Yusai surumaktarum

1 Atumsha Yus-shuar d4rumna nu, atumek Yusai surumaktarum. Yus ti anenma
asakrumin nuna seajrume. Yaunchu Israer-shuar ni waakarin maa Yudsan suu armiayi.
Atumsha ndnisrumek iwiaaku drumna nuin Nii tdrutataj taku tdrutati tusarum tuke
enentdijiai Yusai tsankamaktarum. Yusai fisam ti shiir at{ tusarum tdratarum. Nu
tarakrumka patatkechu antsu ti nekas enentdimjai Yus shiir awajin atatrume.

2 Chikich shuar aya ji nunkanmaya ana nuna enentaimtusar wekainiawai. Tura
atumka nu tdrawairap. Antsu Yus winia enentdimmiarun yapajtiurat tusarum
tsankatkatarum. Nu tdrakrumka Yus wakera nu nekaattarme. Ni wakeramusha
yajauchichuiti antsu imid nekas pénkeraiti.

3 Yus winia waitnentrak akatar akuptuku asamtai juna tajarme. Atumek wikitiajtai
tu enentdimtumatsuk jeamna nujaj métek enentdimtumasta. Yus enentdimta asakmin
takastinian suramsana nujai apatkam nekaamata. 41i ayashi chikichkiitiat ii muchitmari
untsurfinti. Tura métekrak muchitidiniatsui. > Nunisrik iisha, Yus-shuarti, ayash{
muchitmariya aintsarik untsurfitiatar chikichik ayashtinia dintsar takaaji. Nusha
Kristujai tsaninkiu asar ditkiamuitji. Tramu asar nuamtak atsumnaiyaji.

6 Ii tdratniun Yus nushda nushda sdramji Nii wakera nujai métek. Wats, Yus
4dmin suramsamna nu tdratniuitme. Yus ni chichamen etserkatniun suramsaitkiuinkia
Yus enentdimtakum unuimiarmam nujai métek etserkata. 7 Chikich shuar ydintinian
Yus suramsaitkiuinkia nekas enentdimjai ydinta. Unuiniartiniaitkiumka yawetsuk un-
uiniarta. 8 Chikich shuar ikiakértiniaitkiumka nekas pénker ikiakarta. Sisatniuitkiumka
shiir enentdijiai ementutsuk stsarta. Shuaran wéinin ati tusa Yus apujtamsaitkiuinkia ti
enentdimsam tdratd. Tura shuar itiurchat pujuinia nu ydintinian Yus suramsaitkiuinkia
shiir enentdimsam turata.

Yus-shuar turatniua nu
9 Nekas enentdijiai mai anenai ajatarum. Yajauch nakitrarum pénkera nu tdratarum.
10 Nuamtak yachi asarum nunisrum mai anenai ajatarum. Chikich wijiai nankaamas
Uuntaiti tu enentaimtunaistarum.
1 Nakittsuk kakaram ajasrum ashi enentdimjaj ii Uuntri wakera nu tdratarum.

12gkunam Yus tsankatramkattajnia nu enentdimtusrum warastarum. Waitiakrumsha
katsuntratarum. Tuke iniaitsuk ash{ tGrunamujai Yus aujsatarum.

13'Yus-shuar atsumainia nujaj ydintarum. Irarsha pénker itiaatarum. 14 Yajauch awa-
jtamainia nu shiir awajsatarum. Yus yajauch yumintsuk nu shuaran pénker turawarat
tusarum seattiarum.

15 Warainia nujai warastarum. Kuntuts pujuinia nujaisha duttiarum.

16 Chikichik enentdijiai métekrak shiir enentdimtunaitiarum. Nankaamantu enen-
tdimtumasairap. Antsu péejchach ajastarum. “Ti nekajai” tu enentdimtumasairap.

17 Shuar dmin yajauch awajtamkuisha nincha yapajkiataj tu enentdimsdip. Aents fisam
pénker dminia nu amesha tuke tdrata. 18 Ame jeamna nujai ashi shuarjai nawamnaikiam
wekasata. 19 Yuska ni Papiriin juna damtikramiayi: “Wiitjai tunaan asutidtniun.
Wisha yapajkiattajai” tawai Uunt Yus. Tuma asamtai yatsuru, kajertamkuisha atumsha
yapajkiairap. Antsu yajauch awajtamkana nuna Yus fistl. Yus asutidti. 20 Tura nu
arantcha tawai: “Ame nemasrum tsukamakuisha ayurata. Kitiamakuisha umartin
susata. Nu tarakum pénker ajachua nu iniatsaartatme.” 21 Yajauch nupettamkain. Antsu
pénker turakum yajauchia nu nupetkata.

13

1 Akupniunka ashi shuar umirkatniuiti. Akupniuka Yus apujsamuiti. Yus apujsachma
akupin atsawai. 2 Tuma asamtai shuar akupniun umirtsuna nu, Yus apujsamun
umireachu asa nekas asutniatniuiti. 3 Kame akupniuka pénker shuar sapijmiakarat
tusar apujsachma diniawai. Antsu yajauch shuar ashamkarat tusar apujsamu &ini-
awai. Nii ashamtsuk pujustin wakerakmeka pénker turatd. Tdrakminkia akupin shiir
enentdimturmartatui. 4 Yainmakat tusa Yus apujsamuiti. Antsu yajauch turakmeka
akupin nekas ashamkatniuitme. Wari, Yus dntar apujsachmaiti. Tunda shuaran
asutidtniun Yus apujsaiti. > Nu asamtai akupin tuke umirkatniuiti. Aya asutiudwain
tusar umirkashtiniaitji. Antsu shiir enentdijiai wekasatin umirkatniuiti. ® Tuma asamtai
nunisan akupniun kuit sisatniua nu pachitsuk susatarum. Nu takatan pujursarat tusa
Yus apujsaruiti.

7 Ashi tdratniua nu tdratarum. Akiktiniaitkiumka pachitsuk akikta. Akupniusha
uuntcha ash{ ninisan frunna nusha shiir enentdimtikratarum. 8 Kuitjai tumashrintin
airap. Antsu mai anenai tuke ajatarum. Chikich shuar aneakum nin pénker tirattame.
Taram ashi akupkamu pachitsuk umirkattame. ° Akupkamusha tawai: “Tsanirmawaip,
mankartuawaip, kasamkaip, chikich shuar tsanumpruraip, chikichna wakerutkaip”
tawai. Tura nusha ashi chikichik chichamjain timiniaiti: “Ame ayashim aneam ninismek
ashi shuar aneata.” 10 Shuar chikich shuaran aneakka yajauch awajsashtatui. Tuma asa
akupkamun ti shiir umirkattawai.

117i ydmankamtaik Yus nekas enentdimtusmiaj nui “Ii ti shiir ajasar tuke uwempratin
ukunam 4tatui” tu enentdimprachmashiaji. Antsu yamaikia nu tsawant yuntumsamtai
ashi tdrajnia nujaj shintiarar enentdimpratniuitji. 12 Tuke kdshiitiat tsawaatemprai. Ii
Uuntri Kristu ju tunda nunkanam tatin ishichik ajasai. Tuma asamtai ii tirutairi kiritniua
ndnisan yajauch tdrutai ana nuka tdrutsuk tsdapninium pénker wekasatin kakaram
ajastai. 13 Turatniua nujai métek wekasatai. Tsawai wekaakur kiritniunam uumkar
tunda tdrutai turashtai. Nampetsuk, yajauch warartsuk, tsanirmatsuk, jianaitsuk, tura
kajernaitsuk aya pénker turatai. 141i Uuntri Jesukristu tiramia nunisrik taratai. Tura ii
ayashi wakeramu umikiat tusar tsankatkashtiniaitji.

14

Ame yatsum kakantraip
1Shuar Yusan ishichik enentdimtana nu itiaatarum tura kakantrairap. 2Iis, chikichka
ashi yuamniaiti tuiniawai. Tura chikichcha, Ydsnan awajirar, naman yuashtiniaiti
tuiniawai. 3 Tura ashi ytia nuka namanken ytatsna nuna wishikrashtiniaiti. Nunisan
ashi yucha nu ash{ yuun kakantrashtiniaiti. War{, ntiinaka Yus ni shuarin awajsachukait.
4 ; Ameka timiataash pénkeraitiam chikich shuar kakantinia? Antsu ni Guntrin ni pénker



RUMANAM 14:5 212 RUMANAM 15:5

tdramuncha tura yajauch tiramuncha fischatniukait. Enentdimprata. Yus kakaram asa
nin pénker awajsamniaiti.

5 Chikichcha enentdimpratai. Chikich shuar tsawantan achikiar “Ju tsawantai Yus
nankaamas shiir awajsatniuiti” tuiniawai. Chikichcha ashi tsawantan métek enentdim-
tuiniawai. Ayu, tura ni enentdimtamun nekas paant nekaatniuiti. ¢ Chikichik tsawantan
enentdimtakka Yusan shiir awajsatniun tirawai. Tura ashi métekrak enentdimtakka
Yusan shiir awajsataj tusa tdrawai. Yurumkajaisha ash{ ydana nu Yasan yuminkias shiir
awajsataj tusa tirawai. Nunisan ash{ ydatsna nusha Ydsan yuminkias shiir awajsataj tusa
turawai.

7 likkia ii enentdjjiain iwiaaktsuji. Tura jdakrisha ii enentaijiain jaatsji. 8 Kame
iwiaaku pujakrisha ii Uuntri Kristu shiir awajsatai tusar pujurji. Tura jaakrisha tuke
Nfiiniuitji. Nu asamtai iwiaaku pujakrisha tura jakarsha tuke Kristunuitji. ° Kame
jakancha iwiaakuncha ashi ni Uuntri ajastaj tusa Kristu jaka nantakmiayi.

10 Tura jurukamtai ame yatsum “yajauchiiti” tame. Urukamtai nakitiam? Warf, ash{

itkia ii tiramu paant awajnasat tusar Kristui naka wajastatji. 11 Nu asamtai Yus-Papinium

tawai:

“Wi nekas iwiaaku puja asan ashi Winfi tikishmatrurartatui. Tura ashi “Yus asa tuke
pénker turiniaiti” turutiartatui” tawai.” Tu darmaiti.

12 Tuma asamtai iisha chikichik chikichik ashf ii tiramu Yus paant ujakartatji.

Ame yatsum tunaanum gjuaraip

13 Nu asamtai “yajauch turiniaiti” tu dujmatnaisashtiniaitji. Antsu ii yachi tunaanum
ajuarchatin ti enentdimturtiniaitji. 14 Jesukristu jintintiamu asan juna nékajai: Yus
najanamuka pénkerchaka atsawai. Ashi tdramniaitjai. Turasha shuar chichaak “Nu
“Nu yuakminkia Yusjai pénkerchaiti” tai, ame ydakminkia nu shuar itiurchat enen-
tdimsashtatuak. Tura niisha tunaanum iniaar menkakamniaiti. Nu shuar aneakum
tdratsme. Enentdimpratd. Aya ame yuamna nujain ame yatsum Kristu jarukmia nu
emenkakaip. 16 Tura “yuamniaitjai” tdyatam wi ydakui yajauch dujmatrusarain tusam
iniaisata. 17 Kame Yus umirkatin yurumatniujaisha umartinjaisha enentdimtuschat-
niuiti. Antsu Yusa Wakanfjiai shiir wekasar Yusjai tura shuarjai nawamnaikiar ti pénker
wekasatniuitji. 18 Ashi shuar Kristun nunis umireakui Yussha tura chikich shuarsha
pénker enentdimtuiniawai.

19 Nu asamtai tuke shiir pujusminia nu tarakur Yusjai kakaram ajastin yainiaiktai.
20yys iisam ashi yuamniaitji. Antsu ame yuamna nujai chikich shuar tunaanum ajuartin
tunaiti. Tuma asamtai ame yuam nujai Yus nu shuara enentdin takarsamu emesraip.
21 Nu turashtin nuikia naman ydashtincha karfa umarchatniusha pénkeraiti. Warf,
tdrushtaijiai ame yatsum itiurchat enentdimtikram tunaanum ajuarchatapash. Tura
nu shuar Yusan nekas enentdimtuschamnia ajastatui. Nuka atsuti. 22 Ame Yus nekas

enentdimtakum ashi tiramniaitkiumka Yusak wararsata. Shuar Yus {immianum shiir
enentdijiai mash tdramnia nu nekas shfiraiti. 23 Tura araantushim yua nuka Yusan shiir

enentaimtutsuk yua asa sumamattawai. Kame ashi Yus shiir enentaimtutsuk tdramu
tunaiti.

15

Chikich shuar wakeramuk enentdimtustiniaiti

1 Yusjai katsuaru &jinia nu iik enentdimtumatsuk kakarmachu ainia nu yaintiniaitji.
2 Chikich shuar wakeramu enentdimtustiniaitji. Tura Yusjai nu nankaamas shiir
wekasatniun ydinminiaitkiui tdratniuitji. 3 Kristusha ni wakeramun tdrachmiayi. Antsu
Yus-Chicham tana nunisan chikichnan enentdimtusmiayi. Nu asamtai Ydsan umirin
asa wditiak timia nu 4armaiti: “Amin katsekramainiak Winiaja katsekrukarmiayi.”
4 Nunisan ash{ yaunchu Yus-Papinium aarma in jintintramatniun dararmiayi. Nujai
atsantamkurin shiir wainkiattajnia nuka katsuntrar nakastatji. > Yus atsantamar
katsuntratniun jintintramji. Tuma asa Jesukristu tdramia dintsan atumniasha chikichik

enentdijiai enentdimtunaisar pujustinian ydinmakarti. ¢ Nujai ashi métekrak Yus shiir
awajsattarme. Niisha ii Uuntri Jesukristuncha Aparinti.

Israer-shuarchanmasha Uwempratin Chicham etserkamu

7Tuma asamtai chikich shuarjaisha shiir awajnaisatarum. Kristu ninisan Yusan shiir
awajsat tusa incha shiir awajtamsamiaji. 8 Juna tajai. Kristu Israer-shuaran yaintaj tusa
tdmiayi. Tura Yus ti yaunchu nuna weatrin “tdrataj” timia nu uminkiat tusa tamiayi.
Nujai Yus timia nuna umikmia nu nekaamniaiti. ® Tura nu arantcha Israer-shuarchasha
Yus waitnentrartin dsarmatai nin shiir awajsarat tusa tamiayi. Tura Yus-Papisha tawai:
“Amin kantamprakun ashi shuarnum shiir awajsattajme.”
10 Tura nu arantcha tawai: “Ashi nunkanmaya shuartiram ashf Israer-shuar Yusna ainia

nujai warastarum.”

11 Tura ataksha tawai: “Ashi aents ii Uuntrin shiir awajsarti. Tura ash{ shuarsha Nin “Ti

tuntaiti” tiart{” tawai.
12 [sayassha darmiayi: “Tawitia apari Isai weatriya akupin akiinkiattawai. Niisha ash{
nunkan akupeakui ash{ shuar niiniak shiir enentaimtusartatui.” Tu darmaiti.
13Yus ashf shfiran suramsattakrin nu shiir ndkaji. Tuma asamtai Nii nekas enentdim-
takrumin warasa shiir pujustinian yamai suramsati. Nuya Yusa Wakan{ kakarmarijiai ti
shiir enentdijiai katsuntrarum, nu ndkastarum.

14 Yatsurd, atumsha anenainiaitrume. Tura ash{ Yusna nekaarum nuamtak chichar-
naikiatin nékarme. 15> Tuma ain kajinmatkiirum tusan ataksha ti paant dakun ju
enentdimtikeajrume. Yus winia waitnentrak ni Chichamen etserkat tusa akuptakui nuna
datjarme. 16 Kame Jesukristu Israer-shuarchanum Yusa shiir chichamen etserkat tusa
akuptukuiti. Nuna tdrakun Israer-shuarchan Yusa Wakanijiai shiir awajsamu dsarmatai
Yusai juiniajai. Tura Yussha shiir enentdijiaj itiainiawai.

17 Jesukristu yaintiu asamtai Yusna takarsamaj nuna wararsamniaitjai. 18 Tura chikich
shuarjai Kristu tiramun pachischattajai. Aya wi chichasmajaisha tura wi taramujaisha
Israer-shuarchan Kristu umimtikiamia nunak dujmatsattajai. 19 Yusa Shiir Wakani
kakarmarijiai aents tujintiamun tdran ashi shuaran Jerusarén péprunam nankaman
etserkin Iririkiu nunkanam ejekamjai. Kristu-chichaman ashi nu nunkanam etserkait-
jai. 20 Nuna turakun chikich shuar etserkachmanum Kristunun antichu diniamunam
Uwempratin Chichaman etserkaitjai. Nujai chikich takasmanum takarsachuitjai. 2! Yus-
Papisha ninisan tawai:

“Chichaman penké antukcharuka nekaawartatui. Nin dujmatman anturkacharusha
unuimiarartatui.”

Papru Rumanam wétaj tawai

22 Nuna pujuru asan fitjarum tdyatan fichmajrume. 23 Tura yamaikia juya taka-
trun umikian tura yaunchusha tuke fitjarum tiniu asan 24 Ispania nukanam wéakun
fistatjarme. Tura atumiin shiir irasan Ispanianam wéakui atumsha yaintkiarum shiir
akuptukchattarpash. 25 Tura yamaikia kuitjai Jerusarénnumia Yus-shuaran ydintaj
tusan wéajai. 26 Masetunianmaya shuarsha tura Akayanmaya shuarsha kuitian irurar
Jerusarénnumia Yus-shuaran atsumainia nuna akuptuktai tuiniawai. 27 Ti wakeruiniak
tdrawarmiayi. Nu nekas tdrashtinkiait. Israer-shuarnumia Yus-Chichaman antukaru
dsar yamaikia ni kuitrijiai pachitsuk ydinchatniukait. 28 Tuma asamtai jd kuitian stisaran
umiran nuikia Ispanianam wéakun {iktiatjarme. 2° Tura nui winiakun Kristu Shiir
Chichamen nujai shiir ydintajrum tusan ejeetittiajrume.

30 Yatsurd, ii Uuntri Jesukristunu asarum tura ni Wakani pujurtamkurmin anenia
asarum Yus aujtursatarum. Nunisrum wijiai métek Yusna takastin yaintkiattarme.
31 Jutia nunkanmaya Israer-shuarnumia uwemtikrat tusarum Yus dujtursatarum. Tura
ju kuitian juajna nunasha Jerusarénnumia Yus-shuar shiir achikiarti tusarum Yus
dujtursatarum. 32 Nujai, Yus wakerakuinkia, pénker wampu enentdimsan warasan

fittiajrume. 33 Yus ti shiir pujustinian siana nu atumjai tsanin pujurtamsati. Nunisan
atf.

16

Amikmaamun akupramiania nu

11i umai Jépeka Senkrea péprunmaya Yus-shuaran ydiniaiti. Ti penker Yus-shuaraiti.
2 Kristu ndariin shiir wainkiatarum. Nuamtak yachi wainkiatniua ninisrum wéinki-
atarum. Niisha chikichnasha tura winiasha ti pénker waitin asamtai atumsha ni
atsumamusha yaintarum.

3 Pirisirasha Akirasha wijiai métek Jesukristunun takasaru dsar amikmaatainiajai.
4 Niisha winia uwemtikrurtai tusar janinkiarmiayi. Tuma asamtai yuminkiniajai. Tura
aya wikichu antsu ashf Israer-shuarchanumia Yus-shuar dinia nusha yuminkiniawai.
5Nunisan ashi Yus-shuar Pirisiran tura Akira jeen irunainia nusha amikmaatarum. Tura
winia aneamu amikiur Epenetu amikmaatruatarum. Niisha Akaya nunkanam emka
Kristun nekas enentdimtusmiayi. ¢ Marisha, atumjai ti takasua nu amikmaatruatarum.
7Tura wii shuarsha Antrunikiusha Juniassha amikmaatruatarum. Niisha wijiai sepunam
pujusarmai. Wijiai emka Kristun shiir enentdimtusar chikich akatramujai nankaamas
takasaru diniawai.

8 Ampriassha Kristunam winia aneamu amikiur asamtai amikmaatruatarum.
9 Urpanujaisha Jesukristu takatr{ tsaninniuitji. Niisha tura aneamu Estakissha amik-
maatruatarum. 10 Apirissha amikmaatruatarum. Niisha Kristun ti shiir enentdimtamu
ti pdantaiti. Nunisan Aristdpuru shuarsha amikmaatruatarum. ! Wiishuar Erutitinsha
tura Narsisu shuarsha Kristu shuari d4sarmatai amikmaatruawarta. 12 Tripiniasha tura
Tripiusasha Yusnan takainia dsarmatai amikmaatruatarum. Nunisan ii umai Pirsitia
Yisnan ti takasu asamtai amikmaatruatarum. 13 Rapusha, nusha ti penker Yus-shuar,
tura nukurisha amikmaatruatarum. Niisha wijiai nekas winia nukurua ndnisaiti.
14 Asinkritiusha, Pirikiuntisha, Ermassha, Patrupassha, Ermessha, tura ashf niijiai Yus-
shuar ainia nu amikmaatruatarum. 15 Nunisan Jirurukusha, Juriasha, Néreusha, ni

16 Nuamtaksha shiir aujnaisatarum. Ashi juyad Kristu shuari amikmaatmainiawai.
17 Yatsurd, shuar nushda enentdimtuiniak Yus-shuaran akanainiak itiurchat awaje-
nawai. Nu shuar wainkiarum kanaktiarum. Ni yajauch tiramu atum pénker takastin
unuimiarmena nunischaiti. 18 Nu shuar ii Uuntri Jesukristunun takainiatsui. Antsu
ni wakeramun uminiawai. Tura ti shiir chichasar nékachun anankenawai. 19 Atum
umirma ashi shuar nékainiakur ti waraaji. Yajauch turutsuk aya pénker turatin
enentdimsarum pujustarum. 20 Yus tuke shiir pujustinian amawa nu ti warik uunt
iwianchin nupetturmaktatui. Tura ii Uuntri Jesukristu shiir yainmakarti.

21 Timiutéusha, wijiai takau, amikmaatmarme. Nunisan Rusiusha, Jasunsha, Susipa-
tresha, mash wiishuar ainia nu amikmaatmarme. 22 Wi, Tersiu asan, Papru chichamen
ju papinium aateakun Kristu naariin amikmaajrume.

23 Kayusha amikmaatmarme. Ni jeen pujaji tura juisha ashi Yus-shuar irunainiawai.
Erastusha ju pepru kuitrin wéinniuiti. Niisha ii yachi Kuartujai amikmaatmarme.
241 Uuntri Jesukristu ti shiir yainmakarti. Ntanisan ati.

Yus shiir awajsatai
25 Watsek, Yus shiir awajsatai. Ninki nekas kakaram awajtamsamniaiti. Wi Uwem-
pratin Chichamnum Jesukristunun étsereaj nujai ikiantamprattawai. Nu chicham
yamankamtaiknumia nekaachmanak Yus yamaikia paant awajsaiti. 26 Yaunchu Ytsnan
etserin ni darmanum nu chichaman etserkarmiayi. Tura yamaikia Yus wakerak ashi
nunkanmaya shuar Nii enentdimtusar umirkarat tusa nu Chichaman yamaikia paant
awajsaiti. Yus amuutsuk tuke pujuwiti.



RUMANAM 16:27 215 RUMANAM 16:27

27 Yasak Ninki ti neka asa tura Jesukristu ti penker tura asamtai Ninki tuke shiir
awajnasti. Nuke ati.

Papru
KURINTIUNMAYA SHUARAN
Emka papin aar akuptukma

Kurintiunmaya Yus-shuaran Papru datramiania nu

1 Wi Pépruitjai, Jesukristu akatramu. Yus nuna wakerak, ni akatramuri ati tusa
anaitiukmai. Wi, ii yachi Sustinisjai, ju papi akupeaji. 2 Ashi Yus-shuar Kurintiu
péprunam iruntrumna nu ju papi akupeaji. Atumka Jesukristujai tsaninkiu asarum
Yusna drume. Atumsha tura ashi shuar Jesukristun enentdimtuiniana nunasha Yus ti
penker awajsatniun wakerawai. Nincha incha Jesukristu mai metek Uuntrinti. 3 Yus ii
Apari tura ii Uuntri Jesukristusha waitnentramainia 4sar yainmakarti imiatkinchanum
tuke shiir pujustinian.

Ii Uuntri Jesukristujai tsaninkia pujustin
4 Yusan dujkun yuminsan atumin shiir enentdimtajrume. Jesukristujai tsaninkia
pujakrumin Yus shiir enentdimturmawai. 5 Jesukristujai tsaninkia pujakrumin Yus
atumin ti ydinmawai ashi pénker ana nu enentdimtakrum tuke shiir chichastinian.
6 Kristu juna tiramniaiti tichamkaj'. Ashi yamaikia uminkiayi. 7 Tuma asamtai ashi Yus
siramna nu atsumatsrume. Nu tdrakrum ii Uuntri Jesukristu tatin tuke ndkarme. 8 Tura
iniaitsuk tuke emettamattawai ii Uuntri Jesukristu tdmatai atumi tunaarin pachischatin.

tana nuna tuke umiktatui.

Yus-shuar akantramu
10 Yatsuru, ii Uuntri Jesukristu naari pachisan, seajrume métek enentdimpratarum

tusan. Niishda nfishda enentdimprairap antsu chikichik enentdijiai métek enentdimsa
pujustarum. 11 Atum yajauch chicharnaisarum pujarme. Kruf shuari tu ujatkar-
matai tdjarme. 12 Kame junis awai: Chikich “Wi Pdprunuitjai” tuiniawai. Chikich
“Apurusnaitjai” tuiniawai. Chikichcha “Wi Pitrunuitjai” tuiniawai. Chikichcha “Wi
Kristu-shuaraitjai” tuiniawai. 13 ;War{, nuinkia, Kristu akantramukait. Pdprusha
krisnum jarutramkamaashi. Tura Papru naari pachisa imiaimiukaitrum? 4 Atumin
untsur{ imiaichu asan shiir enentdimjai. Aya Krispu Kdyujai jimiarchiniak imiaimjai.
15 Ntjainkia shuar “Papru ndariin imiaimiuitjai” tichamniaiti. 16 Maa, nekas, Estepanasa
shuarincha imiaimjai tura chikich wi imiaimiun nékatsjai. 17 Kristu imiakrattia tusa
akuptukchamai antsu uwempratin chichaman etserkat tusa akuptukmai. Tura ti neka
chichainia ndnisan chichaatsjai shuar wi shiir chichaamun enentaimprarain tusan.
Antsu yupichuch chichaajai Kristu kriasnum jakamuk paant atf tusan.

Kristu Yusa kakarmarincha ni nekatairincha paant iniakmasmiania nu

18 Kristu krdsnum jarutramkamu étsereaji. Antsu Yus-shuarchaka menkaakatniunam
wéana nu, “dntraiti nu chicham” tu enentdimainiawai. Antsu Yus-shuarti, uwempratni-
unam wéakur, “nu chichamjai Yusa kakarmari takusminiaiti” tu enentaimji. 1° Ndinisan
tawai Yus-Chicham yaunchu aarma: “Ju nunkanmayan ti neka diniana nuna chichamen
emesrattajai; ti unuimiararu dinianak dntar awajsattajai” tawai Yus ni chichamen. 20Tis,
ju nunkanam uwempratin chicham fruntsuk. Nu chichaman ashi mash Yus antar
awajsaiti. Ti neka diniana nusha, jintinkiartin diniana nusha, ashf ju nunkanmayan
unuimiar ti chichastinian nékana nusha, nu shuar mash “wi tdjana nujai pénker pujusam
uwemprattame” tu enentdimiainiawai. Tura ninaka mash Yus penké antar najanaiti.
21 Aya ni nékamujai aents Yusan nekaacharmiayi. Nunisan atf tusa Yus tdramiayi, timia
neka asa. Antsu ashi aentsun Yus ni chichamejai uwemtikratniun wakerimiayi. Chikich
“dntraiti” tuiniana nu chichamjaink' Yus Nin enentdimtuinia ndnaka uwemtikratniun

wakerak turamiayi. 22 Israer-shuar “aentsti tdrachminian iniakmasta, wi nekaataj”
tuiniawai. Kriaku shuarsha “ti enentdimsam, mash pénker jiikim turuttia wisha métek
enentdimprataj” tuiniawai. 23 likia antsu Kristu krdsnum jarutramkamuk étsereaji.
Israer-shuarsha “ju chicham natsantaiti” tu enentdimiainiawai. Israer-shuarchasha
“ju chicham 4antraiti” tu enentdimiainiawai. 2% Tura Yus achikiarma, Niiniu ajasarat
tusa, Israer-shuarsha Israer-shuarchasha mai metek “Kristu krisnum jarutramak Yusa
kakarmarincha ni nekatairincha paant iniakmasmiayi” tu enentaimji. 25“Yusa nekatairi
dntraiti” tuiniawai aents, tdrasha imid nekas pénkeraiti. “Yusa kakarmarisha jeatsui”
tuiniawai aents, tirasha imid nekas kakarmaiti. 26 Enentdimtumastarum yatsuru. Yus
achirmakmarme Niiniu ajastinian, tura ju nunkanam ti neka dinia ninisan atumfiin
ti neka fruntsui. Ti akupniusha ti nankaamakusha atumfin {runtsui. 27 Antsu ju
nunkanam nékachua ninis ana nuna Yus achikiuiti ti neka nuna iniatsdartinian.
Tura ju nunkanam kakarmachua ninis ana nunasha Yus achikiuiti kakarma nuna
iniatsdartinian. 28 Péejchachincha, nakitsamuncha, dntrachincha, Yus achikiuiti ash{
nankaamantu frunna nuna amuktinian. 2% Ndjainkia chikichkisha Yusjai waantu enen-
tdimprachminiaiti. 30 Tura Yus atumin Kristujai tsanin apujtamsaiti. Tura Kristu
enentdimtusar Yus nekas nekatainkia nekaattaji. Kristu enentdimtakrin Yus shiir
enentdimturmaji, pénker awajtamji, tura uwemtikramji. 3! Yus-Papinium yaunchu
aarma nuniskete: “Shuar nankaamantu enentdimprataj tdkunka ii Uuntri Yus tiramun
wararsati.”

2

Kristu krusnum jakamu etserkamu

1 Wisha, yatsuru, atumiin jeamaj nui Yus-chichaman ti neka chichainia dintsan tura
iwiasanak ujakchamajrume. 2 Tura atumjai pujakun aya chikichkiniak nekaatniun
enentdimpramjai. Jditi: Jesukristu, tura Jesukristu krisnum jakamu. 3 Nékayatan
kakarmachu sap{jmiashim jearmiajrume. 4 Yus-Chichaman ujaakun ti neka chichainia
dintsan nupetkataj tu enentdimturchamajrume. Antsu Yusa kakarmarincha tura ni
Wakanincha paant iniakmasan Yus-Chichaman ujakmajrume. > Aentsu nekatairijiai
Yus enentdimtuschatniuiti antsu Yusa kakarmari paant nekaarum Yus enentdimtustini-
aitrume. Nun{ asamtai Yus-Chichaman tu ujakmajrume.

Aya Yusa Wakanfjigi Yiisnan nekaamniaiti

¢ Tumaitiat Yusa nekatairi 4tsuk. Yusnan unuimiararujai Yusa nekatairin dujmatji.
Tura Yusa nekatairinkia aentsu nekatairi dintsachuiti. Ju nunkanam akupin ainia nuna
nekatairinchuiti Ydsnaka. Ju nunkanam akupniuka ishichik pujus amuukachartatuak.
7 Yaunchu ju nunka atsain Yus in uwemtikrampratniun enentdimpramiayi ti shiir pu-
jusarmi tusa. Ju Yusa enentaimmiari yaunchu nekanachmiayi, tura yamaikia nu nekaar
dujmatji. 8 Ju nunkanam akupniuka nuna penké nekaacharmiayi. Nékainiakka ii Uuntri
timid shiira nuna, krdsnum mdacharu aayi. ° Yaunchu Yus-Papinium darchamukait:
“Shuar Yusan aneana nuna Yus ti shiiran susattawai. Susattana nuka timid pénker

asamtai shuar wainkiachman, antukchamuncha, enentdimtachmancha Yus susattawai”
tu darmaiti. 10 Tura Yusa Wakan{ ii enentain pujurtamuk Yus suramsattajnia nuna yamai

paant jintintramji. Nu Wakancha imia Yus enentdimmiancha mash nékawai.

11 Shuar enentdimna nuna chikich shuar nekaamniakait. Antsu aya ni enentdijiain
nékatsuk. Nunisan aya Yusa Wakani Yusnan paant nékawai. 12 Ju nunkanmaya
aents enentdimiainia nujai Yusna nekaachminiaiti. Antsu Yusa Wakanin in sdramaj
nujai Yus shiir tsankatramajnia nu nekaamniaitji. 13 Yusa Wakan{ jintintramji Yisnan
chichastinian Nii wakera dintsan. Ni chichamen sdramji. Tdramtai ii nékamujai Ytsna
étsertsuji. Tuma asamtai imia Yusna nuka Yusjai pénker wekainia nu jintfaji.

14 Yus-shuarcha Yusa Wakaniniun 4ntatsui dntraiti tusa. Aya Yusa Wakani jintinti-
amniaitkiui Yus-shuarcha nuna penké nekaachmin diniawai. 1> Antsu Yusa Wakanin
takaku ashi mash iis, pénkera nuna nekaamniaiti. Nii tirana nunasha chikich shuar

simamtikiachminiaiti. 16 Yus-Papinium yaunchu darmaiti: “;Yusa enentdimmiari ya
neka. Tura Yusan ya jintintiamniait?” tu darmaiti. Tuma ain iikia Yus-shuar 4jinia nu,
Kristu enentdimna ndnisrik enentaimji.

3

Pdprusha Apurussha Yusa takatrin mai tsaninkiar takainiawai

1 Tura wikia, yatsuru, nuik ai atumjai pujakun Yusa Wakanin umirniun chichastinia
dintsanak atumjai chichastinian tujinkiamjai. Antsu ayash wakeramu umirin asakru-
min Kristunam katsuarcharujai chichastinia dintsanak atumjai chichasmajai. 2 Uchi
kufrach naman ayurachminiaiti antsu aya umuntsatniuiti. Nunisan aya yupichuchin
ujakmajrume, itiurchat ana nu tujintiakrumin. Tura yamaisha itiurchat ana nu tuke
tujintiarme. 3 Tuke ayash wakeramu umirniuitrume. Yajauch enentdimtunaiyakrum
tura katsumnaiyakrum akantramuitrume. Nujai pdantaiti dtum ayash wakeramu
umirniuitrume. Yudsnan enentdimticharujai métek wekainiaitrume. 4 Atumfinkia
shuar “wi Paprunuitjai” tuiniatsuk. Chikichcha “wi Apurusnaitjai” tuiniatsuk. Tu
chichaakrum ayash wakeramu umirniuitrume. 5 Watsek. Wi Papru ti pénkeraashitiaj.
Apurussha ti pénkeraashit. Antsu iisha aya Yusa takarniurintji. Yus-Chicham étserkurin
ii Uuntri enentdimtuschamkuram. 1i Uuntri takatan chikich chikich suramsamajnia
nuke takasmaji. © Wi Yus-Chichaman étserkun arakan araktinia ainis takasmajai.
Apurussha entsan ukatramai. Tura Yus nu arakan tsakatmarmai. 7 Arakan araana nusha,

entsan ukatna nusha dntrachukait. Antsu Yusak arakan tsakatmaru asa ashi tarachukait.
8 Arakan araana nusha, entsan ukatna nusha métek diniawai. Timaitkiuisha takasmajai

métek Yus akiktatui. Pénker takasmatainkia pénker akiktatui. ® Wisha Apurussha Yusa
takatri mai tsaninkiar takaaji. Tura Yus atumi enentdin takaakui atumsha Yusa ninkea
dintsaitrume.

Jeasha enentdimpramniaiti. Yus atumjai takaak jed jeamtinia dintsan takaawai.
10-11 Jea jeamainiak, emka uunt kaya nunka init ikiursar kaki awajsatin diniawai. Tura
nuyanka nu kayanam ekeniar jikitniuiti jea wewe ati tusa. Wikia jed jeammin ti
unuiniamiarua dintsanak uunt kaya nunka emka ikiustinian nekaan, ninisnak Jesukris-
tunun emka ujakmajrume. Tura Jesukristu uunt kaya kaki ikiusma ainis asa Ninkiti
nui jea ekenkatin. Iis, ashi enentdimtustinia nankaamas Jesukristu enentdimtustiniaiti.
Nu asamtai Jesukristunun emka ujakmajrume. Yus nuna etserkatniun tsankatrukuiti.
Wi emka, uunt kaya ikiursatniua dintsan, Jesukristunun ujakmajrume. Tura nuyanka
chikich shuar ekeniar jeammin ainiawai. Tura anearti pénker jeamtinian. 1% Tura
jea jeamainiak nii wakerak pénker ana nujai jeamminiaiti. Nii pénker jeamtinian
wakerak kurijiaisha, kuitjaisha, shiirmach kayajaisha jeamminiaiti. Chikich jeamkuka
numijigisha, kenkujaisha, nukajaisha jeamminiaiti. Nunisan shuar Yusnan takaak
pénker takasminiaiti tirasha ndnkamas takasminiaiti. 13 Tura amuukatin tsawant jeakui
ashi ni takatri paant 4tatui. Nu tsawantaisha Yusajya ji atatui tura nu jisha ni takatri
pénkera nunasha tura yajauchia nunasha nekapsattawai. 14 Tura shiir jeamuka tura
nu jeasha esaachmatainkia shiir akinkiattawai. 15> Antsu ndnkamas jeamuka imianinki
jiniumia uwemprattawai, tura ni jeamma esaa penké atsuttawai.

16 Enentdimpratarum. Yusa Wakani atumfin pujd asamtai Yusa Jee ajasuram nu
nékatsrumek. 17 Shuar Yusa Jeen émeseakuinkia Yus nu shuaran emesrattawai. Yusa
Jeenka timid shiir asamtai tdrattawai. Nu Jea atumketrume.

18 Ju nunkanmayan unuimiarua ndnisrum “ti nekaitjai” tu enentdimtumasrum anan-
mamawairap. Antsu ju nunkanmayan nékachu dinis ajas Yusnan ti shiir unuimidrtiniaiti.
19Ju nunkanmaya aents nékainia nuna Yus “antraiti” tawai. Yus-Papinium darmaiti:
“Ju nunkanmayan unuimiarun ni enentadimmiajain Yus sumamtikiattawai.”

20 Tura nu arantcha darmaiti:
“Uunt Yuska “unuimiaru enentdimmiancha penké antraiti” tawai.”

21 Tuma asamtai “Paprunuitjai tdrumna nusha, “Apurusnaitjai”’, tura “Pitrunuitjai”
tarumna nusha dntar enentdimprume, nii aya aents dsarmatai. Tu enentdimprarum
warasairap. Antsu nekaatarum. Ashi {frunna nu atumin yainmaktiniaiti. 22 Paprusha,
Apurussha, Pitrusha, ju nunkanmayasha, iwiaakmasha, jdkatniusha, yamai irunna
nusha, ukunam 4tatna nusha, mash atumniaiti shiir yainmaktin. 23 Atumsha Kristu-
nuitrume, tura Kristusha Yusnaiti.

4

Yus akatramu takatri
1 Junisan ashi shuar enentdimturmastiniaitji. Iikia aya Kristu yaintrintji. Kristu
akatramurintji Yusna yaunchu nekaachma ana nu yamai etserkatin. 2 Watsek, aka-
tramuka tdna nujai métek umiktiniaiti. 3-4 Wi umikmancha umikchamuncha ii Uuntri

Kristu nékawai. Atum enentdimturarmena nusha tura chikich aents enentdimturainia
nusha wijiainkia antraiti. Imia wikisha nekamatsjai. Kame winia tunaarun penké

wdintsujai tura aya nujai “pénkeraitjai” tichamniaitjai. Ninki Yus iirui. 5 Tsawant
jeamtai ii Uuntri Kristu atak tatatui. Tura ashi yamadi kiritniunam uukma nuna tura
shuar ashi enentdimprarma nunasha paant awajsattawai. Nu tsawant jeatsain shuar
umikiuashit tusarum enentdimtusairap. Tura nu tsawantaj Yus ashi pénker umikiarun
shiir awajsattawai. Pénker umikiuncha ishichik umikiuncha takasmajai métek Yus shiir
awajsattawai.

6 Atum “Ju shuar pénkeraiti tura chikich pénkerchaiti” tu akannéirarum penké
tichatniuitrume, yatsuru. Nuka paant ati tusan “Atum “Wi P4prunuitjai” tura “Wi
Apurusnaitjai” tfirap” tajai. Antsu aya Yus-Papinium darmajai métek enentaimsatarum.
7 Ameka chikich shuarjai méteketme. Tura ash{ takakmena nusha Yus amasmaiti. Tura
Yus amasu asamtai ;itiurak dminiukea dintsam nujaj nankaamantu ajai tu enentaimtu-
mam?

8 ;Tikuitrinniua dintsan tura ashi takakua dintsan enentdimtsurmek. In nankaakarum
uunt kapitidn ajasua dintsan enentdimtsurmek? Nekas uunt kapitidn ajasrumka maak.
Nuinkia iisha atumjai akupkaintji. ¢ Chikich shuar mash nankaamantu ainis diniakuisha
Yus in ni akatramurin ashi amdamunam apujtamsaitji. Tu enentdimpramniaiti. “Ya-
jauch diniawai, mdatai” tu pujurtamji shuar. Tura Yusa suntarisha ashi juya shuarsha in
fistai tusar kdutramkaitji. 10 likia atumjaj jeatsji. Kristu shuari asakrin nékachua dinis
enentdimturmaji shuar. Atum antsu Kristunam ti nékachuashitrum. Iikia kakarma-
chuitji. Atum timi kakarmaitrume. Atumka ti penkeraitrume. Antsu iikia muijtiaintji.
1 Tuke yamaisha tsukamaji, kitiamaji, entsartin atsumaji. Katsumpramji. Jeasha
atsumaji. 121i ewejéjai takaakur ti pimpfaji. Shuar katsekramainiaji tdrasha iikia shiir
chichamjai aiyaji. Itiurchat awajtamainiakuisha katsunteaji. 13 Tsanumprutmakrincha
tuke shiir chichaaji. Tsuata aintsarik tuke yamaisha ashi yajauchia ninisan ajapramat-
niun enentaimturmainiaji.

14 Atumin aya iniatsaartajtsan jun{ dattsujrume. Antsu winia aneamu uchirua dintsan
jintintjarme. 15 Atumin Yus-Chichaman ujaakun Yus-shuar ajastinian unuiniamjarme.
Nujai Jesukristu enentdimtakrumin atumi aparia dintsan ajasmajai. Chikich shuar
Kristunun jintintrdmatin timid untsuri dkuisha aya wiki atumi aparintjai. 16 Tuma
asamtai wi wekaajna dintsan wekasatarum atumsha.

17 Nu tdratarum tusan winia aneamu uchirun Timiutéun akuptukmajrume. Niisha ii
Uuntri Kristun enentdimtamunam winia uchiruiti tura Kristun enentdimtak tuke shiir
wekaawai. Tarasha wi Kristujai wekaamun ataksha enentdimtikramprattawai. Nuiti ashi
Yus-shuarnum wena jintiajna nuka. 18 Papru yamaikia iraishtatui enentdimturainiak
chikich chikich nankaamantuitjai tu enentaimtumainiawai. 1° Antsu Yus wakerakuinkia
warik {itjam tusan wakerajai. Nuinkia nankaamantu chichamen antukchattajai antsu
watskea, ni turamurisha fistdi. 20 Yus akupeana nu shuar aya chichainiatsui antsu
Yusa kakarmarin iniaktuiniawai. 21 Wétsek, ;war{ enentdimprum? Atum tuke ndnisan

enentdimkiurminkia wi winin asutidtniuitjarme. Tura pénker enentdimkiurminkia,
aneakun shiir chichasminiaitjarme. ;Atumsha tia wakerarum?

5

Tsanirmamu ti tunaiti

1 Atumfin shuar ti tunda tura awai. Ju yamai ashi nekanaiti. Nu shuar ni apar{
nuwé achikiuiti. Timia tunaaka nu tsanirmamu Yus-shuarchanumsha atsawai. 2 ;Nu
tunaajaisha tuke nankaamantu enentdimprumek? Antsu Uuttiniaitrume. Nu shuar
tunda turaka atumfinia akankatniuiti. 3 Ayashur pujachkuisha wi nui pujda dintsan nuna
tunaarin paant nekaamjai, tura asutidtniuiti tajai. 4 Tuma asamtai 4tum kdunkakrumin
ii Uuntri Jesukristu kakarmarijiai tura wi nui pujda dintsanak, ii Uuntri Jesukristu
kakarmarijiai 5 nu shuar uunt iwianchnum surunkatniuiti ni ayashi wakeramuri amukati
tusa. Nujai ni wakani uwemprattawai ii Uuntri Jesukristu tdmatai.

6 “likia pénkeraitji” tdrumna nu antraiti, tunda atum{in tuke akui. lis, “Karfa ishichik
yuminnium enketam mash karimtiktsuk” tiniu diniawai. Nunis 4tatui ju tunaajai.
7 Tuma asamtai nu karfa ukartarum yajauch awajturmasajj tusarum. Nuanisrum ju
tunaanumia kanakrum pénker atatrume. Yaunchu enentéi karfa ntinis amuukatniuiti.
Ash{ yamarmak yuminia dintsan ajasuitrume. Tanta wakapruachusha enentdimpratai.
Israer-shuar paskua nampernum aya wakapruachu tantan yuu diniawai. Atumf{ tunaari
atsakui atumsha nu ndmper-tantaa dintsar pénker ajasuitrume. Paskua nampertincha
Israer-shuar murikiun main diniawai. Nunisan Kristu jaka ii murikria dinis ajasuiti.
8 Tuma asamtai iisha paskua ndmper ndjanku pujakur tuke ndnisan shiir wekasatniuitji.
Tuma asamtai ashi yajauch tunaasha {frunna nuka karfa yaunchu nawamua aintsankete.
Nuka atsutniuiti. Antsu nekas ana nuka shiir enentdimsar wekasatniuitji. Nuka yuminia
dintsankete.

9 Nuik papin datramajrumna nui “Tsanirma shuarjainkia fischatniuitrume” timia-
jrume. 10 Ju nunkanam Yus-shuarchaka aya tsanirma, aya kuitniak ikiauwin, aya kasak,
aya antar-yusan tikishmatin diniatsuk. NG shuarjainkia penké fischatniuitkiurmeka
ju nunkanmaya jiinkintrume. Nunaka tatsujai. 1! Antsu wi tdjana nu juiti, Shuar
“Yus-shuaraitjai” takunka tura tunda turiniaitkuinkia niijiai fischatniuitrume. Tsanir-
masha, kuitian ikiauwincha, dntar-yusan tikishmatniusha, tsanumniusha, nampencha,
kasasha “Yus-shuaraitjai” tdkuinkia {ischatniuitrume. Penké niijiai yurumashtini-
aitrume. 1213 Yus-shuarcha tunaari pachischatniuitjai. Yus ninaka fistatui. Atumka
antsu atumiin Yus-shuar ainia nuna tunaari fistiniaitrume. Tuma asamtai nu shuar
tunaarintin atumfiya akankatarum.

6

Yus-shuar nudmtak itiurchat awajnaisarka Yus-shuarchajai nuna iwiarashtin diniawai

1 Yus-shuarka chikich Yus-shuarjai itiurchat pujakka kapitidnjai chichas
iwiarashtiniaiti Yus-shuarcha asamtai.  Antsu Yus-shuar frunna nujai iwiarati.
2 Enentdimpratarum. Amuukatin tsawantaj Yus-shuarka ashi{ ju nunkanmaya shuara
tunaari mash nekaawartatui. Tura ash{ tunda nekaatniuitkiurmeka itiur yapichuchia nu
nekaashtatrum. 3 Nu arantcha Yusa suntari tGramurisha nekaattaji pénkerashit tusar'.
Nayaimpiniam tdrawarma nekaatniuitkiurkia itiura ju nunkanmaya nu tujinkiattaj'.
4 Pai, itiurchat dkuinkia Yus-shuar penké tujintiainiana nujai iwiaratarum antsu.
5Natsaruk tusan nuna tajarme. Warf, jatumfini chikichkisha atsawak ni yachj itiurchatri
pénker iwiaramnia? ¢ ;Urukamtai Yus-shuar ni yachijiai itiurchat pujakka Yus-
shuarchanum wea iwiaratniun? 7 Atumi itiurchatri kapitiannium jukirmeka nujainkia
atum tujinkiamu pdantaiti. Natsantchakait. Itiurchat ana nusha ;jurukamtai antsu
katsuntram asakdatsum? Kasamkamusha ;jurukamtai katsuntram asakdatsum? & Antsu
atumka nuamtak yachjjiai itiurchat awajnaiyarme tura kasarndiyarme.

9 Tunda tdrinkia Yus akupeamunam pachiinkiachmin ainia nu nékatsrumek. Anan-
nawairap. Ashi tsanirma nusha, dntar-yusan tikishmatniusha, nuamtak dishmanjai
tsanirmasha, 10 kasasha, ashi kuitian ikiauwincha, nampencha, tsanumniusha, yajauch
chichainia nusha, chikich shuaran anankawar atantin ainia nusha Yus akupeamunma
nui penké wayashtin diniawai. ! Atumiiyasha chikich chikich nuna tarin armai. Tura
yamaikia ii Uuntri Jesusa kakarmarijiaisha tura ii Yusri Wakani kakarmarijiai atumi
enentdi shiir ajasuiti, atumsha Yusna ajasurme, tura tuke pénker ajasurme.

Ii aygshi yajauch dchatniuiti

12 “Ashi tiramniaitjai” tiniu diniawai tura nekasaiti. Tuma ain mash ydinkiashtatui
pénker wekasatniun. Nekas ashi tiramniaitjai tura ndnkamas tdratniujai nupetnakchat-
tajai. 13 Junasha tiniu diniawai: “Apatuk wakejainchu tura wake apatkujainchu mai
antraiti.” Apatkujai wakesha nekas mai metek enentdimpratin diniawai tura Yus mai
metek amuktatui. Nunisan ii ayashi ii Uuntri Kristunuiti tura Kristu ii ayashi nérenniuiti.
Tuma asamtai ii ayashijiai tsanirmashtiniaiti. 14 Tura Yus ii Uuntri Jesusan iniantkimia
ndnisan ii ayashincha nu kakarmarijiai iniantkittiawai.

15 Ashi ii ayashiin Kristu ayashimkiaiti. ;Nu atumka nékatsrumek? Winia ayashrusha
Kristu ayashfiya asamtai ;itiurak nuna tsaniri ayashin najanattaj? Penké tirach-
miniaitjai. 16 Kame ;jusha nékatsrumek? Aishman tsanirijiai tsaninkiar chikichik
ayashtinia dinis ajainiawai. Nunisan Yus-Papinium darmaiti: Mai chikichik ayashtinia
dinis ajasartatui. 17 Tura shuar ii Uuntri Kristujai tsaninkia mai chikichik wakantin
ajainiawai.

18 Tuma asamtai tsanirmatniunmaya yajdyan wainkiarum tsékentiarum. Chikich
tunda frunna nu ii ayashinkia ti yajauch awajeatsui. Turasha shuar tsanirmakka ni
ayashiniak yajauch awajeawai. 19 Yusa Wakani ame enentdimin pujurtamu asamtai,
ame ayashim ni jeente. Nu Wakaninkia Yus amasuiti. ;Nuka nékatsrumek? Tuma
asamtai ame ayashmi nérenchaitme. 20 Kristu numpejai sumakma asamtai, ayashmisha
wakanmisha Yusna diniawai. Yusna asamtai ayashmijiai pénker taratniuitme, Yus shiir
awajnasti tusam.

7

Nuatkatniusha pénkeraiti, nuatkashtincha pénkeraiti

1 Ayu. Atum 4atrurmarmena nuna yamaikia ujaktajrume. Shuar nuatteachkusha
pénkeraiti. 2 Tura ti tsanirmatniun enentdimtuinia dsar ashi dishman ni nuwenak nu-
atkati tura ashi nuwa nf dishrinin iniumkati. 3 Aishmansha ni dishri asa nuwen turatniua
nuna umiktiniaiti. NUnisan nuwasha ni nuwe asa ni dishrin tdratniua nuna umiktiniaiti.
4 Nuwaka ninki ni ayashi nérenniuchuiti, antsu ni aishriniuiti. Nunisan dishmansha
ninki ni ayashi nérenniuchuiti, antsu ni nuwénuiti. > Ni ayashi suritnaikiashtin diniawai.
Tura mai itit awajnaitsuk Yus dujsatin wakeruiniak ishichik tsawant kanakmin diniawai.
Tura nuinkia atak tsanin pujustin diniawai. Taracharmatainkia uunt iwianch, Satands,
tunaanum iniartinian Utsutkattawai katsuntratniun tujintiakui.

6 Ayu. Tura nuna darayatan nutjainkia “ashi shuar pachitsuk nuatkatniuiti” tatsujai.
Nuatkatniuitkiumka pénkeraiti. 7 Taramtai “ash{ wijiai métek nuatkachuitkiuinkia maak
ainti” tajai. Tura Yus ashi shuaran imid métek najanachuiti. Chikichan nuatkatniun
stsaiti, tura chikichan ytpichuch katsuntratniun sdsaiti.

8 Natsancha wajencha juna téjai, “Wijiai métek nuattsuk pujusrumka pénkeraiti.”
9 Tura katsuntratniun tujinkiarka nuatkarti. Ti katsuntrachmin nekapeakum nuatkatin
pénkeraiti.

10 Nuatnaikiarun antsu tdjai, “Nuwa nuatkamuka ni aishrin ikiukchatniuiti” tajai.
Nunaka ii Uuntri Kristu akupkaiti aya winia chichampruchuiti. 1! Taramtai ni dishrin
ikiukkia ninki atak nuatnatsuk pujusti tura tsanin pujustinian wakerakka ataksha ni
aishriin waketkiti. Nunisan dishmansha ni nuwen ajapashtiniaiti.

12 Chikich shuaran juna téjai wikia, ii Uuntri Kristu juna akupkachuiti. Yus-shuara
nuwenka Yus-shuarchaitkiunka tura ni &ishrijiai pujustinian wakerakka pénkeraiti;
ajapashtiniaiti, tdjai. 13 Nunisan Yus-shuara aishri Yus-shuarchaitkiunka tura ni nuwejai
pujustinian wakerakka pénkeraiti; ikiukchatniuiti. 14 Nu nuwaka “Yus-shuarchajai
tsanin pujakun Yusjai yajauch ajastatjai” tu enentdimprashtiniaiti. Antsu nii Yus-shuar

Yusjai. Nunisan ni uchirisha pénker ajasmin diniawai Yusjai. Nunischaitkiuinkia ni
uchir{ Yus-shuarcha uchiria dintsar ainti. 15 Tura dishmansha nuwasha Yus-shuarcha
ana nu kanaktinian wakerakka tdrati. Yus-shuar nujaj ankantaiti. Ndnisan asati. Tuke
maaniaktinian Yus nakitramaji. 16 ;Niwaka ni aishri Yus-shuar ajastatna nuna nekas
nékawak. Tura dishmansha ni nuwe Yus-shuar ajastatna nuna nekas nékawak? Yus-
shuarcha nuka wétinia wakerakka weti.

17Watsek. Shuarka Yus-shuar ajaska Yus nin najanama dintsan tuke tiniaiti. Pujumia
dintsan pujusminiaiti. Nunaka ash{ Yus-shuarnum akupeajai. 18 Iis, Yus-shuar ajasuka
Israer-shuaraitkiunka tuke Israer-shuar ati. Tura Israer-shuarchaitkiunka Israer-shuar
ajastin enentdimprashtiniaiti. 19 Israer-shuaraitkiumsha tura Israer-shuarchaitkiumsha
nuka enentdimtuschatniuiti. Aya Yus tana nu umirkatin nekas enentdimtustiniaiti.
20 Yus-shuar ajasuka nuik pujumia dintsan pujusminiaiti. 2! Chikich shuara takarniuri
asam ti itiurchat pujakmesha itiurchat enentdimprdip. Tura ankant jiinkimniaitkiumka
jiinkitid. 22 Ankantchaitkiumka ankantaitkiumsha ju enentdimprata. Takarniuka Yus-
shuar ajas tuke chikich shuara takarniurinkiusha shiir enentdimpratniuiti Kristu nin
tunaanumia ankant awajsamtai. Tura shuar takarniuchua nu, Yus-shuar ajas Kristu
takarin ajasuiti. 23 Ti wditsamiayi Kristu in ankant awajtamsatniun. Ni numpejai
sumakma asarum shuar emetamu dirap. 24 Tuma asamtai shuar Yus-shuar ajas nuik
pujumia dintsan yamaisha pujust{ tura Yusan enentdimtus wekasati.

25 Nuwa natsa turatniua nuna yamaikia aujmatjai. Kristu juna akupkachmai tura
Kristu anenkratmari ti nekapsa asamtai wi tdjana nu antukminiaiti. 26 Tuma asamtai
juna téjai. Ti iturchatnum puja asakrin shuar aya junisan nuattsuk pujustin pénkeraiti.
27 Nuatkaitkiumka ntiwem ikiukip. Natsaitkiumka nuwa eakaip. 28 Tura nuatkumka
tunda tdratsme. Nuwasha iniurtukka niisha tunda tdrachuiti. Tdrasha nuatnaikiaru
itiurchatan ti wéinkiartatui ju nunkanam. N4 itiurchatnumia wi uwemtikraintjai.

29 Yatsuru, juna tdjarme. Ishichik tsawant taasai. Juyanka nuatkaru ainia nuka
aya ni nuarin enentdimprashtiniaiti antsu Ydsna enentaimtustiniaiti. 3¢ Nunisan tuke
Ydsnan enentdimsar tutainia nusha uutcha dintsar pujustin diniawai. Warainia nusha
warascharua dintsar pujustin diniawai. Simainia nusha sumakcharua dintsar pujustin
diniawai. Ju nunkanmayajainkia itit awajmamsashtiniaitji. 3! Nunisan aya ju nunkanam
pénker pujustin ti takaschatniuiti. Ashi ju nunkanmayanka amuukatniuiti.

32 Ju nunkanmayajain itit ajaschak tusan wakerajrume. Natsaka Yusnan enen-
tdimtawai ni wakera nuna umiktinian. 33 Tdrasha nuatkaka ju nunkanman enen-
tadimtawai ni nuarin shiir enentdimtiksattsa. 34 NUnisan nuwa natsasha nuatkamusha ni-
ishda enentdimiainiawai. Nuwa natsa Ydsnan enentdimtawai ni ayashisha ni wakanisha
tuke Yusjai shiir atf tusa. Tura nudtkamuka ju nunkanmayan enentdimtawai ni dishrin
shiir enentdimtiksattsa.

35 Atumin ydintajtsan juna tdjarme. Itiurchat awajsattsan wakeratsjai antsu shiir
wekaakrum itit awajtsuk Yus shiir enentdimtustarum tusan wakerajai.

36 Tura shuar ni nawantri natsan nuatnaikiati takunka pénkeraiti. Nawantrin natsa
tuke apujsatniun nakitiakka surukminiaiti. Nusha tunaachuiti. 37 Tura chikichka
tuke natsan apujsataj tdkunka nekas pénkeraiti. Apujsatin itiurchatchaitkiuinkia tura
ni nawantri nuatnakchatniuitkiuinkia apujsatniuiti. Apujsanka nekas pénker tdraiti.
38 Tuma asamtai nuatmamtikianka pénker turayi tura apujsanka nu nankaamas pénker
tarayi.

jakamtai ankant ajas ni wakera nujai Yus-shuaran iis nuatnaikiamniaiti, 4° tura tuke
nuatnatskesha nu nankaamas nekas shiir pujustatui. TU enentdimjai wikia tura Yusa
Wakanisha métek tatsuash.

8

Yurumkasha namansha dntar-yusnum susamu

1 Ayu. Yamaikia yurumkasha namansha antar-yusnum susamun dujmatsattajai. Jujai
tdratniua nuka mash nékaji. Tura shuar “ti nékaitjai” enentdimkiunka nujainkia “neka
asan nankaamantuitjai” tu enentdimiui. Antsu shuar chikich shuaran aneakka nin
pénker atf tusa yayawai. 2 Shuar “ti nékaitjai” tdkunka nekas nekaatniua ntinaka
unuimiarchaiti. 3 Tura Yisan aneana ninaka Yus pénker nékawai.

4 Watsek. Antar-yus susamu yuatin junis enentdimpratniuiti. Yuska aya chikichkiiti.
Tura chikich Yus atsakui, 5 aentsu yusri nayaimpinmasha nunkasha {frunna nuka penké
antar diniawai. Kame aentsu yuUsrisha tura tuntrisha ti frunui. ¢ Tura iikia nékaji,
aya chikichik Yus awai, nusha ii Aparinti. Ashi {runna nuna najanaiti tura ni wakera
najanamuiti. Tura iisha ni kakarmarijiai iwiaaku pujaji.

7 Tuma asamtai dntar-yus susamu yuamniaiti tura Yus-shuar awai juna nékainiatsna
nu. Nu shuar dntar-yusan yaunchu tikishmatraru dsar nt yusan susamun yuawarka
itiurchat enentdimprar “enentdirui yajauch ajasjai” tiartatui. 8 Watsek, yuamujai Yus
in shiir enentdimtikrampratniun jeatsui. Yuarkia nujai pénker achattaji tura ytachrikia
yajauch 4chattaji. ° Ankantaitme yuatin wakerakmeka. Tura anearta. Ame ytakmin
chikich shuar itiurchat enentdimna nusha dmin wiéitmak ydanka ni enentdin tunda
ajastatui. 10fist4d. Ameka neka asam 4ntar-yusa jeen wayam tura nuj ydakminkia ame
yatsum nuj waitmakchanpiash. Tura niisha itiurchat enentdimiat dntar-yus susamun
ydashtimpiash. 11 Ndjainkia ame nékamujaj ame yatsum Kristu jaka uwemtikramia nu
yajauch ajastatui. 12 Tiramtai ame yatsum itiurchat enentdimna nu yajauch awajeakum
Kristunmasha tunaa tdraitme. 13 Nu asamtai winia yatsurun wi ydajna nujaj yajauch
awajeaknaka namannaka penké yuashtatjai nii tunda ajasain tusan.

9

Kristu akatramu tiramnia nu
1 Ashi Kristu akatramuri tdratniua nuna wisha tdramniaitjai ni akatramuri asan.

lis, wisha ii Uuntri Jesusan wainkiaitjai tura wisha Jesukristu takatrin takaajai. Winia
takatrujain dtumka Yus-shuar ajasuitrume. 2 Chikich shuar “Kristu akatramurinchuiti”
tdrutainiakuisha dtumka winia takatrujai Yus-shuar ajasu asakrumin nujai wi nekas
Kristu akatramurintiaj nu paant nekaamniaiti. Tura tu enentdimtursatniuitrume.

3 Ashi shuar “Kristu akatramurinchuiti” tdrutainia nuna juna téjai. 4 Wisha Yus-
Chichaman etserkataj tusan shudrnum iraakun ashi ajampruinia nuna yuamniaitjai tura
umarminiaitjai. 5 Tura Pitrusha, Jesusa yachisha, tura chikich akatramusha irainiak ni
nuwen Yus-shuar ainia nuna jukimnia diniawai. Wisha ninisnak tdramniaitjai. ¢ Chikich
akatramuka kuit susamujaj Yus-Chichaman etserainiawai. Wisha Pirnapisha ntnisrik
tdramniaitji. Kame ;aya fichikik takastiniaitiaji? 7 Suntarka ;nf kuitrijiaimpiash takaa?
;Tsanimpian arda nu nuna neren yuatsuk. Waakan wainiua nusha muntsurin imatsuk?
Nunisan Yus-Chichaman étsera nusha ni takasmanumia yurumamniaiti. 8 Aya aents
enentdimmian chichaatsjai. Muisais akupkamunmasha métek tawai. ° Muisais akup-
kamunam darmaiti:

“Turu takaak jinkiaia saepen pakartaj tusa najakui ni nuji jinkiatashtiniaiti. Antsu ni
wakerak yuati.” Tu darmaiti.

Tura Yus aya tdrunak enentdimprachmiayi jujai. 10 Antsu in jujai nekaawarat tusa

timiayi. Jinkiain araana nusha tura jaiukmatai saepen pakaana nusha nuna jinkiain mai

yurumatin diniawai. Paant at{ tusa Yus nuna darmiayi. ! Tuma asamtai Yus-Chicham
atumiin etserkakrin nuya atum takakrumna nujai in ajamsatniuitrume. ;Nusha itiur-
chatkait? 12 Chikich akatramu atum{in irutainiak ajamsamun yuamniaitkuinkia iikia
nekas tdramniaitji ii etserkamujai Yus-shuar ajasakrumin.

Tura wikia antsu tdrachuitjai. Atsumaknasha ashi itiurchat ana nuna katsuntramjai
Kristu shiir chichamen étserkui shuar itiurchat enentdimturarain tusan. 13 Ash{ shuar
ni yusriniun tuke pujurin ainia nu, ni yusri jeen {runna nuyan yurumainiawai. Tura
yus-sutai namanken maawar nuya yurumainiawai. 14 Nunisan Yus-Chichaman etserniua
nuka Yusnan takasu asamtai pénker ajamsatniuiti. Nuna Kristu akupkamiayi. 1> Tura
wisha ajamsamun yuamniaitiatan tuke winia kuitrujai yurumamjai. Tura yamaisha
surisuk tusan dattsujrume. Antsu nuna turutsuk jakanka maak aintjai.

16 Uwempratin chichaman wi étserkun aya ndjain “ti penkeraitjai” enentdimtumat-
sjai. Kame Yus nuna turatniun surusuncha itiurkatjak. Nuna tirachkunka ti itiurchat
pujusaintjai. 17 Wakerakun étserkunka, warasminiaitjai. Tura nakitiaknasha tuke Yus
surusmanka umiktiniaitjai. 18 Tura jujai antsu nekas warasminiaitjai: Wi tdramnian
iniaisan chikichnan takatsuk aya winia kuitrujain uwempratin chichaman étserjai. Nujai
waraakun akikma dintsankete.

19 Chikich shuara takarniuchuitiatan ashi shuara takarniuriya dintsanketjai Kristu
shuari untsuri ajasarat tusan. 20 [sraer-shuarjai pujakun niisha Yus-shuar ajasarti
tusan Israer-shuara dintsan ajai. Kame Muisaisa akupkamuri umirkatin ainiakui
wisha aun umirkashtiniaitiatnak umirniuitjai. 2! Tura Israer-shuarchasha Yus-shuar
ajasarti tusan, nu shuar Muisaisa akupkamurin umirkashtin diniakui, wisha nuna
umirkashtinia dintsan ajai. Tura Kristu akupeana nuna umirkatin asan nekas Yus
akupkamun umirniuitjai. 22 Yusjai katsuarchasha ti penker Yus-shuar ajasarti tusan
wisha katsuarcha dintsan ajai. Chikich chikich shuarjai métek ajajai ishichkisha Yus-
shuar ajasarti tusan. 23 Ashi wi turaj ninaka uwempratin chicham tuke shiir atf tusan
tdrajai. Tura nu chichamjai wisha atsumtsuk shiir wekaajai.

24 Shuar nekapnaisatniusha untsurf tsékentin atsuk tura aya chikichik awakmatsuk.
Ninki, awakmakun stsatniua n shiirmachin achiktatui. Nunisrum kakarum ajasrum

awakmak shfirmachin achiktinia dintsarum Yusna takastarum. 25 Shuar nakurak
nekapnaisatin ainia nuka nupetmaktaj tdkunka ash{ itit awajea nuna ikiuiniawai. lisha

nunisrik nu enentdijiai Yusna nu takastiniaitji. Nakuruinia nu shuar awakmakun
tawasap susatniua nuna achikiarsha ni tawaspan warik kajinmatkimniaiti. Antsu Yus
in amastatjinia nu tawasap tuke amuukashtatui. 26 Wikia aya ndnkamsan tsékeatsjai.
Nasejai maania dintsan mdaniatsjai. 27 Antsu winia ayashrun awatinia aitkiasnak
umimtikiajai. Tarachkunka chikichan unuiniariatan winiasha awakmakun stsatniua nt
shiirmachin Yus surustinian nakitrurainti.

10

Antar-Yus tikishmatrashtiniaiti

1 Enentdimpratarum, yatsuru. Yus yaunchu ii Guntrin ashi métek yainmiayi. Nushda
yuranmijiaj jintian nekapruamiayi. Tura ashf ii uuntri nu yuranmin apapekar wearmi-
ayi. Ashi ninisar Kapaaku Nayaantsan Yus akankamunam wekasar katitkiarmiayi.
2 Tura Muisaisan umirkar yuranminiam tura nayaantsanam ash{ imiaimiu dintsan
ajasarmiayi. 3 Nunisan ashi mash Yusnumia yurumkan yuawarmiayi. 4 Entsancha ash{
mash Yus susamunak umararmiayi. Kame Yus kayanmaya entsan akupkamtai ashi
Kristunmayan takusarmiayi. > Tuma ain Yus ti ydinmaitiat ni wakeramun umikcharmi-
ayi. Tura asar ni nunkeen jeatsuk atsamu nunkanam ti untsuri jakarmiayi.

¢Iisha nujai unuimiartiniaitji. likia ni wakeriarmia dintsar' yajauchia nu wakerukchat-
niuitji. 7 Nu asamtai dntar-yus ni tirawarmia aintsarum tikishmatrairap. Iis, jiru yusri
shiir awajenakui Yus-Papinium darmaiti,

“Nu shuar yurumawar nampekar ndmper ti najanawarmiayi.” Tu darmaiti.

8 Nii tdrawarmia nunisrik iikia tsanirmashtiniaitji. Nuna tdrawar paintitres mir (23.000)
chikichik tsawantai jakarmiayi. °lisha tunda tarar “Yus asutiudshtatui” tu enentdim-
prashtiniaitji. Niisha nuna tdrawar napijiai esaim untsur{ jakarmiayi. 10 Yussha yajauch
aujmatsashtiniaiti. Nuna tirawarmatai Yus ni suntarin akupak untsurin maawarmiayi.

Yaunchu ii Guntrijiaj tdrunamu in amtiamu tsawantnum pujajnia nuna jintintramat
tusa darmaiti. 12 Tuma asamtai shuar “Tunaanum iniaarchattajai” tdkunka anearti.
Anearchamka iniaarminiaitme. 13 Tura ame itiurchatrumka aya amek nekapeatsme.
Chikich shuarsha nu itiurchatjai métek nekapsatin diniawai. Jusha ti enentdimpram-
niaiti. Ame katsuntratin tujintiamna nuna nankaamas itiurchatan Yuska pénker asa
tsankatramatsui. Antsu itiurchat tarutrammatai, nu itiurchatnum pujamin Yuska
uwempratniun jintintramattawai. Nujainkia katsuntrattame.

14 Nu asamtai aneamu yatsuru penke ishichkisha antar-yus enentaimtusairap.
15 Atumsha nékatsrumek. Wi tdjana nu nekaschakait. 16 Kristu jakamu enentdimtustin
namper najanar Yus dujeaji Kristu numpen nakumea nu shiir ati tusar. Tura métek
umarar nujai Kristu numpé métek enentdimtaji taji. Tura apatkusha paurar' tura
métek yuar' nujai Kristu ayashi in jarutramkamu métek enentdimtaji taji. 17 Apatkusha
chikichkiitiat pduram untsurf ajatsuk. Iisha ndnisrik untsurfitiatar nu apatuk métek
yuar' métek enentdimprar chikichik ayashtinia dintsar aji.

18 [sraer-shuartisha enentdimpratai. Yus-sutai namanken yuinia nu, métek yuawar
Yusan métek enentdimtuiniatsuk. 19-20Nunisan Yus-shuarcha dntar-yus sutai namanken
suiniak nekas-Yusan suiniatsui antsu yajauch wakanin suiniawai. Kame d4ntar-yus
diniak penké antar diniawai, iwiaakuchu diniawai. Nu namansha sutai namanketiat
pénker namankete, yajauchichuiti. Aya junak tajai. Yus-shuarcha dntar-yus sutai
namanken suiniakui amesha niijiai métek yuamka yajauch wakanniasha niijiai métek
enentdimtajai tame. Nu antsu yajauchiiti. 2! Kristu numpen nakumea nu tmakrum
iwianch susamua nuka umarchatniuitrume. Kristu ayashin nakumea nu ydakrumka
fwianch susamua nuka yudashtiniaitrume. 22 ;Wari, Yus akajkatin wakeramek. Iisha nin
nupetkamniashitiaji?

Aya aneakur takastiniaitji

23 “Ashi turamniaitjai” tiniu diniawai. Ayu, tura mash ydintkiashtatui pénker wekasat-
niun. Nekas ash{ tiramniaitjai tura mash yaintkiashtatui wakaniur kakaram ajastin.
24Nu arantcha chikich yéintincha enentdimpratniuitji. Aya finiuk pachischatniuitji.

25 Naman sumakum inintrutsuk sumakta. Tura antar-yusan susamusha ya-
jauchichuashit enentaimtsuk pachitsuk yuata. 26 Ashi ju nunkasha tura ashi {runna
nusha Yusnachuk ainia. Tuma asamtai pénker diniawai.

27 Yus-shuarchasha yurumkan ajampramkuisha ashi mash yajauchichuashit tu enen-
tdimtsuk pachitsuk yuamniaitme. 28 Tura chikich chichaak “Juka dntar-yus susamu
namankete” turamkuinkia nuikia yuawaip. Yuakminkia nu shuar itiurchat enentdim-
prattawai. 2° Ame pdachitsuk yuamniaitkiumnisha nii antsu ydachmin asa itiurchat
enentdimprattawai.

Tura amesha tichatameash “;Urukamtia nii tujintiakui wi ydachminiaitiaj. 30 Wi
Yusan yuminsan yuakuisha urukamtia itiurchat enentaimturainia. Yus yuminsach-
makait?” tichatameash. 31 Ayu, ydakmesha imakmesha ashi tiramna nusha ashi
shuar Ydsan shiir enentdimtusarti tusam turata. 32 Tuma asamtai ii tdramujaj chikich
shuar tunaanum ajuashtiniaitji. Israer-shuarsha, Israer-shuarchasha, Yus-shuarsha ashi
yaintiniaitji. 33 Wisha ash{ shuaran yaintinian tuke enentaimjai. Ashi shuar uwemprarti
tusan wi wakeraj nuna enentdimtsuk nin yaintinian tuke pujurjai.

11

1 Kristu turamia dintsan takaajai wisha. Atumsha ninisrum wi takaajna dintsarum
takastarum.

Nuwg Yusa jeen turatin

2 Yatsuru, atum winia tuke enentdimturarum wi timiajrumna nu umirniuitrume.
Tuma asakrumin shiir enentdimtajrume. 3 Nu arantcha ujaajrume. Yus Apa Kristun
akupea dintsan Kristu ashi dishmankan akupeawai. Nunisan dishmansha ni nuwen
akupeawai. 45 [ijiainkia shuar Yus 4ujenak tura ninisan Yus-Chichaman étserainiak
dishman etsenkrukchatniuiti antsu nuwa muiuknum nukumaktiniaiti. Tuma asamtai
dishman nuj etsenkrakka natsantaiti. Tura nuwa muuknum nukumakchanka nat-
santaiti. Intiashin tsupimiarua dintsankete. ® Nuwa muiuknum nukumaktinian naki-
tiakka intiashin tsupirti nuikia. Watsek, nuwa ni intiashin tsupirtinian nakitiakka,
tura awampratniun natsamakka muuknum nukumakti nuikia. 7 Aishmankka Ydsan
nakumeawai. Yusna shiir ana nuna nakimkattsa Yus dishmankan najanamiayi. Tuma
asamtai dishmankka etsenkrukchatniuiti. Antsu nuwanka dishmanna shiir ana nuna
nakdmkattsa Yus najanamiayi. 8 lis, Yus dentsun najaneak nuwanmayan dishmankan
najanachmiayi antsu dishmanka ukunchijiai nuwan najanamiayi. ° Nuwan ydainkiat
tusa dishmankan najanachmiayi antsu dishmankan yainkiat tusa nuwan najanamiayi.
10 Tuma asamtai ndwaka miuknum nukumaktiniaiti, nayaimpinmaya aencha fisarti
tusa. 11 Ayu, tura dishman nuwajainchu atsuinti tura nuwasha ninisan aishmanjainchu
atsuinti. Yus ju nunkan nunisan ati tusa najanaiti. 12 Iis, Yus nuwan dishmannumia
najanamiayi tura dishmansha nuwanmaya akiiniaiti. Tura Yus mai najanaiti.

13 Enentaimpratarum atumsha. Nuwa mduknum nukumatsuk Yus dujsatin ;pénk-
erkait? 141i shuartinkia dishman intiash ajakin natsantchakait. 1> Antsu ntiwaka intiash
ajakin pénkerchakait. Muuknum nukumaktinian susamuiti. 16 Watsek, shuar tuke
umiktinian nakitiakka juna nekaati, iisha tura ashi Yus-shuartisha aya tu enentaimiji.

Kristu jakamu enentaimtustin nampernum yajauch tiramu

17 Yamai darattajrumna nujain shiir enentdimtatsjarme. Atum irunkuram yainiaik-
tiniaitrume tuke pénker wekasatin. Atum antsu iruntrarum yajauch awajnaiyarme.
18 Wats, Yusa Jeen irunkuram atumshda enentdimprarum kanakurme. Kame tu ujatkar-
mai. Nekaschashit. 19 Tuke tupartatrumek Yusnan ti nekana nu shuar paant nekanat
tusarmea. Antsu kajernaikiar kanaktin pénkerchaiti. 20 Kanakin asarum Kristu jakamu
enentaimtustin nampernum atum iruntrarum ydarmena nu nekas Ydsnachuiti. 21 Iis,
ashi n{ yurumken itiaawai ai yurumdttsa tura chikichan nédkatsuk nia nid wari yuattsa
wakerawai. Chikichkia ishichik itiaana nu tsukamawai tura chikichcha nampekarai.
22 Yurumkan ishichik itiaana nu iniatsdarchamek. Atum ditkiarum nunisan Yusa jeen
yurumashtiniaiti. Natsantaiti. Warfi, chikich jea atsuk ai yurumatin. ;Warimpait. Jujai
shiirash dujsatjarum? Atsa. Jujai shiir dujsachminiaitjarme.

Kristu jakamu enentaimtustin ndmper

231i Uuntri Kristu jintintruama nunaka ujakmajrume. Jutas tuke stratsain, nu kashi
ii Uuntri Jesus apatkun juki 24 Yusan yuminsamiayi. Nuya puur timiayi “Yuatarum.
Jusha winia ayashruiti; atumin jarutramkatta naiti. Ju ylakrum Winia enentdimtursa-
tarum” timiayi. 25 Ntnisan yurumd umik pininnasha achik timiayi “Ju pinin Yamaram
Chichamaiti. Tura winia numpar pudrmatai Yamaram Chicham nekas uminkiattawai
tawai. Ju tuke imakrum Winia enentdimtursatarum’ timiayi. 26 Tuma asamtai ju apatuk
yldakrum tura pininsha dmakrum ii Uuntri Kristu jakamuri enentdimtarme. Kristu
tdatsain ju tuke turatniuitrume.

27 Tuma asamtai shuar Yusan enentdimtutsuk ju apatkun yuawar tura ju pininnumi-
ancha umarar Kristu ayashincha ni numpencha yajauch enentdimta asa tunda tdraiti.
28 Nu asamtai ashi shuar ju apatkun yutsuk tura ju pininnumiancha dmutsuk ni enentéin
iwiaratniuiti Yusjai. 2° Kristu ayashi jakamu enentdimtutsuk yuakka tura dmakka
nuna tura asa asutnidttawai. 30 Atumsha tura asarum jaarme tura pimpiruitrume.

Chikichcha jékaru diniawai. 3! Imia-iik fimiakrinkia Yus in asutidmachaintji. 32 Tura
ii enentdin Yus yajauchia nuna wéiniuk asutiamji. Turachkunka ash{ Yus-shuarchajai
simamtikramawaintji.

33 Tuma asamtai, yatsuru, iruntrar yurumattsa matsatkurmeka ndkastarum métek
yurumatin. 34 Shuar tsukamakka ni jéeniink! yurumati. Ndjainkia yajauchijiai irun-
chakrumin Yus asutidmashtatrume. Ayu, chikich datrururmena ninaka wi ai jean
iwiarattajai.

12

Yusa Wakani ni shuarin susamu

1Yusa Wakan{ ashf ni shuarin stiana nuna yamai ujaktatjarme. Nekaatarum, yatsuru.
Yus-shuar shiir takasarti tusa Yusa Wakan{ juna sdsaiti.

2 Yaunchu dtum Yus-shuar tuke ajatsuk chikich shuarjai métek antar-yus tikishma-
tramarme. Niisha dntar-yus dsar dujmattramsachmin drmiayi. 3 Tura jdjain shuar
Yusa Wakani kakarmarijiai chichaana nu nekaamniaiti. Yusa Wakanijiainkia shuar
“Jesus yajauchiiti” tichamniaiti. Ntinisan aya Yusa Wakanfjiain “Jesus winia Uuntur asa
akuptuktiniaiti” timiniaiti.

4-5 Yusa takatri fruntsuk. Tura Yusa Wakanink! ashi nuna takastinian susaiti. Tura
shuar Yus-shuara Uuntri chikichik ain ashi Yusa takatrin métek takaatsui. Antsu
chikichkin ashi nankaamas pénker takaawai. Yusa Wakanisha nuna shiir takasat tusa
siawai. Tura Nii wakera nuna Ninki ni shuarin chikichik chikichik niishda niishda
siawai. © Yuskete ashi ni shuarin niishda takamtikeana nu. Ninki ashi ni shuari
enentdin takaak takatnasha shiir takamtikeawai. 7 Yusak tdratin stiam Yusa Wakani
kakarmari paant atatui nu takasmanum. Tura ash{ shuar ni takatrijiai ydiniaiktin
diniawai. 8 Junaka Yus takamtikeawai. Nékana nu shuarnasha, unuimiarua nunasha
Yusnan ujaktinian siawai. Tura mai shuaran Yusa Wakani kakarmarijiaj nuna tdratniun
stsaiti. 9 Chikichnasha Ydsan 4ujenak Yusan ti enentdimtusar nekas itiurchat ana
nuna iwiaratniun sdawai. Nincha Yusa Wakani kakarmarijiai nuna takastinian sdsaiti.
Chikichnasha jaan tsudrtinian stuawai. 10 Chikichnasha aents ninki turachminian

tiratniun stawai. Chikichnasha Ydsnan etserkatniun siawai. Chikichnasha shuar wari
yajauch wakannia pénker wakanniasha apatka nekaatniun siawai. Chikichnasha niishda

chichaman chichastinian stiawai. Chikichnasha niishda chichasman jintiatniun stawai.
1 Tura ashi shuara enentdin nu Wakanik takaawai. Tura Nii wakera nuna ankant ankant
stiawai takastinian.

Asht Yus-shuar Kristu ayashia dintsan ajainiawai

12 Tikia Kristu ayashia aintsar' ayashimkiaitji. Kristu ayashi muchitmarisha {runui.
Niisha tumaitiat chikichik ayashtiniaiti. 13 Tura imianiakrin Yusa Wakani chikichik
awajtamsamji, Kristu ayashia dintsan. Israer-shuarsha, Israer-shuarchasha, ti itiurchat
takaana nusha, ankant ainia nusha, ashi yamai chikichik ajasuitji. Tura Yusa Wakan{

14 Ayashi muchitmari aya chikichkichuiti. 15 Tuma asamtai, winia nawer
uwejruchuitiat tuke winia ayashrunuiti. ¢ Winia kuishrusha jfiruchuitiat tuke winia
ayashrunuiti. 17 Watsek winia ayashur aya jfikitkiuinkia ;itiurak antukaintiaj? Winia
ayashrusha aya kufshkitkiuinkia ;warfjiain nekapsaintiaj? 18 Nu asamtai Yus winia
ayashru muchitmari ni wakeramunam ikiusuiti. 1° Chikichik muchitmajain ;ayash
aminkiait? 20 Antsu untsur{ muchitma akuisha chikichik ayashkiiti. Iisha ndnisrik
chikich chikich iishda takayatrik métek takasar Yus wakeramu takamtsuk umfaji.

21 Winia jiiru pénker ain winia uwejrincha wakerishtatjak. Winia muukarsha pénker
ain winia nawernasha wakerishtatjak. Nunisan Yus-shuar shiir enentdimtumak ni
yachin “atsumatsjame” tichamniaiti. 22 Antsu ii muchitmari ishichik enentdimtajnia nu
atsakuinkia ti atsumawaintji. 23-24 Chikich muchitmasha, {imiancha nu, shiir iwiarmam-
taji. Tura nu muchitmaka shiir {isminia nujai nankaamas pénker wainji. Iis, shiircha nu

antsu pénker wainji. Yus ii ayashin ntnisan ati tusa najanamiayi. 25 Nujainkia ayash{
muchitmari maanaitsuk métek yainiainiawai. 26 Chikichik muchitmaram najaimiakum
ashi ayashnium wditiatsmek. Nunisan chikichik muchitmaram ayap ajakum ashi
ayashnium shiir dtsumek.

27 Nuniskete Kristu ayashijiai ayashimkiaj' nu. Tura chikich chikich ni muchitmari aji.
28 Ayashnium muchitma frunna dintsan Yus ni shuarin untsurf takatan stsaiti. Emka
Yus akatramu, nuya ni chichamen etserin, nuy4 jintinkiartin, nuya aents tirachminian
tdrin, nuyd tsudkratin, nuya ydinkratin, nuyd akupin, nuya niishda chichamjai chicharin,
mash frunui. 2% ;Ash{ Yus akatramuk ainia. Ashi Yus-Chichaman etserniuk ainia. Ash{
jintinkratniuk ainia. Aents turachminian ashi tdriniak ainia. 30 Ashi tsudkratniuk
ainia. Ashf niishda chichamjai chichamtiniak ainia. Ashi niishaa chichamjai chichasman
jintinkratniuk ainia? Atsd. Tumachuiti. 3! Tumaitkuinkia pénkera nu takastin
wakeruktarum. Tura imid pénkera nuna juj jintintiatjarme.

13

Aneatin

1Jununkanmaya aentsu chichamen untsuri chichayatnak tura nayaimpinmaya aentsu
chichamencha chichayatnak anenkratchaknaka tampur meserua dintsanak aya ten-ten
ajajai. Penké dntranak chichaajai. 2 Yus-Chichamnasha ti shiir étseriatnak, tirasha
ashi uukmancha tura ashi nekaamniancha nékayatnak, tarasha Yudsan ti enentdimtusan
murd umuchiayatnak, anenkratchaknaka penké antraitjai. 3 Ashi wi takakjana nuna
atsumainian sdayatnak tura Yus shiir awajsattsan winia ayashrincha desawarti tusan
surumayatnak tura anenkratchaknaka dntranak turaitjai.

4 Anenkartaka wari kajeatsui, tsdnkaiti, chikich shuaran shiir awajniuiti, péejchach
asa waantu enentdimtumatsui. 5 Anenkartaka natsanta nuna turichuiti, niiniunak
enentdimchaiti, kajechuiti, pachichuiti. ¢ Chikicha tunaarin wararchaiti antsu pénker
shuaran wararniuiti. 7 Anenkartaka aya katsunteawai. Tsant chichamnasha nakitiawai
antsu aya pénker ana nuna ndkawai. Tunda shuar shiir ajasti tusa tuke ndkawai.

8 Anenkrattainkia tuke amuukashtiniaiti. Antsu ju nunka amuukmataisha Yus-
Chicham etserkatin atsuttawai, tura niishda chichamjai unuimiatsuk chichastincha
amuukattawai, tura ashi nekanamtai unuimiartincha atsuttawai. ®Kame yamaikia aya
ishichik nékaji. Yus-Chichamsha amutsuk étsereaji. 10 Tura ukunam mash nekanamtai
yamankamtaik nekaamuka antar atatui.

11 Yaunchu wi uchich asan uchichia dintsan enentdimkiun chichasmajai. Antsu
yamaikia uunt ajasan uchiniun iniaisaitjai. 12 Nunisrik yamdi ju nunkanam Yus
paant waintsuji. fspik kusurunam fimsatniua 4intsankete. Antsu ukunam mai métek
paant wainniaikiattaji. Yamaikia aya ishichik nékajai. Nui antsu Yus winia nékara
dintsanak nekaattajai. 13 Watsek, menaintiu amuukashtin diniawai. Ju diniawai: Yus
shiir enentdimtustin, shiir ana nu ndkastin, tura anenkrattai. Ju menaintiunmasha
anenkrattainkia ashi nankaamakuiti.

14

Niishda chicham unuimiatsuk chichastin
1 Nu asamtai, anenkratin atarum. Tura nunisrumek Yusnan pénkera nu takastin
wakeruktarum. Imiankaska Yus-Chicham etserkatin pénkeraiti. 2 Ndjainkia niishda
chichamjai unuimiatsuk chichastin pénkerchaiti. lis, nu shuar chikich shuarjai chichat-
suk aya Yusjai chichaawai. Ni chichame penké antukchamniaiti. Yusa Wakani nin

chichastinian stiawai turasha tana nu nekaachminiaiti. 3 Antsu Yus-Chichaman étserea
nuka shuaran yayawai. Shuaran ikiatsudrtasa, tura ikiakdrtasa, tirasha atsankrattsa

yayawai. 4 Niishda chichamjai unuimiatsuk chichaana nuka aya ninki katsuartinian
yainmamui. Antsu Yus-Chichaman étserea nuka ashi Yus-shuaran ikiatsudwai.

5> Atumsha ash{ mash niishda chichamjai chichastinian wakerajrume. Tdrasha nuna
nankaamas Yus-Chicham etserkatniun wakerajrume. Aya chichastinjainkia ju imia
pénkerchakait. Kame chichasma jintiakmeka maak. Nujai Yus-shuar tsakarartatui.
¢ Enentaimpratarum, yatsuru. Nui iraakun aya niishaa chichamjai chichaaknaka ;itiura
yaintatjarum? Antsu Yus winia jintintruamuncha tura wi nékajna nunasha étserkunka
ydintatjarme. Yus-Chichamnasha tura ashi Yasnancha jintinkiuncha yaintatjarme.

7 Peemsha tura tumansha wi tdjana dintsan diniawai. Pénker tuntuifyamuka
paant nekaamniaiti. Tura pénker tuntuiyachkuinkia, nu tuntufyamu nekaachmini-
aiti. & Suntarsha mesetnum wéenakui ni kapitidntri ni wakeramun ujaktinian kachun
umpuawai. Paant umpuakuinkia suntarsha ni wakeramun nekaawartatui. Tura
paant umpuachkuinkia suntarsha ;itiurak mesetnum wétinian iwiarat? ° Atumjaisha
nuniskete. Nekaachmin chichamjaj chichaakminkia ;tamena nuna itiur nekaawartata?
Nase chichartsumeash. 10 Ju nunkanmaya chichamka ti untsuri frunui. Nu chichaman
nékakka ashi antukmin diniawai. 1! Tura chikich shuara chichamen 4dntachkunka
nfijiainkia yajaya apachia dintsanak ajajai. Niisha wijiainkia yajaya apachia aintsankete.
12 Tuma asamtai, Yusa takatri ti wakera asarum ashi Yus-shuaran ikiarartatna na takat
nekas wakeruktarum.

13 Nu asamtai niishda chichamjai chichaitkiumka chichasumna nu jintiartin Yus
seata. 14 Niishda chichamjai Yusan dujeaknaka nekas winia wakantrujai dujeajai tura
dujsajna nuna nékatsjai. 15> Antsu wikia junisan enentdimjai. Yusan dujeakun winia
wakantrujaisha dujsattajai tura enentdimtsuk 4ujsashtatjai. Kantamkuncha kantamaj
nuna enentaimkiun winia wakantrujajsha kantamattajai. 1¢ Amesha shuar iruntramu-
nam aya wakanmijiai niishda chichamjai Yus shiir yuminsakmincha nekaachmin asamtai
nékachuka dmijiai métek dujsatniun jeatsui. 17 Ti shiir Yus yuminsam aujeatsmeash
tura chikichka Yusjai ikiakdatsme. 18 Ashi dtum nushda chichamjai chicharmena
nuna nankaamas wikia chichaajai. Nuna Yusan yuminsajai. 1° Timaitiatnak untsur{
chichamjai chichasan dntumtikiashtinjainkia nankaamas Yus-shuar iruntramunmanka
aya senku chichamchijiain tiintjai, paant jintintiawartaj tusan.

20 Yatsuru, uchia aintsarum enentdimprairap. Kuirchia dintsarum tunda turashtin
enentdimpratarum tura chikich frunna nujai uunt enentdimpratniua dintsarum enen-
taimpratarum. 21 Yus-Papinium aarmaiti:

““Yajaya shuaran akupkan niishda chichamjai chichastatjai. Tura ndjaisha antur-

tukchartatui” tawai Yus.” Tu darmaiti.
22 Ntjainkia pdantaiti, nushda chichamjai chichastinkia Yus-shuarchan ashamtikiar

enentdimtikratniun Yus susaiti. Yus-shuaran tu enentdimtikratniun stsachuiti. Antsu
Yus-Chichaman etserkatniunka Yus-shuarchan enentdimtiktsuk Yus-shuaran yain-

tinian susaiti. 23 Tuma ain, nékachusha tura Yus-shuarchasha Yus-shuar iruntramunam
wayanka tura ashi niishda chichamjai chichainianak wéinkianka “mash waurka ajasarai”

enentdimturmarchartatuak. 24 Tura Yus-Chicham étserkurminkia nékachusha tura Yus-
shuarchasha nui wayanka ashi tdrumna nujai ni tunaarin {imias enentdimturtatui.

25 Ndjainkia ni enentdin dumak ana nuna paant wainiak tikishmatar Yusan shiir
awajsattawai. Tura “nekas Yus atumjaj pujawai” titiatui.

Ashi tuke shiir takastarum

26 Ayu, junisaiti, yatsuru. Atum irunkurmin shuar takastinian Yus nin susamu
tarati. Kantamdtniuncha, jintintiatniuncha, Yus iwiainiakman ujaktinniasha, nusha
chichamjai chichastinniasha, nushda chichasman jintiatniuncha, ashi Yus-shuar Yusjai
tsakararti tusar juna mash takasarti. 27 Nushda chichamjai chichainiakka chikichik
chikichik chichasarti. Tura jimiarchik menaintiuchiksha chichasarti. Tura ni timianka
jintiartiniaiti. 28 Jintiartin atsakuinkia nushda chichamjai iruntramunam chichaschat-
niuiti. Antsu ninki Yusjai chichasti. 2° Nunisan jimiarchiksha menaintiuchiksha Yus-
Chichaman etserkarti. Tura chikich shuar nui iruntrar ni etserkamun enentdimprarti
pénkerashit tusar. 30 Tura chikichik chichaakui Yus chikichan nui pujana nuna yamaram

chichaman stakuinkia emka chichaa nu inidisati. 31 Nunisrum Yus-Chicham etserkatin
wakerarmena nu chikichik chikichik chichasrum ashi jeattarme. Ntjaisha Yus-shuar un-
uimiarar kakarartatui. 32 Ydsnan étserainia nuka tuke enentdimprar chichastin diniawai.
Enentdimtsuk ndnkamsan chichasmin diniatsui. 33 Yuska pachimtak chichaman nakitiak
shiir chichasmanak wakerawai.

Chikich nunkanmasha ashi Yus-shuar iruntramunam turainia dintsarum turat-
niuitrume atumsha. 34 Yus-shuar iruntramunam nuwa chichastin surimkiamuiti. Yus
akupea ninisan ndwaka chichatsuk umin 4tin diniawai. 35 Inintrustininian wakerakka
ni jeen waketkin ni aishrin nui aniasti. Ash{ iruntramunam nuwa chichastin natsantaiti.

36 Jusha enentdimpratarum. Yus-Chicham atumjai nankamnachmai. Nunisan aya
atumjinin Yus-Chicham jeartamchaiti. Chikich nunkanmasha Yus-shuarti tarutai
enentaimpratniuitrume atumsha. 37 Atumfin shuar “Yus-Chichaman tuke etserniuitjai”
enentdimtumatsuash. Tura chikich shuarsha “Yusa Wakani tuke winia akuptaiti”
enentdimtumatsuash. Nu shuarka wi datjarmena nuna enentaimprar “nekas Yusnan
tiniuiti” tiarti. 38 Tu tadchakuinkia niisha dntrar diniawai.

39 Nu asamtai, yatsuru, Yus-Chicham etserkatin wakeruktarum. Nushaa chichamjai
unuimiatsuk chichastincha surimkiairap. 40 Timaitiat antukchamin awajtsuk ashi shiir
turatarum.

15

Kristu nantakmia
1 Ataksha, yatsuru, uwempratin chichaman wi etserkamaj nuna atumin enen-

taimtikrattsan wakerajrume. Nu chichamsha atumsha enentdimturarum tariarurme.
2Nu chichamsha atum antar enentdimtachkurmeka uwempraitrume. Wi ujakmajrum
nu tuke enentaimtaitkiurmeka nekas uwempraitrume.

3 Winia ujatkamunak ujakmajrume. Nu chichamsha ashi nankaamas duntaiti.
Juiti nu chicham: 1i tunaarin asakdrtasa Kristu jarutramkamiaji, Yus-Papinium tana
ndnisan. 4 Tura jakamtai iwiarsarmiayi. Nuyd menaintid tsawant tsawarmanum Yus
Nin iniantkimiayi, Yus-Papinium tana nunisan. 5 Nantakisha Pitrun wantintiukmiayi,
nuya ni akatramurin wantintiukmiayi. © Nuyanka kiniantusa (500) nankaamas Yus-
shuaran wantintiukmiayi. Nu shuarnumiasha ishichik jdkaru diniawai tura untsur{ tuke
pujuiniawai. 7 Nuyasha Santiakun tura nuyd ashi ni akatramurin wantintiukmiayi.

8 Ashi amtiamunmasha winiasha wantintiurkamiayi, wi yajauch wekaa ain. ° Wisha
Yus-shuaran ti yajauch awajsa asan chikich Yus-akatramujai imianchaitjai. Nekas
winia pénkerujai ni akatramurintjai tichamniaitjai. 19 Antsu Yus ti shiir anentak winia
enentdirui pujurtus pénker najataiti. Nu asamtai winia kakarmarjai takaschaitjai,
antsu Yus, anenkartin asa, winia enentdirui takaakui ashi ni akatramurin nankaamas
takasuitjai. 11 Tura wi takaakuisha tura ni takainiakuisha mai pénkerkete. Nu chichamka
mash étsereaji tura nu chichamsha dtum enentdimtusmarme.

Jdkaru nantakiartatui

12 Tisha “Kristu jakamunmaya nantakniuiti” tu étsereaji. ;Itiur nuikia shuar jaka-
munmaya nantakchatniuiti tuinia? 13 Jakamunmaya nantakchatniuitkiuinkia nuikia
Kristusha nantakchaiti. 14 Tura Kristu nantakchaitkiuinkia ii ujajnia nu penké antraiti,
atumsha Kristu enentdimtarmena nusha antraiti. 1> Ndnisaitkiuinkia iisha “Yus Kristun
iniantkimiayi” takur waitruamji. Iis, nekas jakamunmaya nantakchamniaitkiuinkia
nuikia nekas Yus Kristun iniantkichuiti. 16 Jaka nantakchatniuitkiuinkia imia Kristusha
iniantkichmaiti. 17 Tura Kristu iniantkichmaitkiuinkia 4tum Kristu enentdimtamusha
penké antraiti. Tunaarmisha asakdrchamu diniawai. 18 Nunisaitkiuinkia Yus-shuar
pujustin nékaji. Tura aya ju nunkanam pujustiniaitkiurkia Kristu dntar enentaimtakrin
ashi nankaamas waitnentrampratniuitji.

20 Antsu imiankas Kristu jakamunmaya nantakniuiti. Ashi ukunam jakanmaya tuke
jakashtinian nantakiartatna nuna Nii émtukuiti. 21-22 Yaunchu Atan tunaa tiramtai ash{

shuar jakatin diniawai. Nunisan yamaikia Kristujain tuke atakka jakashtinian nantakiar-
tiniaiti. Iis, chikichik dishmanjain jdkatin nankamnamiayi. Nuka Atankauyayi. Ndinisan
chikichik dishmanjai nantaktin nankamnamiayi. Nuka Kristuiti. 23 Yus wakerana nui
Yusna nu mash nantakiartatui: Kristu emka-juukma dintsan émtukim nantakniuiti tura
atak ju nunkanam tara ashi ni shuarin jauktinia dintsan iniantkittiawai. 24 Nuinkia
mash amuukattawai. Nui Kristu ashi kapitidnniasha, ashi akupniuncha, ashi ninisan
ju nunkanam {runna nunasha nupetak emesrattawai. Kristusha ashi mash ni Aparin
susattawai. Tura Yus Apa ashi akupin dtatui nuikia. 25 Iis, jinisan atatui. Emka Yus
Apa ashi ni nemasrin nupetak Kristun susattawai akupin at{ tusa. 26 Tura ni nemasrin
nupetak ashi amdamunam jékatniuncha nupetkattawai. 27 Yus Apa ash{ Kristun susaiti
ashi akupin atf tusa. Yus-Papinium tu darmaiti. Tura “ashi Kristun sdsaiti” tdyat Yus
Apancha susamuiti tatsui. Antsu Yus Apa ashi Nin susa asa Ninki sdsachmaiti. 28 Tura
Yus Apa ashi mash ni Uchirin Kristun nekas susamtai Kristu nuikia ash{ akupin ajas atak
ni Aparin mash awantuki ninisan surumaktatui. Nuinkia Yuska tuke ashi nankaamantu
atatui.

29 Ayu. Tura shuar jakan enentaimtusar imiantinniasha jurukamtia nuna tiruinia?
Jakaru nantakchatniuncha jurukamtai imianainia?

30 Tikia jurukamtai tuke janinkiaruitiaji? Nantakchatniuitkiuinkia dntra waitsaintji.
31 Atsd, penké dintsachuiti. Nu asamtai dtum ii Uuntri Jesukristu enentdimtakrumin
wi shiir enentdimtajrume. Tura wisha tuke tsawantin ti itiurchat pujakun jakatniua
aintsan pujajai. 32 Jakamunmaya nantakchatniuitkiuinkia wi antranak kajen shuarjai
Ipisiunam maaniakuitjai. Maa, uunt yawaa ainis kajen armai. Wats, nunisaitkiuinkia
antsu “yurumdr nampektai, kashin jékashtatjik” titiai nuikia.

33 Anannawairap. “Pénkeraitiatam yajauch shuarjai tsaninkia wekakmeka yajauch
mdatrattame” tiniu diniawai. 34 Tunda ikiuakrum pénker wekasatin shiir enentdim-
pratarum. Iis, shuar Yusan nékainiachu tuke awai. Atumin natsaaruk tusan tdjarme.

Iniantkimiu aygsh dtatna nu

35 Shuarsha inintruschaimpiash jjakarusha itiurak nantakiarat. Nantakiarsha war{
ayashniak takusarat? 3¢ Enentdimtsuk inintrawai. Jinkiaf araamsha jaka dintsan amdat-
suk. Tarayat tsapaatsuk. 37 Tsapaitniurisha araatsme antsu trikiu jinkiaichisha chikich
araka jinkiaichirisha araame. 38 Nuyd tsapaakuisha Yus wakerana nunisan nf tsapait-
niurincha stawai. Tura ankant ankant tsapaitniurinkia sdsaiti. 3° Ntnisan ashi ayash
métekcha diniawai. Aentsnaka niishaaiti. Kuntinniasha niishaaiti. Nanamtinniasha
namaknasha niishda diniawai. 40 Nayaimpiniam yaa frunui tura ju nunkanam frunna
nujai nushda {imtin diniawai. Nayaimpinmayasha nunkayasha shiirmari nushaiti. 4! Ets4
wincharisha nantunusha ydanusha mash nushaaiti. Nuamtak yaaksha chikicha winchar-
inkia chikichnajainkia nushaaiti. 42Nuniskete jaka nantaktincha. Kdurtinnium iwiarsam
jakashtinnium nantaawai. 43 Antra nu iwiarnawai, shiira nu nantaawai. Kakarmachua
nu iwiarnawai, kakarma nu nantaawai. 44 Juya ayash iwiarnawai, nayaimpinmaya ayash
nantaawai. Juyd ayash atsuk. Nunisan nayaimpinmaya ayashsha awai.

45Yus-Papinium nuni darmaiti:
“Emka dishman ni naari Atan, aents ajas iwiaaku ajasmiayi.” Tu darmaiti.
Ukunmanka, yamaram Atanka dintsan, Kristu, wakan asa, ashi dentsun nekas iwiaaku
dtinian susamniaiti. 46 Nayaimpinmaya ayashkia émkachuiti antsu juya ayash émkaiti
tura nuyd nayaimpinmaya nu. 47 Emka dishman nunkajai najanamu asa nunkayaiti.
Ukunmaya dishmansha ii Uuntri Kristu asa nayaimpinmayaiti. 48 Atanka dintsan ainia
nusha juya ayashtin diniawai. Kristu dintsan ainia nusha nayaimpinmaya ayashtin
diniawai. 49 Yamadi juyd diniakur ukunam nayaimpinmaya ayashtin ajastatji.

50 Juna tdjarme, yatsuru. Ayash ndmpentin asa nayaimpiniam, Yus akupeana nui,
wayachminiaiti. Iis, kdutainkia kdurchatniunam wayachminiaiti. 5! Yaunchu uukma
nu yamai nekaatarum. Ashf jakashtatji, timaitiatar ashi yapajniattaji. 52 Tura pusar’

muittsarnin ti wérik yapajnidttaji. Tura ashi amuukai tusa umpuartatui. Ni umpta-
munmasha Yus-shuar jékaru ainia nu atak jakashtinian nantakiartatui. lisha nuin
yapajniattaji. 53-54]Ju kautainkia yamai jékatniuitiat kdurchamnia ajastiniaiti. Tturasha
jakachmin 4tatui. Nu tdrunamtaisha Yus-Papinium aarma uminkiattawai:
“Jakatniun Yus nupetak amukuiti. 55 ;Itiur jakatjik yamaikia. Jakatniusha itiur
nupettamkan mantamataji?” Tu darmaiti.

56 Yaunchu Yus akupkamu tiniu asamtai shuar tunda tura jakatniuiti. 7 Yamai antsu ii
Uuntri Jesukristu tiramujai jdkatniunka Yus nupetkaiti. Tura incha nujai uwempratniun
amaakui shiir yaminkiaji.

58 Nu asamtai, aneamu yatsuru, kakaram ajasrum yawetsuk nankaamas Yusa takatri
takastarum. Ii Uuntri Kristujai tsaninkia takaarum nuka penké dntrachuiti. Nu paant
nékarme.

16

Yusa kuitri irurtin

1Yusa kuitri irurtinkia, Yus-shuaran Karasea nunkanam timiaj ndnisnak atumniasha
tdjarme. 2 Ashi tumintin, Yus siramna dintsam akankam ikiusta. Ntjainkia wi jeattaj nui
yaunchu akankamu mash irurmin atatui. 3 Nuj jeancha 4tum anaiyarmena nu shuaran
papijiai Jerusarénnum akupkattajai. Tura atumi kuitrumin aisha ii yachin sdsartatui.
4 Wisha wéminiaitkiuinkia wijiai wéartatui.

Papru irastatna nui

> Wi Masetunia nunkanam wétiniaitjai tura nuya Kurintiunam jeattajai. © Nuisha
untsur{ tsawant pujuschatjash. Ishichik nantusha wéchamnianum pujuschatjash. Tura
wi atak wéakui atumsha yaintkiarum shiir akuptukchattarpash. 7 Aya warik nankaamak-
tinian nakitiajai. Antsu Yus wakerakuinkia untsuri tsawant atumjai pujustaj tajai. 8 Tura
juin Ipisiunam pintikustis nampernum pujustatjai.  Juinkia Yusa takatri ti shiir takastin
awai. Tura untsuri shuar wi takaamun nakitiainiawai.

10 Timiutéu nui jeamtainkia, shiir awajsatarum; sapijmiakain. Niisha wijiai métek
Yusa takatrin takaawiti. 11 Nu asamtai nakitrairap. Antsu ydinkrum wini shiir
akupkatarum. Chikich yachjjiai tatf tusan nakajai.

12 Apurusnasha chikich yachijiai wini firmasart{ tusan ti seamjai tura penkesha
nakiarmai. Kame nii ankant aku nuj winishtimpiash.

Aujmamsamu

13 Aneara tariarum Yus nekas enentdimtustarum. Aishmanchakaitrum, kakaram
ajastarum. 14 Anenkartamujai mash tdratarum.

15 Ayu, yatsuru. Estepanasa shuari ashi emka Akaya nunkanam Yus-shuar ajasarman
métek ydinkiar takainia nd shuar seatmana nu tuke tdratarum. 17 Estepanassha
Jurtunitusha Akaikiusha atumfiya tdarmatai shiir waraajai. Atum yajd pujakrum
tujintiarmena nuna tirawarmai. 18 Niisha winia shiir enentdimtikrurarai. Nunisan shiir
enentdimtikramprattarme. Nunf aents tuke shiir enentaimtustiniaiti.

19 Asia nunkanmaya Yus-shuar amikmdatmainiawai. Akirasha ni nuwe Prisirajaisha
ashi Yus-shuar ni jeen Yus-Chichaman irunturarusha Jesusa ndariin amikmdatmaini-
awai. 20 Ashi ii yachisha amikmdatmainiawai. Nudmtaksha shiir awajnaisrum amikmaa-
niatarum.

21 Wi Papru asan juchiniak winia uwejrujai daran amikmaajrume.

22 1i Uuntri Jesukristun aneachuka yajauchiniam yuminkramu atf. “Ii Uuntri, wari
tata.”

23 1i Uuntri Jesukristu yainmakarti. 24 Jesukristunu asakrumin atumin ashf ti anea-
jrume. Nu ati.

Papru
KURINTIUNMAYA SHUARAN
Ataksha papin aar akuptukma

Kurintiunmaya Yus-shuaran Papru datramiania nu
1 Wi Péapruitjai Jesukristu akatramu. Yus nuna wakerakui ni akatramuri anaikia-
muitjai. Ii yachj Timiutéujai Yus-shuar Kurintiu péprunam fruntrumna nuna datjarme.
Kame ashi Akaya nunkanam Yusna ajasurmena nunasha aatjarme. 2 Apa Yussha, ii
Uuntri Jesukristusha shiir enentdimturma asar imiatkinchanum tuke shiir pujustinian
yainmakarat tusan wakerajrume.

Papru wditsamuri

31i Uuntri Jesukristu Apari, ii Yusri ana nuna naari uunt awajsatai. Niisha ii Aparinti.
In waitnentramaji. Tura Niisha ii Yusrinti. Tuma asa in tuke atsantamji. 41i waitiajnia
nui Yuska in atsantamji. Tura in atsantamjinia nutiksarik iisha chikich shuar wéitiainia
nuna atsankrarat tusa tdrutmaji. > Wari, Kristu wditsamuri ntkap pachiinkiaitjinia
nunisrik ni atsankramurin ndkap pachiinkiaitji. © Tuma asamtai, wéitiajnia nu, Yusa
uwemtikrampratniuri tura ni atsankratniuri atumsha takustarum tusar waitiaji. Tura
Yus in atsantampramjinia nu, Yusa uwemtikrampratniuri tura ni atsankratniuri dtum
takustarum tusar atsankramuitji. Wats, dtum uwemtikramu tura atsankramu asarum,
ii waitsajnia ndtiksarmek wditiayatrum shiir enentdimsarum katsuntramniaitrume.
7Tura “tarattawai” tu enentdimtajrume. Wari, atum iijiai métek wéitsaitrume. Nunisan
iijiai métek Yus atsantamtsurmek.

8 Yatsurtiram, iikia Asia nunkanam ti itiurchat wdinkiamjinia nu nekaatarum tusar
wakeraji. Imid itiurchat wadinkiar iikia katsuntratin jeachmaji. ° Nu itiurchatnu-
mia “iwiaaku jiinkishtatji” tu enentdimsamji. Turasha “iikia tujinchaitji” tu enen-
tdimtumatsuk, antsu jakamunmayan inianniua nd Yusan enentdimtusarat tusa nu
tdrunamji. 10-11 Jakamnia itiurchatnumia Yuska uwemtikrampramji. Tura yamaisha
uwemtikrampratajtsa pujurtamji. Tura atumsha in Yus dujtakrumninkia “Yuska tuke
uwemtikramprattaji” taji. Tura untsuri shuar Yus aujsa asakrumin, ii uwempra asakrin
untsurf shuar Ydsan yuminsartatui.

Kurintiunam wau wéchatniun Papru ujakmiania nu

12 Yatsurtiram, ju nekaatarum tusar wakeraji. Ju nunkanam pujusar tura nekaska
atumjai pujusar anantsuk tura Yus umirkar wekaimji. Aya ii nekatairijiain wekaichamji.
Antsu Yus in waitnentrama asa pénker wekasatniun yainmakmaji. Nu nekaar shiir
enentdimji. 13 Aatjarmena nu pdantaiti. Atum dujsarum nekaatin jearmena nunak aarjai.
Chikichan nekaachminian aatsjai. Pénker nekaatarum tusan wakerajrume. 14 Ishichik
nékayatrumek nt nukap tuke nekaki wetarum tusan wakerajrume. Nuinkia Jesukristu
tatinia nu tsawantaj dtum winia shiir enentdimtursattarme. Tura dtum pénker wekasa
asakrumin shiir enentdimtustatjarme. 15 Tura ii shiir enentaimtuniaj nuna nékakun
ataksha Yusa waitnenkartutairi nekapsak tusan ataksha atumiin irastinian wakerimjai.
16 Masetuinia nunkanmaani wéakun firkuta nankaikitjiarum tusan enentdimmiajai. Tura
waketkuncha ataksha {istajrum tusan wakerimjai. TGramtai wi Jutfa nunkanam weakui
atum yaintkiatarum tusan atumin {istinian wakerimjai. 17 Nuinkia ;urukamtai tirach-
maj? ;Pénker enentdimtsukek “wetajai” timiaj? ;Wi Yus-shuarcha nunisan, jimiara
chichamtiniaiti, td enentdimtursarumek? 18 Ntdchaiti. Yus tana nuna timiatrusan
umfana natiksarik iikia ii chichame umiktai tusar wakeraji. Ju chichamaik, “Ee, atsd”
tatsuji. 19 Wisha Serpanujai Timiutéujai Yusa Uchiri Jesukristunun ujakmajrume. Niisha
ju chichamaik, “Ee, atsd” tichaiti. Antsu nii tana nuna tuke umiawai. 20 Niijiaisha
Yus tana nu timiatrusan uminiui. Tuma asamtai Jesukristu enentdimtakur “nii tana

nuna nekas tdrattawai” tu enentdimji. Tu enentdimsar Yusa naari shiir awajeaji.
21 Atumniasha incha ikiakatmajnia nu Yusaiti. Kristunu ajasu asakrin tirutmaji. Tura
anaitiamak Niiniu awajtamji. 22 Tura ukunam ii achiktatjinia nuna, nekas amastatjai tusa
Yus ni Wakanin ii enentdin apujturmaji. Nujai Nfiniuitji tusar paant nékaji.

23 Atum{in itiurchatan wdinkiaij tusan nakitiakun atumi péprurin Kurintiunam jeach-
majai. Waitrakuinkia “Yus iirsati” tajai. 24 “Aya wi tdjana ndtiksarmek Yus enentdim-
tustarum” waantu enentdimtumasar nu titin nakitiaji. Yus nekas enentadimtusmaajai
kakaarme. Antsu nekas warastarum tusar wakeraji.

2

1 Tuma asamtai, atak kdntuts awajsajjrum tusan nakitiakun, “atumi tunaari
fwiartsurminin jeashtatjai” timiajai. 2 Wi atumin kuntuts awajkuncha, ;yaki winia
waramtikrusat? Aya atumek, wi nuik kintuts awajsamjarmena nuke waramtikrusmini-
aitrume. 3 Wi jeakun atumi tunaari fwiartsurminin kdntuts enentdimsajj tusan nakiti-
akun, nu papin darmaj ndtiksanak darmajai. Warf, atumketrume winia waramtikrustin.
4 Nekaatarum. Nu papin darmiajai. Kintuts awajsatjarum tusan darchamjai; antsu ti
aneajrumna nu nekaatarum tusan wakerakun datramajrume.

Yajauchin tirana nu tsankuratin

5 Tdrasha kuntuts awajtusmia nu, aya winiak kintuts awajtuschamai. Antsu atum-
niasha ishichik kintuts awajtamsayi. Patasa chichasajj tusan “ishichik” tajai. ¢ Kame
nu dishmankan iruntra chicharkarum wéitkiasmarum nuke maakete. 7 Antsu yamaikia
tsankuratniuitrume. Shiir enentaimtikratniuitrume. Niisha imid kdntuts pujus na
arant ajasain tusarum turatniuitrume. & Tdrakrum nii nekas anearmena nu paant
iniaktustarum tusan seajrume. ® Kame “aajna nuna umirtukartimpiash” timiajai. Kame
nuna nekaataj tusan wakerakun nu papin nuik datramjarme. 10 Atum tsankurearmena
nd shuaran wisha ninisnak tsankureajai. Tura tsankuratin dkuinkia, wi tsankurajna
nu ash{ atumnian enentdimtusan, Kristu fimmianum tdrajai. ! Kame uunt iwianch
Satanas in emestampratajtsa wakerana nusha nékaji. Tuma asamtai, tirawain tusar
tsankuratniuitji.

Truas péprunam Papru judkchamiania nu
12 Xristunu shiir chichaman Trdas péprunam etserkatajtsan jean, ti pénker takas-
tinian wdinkiamjai. 13 Turasha ii yachj Titiun wdinkiachu asan, shiir enentdimsatniun
tujinkiamjai. Tura asamtai Triasnumia aentsun dujsan ikiukiaran Masetinia nunkanam
wémiajai.
Kristujai nupetkamniaitji
14 Kristu Jesusjai Yuska incha nupetmamtikramak ewekatmasuitji. Tuma asamtai Nin-
cha ti shiir yaminsa pujajai. Tura kukuj kunktiakui, ashi nékainia ntnisan ii etserkamu-
jai Kristu shiir chichamen Yuska ashi aentsun nekamtikiainiawai. > Kristu in pujurtamu
asamtai Yusjai nekapsamka iikia kunkdaji. Ii kunktiajnia nuna uwemtikramu ainia nusha
tura uwemtikrachma ainia nusha nekapramnia ainiawai. ¢ Menkakatniunam weena
nuka ii kunkdajnia nuna jakamnia mejea nekapramji. Tura iwiaaku atinnium weena
nuka iwiaaku atin kunkda nekapramji. Maa, nu turatniuncha ;yaki jea?
17Kame untsuri aents kuitian achiktaj tusar Yusa chichamen yapajinia niniskechuitji.
Antsu Kristunu ajasu asar, Yus akupkamu asar, Yus fimmianum anantsuk esetsar
étsereaji.

3

Yamaram chicham najanamu
1 ;Nu takurninkia, “ataksha ninki waantu enentdimtumainiawai,” tu enentaim-
sarmek? ;Chikich tiruinia ndnisrik, “Ju aishman nekas Yus-Chichaman etserin aini-
awai” tusa pap{ aarma atumin iniaktustinkiaitiaji? ;Chikich iniaktustin nt papf atumin

M

seatniukaitiaj'? 2 Atsd. Atumka ii papiria ntniskechukaitrum. Ii enentdin nu papf
darmaiti. Tura nu papi dujsatniua nunisan ashi aents atumi tdramuri wdéinkiar ii
etserkamaj nu, Papru nekas Yusa takatrin takaawai tusa nekaamnia diniawai. 3 Iis,
tatsujak. Papi aarma nunisketrume. Nu papi Kristu darmaiti tura iisha ni papi atumin
staji. Tintiajainchu antsu iwiaaku Yusa Wakanfjiai 4armaiti. Kayanmasha darchamuiti;
antsu shuara enentdin, auka, darmaiti.

4Kame Kristunu asar, Yus enentdimta asar, nusha timiniaitji, taji. > Ju nékaji; imia iik
penké tujinkiaitji. Antsu ii tirajnia nu Yus ni kakarmarin siramkurin tdraji.

¢ Yamaram chichaman Yus najanamia nuna, incha pénker etserkatniun suramsaitji.
Yaunchu aarma chichamnum, ashi takamtsuk umirkachrikia tuke jakamniuyaji. Antsu
yamaram chichamnum, Yuska ni Wakanijiai yamaram wekasatniun sturamji. Yusa
kakarmarijiai nu chicham étserji. 7 Yaunchu chichamnaka kayanam aar Yus Muisaisan
susamiayi. Susamia nui, Muisaisa yapi ti wincha ajasmiayi. Turunamtai Israer-shuar
ni yapin fistinian tujinkiarmiayi. (Tarasha nu wincha mushatmaki wémiayi.) Tdrasha
nu chichaman shuar umirkatniun tujintiakui, nu chichamsha aya tuke jakatniunam
shudran ejemiayi. Tumayatan winchajai susamuyayi. 8 Tura yamaram chichaman
Yusa Wakani siramna nu, nujai nankaamas shfiraiti. ®Kame mesertinnium ejeana ni
chicham winchajaj susamuyayi. Tura nujai nankaamas Yusnum ejeana na chichamka
Yus fimmianum pénkeraiti. 101ista; yamaram ana nu imia shiir asa, yaunchu wincha amia
ntnaka mushatmamtikiui. 11 Nukap arur pujuschamnia nu wincha d&chamkia. Kame tuke
atinia nuke nujai nankaamas shfiraiti.

12 Nu nékakur ti paant étserji. 13 Muisais tdramia nutiksarik tdratsji. Ii uuntri Israer-
shuar ni yapin wincha ajas menkaan wainkiarain tusa tarachjai ni yapin Muisaiska nuku-
makmiayi. 14 Tura nu arantcha Muisaisan anturkarmia nuna enentaisha nukukmauyayi.
Nekaatniun tujinkiarmiayi. Tura yamaisha ntnisan yaunchu aarma chichaman dujsam
antukar nekaatniun tujintiainiawai. Kristu enentdimtuschatin ni enentdin nukukma
nu yapajiachmaiti. Aya Kristujai nuka yapajiamniaiti. 1> Yamaisha Muisaisa darmarin
aujsar nékainiatsui, ni enentdimmiari nukurkamu asa. 16 Tura aencha ni enentdi yapajia
Uuntna ajasmataikia ni enentdimmiariya nukurkamu ana nu jusamuiti. 17 “Uunt” téjinia
nu, Yusa Wakanfiti. Uunt Yusa Wakani pujana nui ankant ajastiniaiti. 18 Nuke asamtai,
iisha ii yapi tarachjai nukukchamu asar ispikia nunisketji. Uunt Kristu pénkeri iniakmaji.
Kristu pénkeri nd ntikap takaki wéakur, Kristujai métek ajastasa pujaji. Yusa Wakanikia
nuna turawai.

1Yus in waitnentrama asa ni chichamen etserkatniun ataktamsaitji. Tuma asamtai
yawetsuk takaaji. 2 Uuka tdratin ana nuyd tura natsanmaj ana nuyasha kanakmiaji.
Anankatai tusar wekaatsuji. Tura Yus-Chichamjai nakuratsji. Etserkur aya Yus-Chicham
tana nudchik étserji. Ashi aents nuna antukar, “nekas nuiti Yus-Chicham” tiarat tusar
tdraji. Wi tdjana nuna Yus nékawai. 3 Uwempratin Chicham ii étserjinia nu paantaiti.
Ayatik menkakatniunam weena nu “pdantchaiti” tuiniawai. 4 Uunt iwianch, ju nunk4
uuntri ana nu, nu aentsu enentdin ukusturuiti. Uunt Kristunu shiir chichaman ii
étsermajai tsdapnin enentdimprarain tusa ukustawai. Nu Kristu Yusan {miatrusan
nakumui. 5 lisha étserkur, Jesukristu ii Uuntrinti tu étsereaji. likia atumf{ Guntrintji
tatsuji. Antsu, Jesus ii uuntri asamtai, atumi yaintrintji, taji. ¢ Yaunchu kiritin aan Yus
tsdapin ati tusa tsdapnin awajsachmakia. Nu Yusaiti ii enentdin tsaapnin awajtamsamia
nu. Nu tsaapnijiai ni shiirmarin, Jesukristu iniakmia nuna, ashi aents nekaawarat tusar
Jesukristunun étsereaji.

Yusak enentdimtusar wekasatin
7Nu tsdapin imid pénker ana nuna ii ayashiin Yus ikiusuiti. Tura ii ayashi kakarmachu,
nuwe najanamua danin asamtai, warf, kakaram 4jinia nu Ydsnumiachukait. Ii ai nuna
nekaawarat tusa Yuska ni tsdapnintrin ii ayashiin ikiusuiti. 8 Tuma asamtai ii itiurchatri

arentmaku drinin tuke jiinkimniaitji. “Itiurkatjik” taji, tirasha Yus ydinmaji. © Aents
pataaturmainiakrincha Yus ikiurmatsji. Emesrataj tukama tujintiainiawai. 10 Kame
Kristun madataj tusa tuke wakeriarmia nunisan incha tuke mantamataj turamainiaji.
Turasha jdkachu asar Kristu kakarmari ii ayashiin iniakmaji. 1! lisha Jesusna ajasu asar
wekaajnia nuj tuke tsawant tsiumainium jasattuk ajaji. Turar ii ayashi jakamniaitiat nu
ayashnium Jesusa iwiaakmari paant iniakmaji. 12lisha Yus-Chicham étserkur ii ayashiin
jasattuk ajaji, tuma ain atumsha umikiu asarum nekas iwiaaku atin wéinkiarme.

13 Yus-Papinium yaunchu darmanum: “Yusan enentdimtusmajai, tuma asan et-
serkamjai” tatsuk. Iisha nunisrik Yus enentdimtusar wekaaji. Tuma asar étser;ji.
14Yus kakarmaiti. Uunt Jesusan jakamunmayan iniantkimiayi. Incha nunisan Jesusjai
iniantamkittiaji. Tura atumjai métek ni pujamunam juramkittiaji. Nusha paant
nékaji. 1> Atumsha untsuri aencha Yus-Chicham antukakrumin, Yus ydinmakurme.
Tuma asamtai atumsha nutiksarmek Yus yuminsarum pujarme. Nujai Yusa naari
uunt awajsamuiti. Nu nekaar wditsatin ashamatsji. 16 Tura yaweatsji. Ii ayashi
amuiki wéakuisha ii enentdinkia yamaram ajaki wéawai. 17 Wari, ukunam tuke shiir
pujustatjinia nu enentdimtakrikia, ju nunkanam waéitiajnia nu, ti itiurchataitiat, aya
yamaiya asa tiikia itiurchatchaiti, tura warik nankaamawai. Turasha ii itiurchatrijiai
Yuska ti shiir ana nuna amuukachmin ana nuna nikap suramsattaji. ® Tuma asamtai
wdinjinia nu ti enentdimtatsji. Antsu wdintsujnia nu nekas enentdimtaji. Wainjinia
nusha aya yamaiyaiti. Antsu waintsujnia nuka tuke amuukachminiaiti.

5

1 Wats ju nékaji. Nayaimpiniam ii shiir pujustinian amuukachmin ayashin Yus na-
janamun ikiurtamsaitji. Aents najanachmaiti nu. Tuma asamtai ii ayashi emesnakuisha
war{ itiurtamajia. Nuka aaka ndnisan amuukamniaiti. 2 Ju ayashnium pujusar waéitiaj,
taji. Yamaram ayash nayaimpiniam pujana nu achiktai tusar wakeraji. 3 Ayashtichu
ajasaij tusar, yamaram ayashtin ajastaitsar wakeraji. Pushia nunik yamaram ayash
in nukurmaktai tusar wakeraji. 4 Tura jui ayashjai pujusar wditsar pujakur shiir
enentdimtsuji. Arut pushi diktinia ninisrik ju ayash ikiuktiaitsar tatsuji. Antsu yamaram
pushi entsartinia ntnisrik yamaram ayashnium tuke pujusmi tusar taji. lista, ju ayash
amuukachminkiait. Yamaram ayashnium pujusar tuke iwiaaku pujustatji. > Yamaram
ayashintin ajastinian iwiarturmaruitjinia nu Yusaiti. Tura nekas turattajai tusa ni
Wakanjn suramsaitji.

67 Ju nékaji. Ju ayashnium pujajnia juinkia Uunt Jesusjai pujatsji. Tuma asamtai,
wéinjinia nu ti enentaimtutsuk Yus enentdimtusar tuke shiir enentdimsar wekaaji.
8 Tura ju ayashniumia jfinkir Uunt Jesusjai tuke pujustaitsar wakeraji. Tura turattaji
tu nékaji.  Tuma asamtai ju ayashnium pujakrisha tura ju ayash ikiukrisha Uunt Jesus
tuke waramtiksatai taji. 10 Warf, ju ayashjai ii tiramajnia nu ujakam, “pénkeraiti”,
“yajauchiiti” Kristu turutit tusar, ashf iisha Uunt Kristui jeatniuitji. Tura ii tiramujai
métek akirmaktatji.

Kristun waramtiksataj taji

1 Tuma asamtai ju nékaji: Uunt umirkashtin ti tsiumainti. Nu nekaar ashi shuar Yus-
shuaran awajsataj tusar ti takaaji. Tura incha Yus nékarmaji. Tura ii tiramuri dtumka
atumi enentain paant nékarme, tajai. 12 Ataksha, “wi pénkeraitjai” tusar nu tatsuji.
Antsu, ii tiramu nekda asakrumin enentdiniam ana nuna enentdimtsuk aya patatkea
nujai warainia nd shuar tsanumprutmainiakui yaintkiatarum tusar taji. 13 “Waurkaiti”
turamainiajiash. Nusha warf, itiurtamajia. Ashi tdrajnia nu, Yus aneakur tura atumin
yaintai tusar tdraji. 14 Kame ashf ii tdrajnia nu Kristu anenkrattairijiaj tdraji. Kame ju
nékaji: Kristu ashi shuaran jaruku asamtai, Yus {immianum ash{ iisha jaka ninisaitji.
15 Kristu ashi shuaran jaruk nantarkimiayi. Tuma asamtai Kristunam iisha iwiaaku
pujajnia jui, itk wararmamtsuk, Kristu umirkatniuitji. 1 Tura yamaisha aya ni ayashi
firsar, “nu shuar pénkeraiti” tura “nu shuar yajauchiiti,” titin tujintiaji. Kame yaunchu

aya ni ayashi firsar “Kristu yajauchiiti” tu enentdimsamiaji. Tura yamaikia yapajidr,
esetsar enentdimkiur “Kristu Yusa Uchirinti” taji.

Kristujai yamarmaitji

17 Tuma asamtai, Kristunu ajasuka yamaram najanamuiti. Yaunchu enentdim-
tairi menkakayi. Antsu nunaka f{ikias ni enentdimtairi nekas yamarmaiti yamaikia.
18 Nunasha Yus tdraiti. In nawampramkattsa Kristun akupturmakuitji. Tura nu
etserkatniun incha ataktamsaitji. 1° Yuska in tunaarinniutin asutidmatniun nakitiak
Kristujai nawampramkamiaji. Tura incha Yus-shuartin nu ujaktinian ataktamsaitji.
20 Kristunu ataksamu asar, Yuska “winia Uchirjai nawamnaikiatarum” tusa ii wenejai
atumin seatmarme. Tuma asakrin, Kristu ndariin “turatarum” tdjarme. 2! Kristuka
tunaan penké tdrachmiayi. Timanak ii tunaariin Yus Kristun makuumiayi. Nuna tura
Kristunam makuuchmin awajtamsamiaji.

6

1-2Ni Papiriin Yus yaunchu Isayasan juna timiayi:

Tsawant jeamtai, ame seatmena nuna anturkamjame. Uwempratin tsawant jeamtaisha

yainmajme.

Wats yamaikia Yus seatin jeayi. Yamdi Ydsnum uwempratin jeayi. Tuma asamtai, iikia
Yusa takatrin pachitkiajnia nu, Yusa anenkrattairi pénker achiktarum tusar seajrume.
3 Tura “Papru etserkamuri dntraiti” tfarain tusar chikich yajauch enentdimtiktsuk
pénker wekaaji. 4 Nekas Yusa takarniurintji nuna paant nekaawarat tusar wéitiayatrik,
atsumayatrik, itiurchathnum pujayatrik shiir katsunteaji. 5 Ju itiurchat wainkiamji: kat-
sumpramkarmaji; sepunam enketmawarmiaji; charaa-charda awajtamiarmiaji; takatcha
ti itiurchat takasmiaji; kanutsuk pujumiaji; tura tsukasha ti tsukammiaji. ¢ Tunda
nakitrar wekaaji; Yus-Chicham unuimiatraitji; shiir enentaijiai katsuntrar wekaaji.
Chikich shuar pénker awajeaji; Yusa Wakani pujurtamkurin shuar nekas aneaji; 7 nekas
chicham ana nu étsereaji; tura Yusa kakarmarisha nt paant iniakmaji. Tura ni nemasrin
nupettukain tusa suntar ni tantarin juana nunisrik iisha ii nemasri fwianch nupet-
tamkajj tusar ii Yusri tuke umirkar wekaaji. & Shuar shiir enentadimturmainiakrincha,
yajauch enentaimturmainiakrincha, pénker chichartamainiakrincha, yajauch chichar-
tamainiakrincha tuke Yusjai shiir wekaaji. “Waitruiniawai” turamainiakrincha tuke
nekas chichaaji. 2 “Nu aents nékatsji” turamainiakrincha Yusnumka nékanji; jakatin
tstumainnium wekayatrik tuke iwiaaku pujaji; asutidmuitiatrik mantamnatsji. Yusa
takarniurintiaj nu ashi nujai paant nekaamniaiti. 10 Kdntuts pujayatrik ii enentainkia
waraaji; kuitrinchaitiatrik chikich shuar kuitrintin awajeaji; penké takakchiatrik ash{
wainji.

1 Yatsurtiram, Kurintiunam pujarmena nu, ashi paant ujakchamkajrum. Ti anea-
jrumna nu nékarme. 12 Wikia atumin paant chichastajtsan wakerajrume; antsu dtumka
anenttsuk paant chichastin nakitrarme. 13 Winia uchirua nunisnak chichaajrume;
wi tuke paant chichaarjarmena ndnisrumek atumsha atumi enentdin ana nu, paant
ujatkatarum tusan seajrume.

Yusa jeentji
14 Yus-shuar Yus-shuarchajai tsaninktinian enentdimsashtiniaiti. ~War{, ;Yusan
umirna nu shuar, iwianchin umirna nt shuarjaj métek enentaimiainiawak? ; Tsdapnisha
kiritjai maimtek dminkiait? 15 ;Kristuka uunt iwianchjai nawamnaikiamniakait? ;Yus-
shuar Yus-shuarchajai tsanin shiir pujusminkiait? 16 ;Iwiaaku Yusa jeencha antar-
yus pujustinkiait? Tura atumsha iwiaaku Yusa jéentrume. Yus Ninki ni Papiriin juna
tichamka:

17 Tuma asamtai junasha timiayi:

Nii matsatainia nuy4 jlinkitiarum, tura niiya kanaktiarum, tawai Uunt Yus; tura yajauch
ana nu antinkiairap. Turakrumninkia awayattajrume.

18 Tura atumf{ Apari atatjai; &tumka winia uchir dtatrume. Nuna Wi imid kakaram uunt
Yus asan tajai. Tu darmaiti.

7

1 Tuma asamtai aneamur yatsurtiram, nusha, Yus timia nu, in tiramji. Nu tuma
asamtai ii ayashi tura ii enentdisha yajauch ajasain tusar, ashi tunda ana nuy4 kanak-
tiniaitji. Tdarar “Yusak nekas ii Guntrinti” takur, ii ayashisha, ii enentdisha takamtsuk
tuke tsawant Yus fiktustiniaitji.

Kurintiunmayga shuar enentdimprarmatai Papru warasmiayi

2 Ataksha nawamnaikiatai. likia shuar yajauch awajsachmaji; yajauch jintintrachmayji;
anankachmaji. 3 Makuutai tusan nuna tatsujai. Antsu nuik tichamkajrum, iwiaaku
pujakrisha jakarsha dtumka ii enentdin 4chitkiarme. * Araantutsuk 4atjarme; shiir
enentdimjai. Itiurchatnum pujayatnak, atumin enentdimtusan enentairui kakaram
enentdimsan waraajai.

5 Juj Masettinianum penké ayamprachmaji. Antsu ti wéitsamji. Aentsnumia itiur-
chat wdinkiamji, tura ii enentdjjiainkia ashamkamji. © Tura kdntuts pujakrincha Yus
ikiakatmartinian nékawai. Tuma asamtai Titiun akupturkamai. Nujai winia enentdirun
ikiakdrmai. 7 Tura atum nii ikiakdrmarumna nuna Titiu ujatkamai. Nuna antukan
ti warasmajai. Titiuka 4tum {irsatin wakerarmena nuna ujatkamai; tirunamia nuna

kiintuts enentdimmiarumna nusha, tura winia anentu asarum enentdimturumna nuna
ujatkamai. Nuna antukan nii nankaamas warasmajai.

8 Papi nuik akupkamaj nu dujsarum kuntuts enentdimprarme; nunaka nékajai.
Tarasha ii akupmainchu turaitjai tatsujai. Eta, nuikkia timiajai, tdrasha yamaikia
tatsujai. Papi dujsarum ishichik kuntuts enentdimprarumna nuna nekaan waraajai.
9 Kame kuntuts enentdimprakrumin waraatsjai. Antsu atum{ tunaari nekaarum kdntuts
enentdimprarum atumi enentdj Yusjai yapajia asakrumin nuna nekaan waraajai. Kame
Yus wakerana nudtiksarmek kidntutsrum katsuntearme; tuma asamtai iikia nu papijiai
yajauch awajsachji. 10 Nekaatarum. Yus wakerana nutiksan kintuts katsunteakka ni
enentdi Yasnum yapajidwai. Nuinkia ni tunaariya uwempraiti. Nuka “tdrumainchu
tdraitjai” tichamniaiti. Antsu Yusan enentaimtutsuk kuntuts pujakka ni enentdj yapa-
jiashtatui; yapajitsuk ni tunaarfya uwemtsuk jakattawai. 11 Tura iistarum; Yus wakerana
nadtiksarmek atumf{ kintutsri katsuntearme. Tuma asarum wi datjarmena nu esettsarum
enentdimtusurme. Atumf tiramuri ujatkatajtsa wakerimiarme. Tura nu tunda nakitra-
marme; tura ashamkamarme. Tura yajauchin tdramia nu asutidmarme. Tura winia

anentu asarum wi timia timiatrusrumek turatai tusarum ti wakerimiarme. Nu tura
asakrumin pénker turarmena nu, paant iniakmarme. 12Kame yajauchin tiramia nuna ni

tunaarin iniaisat tusan wakerakun, tura wéitias pujumia nu atak shiir enentdimsati tu-
san wakerakun nu papin datramjarme. Tura ni nankaamas dtum YUsnum in anearmena
nu nekamatarum tusan datramjarme. 13 Atum umikiu asarum waraakrumin iisha shiir
enentaimji. Tura shiir itiaamarumna nuna Titiu waraak ujatkamtai nd nankaamas shiir
waraaji. 4 Atumin shiir enentdimtajrumna nuna Titiun ujakmajai. Tura nuna nekas
aan Titiu nekaamai. Tuma asamtai atumin natsantrachmajrume. Kame atumin tuke
nekas ana nuna timiajrume. Nunisan atumnian Titiun timiaj nusha nekasauyi. 15 Tura
Titiuka atumin enentdimturmas ti waraawai. “Jiatmaktajtsa winiatsuash” tusarum ti
ashamkachurmek. Tumayatrum, nii pénker tati tusarum pachischarme. Tura nii taa

seatmarma nu umikiurme. Titiuka nuna enentdimias waraawai. 16 Tura wikia, 4tum
pénker tGramurmin nekaan tura pénker tdrawartatui tu enentdimsan waraajai.

8

Yus-shuarti ii kuitri siusatin

1 Yatsurtiram, Masetiinia ninkanmaya Yus-shuaran Yus waitnentainia nuna yamai
ujaktatjarme. 2 Ti itiurchatnum nekapsamu ainiawai. Tumayatan warainiawai. Tura
ti kuitrincha diniayatan emeentutsuk kuitrinniua ndnisan suiniawai. 3 Juna wi paant
nekaan ujaajrume. Niisha wakeramujaj susatniun jeainia nuna stiniawai; tura ni
nankaamassha sdiniawai. 4 Yus-shuaran kuitrinchan stsartaitsa ti wakeruiniak, nu
tdratniun ti seatmarmaji. > Tura ii enentdimmiaj ni nankaamas tirawarmiayi. Emka
Yusnum ninki sumamawarmiayi. Tura Yusa wakeramuri turattaji tusar incha “yain-
tajrume” turammiaji. © Tuma asamtai, “Masetinia nunkanam kuit juuktin nanka-
mamamna nu, Kurintiu peprunmasha amukta” tusar Titiu seamiaji. 7 Atumsha ashi{
pénker tdratin ti nékarme. Yus enentdimtustincha, unuiniartincha, ju nunkanmaya
nekaatniusha, in aneatniusha nuka ashi nékarme. Wats, jusha tiratarum. Yus-shuar
kuitrincha ainia nu achikiarat tusarum Titiu tdmatai nikap susatarum.

8 Kame atum{ Guntria nunisnak akupeatsjarme, turatniuitrume tusan. Antsu chikich
shuar ni kuitrin susartasa ti wakeruinia nuna atumin ujakan, atumi anenkrattairi nekas-
pashi tusan nekapsatajtsa pujajai. ° Ii uuntri Jesukristu waitnenkartutairi nékarme.
Ashi takakuyayi, tura atumin anenma asa kuitrincha nunisan ajasmiayi. Ju nunkanam
kuitrincha nunis ajasmatai &tum nayaimpiniam kuitriniak tusa tdramiayi.

10 Juna enentdimjai. Nuik uwitin, “ydintatji” tichamkarum. Tura nu tdratin ti
wakerimiarme. 1! Nankamamarmena nu yamaikia amuktarum. Nuik ti wakerimiarmena
nunisrumek yamaisha susatin jearmena nu susatarum. 12 listarum. Ni kuitrin Ydsan
nekas susatajtsa wakerakuinkia, nii jeana nuna susat tusa Yus wakerawai. “Jeana nu
nankaamas susati” tatsui Yus.

13 Chikich ti nikap susarum atumnia tdasat tusan tatsujai. 14 Antsu ashi métek
takusarat tusan tajai. lis atumsha yamaikia ti nukap takakrume; nujai atsuma nu
susatniuitrume. Ukunam chikich tsawantaj 4tum atsumashtarmeash. Nuinkia niisha
atumin suramsarti. Nu turatin dkuinkia ashi métek takustin dtatui. 15 Yusa Papiriin
yaunchu darman nunis tatsuk:

Nukap takusmia nu ampirchamiayi; tura ishichik takusmia nu atsumachmiayi.

Titiu chikich Yus-shuarjai Kurintiunam wetin drmiayi

16 Tura wi aneajrumna nuinisan atumin aneatniun Yus Titiun susamiayi. Tuma asamtai
Yusan yuminsan pujajai. 17 Iis, wi takui wétinian wakerimiayi. Tura nt nankaamas,
atumin anenma asa, ni enentdijiain wéawali.

18 Tura chikich Yus-shuar Titiujai akupkatajtsa pujaji. Nu shuar Yusa Chichamen ti
penker etserainakui, ashi Yus-shuar iruntramunam nin pénker dujmatainiawai. 1° Tura
nud shuarnaka ii tsaniakmari at{ tusar ash{ Yus-shuar iruntramunam nuna anaikiarmiayi.
lijiaj kuitian jukiarti tusar anaikiarmiayi. Iis Yusa ndarin ashi aents uunt najanawarat
tusar tura ashi shuar atum{ tsankarin nekaawarat tusar nu takat turatsjik. 20 Iis, ju
kuit ii jukittiajnia nu, ndkap asamtai, aents tsanumprutmawaraij tusar, Titiujai tura ju
shuarjaisha wéaji. 21 Yus {immianumsha, aents {immianumsha ii naka wekaajnia nuna
nekaawarat tusar turaji.

22Nu jimiard shuarjai chikich Yus-shuar akupeaji. Yusa takatrin takastasa ti wakerana
nu nekas nékaji. Tura 4tum ydintin ti wakerarmena nuna nekda niisha atumiin
jeataj tusa ti wakerawai. Nuna tdmak Yusa takatrin takastinian wakerana nuna paant
iniakmawai. 23 Tura aisha chikich shuar Titiun nekaataitsar anintruiniakuisha, “Titiu
Papru tsaniakmarinti. Incha ydinmaktajtsa Paprujai takaawai” titiarum. Chikich Yus-
shuaran nekaataitsar anintruiniakuisha, “Yus-shuar akupkamu diniawai, tura Kristu
ndarin shiir awajin diniawai” titiarum. 24 Tura atumi anenkrattairi ashi Yus-shuar
nekaawarat tusarum, nu shuar pénker itiaatarum. Nu turakrum, atumnia ii shiir timiaj
nu nekasaiti tu iniaktustatrume.

9

Yus-shuaran kuitrinchan siisarmia nu

1-2 Kame atum Yus-shuar kuitrincha stsatin wakerarme; nuna nékajai. Tuma
asan nunaka datrachminiaitjarme. Atumsha susatin wakera asakrumin wi nunasha
shiir enentdimsan, “Akaya nunkanmaya shuar nuik uwitinia wakerusmatak yéintinian
wakeruiniawai” tusan Masetunianmaya shudran ujaajai. 3 Tura “kuitniasha stsatniun ti
wakeruiniawai” timiaj nuna, “waitiaiti” tarain tusan nakitiajai. Tuma asan, kuit susata-
jtsa wakerarum nu iwiaratarum tusan nu menaintiu Yus-shuaran nuna yainmakarat tu-
san emka akupenajai. * Wi ukunam Masetinianmaya shuarjai atumiin jean, kuit stsatin
timiarmena nuna iwiarachman wdinkian natsarajj tusan, tura atumsha natsarairum
tusan tdrajai. Wari, “stsatniun ti wakeruiniawai” tuke tu wéatsjak. 5 Nu tuma asamtai,
au takui stiarme tu enentdimsarain tusan ju Yus-shuaran emka akupenajai. Niisha
nu kuitian iwiaratniun ydinmakarti, tajai. Nuinkia wisha Masetunianmaya shuarjai
ukunam jeawakrin, nu kuit atumsha nekas atum{ enentdjjiaink' sisatin wakerarmena
nu nekaamnia atatui.

¢ Tura junasha paant tdjarme: ishichik araana nu ishichik juuktatui. Nukap araana
nusha nukap jauktatui. Kuit sisatniusha niniskete. 7 Tura ashi shuar ni enentdin
enentdimsana nunak susati. “Nakitiayatnak susatjai” tichamniaiti. “Turutainiakui
susatjai” tichamniaiti. Shiir enentdimias stiana nuna Yuska shiir enentdimtawai. 8 Ashi
pénker ana nuna suramsatniun Yus tujintiatsui. Nujai dtum atsumashtatrume. Tura
chikichan ydintin nikap takustatrume. ° Yus-Papinium ju aarma awai:

Kuitrinchan ndkap susayi;

nuna tura, tuke turatin atatui.
10 Arakmaun araakan stiana nusha Yusaiti. Tura yurumkan stiana nusha Yusaiti. Niisha

atum pénker araatniun suramsattarme. Tura araarumna nujai pénker turatarum tusa
araakrumin ipiampartatui. !! Tuma asamtai ndkap juukma takaku asarum, nukap
sisatin jeattarme. Nuinkia siarmena nuna ii uwejeyan chikich Yus-shuar achikiar
Yusan yuminsartatui. 12 Warf, ju kuit Yus-shuar kuitrincha stiakrin ni atsumamurincha
atsumachartatui. Tura nu nankaamas Yusan ti yuminsartatui. 13 Nu shuar ydintai
tusarum tura ash{ Yus-shuar yaintai tusarum sdatsrumek. Nujaj Kristu shiir chichamen

umiarmena nuna nékainiawai. Tura kuitrum emeentutsuk sua asakrumin niisha
Yusa naarin uunt awajsartatui. 4 Kame Yus atumin ti waitnentramainiakui kuftrum

statsrumek. Sua asakrumin nu shuar atumin ti anenmainiak Yusan dujturmasartatui.
15 Tura ashf iisha ii Yusri ti yuminsatniuitji! ;In sGramjinia nuna yaki jintfartinian jea?

10

Papru nekas jintintiamniaiti

chikich shuar turutainiatsuk. Kame imia wiki Papru Kristu anenkartutairijiai juna
seatjarum tusan pujajai. 2 Atumi weatkamuriya shuar chichainiak “Papru ni tsaniak-
marijiai ju nunkanam akupin ajastai tusar wakeruiniak jintintiainiawai” turutainia nuna
kiishtumaktajtsan enentdimjai. Wisha atumiin jean kakaram chichaschataj tusan, nu
antukairap tu seajrume. 3 Aentstanka nunkanmaya 4entsuitji, tdrasha ji dents maania
aintsar maaniatsji. 4Ju nunkanmaya nankijiai maaniatsji antsu ii nankiri Yusa kakar-
marinti. Nujai iwianchi kakarmari ndpeteaji. 5Ju nunkanmaya aentsu jintfamurinkia
tura waantu enentdimtumamurinkia, Yus nekaatniun itit awajea nuka, nu nankijiai
nupeteaji. Tura ashi ju nunkanmaya enentdimsatin yapajniak, emetamu dintsan, Kristun
umirkarat tusar nu nankijiai ndpeteaji. © Nekas umirkatin dtum jeawakrumninkia
nuinkia umirkatniun tuke nakitiainia nu, Yusa kakarmarijiai asutiattaji, tajai.

7 Atumsha aya patatek ana nu iiyarme. Wats, shuar nekas Kristunu ajasman nekamaka,
ndnisan winiasha Kristunuiti tu enentdimtursatniuiti. 8 Yusa kakarmarijiai akupeaji
tuke takuncha natsaamatsjai. Nu kakarman atumin pénker jintintiatarum tusa Kristu
suramsaitji. Kame atumin emesratniun suramsachuitji. ® “Ni darmarijiai awaktamkata-
jtsa wakerutmaji” tatsurpash. Nuchaiti. 10 “Papru darmari ti kakaram diniawai, tura jui

pujak kakarmachuiti; tura etserkatniuncha nékatsui” turutainiawai. 11 Wats, tuinia nuka
junasha nekaawarti. Yaja pujakur kakaram dajinia ndnisrik atumjai pujakrisha kakaram
turattaji.

12 “Wiki imid pénkeraitjai” tuinia nujai méteketji tatsuji. Ni shuaraitji tatsuji. Wari,
niisha imia ninki nekapmamainiawai. Tura ni ai fisar “nu nankaamas pénkeraitjai” tu
wéenawai. Nuna tdruiniak netse tdruiniawai. 13 Antsu iikia, ii nekamatin jeajnia nt
nankaamas waantu ajaschattaji. Ii takastatjinia nui Yus Ninki jintintramji. Nu arant
wéatsji. Kame atumiin takastinian Yus tsankatramkaitji. 14 Tuma asamtai, tajinia nu
Yus tsankatramka nu iniankas tdratsji. Wari, iisha emka Kristu chichamejai atumiin
jeachmakaj', “Emka jeamji” tdjinia nu antrar tatsuji. Kame Yus tsankatramakrin jeamji.
15 Chikich takasmanum iikia waantu enentdimtumasar, “ii takatrinti” tatsuji. Antsu
yamai enentdimtarmena nd nankaamas Yus enentdimtustarum tusar wakeraji. Nu
tarakrumninkia atumiin tuke takasminiaitji. 16 Nuyasha chikich takaana nuj takatsuk
dtum pujarmena nu arant pujuinia nusha Yus-Chicham ujaktaj tusar wakeraji. Nu turar
chikich shuar takasma “{iniuiti” tichattaji.

17 Tura pénker enentdimtumastaj tusa wakerakka, Ydsnaitjai tusa pénker enentaim-
tumasti. 18 Wari, ninki “pénkeraitjai” tumamna nuka anturkachminiaiti. Antsu Uunt
“pénkeraiti” tana nu shuar nekas pénkeraiti.

11

Antar etserniun Papru dujmateawai

1Waurua nunisnak chichastatjana nu anturtukaintrumeash. Ee, anturtuktarum tusan
seajrume. 2 Atumniasha Kristunak anajmamtikrajrume. Tura nuwa chikich dishmankan
nékatsuk ni dishrijaink! nuatnaiya ndnisrumek dtum chikicha chichame umirtsuk aya ni
chichamenk! umiakrumin Kristui ejetaj tusan wakerajrume. Nuna tdrataj tusan atumin
akasmatajrume. Nu akasmaktinian Yus surusuiti. 3 Turasha fwianch ni nekatairijiai
emka nuwa Epan anankamia nutiksan atumniasha Yusa jintiya awajimtikramar Kristu
aneashtinian enentdimtikramprarmatai anankamu airum tusan tsuutajrume. * Wartf,
chikich shuar Jesusnan nushda étserkamujai tainiakuisha pénker dntarme. Tura nushda
wakan achikiam, nushda chichamjai uwempramniaiti tu etserainiakuisha, nekasapitia
tdrume. 5 Kame “Yusnumia akatramu asar etserkatin imid nékaitji” tuinia nujai
nankaamas nékaitjai, tu enentdimjai. © Ti pénker chichastinian nékachiatnak winia
nekaatairsha taamtsui. Nunaka ii tiramurijiai tuke paant iniakmaji.

7 “Akirkata” tatsuk Yus-Chichaman atumin ujakmajrumna nui ;tunda tdrajak? Atum
ankant ajastarum tusan wikia péejchach ajasu asan, “etserkamunam akirkata” ticham-
jarme. 8 Antsu atumin ydintaj tusan pujakun chikich Yus-shuarnumia kuitian suruini-
akui achikmiajai. Nuna tiran ni kuitrin emeentukmiajai. ° Tura atumjai pujusan at-
sumaknasha atumniaka seachjarme. Masetiinianmaya Yus-shuar taar, wi atsummiajna
nuna surusarmiayi. Nu tuma asamtai tajarme, seachjarme tura seashtatjarme. 10 Ashi
Akaya nunkanam nuna ujaktinian suritrukchartatui. Nuna tdkun Kristu nekasrijiai tajai.
11 ;Urukamtai nuna taja? ;Atumin aneachu asanak taja? Atsa. Aneajrumna nuna Yus
nékawai.

12 Tdrasha wi tirajna nuna tuke turu wétatjai. “Papru tirana nunisrik taraji” tuinia
nuna tfarain tusan tdrattajai. 13 Wari, niisha Yasnumia akatrachma diniawai. Anankartin
diniawai. “Kristu akatramurintji” tuma ataj tusar wekainiawai. 14 Nusha urukaku
tdmait tichamniaiti. War{, imia Satanaskesha “nayaimpinmaya akatramuitjai” tuma
ataj tusa wekaatsuk. 15 Nuinkia imia ni suntarisha pénkeran tirawai tuma atai tusar
wekasachartinkiait; tirasha ni amuamurinkia tunda tiriarma nujai métek nekapma
asutiatin atatui.

Papru wditsamia nu



2 KURINTIUNAM 11:16 242 2 KURINTIUNAM 12:6

16 Ataksha tdjarme “waurkaiti” tu enentdimtursacharti. Kame “waurkaiti” tu enen-
tdimturiatrumek, chichastin tsankatruktarum. Ishichik waantu enentdimtumastaj tu-
san wakerajai. 17 Tura waantu enentdimtumastaj tdjana nu, Uunta tsankatramurijiai tat-
sujai. Antsu waurka ndnisnak chichaajai. 18 Untsur{ ju nunkanam uunt ajasar ti waantu
enentdimtumainiakui wisha ishichik waantu enentadimtumastatjai. 1° Imid nékayatrum

waurka ainia nu shiir enentdimtusrum anturearme. 20 Niisha atumin takamtikramaini-
akuisha, kasartamainiakuisha, atumi nérenniuri ajainiakuisha, yajauch chichartamaini-

akuisha, yapimin awattamainiakuisha ashi nu katsuntearme. 2! Natsamayatnak tdjarme
jiikia nu tdratin kakarmachuuji! Wats, niisha araanainiatsna nuna wisha araantatsjai.
(Waurka nunisnak chichaajai.) 22 Niisha Ipriu-shuar diniakuisha wisha ndnisnak Ipriu-
shuaraitjai. Israer-shuar ainiakuisha wisha nunisnak Israer-shuaraitjai. Apradma
weeatri adiniakuisha pai, wisha ninisnak. 23 Kristu takarniurintji, tuiniawai. Wikia

enkeamuitjai; ti ntkap janinkiamjai. 24 Israer-shuar chikichki achirkacharmai. Antsu
timiajni senku jea achirkarmai. Tura emka achirkarmia nui awa-awatatkua trainta
nuiwi ejeyarmiayi. Tura nu timiajni senku jea achirkarmia nuisha nutiksan nujai métek
awatturarmiayi. 25 Numijiai menaintii awatturarmai. Kayajaisha mantuatai tusar
chikichk{ tukurarmai, kanusha menaintitt wayamai wi enkempran wekaimiaj nui. Tura
nayaantsanam ajapén chikichik kashi nui pujusan tsawarmajai tura nu tsawantcha tuke
pujusmajai. 26 Ti nukap wekasaitjai. Tura entsd wekasan tsiumainian wainkiaitjai.
Tura kasa shuarjaisha, wii shuarjaisha tura yajaya shuarjaisha tsiumainian wéinkiaitjai.
Péprunmasha, kampuniunmasha, nayaantsanmasha tsiumainian wiéinkiaitjai. Wait
Yus-shuarsha yajauch awajtustaj tusar wakeriarmai. 27 Itiurchatnasha ti wdinkiaitjai;
takatnasha ti takasuitjai. Ti untsuri kdnutsuk pujusuitjai. Tsukamaknasha, kitiamak-
nasha wiitsaitjai. Ti ijiarmaitjai. Pushir tdasmatai tsetsekruf waitsaitjai.

28 Tura nuna nankaamas, kaarka kijin jikitniua ninisnak Yus-shuar pénker wekaini-
awash tusan ashf{ tsawant ti enentdimsan pujajai. 2° Chikichik Yus-shuar kakarmachu
pujakui wisha kakarmachu nekapeajai. Shuar chikichan tunaanum ajuawarmatainkia
wisha natsamakun kajekan waéitiajai. 30 Maa, waantu chichastin dkuinkia, antsu winia
kakarmachu awajtuinia nuna ujakan waantu ajasaintjai. 3! Yus, ii Uuntri Jesukristu Apari
ana nu (ni naari tuke shiir awajsamu atf) wi wditratsjana nuna nékawai. 32 Tamasku
péprunam pujai nu nunkanmaya akupin winia jinkid juruktiaj tusa wakerak pepru
tanish téntakma waitiriin suntaran apujsamiayi. Aretas uunt kapitidn pujai tiramiayi.
33 Tdrasha uunt chankinnium enketawar pepru aa tanishri dankamunam jiiki itiararmi-
ayi. Tu uwempramiajai.

12

Papru wdinkiamia nu

1 Kame wiki shiir chicharmamsatniun nakitiajai. Timayatnak fimiarjana nuna tura
uunt Yus iniaktursamia nuna ujaktiniaitjarme. 2 Kristun umirin ana nd dishmankan
nékajai. Nu dishman jimiard nayaimpin nankaikin menaintid nayaimpiniam junakniuiti.
Nusha katurse uwi nankaamasuiti. Kame ayashtiuk wakaashit, tura ayashtichu
wakaashit. Nunaka nékatsjai; aya Ytsak nékawai. 3 Tura nekas junakniua ninaka néka-
jai. Ayashtiuk wakaashit, ayashtichu wakaashit, ninaka aya Ytsak nékawai. 4 Yus-shuara
wakan{ shiir pujutainium junakmiayi. Nuisha paant awajsachmin ana nuna antukmiayi.
Nii antukmia nd chicham paant awajsatniun suritkiamuiti. 5 Nu dishmanka tdrunamuri
nankaamakuiti tajai. Tura wikia nankaamakuitjai timamtsuk, kakarmachuitjiana nuna
paant ujaajai. © Nankaamakuitjai timamtiaj tusan wakeraknaka nekas timiniaitjai,
antran tichaintjai. Tdrasha turatsjai. Winia tiramuruk wainkiarum winia chichampruk
antukrum, waritia enentdimsarum nujai métek enentdimtursatarum tusan wakerajai.

7Wi nayaimpiniam wéinkiamajna nu timia pénker asamtai dntar waantu enentaimtu-
maschatniun, janki mesertinia ninisan winia ayashruji najaimiatniun sunasmiajai. Nuka
wi widitsatin Satandsnumia akupkamuiti. 8 Nuka jurutkitia tusan Uuntan menaintit
seamjai. ° Tuma ain Uunt winia turutmiayi “Atsa. Jaa pujayatmek winia waitnenkar-
tutairjai shiir pujame. Shuar kakarmachun winia kakarmarun Wi suakui ashi aents nu
shuara ayashiin winia kakarmarun wadiniainiawai.” Tuma asamtai, Kristu kakarmari
winia ayashrui paant ati tusan kakarmachuitiatnak araantatsjai. 1°© Tuma asamtai, wi
Kristun aneakui shuar katsekruiniakuisha, kajertuiniakuisha, winia kuitrusha, kakar-
marsha atsain waraajai. Kame ashi itiurchat ana nuj kakarmachuitiatnak kakaram
nekapeajai.

11 Wi “pénkeraitjai” timamkun waurua ndnisnak chichaajai. Tura atumsha winia
pénker chichartusminiaitiatrumek, tdrachu asakrumin tu chichasjai. Wari, wi penké
antraitiatnak, “ti pénker akatramuitji” tumamainia ni nunkaachichuitjai. 12 Atumjai
pujumiaj nui, itiurchat dmanman katsuntran takasmiajai. Yuska ni kakarmarin ini-
akmastaj tusa ti uuntan aents tujintiamun tdratniun surusmiayi. Nujai “Papru nekas
winia akatramuruiti” tusa paant iniakmasmiayi. 13 Warf, chikich Yus-shuaran ydinmiaj
ntnisnak atumniasha ydinmajrume. Ayatik atumin “kuit surusta” tichamjarme. Nu
yajauchiitkiuinkia tsankurturtarum!

Papru atak tdtintrin ujakmiania nu

14 Jgjainkia menaintit iwiarnarjai atumin fistaj tusan. Tura jeaknaka, “etserkamun
akirkatarum” tichattajrume. Atumi kuitrin wakeratsjai. Antsu atumin wakerajrume.
Warf, winia uchirchakaitrum. Uchisha aparin kuitian ikiauntukchatniuiti. Antsu apari
ni uchirin kuitian ikiauntuktiniaiti. 1> Atumniasha ydaintaj tusan ashi takakjana juna
ajapawaintjai, tura winia kakarmarnasha ashi emenkakaintjai. Wi ti wakeramaitiatrum
atumka ishichik wakerutarminin tdrawaintjai.

16 Tarasha chikich shuar chichainiak “Nekasaiti; Papru ninki ii kuitrin jurutram-
kichmaji. Turasha anankartuatniun neka asa in anankramachmiashia” turutainiatsuk.
17 ;Nusha itiura? ;Shudran wi akupkamaj nujai kuitrumin achikjak? 18 Atumin {irmasat
tusan Titiun “wetd” timiajai. Tura nin atamprit tusan chikich Yus-shuaran akupkamjai.
¢Titiusha kuftrumin juruttramkimkiarum? ;Wisha niisha mai metek enentdimsar métek
takaschambkaji?

19 ;Warf{ enentdimsarum? ;Atum pénker diniawai turutik tusar nu t4jik? Antsu,
aneamu yatsurtiram, ii tdjinia nu atumin Ydsnum ikiakdrtajrum tusar taji. 20 Wi
atumiin jeaknasha, wi wiitkiataj tusan wakeraj nuna wdéinkiashtatjai, tu enentdimsan
itiurchat enentdimjai. Tura atumsha wakerarmena nunisrumek wdinkiashtatrume,
tu enentdimjai. Yajauch chicharnaikiatniuncha, yajauch enentdimtunaistinniasha,
kajernaikiatniuncha, ninki enentdimtumastinniasha, tsanumpratniuncha, mdi-tunai
ajatniuncha, waantu enentdimtumastinniasha, yajauch wekasatniuncha, ashi nuna
wainkiashtajash tusan itiurchat enentdimjai. 2! Tura wi jeaknasha, 4tum yajauch
tdratniusha, tsanirmatniusha tura yajauch ti wakerarmena nu, yaunchu tdriniarmena
nu, untsuri shuartiram iniaisachurmena nuna nekashtajash. Tura enentdim yapajitsuk
tuke tura asakrumin Gutchatjash tajai. Kame wi d&tum umikchamun nekaamtai Yus winia
iniatsatrattawai tusan tsiumajai.

13
1 Jujai menaintia {istajrum tusan winiajai. Ashi{ iwiaratin ana nu, jimiara tura
menaintit shuara chichamejai iwiarnartatui. 2 Wi atumjai pujachiatnak, atumjai pujda
nunisnak datjarme. Yaunchu tunda tdrimiarmena nuna tura ashi shudrtirmin wi
nuik timiajrumna nuna ataksha tdjarme, wi atak tana tunaarum iwiareachkurminkia
iniaisashtatjarme. 3 Nuinkia wi Kristu kakarmarijiai chichaajna nu nekaattarme. Nu
nekaataj tusarum wakeratsrumek. Tura Kristuka kakarmachuchuiti. Antsu atumi

enentdin kakaram takaawai. 4 Kristu nekas kakarmachua nuatiksan krisnum maamuitiat,
Yusa kakarmarijiai iwiaakuiti. Ayashnium Kristu kakarmachu nekapmia ninisrik iikia
kakarmachuitji. Tarasha Yusa kakarmarijiai ni takatri takaaji. Nu atumin iniakmastatji.

5 “Nekas Yusan umirniuashitiaj” tusarum nekamatarum. fimiastarum. Antar Yus-
shuarchaitkiurmeka Jesukristu atumf{ enentdin pujurtama nu nekaattarme. ¢ Tura iikia
antar Yus-shuarchaitji nu nekaatarum tusan wakerajai. 7 Tura dtum tunda tirawdirum
tusar Yus seaji. Aents in pénker enentdimtikramprat tusar tatsuji. “Antar diniawai”
tdramprinin, dtum pénker wekasatarum tusar wakeraji. & Wari, Yusa nekas chichame
emesratin tujintiaji. Antsu ii tdrajnia nu Yusa nekas chichamejai turaji. ° Tuma asamtai,
atum kakarmaitkiurminkia iikia kakarmachuitiatar shiir enentdimji. Atumsha nekas
kakaram ajastk tusar Yus tuke seaji. 1° Atumin emesratin Yuska winia akuptatsui. Antsu
Yus akuptukuiti atumin ikiakartinian. Tuma asamtai, wi atumfin jeaknaka kakaram
chicharkajjrum tusan winitsuk ju papin datjarme.

Amikmaawai
11 Ayu, yatsurtiram, shiir pujustarum. Kristunam tuke kakaram ajastarum. Yus

shiir enentdimtikramprarti. Chikichik enentaik enentdimsatarum. Shiir awajnaisarum
pujustarum. Tura Yus anenmarmena nu, shiir enentdimtikramna nu atumjai pujurtam-

sattarme. 12 Ylsnum shiir enentdimtunaisrum amikmaanaisatarum. 13 Ashi Yus-shuar
ainia nu amikmaatmarme. 4 Uunt Jesukristu waitnenkartutairi, Yusa anenkrattairisha
atumfin pujurtamsati. Tura Yusa Wakanisha tuke nemartamsarti. Nu atf.

Papru
KARASEANMAYA SHUARAN
Papf aar akuptukma

Karaseamaya Yus-shuaran Papru datramiania nu

1 Wi Pdpruitjai, Yus akatramu. Yusak winia akatturuiti. Shuarka akatturchamai.
Yussha chikich shudran akupturak akatturchamai, antsu Nunki, Yus Apa, Jesusan
jakamunmaya iniantkimia nu, tura Jesussha winia akatturarmai Yusa shiir chichamen
etserkatniun. 2 Wisha, ashi Yus-shuar wijiai pujuinia nusha, ju pap{ akupeaji. Ashi Yus-
shuar Karasea nunkanam pujarmena nu dujsatarum tusan ju papin akuptajrume.

3 Yus Apa tura ii Uuntri Jesukristusha waitnentramainia dsar yainmakarti imiatkin-
chanum tuke shiir pujustinian. 4 Yus ii Apar{ nuna wakera asamtai, Jesus ni ayashin
surumak waitsamiayi ii tunaari asakartinian. Nuna tura ash{ tunaa ju nunkanam ana
nuya ankant awajtamsatai tusa in yainmaji. 5 Tuma asamtai tuke Yus shiir ati. Ayu.

Chikich uwempratin chichamka atsawai

6 Maa, nekasaash timid wdrik Yus ikiukmiarum. Kristu in ti anenma asamtai Yus
ni shuari ajastinian in anaitiamkamji. Urukamtaitsuk nuikia imid warik ni chichame

inaisamarum nushda chicham umikrum uwemprataj tusarum. 7 Wétsek, nekas chikich
chicham penké atsawai shuar umikiar uwempratin. Antsu yajaya shuar atumfin taar
pénkercha awajtamainiawai. Tura nushda chichaman etserkar Yusa shiir chichamen
yapajilatniun wakeruinaiwai. 8 Tuma asamtai Yus nin yajauchiniam yuminkrattawai.
Wisha Yus-Chicham yapajidmun etserkamtainkia Yus winia yuminkrurtatui. Nayaimp-
inmaya suntarsha nushda chichaman wi etserkachmaj nuna étserkuinkia nunsha yu-
minkrattawai. o Paant ujakjarme timaitiatnak ataksha ujaajrume: Ndnkamas shuar ni-
ishda uwempratin chichaman, wi etserkachmaj nuna étserkuinkia Yus yuminkrattawai.
10 Ti kakaram chichaatsjak. Nuna chichaakun shuar shiir enentdimtursarti tusan
chichaatsjai. Antsu Yus shiir enentdimtursati tusan nuna tajai. ;Shuar wakeruinia nuna
enentaimsan chichaajak? Nuna enentdimkiunka Kristu wakera nuna umirkachaintjai.

Papru junis Yus akatramu ajasmiayi

11 Antsu nekaatarum, yatsuru. Uwempratin chichaman wi étserjana nuka dentsnu-
mianchuiti. 12 Aentska ujatkachmai. Unuitiutnasha unuitiurchamai. Antsu Jesukristuk
winia paant jintintruamai.

13 Tura wi ydunchu ti yajauchin tdramiaj nuka antukchakaitrum. Israer-shuar
Yusnan takainia nutiksanak wisha takasmajai. Tuma asan Yus-shuaran ti kajerkan
tuke pataatukmajai amuktaj tusan. Nusha nékarme. 4 Tura kakaram ajasan, ii uuntri
yaunchu tiarmia nuna yawetsuk umiktinian ti enentdimpramyjai. Tura untsur{ shuaran
wijiai métek uunt armia nuna nankaamas Ydsnan takasmajai. Tumaitiatan aya winia
tuntrun chichamen ti umirniuyajai. 15 Tirasha wikia akiintsain Yus winia achirkamiayi,
tura ti anenkratmarijiai winia anaitiukmiayi. 1¢ Nuikia shiir enentdimiuk ni Uchirin
paant nekamtikruamai. Tura Israer-shuarchanum ni shiir chichamen etserkat tusa
akuptukmiayi. Tuma asamtai chikich shuaran aniaschamjai. 17 Uunt péprunmasha,
Jerusarénnumka, wéchamjai wini emkaru Yus akatramujaj chichastinian. Antsu warik
Arapia nunkanam wémajai. Tura nui Ydsan enentdimtasuan atak Tamasku péprunam
waketkimjai. 18 Tura menaintid uwi nankaamasmatai, nuya Pitrujai dujmattsataj
tusan Jerusarénnum jeamjai. Tura jimiard semanachik pujusmajai Pitrujai. 1° Tura
Jakupuncha, ii Uuntri Jesusa yachia nuna, wainkiamjai. NG arantka chikichnaka Yus
akatramunka wainkiachmajai. 20 Yus iirui. Wi tajana nu nekasaiti, wéitchaiti.

21 NG ukunmasha Siria nunkanmasha, Sirisia nunkanmasha wémajai. 22 Tuma
asamtai ashi Yus-shuar Jutfa nunkanam pujuarmia nu winia nekaracharmai. 23 Aya

antukarmai. “Yaunchu in ti dintrammiaj nu yamaikia Yus-Chichaman étseruk wekaawai.
Yaunchuka in amutmaktinian wakeriniaitiat yamaikia iniaisaiti” tiarmai. 24 TUrawar
winia enentdimtursar Yudsan shiir yuminsarmai.

2

Chikich Yus akatramu Paprun shiir enentdimtuiniawai

1Tura katurse uwi nankaamasmatai wisha Pirnapijiai Jerusarénnum wémaji. Titiun-
cha jukimjai wijiai. 2 Yus akupta asamtai Jerusarénnum wémajai. Tura nui jean aya
Yus-shuara tuntrijiain dujmattsamjai. “Junisnak ashi Israer-shuarchan Yus-Chichaman
ujainiajai” timiajai. Takasmajna nusha tura tuke takastin enentdimjiana nusha antar ain
tusan tu dujmattsamjai. 3 Niisha Yus-shuara Guntrintiat itiurchat enentdimpracharmai.
Antsu chikich shuarka Titiu Israer-shuarchaitiat wijiai pujakui niisha Israer-shuar
ajasti tusa tsupimiamtikiatniun wakeriarmai. Tdrasha tujinkiarmai. 4 Tura nu shuar
antar yachi diniak antuktai tusar wayawarmai. Tura ii chichamen antukar itiurchat
awajtamsatai tusar wakeriarmai. Iis, Kristu Jesus in uwemtikrampra asamtai ti shiir
iisha Yus yupichuch umiaji. Tura nuna nekaawar, atakka, aya ydunchu akupkamu
itiurchat ana nujai uwemtikrampratniun wakerutmakarmaji. > Turasha penké ishichk-
isha umikchamji. Antsu atumiin Yus-Chicham yapajnidtsuk métek jeartamat tusar ni
chichame penké anturkachmaji. © Nu arantcha Yus akatramu uuntrinkia yamaram

tdratniunka suruscharmai. Nincha ashi aents ti neka ainiawai tu enentdimtuiniawai.
Kame nu shuar ti nékainiakuisha ti enentaimtatsjai. Yus ashi shuaran mash métek

iyatsuk. 7 Yus akatramu uuntrisha Yus winia Israer-shuarchan Yus-chicham ujak-
tinian akuptukma nuna nekarawarmai. Tura Pitruncha akupkamai Israer-shuaran
Yus-Chicham ujaktinian. 8 Pitrun Israer-shuarnum akupkama nd Yusak winiasha
akuptukmai Israer-shuarchanum. ° Tuma asamtai Jakupusha, Pitrusha, Juansha, Yus
akatramu uuntri dsar, Yus winia ti paant akuptan nekaawar, winiasha Pirnapinsha,
“Ayu, atum, Israer-shuarchanum Yus-Chicham etserkatarum, tiarmai. lisha Israer-
shuarnum Yus-Chicham etserkattaji” tiarmai. Tuirawarmatai shiir dujnaisar ii uwejejai
achirnaikiamji métek enentdimji tusar’, 10 Ayatik “Kuitrincha enentdimtusrum tuke
yaintarum” tiarmai. Wisha ntinaka ti wakerakun tuke turiniaitjai.

Papru Pitrun chicharkamai

11 Tura nt ukunam wi Antiukia péprunam pujain Pitiur tamai. Tura nui yajauch
tdramtai, Yus-shuara duntriniak chicharkamjai. 12Iis, Israer-shuar tuiniawai, “Israer-
shuarcha Muisais timia ndnisan tsupirnakcha asamtai, nu shuarjai yuruméashtiniaiti”
tuiniawai. Tumaitiat Pitiur yurumdmnian nékak,, emka Santiak shuar tdatsain Israer-
shuarchajai yurumamai. Tura nuyd Santiak shuar Jerusarénnumia Antiukianam jeawar-
matai Pitiur ashamak tsupirnakcha shuarnumia kanakin yurumachmai. “Tsupirnaktini-
aitme” tiniu ainia nuna ashamak tdramai.

13 Tuma asamtai chikich Yus-shuar, Israer-shuar armia nu, Pitrujai métek emka
yurumawaru ainiayat jimiard enentai takusar ukunam iniaisarmai. Pirnapisha neka
dyat nutiksan nupetnakmai. 14 Tura nuna fisan ashi {imiainiain Pitrun chicharkam-
jai.  Yus Shiir Chicham tana nujai métek wekasachu &dsarmatai timiajai “Ame
Israer-shuaraitiatam Israer-shuarti ikiukim tsupirnakchajai yurumam Israer-shuarcha
dintsamek turame, timiajai. Nuikia “Israer-shuarcha Israer-shuartijiai métek wekasatin
ainiawai” tiip” timiajai.

Israer-shuarsha Israer-shuarchasha mai métek Yisan enentdimtusar uwemprartatui

15 Tikia nekas Israer-shuaraitji. Israer-shuarcha, tunda ainia daniuchuitji.
16 Tumaitiatar ju nékaji. Akupkamu umifamujai uwemprachminiaitji antsu
Jesukristu nekas enentdimtakum uwemprattame. Nu nekaar iisha Jesukristu nekas
enentdimtusmaji tunaajainchu atai tusar. Aya Kristu nekas enentdimtusar pénker
atatji. Akupkamu takasar umirkarsha tuke nujai pénker ajaschattaji. Akupkamunka

shuar umiktaj tdyat, chikichki shuarkesha nujai pénker ajaschamniaiti. Nu nekaar
antsu Jesukristu nekas enentdimtusmaji pénker ajastai tusar. 17 Tura Israer-shuar
enentdimprashtimpiash, “Watsek, nudnisaitkiuinkia wisha Kristun enentdimtustaj
tdkunka, emka tunda shuaraitjai tu enentdimtumastiniaitjai” tichanpiash. Nuka
nekasaiti tura nuyd “Nu asamtai Kristu winia tunda shuaran najataiti” penké tu
enentdimprashtiniaiti. 18 Antsu yaunchu, wi tirashtiniaitjai timiaj nuna awainkin
tdratniuitjai takunka nuikia nekas tunaitjai. 19 lista, akupeamun umiktaj tukaman
penké tujinkiamjai. Umiktinian tujinkian jaka dintsanak ajasmajai akupeamunam.
Antsu Yusjai iwiaaku pujajai ni wakera nuna umiktinian. 20 Wisha Kristujai krisnum
jakaitjai. Tuma asamtai yamaikia wikia iwiaaktsujai wi wakeraj nuna tiratniun antsu
Kristu win{ iwiaakui ni wakera nuna tdratniun. Tura ju ayashnium pujayatan aya Kristu
enentdimtakun iwiaakjai. Kristusha Yusa Uchirintiat winia ti anentuk jarutkamiayi.
21 Yus ti pénker asamtai itiurak “Kristu dntar jakamiayi” titiaj. Iis, aya akupkamun
umirkan pénker ajasminiaitkiuinkia, nuikia Kristu antar jdkaayi.

3

Yus akupkamu tura Yus enentdimtustin

1 ;Warin aa Karaseanmayatirmea. Waweamukaitrum netse enentdimprarum Yus
tama umirkashtin. Kristu krisnum maamun ti paant étserkun atumin iniaktuschamka-
jrum? 2 Watsek, aniastatjarme, enentdimpratarum. ;Warijiain Yusa Wakani atumi{
enentdin achikmarum. Akupkamu umirkarmek enentdimin achikmarum, antsu Yus
enentaimtusrum ni Wakanf achikchamkuram? 3 ; Tuke nétsekaitrum. Yusa Wakani emka
atumi enentdin wayd takasmatai atumek yamaikia nu takat aya ayashi kakarmarijiai
umiktin enentdimprarmek. 4 Penké dntrarmek waitsamarum tura antsu ishichkisha
unuimiarchamkarum? 5 Naka enentdimpratarum. Yus ni Wakanin siramtsuk tura
aents tirachminian atumfin ti takaatsuk. Atum aya akupkamun umirkurmin Yus nuna
turachuiti. Antsu ni chichame antukrum Yus enentdimtakrumin Yus nuna turaiti.

6 Yaunchu ii uuntri Apradm enentdimpratai. Yus-Chicham nin tawai:

“Apradm Yusan enentdimtusmatai Yus “Ayu, pénkeraitme” timiayi” tawai.

7 1is, nujai pdantchakait. Ashi shuar Yusan enentdimtuinia nuka Apradmjai métek
enentdimpraru dsar, ni uchiria dintsan ajasaru diniawai. & Yamdi pdantaiti. Yus ashi
Israer-shuarchancha tawai “Aya winia enentdimtursarum pénker atatrume”. Israer-
shuarchasha nujai pénker ajastinia nuna ti yaunchu neka asa, Apradman ujakmiay,
“Amijiai ash{ aents ti shiir ajasartatui.”

Tu ujakmiayi.  Tuma asamtai ashi shuar Yisan enentaimtuinia nuke Apradmjaj métek
pénker ajasar shiir warasartatui.

10 Antsu ashf shuar “akupkamun umirkan uwemprattajai” tuinia nuka yajauchiniam
yuminkramu diniawai. Yus-Papinium darchamukait
“Ashi shuar Yus akupkamun ashi aarma nuna takamtsuk umirkachka yajauchiniam

yuminkramu diniawai.” Tu darmaiti.
1 Nijainkia paantaiti. Akupkamu umirkatniujaj pénker ajaschamniaiti Yusjai, antsu aya
Yus enentaimtusam pénker ajasam uwemprattame. 12 Shuar akupkamu umirkatniun
enentdimna nuka aya nujaj pénker ajastinian enentdimiui; Ytsan enentdimtak pénker
ajastinian enentdimtsui.

13 Tura Kristu yamaikia uwemtikrampramji. Akupkamun umirkachu yuminkramuiti
tana nuka in tdramtsuji. Antsu Kristu in yainmaktin krisnum jaka yuminkramu
ajasmiayi. Kame darmaiti:

Shuar jakati tusa numiniam nenasma yuminkramuiti.

14 Tuma asamtai Jesukristu jakamujai ashi Israer-shuarchasha Apradmjai métek pénker
shiir warasartatui. lisha ninisrik nu shuarjai Yusa Wakan{, Yus akupkataj timia nusha,
achiktatji Yus enentaimtusar.

Yus akupkamu tura Yus turattana nu anajmarma

15-16 [s, yatsuru, Yus Apradman Chichaman najana anajmatuk,

“Amijiai tura amée weed akiinkiattana nujaisha ashf aents ti shiir ajasartatui” timiayi.
Kame ‘amée weed akiinkiartatna nujai” tichamiayi, antsu ‘akiintiatta nujai’ timiayi.
Nuna taku chikichik atinia nuna enentdimpramiayi. Nusha Kristuiti. Aentstisha
enentdimpratai. Shuar chichaman najana tura papinium aar nuya ni naari apujas nuikia
nekas yapajitsuk umiktiniaiti. Umitsuk iniaisachminiaiti. Patattasha patattsachminiaiti.
17Watsek, Yus ninisan Chichaman Apradmjai najana, ukunam umitsuk iniaisachmini-
aiti. Tura Chichaman najanamia nd ukunam, kuatru siantu nuya trainta (430) uwi
nankaamasmatai, Yus ni akupkamurin Muisaisan susamiayi. Turamaitiat nujai Yusa
yaunchu Chichamen yapajidchmiayi iniaisatniun. 8 Tuma asamtai Yus timia nuka tuke
uminkiattawai, Yus yaunchu Apradmjai Chichaman najana asamtai. Ndjainkia pdantaiti,
pénker ajastajtsar akupkamu umikrikia shiir pujuschartatji antsu Yus timia nujaj iikia
takatsuk shiir pujustatji. Nuna tsankatkamiayi Yus Apradmjai Chichaman najaneak,.

19 *;Nuikia Yus urukamtai akupkamun susamia?” tichaintmeash. Ayu, Apraam
weean, Kristu tdatsain Yus timfa nu uminkiachminiuyayi. Tuma asamtai nii tdatsain
ashi tunaan tirawarmia nu timid yajauchiiti tusa Yus akupkamun susamiayi. Tura Yusa
suntari ju akupkamun ash{ iwiarar Muisaisan susar akatrarmiayi Israer-shuaran susart{
tusar. 20 Antsu chikichik shuar ninki takastinian enentdimkiunka chikichan atsumatsui.
Tura Yus aya chikichkiiti. Ninki chikichan akattsuk ashi aentsun Apradmjai pénker
awajsatniun Apradma anajmatar niijiai Chichaman najanamiayi.

Yus akupkamu itivirkdtin

21*;Tura Yus jimiard chichamjai chichaawak, tichaintmeash. Emka Apradman “Jujai
uwemprattame” tichamkia, nuya Muisaisan ni akupkamurin stisachmakia?” tichaint-
meash. Tura dintsachuiti. Nekaata, akupkamu umirkatniujai Yusjai tuke pénker pu-
jusminiaitkiumka nuyé aya akupkamujai uwempram tunaajainchu ajasaintme. 22 Tura
Yus-Chicham paant “Ashi{ tunda diniawai” tawai. Nu asamtai yamaikia ashf{ Jesukristu
enentdimtuinia nd shuar, aya Yus timid asamtai, uwemprartatui. 23 Tura Kristu tdatsain
Nin enentdimtuschamniauyayi. Tuma asamtai Nii tdatsain akupkamuka in emettama
pujurtamji aya akupkamu tana nu umirkatin. Tura ukunam ju nekanayi: Kristu
enentdimtusar uwempratniuitji. 24 Akupkamu, nuika, in waitmakmaji uchin kuirchin
wainnia dintsan. Kristu tat{ tusa waitmakmaji. Tura Kristu tamatai ashi nekas Nin
enentdimtuinia nuka Yusjai pénker diniawai. 25 Yamdi Kristu nekas enentdimtustiniaiti
tuma asamtai yamaikia akupkamu kuirchia dintsan wéitmatsji. 26 Antsu Jesukristu
enentdimtusar, nujai Yusa uchirf Guntmaru ajasuitji. 27 Ashi Kristu ndariin imiaimiu-
tirmeka Kristu dintsan ajasuitrume. 28Jesukristujai tsaninkiu asar' imid métek aji. Israer-
shuar, Israer-shuarcha, ankant ainia nu, ankantcha ainia nu, dishman, nuwa, ashi mash
Jesukristunuitkiuinkia yamaikia “niishaaiti” tu enentdimprashtiniaiti. Ni shuari mash
chikichik diniaji. 2° Tura Kristunuitkiurmeka Apradm weed dintsan ajasurme atumsha.
Tuma asarum, Yus Apraaman anajmatramia nu atumsha jurumkitniuitrume.

4

1 Kuitrinniu uchir{ ashi ni apari takakna nuna niiniu achattawak ukunam. Tura
uchichitkiunka ni apar{ takarniuriya nikete. 2 Tuke uunt ajatsuk ni wdéinnia nuna
umirkatniuiti. Tura uunt ajasmatai tura ni apari “Ayu” takui nuya nii antsu ni apariniu
ashi wéinkiatniuiti. 3 Nunisrik iisha uchichik asarkia ashi aentsu akupkamuri umirkat-
niuji. 4 Tura tsawant jeamtai, Yus ni Uchirin akupkamiayi ju nunkanam. Niisha Yusaitiat
nuwanam akiiniamiayi. Tura aents ajasmiayi. Tura aents ajas yaunchu akupkamuncha
umirkatniuyayi. > Nujai ash{ aents akupkamun umirkatin armia nuna uwemtikrataj tusa
tdmiayi. Tura iisha yamaikia nujaj ni uchir{ uunt ajasminiaitji. ¢ Atumsha nekas ni uchir{
ajasakrumin Yus ni Uchir{ Wakanin atumi enentain akupturmakuiti. Tura nu Wakan
atumi enentdjya Yusan “Apard” tawai. 7 Tuma asamtai yamaikia aya takarniuchuitme

antsu Yus ni uchirin najatmaiti &min. Tura ni uchiri asakmin ashi Yus takakna nuna
amastatui Kristuiyan.

Papru nu Yus-shuaran ydintinian wakerawai

8 Yaunchu atum nekas Yus nékachkuram, &dntar-yus frunna nu umirkamarme
nekascha yusak. ° Tura yamaikia nekas Yus nékarme, kame Yus atumin nekarmarme.
Nilnis asamtai itiurtsuk atak aentsu akupkamuri umirkatin enentdimprum. Nujai
kakaram ajaschamniaitme tura umikmesha yainmakchattawai uwempratin. 10 Atumka
jisat ti najanearme. Yaunchu jisat najanatin amia nd tsawantcha, nantusha, uwisha, jisat
tuke najanearme Yus shiir enentaimtursati tusarum. 11 Ashamajai, atumfiin dntrankeash
takasmaj tusan. 12 Yatsuru, wi atumea dintsanak ajaschamkaj; atumsha yamaikia
wi wekaajna dintsarmek wekasatarum. Wi nui pujakui ishichkisha yajauch awaj-
tuschamarme. 13 Antsu nekamarme ayashruj itiurchat pujayatan Yusa shiir chichamen
emka ujakmajrume. 14 Tura winia sunkur ti yajauch awajtain atum winia nakitrurum
muijrukchamarme, antsu Yusa suntaria dintsarmek itiaramarme. Jesukristu anturkat-
niua dintsarum anturtukmarme. 15 Maa, wi nékajai, nuik atumi jiimi ukuinkiarum
surusaarme, turamniaitkiurmeka. Tura shiir enentdimpramarmena nusha itiurtsukait
yamaisha. 16 Yamaikia nekas chichaman étserkun ;atumi nemasri ajasjak? 17 Chikich
yajaya taaru ti shiir awajtamainiawai tura atumin yainmaktasa ditkiarmainiatsui. Aya
winiya akantamkitiai tusa wakerutmainiawai, winia antsu shiir enentdimtursat tusar.
18 Niisha nekas yainmaktinian wakerutmainiakka atumin shiir awajtamsatin tuke pénker
ainti, wi atumjai pujainsha tura pujatsainsha. 1° Uchird, nuwa jurertaj tana nunisnak
ataksha waéitiajai Kristu atumfin paant at{ tusan. 20 Atumjai pujaknaka maak aintjai.
Yamai pujaknaka nekas nushdaa chichasaintjarme. Itiurkatjarmetsuk nékatsjai.

Akarsha, Sarasha jimiard Chichaman nakumainiawai

21 Ayu, “akupkamu umirkatniuiti” tdmena nu nekaata; akupkamuka junisaiti.
22-23 Aarma awai: Apraam jimiard uchirtiniuyayi. Embka ni takarniuri jurermiayi
Ismaeran. Nuyd Apradma nuwe jurermiayi Isakan. Ismaera nukuri Apradma takarni-
uriyayi. Tura Apradm Yusan enentdimtutsuk niijiai kanarmatai, ni takarniuri ju-
rermiayi. Tura antsu Isaka nukurinkia takarniurinchuyayi, antsu nekas ni nuwe
auyayi. Niisha ti duntchiniak, Yus “jurertatme’ timiayi. Tuma asamtai Yus timiajai
Isakan jurermiayi. 24 Ayu. Yamai tdjana nuka Yusa Chichamen jimiaran nakumui.
Ismaera nukuri Akar chikichik Chichaman nakumui. Yaunchu Sendi muranam Yus
ni akupkamurin darmiayi Israer-shuar, takarniua dintsan, umirkarti tusa. 25 Senai
murasha Akara nunke Arapianam wajaawai. Akarsha Sendi muran nakumak, ashi Israer-
shuaran “Akupkamujai uwempramniaiti” tuinia nuna nakumui. Yamaisha Israer-shuara
uuntri Jerusarénnum pujuinia nuka tu chichainiawai. Tuma asamtai Akarsha, ash{ nu
shuarsha nunisar, akupkamu umirkatin &sar, ti takarniu dintsan waitsar takainiawai.
26 Antsu ashi Yus-shuarti uwempra asar imiankas ankant pujaji. Nayaimpinmaya
Jerusarénnumia dentsuitji. Nuya dentsti tuke ankant pujuiniaji. Nuya aents asakrin, nu
yakiya Jerusarénka ii nukuria dintsan enentdimpramniaiti. 27 Junis darmaiti:

Warasta, misurma, uchi takakchiatmek;

Ti shiir warasta, uchi najawe nékachiatmek.

Nuwa ajapamu uchin jurertatui;

Nuwa dishrinniua niinaka nankaamas uchirtin atatui.

28 lisha, yatsuru, Isaka dintsar!, Yus timiajai akiiniaitji. 2° Yaunchu Ismaer Isakan
kajerak itiurchat awajsamiayi. Nunisan yamaisha Ismaera dintsan aya ayashnumia
ainia nd aents Yusa Wakaniya akiinia nuna yajauch awajenawai. 30 Tura Yus-Papinium
aarmaiti:

“Takarniusha, ni uchirfjiai, ajapam awemata. Nekas pénker nuwa uchirijiai tsanin
pujuschamniaiti. Apari kuitrincha achikchamniaiti,” tawai Yus-Papf.

31 Ayu, yatsuru, nekaatarum. Takarniu uchirinchuitji antsu ankant pujaji nekas pénker
nuwa uchiri asar',

Yusjai tuke ankant atarum

1 Kristu uwemtikrampramiaji tuke ankant dtinian. Tuma asamtai kakaram ajasam
tuke ankant pujusta. Ataksha nu itiurchatnum waketkip.

2 Wi Papru asan ujaajrume. Atum Muisais timia ntnisrumek tsupirnakrumninkia
(Kristu nuikia warf itiurtamkamniait? 3 Ataksha tdjarme, ashi tsupirnakua nu shuar
ashi Muisais timia nuna takamtsuk umirkatniuiti. 4 Atum “Akupkamu umiakmin Yus
shiir enentdimturmastatui” tirumna nu, nu shuartiram Kristuiya tupanniuitrume. Yusa
anenkrattairiya kanakniurme. 5 likia, antsu, Yusa Wakanijiai tura Yus enentdimtakrin
Yus shiir enentdimturmastatji, tu enentdimji. ¢ Nekas Kristunuitkiurkia tsupirnaktin
atsumatsji. Antsu aya Yus nekas enentdimtakur ash{ anenaitniuitji.

7 Atumsha Kristujaj pénker wekaimiarme. ;Urukamtai nekas Yus timia nu iniaisatin
wekasatniunka Yus achirmakuitrume. °Ju enentdimpratarum: Karfa ishichik yumin-
nium enketam mash' karimtiktsuk. Aneartarum atumsha. 10 Ayu, Yus ydinmakrumin wi
tdjana nu nushda enentdimprashtatrume, nékajai. Tura atumin yajauch dujmatramainia
nuna Yus asutidttawai pachitsuk.

11 wikia, yatsuru, yamaisha “tsupirnaktiniaiti” tuke tdkuinkia Israer-shuar yajauch
awajtuscharainti. Antsu Kristu jakamun étsereatnak “tsupirnaktiniaiti” tdkuinkia
kajertukcharainti. 12 Atumin yajauch awajtamsatin wakeruiniana nt shuar antsu ninki
tsupimiakar yajauch awajmamsarti.

13 Atumniasha, yatsuru, Kristu tuke ankant awajtamsarme. Tura ankant ajasrum, “Aya
wi wakerajna nuna tiramniaitjai” tu enentdimprairap. Antsu nudmtak aneniakrum
pénker yainidiktarum. 14 Ju chichamjai ashi akupkamu mash uminkiattawai: Ame
ayashim aneamna dintsamek chikich shuarsha aneata. 15> Tura aneartarum. Aneni-
achkurmeka, antsu esanairum mai yunai ajakrumka nudmtak amunaiktatrume.

Ayash wakeramu tura Yusa Wakani wakeramu

16 Juna tdjarme: Atumi ayashi wakerana nu umikiaij tusarum Yusa Wakani kakar-
marijiai wekasatarum. 17 Yusa Wakani wakera nuna ame ayashim nakitiawai. Tura
ame ayashim wakerana ninaka Yusa Wakani nakitiawai. Mai maanai ajainiawai.
Tumaitkui pénker wekasataj tukamam tujintiame. Pdantchakait. 8 Tura Yusa Wakani
jintintramkuinkia, aentsu akupkamurijiai itit 4chattame.

19 Wats, ayash tiramu ti paant diniawai. Ju diniawai: tsanirmatin, wapik tdratin,
yajauch turatin, 20 antar-yus ainia nu tikishmatratin, wawekratatin, nemasnaikiatin, kat-
sumnaikiatin, akasmaktin, wari kajektin, nankaamantu enentdimtumastin, aya niishaa
niishda enentdimsartin, nfiniunak fistin, 2! yajauch enentdimtunaistin, mankartuatin,
nampektin, nampernum aya ti yurumin, tura ti nampen 4tin. Chikich nujaj métek
ainiawai. Nuik ujakmajrumna nunisnak ataksha tdjarme: Shuar nuna tdrakka Yusai
pujustinian penké tujinkiattawai.

22 Ayu, yamaikia Yusa Wakani kakarmarijiai tdratin enentdimsatai. Yusa Wakani
ii enentdin pujak, pénker turatniun nerektinia dintsan neremtikramji. Ju ainiawai:
aneatin, shiir enentdimsatin, Yusjai tura shuarjai nawamnaikiar wekasatin, shiir enen-
taijiai katsuntratin, chikich shuar shiir awajsatin, tsanka atin, tana nuna timiatrusan
umiktin, 23 péejchach ajastin, iik fimiasar tunda turashtin. ;Ju tiratniuncha yaki
surimia? 24 Shuar Jesukristunu ainia nu, ni ayashi wakeramurincha tura nunisan ni
tdramurincha surimiak wekaawai. Ni ayashi krdsnum maatniua dintsan turaiti.

25 Yusa Wakan{ kakarmarijiai Yus-shuar ajasu asar, ndnisrik Yusa Wakani kakarmar-
ijiain wekasatai. 26 “Wats, nekapnaisatai. Wi imid pénkeraitjai” nudmtak tunaitsuk,
yajauch enentdimtundischatniuiti.

6
Ydinniaiktarum

1 Tarasha, yatsuru, Yus-shuar tunda turashtimpiash. Atumsha nekas Yusjai
wekaarumna nu, nu wéinkiurmeka, yatsum Yusjai iwiarat tusarum ydintdrum. Tura
nankaamantu enentdimtumatsuk turatarum. Tura amesha nekamata. Tunaanum
iniarajj tusam anearam wekasata. 2 Kdarak kijin akui nudmtak yainiaiktin atsuk.
Nunisrumek atumsha, itiurchatri akui nudmtak ydinidiktarum. Tdrakrumka Kristu
akupeamuri umfarme.

3 Shuar tujintiayat “nankaamantuitjai” tdkunka ananmamui. 4 Shuar ni tiramuriniak
enentdimtumastiniaiti. Nfiniunak enentdimtumakuinkia tura pénkeraitkiuinkia chi-
kicha taramuri iirtsuk, antsu nfiniun pénker iis wararsattawai. >Iis, ashi ni kdarkariniak
jukishtinkiait.

6 Shuar Yus-Chichaman unuimiatna nu, nu shuar nin jint{ana nuna ashi takakna nujai
ydinti.

7 Ananmamawairap. Shuar Yusan anankatniun tujintiawai. Ame araamna nuna neren
juuktatme. Chikich nere achattawai. Atumi enentdincha nuniskete. 8lIista. Shuar
ni ayashi wakeramunak tuke enentdimtakka, jatai nerea dintsan araaiti. Nerekmataj
jakatniun jauktatui. Tura Yusa Wakani wakera nuna tuke enentdimtakka Yusjai tuke
shiir pujustinian jauktatui. ° Nu asamtai pénker turatin yawetkishtiniaiti. Tura
pimpitsuk takasar juuktin tsawant jeamtai, pachitsuk jauktatji. 1° Tuma asamtai ydinmin
akuinkia ii jeajnia nu tdratniuitji nekaska ii yachj yainkiartin, Yus-shuar ainia nu. Tura
ashi shuarsha yaintinaiti.

Jesukristunu ajasar yamaram akiiniatin nekas pénkeraiti

11 fimsakua, winia uwejrujaj urutd uuntna 4atjarum. 12 “Nekas tuke tsupirnaktini-
aitme” tuinia nuka dyatik shuar shiir enentdimtursarti tusa tuiniawai. Kristu krdsnum
jakamun étsereakuinkia itiurchat awajtusarain tusar “tsupirnaktiniaitme” tuiniawai.
Shuar “ash{ akupkamun umiktajai” tusa, Muisais timia ndnisan tsupirnaktiniaiti. 13 Pai.
Tura nu shuar tsupirnaku diniayat ashi akupkamun umiiniatsui. Muisais timia nuna
ajapén ikiuiniawai. Tumaitiat tsupirnakuk tusa wakerutmainiawai. Ayatik atumin
“Pai, niisha tsupimiatkiakji” titiai tusar wakerutmainiawai. 4 Wikia, antsu, aya ii
uuntri Jesukristu krdsnum jakamunak wararsatniun enentdimjai. Tu enentdimkiun
Kristu krisnum jakamia dintsanak ju nunkanmaya ana nuna jaka dintsan pachiatsjai;
tunaanum winia utsutkatin atsawai. 15 Kristunu ajasrikia tsupirnaktincha tsupir-
nakchaitkiursha mai antraiti antsu yamaram akiiniatin nekas pénkeraiti. 16 Ashi nekas
Yus-shuaran, wi tdjana nujai métek wekainia nuna, Yus shiir enentdimias ydinti tuke
shiir pujustinian.

17 Yamaikia itiurchat najatawarain. Jesusa takatri takaakui asutiuawarma paant
ayashruj chimikma frunui.

18 Yatsuru, ii uuntri Jesukristu atumin shiir yainmakarti. Nuke atf.

Papru
[PISTUNMAYA SHUARAN
papi akuptukma

Ipisiunmayga Yus-shuaran Papru datramiania nu
1Yus nuna wakerakui Jesukristu akatramuitjai. Jesukristu nekas enentaimtusrum
Yus-shuar ajasrum Ipisiunam pujarmena nuna ju papin datjarme. 2 Yus ii Aparisha
tura ii Uuntri Jesukristusha waitnentramainia dsar imiatkinchanum shiir pujustinian
yainmakarti.

Kristujai tsaninkiu asakrin Yus ti shiira nuna tsankatramji

31i Uuntri Jesukristu Apari Yus nekas shiir awajtustiniaiti. lisha Kristujai tsaninkiu
asar ii enentdin ashi nayaimpinmaya ana nujai warasminiaitji. Tumaitkiui Yus nu
waratain ashi suramsaitji. * Kristujai uwemprar ti shiir tunaajainchu Niijiai pujusarat
tusa Yus, ju nunka atsaisha, anaitiamkamiaji. 5> Ydmankamtaiksha incha ti anenmak
Jesukristu tirunamujaj ni uchiri ajasat tusa wakerutmakmiaji. © Ni aneamu Uchirijiai
tsaninkiu asakrin nekas ti anenmaji. Nu enentdimsar ti shiir awajsatniuitji. 7 Yus ti
anenmakrin ni aneamu Uchir{ numpé puarmatai, nu jakamujai ii tunaarin akikmatramak
uwemtikrampraitji. 8 Tura ti anenmak ni enentdimtairin tura nekatairincha suram-
samiaji.  Nujai shiir enentdimturmak in uwemtikrampratniun wakerutmakmiaj nuna,
yaunchu nekaachman, yamai paant awajturmaji. 1° Ashi ju nunkanam frunna nunasha
tura nayaimpiniam frunna nunasha Kristu ashi akupin ati tusa Yus tsankatkattawai.
Nunasha Yus yaunchu enentdimturu asamtai tsawant jeamtai ashi uminkiattawai.

 Jisha Kristujai tsaninkiu asakrin Yus yaunchu achirmakmiaji ashi Niiniu ana nuna
tsankatramkatniun. Nunasha, ashi Nii tirana ninisan, aya Nii wakera asa tiramiayi.

12 Tikia Israer-shuar asar Kristu emka umirkakrin in imid pénker turutmamun
nekaawar ashi shuar Yusan ti shiir awajsamin diniawai. 13 Nunisan atumsha nekas
uwempratin chicham antukrum Kristu nekas enentadimtusurme. Tararum Kristu-shuar
ajasakrumin Yus ni shiir Wakanin akuptuktaj timia nuna akupturmakmai. Nuna tura
“nekas Wii shuaraitrume” tawai. 14 Yamdi Yusa Wakani ii enentdin pujuruk tuke
uwemtikramji. Tura takas umik nu tsawantai ashi tsankatramkattaji. Tura ii enentdin
pujd asamtai Yus ukunam Niijiaisha ashi tsankatramkattaj nu paant nékaji. Maa, Yus ti
penker asamtai Nin ashf ti shiir awajsarti.

Papru Yus-shuaran dujtusmiania nu

15 Atum ii Uuntri Jesukristu nekas enentdimtamuncha tura ashi Yus-shuarjaj shiir
awajnaiyamuncha antukjai. 16 Tdran shiir enentdimkiun Ydsan dujkun tuke yaminkiajai.
171i Uuntri Jesukristu Apari Yus ti shiir asamtai Nin dujeakun ni Wakani ni nekatairin
suramas ashf jintintramawarti tusan seajai. Nujai nuna nankaamas Yus nekaattarme.
18 Tura enentdimincha paant enentdimtikramprarti tusan seajai. Nujai shiir trutmataj
tusa achirmakuitrum nu nekaattarme. Nu arantcha imid shiira nu, Yus ni shuarin ashi
tsankatkattana nusha nekaattarme. 19 Nu arantcha Yus umirkurin ti kakaram tujincha
asa in ydinmaj nu nekaattarme. Tura nu kakaram ti kakaram asamtai 20 nujai Kristun
jakamunmaya iniantkimiayi. Tura nayaimpiniam juki{ ni untsuurini akupin pujutainium
apujsamiayi. 21 Tura ashi ju nunkanam akupin ainia ndjaisha tura ukunam nunka 4tatna
nui akupin dminia ndjaisha tura ashi akupin ainia nutjaisha tura ashi naari nékamu
ainia nujaisha Yus Kristun ashi nankaamas akupin najanamiayi. 22 Tura ashi {runna
nu, Kristun umirkartin diniawai. Tura Yuska Kristunak ashi Yus-shuara Akupniuri
awajsamiayi. Turamtai Kristu ni shuari muuké dintsankete. 23 Tura ashi nunkanam Yus-
shuar ainia nu Kristu ayashi najanainiawai. Tura Kristu ash{ ni ayashin pimiutkaiti tura
nu arantcha ashi frunna nunasha pimiutkaiti.

Yus anenma asa uwemtikramji

1 Atum yajauch tdrakrum tunaanum tuke wekaakrum Yusnumia kanakin asarum
jakauyarme. 2Nu tunaanum jd nunkanam pujuinia nujai métek tuke wekainiuyarme.
Tararum uunt iwianchi wakeramuri umirniuyarme. Uunt iwianch ashi Ydsan umiraini-
atsna nuna akatenawai. 3 Ashf iisha nunisrik yaunchu nu shuarjai métek ii ayash{ waker-
akmu umirniuyaji. Tura {i enentaj wakeramusha umirniuyaji. Tuma asar tura tunaajai
akiinia asar chikich shuarjai métek ti kajernakmiaji. 4 Antsu Yus ti waitnenkartin asa
in ti anenmamiaji. > Tuma asa ii tunaanum tuke jaka pujarnin Kristujai métek iwiaaku
awajtamsamiaji. Aya ti anenkartin asa uwemtikrampramiaji. © Tura Kristujai métek
iniantamkimiaji. Nuya Jesukristujai métek, akupin pujutainium yamaisha apujtamas
tuke nupetkatniun tsankatramkaitji. 7 Nujai ni ti anenkratmarincha tura Kristu tdruna-
mujai waitnentrampramuncha tuke iniaktusmin atatui. 8 Jesukristu nekas enentdimta
asakrumin Yus waitnentramar uwemtikrampraiti. Juka dtumkeka tdrunachuitrume.
Antsu Yuska Ninki kuitchajai suramsaitrume. 9 Shuar ni takatrijiai uwempratniuitkiunka
nankaamantu enentdimsainti winia kakarmarjai uwemprajai tusa. Nu enentdimsatniuka
atsuti tusa Yuska dtumka takaatsrumnin uwempratniun suramsamiarme. 1° Yus na-
janamuitji. Kame Jesukristujai tsanfakrin yamaram iwiaakman suramas tuke pénker
tdratniun najatmamji. Yaunchuk nuna enentdimturmasmiaji.

Kristujgi tsaninkiu asar shiir nawamnaikiar pujaji

11 Nuik dmarum nu enentdimpratarum. Ashi{ Israer-shuar ni ayashin tsupirnaku
dsar ashi Israer-shuarchan, tsupirnakcha diniakui, penké Yusnachua ninis enen-
tdimtuiniawai. Tura atumsha Israer-shuarcha asakrumin “tsupirnakcha” turamniu-
yarme. 12 Nuik Kristurtinchauyarme. Israer-shuarcha asarum ashi ni turutairisha tura
ashi Yus nin tsankatkarmasha nekaachuyarme. Tura jui nunkanmaya asarum nekas
Yusa nu enentdimtichuyarme tura shiir pujustin ndnkamsarum enentdimpramarme.
13 Antsu yamaikia Kristujai tsaninkiu asarum, yaunchu Yusaiya yaja pujuwitiatrum,
yamaikia Kristu numpé pudrmatai ni jarutramkamujai tantaitrume. 14 Israer-shuarjai
Israer-shuarchajai nemasmanaikiar ajapén péenkramu dmiaji. Tura Kristu nuna sdaki
nawamnaimtikramkamiaji. Tura chikichik shuar najatmamiaji. 15> Nuik aya Israer-
shuar Muisais akupkamu untsuri armia nuna umirkatin diniak nujai chikich shuarjai
nemasmanainiarmiayi. Tura Kristu jaka nu akupkamun dntar awajas chikichik shuar
yamaram awajtamsamiaji. 1¢ Nunisan dmiayi. Kristu krisnum jaka nemasjai mai
apattamak chikichik awajtamas Yusjaisha nawamnaimtikramkamiaji.

17 Kristu taa nawamnaikiatniun chichaman Israer-shuaran ujakmiayi. Tura nu
chichamnak atumin Yus nékachuyarmena nunasha ujaktinian akupkamiayi. 18 Yamaikia
Israer-shuartisha tura Israer-shuarchasha mai metek Kristu tirunamujai tura Yusa
Wakanj takaku asar Yusai jeatniuitji. 1 Tuma asamtai yamaikia chikich shuarchaitrume,
antsu ashi Yus-shuarjai métek ajasuitrume. Nekas Yusa shuarintrume.

20 Atum uunt jea jeamma nunisaitrume. Uunt jea jeamtin, emka kaya apujtuktiniaiti
jea ti wewe ati tusa. Nunisan yaunchu Ydsnan etserniusha tura Kristu akatramurisha
Yus-Chichaman etserainiak imid nekas enentdimtustinia nuna apujtukarmiayi. Tura
ashi nujai nankaamas Jesukristu enentdimtustiniaiti. 2! Jea apujtukmari Kristu asamtai
Nii ti penker ekeniar jea jeamnaki wéawai. Tura ii Uuntri Kristujai Yusa Jee ti shiir dtatui.
22 Nunisrumek atumsha Kristujai tsaninkiu asarum atum ashi Yus-shuarjai Yusa Jeeya

dintsan ajasuitrume. Tura Yusa Wakani ashi Yus-shuara enentdin puji asamtai nekas
Yusa Jeente.

3

Papru Israer-shuarchanum Yus-chichaman etserkatniuya nu

1 Nu asamtai atumin Israer-shuarchatirmin ydintaj tusan Jesukristunu étserkun
sepunam pujajai. 2 Yus anentak Yus-Chichaman atumin etserkatniun akatar akup-
tukuiti. Nu nékatsrumek. 3 Yus nuna tdrutak yaunchu nekaachmancha paant awajtur-
samiayi. Nunaka ishichik datraitjarme. 4 Nu dujsarum Kristunu yaunchu nekaachman
yamaikia paant nékajna nu nekaattarme. 5> Nt chichaman ydunchusha chikichkinkesha
ujankachmiayi. Turasha yamaikia Yusa Wakani Kristu akatramurincha etserniurincha
nu chichaman paant awajtusarai. © Nu chicham juiti: Uwempratin chichaman umirkar
Israer-shuarcha Israer-shuarjai métek Kristujai tsaninkiaru dsar chikichik shuar ajasar-
tatui. Tura nu arantcha Yus ni shuarin ashi shiiran tsankatkatniun anajmatrama nuj
métek pachiinkiartatui. 7 Yus ni kakarmarijiai winia ydintiuk tura ti anentu asa nu
uwempratin chichaman etserkat tusa akatturmiayi. 8 Ash{ Yus-shuarjai nankaamas wi
pénkercha ain Israer-shuarchanum shiir chichaman etserkat tusa Yus tsankatrukmiayi.
Kristujainkia kuitjai nankaamas pénker, enentdimtustin jeatsjinia nu, takakji. Nusha
ti shiir chichamaiti. 9 Yuska, ash{ najana nu, nu enentdimmian ydunchusha etsertsuk
yamaikia ashi shuar nu chichaman nekaawarat tusa winia akatturmiayi. 10 Yamaikia
ashi nayaimpiniam pujuinia nuka Yus ni shuariin tdrunamun fisar Yuska imid neka
asa ash{ enentdimniua nuna paant nékainiawai. 11 Yus junis turatniun ydunchuk enen-
tdimpramiayi. Tura ii Uuntri Jesukristujai mash uminkiamiayi. 12 Tura Kristujai Yusai
yapichuch jeaji. Tura Nin nekas enentdimtusar sapijmiatsuk Niin tantamniaitji. 13 Tuma
asamtai tdjarme, atumin ydintaj tusan sepunam pujakui kintuts enentdimprairap.
Antsu nujai Yus atumin ti shiir awajtamkurmin 4tum warasuk tusan wakerajrume.

Kristu ti anenkratniuiti

14 Nu asamtai ii Uuntri Jesukristu Aparin tikishmatran dujtajrume. 15 Ashi nayaimp-
inmasha tura nunkasha Yus-shuar &jinia nu nekas ni shuari diniaji. 16 Yus ti kakaram
asa ni Wakanfjiai atumi enentdin pujureak ashi ni kakarmariyan atumin suramsarat
tusan 4ujtajrume. 17 Yus nekas enentdimtakrumin Kristu atumi enentdin pujusat
tusan dujtajrume. Tuke yapajitsuk anenkratin atarum tusan dujtajrume. 18 Tarakrum
ashi Yus-shuarjai Kristu anenkrattairi nekaattarme. Imid uunt asa nankantsuk tuke
amuukachminiaiti. 1°Nu anenkrattai ashi takamtsuk nekaachmin ain nekaatarum tusan
aujtajrume. Nujai Yus takamtsuk pimiutramkattarme.

20 Nekas Yus shiir awajnasti. Ni ti kakaram asa ii seajnia nuna nankaamas tura
enentdimprachminia nunasha nankaamas iin pujurtamuk ashi tGramniaiti. 2! Ashi Yus-
shuarjaisha tura Kristujaisha Yusa pénkeri tuke paant wantinin ati. Yus tuke iniaitsuk
shiir awajnasti. Nunisan ati.

4

Yusa Wakanijigi tsaninkiar pujakur tiratin

1 Atumsha ni shuari ajastin Yus achikma asarum pénker wekasatarum tdjarme. Ii
Uuntriniun étserkun sepunam pujakun seajrume. 2 Nekasmiancha ajasrum aneniakrum
katsunnairatarum. 3 Yusa Wakani chikichik shuar awajtamkurmin shiir awajnaisarum
pujustarum. 4 Yusa Wakaninkia chikichkiiti. Tura ashi métek Yus achikma asar
ayashkiitji. 5 Ii Uuntri chikichkiiti. Ninki nekas enentdimtusar métek imiantiniaitji.
¢ Chikichkiiti Yus, ashi Yus-shuarti ii Aparinti. Ashi akuptamniuitji. Ashi ni shuariin
pujak ii enentdin pujurtamji. Ti nekas ashi mash, Israer-shuartisha Israer-shuarchasha,
imid chikichik ajasuitji.

7Tura chikichik chikichik niishaa shiir takastinian suramsaitji. Tura Kristu wakerimia
ndnisan suramsaji. 8 Nu asamtai Yus-Papiniumsha tawai:
“Achikman juki nayaimpiniam wakamiayi. Tura shuaran shiiran susamiayi.”
Tu darmaiti.

9 Tura “wakamiayi” tana nu jwarintiua? Kristu nayaimpiniam puja asa yaki wakanka
emka tdrashtinkiait. Nekas nunkd taramiayi. 10 Ninki ataksha nekas nayaimpiniam

wakamiayi. Nuna tura asa ashi ni shuarin pimiutkarmiayi. 1! Tura nujai chikichan
akatramun awajsamiayi. Chikichnasha Yusnan etserniun awajsamiayi. Chikichnasha
uwempratin chichaman etserniun awajsamiayi. Chikichnasha Yus-shuara wainniun
awajsamiayi. Tura chikichnasha unuikiartinian awajsamiayi. 12 Taramtai ashi Yus-
shuar ni takatrijiai ydiniaikiar ti penker shuar ajainiakui Kristu ayashi takamtsuk
katsuarartatui. 13 Nujai Yus nekas enentdimtamunam Yusa Uchir{ ashi métekrak
pénker nekaattaji. Nu turakur katsukir Kristujai métek pénker ajastatji. 14 Tura uchia
dintsar 4chattaji. Uchikia ashi yamaram chichaman antukar wari yapajfiniawai. Tura
anankartinia chichamen antukar waaku 4iniawai. Kame nu anankartin shuar ti paant
chichayatan ni shiir chichamejai anankatniun pujurenawai. !5 Antsu nekas aneniakur
nekas chicham ujanaiktiniaitji. Turar Kristujai tsaninkiar tuke tsakakir ashi pénker
asa ni ayashin wdinkiui ashi nuna muchitmari pénker ydiniaikiar ashi ni taratniurin
shiir takasartatui. Nujai nu ayashnium muchitmari chikich chikich pénker takainiak
métekrak shiir tsakartatui. Tura anenainiakui nu ayashsha pénker Guntmartatui.

Kristujai tsaninkiu asar yamaram iwiaakmanum wekaaji
171{ Uuntri Kristu {immianum juna akatjarme: Chikich aents Yusan nékachu asar
antar ni enentdimmiajain wekainia ninisrum wekasairap. 18 Ni enentdin kusuru ainiak

Yusna nuna nekaatniun wakeruiniatsui. Tuma 4sar shiir wekasatniun, Yus amaana
nuna, nékainiatsui. 1° Nu arantcha, ni tiramurijiai natsamtichu asar ti yajauchiniam

surumakar ashi tunaan wararainiak turin diniawai. 20 Antsu dtumka ndnisrum enen-
tdimtustin unuimiarchamarme. 21 Nekas Nii anturkaitkiurmeka tura Jesus nekas tama

Kristu unuiniarmaitkiurmeka Nin shiir enentdimtustin unuimiarmarme. 22 Yaunchu
enentdimtairmeka ayash wakeramu anankramin ainia nujai piaku asa imia yajauchi-

iti. Nu enentdimtairmesha yaunchu tdrutairmesha ajapa iniaisatarum. 23 TGrarum
pénker enentdimsarum wakannium yapajidtarum. 24 Tura yamaram enentdimtairam
emetatarum. Nuka Yusjai métek najanamu asa nekas pénker tura shiira nuna tuke
turiniaiti.

25 Nu asamtai chikichik ayashi muchitmari asarum wéitrutsuk nekas chicham chichar-
naisatarum.

26 Kajeakrum tunda turawairap. Tura nu kajekmasha tsawant takamtsuk achatniuiti.
27Uunt iwianch yajauch awajtamsatin tsankatkaip.

28 Kasasha kasamtsuk kakaram takakmasti. Tura ni uwejéjai pénker takaak atsumainia
nd shuarnasha susati.

29 Muijmiai chicham chichasairap. Antsu chichastin akui pénker chicham, chikich
shuar pénker awajsamnia nu chichastarum. Anturtuinia nuna ydintaj tusarum nu
chicham ujaktarum. 30 Yusa Shiir Wakani kintuts awajsairap. Wari, Ydsnaiti tusa
pujurtamji. Tura pujurtamuk takamtsuk uwemtikramprattaji.

31 Ash{ yajauch ana nuyéd kanaktiarum. Nakitratniusha, kajernaikiatniusha, tura
kakantrar charda charda ajatniusha, katsekmaktincha, tsanumpratniusha mash atsuti.
32 Antsu shiir awajkartin ajasrum waitnennairarum, Kristu jakamujai Yus atumf{ tunaarin
tsankurtampra natiksarmek tsankurnairatarum.

5

Yus-shuar turatin
1 Nekas Yusa Uchiri aneamu asarum Nii tura nunis tdratin wakeruktarum. 2 Kristu
in anenmaj nunisrum anenaitiarum. Kame ii tunaarin akikmaktaj tusa jakatniunam
surumakmiayi. Tdramtai Yus shiir enentdimtusmiayi.
3Yusnha asarum tsanirmatniusha yajauch turatniusha tura ji nunkanmayan ikiaunkat-

niusha ishichkisha enentdimtuschatniuitrume. 4 Natsanmaincha, dntar chichamsha
yainmakchamnia asamtai chichaschatniuitrume. Antsu Yus shiir yuminsatniuiti.

5 Shuar chikich nuwajai tsanirmakka tura ashi yajauchin wakerakka tura ji nunkan-
mayan ikiaunkatniun wakerakka Yusai Kristu akupea nuj penké pachiinkiachminiaiti.

Kame ju nunkanmayan ikiaunkatin dntar-yus tikishmatratniua nujai métekete. ¢ Nu
tdramniaiti tusar dntar chichamjai anankramacharti. Wari, nuna tdruiniakui Yisan

umirainiachun Yus ti asutidwartatui. 7 Tuma asamtai nu shuar penké pachischat-
niuitrume,
8 Y4dunchuka atumsha kiritniunam wekainiuyarme. Tura yamaikia Kristujai tsaninkiu

asarum pénker tsdapninium wekaarme. Shuar tsdapninium wekainia nujai métek
wekasatarum. 9 Tsdapninium wekainiaka shiir awajkartincha tura nekas chichamt-
incha tura pénker turin diniawai. 10 Ii Uuntri Kristu wakeramu nekaatin wakeruk-
tarum. 1 Kiritniunam wekainia nu tdramu pachisairap. Antsu nu shuar tsdapninium
enkeatarum. 12Ni uuk tiruinia nu dujmatsatin natsanmainiaiti. 13 Tura ashi tsdapninium
’ictiarn‘u ashi paant ajawai. Tsaapnikia ashi paant awajeatsuk. 14 Nu asamtai Yus-Papinium
awai:
“Kanaruitme nu shintidrta. Jakamunmaya nantdktid. Tura Kristu tsdapin awajturmas-
tatui.”

Tu darmaiti.

15 Nu asamtai dtum tdramu {imiastarum. Nékachu dintsarum pujusairap. Antsu

pénker enentdimprarum wekasatarum. 16 Pénker turatin tsawant wasarkdip. Tunda
ti pampaatsuk. 17 Enentdincha dirap. i Uuntri Kristu warinia wakera nu enentdim-
tustarum. 18 Nampekairap. Nampeakmeka aya yajauch ajame. Antsu Yusa Wakanj
winia enentdirui takamtsuk pujurtusti, tu enentdimsatarum. 19 Tdrarum Yus shiir
enentdimtakrum Yus-kanta kantamkirum shiir dujnaisatarum. 20 Ii Uuntri Jesukristu
naarijiai ashi irunna nu Yus Apa tuke yuminsatarum.

Yus-shuar turatin
21Yus-shuar asarum nuamtak umirnaikiatarum. Tarakrum Kristu shiir awajsattarme.

22 Nuwaka Kristun umirna ndnisan ni dishrincha umirkatniuiti. 23 Kristu ni shuarin
akupeana nunisan dishmansha ni nuwen akupkatniuiti. Kristu ni shuarin ayashimiak
ni muuké dintsankete. Tura nin uwemtikiartiniaiti. 24 Nu asamtai Yus-shuar Kristun
umirin diniawai. Ntnisan ash{ ana nujai nuwa ni dishrin umirkatniuiti.

25 Kristu ni shuarin ti aneak nin yaintaj tusa jdkatniun surumakmiayi. Nunisrumek
dishmantirmesha atumi nuwé aneatniuitrume. 26 Kristu ash{ ni shuarin ni Chichamejai
tura entsajai nijiar ni shuar pénker arat tusa jakamiayi. 27 Nujai ash{ ni shuarin
tunaarinniuchu tura yajauch maatrachu antsu ti penker shiir awajas Niin{ ejetaj tusa
tdramiayi. 28 Nunisan dishman ni ayashin anea ndnisan ni nuwen aneatniuiti. Shuar
ni nuwen aneak nujai ni ayashincha aneawai. 29 ;Yaki ni ayashin nakitniuit? Antsu
pénker wainiuk dyureatsuk. Kristu ndnisan ni shuarin wainiui 30 ni ayashi asamtai.
Kame ni ayashi muchitmarintji. 3! “Tuma asamtai dishman ni aparincha nukurincha
ikiukin ni nuwejai tsaninkiar chikichik ayashtin ajainiawai.” Tu darmaiti. 32 Nusha
Kristu ni shuarijiai tsaninman tawai. Nuka yaunchu nekaachma yamaikia nekanaiti, tura
ti enentdimturtiniaiti. 33 Tura ndnisan ashi dishmantiram atumi nuwé atumi ayashia
nutiksarmek aneatniuitrume. Nuwasha ni dishrin umirkatniuiti.

1Uchitirmesha, Yus-shuar asarum apasha nukusha umirkatarum. Nuka ti pénkeraiti.

2Emka akupkamu “umirkam nekas shiir dtatme” tana nu juiti:
“Apasha nukusha umirkata.
3 Turakmeka shiir atatme tura ju nunkanam untsurf tsawant pujustatme” tawai.

4 Atumsha, uchirtintirmesha, atum{ uchiri dntrarum akajkairap. Antsu Yusan shiir
enentaimtusarat tusarum ti pénker jintinkirum tsakatmartarum.

5 Takakmautirmesha, atumf{ uuntri ju nunkanam pujuinia nu ti penker umirkatarum.
Kristu umirkatniua dintsarum wishiktsuk ashamakrum tuke enentdijiai takarsatarum.
6 Aya wéitmakui shiir enentdimtursat tusarum pénker takarsairap. Antsu Kristu
takarniuria ninisrum ashi ame enentdimjai Yus wakera nu tdratarum. 7 Aya shudrnak
yaya nutiksarum takasairap. Antsu ii Uuntri Kristu takarsatniua nitiksarmek dsump

enentdijiai takastarum. 8 Kame chikich chikich ni takasmajai métek akinkiartatui. Ii
Uuntri Kristu nu shuar pénker tdramujai métek akiktatui.

9Tura atumsha, iniamniutirmesha, atumf{ takartamu wakani mantutsuk shiir enentai-
jiai iniartarum. Nekas enentdimpratarum. li Uuntri nayaimpiniam pujana nuna niisha
atumjai métek umirainiawai. Tura Yuska ashi shuaran akantsuk métek iyawai.

Yusa kakarmarijigi twianch taritratarum

10 watsek, yatsuru, ii Uuntri Yusjai tsaninkiu asarum ni ti kakarmarijiai iwianchjai
maanaiktin kakaram ajastarum. 1 Apach maanainiak jiru entsarua nunisrum Yus
susamujai entsartarum. Nujai iwianch nupettamkui tariartatme. 2 Kame Yusna takaa
asar penké dentsjai mdaniatsji antsu yajauch wakan kakaram {runna nujai maaniaji.
Niisha ju nunkanam, kiritniunma dintsan, tunaanum wekainia nuna akupin diniawai.
13 Jiru entsartinia dintsarum Yus siramna nu entsartarum. Nu entsarmajai itiurchat
tsawant taritra nupetkarum tuke tariarum wajastatrume. 4 Wats, nekas tariartin nekas
chicham emenmamatarum. Tura pénker tdratniujai jatairum ajaktarum. 15 Suntar
iwiarnak sapatan awed dintsarum Yusa shiir chichame etserkatin iwiarnartarum.
16 Nuyasha ashi nankaamas, tantar takustinia dintsan, Yus tuke nekas enentdimtus-
tarum. Nujai iwianch eketrdmkamusha uwemturtatme. 17 Mdukem ajaktincha Kristu
uwemtikrampramu mudukmiin etsenkruktarum. Tura Yus-Chicham punida dintsan
achiktarum. Nuka nekas Yusa Wakan{ puniarinti. 18 Yusa Wakanfjiai Yus dujeakrum tuke
seatniuitrume. Tura tuke aneara pujustarum wake mesetsuk, tura ash{ Yus-shuar ainia
nusha Yus dujtustarum. !° Nunisan winiasha dujtursatarum. Wi sepunam pujayatan
Yus winia chichastinian surusat tusarum seatritiarum. Tura wi chichaakun sapijmiatsuk
Shiir-chichaman yaunchu nekaachma paant awajsat tusarum dujtursatarum. 20 Yus nu
chichaman etserkatniun akuptukuiti. Nuna turakun sepunam pujajai. Sapijmiatsuk
etserkat tusarum Yus dujtursatarum.

Amikmaamu
211i aneamu yachj, Tikikiu, ashi wi tiramun ujatmaktatui. Niisha Ii Uuntri Kristunu et-

serkatniun ti penker ydinniuiti. 22 Tuma asamtai ii jui pujamun ujatmak ikiantamprarat
tusan akuptajrume.

23Yus Apasha tura ii Uuntri Jesukristusha ashi Yus-shuartirmin anenmak shiir imiatk-
inchanum pujustinian suramsarti. Tura Nin tuke nekas enentdimtustinian suramsarti.
24 Ash{ ii Uuntri Jesukristun tuke enentdijiai aneana nuna Yus shiir yainti.

Nuke atf.



JIRIPTUSNUM 1:1 258 JIRIPTUSNUM 1:25

Papru
JIRIPTUSNUMIA SHUARAN
papi akuptukma

Papru sepunam pujus Jiripiusnumig Yus-shuaran datramiania nu
1 Wi Papru Timiutéujai Jesuskristu takarin asar ashi Yus-shuar Jiripius péprunam
pujarmena nu ju papi akuptaji. Yus-shuaran wainin drumna nusha tura Yus-shuaran
yain drumna nusha ashi Yus-shuarsha nunisan Yusna asarum tura Jesukristujai tsan-
inkiu asakrumin ju papf dateajrume. 2 Yus ii Aparisha Jesukristu ii Uuntrisha atumin
waitnentramainia asar imiatkinchanum tuke shiir pujustinian yainmakarti.

Papru Yus-shuaran Yusan dujtawai

3 Ashf tsawant atumin enentaimtakun Yusan tuke shiir ydminkiajai. 4 Ydsan dujeak-
nasha ti warasan seatjarme. 5 Kame iikia ydmankamtaiknumia Yus-Chicham métek
yainidikiar iniaitsuk takasuitji. © Yus atumfin ti pénker awajsatniun nankama asa
ndnisan Jesuskristu taatsain tuke shiir awajtamki nekas pénker najatmattarme. Nuka
ti nekasaiti. 7 Atumin ash{ ti aneajrume. Kame wi sepunam pujakun Yus-Chichaman
akasmatkun tura Yus-shuar kakararti tusan takaakui 4tum yaintiarme. Yus ti anenkartin
asa nu turatniun mai metek tsankatramkaitji. Tuma asamtai atumin jinisan enen-
tdimtustin ti penkeraiti. 8 Jesukristu anenkrattairijiai wi atumin aneamun Yussha
paant nékarui. ° Ydsan dujeakun anearmena nd nankaamas aneak tusan seatjarme.
Tura nyjaisha ti neka ajasrum 10 ash{ pénkera nu achikiuk tusan Yusan dujtajrume.
Atumin nu tdrunamtainkia yamaisha tundajainchu pujustatrume tura Kristu tdmatai
sumamashtatrume. 1! Nunisan Jesukristu kakarmarijiai ashi pénker tirin atatrume.
Tura nujai ashi shuar Ydsan ti shiir enentdimturartatui.

Wi ju nunkanam aya Kristunak enentdimtakun pujajai

12 Winin tdrunamu itiurchat ain nujai uwempratin chicham nekas pampaawai. Nu
nekaatarum tusan wakerajrume, yatsuru. 13 Iis, uunt akupniu suntarisha tura ashi
shuarsha wi Kristunun etseru asan sepunam pujamun paant nékainiawai. 14 Ti untsur{
Yus-shuar wi sepunam enketman nekaawar ii Uuntri Jesusan nekas enentdimtusar
sapijmiatsuk Yus-Chichaman etserainiawai.

15 Kame shuar awai winia kajertuiniak tura nankaamantu enentdimtumainiak Kristun
pachiniawai. Antsu chikich shuarka nekas enentdijiai Kristun etserainiawai. 1¢ Yajauch
shuarka Kristun shiir enentdimtutsuk antsu ashi shuar ni chichamenak anturkar wfi
shuar ajasarat tusar etserainiawai. Turuiniak wisha sepunam pujakui nu arant itit
awajtustinian wakerutainiawai. 17 Antsu pénker shuar Kristun nekas aneenak etseraini-
awai. Nu uwempratin chicham imid penkeraiti wi titin asamtai winiasha anentainiak
shiir etserainiawai. 18 Wats, mai metek chikich yajauch enentdijiai tura chikich shiir
enentdijiai Kristun etserainiakui shiir enentdimjai.

Tura nuna nankaamas shiir enentdimprattajai. 1° Kame Yus dujtursa asakrumin tura
Jesukristu Wakanisha yaintiu asamtai ti pénker uwempran jiinkittiajai. 20 Nekas juna
wakerajai: Natsamtsuk uunt akupniun Jesukristun paant ujakartinian wakerajai. Nujai
win{ Kristu kakarmari pujamu ti paant nekanattawai. Méntuiniakuisha tura mantu-
iniachkuisha ashamatsjai. Aya Kristu kakarmarin wini nankaamas nekaawarat tusan
wakerajai. 21 Wijiainkia ju nunkanam iwiaaku pujakun aya Kristunak enentdimtakun pu-
jajai. Tura jakatniusha jui pujajnia nuna nankaamas pénkeraiti. 22 Ju nunkanam pujakun
Uunt Jesusnan takasminiaitjai. Nu asamtai tunatsuk achiktaj nékatsjai. 23 Wijiainkia
itiurchataiti mai achiktin. Jakatniuncha wakerajai Kristujai tsaninkian pujustaj tusan.
Wijiainkia nu imid pénkeraiti. 24 Turasha atumin ydintaj tusan tuke ju nunkanam
iwiaaku pujusminiaitjai. 25> Kame tuke pujustatjai nékajai. Nunisnak atumjai pujakun

Yus nekas enentdimtakrum nankaamas waraakrum tuke katsuaruk tusan yaintatjarme.
26 Nu asamtai wi atumjai pujakui Jesukristu yuminsarum shiir warastatrume.

27Kristu chichame ti penker asamtai atumsha aya pénkera nuke tiratarum. Wi atum-
jai pujaknasha tura yaja pujaknasha dtum ti shiir tGrarmena nuna antuktinian wakerajai.
Ashi shuar uwempratin chichaman nekaawar umirkarat tusarum chikichik enentdijiai
kakaram ajastarum. 28 Atumi nemasrisha ishichkisha sapijmiamtikramkarain. Nu
tarakrumin nu shuar emesratniunam weena nusha tura dtum uwempratniusha paant
nekanattawai. Nunisan ati tusa Yus turaiti. 29 Kristunu asarum Nii nekas enentdim-
tustinniasha tura Niiniu asarum waditsatniusha Yus anenma asa tsankatramkaitrume.
30 Yus-Chicham pamparat tusar maimetek ti takaa asar waitiaji. Wi nuik ti takasmaj nu
nekamarme. Tura yamdi tuke takaaj nusha dntarme.

2

Kristu péejchach ajasmatai Yus ti uunt awajsamiayi

1 Kristu ikiantamkuisha, ni anenkrattairi atsantamkuisha, ni Wakani atumjai pu-
jakuisha, anenkratniuitkiurmesha, waitnenkratniuitkiurmesha 2 waramtikrustarum.
Métekrak takastarum. Mai metek anenaitiarum. Yusa Wakanj atumi enentdin puja
asamtai chikichik enentéik enentdimsatarum. 3 Atum wakeramuk tdrawairap. Nankaa-
mantu ajastaj tiirap. Antsu péejchach ajasrum chikich shuar atumjai nankaamas pénker
enentdimtusta. 4 Aya nfiniak pénker dtatna nunak shuar tirashti. Antsu chikich shuar
yainminia nuna turati.

5 Kristu Jesus enentdimpramia ninisrum enentdimpratarum. °© Niisha Yusaitiat ju
nunkanam winiak tuke Yusjai métek atinian emettsuk 7-8 antsu nuna ikiuak aents
ajas péejchach asa ashi aentsu takarin ajasmiayi. Tura aentsu ayashin ayashimiak
tura Yusan umireak jakatniuncha surimiakchamiayi. Maa, imid tunaarinniua dintsan
krisnum natsanmainium jakamiayi. ° TGramtai Yus nekas nankaamantu awajsamiayi.
Ni ndarincha ash{ paant awajsamiayi. 10 Tuma asamtai ashi nayaimpiniam frunna nusha,
nunkd irunna nusha, tura iwiarsamusha Jesusa ndarin antukar tikishmatrartatui. 11 Tura
ashi shuar Jesukristu ashi akupin ajasman paant nekaawartatui. Nujainkia Yus Apa
kakarmarisha paant nekanattawai.

Yus-shuar kiritniunam keedk tsdapin awajeana dintsan diniawai

12-13 Nu asamtai, aneamu yatsuru, wi atumjai pujakui umirtukmarmena nuna nankaa-
mas yamaikia arant pujakuisha umirtuktarum. Iis, Yus atum{ enentdin takaak ni shiir
wakeramu wakeruktinniasha tura umiktinniasha pujurtamprume. Nu asamtai atumsha
kakaram ajastarum Yus ti penker awajtamsatniun wakera nu tdrunati tusarum. Tura
péejchach enentadimprarum awajirminiaitjai tusarum aneara wekasatarum.

14 Ashi yajauch tunaitsuk tura jianaitsuk wekasatarum. 15 Tarakrum makuumatsuk
tunaajainchu atatrume. Antsu Yusa uchiri dtatrume. Ju nunkanmasha shuar imia
tunaan turinjaisha mdatrachu asarum kiritniunam ji keed dintsanketrume 1¢ iwiaaku
pujustin chicham paant awajeakrum. Ntjaj Kristu tdmatai atumiin dntran takascha asan
ti shiir wararsattajrume. 17 Winia takatrujaj Yus-shuar ajasakrumin wi jdkatniuitkiuncha
nujaisha warasaintjai. Atumsha wi waraajna jui ninisrumek warastarum tusan wakera-
jrume. 18 Atumsha waraakrumin métek wararnaisatai.

Timiutéuncha Epaprutitiuncha Papru ujatkamiania nu
19 Ti Uuntri Jesus wakerakuinkia Timiutéun firmainiarat tusan ti warik akuptuk-
tatjarme. Tura atum shiir pujamu ujateakui warastatjai. 20 Kame Timiutéu wijiai
métek enentdimna dinis chikich shuar atsawai. Niisha dtum shiir pujusuk tusa ti

nekas enentdimturmarme. 2! Chikichka Kristu wakeramun iniaisar ni wakeramunak
pachiniawai. 22 Tirasha dtumka Timiutéu tuke pénker tGramu nékarme. Uchi ni aparjjiai

takaana ainis Yusa shiir chichame etserkatniun yaintkiaiti. 23 Winia itiurtukartin nuna

nekaan Timiutéu {irmainiarat tusan akuptuktatjarme. 24 Kame Kristu yaintkiui wikisha
warik {imniaitjarme.

25 Wi atsumaj nuna firsati tusarum Epaprutitiu akupturkamarme. Wijiai métek tsanin
takasuiti. Tura métek wditsaitji. Aunkesha akupkamnia enentdimjai. 26 Nii jaawai taman
dtum antukman nekda, firmaitniun ti wakerutmarme. 27 Maa, nekas ti janinkiamai.
Turasha Yus nin waitnentramai. Kame winiasha wi jui wéitiakun nii jakamtai nu arant ti
kuntuts pujuschatniun waitnentrurmai. 28 Tuma asamtai akuptuktinian wakerajrume.

Tura atumsha ataksha wdinkiarum waraakrumin wisha ti kuntuts enentdimchakun
akuptuktatjarme. 29 Kristu yuminsarum ti shiir warasrum wdinkiatarum. Chikich

shuar niijiai métek pénker Yus-shuar ainia nusha shiir enentdimtustarum. 30 Kristu
takatrin takaak ti janinkiamai. Atum ydintkiachminia nuna winia ydintkiataj tusa pujus

janinkiamai.

Kristu nekaatin ashi nankaamas pénkeraiti

1 Ayu. Warastarum, yatsurtiram, ii Uuntri Kristu ti penker asamtai nuik aatra-
majrum nuna ataksha titiatjarme. Ataksha ujam yainmakminiaitkiuinkia wijiainkia
itiurchatchaiti atak enentdimtikratin. 2 Yajauch shuarjai aneartarum. Nu shuar Muisais
timia nunis tuke yamaisha tsupirnaktiniaitrume tuiniawai. 3 Antsu iikia ayash tsupir-
nakmajai pénker atiniaitji tu enentdimtatsji. likia antsu ii wakanfjiai Yus shiir awajeaji
tura Jesukristunu asar Ninki shiir wararji. Nu turakur Muisais timia nu umintikia
iitji. 4 Ju nunkanam {runna nujai waantu enentdimpramniaitkiuinkia ashi shuarjai
nankaamas wikia waantu enentdimtumaraintjai. 5-¢ Israer-shuar asan Muisais timia
ndnisan wi akiiniamtai uchu (8) tsawant nankaamasmatai tsupirtukarmiayi. Israer-
shuarnum Pinjamin weeaitjai. Winia aparsha nukursha mai Israer-shuar diniakui wi
imid Israer-shuaraitjai. Wisha Pariséu tuinia ninisan Muisais akupkamun ti umirin
asamtai chikichka winia sumamtikiatniun tujintrin drmiayi. Tura Pariséu asan Kristu-
shuarin ti kajerkan dintramjai. 7 Ashi nujainkia waantu enentdimtumauyajai. Antsu
yamaikia Kristujainkia penké dntar diniawai tajai. 8 Ashi enentdimpramnia dkuisha
winia Uuntur Jesukristu shiir enentdimtustin nekas pénkeraiti. Nu asamtai Kristunu
tsaninkian pujajai. Tura akupkamu umirkatniujai pénker ajaschaitjai antsu Kristun
enentdimtakui Yus “pénkeraitme” tdrutui. 10 Tuma asamtai ashi nankaamas wakeraj nu
juiti: Kristun pénker nekaan nekas enentaimtustinniasha tura ni iniantkimiu kakarman
takustinniasha wakerajai. Tura Niijiai métek ajastinian wakerakun ni waitkiamunam
tsanintinniasha tura Nii jakamia nunisan jakatniuncha wakerajai. 1* Tdraknaka Kristujai
métek jakamunmaya nantaktiaj tusan wakerajai.

Papru kakaram ajasmiayi Kristu wakeramun umiktinian

12Kame wakerukuitjia nuna mash umirkachuitjai. Kristujai métek nekas pénker shuar
ajaschaitjai. Tdrasha Kristu Jesus “nuj ejetajam” emka tdarutkui, wisha nuj jeataj tusan
kakaram ajasan pimpitsuk takaajai. 13 Yatsuru, wisha nui jeajai tatsujai. Antsu yaunchu
tdrutain kajinmatkin kakaram ajasan Kristu wakeramunam jeatniun takaajai. 14 Tura
nuna umikmatai nayaimpiniam Jesukristujai tsaninkian shiir pujustinian Yus surustatui.

15 Ashi shuar Yusjai katsuaru 4jinia nu wi tdjana ninis “jeachuitjai” tu enentdim-
pratniuitji. Tura “jeaitjai” enentdimkiurminkia Yus nunasha atak enentaimtikramprat-
tarme. 16 Tura aneartarum. Naki pujutsuk jeajnia nujai métek umirkatin pimpitsuk
takastiniaitji. 17 Yatsuru, wisha tura chikichcha wijiai métek pénker tirajnia nu wéinki-
uram atumsha ninisrumek tdratarum. 18 Tura yajauch shuarsha frunui. Wi nuiksha
ti ujakmajrume tura ataksha dutkun ujaajrume, nu shuar Kristu krisnum jakamun
mufjiainiawai. 1° Tuma dsar emesratniunam akupnakartatui. Ni ayash{ wakeramun, ni
yusria dintsan, tuke umirainiawai. Natsanmainian tiruiniayat wararainiawai. Tura ju

nunkanmayanak enentdimtuiniawai. 20 Antsu iikia nayaimpinmaya shuar asar ii Uuntri
Jesukristu in uwemtikrampra asamtai nayaimpinmaya tati tusar nakaji. 2! Nii taa, ii
yajauch ayashin yapajia ni ayashijiai métek ti shiir awajsattawai. Ashi uunt akupin ajas
nu kakarmajai tirutmattaji.

4

Kristujai tsaninkia wekda asarum warastarum

1 Nu asamtai, aneamu yatsuru, ii Uuntri Kristujai tsaninkiu asarum kakaram ajas-
tarum. Maa, ti aneakun atumin enentdimtakun ti waraajai tura {istajrum tusan
wakerajrume. Tawasap achikiar shiir enentaimsatniua ninisnak shiir enentdimtajrume.

2Ewautiancha tura Séntikincha, ii Uuntri Kristu shuari 4sar, mai metek enentaimsarat
tusan seajai. 3 Amincha, winia aird, nu nuwa ydainkta tusan seajme. Niisha wi iwiaaku
chichaman étsereakui wijiai métek takasarmai. Tura Krimintisha tura chikichcha wijiai
métek takasarmai. Nuna ndarin iwaaku atinnium Yus atraiti.

4Nu asamtai Uunt Jesusjai tsaninkia pujé asarum warastarum. Ataksha “warastarum”
tdjarme. > Uunt Jesus tatin ishichik ajasai. Tuma asamtai tsanka enentdi takakrum nu
paant nekanati.

¢ Itiurchat enentdimsatin atumjai penké atsuti. Antsu tuke Yus dujkum ash{ itiurcha-
trum ujakta. Atsumamuram Yus seata. Turam Yus yuminsata. 7 Nuinkia atumi{ enentéi
ankant atinian, dentstikia penké nekaachminia nuna, Yus amastatui. Yus atumin ankant
awajtamsa asa atumi enentdin tura atumf{ enentdimsamurincha yajauch wayawain tusa
shiir waitmaktatrume Jesukristujai tsaninkiu asakrumin.

Ashi pénker ana nu enentdimsatarum
8 Yamaisha yatsuru, juchiniak titiatjai. Yus-shuarti enentdimsatniun chichastatjai
yamaikia. Ashi nekas ana nu enentdimsatarum. Tura ash{ anturkamnia ana nusha, naka
chicham ana nusha enentdimsatarum. Tura yajauch chichamsha enentdimsairap. Tura
antsu ashf shiir ana nusha, chikich shuarnasha pénker enentdimtusminia nusha, kame
ashi pénker ana nu enentdimsatarum. Nuydasha chikich shiir anturkamnia ana nusha

enentdimsatarum.
® Wi unuiniarmajrumna nu umiktarum. Tura wi tiramur f{isurmena nu tura an-

tukurmena nusha umiktarum. Turakrumninkia Yuska ankant atinian amastaj tusa
pujurtamsattarme.

Jiripiusnumia Yus-shuar Pdprun kuitian akuptukarmiania nu

10[i Uuntri Kristu anea asarum winiasha ataksha enentdimturu asakrumin ti waraajai.
Kame kajinmatrukmiarme tatsujai antsu kuftrum atsakui ydintkiatin tujinkiamarme.
11 Tura kuitian atsumakun tatsujai. Antsu wi takakjana nujain warastinian unuim-
idruitjai. 12 Kuitrinchati pujustinia nuna nékajai tura ti nukap takustinia nunasha
nékajai. Tsukamaknasha jéemarnasha, itiarar takustinniasha tura penké takutsuk
pujustinniasha unuimidruitjai. 13 Kristu ni kakarmarin surakui ash{ tdramniaitjai.
14 Tuma ain atumsha wi atsumamu akupturkarum ti pénker tGramarme,

15 Jiripiusnumia shuartiram, ju ti penker nékarme. Masetunia nunkanam Yus-
Chichaman etserumtai aya atumek kuit akupturkamiarme. Wi etserkamujai atumi{
wakanin ydinma asamtai yuminsarum akupturkamiarme. 16 Atumek wi Tisarunikia
nunkanam atsumakun pujaisha kuit akupturkamiarme. 17 Aya kuit akupturkakru-
min tu enentdimtsujai. Antsu nu kuit Yusai kawentramkaku tusan wakerajrume.
18 Epaprutitiujai akupturkamarum nujaisha atsumamaj nuna nankaamas tiaruncha
wdinkiajai. Akupturkamarum nusha ti kunkuin Yus susamua dinis ti shiir auyi.
19 Winia Yusrusha ti pénkeran nikap takakui. Atumsha Jesukristunu ajasu asarum Yus
seamniaitrume. Tura Yuska ti takakna nujai ashi atsumarmena nuna suramsattarme.
201i Apar{ Yus tuke shiir ati. Nuke at.

Amikmaamu

21 Winia ndaruisha tura Jesukristu ndarincha ashi Yus-shuar ainia nu chicham
ujatruktarum. Niisha shiir pujusarti. Wi {rutramusha ninisan shiir pujusarti tusa
akupturmainiawai. 22 Tura ashi akupin Sésarai pujuinia nuyd Yusna ajasaruka tura
chikich Yus-shuarsha shiir pujusarti tusa chichaman akupturmainiawai.
231i Uuntri Jesukristu atumniasha ti shiir yainmakarti. Nuke atf.

Papru
KURUSENMAYA SHUARAN
papi akuptukma

Kurusenmayg Yus-shuaran Papru datramiania nu
1 Wi Pépruitjai. Yus wakerutak Jesukristunun etserkat tusa akatra akupkamuitjai.
Wisha ii yachi Timiutéujai 2ju papi darar nui Kuruse péprunam Kristu pénker umirkarum
Yusna ajasuitrumna nu akuptaji. Yus ii Apari atumin wéitnentaimturma asa yainmakarti
imiatkinchanum tuke shiir pujustinian.

Papru Yus-shuaran Yisan dujtusmianis nu

3 Iisha atumin Yus dujtakur ii Uuntri Jesukristu Apari Yus ashi tsawant ytiminkiaji.
4 Atumsha Jesukristu ti shiir enentdimtamusha tura ashi{ Yus-shuar aneamusha antukji.
5 Uwempratin chicham nekasa nu antukrum atumsha nayaimpiniam atumnian Yus ti
shiir ikiusman wiéinkiatai tusarum ndkarme. ¢ Nu chicham ashi nunkanam pampaakui
shuara enentdin nered dinis nushda ajasar yamaikia pénker tdrin ainiawai. Nunisan
atumiincha tdrunaiti. Yus ti nekas anenkartiniaiti tu etserkamu dntakrumin nu chicham
métek takasu asamtai ti aneamuiti. Atumniasha Kristu takatrin ti shiir takartamsaiti.
8 Niisha dtum Yus-shuar asarum mai anenai ajamun ujatmakmaji.

9 lisha nu antukar Yus ashi tsawant aujtajrume. Yus ni wakeramun ti paant
nekaprutmawarat tusar seaji. Ashi YuUsnan ni enentdimtairijiai ashi Niiniun paant
nekaatniun Yus jintintramat tusar seaji. 10 Atumsha Kristunu ainia ntnisrum pénker
tarutak tusar seaji. Tura ashi ni wakerana nu umfakrum ashi pénker ana nu, nerektinia
dintsarmek, tirattarme. Nunis tdrarum Yus unuimiatki wéakrum Nin ti penker nekaak
tusar seaji. 11 Yus ti kakaram asa ikiantamprat tusar seaji. Nujai ashf itiurchat dkuisha
pachitsuk ti shiir warasrum katsuntrattarme. 12 Yus ni shuarin tsdapninia nuji ashi
pénkeran susattawai. Tura incha nuj pachiinkiatniun tsankatramka asakrin Yus Apa
yuminsamniaitrume. 13 Yus iwianchin nupetak {wianch akupeana nu kiritniunmaya
uwemtikramar ni aneamu Uchiri akupeana nui wearmakmiaji. 14 Ni Uchiri krdsnum jaka
ii tunaarin nijiar tsankurtamar uwemtikrampramiaji.

Kristu jakamujai Yusjai nawamnaikiar shiir pujustin

15'Yus wainkiachminiaitiat ni Uchirj akiiniamai tura ayashimkiamiayi. Timaitiat ash{
najanamua nuna yaunchu puju asa ashi akupniuiti. ¢ Niijiai Yus ashi nayaimpiniam
frunna nunasha nunkd frunna nunasha, ashi wéiniaj nunasha ninisan wéintsuj nunasha
mashi najanamiayi. Nu arantcha ash{ akupin ju nunkanam frunna nusha, nayaimpiniam
tusa najanamu diniawai. 17 Ash{ najanamua nuna yaunchu, Kristuka tuke pujuwiti.
Ashi najanamu frunna nuna emestsuk wdinniuiti. 18 Ashi Yus-shuar métekrak chi-
kichik ayashtinia dinis enentdimkiumka nuna muuke Kristuiti. Tura nu ayashin ni
iwiaakmarijiai iwiaaku 4tinian sdsaiti. Niisha ashi jakamunmaya nantakniujai imia
nankaamantuiti. NUjainkia ashi enentdimpramnia {runna nunasha akupniuiti. 1° Yus
ashi takamtsuk Kristui shiir pujumiayi. 20 Ndnisan Yus Kristu kriasnum jakamujaj ash{
tusa wakerukmiayi.

21-22 Atumsha nuik tunda tdrin asarum atumi enentdin Yusa nemasri &marme. Tuma
asarum yaja wekaimiarme. Antsu Kristu, aentsu ayashin ayashimiak, krasnum waitias
jakamujai ii tunaari asakdrmatai yamaikia Yusjai nawamnaikiar shiir pujaji. Nujai Kristu
in pénker ajasuncha tunaan maatrachmancha tura sumamachuncha Yusai ejetamtatji.
23 Tuma asamtai Jesukristu shiir enentdimtusrum kakaram ajasrum katsuartiniaitrume.

Tura uwempratin chicham antukuitrum nuyé kanakchatniuitrume. Ju uwempratin
chichaman ashi nunkanam etsernakuiti. Wisha, Papru asan, etserkatniun yaimjai.

Papru ashi Yus-shuaran ydinkratniuiti

24 Atumin waitiaknasha ti shiir waraajai. Kristu ni shuarin nekas pénker awajsat tusa
waditiana nuj pachiinkia asan waraajai. Ashi{ Yus-shuar Kristu ayashi dintsan ainiakui
Yus-shuaran ydintajtsan ayashrujaj waitiakun shiir enentdimjai. 25> Atumin yéainkiai
tusa Yus akattur Yus-Chichaman takamtsuk ujakai tusa akuptukmai. Nuna takaakun
ashi Yus-shuara ydintrintjai. 26 Ydmankamtaiknumia nekaachman Yus yamaikia ni
shuarin paant awajsaiti. Nu chichamnasha ujakarai tusa winia akatar akuptukuiti. 27 Nu
chichamsha juiti: Kristu atumi enentdin pujak Niijiai métek ti shiiram awajtamsat-
tawai. Nu imid shiir chichamnum Israer-shuarchasha pachiiniainian Yus ashi ni shuari
nekawaarat tusa wakerimiayi.

28 [isha Kristu étsereaji. Turar ashi enentdimtikrar pénker nekaawarat tusar jintinti-
ainiaji. Nujai Kristujai tsaninkiar ashi pénker tsakarartatui. 2° Tuma asamtai Kristu ni
kakarmarin tf surakui nekas kakaram takaajai.

2

1 Nekaatarum, yatsuru. Yus-shuaran ydintaj tusan ti takaajai. Tura atumincha,
Rautiséanmaya shuarnasha, tura ashi winia waitcha ainia nunasha ydintaj tusan ti
takaitjai. 2 Ashi shiir enentdimtikratniun ti takaajai. Nudnisan aneniarum chikichik
enentdijiai métekrak wekasatarum tusan wakerajrume. Nu arantcha, ashi Yusna ti
penker nekaarum tuke katsuaruk tusan takaajai. Nujai Kristu ti penker nekaattarme.
Tura yaunchu nekaachman Yus yamai paant awajsaiti. Nuka Kristuiti. Tura Nii nekaatin
nekas shfiraiti. 3 Tura kakaram ajasam Kristu pénker nekaam ashf shiir enentdimpram-

nia nusha tura ashi Yusna nekaamnia nusha nekaattarme. 4 Atumin chikich shuar
niishda chichamjai shiir chichartamas anankramawarain tusan nuna tdjarme. > Wi nui
atumjai pujachkuncha nui pujajna dintsanak enentdimtajrume. Tuma asan dtum métek
enentdimprarum tura kakaram ajasrum Kristu nekas enentdimtururmena nuna fisnaka
shiir enentdimjai. 7 Nu asamtai atum ii Uuntri Jesukristu nekas enentdimtusrum Yus-

ashi turatarum. Nu tarakrum Nii enentdimtakrum tuke tsakaki wétatrume. Tura
te tariara wajasrum Yusjai kanakchattarme. Yus-Chicham nunisan etsernakmatai

nekamarme. Tuma asarum Yus tuke yuminsarum, ndnisan pénker wekasatarum.

Kristujai yamaram iwiaakma takakji

8 Aneartarum atumsha. Shuar aentsti enentdimmiajain ash{ ju nunkanmayan enen-
tdimprar tura Kristun enentdimtutsuk niishda chichaman 4ujtamainiak nekaschajai
anankramataj tusa wakerutmainiawai.

9 Kristunam Yus ashi takamtsuk pujuwiti. 10 Tamakui atumsha Kristujai tsaninkiu
asarum ni iwiaakmari takamtsuk takakuitrume. Kristusha ashi akupniun akupniuiti.
Aentsnumsha iwianchniumsha tura nayaimpinmasha ash{ akupin frunna nuna akup-
niuiti. 1! Nu arant dtum ayashnium tsupirnatskesha Kristu shuari ajasakrumin ashi
ayash wakeramun, tsupirkatniua dintsan, Kristu ajapamiayi. 12 Tura atumsha Yus ni
kakarmarijiaj Kristu jakan iniantkimia nu enentdimtusrum imianmiarme. Turarum
Kristujai métek iwiarnasmarme. Tura nunisrumek Kristujai métek nantakmiarme.
13 Nuikkia dtumsha tsupirnatsuk atumf tunaari tuke akui atumi wakanfiin jdkauyarme.
Tura yamaikia Jesukristujai tsaninkiu asakrumin Yuska atum{ tunaari tsankur yamaram
iwiaakman suramsaitrume. 14 Tura ash{ ii tumashrin sumamtikramatin amia nuna
japiruiti. Kristu krasnum jakamtai ashi akupkamujai sumamtikramamun tsankurtam-
pramiaji. 15 Nunisan Kristu krdsnum jaka, iwianchnium ashi akupin ainia nuna nupetak
ashi fimiainain iniatsararmiayi.

Nayaimpiniam frunna nu enentdimtustarum

16 Akupkamunmaya Yus ankant awajtamsamtai chikich shuar ame tiramujai yajauch
enentdimturmarain. Yuamna nujai, dmamna nujai, uwitincha, nantutincha, tura
tsawantincha nampermam nujai chikich shuar yajauch dujmatramkuisha ;warf{ urukat-
in? 17 Nu nampernum Israer-shuar Kristu turattana nuna nakumainiak tdrin drmiayi.
Tura Kristu taa imia Ninki pujd asamtai nakumkamuka antraiti. 18 Tura shuar “Péejchach
ajasam Yus aujtsuk aya Yusa suntari shiir awajsatniuiti” tiramkuinkia anturkairap. Nu
shuar mesekranam wéinkiamun dujmatenak dntar nankaamantu enentaimtumainiawai.
Aya aentsti enentaimian chichainiawai. 1° Tuma &sar Kristujai tsaninkiar wekainiatsui.
Kristu ashi akupin asa ni shuarin Yusnan jintintia shiir tsakarat tusa pénker wéiniui. Nu
arantcha ashf dpateak Yus wakerana dintsan chikichik awajeawai.

20 Atumsha Kristujai jaka asarum aya aentsti enentdimtai ikiukniuitrume. Nuikia
jurukamtai ju nunkanmaya ana nu tuke pachiarum? Nii tuinia nu umirkashtiniaiti.
21 “Ju antinchatniuiti, tuiniawai. Ju yuashtiniaiti. Tura ju achikchatniuiti” tuiniawai.
22 Nusha ;wari, takasam amuukashtatuak? Kame dyatik aents akupkamu ainiawai.
23 Shuar nu akupkamu umiiniak Yisnan ti nékaitjai tura Yus shiir enentdimturui tu
enentdimtumainiawai. Nu arantcha péejchach ajasan winia ayashrun ti asutidjai tu
enentdimtumainiawai. Tarasha ayash wakeramunka nupeteatsui.

3

1 Nuikia Kristujaji nantakin asarum nayaimpinmaya {runna nu wakeruktarum. Nui
Kristu pujawai Yusa untsuurini. 2Ju nunkanam ana nu enentdimtsuk aya nayaimpin-
maya ana nu enentdimtustarum. 3 Atumsha Kristujai tsaninkrum jakamarme. Tuma
asarum Kristujai tsaninkrum Yusjai iwiaaku pujarme. 4 Kristukete ii iwiaakmari. Nii

nayaimpinmaya wantinkiuisha atumsha Niijiai métek wantinkiattarme. Tura Niijiai
métek ti penker dtatrume.

Yaunchu iwiaakmasha tura yamaram iwiaakmasha

5 Tuma asamtai ju nunkanmaya ana nu ajakratniua dintsarum iniaisatarum. Tsanir-
matniusha, tunda wakeruktincha, tura takakna nujai nankaamas wakeruktincha antar-
yus tikishmatratniua dintsan asamtai iniaisatarum. © Shuar Yusan umirtsuk aya nuna
tdrin dsarmatai Yus nin kajerak ti asutidttawai. 7 Atumsha ntinisrumek triniuyarme.
8 Tura yamaikia jusha iniaisatarum: kajektincha, yajauch wakeruktincha, yajauch turat-
niusha, katsekmaktincha, yajauch chicham chichastincha, mash iniaisatarum. 9 Yus-
shuar ajasrum yaunchu enentdimtairam iniaisamarme. Tura yaunchu tdrutairme-
sha iniaisaitrume. Tuma asarum nuamtak tsanumprunairairap tura waitruawairap.
10 Yaunchu enentai, pushi mamuru aiktinia dintsarum, iniaisaitrume. Nunisrum yama-
ram enentai, shiir push{ entsartinia dintsarmek, wekasaitrume. Tura Yus nu yamaram
enentdin najana asa ashi tsawant pujurtawai nuna nankaamas Niijiai métek shiir at{
tusa. Turamtai Yus ti penker nekaki wéaji. 1! Kristuka ashi irunna nujai nankaamas
ashiyaiti. Niiniun pujurui. Tuma asamtai ashi ni shuari enentain puja asamtai nushaa
enentdimtunairchatin diniawai. Kriaku-shuarsha tura Israer-shuarsha, tsupirnakusha
tura tsupirnakchasha, apachcha tura yajaya shuarsha, takarin ainia nusha tura ankant
ainia nusha, Kristu ashi ni enentdin pujakui nushda enentdimtunairchatniuiti.

12 Yus atumin anenmak Niiniu arti tusa achirmakmarme. Turutma asamtai jujai
shiir iwiarmampratniua dintsarum tuke turin atarum: waitnenkartin, shiir awajkartin,
péejchach atin, émtin 4chatin, tura katsuntin 4tin. 13 Kristu atum{ tunaarin tsanku-
ramia ninisrumek nuamtak tsankirndiratarum. Chikich yajauch awajtamkuisha shiir
katsuntram yapajniaitsuk tsankirnairatarum. 4 Tura ashi nankaamas anenaitiarum.
Tarakrumka chikichik ajasrum mash pénker turattarme. 15> Kame chikichik ayashtinia
aintsarum ajastarum tusa Yus ni shuari ajasat tusa achirmakmarme. Tuma asamtai Yusa
shiiri atumf{ enentdin pujurtamsati. Nujai Yus yuminsatarum.

16 Kristu shiir chichame atumi enentdin piakti. Nekas naka enentdimprarum jintin-
niaiyarum mai ikiakdnai ajatarum. Yus kanta kantamarum tuke enentdijiai Yus yu-
minsarum shiir awajsatarum. 17 Tura takaakmesha, chichaakmesha, kame ashi tiramna
nuka Jesukristu shiir awajsataj tusam ni kakarmarijiain tirata. Turakum Kristujai Yus
Apa yuminsata.

Yus-shuar turatniua nu )

18 Nuwatiram, atumf aishri umirkatarum Uunt Yus nuna wakerakui. 19 Aishmantiram,

atumi nuwé aneatarum. Atumi nuwejai kajernaikiairap. 20 Uchitiram, ame apa nukusha

tuke umirkatarum. Nu tdrakrum Yus shiir enentdimtiksattarme. 2! Uchirtintiram,
atumf uchiri ti kakantrairap. Ti kakanteamka uchisha ti kuntuts pujus pénker wekasat-

niun nakitchanpiash. Nu tdrunawain tusarum dntrarum atumi uchiri kakantrairap.
22 Takarniutiram, atum{ uuntri shiir umirkatarum. Ju nunkanmaya uuntri ain aya nii
iimkiui shiir enentdimturati tusarum takaschatniuitrume. Antsu Yus enentdimtakrum
tuke pénker takastiniaitrume. 23 Ashi tiramna nu asump enentdijiai takakmasta. Aya
aentsuk yéintinia dintsachu antsu nayaimpinmaya Uuntrum yay4 &itkiasrum takas-
tarum. 24 Ame Uuntrum Kristu asa nayaimpiniam ashf shiir takustinian tsankatramkat-
tawai. 25 Antsu tunda tdrin ni yajauch tiramujaj métek akinkiattawai. Yus ashi dentsun
métek iyawai.

4

1 Junttirmesha, atum{ Uuntri atumin wéiniuk nayaimpiniam pujatsuk. Tuma asamtai
atum{ ydinma jiatsuk pénker iniartiniaitrume.

2 Yus dujkuram Nii yuminsarum asummiarum iniaitsuk dujsatarum. 3 Incha Yus
dujtustarum. Kristu-chicham yaunchu nekaachman yamai étserkun sepunam pujajai.
Tuma asamtai nuna shiir ankant etserkat tusarum &ujtursatarum. * Tura wi paant
etserkatniuitiaj ninisan etserkat tusarum aujtursatarum.

5 Yus-shuarchajai shiir tdratarum Yus-Chichaman yajauch enentdimturarain.
Kakaram ajasrum tsawant antrarum iniankasairap. ¢ Ti shiir chichamtin atiniaitrume
tura anturdjamin atiniaitrume. Nunisrum chikich chikich Yus-chicham paant ujaktin
nekaattarme.

Amikmaamu

71i aneamu yachi Tikikiu ashi winian ujatmaktatrume. Niisha wijiai métek Ydsnan
pimpitsuk ti penker takasuiti. 8 Nu asamtai ii jui pujajnia nuna ujatmak ikiantamprarat
wéeaiti, tura Yusjai shiir wekaawai. Nu shuar ashf jui tirunamun ujatmaktatrume.

10 Aristarku wi sepunam tsaninkia pujamur amikmaatmarme. Nunisan Markus, Pir-
napi kand yachia nu, amikmaatmawai. Niisha nuj jeamtai antukmarum ndnisrum pénker
wainkiatarum. 1 Justu Jesus ndartin amikmaatmarme. Juchik diniawai RiUmanmaya
Israer-shuar winia Ydsnan etserkatin atutkaru ainia nu. Tumainiak ti shiir ayamtikru-
iniawai. 12 Epaprassha, atum weed, Kristunun etserin asa atumin amikmaatmarme.
Niisha ashi tsawant Yusan dujeak Yusjai kakaarum tuke shiir Yus wakera nu tarak
tusa seatramprume. 13 Wisha Epapras atumin ti enentdimturman nékajai. Nunisan
Rautiséanmaya shuarnasha tura larapurisnumia shuarnasha ti pachiniawai. 4 Rukas,
aneamu tsudkratin, ndnisan Témassha amikmaatmarme.

15 Tura Rautiséanam pujuinia nd Yus-shuarsha amikmaatruatarum. Nunisan
Nimpiassha tura ni jeen irunainia nd Yus-shuarsha amikmaatruatarum. 16 Atum ju papf
dujsarum umikrum Rautiséanmasha nuyd Yus-shuar dujsarti tusarum akupkatarum.
Tura atumsha ninisan Rautiséanmaya papi tdmatai atumsha dujsatarum. 17 Tura ju
Arkipiu titiarum: “li Uuntri Jesus ni takatrin suramsa nu pénker umikta” tawai, titiarum.

18 Wi, Papru, winia uwejrujai juchiniak datkun amikmaajrume. Sepunam pujajna ju
enentdimturatarum. Yus shiir yainmakarti.

Nuke atf.

Papru

TISARUNIKIANMAYA SHUARAN
Emka papin aar akuptukma

Papru ni tsaniakmarijiai Yus-shuaran datramiania nu
1 Wikia Papruitjai. Wisha Serpanujai tura Timiutéujai Tisartnikianmaya Yus-shuar
ajasuitrumna nuna datjarme. Atumsha Yus-shuar asarum Apa Yusnaitrume, tura Uunt
Jesukristunuitrume. Ii Apari Yus, tura ii Uuntri Jesukristu waitnentrama dsarmatai, ti
shiir imiatkinchanum pujustarum, tu wakerajrume.

Tisarunikianmaya shuar Yus nekas enentdimtusar umirkatniun jintintiarmiania nu

2Tisha Yus dujkurkia atumniasha tuke enentdimtusar Yus shiir yuminsaji. 3 Atumsha
Yus nekas enentdimtakrum umirkarumna nu nékaji. Nunisrumek, Yus aneakrum
takaarme. Tura Jesukristu tat{ tusarum tuke tsawant ndkarme. Nu neka asar, ii Apari
Yus aujkur, nusha ashi enentdimsar dujtajrume. 4 Yatsurd, Yus anenmarme. Anenma
asa Winia arti tusa achirmakurmena nusha nékaji. > Enentdimpratarum. Iisha Yusai
Uwempratin Chicham atumin ujakmajnia nusha aya chichamjain tichamji. Antsu na
arant, nu chicham nekasaiti tusar Yusa Wakan{i kakarmarijiai timiaji. Tura atum pénker
matsamsarat tusar atumjai pujusar shiir iruntrar wekasarmiaji. Nusha paant nékarme.

6 Atumsha yamaikia fksarmek ii tiramiaj nu, tura ii Uuntri Jesukristu tdramia nu
tararme. Itiurchat ain Yus-Chicham umikiurme. Tura wéitiayatrumek Yusa Wakanji
shiir enentdimtikramkui warasrum pujarme. 7 Nu turakrum ashi Masetdnia tura Akaya
nunkanmaya Yus-shuarsha shiir wekasatin jintintiarme. 8 Tuma asarum Uunt Yusa
chichame ti ipiamparurme. Tuma asamtai Masetinia tura Akaya nunkanmaya shuar
nuna nékainiawai. Tura ni nankaamas Yus nekas umirkarmena nuna ashi aents
nékainiawai. Nuna nékainia dsar ii étserman atsumainiatsui. ° Antsu dtum in pénker
itiaamun nii fksan ujatmainiaji. Tura nuyasha dntar-yus enentdimtustin iniaisarum
nekas iwiaaku Yus nekas enentadimtusrum umirkarumna nunasha ujatmainiaji. 1° Tura
nuyasha Yusa Uchiri Jesus jakamunmayan Yus iniantkimia nu, nayaimpinimaya tat{
tusarum atum ndkamuncha ujatmainiaji. Iis, Jesus Ninkiti Yusa kajetairi tsawantri
jeattana nuya uwemtikrampratin.

2

Yus-chichaman paant ujakarmiania nu

1 Atumsha nékarme, yatsurt, iisha dntrar atumfin jeachmaji. 2 Antsu itiurchat
wainkiaitiatar arantutsuk shiir Uwempratin Chichaman ujakmajrume. Iis, nuik Jiripius
péprunam incha katsekramkarmiaji. Tura nd arant, ti itiurchat wéinkiamiajai. Timaiti-
atan Yus yaintkiui Yusa chichamen ujakmajrume. Nuka atumsha ti penker nékarme.
3 Wardi, iisha Yus-Chicham atumin ujakmiaj nu nekasauyi. Tura yajauch enentaimsan,
anankatjarum tusan tichamjarme. 4 Antsu Yus in pénker enentaimturmas Uwempratin
Chicham etserkatarum tusa akatrampramiaji. Tuma asamtai nunisrik étsereaji. Turasha
aya aents waramtiksatai tusar étsertsuji. Antsu Ninki Yusak ii enentdin nekartamin
asamtai, shiir enentdimtiksataitsar ttraji. 5 Atumka nékarme, penkesha shfirmach
chichasan anankachjarme. Nuyasha, kuit achiktai tusar antrar chichaschamji. Ntinaka
Yus nékawai. © lisha Kristu akatramurintji. Tuma asar ni kakarmarijiai akupkatin
takakuji. Pachitsuk tiramniauji. Turasha waantu ajastaj tichamji. Nuya atumsha tura
chikichcha in waantu awajtamsataj tdkuisha iikia nakitmiaji. 7 Antsu uchi kuirchin
ni nukuri pénker iis tsakatmana dintsarik iikia atumniaka shiir fismajrume. 8 lisha
ti shiir aneajrume. Tuma asar Yus-Chicham ujaktai tusar ti wakerukmaji. Tura aya
ujakar iniaisatin wakerukchamji. Antsu ii jdkatniuitkiursha iniaisachaaji, atumin ti

anea asar'. 9 Yatsurd, ii atsumaj nu sumarmaktai tusar kakaram takakmasmaj nu
(kajinmatkintrumek? Atsd. Nékarme. Iis, Yus-Chicham étserkur, tsawaisha késhisha
takasmiaji. Nusha, akirkata, tiij tusar takakmasmiaji.

10 Yatsurd, atumjai pujumiaj nuj iisha Yus wakerana nu tdrimiaji, tura yajauch
tarutsuk shiir weka